
BUNGE   LA   TANZANIA 

_____________ 

 

MAJADILIANO   YA   BUNGE 

__________________ 

 

MKUTANO   WA   KUMI   NA   TANO 

 

Kikao cha Kumi na Tatu  –  Tarehe 20 Mei, 2014 

 

 

(Mkutano  Ulianza Saa Tatu Asubuhi) 

 

D  U  A 

 

Spika (Mhe. Anne. S. Makinda) Alisoma Dua 

 

HATI ZILIZOWASILISHWA MEZANI 

 

Hati   Zifuatazo  Ziliwasilishwa  Mezani   na :- 

 

NAIBU WAZIRI WA VIWANDA NA BIASHARA:   

 

Hotuba ya Bajeti ya Wizara ya Viwanda na Biashara kwa Mwaka wa 

Fedha 2014/2015. 

 

NAIBU WAZIRI WA UJENZI:   

 

Hotuba ya Bajeti ya Wizara ya Ujenzi kwa Mwaka wa Fedha 2014/2015.   

 

 

MHE. MTUTURA A. MTUTURA K.n.y. MWENYEKITI WA KAMATI   YA  

MIUNDOMBINU:   

 

Taarifa ya Mwenyekiti wa Kamati ya Miundombinu Kuhusu Utekelezaji wa 

Majukumu ya Wizara ya Ujenzi kwa Mwaka 2013/2014 na Maoni ya Kamati 

Kuhusu Makadirio ya Mapato na Matumizi ya Wizara hiyo kwa Mwaka wa 

Fedha 2014/2015.  

MHE. LUHANGA A. MPINA  -  MWENYEKITI WA KAMATI YA UCHUMI, 

VIWANDA NA BIASHARA:   

 

Taarifa ya Mwenyekiti wa Kamarti ya Uchumi, Viwanda na Biashara 

Kuhusu Utekelezaji wa Majukumu ya Wizara ya Viwanda na Biashara kwa 

Mwaka 2013/2014 na Maoni ya Kamati Kuhusu Makadirio ya Mapato na 

Matumizi ya Wizara hiyo kwa Mwaka wa Fedha 2014/2015.   

 

 

 

MHE. DAVID Z. KAFULILA - MSEMAJI MKUU WA KAMBI YA UPINZANI WA 

WIZARA YA VIWANDA NA BIASHARA:   

 

Taarifa ya Msemaji Mkuu wa Kambi ya Upinzani ya Ukawa kwa ajili ya 

Bajeti ya  Wizara ya Viwanda na Biashara Kuhusu Makadirio ya Mapato na 

Matumizi ya Wizara hiyo kwa Mwaka wa Fedha 2014/2015.  

 

 

SPIKA:  Mheshimiwa Kafulila tunatumia Kanuni, tunatumia Kanuni za 

Bunge, eleza wewe ni Waziri wa kitu gani.  Wewe Waziri wa Ukawa wewe?  

Inawezekana kweli?   Tafadhali tumia maneno ya Bungeni.  (Kicheko) 

 

 

MHE. DAVID Z. KAFULILA:  Sawa.  

 

 

SPIKA:  Endelea   Mheshimiwa   Kafulila. 

 

 

 

MHE. DAVID Z. KAFULILA - MSEMAJI MKUU WA KAMBI YA UPINZANI WA 

WIZARA YA VIWANDA NA BIASHARA:   

 

Taarifa ya Msemaji Mkuu wa Kambi ya Upinzani wa Wizara ya Viwanda 

na Biashara  Kuhusu Makadirio ya Mapato na Matumizi ya Wizara hiyo kwa 

Mwaka wa Fedha 2014/2015. (Makofi) 

MHE. FELIX MKOSAMALI - MSEMAJI MKUU WA KAMBI YA UPINZANI WA 

WIZARA YA UJENZI:   

 

Taarifa ya Msemaji Mkuu wa Kambi ya Upinzani wa Wizara ya Ujenzi 

Kuhusu Makadirio ya Mapato na Matumizi ya Wizara  hiyo kwa Mwaka wa 

Fedha 2014/2015. 

 

 

 

 

MASWALI   NA   MAJIBU 

 

Na. 86 



Nakala ya Mtandao (Online Document) 

3 
 

 

Kituo cha Afya Rungwa Kupatiwa Gari la Wagonjwa 

 

MHE. MARTHA M. MLATA  (K.n.y. MHE. JOHN P. LWANJI) aliuliza:-  

 

Kituo cha  Afya Rungwa ambacho kipo Kilometa 256 toka Hospitali ya 

Manyoni   sasa  kimekamilika. 

 

Je, ni lini Serikali itatoa gari la wagonjwa kwa kituo hicho ili kuimarisha 

huduma za Afya katika eneo hilo? 

 

 

NAIBU WAZIRI, OFISI YA WAZIRI MKUU, TAWALA ZA MIKOA NA SERIKALI ZA 

MITAA (TAMISEMI) alijibu:- 

 

Mheshimiwa Spika, kwa niaba ya Mheshimiwa Waziri Mkuu, napenda 

kujibu swali la Mheshimiwa John Paul Lwanji, Mbunge wa Manyoni Magharibi, 

kama ifuatavyo:-   

 

 

Mheshimiwa Spika, ili kulipatia gari Kituo cha afya Rungwa, Serikali katika 

mwaka wa fedha 2013/2014 ilitenga jumla ya shilingi milioni 150,000,000/=  

kutokana na Ruzuku ya maendeleo ya Serikali za Mitaa yaani CDG kwa ajili ya 

ununuzi wa gari la wagonjwa.   

Mheshimiwa Spika, fedha zote shilingi milioni 150,000,000/= zilipokelewa na 

zimetumika kununua gari lenye namba ya usajili SM 10778 na gari ilikabidhiwa 

katika kituo cha afya Rungwa tarehe 26  Aprili, 2014.   

 

MHE. MARTHA M. MLATA:  Ahsante  sana. Mheshimiwa Spika, nashukuru 

kwa majibu mazuri ya Mheshimiwa Waziri, lakini kwa niaba ya wananchi wa 

Rungwa nilikuwa naomba kutoa shukrani za dhati kwa Serikali  kwa kupeleka 

gari hilo na kwa niaba ya Mheshimiwa Lwanji pia naomba nishukuru kuhusu 

huduma hiyo.    

 

Swali langu la pili nilikuwa naomba Mheshimiwa Spika, nimwambie 

Mheshimiwa Naibu Waziri kwamba katika Mkoa wa Singida kuna Wilaya mbili 

mpya ambazo na zenyewe zina Vituo vya Afya.  Kwa mfano Mkalama inatumia 

hospitali ya Mkungi haina gari la wagonjwa.    

 

Je, Mheshimiwa Naibu Waziri yuko tayari sasa kupeleka gari kwenye Kituo 

hicho pamoja na Kituo cha Itigi Mjini?  Ahsante  sana.   

 

NAIBU WAZIRI, OFISI YA WAZIRI MKUU, TAWALA ZA MIKOA NA SERIKALI ZA 

MITAA (TAMISEMI): Mheshimiwa Spika, moja ilikuwa lilikuwa shukrani.  



Nakala ya Mtandao (Online Document) 

4 
 

Namshukuru sana kwa niaba ya Serikali kwa shukrani zake Mheshimiwa Martha 

Mlata.   

 

Naomba kutambua pia Mheshimiwa Spika, kwamba Mbunge huyu 

ameweza ku-contribute hata vitanda katika hiki kituo ambacho tunazungumza.  

Napenda kumshukuru sana yeye pamoja na Mheshimiwa Paul Lwanji 

wamekuwa wanafuatilia jambo hili kwa karibu sana na tunawashukuru sana 

kwa msukumo ambao wametoa.  (Makofi) 

 

 Swali la pili, anazungumzia kuhusu hivi vituo vingine viwili.  Kama 

nilivyozungumza hapa Mheshimiwa Spika, hela hizi zilizotolewa hapa ni hela 

ambazo zimetoka katika Local Government Capital Development Grant na 

normally ni utaratibu tu wa Halmashauri yenyewe, inaweza ikaweka katika 

vipaumbele vyake na wakiona kwamba katika vile vituo vingine viwili ambavyo 

anavisema.  Mimi nakubaliana na Mheshimiwa Martha Mlata Mheshimiwa Spika 

kwamba ni muhimu kwa sababu hizi ni Halmashauri mpya ndiyo zimeanza na 

kule kuna akina mama wanajifungua na wagonjwa  wengine na vitu vingine.   

 

 Ninamwomba sana wajaribu kuweka katika vipaumbele vyao.  

Nitakwenda kucheki kwenye hii  Bajeti ya sasa kuona wameweka ni nini pale ili 

tuweze kufuatilia haya mawazo ambayo Mheshimiwa Martha Mlata ameyaleta.  

Nashukuru  sana.  (Makofi) 

 

 

 

MHE. MCH. PETER S. MSIGWA:  Ahsante sana Mheshimiwa Spika, kwa kuwa 

tatizo la wagonjwa linafanana sana na Manispaa ya Iringa Mjini.  Ningeomba 

kumwuliza Mheshimiwa Waziri ni utaratibu gani uliopo pamoja na kwamba 

tumejenga hospitali nzuri ya Manispaa ambayo inafanya kazi lakini kuna tatizo 

la gari la wagonjwa.  Unawezeje kutusaidia?  Serikali inasemaje? 

 

 

NAIBU WAZIRI, OFISI YA WAZIRI MKUU, TAWALA ZA MIKOA NA SERIKALI ZA 

MITAA (TAMISEMI):  Mheshimiwa Spika, utaratibu nimeueleza kidogo hapa.  

Yako mambo mawili najua kwa nini Mchungaji Msigwa anauliza swali hili.  Kule 

nyuma tulikuwa tumepata msaada kuna magari kama 40 tuliyatoa.   

 

Haya yalikuwa ni  development partners walikuwa wametusaidia.  Wakati  

fulani  United Nations High Commissioner for Refugees, naye aliwahi kusaidia.  

Anafikiria kwamba labda kwa mpango huo inawezekana ukasema basi kuna 

gari limepatikana tupeleke kule.   

Kwa sasa hivi hawa wote ambao nimewataja hapa hawaendelei 

kutuletea tena magari haya.  Kwa hiyo, tunachofanya hapa sasa hivi ni  

kwamba Halmashauri yenyewe lazima iweke katika mpango wake. 

  Lazima ipange kule.  Ukisikia hizi milioni 150 ambazo nimezisema kwa ajili 

ya Manyoni pale ni hela ambazo zimeingizwa katika Bajeti hii.  Hospitali hii 

anayozungumza Mheshimiwa Msigwa tumekwenda naifahamu, tumekwenda 

pale, wamefanya contribution,na yeye mwenyewe amefanya contribution ya 

vitanda pale.   

 

Kwa hiyo, napenda ku-acknowledge kwamba amefanya kazi hiyo. Lakini 

sasa tunachozungumza hapa wewe Mchungaji Msigwa na wenzako 

tuzungumze wote kwa pamoja kwamba tutapataje milioni 150 kwa ajili ya 

kwenda kununua gari la wagonjwa kupeleka katika hospitali ya   manispaa   

pale.   

 

SPIKA:  Ahsante  sana.  Mheshimiwa  Omari  Nundu.  

 

MHE. OMARI  R. NUNDU:  Mheshimiwa Spika nakushuru.  Ni wazi kuwa vituo 

vya afya ambavyo viko mbali  na vijiji hasa vituo vya afya vijijini,  vingi na Serikali 

naishukuru kuwa inalitatua hilo.   

 

Lakini kwa Tanga kuna kituo cha afya kimoja tu kwa vijiji 10 cha Pongwe 

ambacho tangu mwaka 2009 Februari aliyekuwa Makamu wa Rais Dkt. Shein 

alipita pale akaahidi kuwa kituo hicho kitapatiwa gari la wagonjwa.  Sasa swali 

langu ni kuwa Serikali inaitambua ahadi hiyo?  Tangu mwaka 2009 mpaka leo 

imefanyia kazi kiasi gani.  Ahsante  sana.   

 

 SPIKA:  Mheshimiwa Naibu Waziri majibu kwa kifupi.   

 

 

 

 NAIBU WAZIRI, OFISI YA WAZIRI MKUU, TAWALA ZA MIKOA NA SERIKALI ZA 

MITAA (TAMISEMI):  Mheshimiwa Spika, kiongozi anayetajwa hapa ni kiongozi 

wa kitaifa ni kiongozi mkubwa na kama mwaka 2009 alitoa ahadi mimi 

tutakachofanya na wenzangu ni kwenda kufuatilia ahadi hii na kujua kwamba 

ni wapi tulipofikia.  Kwa hiyo, naomba nimwahidi Mbunge kwamba nitafuatilia 

kwa karibu ili kuhakikisha   kwamba ahadi hii inatekelezwa.   

 SPIKA:  Ahsante tunaendelea na swali linalofuata, Wizara ya Elimu na 

Mafunzo ya Ufundi.  Mheshimiwa Dunstan Daniel Mkapa atauliza swali hilo. 

Unatakiwa kuuliza swali siyo habari hizo sizielewi mimi.  Uliza swali linalohusika. 

 

 MHE. DUNSTAN D. MKAPA:  Mheshimiwa Spika, nilikuwa nataka kutoa 

shukrani, gari hili nimekwishalipata na imeshafika Nanyumbu.  Lakini nilikuwa na 

maswali mawili ya nyongeza.   

 SPIKA:  Ngoja kwanza aloo.  Naona hili limekuchanganya.Maswali ya 

nyongeza kabla ya msingi hujauliza.Uliza swali la msingi tutakuruhusu la 

nyongeza.  Ndiyo utaratibu. 

 

 

Na. 87 

 

Ukosefu wa gari – Idara ya Ukaguzi wa Shule 

 

 MHE. DUNSTAN D. MKAPA aliuliza:-  

 

 Je, ni lini Serikali itaipatia gari Idara ya Ukaguzi wa Elimu Wilaya ya 

Nanyumbu?   

 

 

 NAIBU WAZIRI WA ELIMU NA MAFUNZO YA UFUNDI alijibu:-  

 

 Mheshimiwa Spika, kwa niaba ya Waziri wa Elimu na Mafunzo ya Ufundi, 

napenda kujibu swali la Mheshimiwa Dunstan Daniel Mkapa, Mbunge wa 

Nanyumbu, kama ifuatavyo:-  

 

 Mheshimiwa Spika, Serikali inatambua umuhimu wa kuhakikisha Ofisi zake 

za Ukaguzi wa shule katika ngazi zote yaani Wilaya na Kanda zinapatiwa 

magari.  Napenda kumfahamisha Mheshimiwa Mbunge kuwa Wilaya yake ya 

Nanyumbu tayari imeshapatiwa gari la ukaguzi wa shule lenye namba za usajili 

STK 7160 Toyota Hilux Double Cabin.  

Mheshimiwa Spika, Idara ya Ukaguzi wa Shule bado ina upungufu wa magari 9 

kwa ajili ya Ofisi za Ukaguzi wa Shule Kanda na magari 45  kwa ajili ya Ofisi ya 

Ukaguzi Shule Wilaya.  Hata hivyo Wizara yangu imekamilisha mpango wa 

kununua magari 9 kupitia bajeti ya mwaka 2013/2014 na ununuzi wa magari 36 

kupitia mpango wa Global Partnership for Education (GPE)yatakayonunuliwa 

katika mwaka wa fedha 2014/2015 na hivyo kufanya jumla ya magari 

yatakayonuliwa kufikia 45.  

 

 Mheshimiwa Spika, mpango huu wa ununuzi wa magari utakwenda 

kuinua utendaji wa kazi ya ukaguzi wa shule na hatimaye kuinua kiwango cha 

elimu.  

 

 

 SPIKA:  Mheshimiwa Mkapa swali la nyongeza fupi sana maana gari 

lenyewe umeshapata. 

 MHE. DUNSTAN D. MKAPA:  Ahsante sana Mheshimiwa Spika, kwanza 

naomba nitoe shukrani kwa niaba ya wananchi wa Nanyumbu kwa ajili ya gari 

hii tuliyoletewa.  Lakini nina maswali mawili ya nyongeza.  Mheshimiwa Spika, 

bado kuna tatizo la ufinyu wa Bajeti katika Idara ya hii ya Ukaguzi Wilayani 

Nanyumbu.  Naomba ahadi ya Serikali kupitia Naibu Waziri.   

 

Je,  atakuwa tayari kutuongezea pesa kwa ajili ya Idara hii mwaka ujao 

wa fedha?  

 

 Swali la pili, ninamwomba Mheshimiwa Waziri atembelee Wilaya ya 

Nanyumbu aje ajionee matatizo ya elimu yaliyopo pale.Je atakuwa tayari kuja? 

 

 

 NAIBU WAZIRI WA ELIMU NA MAFUNZO YA UFUNDI:   Mheshimiwa Spika, 

swali la kwanza Mheshimiwa Mbunge anataka kujua kama Halmashauri yake 

itaongezewa fedha kwa ajili ya kusaidia shughuli hizi za ukaguzi katika 

Halmashauri hiyo.  

 Mheshimiwa Spika, napenda kumhakikishia Mbunge kwamba mwaka 

uliopita wa fedha Wizara yangu ilitenga jumla ya shilingi milioni 339.7 lakini 

mwaka huu wa fedha na nawashukuru sana Waheshimiwa Wabunge jana 

mmepitisha Bajeti yetu.  Tumetenga tengeo la bilioji 2 kwa ajili ya shughuli za 

ukaguzi.  Kwa  hiyo hatuna shaka kabisa fedha hizo pia zitafika katika Wilaya ya 

Nanyumbu na ninamwomba Mheshimiwa Mbunge awasalimie Wakaguzi wetu 

kule Wizara inashughulikia suala hili kwa umakini mkubwa.   

 

 Lakini Mheshimiwa Spika,  swali lake la pili ameniomba niende katika 

Wilaya yake kukagua shughuli za ukaguzi na kuona hali halisi ya matatizo 

wanayopata wakaguzi kule. Mheshimiwa Spika, kupitia Bunge lako Tukufu 

napokea mwaliko huo na nitatembelea Wilaya hiyo kuangalia shughuli hizo za 

ukaguzi.   

 

 SPIKA:  Sikuona mtu mwingine. Kwa hiyo naendelea. Wale 

hawakusimama kabla, Wizara ya Maji, Mheshimiwa Ramadhani Haji Saleh.  

 

 

Na. 88 

 

Tatizo la Maji Katika Miji Mingi Nchini 

 

 MHE. RAMADHANI HAJI SALEH aliuliza:- 

 

 Ingawa maji ni uhai kwa kila mwanadamu, lakini maji hayo yamekuwa ni 

tatizo kubwa katika baadhi ya miji mingi hapa nchini:- 

 Je, Serikali imepanga kuchukua hatua gani katika kuondoa tatizo hilo?  

 

 NAIBU WAZIRI WA MAJI alijibu:-  

 

 Mheshimiwa Spika, kwa niaba ya Waziri wa Maji, napenda kujibu swali la 

Mheshimiwa Ramadhani Haji Saleh, Mbunge wa Bumbwini,  kama ifuatavyo:-    

 Mheshimiwa Spika, katika kukabiliana na tatizo la maji mijini na vijijini 

Serikali ilianzisha kutekeleza program ya maendeleo ya sekta ya maji ya mwaka 

2007.  Program hii imeonyesha mafanikio makubwa na kwa sasa kuna miradi 

mingi ya maji mijini imekamilika na mingine inaendelea kujengwa na 

kutayarishwa kwa ujenzi.  Hivi sasa wastani wa upatikanaji wa maji katika miji 

mikuu ya mikoa ukiacha Dar es  Salaam na mji wa mikoa mipya ni asilimia 86.  

 

 Mheshimiwa Spika, kutokana na  program hiyo Serikali imekamilisha miradi 

ya maji katika miji mikuu ya mikoa ya Moshi, Tanga, Mbeya, Iringa, Singida, 

Babati na Mwanza.  Pia Serikali imekamilisha awamu ya kwanza katika miradi ya 

maji katika miji midogo ya Igunga, Ikwiriri, Kibiti, Kibaigwa, na miradi ya kitaifa ya 

Masasi, Nachingwea, Kaswasa na Chalinze.  

 

 Mheshimiwa Spika, Serikali inaendelea kutekeleza miradi ya maji ikiwemo 

ya kukidhi mahitaji ya lazima, kwa sasa na yale ya muda mrefu katika miji ya 

Bukoba, Lindi, Kigoma, Sumbawanga, Mtwara na Babati.Pia miradi ya kukidhi 

mahitaji ya muda mrefu katika miji ya Tabora, Dodoma, Arusha, Morogoro, 

Songea, Mtwara - Mikindani.  Miradi ya maji katika miji mikuu ya mikoa mipya ya 

Mpanda, Njombe, Bariadi na mradi maalum wa kutatua tatizo la maji Dar es 

Salaam.  Aidha, Serikali inaendelea na utekelezaji kwa miji midogo ya Kilosa, 

Mvomero, Turiani, Gairo, Bunda, Geita, Gundu, Karatu, Sengerema, Nansio, 

Misungwi na Lamadi.  

 

 

 Mheshimiwa Spika, miradi inayoandaliwa kujengwa ni pamoja na mradi 

wa mji wa Orkesumet, Mugango-Kiabakari, Same-Mwanga, Makambako, 

Wanging‟ombe na mradi wa kutoa maji kutoka Ziwa Victoria kwa miji ya Isaka, 

Tinde na Kagongwa; Nzega, Igunga, Tabora, Bariadi, Lagangabilili, Maswa na 

Mwanhuzi, Magu, Kishapu, Meatu, Kayanga na Omulushaka.  Katika mwaka 

2014/2015 Serikali imetenga kiasi cha shilingi bilioni 17.1 kwa ajili ya kuboresha 

huduma za maji kupitia miradi ya matokeo haraka katika miji midogo 47.   

 Aidha, usanifu utaendelea kwa miji ambayo haijafanyiwa usanifu na 

ambayo itaendelea kukua kwa ajili ya kujua gharama na kuanza kutafuta 

fedha kutoka Serikali na kwa Washirika wa Maendeleo.  

MHE. RAMADHANI HAJI SALEHE: Mheshimiwa Spika, asante sana. 

Namshukuru Naibu Waziri kwa majibu yake mazuri, lakini nina swali moja tu la 

nyongeza. 

 

Mheshimiwa Spika, neno Maji ni Uhai sio neno la kale, ni maneno ya 

Mwenyezi Mungu kutoka kwenye Kitabu chake Kitukufu. Mwenyezi Mungu 

anasema wa jaalna  minalmai Kulla  shaiyn   hai.  

 

Mheshimiwa Spika, nimwombe Mheshimiwa Waziri, ni lini Watanzania, 

hasa kule vijijini, watapata maji safi ingawa yeye mwenyewe ametoa maelezo 

kwamba, vijiji vingi vimeanza kupata maji safi, lakini uhalisia wenyewe bado 

maji safi hayajapatikana. Naomba atueleze ni lini? Ahsante sana.  

 

 

NAIBU WAZIRI WA MAJI: Mheshimiwa Spika, kwa niaba ya Waziri wa Maji, 

napenda kujibu swali la nyongeza la Mheshimia Ramadhani Haji Salehe, kama 

ifwatavyo:- 

 

 

Mheshimiwa Spika, ni Ilani ya Chama cha Mapinduzi, inaeleza katika 

ukurasa wa 117 na Ibara ya 87 (a) kwamba, ni malengo yake kuwapatia 

wananchi waishio vijijini kwa 65% ifikapo mwaka 2015 na 95% kwa mijini.  

 

 

Sasa nateka niseme tu kwamba, Serikali imeanza utekelezaji huo wa 

kufikia malengo hayo ikiwemo kukamilisha vijiji 10 katika kila Wilaya, lakini pia 

kujenga miradi mipya katika miji ya Wilaya na Mikoa kama nilivyosema, lakini 

kukarabati miundombinu ya maji katika miji, lakini pia ujenzi wa mabwawa. Yote 

hii ni kuhakikisha kwamba, tunawapatia wananchi maji safi na salama kama 

tulivyoahidi.  

MHE. MUHAMMAD I. SANYA: Mheshimiwa Spika, ahsante sana kwa kunipa 

nafasi hii. Kwa kuwa, tatizo la maji limekuwa kubwa sana, sio kwa anchi ya 

Tanzania tu, lakini kwa nchi nyingi Duniani.   Kwa kuwa, zipo baadhi ya nchi 

huwa zinavuna maji ya mvua kwa ajili ya matumizi ya ujenzi, kuoshea magari na 

hata matumizi ya majumbani, ukiachilia mbali majisafi na salama kwa kupikia 

na kunywa.  

 

Je, Serikali na kwa kuwa, Tanzania tuna mvua za kutosha, ina mpango 

gani wa kuvuna maji ya mvua kwa ajili ya matumizi ya ujenzi na mambo 

mengine, ili kuondoa tatizo la maji safi na salama ambayo matumizi yake ni 

makubwa kwa Watanzania wote waliopo katika nchi hii? Ahsante sana.  

NAIBU WAZIRI WA MAJI: Mheshimiwa Spika, kwa niaba ya Waziri wa Maji, 

napenda kujibu swali la nyongeza la Mheshimiwa Sanya, kama ifuatavyo:- 

 

Mheshimiwa Spika, nakubaliana  naye kwamba, zipo changamoto 

mbalimbali na Serikali kupitia Wizara yetu imeliona hili na tumekuwa waelimishaji 

wakubwa na tayari Halmashauri 675 wanatekeleza kazi hiyo ya kuvuna maji ya 

mvua.  

 

MHE. MARY P. CHATANDA: Mheshimiwa Spika, nashukuru kunipa nafasi ya 

kuuliza swali la nyongeza.  

 

Mheshimiwa Spika, naomba kumwuliza Waziri wa Maji. Naishukuru Serikali 

kwa kutoa Mradi wa World Bank pale Korogwe, ambao unafanyika pale Kwa 

Msisi na Mgombezi, lakini tatizo lililopo ni upelekaji wa fedha. Je, Serikali 

itapeleka lini hizo fedha, ili kusudi mradi ule usiweze kusimama?   Nashukuru 

sana.  (Makofi) 

 

 

WAZIRI WA MAJI: Mheshimiwa Spika, nakushukuru kwa kunipa nafasi kujibu 

swali moja la nyongeza la Mheshimiwa Chatanda, kama ifuatavyo:- 

Mheshimiwa spika, ni kweli kulikuwa na tatizo katika upatikanaji wa maji 

katika utekelezaji wa miradi ya maji ya vijiji 10 katika mwaka 2013/2014. Lakini 

Serikali imetoa shilingi bilioni 64 na kuzigawanya katika Halmashauri mbalimbali 

zinazotekeleza miradi hiyo na makandarasi wengi ambao walikuwa 

wameondoka kwenye site kwa sababu, ya ukosefu wa fedha sasa wamerudi 

kwenye site na wanafanya kazi.  

 

Tunategemea kwamba, katika mwezi mmoja miradi mingi ambayo 

ilikuwa karibu kumalizika itakamilika, ikiwa ni pamoja na miradi ya pale 

Korogwe, katika kijiji cha Mgombezi. 

 

 

                               Na. 89 

 

Vifaa vya Shirika la Taifa la Usafirishaji 

 

MHE. DKT. HENRY D. SHEKIFU aliuliza:- 

 

Katika zoezi la ubinafsi ziko mali na vifaa vingi ambavyo kwa sababu, 

mbalimbali vimeachwa na sasa vinaharibika. 

 

Je, Serikali inachukua hatua gani kunusuru vifaa na magari ambayo 

yalikuwa yakimilikiwa na Shirika la Taifa la Usafirishaji ambayo yameachwa 

yakiharibika kuanzia Mwaka    2003     kwenye     eneo     la      KAMATA     Jijijini  

Dar  es  Salaam? 

 

 

NAIBU WAZIRI WA UCHUKUZI alijibu:- 

 

Mheshimiwa Spika, kwa niaba ya Waziri wa Uchukuzi naomba kujibu swali 

la Mheshimiwa Dkt. Henry Dafa Shekifu, Mbunge wa Lushoto, kama ifuatavyo:- 

 

Mheshimiwa Spika, Shirika la Taifa la Usafirishaji (NTC) lilikuwa Shirika Hodhi 

lenye jukumu la kusimamia Makampuni ya Usafirishaji ya Mikoa kama vile 

KAUDO – Dodoma, KAURU – Ruvuma, KAUMU – Mtwara, MORETCO – Morogoro 

na mengineyo yaliyokuwa yakimilikiwa na Mikoa mbalimbali hapa nchini. 

Mwaka 1997 Serikali ilitangaza kuliweka Shirika hili chini ya uangalizi wa iliyokuwa 

Tume ya Rais ya Kurekebisha Mashirika ya Umma (PSRC) ambapo baadaye 

majukumu ya Tume hiyo yalihamishwa na kuwa chini ya Shirika Hodhi la Mali za 

Mashirika ya Umma (Consolidated Holding Company).  

 

Mheshimiwa Spika, kutokana na kushuka kwa utendaji wa Makampuni ya 

Usafirishaji ya Mikoa, Serikali ililazimika kuyabinafsisha Makampuni hayo kwa 

lengo la kuyanusuru yasifilisike na kuyaongezea ufanisi wa utendaji kazi. Katika 

ubinafsishaji huo Serikali ilizingatia hali halisi ya kila Kampuni kwa kipindi hicho.  

 

Baadhi ya Makampuni yalibinafsishwa, mengine yalifilisiwa na mengine 

yaliuzwa kwa Wafanyakazi kwa mfumo wa “Management Employee Buy Out.” 

 

Mheshimiwa Spika, kwa upande wa Shirika la Taifa la Usafirishaji lenyewe, 

baadhi ya mali zisizokuwa za msingi (Non-Core Assets) kama vile vipuri vya 

magari na matairi ziliuzwa kwa njia ya zabuni mnamo mwaka 2001 na mwaka 

2002. Uuzaji wa mali za msingi (Core Assets) za Shirika hilo, hususan magari, 

haukufanyika kutokana na mmoja wa aliyekuwa mtumishi wa Kampuni ya 

Usafirishaji ya Mkoa wa Dodoma (KAUDO) kufungua Shauri Namba 352 la 

Mwaka 2000 Mahakamani, akidai kulipwa mafao ya Shilingi milioni 98.  

 

Kutokana na kufunguliwa kwa Shauri hilo Mahakama iliweka zuwio la 

kutouzwa kwa magari 10 ya Shirika hilo hadi hapo Shauri hilo litakaposikilizwa na 

kutolewa maamuzi.  

 

Mheshimiwa Spika, hukumu ya Shauri hilo ilitolewa mwaka 2011, ambapo 

Serikali ilishinda. Taratibu za serikali za kupata kibali cha uuzaji wa magari hayo 

zimekwishakamilika, hivi sasa zoezi la kuyafanyia uthamini magari hayo 

linaendelea na linatarajiwa kukamilika mwishoni mwa mwezi Juni, 2014. Baada 

ya tathmini kukamilika magari hayo yatauzwa kwa uwazi kwa njia ya ushindani.  

MHE. DKT. HENRY D. SHEKIFU: Mheshimiwa Spika, nashukuru kwa kupata 

nafasi na pengine ni-declare  interest kwamba, mimi nilikuwa Mwenyekiti wa 

Bodi ya Shirika la Usafirishaji   la   Taifa.  

 

Mheshimiwa Spika, swali langu ni moja tu kubwa. Ni ukweli kwamba, 

mwaka 2001 mpaka 2011 ni miaka 10. Kutoka 2011 mpaka 2014 ni miaka 3. Ni 

miaka mingi na ile mali kwa kweli, hata leo ikiuzwa haitaleta faida yoyote. Lakini 

swali langu la msingi. 

 

Mheshimiwa Spika, mfano huu ni mfano mdogo sana katika matatizo 

mengi ya ubinafsishaji. Sasa naomba Serikali itoe kauli, yako mashamba na 

maeneo mengi ambayo yalikuwa yanamilikiwa na Serikali, yametelekezwa. 

Serikali inatoa Kauli gani hasa kwa mashamba kama yale ya Katani  Mkoa  wa  

Tanga?  

 

 

SPIKA: Mashamba halafu magari?  

 

 

MHE. DKT. HENRY D. SHEKIFU: Mheshimiwa Spika, huu ni mfano mdogo tu 

kwa hiyo, kuna mashamba pia. 

 

SPIKA: Naomba ujibu kwa kifupi sana. Maana  hatuna  muda. 

 

NAIBU WAZIRI WA UCHUKUZI: Mheshimiwa Spika, kwa niaba ya Waziri wa 

Uchukuzi, naomba kujibu swali la nyongeza la Mheshimiwa  Dkt.  Shekifu kama 

ifuatavyo:- 

 

Mheshimiwa Spika, ni kweli muda wa miaka 10 kuanzia kubinafsishwa na 

hadi kesi ilipoenda Mahakamani na baadaye miaka mitatu tangu hukumu 

itolewe mpaka sasa ni muda mrefu na gari linaweza kuendelea kuchakaa.  

Lakini kwa sababu magari yale yalikuwa hayatumiki, uchakavu siyo mkubwa 

sana na tunatarajia tathmini itakapokamilika yatauzwa kwa bei ambayo 

inaweza ikawa ni halisi kwa hali ya magari yenyewe yatakavyokuwa.  (Makofi) 

Mheshimiwa Spika, kuhusu mashamba na mali nyingine zilizokuwa 

zimebinafsishwa, Serikali imekwishaunda Tume inayopitia mali hizo zilizokuwa 

zimebinafsishwa na namna ambavyo ziko sasa  hivi, ili baadaye msimamo 

utatolewa nini kifanyike kuhusu mali hizo.  

 

MHE. GODBLESS J. LEMA: Mheshimiwa Spika, nakushukuru. Katika Jiji la 

Arusha kuna eneo la Railway ambalo  alipewa mwekezaji binafsi, eneo zaidi ya 

eka 10 kwa shilingi 500,000/= kwa mwezi.   Lakini Waziri alipokuja alizuia 

uendelezaji wa eno hilo usifanyike kwa namna yoyote ile. Lakini sasa 

kinachoonekana ni maeneo yameendelea kujengwa na kazi nyingine 

zimeendelea kufanyika,  kama kutengeneza Car Wash.  

 

Je, Serikali inasema nini kuhusu jambo hilo ambalo tayari Waziri 

alishalikataza?  

 

SPIKA: Ilikuwa ni sehemu ya KAMATA?  

 

MHE. GODBLESS J. LEMA: Mheshimiwa Spika, ni sehemu ya   Railway. 

 

SPIKA: Mheshimiwa Naibu Waziri? 

 

NAIBU WAZIRI WA UCHUKUZI: Mheshimiwa Spika, naomba kujibu swali la 

nyongeza la Mheshimiwa Godbless Lema, Mbunge wa Arusha  Mjini, kama 

ifuatavyo. 

 

Mheshimiwa Spika, ni kweli pale Arusha Kituo cha Treni, kuna eneo 

ambalo baada ya mgawanyo wa RAHCO na TRL lilibaki chini ya RAHCO.  

RAHCO walikuwa wametoa kwa mtu mmoja kusimamia ule mgahawa ulioko 

pale na kufanyia usafi maeneo yanayozunguka pale.  

 

Katika ziara ya Mheshimiwa Waziri pale Arusha, alizuwia uendelezaji wa 

aina yoyote katika eneo hilo. Sasa kama kuna uendelezeaji unafanyika kinyume 

na agizo la Waziri, naomba tulichukue tulifanyie kazi, ili agizo la Waziri liweze 

kutejkelezwa.  

                                Na. 90 

 

Ushirikiano Kati ya Mamlaka ya Usimamizi wa       Bandari Tanzania 

(TPA) na Shirika la Bandari Zanzibar 

 

MHE. JUMA SURURU JUMA aliuliza:- 

 

Mamlaka ya Usimamizi wa Bandari Tanzania na Shirika la Bandari Zanzibar 

yamekuwa na mashirikiano ya kikazi kwa muda mrefu:- 

 

(a) Je, mashirikiano hayo yapo kwenye nyanja gani? 

 

(b) Je, ni mashirikiano gani yanaleta faida? 

 

(c) Je, ni maeneo gani bado yanapata utata? 

 

 

NAIBU WAZIRI WA UCHUKUZI alijibu:- 

Mheshimiwa Spika, kwa niaba ya Waziri wa Uchukuzi, naomba kujibu swali 

la Mheshimiwa Juma Sururu Juma, Mbunge wa Bububu, lenye sehemu (a), (b) 

na (c) kama ifuatavyo:- 

 

(a) Mheshimiwa Spika, kiutendaji Mamlaka ya Usimamizi wa Bandari 

Tanzania (TPA) na Shirika la Bandari Zanzibar (ZPC) vina mashirikiano katika 

nyanja zifwatazo:- 

 

(i) Majanga au Ajali za Majini;  TPA na ZPC zimekuwa zikishirikiana kwa 

karibu katika kukabiliana na majanga ya majini kama vile kuzama kwa meli  na 

kadhalika.  

 

Aidha, Taasisi hizi mbili zimekuwa zikishirikiana kwa kupeana Rasilimali 

Watu pamoja na vifaa kwa ajili ya uokoaji kama ilivyodhihirika miaka ya hivi 

karibuni zilipotokea ajali mbili za kuzama kwa meli za MV Spice Islander na MV 

Skaggit. 

(ii) Ulinzi na Usalama; TPA ina Kituo ambacho kinajulikana kama 

Maritime Rescue Coordination Centre (MRCC) ambacho kina mnara (Control 

Tower) unaotumika katika kuongoza meli. Kituo hiki kina mitambo inayotumika 

kupokea na kutoa Taarifa za matukio mbalimbali ya usalama na ulinzi Baharini, 

ikiwemo kupotea kwa vyombo vya usafiri majini, uharamia, ajali za majini kwa 

bandari za Tanzania Bara na Tanzania Visiwani.  

 

Kituo hufanya kazi ya kusambaza Taarifa hizo kwa wadau husika, ili hatua 

muhimu ziweze kuchukuliwa. Aidha, mafunzo ya ulinzi na usalama wa meli na 

bandari (International Ship and Facility Security Code) hufanywa kwa 

kuzishirikisha bandari zote za Tanzania Bara na Visiwani hivyo, kunifaisha pande 

zote   za   Muungano.  

 

(iii) Kimasoko; TPA imekuwa ikiinadi bandari ya Zanzibar kama Kitovu 

cha Utalii (Cruise Tourism) katika jitihada za kukuza soko la bandari za Tanzania, 

nchi za nje. Sanjari na hilo, TPA imekuwa ikishirikiana na ZPC katika 

Mafungamano ya bandari za nchi za Afrika Mashariki na Kusini mwa Afrika (Port 

Management Association of Eastern and Southern Africa). Aidha, imekuwa 

ikishirikiana na ZPC katika masuala mbalimbali yanayohusu Mikutano hiyo, 

hususan katika suala la kukuza soko.  

 

(iv) Kijamii; TPA na ZPC zimekuwa na mashirikiano katika masuala ya 

kijamii, kama vile Viongozi wa Wafanyakazi wa Mashirika haya kutembeleana 

na kubadilishana uzoefu wa kiutendaji. Aidha, hufanya michezo ya kirafiki kama 

vile Easter Bonanza kila mwaka kwa lengo la kudumisha ujirani na mashirikiano 

mema. 

(b) Mheshimiwa Spika, mashirikiano yote yaliyotajwa katika jibu la 

Kipengele (a) cha swali hili yanaleta faida na manufaa kwa kudumisha na 

kuimarisha ulinzi na usalama katika bandari zetu, usafiri kwa njia ya maji na 

kukuza masoko ya bandari zetu. Aidha, hurahisisha juhudi za kukabiliana na ajali 

za majini pindi zinapotokea.  

(c) Mheshimiwa Spika, kuhusu maeneo yenye utata. Napenda 

kulifahamisha Bunge lako Tukufu kwamba, Sheria iliyoanzisha Mamlaka ya 

Bandari Tanzania. 

 

“The Ports Act, No. 17 ya Mwaka 2004, Kifungu Na. 2 (1), inayosomeka 

bayana kuwa, Sheria hii itatumika kwa Bandari zote za Tanzania Bara na 

Tanzania Visiwani. Hata hivyo, Sheria iliyoanzisha Shirika la Bandari Zanzibar  (The 

Zanzibar Ports Cooperation Act. No. 1 of 1997), inaipa ZPC mamlaka ya 

kushughulikia masuala ya kiutendaji kwenye Bandari za Tanzania Zanzibar.   

 

Pamoja na utata huu napenda kulifahamisha bunge lako Tukufu kuwa 

TPA na ZPC hazijawahi kukumbana na kikwazo chochote au kuwa na 

mgongano katika utekelezaji wa majukumu ya taasisi hizi mbili.   (Makofi) 

  

MHE. JUMA SURURU JUMA: Mheshimiwa Spika, asante kwa kunipa nafasi 

ya kuuliza swali moja. Na pia, nimshukuru Nibu Waziri kwa majibu yake mazuri na 

ya ufasaha kabisa.  

 

Mheshimiwa Spika, Kituo cha MRCC cha pale Dar-es-Salaam cha 

kuongozea meli cha mawasiliano huwa kinafanya kazi zake kila siku kwa Bara 

na Zanzibar.  

 

Je, nilitaka kujua kinafanya kazi vipi kwa muda wote wa saa 24? Ahsante  

sana.  

 

 

NAIBU WAZIRI WA UCHUKUZI: Mheshimiwa Spika, kwa niaba ya Waziri wa 

Uchukuzi, naomba kujibu swali la nyongeza la Mheshimiwa Sururu, Mbunge, 

kama ifwatavyo:- 

 

Mheshimiwa Spika, kile Kituo ni kweli, hufanya kazi saa 24. Mbali na kutoa 

Taarifa za Hali ya Hewa na mambo mengine saa 24 kama ilivyo, lakini kama 

nilivyojibu kwenye swali la msingi ni kwamba Kituo hiki hutoa Taarifa zote za hali 

ya Bahari, ajali zinazotokea, kupotea kwa vyombo, na kadhalika.   Hutoa habari 

hizi kwa pande zote mbili za Muungano.  

MHE. MTUTURA ABDALAH MTUTURA: Mheshimiwa Spika, nashukuru sana. 

Kwa mujibu wa kumbukumbu suala la Bandari ni suala la Muungano.  Ni lini 

Mashirika haya mawili yataungana na kuwa na meneja mmoja, ili kuimarisha 

Muungano wetu? 

SPIKA: Swali gani hilo?  

 

Haya, ni lini, maana swali ni lini?  

 

 

NAIBUWAZIRI WA UCHUKUZI: Mheshimiwa Spika, kwa niaba ya Waziri wa 

uchukuzi, naomba kujibu swali la Mheshimiwa Mtutura, kama ifuatavyo:- 

 

Mheshimiwa Spika, ingependeza sana kama jambo hilo litatokea.   Lakini 

kwa sababu sasa tuko katika mchakato wa Katiba Mpya, mambo ya 

Muungano nadhani yatapitiwa.   Kama hili litatokea kuwamo, basi nitashukuru 

sana kama itakuwa hivyo.  (Makofi) 

       

 

Na. 91 

 

Adha ya Usafiri Dar-es-Salaam 

 

 

MHE. EUGEN E. MWAIPOSA  aliuliza:- 

 

Je, ni lini Serikali itaanzisha huduma ya treni katika njia ya Pugu – Gongo  

la  Mboto – Ukonga – Kipawa – Vingunguti – Buguruni mpaka Stesheni Kuu Dar 

es Salaam yenye wananchi wengi, ili kuwapunguzia  adha ya usafiri? 

 

NAIBU WAZIRI WA UJENZI   alijibu:- 

 

Mheshimiwa Spika, kwa niaba ya Waziri wa Ujenzi, naomba kujibu swali la 

Mheshimiwa Eugen Elishiringa Mwaiposa, Mbunge wa Ukonga, kama 

ifwatavyo:- 

Mheshimiwa Spika, napenda kulifahamisha Bunge lako Tukufu kwamba, 

baada ya treni ya abiria kutoka Stesheni ya Dar es  Salaam kwenda Ubungo 

Maziwa kuzinduliwa na kuanza kutoa huduma tarehe 29 Oktoba, 2012 usafiri 

huu umepata mwitikio mkubwa kwa wananchi wa maeneo ambayo treni  

inapita.  

 

 

 Mheshimiwa Spika, ili kuanzisha huduma ya usafiri wa treni katika maeneo 

ya Pugu Gongolamboto, Ukonga, Kipawa, Vingunguti, Buguruni na maenepo 

mengine yanahitajika mabehewa tisa ya abiria pamoja na vichwa vitatu vya 

treni.  

Kwa sasa vitendea kazi hivyo havipo na Wizara yangu ilifuatilia gharama 

kwa ajili ya kununua seti mbili za treni malum zinazojulikana kwa jina la kigeni 

kama diesel multiple units za kuhudumia usafiri katika maeneo haya na 

mengine jijini Dar es Salaam na kubaini kuwa jumla ya shilingi bilioni 68 

zinahitajika.  

 

 Mheshimiwa Spika, aidha katika mchakato wa maandalizi ya Bajeti ya 

mwaka 2014/2015 Wizara iliomba kiasi hicho cha fedha kwa ajili ya kununua 

treni hizo kwa lengo la kuanzisha huduma hi ya usafiri kutoka Gongolamboto 

hadi station kuu Dar es Salaam. Hata hivyo kutokana na uwigo mdogo wa 

bajeti fedha hizo hazikuweza kutengwa katika Bajeti hii. 

 

 Mheshimiwa Spika, kwa sasa Serikali inaendelea na juhudi za kutafuta 

wawekeaji binafsi ili kushawishi katika kuboresha zilizopo na kuwekeza sehemu 

mpya kwa ajiri ya usafiri wa treni ya abiria Dar es salaam na miji mingine nchini. 

 

 MHE. EUGEN E. MWAIPOSA: Mheshimiwa Spika, nishukuru kwa majibu ya 

Mheshimiwa Waziri lakini naomba sasa niulize maswali mawili ya nyongeza. Kwa 

kuwa usafiri huu ni muhimu sana kwa wananchi wa kata hizi nne ambazo 

zimetajwa katika swali langu na kwa kuwa wananchi hawa ni wengi hata zaidi 

ya laki tano.  

Je, ni nini commitment ya Serikali katika kuharakisha kutafuta fedha hata 

kwa Bajeti ya mwaka wa fedha unaokuja ili kuweza kuwondolea wananchi 

hawa tatizo hilo kubwa. 

 

 Mheshimiwa Spika, swali la pili kwa kuwa usafiri wa treni ndiyo njia pekee 

ya uhakika ya kuondoa foleni katika jiji la Dar es Salaam ambayo foleni sasa 

katika jiji hili limekuwa ni kero kubwa. Serikali ina mpango gani wa kuhakikisha 

kwamba inawekeza zaidi katika usafiri wa namna hiyo ili wananchi, 

wafanyabiashara na wafanyakazi waweze kupata usafiri huu ambao ni wa 

uhakika zaidi utakaowasaidia kuwahi katika maeneo yao ili kuleta tija? 

 

  

NAIBU WAZIRI WA UCHUKUZI: Mheshimiwa spika, naomba kujibu maswali 

mawili ya Mheshimiwa Eugen Mwaiposa, Mbunge wa Ukonga, kama ifuatavyo. 

 

 Mheshimiwa Spika, ni kweli wananchi wengi bado wangependa 

kunufaika na usafiri huu wa treni katika Jiji la Dar es Salaam na tunavyoona hata 

miji mingine hapa nchini mikubwa kama Mwanza na Arusha.  

 

 Lakini kama nilivyosema kwanza kibajeti katika bajeti ya Serikali 

uwezekano wa kupata fedha hizo bilioni 68 umekuwa mgumu. Tunachokifanya 

tumekwishatangaza expression of interest kama zipo kampuni ambazo 

wanaweza wao wenyewe kuja kuwekeza waje wawekeza kwa masharti 

ambayo yatakubalika Kiserikali. Kwa hivyo hizi juhudi zinaendelea na naomba 

nikuhakikishie tu kwamba hatulali hili jambo linamsumbua kila mtu na huenda 

Mungu akitujalia tutapata tu wawekezaji wenye nia kwa sababu wako ambao 

wamekwisha jitokeza kuonesha nia hiyo. 

 

 

 Mheshimiwa Spika, na kwamba tuongeze jitihada kupata fedha kwa ajili 

ya kujenga reli na kupunguza msongamano Dar es Salaam. Suala la 

msongamano Dar es Salaam halitamalizwa na reli peke yake isipokuwa reli 

itakuwa sehemu ya kupunguza msongamano huo.  

Kwa hiyo jitihada mbalimbali, aina zote za usafiri zinafikiriwa katika juhudi 

hizi za kuondoa msongamano Dar es Salaam ikiwemo ujenzi wa njia zaidi za reli 

Dar es Salaam, barabara kama vile tunavyoona mradi wa BRT unavyokamilika 

hivi karibuni lakini hata usafiri wa majini na treni za kupita juu yaani mono 

railways endapo tutafanikiwa kutekeleza mambo yote haya.  

  

MHE. JOHN J. MNYIKA: Mheshimiwa Spika, nashukuru kwa kuwa Serikali na 

Taifa inapata hasara ya takribani trilioni moja kila mwaka Dar es Salaam 

kutokana na foleni na kiwango cha fedha ambacho Waziri amekizungumza ni 

bilioni 68 peke yake.     Rais kwenye hotuba yake ya mwisho ya mwaka huu 

aliahidi kwamba mwaka huu wa 2014 kutakuwa na upanuzi wa reli Dar es 

Salaam.  Ni kwa nini Waziri sasa asiiandikie barua Kamati ya Bajeti maombi ili 

tukafanya mapitio ya Bajeti hizi pesa zitafutwe hili tatizo litatuliwe na ahadi ya 

Rais iweze kutekelezwa? 

 

 

NAIBU WAZIRI WA UCHUKUZI: Mheshimiwa Spika, kwa niaba ya Waziri wa 

Uchukuzi, naomba kujibu swali la nyongeza la Mheshimiwa Mnyika kama 

ifuatavyo:- 

 

Mheshimiwa Spika, sina hakika na hiyo figure ya trillion moja loss kwa 

sababu ya msongamano Dar es Salaam.   Sisi figure tuliyonayo ni nyingine.   

Lakini ukweli ni kwamba tunapata hasara kama Taifa kubwa sana kwa sababu 

ya msongamano wa usafiri katika Jiji  la Dar es Salaam, ndiyo maana Rais 

alisema hili jambo lazima lifanyiwe kazi kwa nguvu zetu zote.      

 

Jitihada tunafanya kwa sababu Mkuu wa nchi amekwishaelekeza niseme 

tu kwamba tunaendelea na jitihada mbalimbali na mwelekeo ulivyo huenda 

tusilazimike kupata fedha hizi kutokana na Bajeti ya Serikali.   Ndiyo maana 

nimesema tupo katika majadiliano na watu walioonyesha nia ya kuwekeza 

katika mji wa Dar es Salaam kuhusu kurekebisha usafiri. Tunashirikiana wote 

katika Serikali kuhakikisha jambo hili. 

MHE. MUSSA A. ZUNGU: Mheshimiwa Spika, nakushuru. Miji yote duniani 

haijengwi na Serikali, miji yote inajengwa na private sector na Serikali hii mpaka 

leo bado ina kigugumizi ku-encourage au kuacha private sector wafanye 

masuala ya usafiri hasa Dar es Salaam.  

 

Je, ni lini sasa Serikali itaachia private sector au iwatangazie private sector 

waweze kuweka miundombinu ya reli inter city connection ili sasa msongamano 

huu upungue?  

 

SPIKA: Ahsante, lakini muache maneno! 

 

NAIBU WAZIRI WA UCHUKUZI: Mheshimiwa Spika, kwa niaba ya Waziri wa 

uchukuzi, naomba kujibu swali la nyongeza la Mheshimiwa Zungu kama 

ifuatavyo:- 

 

Mheshimiwa Spika, nimekwishasema hapa kwamba tunakaribisha watu 

binafsi wanaotaka kuwekeza katika aina zote za usafiri Dar es Salaam na nje ya 

Dar es Salaam. Kwa hiyo, kama wapo na anaowafahamu kama wapo awalete 

sisi tutajadiliana nao, tutawaonyesha ni maeneo gani na tunakaribisha hata 

wao wenyewe kupendekeza wanachotaka kufanya siyo tu tunayowaonyesha 

sisi. (Makofi) 

 

 

                                    Na. 92 

 

Uingizaji wa Sukari Nchini 

 

MHE. HAMAD RASHID MOHAMED aliuliza:-  

 

(a) Tangu mwaka 2010 hadi 2013 ni sukari tani ngapi zimezalishwa? 

 

(b) Je, ni kodi kiasi gani imesamehewa katika kipindi hicho  kwa sukari 

inayotoka nje ya nchi? 

 

(c) Je, viwanda vyetu hapa nchini vimezalisha sukari kiasi gani hadi 

sasa? 

NAIBU WAZIRI WA KILIMO, CHAKULA NA USHIRIKA alijibu:-  

 

Mheshimiwa Spika, kwa niaba ya Mheshimiwa Waziri wa Kilimo, Chakula 

na Ushirika, napenda kujibu swali la Mheshimiwa Hamad Rashid Mohamed, 

Mbunge wa Jimbo la Wawi, lenye sehemu (a), (b) na (c), kama ifuatavyo; 

 

 

Mheshimiwa Spika, uzalishaji wa sukari nchini umekuwa ukibadilika mwaka 

hadi mwaka kutokana na changamoto mbalimbali na kati ya mwaka 2010 na 

2013 jumla ya tano 866,730 za sukari zilizalishwa nchini katika viwanda vya 

Kilombero, Mtibwa, Kagera na TPC ambapo uzalishaji mwaka 2010/2011 ulikuwa  

tani 304,135, mwaka 2011/2012 tani 262,897 na mwaka 2012/2013 tani 299,698. 

 

 

 

Mheshimiwa Spika, kwa mujibu wa Sheria za kodi sukari inayoingizwa 

nchini hilipiwa ushuru wa forodha na kodi ya ongezeko la thamani VAT. Hata 

hivyo kutokana na kuongezeka kwa bei ya Sukari katika soko la dunia wakati 

wa upungufu yaani gap sugar Serikali imekuwa ikilazimika kusamehe au 

kupunguza kodi hizi ili kuwezesha kupatikana na kuuzwa sukari kwa bei nafuu 

kwa wananchi.  

 

 

Mheshimiwa Spika, katika mwaka 2012/2013 Serikali iliruhusu pia punguzo 

la ushuru wa asilimia 90 kwa sukari ya matumizi ya viwandani inayoingizwa 

nchini ili kuendana na Sheria ya Ushuru wa Forodha yaani The East Africa 

Customs Management Act, 2004.  

 

 

Mheshimiwa Spika, katika kipindi cha mwaka 2010 hadi mwaka 2013 

jumla ya tani 261,245 za sukari ziliingizwa nchini ili kufidia upungufu wa sukari 

yaani gap sugar ambapo shilingi bilioni 416.6 zilisamehewa na Serikali kama kodi 

katika uingizaji wa sukari. 

Mheshimiwa Spika, uzalishaji wa viwanda vya sukari hapa nchini kwa sasa 

ni wastani wa tani laki tatu kwa mwaka. Mahitaji ya sukari kwa mwaka ni 

wastani wa tani 590,000 ambapo tani 170,000 ni kwa ajili ya matumizi ya sukari 

viwandani na tani 420,000 ni kwa ajili ya matumizi ya sukari ya nyumbani. Aidha 

kwa sasa uzalishaji wa sulari haukidhi mahitaji ya sukari nchini na hivyo Serikali 

kulazimika kuagiza sukari kutoka nje ya nchi na kupitia kwa wafanyabiashara ili 

kufidia upungufu yaani gap sugar.  

 

 

MHE. HAMAD RASHID MOHAMED: Mheshimiwa Spika, nakushukuru. 

Namshukuru Waziri kwa majibu yake.   Maswali mawili ya nyongeza. Kwa kuwa 

Serikali mpaka sasa haina sera madhubuti ya kulinfda viwanda vyetu matokeo 

yake katika kipindi chote hicho cha miaka zaidi ya kumi na tatu uzalishaji wa 

sukari haujazidi laki tatu wakati nchi kama ndogo ya Mauritius inatoa tani laki 

sita. Je, Serikali ni lini italeta sera ya kulinda viwanda vyetu ili tuongdokane na 

tatizo la kuingiza bidhaa ambazo tunauwezo wa kuzizalisha? 

 

 

Mhehimiwa Spika, swali la pili ukiangalia takwimu ambazo Mheshimiwa 

Waziri amezitoa hapa kwamba ni shilingi bilioni 117 zimesamehewa kama kodi ni 

wastani wa bilioni kumi kwa mwaka katika kipindi hicho hapo alichokisema na 

bahati mbaya Waziri katika majibu yake amesema kwamba ili kuwasaidia 

wananchi kupata bei rahisi lakini sukari yote hiyo iliyoingizwa nchini hakuna hata 

wakati mmoja wananchi wamepata bei rahisi.  

 

Je, utaratibu huu siyo kuwatajirisha watu wachache na kuwaumiza 

wananchi? 

 

 

NAIBU WAZIRI WA KILIMO, CHAKULA NA USHIRIKA: Mheshimiwa Spika, kwa 

niaba ya Mheshimiwa Waziri wa Kilimo, Chakula na Ushirika, napenda kujibu 

maswali mawili ya Mheshimiwa Hamad Rashid Mohamed Mbunge wa jimbo la 

Wawi kama ifuatavyo. 

Mheshimiwa Spika, kwanza naomba nimweleze Mheshimiwa Mbunge 

kwamba iko Sheria ambayo inasimamia taratibu za sukari.   Lakini pia kipo 

chombo ambacho kimeundwa maalum kwa ajili ya kusimamia suala zima la 

sukari hapa  nchini kwa ujumla na  hii ni   Bodi yetu ya sukari. Sasa kwamba ni lini 

Serikali italeta sera kwa ajili ya kulinda viwanda vya humu nchini?  

 

 

Mimi naamini upo utaratibu kwa maana ya Wizara ya Kilimo ambao 

tunasimamia na kuhakikisha kwamba sukari yote inayokuja nchini iko na 

utaratibu wake na kwa sababu hivi karibuni tuligundua kwamba kuna sukari 

ambayo pia inaingia nchini isivyo halali kwa hiyo viko vyombo kadhaa kwa 

maana ya Wizara yenyewe ya Kilimo, Wizara ya Viwanda na Biashara, Umoja 

wa Wazalishaji wa Sukari, TRA yenyewe, tunakutana kwa pamoja kuangalia na 

kufanya tathmini ya hali ya sukari nchini.    

 

 

Hivi ninavyosema tayari tuna mkakati wa pamoja wa kuhakikisha 

kwamba tunaji-organise vizuri zaidi ili tuhakikishe sukari inayoweza kuingia nchini 

inaingia kwa utaratibu.  Lakini pia ili kulinda viwanda vya hapa nchini. 

 

 

Mheshimiwa Spika, sasa kama ni suala la sera kwa maana ya kulinda 

viwanda nchini basi hili tunalizungumza Wizarani kama nilivyosema ili kuhakikisha 

kwamba tunakuwa na utaratibu mzuri zaidi wa kuhakikisha kwamba sukari 

inaingia hapa nchini. Lakini kwamba wananchi hawafaidiki na bei.  

 

 

Naomba nikiubaliane sana na Mheshimiwa Mbunge mimi nimetoka 

Jumamosi na jana Jumatatu nilikuwa naangalia hali ya sukari katika viwanda 

vyetu. Nilianzia kule Kilombero kule Ilovo, lakini baada ya kutoka pale nimeenda 

TPC tumeangalia kiwango cha sukari ambacho kipo hapa Dodoma lakini pia 

na kule Kagera tumepata taarifa zake.  

Mheshimiwa Spika, ninachotaka kukubaliana na wewe ni kwamba 

uzalishaji wa sukari katika viwanda upo kati ya shilingi elfu moja mpaka shilingi 

elfu moja mia mbili ndiyo bei ya viwanda lakini inapofika mlaji wanauza mpaka 

shilingi elfu mbili na jana nilipokuwa nazungumza na pale TPC kwa kweli 

niliwaagiza Bodi ya Sukari kwamba lazima washirikiane na vyombo vingine ili 

waangalie kwamba mwananchi huyu anayekuwa mlaji wa mwisho asiumizwe 

zaidi kwa sababu kinachoonekana hapa ni hawa wafanyabiashara wa kati 

ndiyo wanaofaidika zaidi na bei ya sukari kuliko mwananchi mwenyewe.  

 

Lakini ukienda viwandani bei ya uzalishaji ni ya kawaida kabisa ambayo 

kama ingekwenda sokoni kwa kweli kulikuwa hakuna sababu ya kuuza zaidi ya 

shilingi 1600. 

 

Mheshimiwa Spika, kwa hiyo hili nimeagiza bodi ya sukari na vyombo 

vingine wakae pamoja ili kuangalia kwamba mlaji anapata bei nzuri kwa 

sababu tumeshathibitisha kwamba bei ya uzalishaji katika viwanda kwa kweli 

siyo mbaya kiasi hicho cha kuuza sukari mpaka shilingi 2000 hapa nchini, asante  

sana.  

 

 

Na. 93 

 

Hitaji la Kupewa Maeneo ya Kuchimba Madini 

 

MHE. PROF. KULIKOYELA K. KAHIGI aliuliza:- 

 

Wachimbaji wadogo wa maeneo ya migodi ya Tulawaka (Biharamulo), 

Bukombe, Geita na Kahama wana kilio cha muda mrefu cha kunyimwa haki ya 

kupewa maeneo ya kuchimba madini. 

 

(a) Je, ni lini wachimbaji hao watapewa maeneo hayo? 

 

(b) Je, ni utaratibu gani utatumika katika zoezi hilo? 

NAIBU WAZIRI WA NISHATI NA MADINI  (MHE. CHARLES M. KITWANGA)   

alijibu:- 

 

 Mheshimia Spika, kwa niaba ya Waziri wa Nishati na Madini, napenda 

kujibu swali la Mheshimiwa Profesa Kulikoyela Kahigi, Mbunge wa Bukombe, 

kama ifuatavyo. 

 

 Mhehimiwa Spika, Serikali imekuwa ikitenga maeneo kwa ajili ya 

wachimbaji wadogo ili kuongeza ajira na kujenga mahusiano mazuri kati ya 

wachimbaji wadogo wa madini na watumiaji wengine wa ardhi. Hadi sasa 

jumla ya maeneo ishirini na tano yenye ukubwa wa jumla ya kilomita za mraba 



Nakala ya Mtandao (Online Document) 

23 
 

2,166.2 yametengwa kwa ajili ya wachimbaji wadogo katika sehemu 

mbalimbali nchini.  

 

 

 Aidha jumla ya viwanja 8800 vyenye ukubwa wa kilomita za mraba 

2047.14 vimegawiwa kwa wachimbaji wadogo katika maeneo hayo. maeneo 

yaliyotengwa ambayo yanaweza kufikiwa kirahisi na wachimbaji wadogo wa 

Wilaya ya Bukombe ni Biharamulo, Geita na Kahama Ilujamate Misungwi, 

Maganzo Kishapo, Mihama Misungwi, Nyakunguru Tarime, na Nyangaragata 

Kahama.  

 

 

 Mheshimiwa Spika, wachimbaji wadogo wa Tulawaka, Bukombe, Geita 

na Kahama wanashauriwa wapeleke maombi yao ya PL kwa Afisa Madini ili 

wagawiwe maeneo yaliyotajwa kwa ajili ya uchimbaji mdogo. 

 

 

Mheshimiwa Spika, pamoja na juhudi za Serikali kutenga maeneo kwa ajili 

ya wachimbaji wadogo Wizara inaendelea kutoa ruzuku, mikopo na huduma za 

ugani kwa wachimbaji wadogo. Tarehe 9  Aprili, 2014 Mheshimiwa Mizengo  

Kayanza  Peter  Pinda, Waziri Mkuu wa Jamhuri ya Muungano wa Tanzania,  

alikabidhi hundi yenye thamani ya jumla ya dola za Kimarekani 537,000 sawa na 

shilingi milioni 860 kwa miradi kumi na moja ya wachimbaji wadogo ambayo 

ilikidhi vigezo vya kupata ruzuku.  

Vile  vile Wizara inatarajia kuipatia miradi mingine kumi na nane ya 

wachimbaji wadogo wadogo mkopo wenye thamani ya jumla bilioni 2.3 ifikapo 

mwishoni mwa mwezi Juni mwaka huu, 2014. Aidha Wizara imekuwa ikitoa 

huduma za ugani kwa wachimbaji wadogo na maeneo mbalimbali nchini ili 

kuwezesha uchimbaji wenye tija na ufanisi. 

 

 Mheshimiwa Spika, sehemu (b) utaratibu wa kutenga kugawa maeneo 

ya uchimbaji mdogo umeainishwa vizuri katika kifungu cha 16 cha Sheria ya 

Madini ya mwaka 2010. Aidha taratibu za kugawa maeneo yaliyotengwa 

zimefafanuliwa vyema katika kanuni ya 16 ya Kanuni ya Leseni za Madini yaani 

The Mining Rights Regulation ya mwaka 2010. 

  

 

MHE. PROF. KULIKOYELA K. KAHIGI: Mheshimiwa Spika, nashukuru ninayo 

maswali mawili ya nyongeza.   Kwanza swali  linahusu upungufu uliomo katika 

Sheria zetu, Sheria ya Ardhi na Sheria ya Madini ambao unampatia mmiliki wa 

eneo umiliki tu wa eneo la juu lakini haumpatii umiliki wa enbeo la chini.  

 

Kinachotokea watu wanapokuja kutafuta maeneo wao wanachuikua 

eneo la chini yeye anabaki na la juu. Sasa imetokea Bukombe na maeneo 

mengi sana Kahama na Geita wenyeji wa maeneo kwa kweli ni kama 

wanaonewa, kama wanabaguliwa. Swali lini Serikali itakuja na marekebisho ya 

Sheria hizi ili wenyeji wa maeneo hayo waweze kunufaika na mali iliyo chini ya 

ardhi? Swali la kwanza. 

 

Mhehimiwa Spika, la pili mgodi wa TANCAN ambao Serikali ilitangaza 

kwamba utafunguliwa umekuwa ukifanyiwa tathmini ya athari za mazingira, 

mgodi huu utafunguliwa lini na kama haufunguliwi kwa nini wananchi wasipewe 

maeneo wakaanza kuchimba? 

 

SPIKA:   Mheshimiwa  Naibu  Waziri wa Nishati na Madini,  kwa  kifupi  

muda  umekwisha. 

 NAIBU WAZIRI WA NISHATI NA MADINI  (MHE. CHARLES M. KITWANGA): 

Mheshimiwa Spika, tukumbuke kwamba kwamba kuna sheria ya ardhi na kuna 

sheria ya madini, sheria hizi zote zinasomeka kwa pamoja kwa sababu ni za 

nchi. Kwa hiyo, ukitumia sheria zote mbili mwananchi huyu ambaye tunasema 

kwamba anapata tu juu lakini chini hapati, madini yako chini ya ardhi, lakini 

ardhi iliyoko juu inakwenda kwa sheria ya ardhi. Kwa hivyo ukitumia sheria zote 

mbili, wananchi wataweza kupata haki yao kama inavyotakiwa. Kwa hivyo 

tushirikiane tu sisi viongozi kuhakikisha kwamba wananchi haki zao. 

 

 Kuhusu mgodi wa TANCAN ni kwamba taratibu lazima tuzifuate, 

unatakiwa ufanye environment impact assessment ambayo inaangalia ni kwa 

namna gani ule mgodi hautakuwa na athari kwa mazingira katika eneo hilo. 

Kwa hivyo itakapokuwa imekamilika mgodi utaanza na wananchi wataendelea 

kufaidika kama ambavyo ilikuwa imetarajiwa.  (Makofi) 

 

 SPIKA: Ahsante sana, muda umeisha twende na swali linalofuata, 

Mheshimiwa Stephen Hilary Ngonyani. 

 

 MHE. STEPHEN H. NGONYANI: Mheshimiwa Spika, ahsante sana.   Kabla 

sijauliza swali langu nilitaka nitoe pole kwa Katibu wangu wa Chama cha 

Mapinduzi  (CCM), Wilaya ya Korogwe Vijijini kwa kufiwa ghafla jana na Katibu 

wetu wa UWT wa Wilaya yangu. Baada ya kusema hayo naomba swali langu 

namba 94 lipatiwe majibu. 

 

 

Na. 94 

 

Hitaji la Umeme Vijiji vya Jimbo la Korogwe Mjini 

 

MHE. STEPHEN H. NGONYANI   aliuliza:- 

Ingawa Jimbo la Korogwe Vijijini lina vituo viwili vya kuzalisha umeme vya 

Hale na Chemka, lakini Jimbo hilo limekuwa nyuma kwa usambazaji wa  

umeme:- 

(a) Je, Serikali ina mpango gani wa haraka wa kusambaza umeme 

kwenye vijiji vya Shambakapoli, Lusanga, Kwanzindawa, Mkwakwani, Kerenge, 

Kibaoni, Gereza, Kwemazandu, Dindira, Kwenfingo, Mgwashi, Mpale, 

Malipamoja na Vugiri? 

 

(b) Kwa kuwa kuvipatia umeme vijiji hivyo ilikuwa ahadi ya Rais.  Je, ni 

lini kazi ya usambazaji umeme itaanza? 

 

NAIBU WAZIRI WA NISHATI NA MADINI  (MHE. CHARLES M. KITWANGA)  

alijibu:- 

 

Mheshimiwa Spika, kwa niaba ya Waziri wa Nishati na Madini napenda 

kujibu swali la Mheshimiwa Stephen Hilary Ngonyani, lenye sehemu (a) na (b) 

kwa pamoja kama ifuatavyo. 

 

Mheshimiwa Spika, Serikali itapeleka umeme katika vijiji  vya Lusanga, 

Kwanzindawa, Mkwakwani, Gereza Kwemanzandu, majina magumu haya huko 

Tanga, Dindira, Kirenge, Vugiri na Mgwashi, kuanzia mwaka huu wa fedha 

kupitia mpango kabambe wa umeme wa  Awamu ya Pili yaani REA namba 

mbili. Mkandarasi atakayetekeleza mradi huu ni kampuni ya STEG International 

Services. 

 

Mheshimiwa Spika, kazi za mradi huu zinahusisha ujenzi wa njia ya umeme 

wa msongo wa kilovoti 33 yenye urefu wa kilomita 97.6.  Ujenzi wa njia ya 

umeme wa msongo wa kilovoti 0.4 yenye urefu wa kilomita 35.4; kufunga 

transfoma 20 na kuwaunganisha wateja wa awali wapatao 1,451. Gharama za 

mradi huu zinatarajiwa kuwa takriban shilingi bilioni 5.5. 

 

Mheshimiwa Spika, utekelezaji wa mradi huu ulianza mwezi Aprili, 2014 na 

hadi sasa kazi zilizokamilika ni pamoja na upimaji wa njia ya umeme (survey). 

Aidha, michoro kwa ajili ya ujenzi wa njia za umeme inaandaliwa. Kazi ya 

uchimbaji wa mashimo pamojana usimikaji wa nguzo itaanza wakati wowote 

mwezi Mei, 2014. Mradi huu unatarajiwa kukamilika mwezi Juni, 2015. 

Mheshimiwa Spika, vijiji vya Kwefingo, Kibaoni, Shambakapoli, Malipamoja 

na Mpali havikubahatika kuwekwa kwenye mpango kabambe wa umeme vijiji 

awamu ya pili. Hata hivyo, vijiji hivi vitafanyiwa tathmini ili kupata gharama halisi 

na utekelezaji na uwasilishwaji wa wakala wa nishati vijijini (REA) kwa ajili ya 

kuingizwa katika awamu ya tatu. 

 

MHE. STEPHEN H. NGONYANI: Mheshimiwa Spika, nashukuru Naibu Waziri 

kwa majibu yako mazuri sana, ninyi mnafanya kazi vizuri Serikali lakini cha 



Nakala ya Mtandao (Online Document) 

26 
 

kushangaza leo hii umeme unapelekwa vijijini, kuna vijiji leo hii kata ya Mnyuzi, 

ambapo pana makao makuu ya VETA, kuna hospitali, kuna kituo cha polisi, 

toka tarehe 10 mwezi huu umeme umekatika, na watendaji wenu 

wamewaambia wananchi kwamba baada ya miezi labda ndiyo tutafikiria 

kupata transforma sasa nataka uniambie Serikali ni lini wananchi ambao 

wanapata dhiki katika kata ya Mnyuzi watapelekewa umeme ambapo 

watendaji wenu ndiyo wanawavuruga wananchi, ninyi wenyewe hamna 

matatizo, hao watendaji na naomba mkitoka hapa mkawachukua na 

watendaji wenu. 

 

SPIKA: Kwa hiyo swali liko wapi? 

 

Ni lini watawapeleka umeme wanakijiji wa kijiji cha Mnyuzi ambapo 

transfoma waliokuwa  nayo imepata shoti. Lakini baada ya kupata shoti 

watendaji wao hawaelezi ukweli wananchi badala yake wanawaambia baada 

ya miezi mitatu? 

 

SPIKA: Sasa ndiyo  swali hilo, haya Mheshimiwa  Naibu  Waziri wa Nishati 

na Madini. 

 

 

NAIBU WAZIRI WA NISHATI NA MADINI  (MHE. CHARLES M. 

KITWANGA):Mheshimiwa Spika, nimepata hiyo taarifa kutoka kwa Mheshimiwa 

Ngonyani sasa hivi baada ya kumaliza kujibu maswali hapa nitawapigia 

watendaji wa TANESCO kuhakikisha kwamba umeme unarudishwa haraka 

iwezekanavyo kwa kadiri itakavyowezekana. 

SPIKA: Waheshimiwa Kama kawaida muda wa siku za Bajeti maswali ni 

saa moja tu. Kwa hiyo, ninaomba niwatambue baadhi ya wageni walioko 

humu ndani. Kwanza kabisa yupo Katibu Mkuu wa Wizara ya Viwanda na 

Biashara, ambaye  ni Ndugu Uledi Mussa, akiongozana na timu yake yote.   

Yupo pia Naibu Katibu wake Mkuu Bi. Maria Biria, naomba asimame. Kwa hiyo 

kwa sababu ni siku yao, basi kuna taasisi zote chini ya Wizara hiyo zipo.  

 

 

 

Wageni wa Mheshimiwa Mary Nagu, Waziri wa Nchi, Ofisi ya Waziri Mkuu, 

Uwezeshaji kutoka Jimbo la Hanang, ambao ni Katibu wa tawi la CCM 

Gidamula, Ndugu Michael Sumaye, yupo na mjumbe wa Mkutano Mkuu wa 

Mkoa wa Manyara, Ndugu Asa Bandala, nadhani mmeona karibuni. 

 

 

 

Halafu nina wageni wa Mheshimiwa Joseph Ramon Selasini, ambao ni 

wanafunzi 94 na walimu wao kutoka shule ya sekondari ya Litaliza iliyoko  

Rombo – Moshi. Naomba wanafunzi wote wasimame, ahsante sana 

mmependeza sana na karibuni. (Makofi) 

 

 

Shughuli za kazi, Mwenyekiti wa Kamati ya Bunge ya Kilimo, Mifugo na 

Maji, Prof. Peter Msolla, anaomba niwatangazie wajumbe wa Kamati yake 

kwamba leo saa saba mchana  kutakuwa na kikao cha Kamati hiyo katika 

Ukumbi Na. 227 jengo la Utawala. Halafu kwa taarifa yenu huduma za benki ya 

NMB zinafunguliwa leo hapa eneo letu la Bunge, zinafunguliwa leo.   

 

 

Kwa hiyo, kuanzia leo na kuendelea, tutakuwa na huduma kama zamani.   

Tofauti na zamani tawi hilo pia litahudumia watu wa nje, nadhani inakuwa faida 

kwao hata tukiondoka watu wa nje wanaweza kulitumia.   Kwa hiyo, 

mnakaribishwa liliko huko.  Eeh! Mheshimiwa  John  Mnyika. 

HOJA  BINAFSI  YA  MBUNGE 

 

 MHE. JOHN J. MNYIKA: Mheshimiwa Spika, nakushukuru kwa kunipa nafasi 

kwa mujibu wa Kanuni ya 55(3)(f) juu ya hoja inayohusiana na jambo la  Haki za 

Bunge, hoja ambayo inaweza kutolewa wakati wowote.  

 

Mheshimiwa Spika, natoa hoja hii kwa kurejea ibara ya 100 ya katiba ya 

nchi, ibara ya ndogo ya (1) inayosema, kutakuwa na uhuru wa mawazo 

majadiliano na utaratibu  katika Bunge na uhuru huo hautavunjwa wala 

kuhojiwa na chombo chochote, katika Jamhuri ya Muungano au katika 

Mahakama au mahali pengine popote nje ya Bunge.  

 

Jambo hili limelindwa na Sheria ya Kinga, Haki za Madaraka ya Bunge, 

kifungu cha (3) na Sheria ya Haki na Madaraka ya  Bunge,  Kifungu cha 12 

ambavyo vifungu vyote hivi kwa manufaa ya muda naomba nisivisome. 

 

 Mheshimiwa Spika, jambo ambalo naomba kulitolea Hoja na nawaomba 

Wabunge wenzangu waniunge mkono wa pande zote mbili. Serikali ilitoa 

majibu Bungeni kwenye swali la Mheshimiwa Halima Mdee, juu uuzwaji wa hisa 

za UDA, Serikali ilisema yafuatayo. Nanukuu mstari mmoja  tu, wa majibu ya 

Serikali yaliyojibiwa hapa Bungeni. Serikali ilisema hivi:  

 

Mgawanyo wa hisa halali za UDA ni kama ulivyosajiliwa kwenye Usajili wa 

Makampuni, kwa maana ya Halmashauri ya Jiji asilimia 51  na Serikali kupitia 

Msajili wa Hazina asilimia 49.   Kwa hiyo, asilimia 100 UDA ni Shirika la Umma.    

 

Baada ya majibu haya, Serikali kwa mujibu wa taarifa za vyombo vya 

habari, gazeti la Chama cha Mapinduzi (CCM), la tarehe 19 Mei, 2014 linasema 

Kisena: Wabunge wa Dar es Salaam wamehongwa kwamba Wabunge wa Dar 

es Salaam kwenye suala la UDA wanafanya siasa chafu kwa ajili ya kumtetea 

mmiliki wa kigeni - Gazeti la uhuru, sitaki kunukuu kwa muda mrefu kwa sababu 

la muda. Gazeti la Umma  Public  Paper linasema Saimon Group washangazwa 

na  Mheshimiwa John  Mnyika na kwamba Saimon Group imeshangazwa na 

ikidai kwenye maelezo yao kwamba mimi natumiwa na mfanyabiashara 

mmoja kwa kadiri ya habari ambayo imeandikwa na gazeti la Serikali. 

 

 Mheshimiwa Spika, sasa majibu ya kwamba UDA inamilikiwa asilimia 51 na 

Jiji na asilimia 49 na Serikali Kuu yametolewa na Serikali majibu ya umiliki, sasa 

yametolewa ndani ya Bunge na yana kinga za kibunge, nje ya Bunge anatokea 

mtu anasema kwamba UDA inamilikiwa asilimia 76 na kampuni yake ya Saimon 

Group na asilimia 24 peke yake ndiyo Serikali.  

 

Kwa hiyo, anaingilia kwanza uhuru wa Bunge katika jambo ambalo 

Serikali ndiyo imetolea kauli.  Lakini wakati ambapo Serikali ndiyo imelitolea kauli 

analigeuza jambo hilo anatuhumu Wabunge tuliouliza maswali Bungeni na 

majibu kutolewa na Serikali.    

 

Hili jambo linahusu haki na kinga za Bunge.  Uhuru wa Bunge wa 

majadiliano, uhuru wa Bunge wa mawazo umehojiwa nje ya Bunge kinyume 

cha  sheria ya Kinga, Haki na Madaraka ya Bunge.   Naomba kutoa hoja ili 

jambo lijadiliwe ili Kamati ya Kinga, Haki na Madaraka ya Bunge imwite huyu 

aliyeingilia hii kinga na Madaraka ya Bunge na hatua ziweze kuchukuliwa dhidi 

ya  yoyote yule anayeingilia uhuru wa Bunge. 

 

 

Mheshimiwa Spika, naomba kutoa hoja na Wabunge wenzangu 

waniunge mkono katika hili. 

 

 

SPIKA: Haya mkae chini halafu hatuwezi kulijadili, tunaiagiza Kamati ya 

Haki na Kinga ndiyo itengeneze utaratibu tuongee kitu wote tunachokielewa 

maana yake hapa wote hatukielewi, lakini naagiza Kamati yetu, naomba tuwe 

tunaelewana taratibu, hapa siyo mahali ambapo mtu yoyote anaweza 

kujisemea vyovyote vile.  

Waheshimiwa Wabunge, naomba mwelewe mimi nakubaliana na Mnyika 

kwa sababu magazeti yana tabia hiyo, juzi mimi hapa  nilitaka kumpa adhabu 

Mheshimiwa Rajab, hapa kwa mujibu wa kanuni  magazeti yanasema mimi 

niombe radhi, niome nani radhi, na ndivyo hivyo hivyo watu wanajibu mambo 

yanayotokea hapa. Ndiyo maana nasema Kamati ya nidhamu yetu ifanye hiyo 

kazi ituletee habari ndiyo tujadili hapa kwa sababu siyo tu hili yako mengi ya 

namna hiyo. Kwa  hiyo, tunaendelea katibu. (Makofi) 

 

HOJA     ZA    SERIKALI 

MBUNGE FULANI: Mwongozo wa Spika. 

 

SPIKA: Naomba kwanza nimwite Katibu akimaliza kusoma halafu mimi 

najua namna ya kufanya. 

 

 

Makadirio ya  Matumizi  ya Serikali kwa 2014/2015                                      

Wizara ya Viwanda na Biashara 

 

SPIKA: Mheshimiwa Mussa ufanye kwa kifupi sana. 

 

MHE. MUSSA: Mhesimiwa Spika, naomba mwongozo wako kanuni 68(7), 

mwongozo wa jambo ambalo lilikuwa limezungumzwa muda mrefu katika 

Bunge lako, na hata jana katika wakati tunazungumzia Wizara ya Elimu na 

Mafunzo ya Ufundi, ilizungumzia suala hili la vyeti feki.  

 

Naomba mwongozo wako kwa sababu hapa nina kitabu ambacho 

kimeandikwa na Mheshimiwa au mwandishi Msemakweli ambacho kinauzwa 

mijini au miji kwa shilingi 5,000/= ndani ya kitabu hiki maelezo ya hapa hiki kitabu 

kinaitwa orodha ya mafisadi sugu wa elimu.  

 

Katika orodha hii mna Wabunge wako na mna Mawaziri, ninachokuomba 

mwongozo wako kwanini jambo hili ni la uwongo watu hawa hakuenda 

kutupeleka mahakamani suala hili naomba mwongozo wako. (Makofi/Kicheko) 

SPIKA: Mwongozo wake ni kwamba kitabu hiki hakijawekwa hapa mezani 

kwangu kwa hiyo sina shughuli nacho, wale wanaohusika na mambo kama 

yamo humo waliopo wenyewe watajua namna yake.   Lakini hapa kwangu 

hayakuletwa.   Kwa hiyo, siwezi kushughulikia kitu ambacho kiko nje ya hapa. 

Tunaendelea, mtoa hoja. (Makofi) 

 

WAZIRI WA VIWANDA NA BIASHARA: Mheshimiwa  Spika,  kutonana na 

taarifa iliyowasilishwa leo hapa Bungeni na Mwenyekiti wa Kamati ya Kudumu 

ya Bunge ya Uchumi, Viwana na Biashara, ambayo ilichambua  Bajeti ya Wizara 

ya Viwanda na Biashara tarehe 3 Mei, 2014 huko Bagamoyo, naomba kutoa 

hoja kwamba Bunge lako Tukufu sasa likubali kupokea, kujadili na kupitisha 

Makadirio ya Mapato na matumizi ya Fedha ya Wizara ya Viwanda na Biashara 

kwa Mwaka 2014/2015.  Nitatoa maelezo yangu kwa muhtasari tu, hivyo 

nawaomba Waheshimiwa Wabunge warejee kitabu cha hotuba cha Bajeti 

tulichokiwasilisha hapa Bungeni. 

 

Mheshimiwa Spika, kauli mbiu na azma yetu ya kuifanya Tanzania kuwa n 

chi ya kipato cha kati, hatuwezi kuimilisha kama hatutaelekeza nguvu zetu 

katika kuendeleza viwanda mama, viwanda vya kati, viwanda vidogo  na 

biashara na kuimarisha mazingira wezeshi ya uwekezaji ili kupunguza gharama 

za kuanzisha viwanda na biashara nchini. Ni kwa utaratibu huu ambapo 

tutaweza kupamana na udikiteta wa uchumi unaendelea kusumbua nchi 

changa duniani tukiwemo Tanzania.  

 

Mheshimiwa Spika, tunapozungumzia udikiteta wengi tuna zana ya 

utawala katika mawazo yetu kwa kuwakumbuka watu kama Hitila,   Musoline 

na kadhalika. Udikteta wa uchumi ninaouzungumzia ni pale tunaposhindwa 

kujipanga kimkakati kuibua fursa tulizonazo za kukuza uchumi wetu kwa kutumia 

rasilimali tulizo nazo.  Hali hii inajidhihirisha pale ambapo zoezi la Bajeti 

hatulichukulii kama vile la kutenga fedha kwenye maeneo muhimu na 

machache ya vipaumbele bali kama zoezi la kugombania rasilimali chache 

ambazo hazikidhi mahitaji yetu.   (Makofi) 

Tunaposema tunanyang‟anyana kasugura maana yake tunaathirika na 

udikiteta wa uchumi, tunatakiwa tuwe makini katika kuelekeza rasilimali kwenye 

maeneo yenye uwezo mkubwa wa kuibua uchumi wetu hususani viwanda 

mama.  

 

Mheshimiwa Spika, wakati wa vita vya baridi baina ya nchi za Magharibi 

nan chi za kijamaa tuliaminishwa kuwa siasa ni uchumi, dhana hii sasa 

imeachwa, dhana inayotamaliki katika medani ya kiushirikiano wa kikanda na 

kimataifa ni uchumi ni siasa. 

 

 Mathalani tunashuhudia nchi tajiri na zilizoendelea duniani pamoja na 

siasa zao kuwa bora kuliko zetu, zinavyoheshimiwa kutokana nguvu za uchumi 

zilizo nazo. Hivyo mataifa yenye uchumi duni na usiogusa kila tabaka la jamii 

wataendelea kuhangaika kwa muda mrefu katika kupambana na umaskini 

kwa mantiki hiyo ningependa kulitanabaisha Bunge lako Tukufu kuwa uchumi 

unaogusa kila mtu katika Taifa kuanzia wale wenye vipato vya chini, vya kati 

vya na juu, vijijini na mijini, msingi wake lazima ujengwe kwa kuendeleza sekta 

za viwanda na biashara.  

 

Mheshimiwa Spika, ingawaje uchumi wetu umeendelea kukua kwa 

wastani wa zaidi ya asilimia 7 kwa mwaka kwa miaka zaidi ya kumi bado 

tunachangamoto  ya kubadili mfumo wetu wa uchumi kwa kupitia sekta za 

viwanda na biashara. Tunatakiwa tuondokane na utegemezi mkubwa wa 

mpato yetu kutokana na uzalishaji wa bidhaa mbazo hatuziongezei thamani. 

Tuanzishe viwanda vingi vinavyotumia rasilimali tulizonazo ili tuuze nje mazao na 

bidhaa zilizosindikwa na kuongezewa thamani pamoja na kurasimisha sekta 

isiyo rasmi ambayo ni kubwa.  

 

            Tutaongeza ajira mapato na kukuza uchumi wetu. Tunachotakiwa 

kufanya ni kuweka msukumo kwenye maeneo ya tija kubwa ili tuhumie yale 

yenye tija ndogo na vilevile kupunguza pengo la ukuaji wa uchumi wetu. 

Mheshimiwa Spika, sekta ya viwanda. Sekta ya viwanda imeendelea 

kupata mafanikio ya kuridhisha hadi kufikia hapa tulipo. Ukuaji wa sekta ya 

viwanda umeongezeka kutoka asilimia 5.5 mwaka 1998 hadi asilimia 7.7 mwaka 

2013. Mchango wa sekta ya viwanda katika pato la Taifa kwa kipindi rejea 

umekuwa ukiongezeka kwa wastani wa asilimia 9.02 kutoka asilimia 8.37 mwaka 

1998 hadi asilimia 9.92 mwaka 2013. Hata hivyo, ukuaji huu uko chini la lengo la 

asilimia 15 la Dira ya Maendeleo ya Taifa ya 2025. Ili kuharakisha ukuaji wa 

sekta, Wizara inaliomba Bunge lako Tukufu kuunga mkono na kuzipa 

kipaumbele hatua na mikakati inayochukuliwa na Wizara yangu. Tafiti 

zinaonyesha kuwa sekta yetu ya viwanda imechangia kwa kiwango kikubwa 

katika uchumi wetu ikilinganishwa na nchi nyingi za Afrika. Mahitaji makubwa ya 

bidhaa zetu katika masoko ya kikanda ya SADC na Jumuiya ya Afrika Mashariki 

yametuwezesha kuuza bidhaa nje kutoka asilimia 3 mwaka 2000 hadi asilimia 19 

mwaka 2013.  

 

Mheshimiwa Spika, ni azma yangu kuhakikisha kuwa mafanikio 

yanayopatikana katika sekta ya viwanda yanalindwa na kuendelezwa na 

azma hii inawezekana kwa kuwa Wizara imedhamiria kuweka mazingira bora 

ya ufanyaji biashara na uwekezaji na kuendelea kutekeleza miradi ya kimkakati. 

 

SPIKA: Waheshimiwa Wabunge, tafadhali punguzeni kuzungumza maana 

imekuwa kama tuko nje.  

 

 

WAZIRI WA VIWANDA NA BIASHARA: Mheshimiwa Spika, kwa kutambua 

umuhimu wa viwanda na biashara katika uchumi wa Taifa, Wizara yangu katika 

mwaka 2013/2014 imeendeleza na kuwezesha uwekezaji katika viwanda 

vikubwa na vya kimkakati kama vile mradi wa chuma wa Liganga na 

Mchuchuma, imeendeleza maeneo maalum ya uzalishaji kwa mauzo nje 

pamoja na kutenga maeneo maalum ya uwekezaji (Special Economic Zones), 

imetekeleza mkakati wa kuendeleza sekta za nguo na mavazi, ngozi na bidhaa 

zake, imehamasisha uanzishwaji na uendelezaji wa viwanda vinavyoongeza 

thamani ya mazao ya kilimo na imeimarisha taasisi za utafiti na maendeleo. 

 

Mheshimwia Spika, maeneo haya ya kipaumbele yamezingatia ujenzi wa 

sekta ya viwanda shirikishi kama ilivyoainishwa katika Integrated Industrial 

Development Strategy pamoja na viwanda vikubwa na vya kimkakati 

vitavyowezesha kuibua uchumi kwa kasi na kuhamasisha uwekezaji katika sekta 

nyingine za kiuchumi na huduma. Mwelekeo huu wa ukuzaji viwanda ni 

matokeo ya tathmni iliyofanywa na Wizara yangu mwaka 2011 inayoonyesha 

mchanganuo wa aina viwanda vilivyopo nchini. 

Mheshimiwa Spika, asilimia 88 ya viwanda Tanzania ni vidogo sana, 

asilimia 10.5 ni viwanda vidogo, asilimia 0.2 ni viwanda vya kati na asilimia 0.4 ni 

viwanda vikubwa. Kutokana na mfumo wa viwanda unaojionyesha katika 

uchumi wetu, ipo haja kubwa ya kujenga na kukuza uwezo wa viwanda vyetu ili 

kuzalisha bidhaa zitakazoweza kushindana katika soko la ndani na lile la nje. 

Aidha, kati ya viwanda vyote vilivyopo katika sekta ya uzalishaji ni asilimia 21.6 

tu ndiyo vilivyoko katika sekta rasmi wakati asilimia 78.4 ziko katika sekta isiyo 

rasmi.  

 

Mheshimiwa Spika, hivyo, Bunge lako Tukufu wakati likipokea, likijadili na 

kupitisha makadirio ya Wizara halina budi kutambua ushiriki wa Watanzania 

wengi zaidi katika sekta ya viwanda na biashara ili kusaidia kuinua kipato chao 

na kuwaondolea umaskini.  

 

Mheshimwia Spika, miradi mkakati.  NDC na EPZA ndiyo inayotekeleza 

miradi ya miradi ya kimkakati katika sekta ya viwanda. Miradi hii ni ile ambayo 

ama sekta binafsi hazivutii kuwekeza au ni miradi inayohitaji uwekezaji mkubwa 

sana lakini ni maeneo ambayo yakishughulikiwa ipasavyo yataibua uchumi kwa 

kasi na kiwango kikubwa. 

 

Mheshimiwa Spika, kwa kuelewa hali hii, katika mwaka 2013/2014, Wizara 

yangu iliendelea kutekeleza miradi ya uendelezaji viwanda kulingana na 

malengo na mikakati tuliyojiwekea katika mipango unganishi wa uendelezaji 

viwanda na biashara. Mpango huo unahusu uendelezaji wa viwanda mama na 

viwanda vya kimkakati kwa maana ya basic and strategic industries, uzalishaji 

wa bidhaa za kuuza nje na kuwaunganisha wakulima na wenye viwanda na 

kupanua wingo wa masoko ndani na nje ya nchi yetu. 

 

Mheshimiwa Spika, katika mwaka 2013/2014, uzalishaji wa bidhaa za 

chuma umeongezeka kwa asilimia 3.5, mabati kwa  asilimia 4.8, saruji kwa 

asilimia 18.9 na unga wa ngano kwa asilimia 8. Wizara itaendelea kuweka 

mazingira bora ya ufanyaji biashara na uwekezaji ili kuhamasisha ongezeko la 

uzalishaji katika sekta hii.  

 

 

Mheshimiwa Spika, katika mwaka 2013/2014, Wizara imeendelea 

kutekeleza miradi ya viwanda mama na viwanda vya kimkakati na uzalishaji wa 

bidhaa za kuuza nje. Kwa mwaka 2013/2014, utafiti katika miradi ya makaa ya 

mawe na chuma umekamilika na kuthibitisha uwepo wa mashapo ya makaa 

ya mawe tani milioni 370 katika eneo la kilometa za mraba 30 na mashapo ya 

madini ya chuma tani milioni 219 katika eneo la kilometa za mraba 10. Mpango 

wa awali ni kuzalisha tani milioni moja za chuma na megawati 600 kwa mwaka. 

Uzalishaji huo utaifanya Tanzania kuwa ya tatu Barani Afrika katika uzalishaji 

chuma. Kukamilika kwa miradi hiyo kutawezesha ajira zipatazo 32,000 na 

mapato ya takribani shilingi trilioni 2.8 kwa mwaka. Mpaka sasa juhudi ya Wizara 

kwa kushirikiana na kampuni ya pamoja iitwayo Tanzania China International 

Mineral Resources zimewezesha upatikanaji wa kiasi cha takribani dola za 

Marekani bilioni tatu sawa na shilingi trilioni tano kwa ajili ya ujenzi wa viwanda 

vya chuma ambao utaanza mwaka 2014/2015. Nawaomba viongozi na 

wananchi kwa ujumla tuunge mkono juhudi hizo. 

 

Mheshimiwa Spika, mradi huu wa umeme wa makaa ya mawe, 

Mchuchuma na Ngaka Kusini ulizalisha tani  129,489 za makaa ya mawe  

mwaka 2013 na kuuza tani 113,693 katika viwanda vya saruji, gypsum, karatasi 

na pia kuuza nchi za Kenya, Malawi, Mauritius na Uganda. 

Mheshimiwa Spika, ujenzi wa Kiwanda cha Viuadudu Kibaha umefikia 

asilimia 90 na mitambo yake imekwishanunuliwa. Uzalishaji unatarajiwa kuanza 

mwezi Septemba mwaka huu. Matumizi ya viuadudu katika miaka mitatu ya 

mwanzo yatapunguza kwa kiasi kikubwa maambukizi ya malaria nchini. 

 

Mheshimwia Spika, katika mwaka 2013/2014, ukarabati wa majengo ya 

kiwanda cha general tyre umekamilika. Uzalishaji wa majaribio utafuata baada 

ya kukamilika ukarabati unaoendelea hivi sasa. Utafiti wa soko la matairi 

umefanyika na kudhihirisha kuwa soko la ndani linatawaliwa na matairi kutoka 

nchi za Bara la Asia. Uzalishaji wa matairi utawezesha pia kuendeleza kasi ya 

uzalishaji wa mpira katika mashamba ya Kihuhu Muheza na Mang‟ula 

Kilombero sambamba na kukuza ajira. 

 

Mheshimwia Spika, ili kuwezesha upatikanaji wa umeme utokanao na 

nguvu za upepo Singida kwa mwaka 2013/2014,  nyaraka za msingi ambazo ni 

hati ya eneo la mradi, mkataba wa awali wa ununuzi umeme, cheti cha 

mazingira na leseni ya kuzalisha umeme zimepatikana. Aidha, wabia wa mradi 

wameomba mkopo wa dola za Marekani 136 kugharamia ujenzi wa kituo cha 

umeme kitakachozalisha megawati 50 na miundombinu ya kukidhi uzalishaji wa 

megawati 160 miaka ifuatayo. Mradi huo utajenga uwezo wa kitaalam kwa 

Watanzania katika eneo hilo jipya na pia Taifa kunufaika na carbon credit 

kutokana na kufadhi mazingira.  

 

 

Mheshimiwa Spika, katika mwaka 2013/2014, tafiti kuhusu kiasi cha 

magadi katika Ziwa Natron na Engaruka zilikamilika na kubaini uwepo wa mita 

za ujazo bilioni 4.68  ambazo huongezeka kwa mita za ujazo milioni 1.8 kwa 

mwaka katika eneo la bonde la Engaruka.  NDC inaendelea na jitihada za 

kusanifu kiwanda cha kuzalisha magadi Engaruka na kumpata mbia. Mradi huo 

unatarajia kuanzisha uzalishaji mwaka 2016 na kuingiza kipato cha dola za 

Marekani milioni 320 kwa mwaka na kutoa fursa za ajira 3900 na taratibu zilizopo 

ni hivi karibuni tutatangaza tender ya kupata mwekezaji kuwekeza katika  

kiwanda cha Engaruka. 

Mheshimiwa Spika, kwa upande mwingine Wizara yangu imepiga hatua 

katika kuendeleza maeneo maalum ya uzalishaji wa mauzo nje na uwekezaji 

wa kimkakati. Uanzishaji wa maeneo ya aina hii  ni aghali katika hatua za awali 

kwa kuwa Serikali ni lazima iwekeze fedha nyingi katika kujenga miundombinu 

muhimu kama vile barabara, umeme, maji na mawasiliano. 

 

Mheshimiwa Spika, kuhusiana na kuendeleza maeneo haya ya kimkakati 

hadi Desemba 2013 tumefanikiwa kuvutia mitaji kutoka dola za Kimarekani 

milioni 88 kwa mwaka hadi kufikia dola milioni 1,120 kufikia Desemba 2013. Pia 

maeneo maalum ya uwekezaji yametengwa katika Mikoa 20. Aidha, kwa 

mwaka 2013/2014, ulipaji wa fidia kwa Wilaya ya Bunda umekamilika.  

 

Mheshimiwa Spika, vilevile mamlaka ya EPZ kwa kushirikiana na Mamlaka 

ya Bandari na TPDC imetenga hekta 110 katika eneo la Bandari ya Mtwara 

kuwa eneo maalum la bandari huru. Hekta 10 zitatumika kwa uwekezaji wa 

makampuni yanayotoa huduma kwenye sekta ya utafutaji na uchimbaji wa 

mafuta na gesi na wawekezaji saba tayari wamekwishapatikana. Aidha, ujenzi 

wa kituo cha huduna mahali pamoja Mabibo External umekamilika na TRA, 

Idara ya Kazi na Ajira na Uhamiaji zimeweka watendaji wake. Hii itarahisisha 

utoaji wa huduma kwa wawekezaji zikiwemo huduma za upatikanaji wa ardhi, 

leseni za uwekezaji na vibali vya ujenzi. 

 

Mheshimiwa Spika, katika mwaka 2013/2014, makampuni 31 yamepewa 

leseni za kujenga viwanda chini ya mamlaka ya EPZ na makampuni nane 

yameanza uzalishaji. Makampuni haya yanatarajia kuwekeza mtaji wa jumla ya 

dola za Marekani milioni 458 na kuajiri watu 10,276. Makampuni yanayozalisha 

chini ya SEZ na EPZ sasa yamefikia 98 na mtaji kufikia dola za Marekani bilioni 1.5 

sambamba na ajira za moja kwa moja 27,000. Uendelezaji wa Bagamoyo SEZ 

yenye ukubwa wa hekta 9000 umeanza ambapo hekta 6500 zitaendelezwa na 

Mamlaka ya EPZ na zinazobaki zitaendelezwa na Kampuni ya China Merchants 

Holding International Company. 

 

 Mheshimiwa Spika, katika kuendeleza maeno haya ya EPZ katika baadhi 

ya maeneo Serikali inawajibika kufidia wanaoathirika katika kutekeleza dhana 

hii. Mathalani katika kutekeleza mradi wa China Tanzania Logistic Centre 

Kurasini na Mini-Tiger Plan 2020, takribani shilingi bilioni 200 zitatumika lakini kwa 

kuwekeza kiasi hicho cha fedha tutaingiza katika uchumi wetu kupitia uwekezaji 

shilingi trilioni 17. Ndiyo maana katika kipindi hiki Bunge lako Tukufu tunaomba 

lifanye kadri iwezekanavyo Wizara tutengewe fedha ya kukamilisha fidia ya 

wananchi wa Kurasini katika robo ya kwanza ya mwaka 2014/2015 na 

hivyohivyo fidia kwa wananchi wa Bagamoyo, Ruvuma, Mtwara na Tanga 

iharakishwe kwa sababu hii  ni fursa. 

Mheshimiwa Spika, naendelea kusisitiza kuwa uchumi wa Tanzania 

hatimaye utategemea sana maendeleo ya sekta ya viwanda na biashara. 

Tatizo kubwa linalojitokeza hivi sasa ni ufinyu au udogo wa rasilimali fedha 

ambayo tunatengewa katika uendeshaji wa shughuli zetu za kiutendaji na zile 

za kuhudumia miradi yetu ya maendeleo, hususan inayogusa miradi ya 

kimkakati tunayoitekeleza. Katika mwaka 2013/2014, Wizara ilitengewa jumla ya 

Sh.78,836,642,000/= kama fedha za maendeleo. Hadi Aprili, Wizara ilipokea 

Sh.41,776,496,000/= za matumizi ya maendeleo. Hii ni asilimia 52 ya fedha zote 

za maendeleo zilizotengwa. 

 

Mheshimiwa Spika, hata hivyo pamoja na uchanga wa uchumi wetu na 

uchumi wa bajeti tulionao, jambo muhimu ni kujenga na kuimarisha umahiri 

wetu kwa kutumia fursa ambazo dhahiri tukizishughulikia zitaibua uchumi wa 

nchi yetu kwa muda mfupi na kwa kiwango kikubwa. Kwa mfano tu maeneo 

mawili, ujenzi wa barabara ya kutoka Itoni Njombe, kwenda Mchuchuma na 

Linganga kupitia Mkiu kwa shilingi bilioni 8.9 na ulipaji wa fidia pale Kurasini 

shilingi bilioni 53 na ulipaji fidia Bagamoyo ya Sh.166,000,000,000/- ambayo 

inafanya jumla ya shilingi bilioni 219.4 itaingiza katika uchumi wetu takribani 

shilingi 22 trilioni.  

 

Mheshimiwa Spika, uwekezaji wa viwanda katika sekta binafsi. Napenda 

kuliarifu Bunge lako Tukufu kwamba mwaka 2013/2014, Wizara imefanikiwa kwa 

kiwango kikubwa kuhamasisha uwekezaji wa sekta binafsi katika viwanda, 

katika maeneo mbalimbali nchini kama ifuatavyo:-   

 

Jumla ya miradi ya viwanda iliyosajiliwa imefikia 120 ambapo 89 ilisajiliwa 

na TIC na 31 ilisajiliwa na EPZA. Aidha, Wizara ilipata eneo la hekari 107 kutoka 

Mamlaka ya Ustawishaji Makao Makuu Dodoma na hekari 120 katika Kata ya 

Ng‟aida Singida kwa lengo la kuanzisha na kuendeleza vijiji vya viwanda 

ambavyo vitachochea na kuvutia uwekezaji katika viwanda vya kusindika na 

kutengeneza bidhaa za ngozi. Mikoa ya Mtwara, Lindi na Pwani kumeanzishwa 

viwanda kadhaa vya saruji kutokana na kupatikana kwa gesi asilia maeneo 

hayo na pia kuwepo malighafi nyingi ya saruji. Viwanda vilivyoanzishwa kutumia 

clinker kutoka nje ya nchi Lee Building Materials Company Limited kilichopo 

Kilwa Masoko na Rhino Cement kilichopo Mkuranga. Ujenzi wa viwanda vya 

saruji unaoendelea ni pamoja na Dangote Cement Company  kilichopo 

Mtwara Mikindani, MEIS Cement Company kilichopo  Lindi, Camel Cement 

kilichopo Mbagala Dar es salaam, Lake Cement Company iliyoko  Kigamboni 

Dar es Salaam, Fortunes Cement Company iliyoko Mkuranga Pwani na Kisarawe 

Cement Company iliyoko Kisarawe. Viwanda hivyo vikikamilika uwezo wa 

kuzalisha saruji nchini utafikia tani milioni sita kwa mwaka na kutoa ajira zaidi ya 

5000 pamoja na kutosheleza mahitaji ya saruji nchini. Viwanda vya usindikaji wa 

ngozi vimeongezeka kutoka vitatu hadi tisa. Usindikaji umewezesha ongezeko la 

thamani ya ngozi  zilizouzwa nje ya nchi kutoka shilingi bilioni 62.3 mwaka 2012 

hadi shilingi bilioni 68.9 mwaka 2013 na ajira kufikia 2250 mwaka 2013. 

 

Mheshimiwa Spika, kutokana na DIT Mwanza kujengewa uwezo, 

kimefanikiwa kutengeneza viatu vya Kijeshi zaidi ya jozi 600 kwa Taasisi za 

Mafunzo ya Wanyamapori Pasiansi-Mwanza na kusindika zaidi ya vipande 500 

vya ngozi ngafi za wanyama kutoka kwa wajasiriamali.  Napenda kutoa rai kwa 

Majeshi yetu kutumia bidhaa za viwanda vyetu hususan bidhaa za ngozi na zile 

za mavazi kwa maana ya sare za Jeshi ili kuvijengea uwezo zaidi na kuunga 

juhudi za sekta ya viwanda.  

 

Mheshimiwa Spika, mikakati ya kuongeza thamani bidhaa zetu. 

Watanzania tunaposema uchumi wetu unakuwa tunasahau pia tunakuza 

chumi za nchi nyingine kwa kuuza bidhaa ghafi au zilizosindikwa nusunusu. 

Tunapopeleka pamba yetu, tumbaku yetu, kahawa yetu na korosho yetu ghafi 

maana yake uongezaji wa thamani wa bidhaa hizi unafanyika kule 

tunakopeleka. Mchakato huu hauongezi tu thamani ya fedha za nchi husika 

bali pia unazalisha ajira katika maeneo hayo. Ili kubadilisha mfumo huu ni lazima 

tuongeze idadi ya viwanda vinavyoongeza thamani ya mazao ya kilimo, 

mifugo na uvuvi ili tuimarishe biashara na ajira katika uchumi wetu. 

 

Mheshimiwa Spika, kwa kutambua hali hii, tumeanzisha kitengo cha 

kusimamia utekelezaji wa mkakati wa kuendeleza sekta ya nguo na mavazi.  

Waseketaji wengi wa mikono yaani handloom weavers wa Dar es Salaam 

wameanza tena uzalishaji baada ya kuweza kupata nyuzi hapahapa nchini 

kwa bei nafuu. Uhamasishaji unaendelea kufanyika ili kufufua useketaji kwenye 

maeneo ya Ifakara, Iringa, Mwanza na Tabora yalikokuwa maarufu kwa 

uzalishaji huo. Vikundi vya tie and dye na batik vilivyokuwa vinategemea 

vitambaa kutoka nje ya nchi, kwa sasa vinapata vitambaa bora na bei nafuu 

kutoka viwanda vya ndani. 

 

Mheshimiwa Spika, eneo lingine ni lile la muunganisho wa ujasiriamali 

vijijini na makongano ya uongezaji thamani. Lengo ni kuongeza ufanisi katika 

mlolongo wa thamani ya bidhaa za mazao tunayozalisha ili kuboresha kipato 

cha mzalishaji. Katika mwaka 2013/2014 program hiyo imetekelezwa katika 

Mikoa sita kwenye Wilaya 19. Tangu kuanzishwa mwaka 2007, mradi umetoa 

huduma kwa kaya 92,910, umewezesha uanzishaji wa miradi midogo 15,580 

vijijini na kusajiri vikundi vya uzalishaji 65,308. Kwa mwaka 2013/2014 pekee 

zimepatikana jumla ya ajira 39,574.  

 

 

Mheshimiwa Spika, sekta ya viwanda vidogo. Mchango wa sekta ya 

viwanda vidogo na biashara ndogo katika pato la Taifa ulikuwa ni asilimia 27.9 

na ilitoa ajira zaidi milioni 5.5 mwaka 2013. Haya ni mafanikio ya kuridhisha 

katika kujenga ajira na kuongeza vipato vya wananchi.   

 

 

Mheshimiwa Spika, ili tuendeleze uchumi wetu tunatakiwa wazalishaji 

wadogo tuwapatie fursa za kutumia nyenzo za uzalishaji kwa maana ya ardhi, 

nguvu kazi na mtaji.  Mathalani ili kuboresha nguvu kazi zao kupitia SIDO 

wajasiriamali 23,546 wamepatiwa mafunzo mbalimbali ya kuongeza uzalishaji 

na uendeshaji wa biashara bora. Kwa upande wa kuboresha upatikanaji wa 

mitaji, mfuko wa NEDF kupitia SIDO ulipokea maombi ya mikopo 11,364 yenye 

thamani ya shilingi 13.1 bilioni na jumla ya mikopo 13,444 yenye thamani ya 

shilingi bilioni 11.3 ilitolewa. Asilimia 54 ya mikopo hiyo ilitolewa kwa miradi ya 

vijijini. Mikopo hii ilitoa nafasi ya ajira 14,789. Katika kipindi cha 2013/2014 kwa 

maana ya Julai hadi Desemba 2013 jumla ya viwanda vidogo 198 vilianzishwa 

na kutengeneza ajira 1809. Aidha, tumezalisha jumla ya teknolojia 1715 na  

kusambaza kwenye maeneo  ya ubanguaji na  usindikaji wa korosho na 

utengenezaji wa nishati mbadala inayopunguza matumizi ya miti na usindikaji 

wa ngozi na kadhalika. 

 

Mheshimiwa Spika, ili kuendeleza sekta hii na kuijenga kutoka sekta isiyo 

rasmi kuelekea sekta rasmi, tutazifanyia kazi changamoto zifuatazo ili 

kupunguza gharama za utendaji kazi wao na kuongeza uwezo wao wa 

kuzalisha.  

 

Kwanza, kutafuta ufumbuzi wa kukidhi mahijati makubwa ya huduma za 

ugani zitolewazo na SIDO na kusambazWa mjini na hasa vijijini. 

Pili, kurahisisha taratibu za upatikanaji wa hati za viwanja kwa 

wajasiriamali ili waweze kumiliki ardhi katika maeneo yao.  

 

Tatu, ukosefu wa vivutio kwenye viwanda vidogo umechangia kudumaza 

kasi ya ukuaji wa viwanda vidogo na biashara ndogo. Eneo hili tutaliangalia 

kwa kubuni utaratibu wa kuweka vivutio vitakavyoongeza ajira na vipato katika 

sekta hii muhimu. 

  

Nne, kuongezeka kwa gharama za uendeshaji kunasababisha baadhi ya 

viwanda vidogo kufungwa. Hali hii inasababishwa na viwango vingi vya kodi, 

tozo na ada mbalimbali, tutashauri mfumo wa kodi unaoendeleza viwanda 

badala ya ya ule ambao madhumuni yake ni kupata mapato tu. 

 

Mheshimiwa Spika, sekta ya biashara. Kwa upande wa sekta ya biashara, 

tumeendelea kutumia nafasi yetu ya kijiografia kwa kukuza biashara yetu na 

taasisi mbalimbali za kikanda. 

Mheshimiwa Spika, mfumo wetu wa biashara unategemea uuzaji wa 

bidhaa zetu ghafi Ulaya, Asia na Marekani, tena kwa viwango vidogo, badala 

ya kuuziana baina ya nchi zetu za Afrika. Ili kuondokana na tatizo hili, mikakati 

tuliyoifanya ni pamoja na kutumia fursa zinazopatikana za kikanda za masoko 

ya Jumuia ya Afrika Mashariki na SADC. 

 

Mheshimiwa Spika, takwimu zinaonyesha kuwa mauzo ya bidhaa kwenye 

masoko ya upendeleo yamekuwa yakibadilika mwaka hadi mwaka. Mauzo ya 

Tanzania kwenda soko la nchi za Jumuia ya Afrika Mashariki yalipungua kutoka 

dola za Marekani milioni 512 mwaka 2012 hadi kufikia dola milioni 419 mwaka 

2013. Katika soko la SADC mauzo yalipungua kutoka dola za Marekani milioni 

1412 mwaka 2012 na kufikia dola milioni 1209 mwaka 2013. Aidha, mauzo ya 

bidhaa katika soko la India yaliongezeka kutoka dola za Marekani 476 mwaka 

2012 na kufikia dola milioni 748  mwaka 2013. Mauzo katika soko la Marekani 

kupitia mpago wa AGOA yalipungua kutoka dola za Marekani milioni 66.8 

mwaka 2012 na kufikia milioni 60.5 mwaka 2013. 

 

Mheshimiwa Spika, uagizaji wa bidhaa toka nchi wanachama wa jumuia 

ya Afrika Mashariki, ulipungua kutoka dola za Marekani milioni 668.8 mwaka 

2012 na kufikia milioni 359 mwaka 2013. Uagizaji bidhaa kutoka Marekani 

ulipungua kutoka Dola za Marekani milioni 235.5 mwaka 2012 na kuûkia Dola za 

Marekani milioni 211.9 mwaka  2013.  Kwa mantiki hiyo, uwiano wa biashara 

umeendelea kuwa hasi kwa nchi yetu. Naomba nitoe rai kwa Watanzania 

kujiimarisha zaidi kwa kuongeza uuzaji wa nje na ndani wa bidhaa 

zilizoongezewa thamani badala ya kuuza mazao ghafi. 

 

Mheshimiwa Spika, katika kutekeleza azma ya Serikali ya kukuza na 

kuendeleza mauzo nje, Wizara kwa kushirikiana na Shirika lake la TanTrade 

ilitekeleza masuala yafuatayo kwa mwaka 2013/2014: Kuandaa Maonesho ya 

37 ya Biashara ya Kimataifa ya Dar es Salaam na Watanzania wengi 

waliwezeshwa kushiriki maonyesho ya biashara ya kimataifa katika maeneo 

mbalimbali. Kwa mfano Kigali Rwanda na Nairobi Kenya. Aidha, Wizara kwa 

kushirikiana na TanTrade na Chama cha Wafanyabiashara wenye Viwanda na 

Kilimo Zanzibar kilichoandaa Maonyesho huko Zanzibar. Washiriki wa nje, 

walitoka India, Malaysia, Misri na Syria. 

 

Mheshimiwa Spika, Wizara yangu kwa kushirikiana na Taasisi za Serikali na 

sekta binafsi ilishiriki katika majadiliano na nchi mbalimbali kwa lengo la kukuza 

biashara na uwekezaji. Tumefanya mikutano na ujumbe wa wafanyabiashara 

kutoka Afrika ya Kusini, China, Japan, India, Nchi za Ghuba na Uturuki. 

Majadiliano hayo yamewezesha Serikali ya Uturuki kuanzisha safari za ndege 

kutoka Istanbul kuja Dar es Salaam. Vilevile, China wameongeza wigo wa 

bidhaa zinazouzwa katika soko lake chini ya mpango wa Duty Free Quota Free 

kutoka bidhaa 448 hadi 4,200. 

Mheshimiwa Spika, Tanzania imeendelea kutekeleza Itifaki ya Biashara ya 

SADC na kwa sasa tuko katika hatua ya Eneo Huru la Biashara ambapo nchi 12 

kati ya nchi 15 wanachama wa SADC ikiwemo Tanzania, zimeondoleana ushuru 

wa forodha kwenye bidhaa zinazozalishwa katika nchi wanachama na kukidhi 

vigezo vya uasili wa bidhaa. Wizara imeendelea kuwajengea uwezo 

wajasiriamali na wafanyabiashara wake kwa kutoa elimu ya Kanuni na Sheria 

zinazohusika ili waweze kufaidika na masoko ya nje, yakiwemo ya SADC. 

 

Mheshimiwa Spika, jitihada kubwa tunayoendelea nayo hivi sasa ni 

kuongeza uwezo wetu wa uzalishaji wa ndani, kuboresha miundombinu 

inayohusiana na biashara, kuboresha na kuimarisha vivutio kwa sekta binafsi ili 

iwekeze zaidi katika viwanda na biashara, kuendeleza viwanda vya kati na vile 

vidogo, vingi vinavyoendeshwa na wajasiriamali, kuhakikisha kuwa maendeleo 

yetu katika sekta ya fedha yanaendana na mazingira ya upatikanaji bora wa 

mitaji na mikopo, hususan kwa wajasiriamali. Muhimu zaidi, ni kuweka mfumo 

wezeshi wa biashara kwa maana ya trade facilitation ili kupunguza gharama za 

kufanya biashara katika uchumi wetu. 

 

Mheshimiwa Spika, maendeleo ya kiuchumi yanayopatikana duniani 

vilevile yanatulazimisha Tanzania kutafuta fursa nje ya mipaka yetu ili 

kuendeleza sekta ya viwanda na biashara. Baadhi ya fursa hizo ni majadiliano 

ya biashara chini ya Shirika la Biashara Duniani, majadiliano ya mkataba wa 

ubia wa uchumi kati ya Jumuiya ya Afrika na Mashariki na Jumuiya ya Ulaya ili 

kupata misaada ya kifedha na kiufundi itakayozalisha uzalishaji viwandani na 

kupunguza tatizo la usindikaji duni. Majadiliano ya kuanzishwa kwa eneo huru la 

Biashara la Utatu linalojumuisha kanda za COMESA, SADC na Afrika Mashariki ili 

kupanua wigo wa soko la bishara zetu. Eneo huru hili lenye nchi 26 lina soko 

lenye wakazi zaidi ya 750 milioni, hii ni fursa. Mwisho, ni majadiliano ya kuanzisha 

Umoja wa Fedha za Jumuia ya Afrika Mashariki, kwa lengo la kurahisisha 

shughuli za biashara. 

 

Mheshimiwa Spika, majadiliano haya yataleta tija tu kama Tanzania 

tutaendeleza jitihada za kuimarisha mazingira bora ya uwekezaji na biashara na 

hivyo tumechukua hatua zifuatazo:- 

 

Kwanza, kuimarisha     Kamati     ya     Kitaifa inayoshughulikia ufuatiliaji,   

utoaji   taarifa   na utekelezaji wa Mikakati ya Kuondoa Vikwazo vya Biashara 

Visivyokuwa vya Kiushuru kwa lengo la kurahisisha biashara. 

 

Pili, kuendeleza na kuimarisha Kamati tulizoanzisha za kufanya kazi 

pamoja mipakani, kama vile Mtukula, Namanga, Rusumo, Sirari, Kasumulo na 

Tunduma ili kuboresha mazingira ya kufanya biashara mipakani. 

 



Nakala ya Mtandao (Online Document) 

40 
 

Tatu, kuendelea kuboresha miundombinu ya masoko. Hadi sasa Serikali 

kwa kushirikiana na wadau imejenga masoko 845. 

 

Mheshimiwa Spika, tunaendelea na mikakati mbalimbali ya uboreshaji wa 

biashara kwa kuhakiki na kukagua vipimo mbalimbali, kuanzisha vitu vya 

ukaguzi mipakani na bandarini, kutoa elimu kwa umma kupitia vyombo vya 

habari pamoja na kuimarisha udhibiti na ushindani wa biashara kwenye soko. 

 

Mheshimiwa Spika, katika harakati za kuwalinda walaji, mwaka 2013/2014, 

kaguzi 571 zilifanyika na vipimo 8,336 vilirekebishwa. Vituo vya ukaguzi wa 

bidhaa zilizofungashwa vilianzishwa katika mipaka ya Sirari, Namanga, 

Horohoro, Holili na bandari ya Mwanza. Aidha, ujenzi wa calibration bay ya 

Mwanza umeanza na unatarajia kukamilika mwezi Mei, 2014 na ujenzi wa 

calibration bay ya Iringa umekamilika na kituo kinafanya kazi. Vilevile waingizaji 

180 wa bidhaa kutoka nje wameadhibiwa kwa kukiuka Sheria za Alama za 

Bidhaa na upekuzi wa kudhibiti bidhaa bandia wa kushtukiza umefanyika mara 

60. Vilevile jumla ya vyeti 19,966 vya ubora wa bidhaa zinazoingizwa kutoka nje 

vilitolewa kwa shehena za bidhaa mbalimbali. Pia maabara nne za maabara 

ya ugezi, maabara ya chakula, maabara za kemia na maabara ya nguo na 

ngozi zimehakikiwa na kupewa vyetu vya umahiri wa utendaji wake wa kazi 

kimataifa. Changamoto kubwa tunayoipata katika eneo hili, ni uhaba wa 

wafanya kazi katika taasisi zetu muhimu hususan TBS na hivyo kudhoofisha tija 

na ufanisi katika udhibiti. 

 

Mheshimiwa Spika, malengo ya mwaka 2014/2015. Katika mwaka 

2014/2015, Wizara imeweka malengo mbalimbali yanayolenga kuboresha sekta 

za viwanda, viwanda vidogo na biashara ndogo na biashara kubwa kama 

inavyooneshwa katika hutuba ya bajeti ukurasa wa 62 mpaka 84, aya ya 104 

mpaka aya ya 125. 

 

Mheshimiwa Spika, kwa kifupi, Wizara itajikita katika kuimarisha mazingira 

ya kufanya biashara, kuandaa Sera ya Taifa ya Kumlinda Mlaji na Sera ya Taifa 

ya Viwango, kukamilisha maadalizi ya kuanzisha soko la mazao na bidhaa. 

Wizara pia itaendelea kujenga maeneo maalum ya viwanda sehemu za 

TAMCO, KMTC na Kange. Kufanya sensa ya viwanda, na kurejea Sheria 

zilizoanzisha taasisi za NDC, CAMARTEC, Vipimo, TIRDO na TEMDO na kulipa fidia 

kwa maeneo la EPZ na SEZ likiwemo eneo la Tanzania China Logistic Center 

Kurasini. 

 

Aidha, Wizara itapitia na kutathmini utekelezaji wa Sera ya Maendeleo ya 

Viwanda vidogo na biashara ndogo, kuwezesha upatikanaji wa maeneo ya 

kufanyia kazi kwa wajasiriamali, kuwezesha ujasiriamali mdogo na kati kupata 

huduma za kifedha na zisizo za kifedha, kuwezesha upatikanaji wa teknolojia za 

uongezaji thamani  katika bidhaa kwa wajasiriamali wadogo na wa kati, 

kuwezesha wajasiriamali wadogo na wa kati kupata masoko ya bidhaa zao 

ndani na nje ya nchi na kuendeleza kusimamia mradi wa muunganisho wa 

ujasiriamali vijijini. Wizara pia imelenga kuendeleza majadiliano kati ya nchi na 

nchi kikanda na kimataifa na kuimarisha Kamati ya Kimataifa kuhusu vikwazo 

visivyo vya ushuru (non-tariff barriers). 

 

Mheshimiwa Spika, matumizi ya fursa zilizopo kwenye sekta ya viwanda 

na biashara yatategemea sana jinsi tutakavyohamasisha sekta binafsi kwa 

nguvu zote ili kupunguza changamoto ya uhaba wa fedha Serikalini. Sekta 

binafsi itafanya vyema pale ambapo Serikali itaweka mazingira wezeshi ya 

kupunguza gharama za kuzalisha viwandani au kufanya biashara. 

 

Mheshimiwa Spika, pamoja na sharti kwamba rasilimali fedha ndiyo 

itasaidia kuendeleza viwanda na biashara, hili ni sharti la lazima lakini siyo 

linalotosheleza. Bunge lako Tukufu linaelewa kuwa hata sekta binafsi ikipata 

fedha za kutosha kasi ya uwekezaji itapungua kama mazingira siyo wezeshi. Ili 

kukuza tija na ufanisi katika sekta ya viwanda na biashara ili izalishe mara dufu, 

maeneo yafuatayo lazima tuyaboreshe:- 

 

Kwanza, uharaka katika taratibu za kusajili uanzishaji wa viwanda na 

biashara. 

 

Pili, urahisi wa utoaji wa vibali vya ardhi kwa ajili ya maeneo ya kuanzisha 

viwanda vipya. 

 

Tatu, kutunga na kuimarisha sheria nzuri za uendeshaji wa viwanda na 

biashara zitakazopunguza urasimu. 

 

Nne, tuendelee na jitihada za kuboresha miundombinu hasa nishati ya 

umeme, gesi, uboreshaji wa barabara zetu, reli pamoja na babdari zetu. 

 

Tano, tuboreshe taratibu za upatikanaji wa mitaji hasa kupitia taasisi za 

fedha, pamoja na benki zilizopo nchini. Hivi sasa ni asilimia 20 tu ya Watanzania 

wanaohudumiwa na taasisi za kibenki. Utafiti uliofanywa na Wizara yangu 

umeonyesha kuwa, mwaka 2013, kati ya wajasiriamali milioni tatu ni laki sita tu 

ndiyo wanaopata huduma za kibenki, hiki ni kiwango kidogo sana. 

 

Mwisho, tuweke utaratibu mzuri wa kodi, tozo na ada mbalimbali ambao 

utaendeleza viwanda na biashara. 

 

Mheshimiwa Spika, Bunge lako Tukufu litakapofuatilia masuala haya, 

likisaidiana na Serikali, mzigo wa kutafuta mapato kutokana na uchumi wetu 

kwa ajili ya kuhudumia maendeleo, utapungua mara dufu na badala yake 

uwekezaji, uzalishaji na uuzaji katika uchumi utaongezeka. 

Mheshimiwa Spika, maboresho haya hayahitaji gharama kubwa ya 

rasilimali bali marekebisho ya kiutawala na uendeshaji ili kukuza uchumi wetu 

kupitia sekta ya viwanda na biashara. Kinachohitajika sasa ni kujenga ari zaidi 

ya sekta binafsi na kuhakikisha kuwa mchango wake katika kuujenga uchumi 

wa nchi unajengewa mazingira ya kufanya shughuli kwa gharama ndogo. Hili 

litafanyika kwa kuhuisha sheria na kanuni zitakazotungwa na sekta ya viwanda 

na biashara ambazo Bunge lako ndiyo kitovu cha kuleta mabadiliko tarajiwa. 

 

 

Mheshimiwa Spika, mwisho, ombi letu kwa Bunge lako Tukufu, ni 

kushirikiana nasi kuhakikisha kuwa viwango vya bajeti tulivyovipanga katika 

bajeti hii na hususan katika yale maeneo yatakayoibua haraka fursa za 

kiuchumi, zinapitishwa ili tuwezeshe zoezi la kuingiza mtaji katika uchumi wetu. 

Tujenge ari ya kubeba agenda ya kuendeleza viwanda na biashara kwa 

madhumuni ya kukuza uchumi wetu. 

 

Mheshimiwa Spika, maombi ya fedha kwa mwaka 2014/2015, mapato ya 

Serikali. Katika mwaka 2014/2015, Wizara inatarajia kukusanya Sh.5,204,719,000/= 

kutokana na ada za leseni, mauzo ya nyaraka za zabuni, faini kwa kukiuka 

Sheria ya Leseni pamoja na makusanyo mengine. 

 

 

Mheshimiwa Spika, maombi ya fedha, katika mwaka 2014/2015, Wizara 

ya Viwanda na Biashara imeomba kutengewa jumla ya Sh.112,497,801,000/= 

kutekeleza majukumu ya Wizara. Kati ya fedha hizo, Sh.33,656,090,000/= ni 

matumizi ya kawaida na Sh.78,841,711,000/= ni kwa ajili ya matumizi ya 

maendeleo. 

 

Mheshimiwa Spika, naomba Waheshimiwa Wabunge wapitie ukurasa wa 

85 mpaka wa 87, aya ya 127 mpaka 131 ili kupata mchanganuo wa fedha 

zilizoombwa. 

Mheshimiwa Spika, kumbukumbu kamili katika Hansard ichukuliwe katika 

kitabu chetu cha hotuba ambayo pia inapatikana kwenye tovuti ya Wizara, 

www.mit.go.tz. 

 

Mheshimiwa Spika, baada ya kusema haya, napenda kukushukuru sana 

wewe na Waheshimiwa Wabunge wote kwa kunisikiliza. 

 

Mheshimiwa Spika, naomba kutoa hoja. 

                                             

WAZIRI WA MAJI: Mheshimiwa Spika, naafiki. 

(Hoja ilitolewa iamuliwe) 

 

SPIKA: Ahsante. Hoja hiyo naona imeungwa mkono.  

 

 

Hotuba ya Makadirio ya Mapato na Matumizi ya Wizara ya Viwanda na 

Biashara kwa mwaka wa Fedha 2014/2015 kama ilivyowasilishwa Mezani 

 

HOTUBA YA WAZIRI WA VIWANDA NA BIASHARA, MHESHIMIWA DKT. ABDALLAH O. 

KIGODA (MB.), AKIWASILISHA BUNGENI MAKADIRIO YA MAPATO NA MATUMIZI 

YA FEDHA KWA MWAKA 

 

1.0 UTANGULIZI 

 

1. Mheshimiwa Spika, kutokana na taarifa iliyowasilishwa leo hapa 

Bungeni na Mwenyekiti wa Kamati ya Kudumu ya Bunge ya Uchumi, Viwanda 

na Biashara, ambayo ilichambua Bajeti ya Wizara ya Viwanda na Biashara 

tarehe 03 Mei, 2014, huko Bagamoyo, naomba kutoa hoja kwamba Bunge lako 

Tukufu sasa likubali kupokea, kujadili na kupitisha Makadirio ya Mapato na 

Matumizi ya Fedha ya Wizara ya Viwanda na Biashara kwa mwaka 2014/2015. 

 

2. Mheshimiwa Spika, awali ya yote, namshukuru Mwenyezi Mungu kwa 

kutujaalia karama na afya njema inayotuwezesha leo kutekeleza majukumu ya 

Taifa kwa ustawi na manufaa ya Watanzania wote. Napenda kumshukuru kwa 

njia ya pekee Rais wa Jamhuri ya Muungano wa Tanzania, Mheshimiwa Dkt. 

Jakaya Mrisho Kikwete, kwa kuniamini na kuendelea kunipa dhamana ya 

kusimamia sekta hii muhimu na nyeti katika Taifa letu. Kipekee kabisa, napenda 

kumpongeza kwa dhati Mheshimiwa Rais kwa kusimamia kwa makini sana 

mchakato wa kuandaa Katiba Mpya ya Taifa letu. Utulivu na uvumilivu wake 

katika kusimamia mchakato wa uandaaji Katiba Mpya umeonesha ni kwa nini 

kiongozi wetu anaheshimika mno duniani. Napenda kutumia fursa hii kumuahidi 

Mheshimiwa Rais kuwa nitaendelea kusimamia kwa umakini mkubwa dhamana 

niliyopewa ili kuleta matokeo yaliyokusudiwa. 

 

3. Mheshimiwa Spika, naipongeza Kamati ya Kudumu ya Bunge ya 

Uchumi, Viwanda na Biashara inayoongozwa na Mwenyekiti wake, Mheshimiwa 

Luhaga Joelson Mpina, Mbunge wa Kisesa (CCM) na Makamu wake, 

Mheshimiwa Dunstan Luka Kitandula, Mbunge wa Mkinga (CCM), na 

Wanakamati wote kwa ushauri wao na maelekezo murua yaliyochangia katika 

kukuza na kuendeleza Sekta ya Viwanda na Biashara. Napenda kuwahakikishia 

Wajumbe wa Kamati hii kuwa, ushauri wenu umezingatiwa katika kuboresha 

Hotuba ninayoiwasilisha. 

4. Mheshimiwa Spika, napenda pia kutumia fursa hii kumpongeza 

aliyekuwa Mwenyekiti wa Kamati ya Kudumu ya Bunge ya Uchumi, Viwanda na 

Biashara, Mhe. Mahmoud Hassan Mgimwa, Mbunge wa Mufi ndi Kaskazini 

(CCM), kwa kuteuliwa kuwa Naibu Waziri wa Maliasili na Utalii. 

 

5. Mheshimiwa Spika, napenda pia kukushukuru wewe binafsi, Naibu 

Spika, Wenyeviti wa Kamati za Kudumu za Bunge, Katibu wa Bunge na 

Watendaji wote wa Ofi si ya Bunge pamoja na Bunge lako Tukufu, kwa 

ushirikiano tunaoupata katika kubuni na kupitisha Miswada ya Sheria na Bajeti 

ya Wizara. Wizara itaendelea kudumisha ushirikiano huo ili kutekeleza 

inavyostahiki majukumu ya sekta ya Viwanda na Biashara na Taifa kwa jumla. 

6. Mheshimiwa Spika, namshukuru na kumpongeza Waziri Mkuu wa 

Jamhuri ya Muungano wa Tanzania na Mbunge wa Jimbo la Katavi (CCM), 

Mhe. Mizengo Kayanza Peter Pinda, kwa hotuba yake iliyosheheni maelekezo 

mazuri, yanayotoa dira na mwelekeo wa utekelezaji wa Mipango na Programu 

za Serikali ya Awamu ya Nne kwa mwaka 2014/2015. Aidha, nawapongeza 

Mawaziri walionitangulia kuwasilisha hoja zao hapa Bungeni. 

 

7. Mheshimiwa Spika, napenda pia kuwapongeza, Mhe. Dkt. Asha-Rose 

Migiro (Mb.), kwa kuteuliwa kuwa Mbunge na Waziri wa Katiba na Sheria, Mhe. 

Godfrey William Mgimwa (Mb.), na Mhe. Ridhiwan Jakaya Kikwete (Mb.), kwa 

kuchaguliwa kuwa Wabunge wa Majimbo ya Kalenga na Chalinze mtawalia. 

Pia nawapongeza Waheshimiwa Wabunge walioteuliwa na Mhe. Rais kuwa 

Mawaziri na Naibu Waziri kuongoza Wizara mbalimbali. 

 

8. Mheshimiwa Spika, napenda kutumia fursa hii adhimu kuwashukuru 

wapiga kura wangu wa Jimbo la Handeni kwa kuendelea kunipa moyo na 

ushirikiano mzuri unaoniwezesha kutekeleza majukumu yangu kama Waziri na 

pia Mwakilishi wa Jimbo la Handeni katika Bunge lako Tukufu. Naishukuru pia 

familia yangu hususan mke wangu, watoto, ndugu na marafi ki kwa dua zao na 

ushirikiano wao mzuri. 

 

9. Mheshimiwa Spika, nawashukuru pia viongozi na watendaji wa Wizara, 

Taasisi za Serikali na wadau wote, hususan Asasi za Sekta Binafsi zikiwemo 

Chama cha Wadau wa Ngozi Tanzania-LAT; Baraza la Kilimo Tanzania-ACT; 

Baraza la Taifa la Biashara-TNBC; Shirikisho la Wenye Viwanda Tanzania-CTI; 

Chama cha Wafanyabiashara, wenye Viwanda na Kilimo Tanzania-TCCIA; 

Taasisi ya Sekta Binafsi Tanzania-TPSF; Chama cha Wafanyabiashara 

Wanawake-TWCC na Vikundi vya Biashara Ndogo (VIBINDO) kwa michango 

yao katika kuendeleza Sekta ya Viwanda na Biashara. Nawashukuru pia 

wananchi wote, waandishi na wamiliki wa vyombo vya habari kwa mchango 

wao mkubwa katika kuelimisha umma wa Watanzania kuhusiana na utendaji 

wa Wizara na uendelezaji wa Sekta ya Viwanda na Biashara, na hususan katika 

kuvutia uwekezaji na kuhimiza uzalishaji viwandani. Ni matumaini yangu kuwa, 

ari na ushirikiano huo utaendelezwa. 

 

10. Mheshimiwa Spika, hotuba hii ni matokeo ya uratibu na ushirikiano 

mzuri wa Naibu Waziri, Mhe. Jannet Z. Mbene (Mb.); Katibu Mkuu, Bw. Uledi A. 

Mussa, Naibu Katibu Mkuu, Bibi. Maria H. Bilia; na Wakuu wa Idara, Vitengo, 

Taasisi na watumishi wote wa Wizara. Nawapongeza sana kwa kazi hii nzuri na 

hasa kwa kuongoza na kusimamia utekelezaji wa majukumu ya kisekta. 

Napenda kuwashukuru pia wale wote tulioshirikiana kwa namna moja au 

nyingine katika maandalizi ya hotuba ninayoiwasilisha leo hii. Namshukuru pia 

Mpiga Chapa Mkuu wa Serikali na wachapishaji wengine kwa kuchapisha 

machapisho ya Wizara yangu kwa wakati. 

 

11. Mheshimiwa Spika, naomba kuwapa pole ndugu na jamaa kwa 

kuondokewa na wapendwa wetu, Mhe. William Augustao Mgimwa, aliyekuwa 

Mbunge wa Kalenga (CCM), na Mhe. Saidi Ramadhani Bwanamdogo 

aliyekuwa Mbunge wa Chalinze (CCM). Mwenyezi Mungu awarehemu na 

awapumzishe kwa amani, Amina. 

 

2.0 MAPITIO YA UTEKELEZAJI WA MIPANGO NA BAJETI   KWA 

MWAKA 2013/2014  

 

2.1 MALENGO NA MIPANGO YA MWAKA 2013/2014 

 

12. Mheshimiwa Spika, baada ya maelezo hayo ya utangulizi, sasa 

naomba kuwasilisha mapitio ya utekelezaji wa Bajeti ya Wizara ya Viwanda na 

Biashara kwa mwaka 2013/2014. Kama nitakavyoainisha katika Hotuba hii, 

kumekuwa na kasi kubwa ya uwekezaji katika Sekta ya Viwanda na Biashara 

nchini kwa mwaka 2013/2014 na katika Serikali ya Awamu ya Nne kwa 

ujumla. 

 

13. Mheshimiwa Spika, mafanikio makubwa yaliyopatikana katika 

uendelezaji viwanda na biashara ni matokeo ya kuzingatia misingi ya malengo 

ya Dira ya Taifa ya Maendeleo 2025; Ilani ya Uchaguzi ya CCM ya Mwaka 2010; 

Mkakati wa Kukuza Uchumi na Kupunguza maskini (MKUKUTA II); KILIMO 

KWANZA; Mpango wa Maendeleo wa Miaka Mitano (2011/12-2015/16); 

Mpango Elekezi wa Mwaka 2011 – 2025; Mpango Mkakati wa Wizara 2011/12 – 

2016; na Matokeo Makubwa Sasa! 

 

14. Mheshimiwa Spika, wakati wa vita baridi, baina ya Nchi za Magharibi 

na Nchi za Kijamaa, tuliaminishwa kuwa Siasa ni Uchumi. Dhana hii hivi sasa 

imeachwa na badala yake dhana mpya inayotamalaki katika medani ya 

ushirikiano wa kikanda na kimataifa ni Uchumi ni Siasa. Mathalan, tunashuhudia 

nchi tajiri na zilizoendelea duniani, pamoja na siasa zao kutokuwa bora kuliko 

zetu, zinavyoheshimiwa kutokana na nguvu za kiuchumi zilizonazo. Hivyo, 

mataifa yenye uchumi duni na usiogusa kila tabaka la jamii yataendelea 

kuyumba kisiasa. Kwa mantiki hiyo, ningependa kulitanabaishia Bunge lako 

Tukufu kuwa, uchumi unaogusa kila mtu katika Taifa, kuanzia wale wenye vipato 

vya chini, vya kati na vya juu, vijijini na mijini, msingi wake lazima ujengwe juu ya 

viwanda na biashara. 

 

15. Mheshimiwa Spika, kwa kutambua umuhimu wa Viwanda na Biashara 

katika uchumi wa Taifa, Wizara yangu katika mwaka 2013/2014, ilipanga 

kutekeleza mambo yafuatayo:- 

 

i. Kuendeleza na kuwezesha uwekezaji katika Viwanda Vikubwa na vya 

Kimkakati, hususan Mradi wa Makaa ya Mawe Mchuchuma Chuma wa 

Liganga na Mchuchuma na Maganga Matitu; Kiwanda cha Viuadudu; Magadi 

Soda-Engaruka; Umeme wa Upepo-Singida na wa Makaa ya Mawe 

Mchuchuma na Ngaka; 

 

ii. Kuendeleza Maeneo Maalumu ya Uzalishaji kwa Mauzo Nje (Export 

Processing Zones-EPZ) na Kutenga Maeneo Maalumu ya Uwekezaji (Special 

Economic Zones-SEZ); 

 

iii. Kutekeleza Mkakati wa Kuendeleza Sekta ya Nguo na Mavazi; Ngozi na 

Bidhaa Zake; 

iv. Kuhamasisha uanzishwaji na uendelezaji wa viwanda vinavyoongeza 

thamani ya mazao ya kilimo; 

 

v. Kuendeleza na kukuza biashara ya ndani na mauzo nje 

 

vi. Kuimarisha ushirikiano baina ya nchi na nchi,kikanda na kimataifa ili 

kupanua soko la bidhaa za Tanzania hususan katika masoko ya upendeleo; 

 

vii. Kujenga na kuimarisha miundombinu ya masoko na mifumo ya 

uendeshaji masoko nchini; 

 

viii. Kusimamia na kuratibu sheria na taratibu za kibiashara kupitia taasisi 

zetu za usimamizi wa ubora na viwango vya bidhaa, ushindani ulio wa haki na 

ulinzi wa walaji; 

 

ix. Kukuza na kuendeleza ujasiriamali na biashara ndogo; 

 

x. Kuimarisha Taasisi za Utafi ti na Maendeleo; na 

 

xi. Kuendeleza raslimali watu. 

16. Mheshimiwa Spika, maeneo hayo ya kipaumbele katika uendelezaji 

Sekta ya Viwanda kwa mwaka 2013/2014, yamezingatia ujenzi wa Sekta ya 

Viwanda Shirikishi (InclusiveIndustrialization) kama ilivyoainishwa katika Mkakati 

Unganishi wa Maendeleo ya Viwanda, na pia Viwanda Vikubwa na vya 

Kimkakati vitakavyowezesha ukuaji wa uchumi kwa kuhamasisha tija na 

uwekezaji katika sekta nyingine za kiuchumi na huduma katika Taifa. Mwelekeo 

huo wa ukuzaji viwanda ni matokeo ya tathmini iliyofanywa na Wizara yangu 

mwaka 2011, inayoonesha mchanganuo ufuatao wa aina ya viwanda vilivyopo 

nchini: 

 

(a) Asilimia 88 ya viwanda Tanzania ni vidogo sana (microindustries); 

(b) Asilimia 10.5 ni viwanda vidogo (small scale industries); 

 

(c) Asilimia 0.2 ni viwanda vya kati (medium scale industries);na 

 

(d) Asilimia 0.4 ni viwanda vikubwa (large scale industries). 

 

 

17. Mheshimiwa Spika, hii ina maana kwamba, asilimia 99.6 ya viwanda 

nchini bado ni vichanga na kwa misingi hiyo viwanda hivyo vinahitaji 

kujengewa uwezo ili viweze kukua na kuzalisha bidhaa zitakazoweza 

kushindana katika soko la ndani na la nje ya nchi. Aidha, kati ya viwanda vyote 

vilivyoko katika sekta ya uzalishaji, ni asilimia 21.6 tu ndivyo vilivyoko katika sekta 

rasmi, wakati asilimia 78.4 viko katika sekta isiyo rasmi. Hivyo, Mheshimiwa Spika, 

katika kufanya mapitio ya utekelezaji wa Bajeti kwa mwaka 2013/2014, 

nitaelezea mafanikio yaliyofi kiwa katika maeneo hayo na jinsi gani Wizara 

inavyojaribu kuzingatia haja ya ushiriki wa Watanzania wengi zaidi katika Sekta 

ya Viwanda na Biashara ili kuinua kipato chao na kuwaondolea umaskini. 

 

2.2 MAPATO 

 

 

18. Mheshimiwa Spika, katika mwaka 2013/2014, Wizara ilikadiria 

kukusanya jumla ya Shilingi 40,330,000, kutokana na mauzo ya nyaraka za 

zabuni (tender documents), ada za leseni, faini za leseni na malipo ya 

malimbikizo ya madeni. Hadi kufi kia Aprili, 2014, kiasi cha Shilingi 4,379,226,451 

kilikuwa kimekusanywa. Ongezeko hilo linatokana na uamuzi wa Serikali kuanza 

kutekeleza Sheria ya Fedha ya mwaka 2011 iliyopitisha utaratibu wa kutoza ada 

za leseni. Utekelezaji wa Sheria hiyo ulianza mwezi Julai 2013 wakati Bajeti ya 

Wizara imekwishapitishwa. 

 

19. Mheshimiwa Spika, hadi kufi kia mwezi Aprili, 2014, Wizara ilikuwa 

imepokea Shilingi 60,585,643,352, sawa na asilimia 56 ya fedha zilizotengwa kwa 

Wizara na Taasisi zake kwa mwaka 2013/2014. Kati ya fedha hizo, Shilingi 

19,509,149,056 ni za Matumizi ya Kawaida na Shilingi 41,076,494,296 ni za 

Matumizi ya Maendeleo. Katika Shilingi 19,509,149,056 fedha za Matumizi ya 

Kawaida zilizopokelewa kutoka Hazina, shilingi 2,208,125,555 ni kwa ajili ya 

Matumizi Mengineyo (OC) na Shilingi 17,301,023,501 kwa ajili ya Mishahara (PE). 

Vilevile, katika shilingi 41,076,494,296 za Fedha za Maendeleo zilizopokelewa 

kutoka Hazina, Shilingi 39,900,000,000 ni fedha za ndani na Shilingi 1,176,494,296 

ni fedha nje. 

 

2.3 SEKTA YA VIWANDA 

 

 

20. Mheshimiwa Spika, kabla ya kuelezea mafanikio yaliyopatikana kwa 

mwaka 2013/2014 napenda kutumia fursa hii kufanya mapitio ya jumla ili 

kuonesha mwelekeo wa Sekta ya Viwanda katika siku zijazo. Kwanza, ukuaji wa 

Sekta ya Viwanda ni mzuri, kwani umeongezeka kutoka asilimia 5.5 mwaka 1998 

hadi asilimia 7.7 mwaka 2013, ingawa kiwango hicho cha ukuaji kiko chini 

kidogo ikilinganishwa na mwaka 2012. Ukuaji huo umechangiwa kwa kiwango 

kikubwa na kuimarika kwa uzalishaji viwandani, hususan viwanda vya vinywaji, 

saruji, bidhaa za chuma; na usindikaji wa mazao ya kilimo. Hata hivyo, 

ongezeko la ukuaji huo, bado liko chini ya lengo la asilimia 15 la Dira ya Taifa ya 

Maendeleo (Vision 2025). (Jedwali Na. 1) Aidha, mwenendo wa mchango wa 

Sekta ya Viwanda katika Pato la Taifa kwa kipindi rejea umekuwa ukiongezeka 

kwa wastani wa asilimia 9.02, kutoka asilimia 8.37 mwaka 1998 hadi asilimia 9.92 

mwaka 2013. (Kielelezo Na. 1). Hatua zinazochukuliwa sasa na Wizara yangu na 

ambazo nitazieleza katika hotuba hii zinakusudia kuongeza kasi ya ukuaji wa 

Sekta ya Viwanda ili kuakisi malengo ya Dira ya Taifa ya Maendeleo 

nayoelekeza azma ya Tanzania kuwa nchi yenye uchumi wa kati na 

unaoongozwa na viwanda ifi kapo mwaka 2025. Azma hiyo inawezekana 

kabisa iwapo Waheshimiwa Wabunge wa Bunge hili Tukufu wataunga mkono 

hatua na mikakati ya Wizara yangu. 

Kielelezo Na.1: Mwenendo wa Sekta ya Viwanda na Mchango wa Sekta Katika 

Pato la Taifa (1998 –2013) 

 

 
 

21. Mheshimiwa Spika, matumaini ya kufi kiwa kwa malengo tuliyojiwekea 

yanatokana na kuimarika kwa uzalishaji na uwekezaji katika viwanda vya 

msingi. Mathalan, uzalishaji wa bidhaa za chuma uliongezekai kutoka tani 

46,690 mwaka 2012 hadi tani 48,312 mwaka 2013, sawa na ongezeko la asilimia 

3.5; na mabati kutoka tani 81,427 mwaka 2012 hadi tani 85,313 mwaka 2013, 

sawa na ongezeko la asilimia 4.8. Aidha, uzalishaji wa saruji uliongezeka kutoka 

tani milioni 2.58 mwaka 2012 hadi tani milioni 3.06 mwaka 2013, sawa na 

ongezeko la asilimia 18.9. Vivyo hivyo, uzalishaji wa bidhaa za kawaida 

umeongezeka. Kwa mfano, unga wa ngano kutoka tani 443,731 mwaka 2012 

hadi tani 479,140 mwaka 2013, sawa na ongezeko la asilimia 8.0; uzalishaji katika 

viwanda vya bia uliongezeka kutoka lita milioni 338.7 mwaka 2012 hadi lita 

milioni 359.7 mwaka 2013, sawa na ongezeko la asilimia 6; na Konyagi kutoka 

lita milioni 16.8 mwaka 2012 hadi lita milioni 18.0 mwaka 2013, sawa na 

ongezeko la asilimia 7.3 (Jedwali Na. 2). 

 

22. Mheshimiwa Spika, ni azma yangu kuhakikisha kuwa mafanikio 

yaliyopatikana katika Sekta ya Viwanda yanalindwa na kuendelezwa. Azma 

hiyo inawezekana kwa kuwa Wizara imedhamiria kuweka mazingira bora zaidi 

ya ufanyaji biashara na uwekezaji na kuendelea kutekeleza miradi ya kimkakati 

katika Sekta ya Viwanda. 

 

2.3.1 MIRADI YA KIMKAKATI 

 

23. Mheshimiwa Spika, utekelezaji wa miradi ya kimkakati katika Sekta ya 

Viwanda unafanywa na Wizara kupitia NDC na EPZA. Miradi ya Kimkakati 

inayotekelezwa na Wizara ni ile ambayo ama Sekta Binafsi hazivutiwi kuwekeza 

au ni miradi inayohitaji uwekezaji mkubwa sana lakini ni maeneo ambayo 

yakishughulikiwa ipasavyo yataibua uchumi na kupunguza umaskini wa 

wananchi wetu kwa kasi na kiwango kikubwa. 

24. Mheshimiwa Spika, kwa kutambua haja hiyo, katika mwaka 

2013/2014, Wizara yangu iliendelea kutekeleza Miradi ya Uendelezaji Viwanda 

kulingana na malengo na mikakati tuliyojiwekea katika Mpango Unganishi wa 

Uendelezaji Viwanda (Integrated Industrial Development Strategy). Mpango 

huo unahusu uendelezaji Viwanda Mama na Viwanda vya Kimkakati (Basic and 

Strategic Industries); Uzalishaji wa Bidhaa za Kuuza Nje; na Kuwaunganisha 

Wakulima na Wenye Viwanda; na Kupanua Wigo wa Masoko Ndani na Nje ya 

Nchi yetu. Katika sehemu hii, maelezo yangu yatajikita katika uendelezaji 

viwanda. Hivyo, upanuzi wa masoko nitauelezea katika sehemu ya biashara. 

 

2.3.2 UENDELEZAJI VIWANDA VYA KIMKAKATI CHINI YA NDC 

 

25. Mheshimiwa Spika, katika juhudi za kuendeleza Viwanda Mama na 

vya Kimkakati, Wizara imetekeleza miradi ya kuzalisha umeme wa makaa ya 

mawe ya Mchuchuma na Ngaka Kusini; chuma kwa kutumia madini ya chuma 

cha Liganga na Maganga (Kasi Mpya); umeme kwa kutumia nguvu ya upepo 

huko Singida; Viuadudu vya kuua Viluwiluwi vya Mbu waenezao Malaria kibaka; 

Magadi na Kemikali mbalimbali kwa kutumia Magadi ya Ziwa Natron na Bonde 

la Engaruka. 

 

(a) Liganga na Mchuchuma 

 

26. Mheshimiwa Spika, uendelezaji wa Miradi ya Mchuchuma na Liganga 

ulianza miaka ya 1950, kabla hata Tanzania kupata uhuru wake. Wakati wote 

huo, matokeo ya utafiti yalionesha kuwa miradi hiyo haina tija kiuchumi na 

kibiashara. Sintofahamu hiyo imepata ufumbuzi katika awamu hii ya nne ya 

Serikali baada ya Serikali kuamua kuwekeza katika utafi ti chini ya NDC. Katika 

mwaka 2013/2014, utafiti huo umekamilika na kuthibitisha kuwepo kwa 

mashapo ya makaa ya mawe ya tani milioni 370 katika eneo la Kilometa za 

Mraba 30 na mashapo ya madini ya chuma ya tani milioni 219 katika eneo la 

Kilometa za Mraba 10. Mpango wa awali ni kuzalisha tani milioni moja za chuma 

na megawati 600 za umeme. Kiasi hicho cha uzalishaji wa chuma kitaifanya 

Tanzania kuwa ya tatu Barani Afrika katika uzalishaji chuma. Aidha, kukamilika 

kwa miradi hiyo kutawezesha ajira zipatazo 32,000 na mapato ya takriban 

shilingi 2.8 trilioni. 

 

Mheshimiwa Spika, jambo la kutia moyo ni kwamba tayari kiasi cha 

takriban Dola za Kimarekani 3.0 bilioni, sawa na shilingi 5.0 trilioni, zimepatikana 

na wabia wa miradi hiyo, yaani NDC na Tanzania China International Mineral 

Resources Limited (TCIMRL) na hivyo kuwezesha ujenzi wa viwanda vya chuma 

kuanza mwaka 2014/2015. Napenda kutumia fursa hii kuwaomba viongozi na 

wananchi wa Njombe kuunga mkono juhudi hizo na hususan kufanya 

maandalizi ya kutumia fursa za kibiashara zitakazotokana na miradi hiyo. 

(b) Umeme wa Makaa ya Mawe (Mchuchuma na Ngaka Kusini) 

 

27. Mheshimiwa Spika, mradi wa kuzalisha umeme kwa kutumia makaa 

ya mawe unatekelezwa na Kampuni ya TANCOAL Energy Limited, ambayo ni 

kampuni ya ubia kati ya NDC na Intra-Energy Company ya Australia. Mradi huo 

unahusu uzalishaji wa makaa ya mawe tani milioni 2.5 kwa mwaka na umeme 

wa megawati 400 kwa kuanzia na Megawati 200. Kampuni hiyo ilizalisha tani 

129,489 za makaa ya mawe mwaka 2013 na kuuza tani 113,693. Makaa ya 

mawe huuzwa kwa viwanda vya Saruji vya Tanga, Mbeya na Lake Cement, 

Tanzania Jipsum Limited, Mufi ndi Paper Mills, Simba Lime, na pia huuzwa nchi za 

Kenya, Malawi, Mauritius na Uganda. Aidha, katika mwaka huo, majadiliano ya 

mikataba ya manunuzi ya umeme na ujenzi wa msongo wa umeme 

(Transmission Line Agreement) yaliendelea baina ya TANCOAL na TANESCO. 

Mikataba hiyo inahusu ujenzi wa mitambo ya kufua umeme kiasi cha megawati 

200 na ujenzi wa msongo wa umeme wa kilovolti 220 kutoka Ngaka hadi 

Songea ili kuunganisha na Gridi ya Taifa, umbali wa kilomita 100. Miradi hiyo 

inategemewa kukamilika mwaka 2018. 

 

(c) Kiwanda cha Viuadudu, Kibaha 

 

28. Mheshimiwa Spika, Wizara kupitia NDC inaendelea na ujenzi wa 

Kiwanda cha Kuzalisha Viuadudu (Biolarvicides) vya Kuua Viluwiluwi wa Mbu 

waenezao Malaria kwa kutumia teknolojia kutoka Cuba. Ujenzi wa majengo ya 

kiwanda umekamilika kwa asilimia 90 na mitambo yake imekwishanunuliwa na 

kufi kishwa katika eneo la ujenzi na hivi sasa inawekwa tayari kwa uzalishaji 

mwanzoni mwa mwaka 2014/2015, yaani mwezi Julai, 2014. Aidha, katika 

mwaka 2013/2014, Wizara iliendeleza mazungumzo na Wizara ya Afya na Ustawi 

wa Jamii kuhusu kuweka utaratibu endelevu wa kuzalisha, kuuza, kusambaza 

na kutumia Viuadudu vitakavyozalishwa katika kiwanda hicho. Kukamilika kwa 

Mradi huo ni ukombozi mkubwa kwa Taifa letu katika kupambana na Malaria 

kwa kuwa Viuadudu vitakavyozalishwa katika kiwanda hicho kazi yake ni kuzuia 

mbu kuzaliana, na hivyo, kupunguza idadi ya wagonjwa wa malaria, gharama 

za kununua vyandarua na dawa za kuulia mbu. Matarajio ni kwamba, matumizi 

ya viuadudu katika miaka mitatu ya mwanzo yatapunguza sana kiwango cha 

kuzaliwa kwa mbu katika maeneo yatakayohusika hivyo kupunguza 

maambukizo ya ugonjwa wa malaria nchini. Napenda kutumia fursa hii 

kuwaomba Waheshimiwa Wabunge na Viongozi wote kwa jumla kuhamasisha 

Halmashauri na wananchi kuchangamkia matumizi ya Viuadudu katika 

maeneo yao. 

 

(d) Kiwanda cha General Tyre Ltd (GTEA) 

 

29. Mheshimiwa Spika, katika mwaka 2013/2014, Wizara iliendelea 

kutekeleza hatua za kukifufua Kiwanda cha Matairi cha Arusha (General Tyre 

Ltd-GTEA). Shirika la Maendeleo la Taifa (NDC) limekamilisha kukarabati 

majengo na ukarabati wa mfumo wa umeme unaendelea na kisha utafuatiwa 

na kujaribu mitambo. Wakati huohuo, NDC imekamilisha utafiti wa soko la 

matairi ndani na nje ya nchi ambao ulikuwa unaangalia mahitaji ya matairi 

katika sehemu hizo. Utafiti unaonesha kuwa, soko lipo ambapo soko la ndani 

linatawaliwa na matairi kutoka nchi za Bara la Asia. Aidha, NDC inaendelea 

kuzungumza na wabia wenye uwezo na uzoefu wa uzalishaji wa matairi ya 

magari kwa lengo la kufufua na kupanua kiwanda hicho, wakati taratibu za 

uhamishaji wa umiliki wa mali za kiwanda kwenda NDC zikiendelea. Ufufuaji wa 

kiwanda hicho si tu ni muhimu katika kupunguza ukosefu wa ajira kwa vijana 

wetu na hususan wa Arusha, bali pia utawezesha uzalishaji wa mpira katika 

mashamba ya Kihuhwi - Muheza na Mang‟ula – Kilombero kuendelezwa kwa 

kasi zaidi. 

 

(e) Umeme Utokanao na Nguvu ya Upepo (Singida) 

 

30. Mheshimiwa Spika, Mkoa wa Singida ni miongoni mwa Mikoa nchini 

iliyojaaliwa kuwa na upepo mkali kiasi cha Serikali kupitia Wizara yangu kubuni 

mradi wa kuzalisha umeme kwa kutumia upepo. Mradi huo unatekelezwa kwa 

ubia kati ya Serikali, kupitia NDC na TANESCO, na Sekta Binafsi kupitia kampuni 

iitwayo Power Pool East Africa Ltd. Katika mwaka 2013/2014, Wizara kupitia NDC 

imekamilisha maandalizi yote muhimu ya mradi ikiwemo hati ya eneo la mradi, 

Mkataba wa awali wa ununuzi umeme, Cheti cha Mazingira na Leseni ya 

Kuzalisha Umeme. Tayari wabia wameomba mkopo nafuu wa Dola za Marekani 

milion 136 kutoka Benki ya EXIM ya China ili kugharamia ujenzi wa kituo cha 

umeme kitakachozalisha Megawati 50 na miundombinu ya kukidhi Megawati 

160. Aidha, ujumbe wa maofi sa wa Benki ya Exim kutoka China walitembelea 

eneo la mradi ili kufanya uhakiki na matarajio ni kwamba ujenzi wa mradi 

utaanza mwanzoni mwa mwaka 2014/2015. Faida mojawapo ya mradi huo ni 

kwamba utajenga uwezo wa kitaalamu kwa Watanzania katika eneo hilo jipya 

katika uzalishaji umeme kwa kiwango kikubwa na pia Taifa kupata Carbon 

Credit kutokana na kuhifadhi mazingira. Kwa hiyo, nawaomba viongozi na 

wananchi wa Singida kutoa kila aina ya msaada kufanikisha mradi huo muhimu 

kitaifa. 

 

(f) Uzalishaii Magadi Soda (Ziwa Natron na Engaruka) 

 

31. Mheshimiwa Spika, Mradi wa Magadi Soda unaoendelezwa na NDC 

na unatarajiwa kuzalisha tani milioni moja za magadi na bidhaa nyingine za 

chumvi kwa mwaka. Katika mwaka 2013/2014, tafi ti kuhusu wingi na ubora wa 

rasilimali ya magadi zilikamilika ambapo kiasi cha mita za ujazo bilioni 4.68 za 

magadi (brine) ambazo huongezeka kwa kiasi cha mita za ujazo milioni 1.8675 

kwa mwaka zimegunduliwa katika eneo la Bonde la Engaruka. Jitihada za 

kumpata mtaalam mshauri wa kusanifu kiwanda cha kuzalisha magadi 

Engaruka na kumpata mbia atakayeshirikiana na NDC kuendeleza mradi huo 

zimeanza. Makadirio ya gharama za ujenzi wa kiwanda yatajulikana baada ya 

kukamilika kwa usanifu wa kiwanda. Mradi unatarajiwa kuanza uzalishaji mwaka 

2016/2017. Mradi huo utaingiza kipato cha Dola za Marekani milioni 320 kwa 

mwaka na kutoa fursa za ajira 3,900. Napenda kutumia fursa hii, Mheshimiwa 

Spika, kulitaarifu Bunge lako Tukufu kuwa kugunduliwa kwa Magadi Soda katika 

eneo la Engaruka kunaondoa changamoto ya wanaharakati ambao 

wamechelewesha kwa muda mrefu uendelezaji wa mradi huo muhimu katika 

eneo la ziwa nation utekelezaji wake utaifanya Tanzania kuwa miongoni mwa 

nchi zinazozalisha kwa wingi sana madini hayo duniani. 

 

MAENEO MAALUMU YA UZALISHAJI KWA MAUZO NJE (EPZ) NA UWEKEZAJI WA 

KIMKAKATI (SEZ) 

 

32. Mheshimiwa Spika, Wizara, kupitia EPZA, inaendelea na uendelezaji 

wa Maeneo Maalum ya Kuzalisha Bidhaa za Kuuza Nje (Export Processing 

Zones); na Maeneo Maalum ya Uwekezaji Kiuchumi (Special Economic Zones). 

Mkakati huo ambao umeleta mafanikio makubwa sana ya maendeleo ya 

viwanda katika nchi zinazoutumia, lengo lake ni kuvutia mitaji, teknolojia za 

kisasa na stadi za uendeshaji (Managerial Skills). Malengo hayo niliyoyaainisha ni 

muhimu sana katika kujenga uchumi imara wa Taifa. Mathalan, Ripoti ya Benki 

ya Dunia ya mwaka 2011 kuhusu mchango wa Maeneo Maalum ya Uzalishaji 

na Uwekezaji katika maendeleo na mapinduzi ya kiuchumi ya nchi ya China 

inabainisha kama ifuatavyo, na naomba kunukuu; 

 

“Pamoja na kwamba watunga sera, wafanyabiashara, na wanazuoni 

dunia nzima wamezusha mjadala wa mada ya maeneo maalum ya uzalishaji 

na uwekezaji (SEZ), jambo lililo dhahiri ni kwamba kuwepo kwa maeneo mengi 

ya aina hiyo nchini China, bila wasiwasi wowote, ndiyo injini muhimu ya hatua 

kubwa ya maendeleo iliyofi kiwa sasa na China” 

 

33. Mheshimiwa Spika, kulingana na Ripoti hiyo ya Benki ya Dunia 

inakadiriwa kuwa hadi mwaka 2007, Maeneo Maalum ya Uwekezaji (SEZ) 

yalichangia asilimia 22 ya Pato la Taifa, asilimia 46 ya uwekezaji toka nje, asilimia 

60 ya mauzo nje, na kuwezesha ajira 30 milioni kupatikana. Ni kwa msingi huo, 

Wizara yangu inaweka mkazo mkubwa katika uendelezaji wa maeneo ya aina 

hiyo.  

 

Mheshimiwa Spika, niseme tu kuwa, uanzishwaji wa maeneo ya aina hiyo 

ni aghali katika hatua za awali kwa kuwa Serikali budi iwekeze? fedha nyingi 

katika kujenga miundombinu muhimu kama vile barabara, umeme, maji na 

mawasiliano. Aidha, katika baadhi ya maeneo Serikali inawajibika kuwafi dia 

wananchi wanaoathirika katika kutekeleza dhana hiyo. Mathalan, katika 

kutekeleza Mradi wa China-Tanzania Logistics Center, Kurasini na Mini-Tiger Plan 

2020, takriban shilingi bilioni 200 zitatumika. Lakini, kwa kuwekeza kiasi hicho cha 

fedha, Taifa litaweza kuvutia uwekezaji wa takriban shilingi trilioni 17.0. Ndiyo 

maana wakati wa kuijadili bajeti yangu katika Kamati ya Bunge tulikubaliana 

kimsingi kuwa Serikali ijaribu kadri iwezekanavyo kukamilisha fidia ya wananchi 

wa Kurasini katika Robo ya Kwanza ya mwaka 2014/2015 na vivyo hivyo fidia 

kwa wananchi wa Bagamoyo, Ruvuma, Mtwara na Tanga iharakishwe. 

 

34. Mheshimiwa Spika, mafanikio ya hatua hizo yameanza kuonekana. 

Mathalan, mwaka wa fedha 2007/2008 – hadi Desemba 2013, mitaji 

imeongezeka kutoka Dola za Marekani milioni 88 kwa mwaka hadi milioni 1,120 

kufi kia Desemba, 2013, sawa na ongezeko la asilimia 1,173. 

 

35. Mheshimiwa Spika, Wizara kupitia Mamlaka ya Maeneo Maalum ya 

Uzalishaji kwa Mauzo Nje (EPZA) kwa kushirikiana na Serikali za Mitaa, imetenga 

maeneo maalum ya uwekezaji katika Mikoa Ishirini (20). Jitihada zinaendelezwa 

za kutenga maeneo maalum katika mikoa mipya ya Simiyu, Katavi, Geita na 

Njombe. Katika mwaka 2013/2014, Wizara kupitia EPZA imeendelea kulipa fi dia 

kwa maeneo mbalimbali nchini na hadi sasa ulipaji wa fidia katika Wilaya ya 

Bunda umekamilika. 

 

36. Mheshimiwa Spika, Wizara kupitia EPZA imeendelea kuweka 

miundombinu muhimu katika maeneo ya uzalishaji wa bidhaa kwa mauzo ya 

ndani na nje. Mamlaka imekamilisha ujenzi wa Kituo cha Huduma Mahali 

Pamoja (One Stop Service Center) katika Ofi si za EPZA - Mabibo External na 

tayari kuna maofi sa wa Mamlaka ya Mapato (TRA), Idara ya Kazi na Ajira na 

Uhamiaji ambao wanatoa huduma. Kituo hicho kitarahisisha utoaji wa huduma 

kwa wawekezaji zikiwemo upatikanaji wa ardhi, leseni za uwekezaji na vibali vya 

ujenzi. Utaratibu huo umepunguza ucheleweshaji unaotokana na utoaji 

huduma kwa kituo kimoja kimoja na umerahisisha sana kuvutia uwekezaji katika 

Maeneo Maalum ya Kiuchumi na ya Uzalishaji kwa Mauzo Nje (SEZ na EPZ). 

 

37. Mheshimiwa Spika, katika mwaka 2013/2014, makampuni 31 

yamepewa leseni za kujenga viwanda chinivya Mamlaka ya EPZ na 

makampuni 8 yameanza uzalishaji. Makampuni hayo yanatarajia kuwekeza 

mtaji wa jumla ya Dola za Marekani milioni 458 na kuajiri watu 10,276. Idadi hiyo 

inafanya jumla ya makampuni yanayozalisha chini ya SEZ na EPZ kufi kia 98, 

jumla ya mtaji uliowekezwa kufi kia Dola za Kimarekani bilioni 1.5 na jumla ya 

ajira za moja kwa moja kufi kia 27,000. Hatua za awali za uendelezaji wa 

Bagamoyo SEZ yenye ukubwa wa hekta 9,000 umeanza. Kati ya hilo, eneo la 

hekta 6,500 litaendelezwa na Mamlaka ya EPZ na eneo lililobaki litaendelezwa 

na Kampuni ya China Merchants Holding International Company Ltd (CMHI). 

Aidha, Mpango Mpana wa eneo linaloendelezwa na Mamlaka ya EPZ 

umekamilika na makampuni 28 yamepewa leseni za kujenga viwanda katika 

eneo hilo. Pia, Wizara kwa kushirikiana na Ofi si ya Waziri Mkuu inajadiliana na 

Kampuni ya CMHI ili kujenga bandari ya kisasa na eneo maalum la viwanda 

(Portside Industrial Zone) katika eneo la hekta 2,500 ndani ya eneo la Bagamoyo 

SEZ. 

 

38. Mheshimiwa Spika, katika kipindi cha 2013/2014, Mamlaka ya EPZ kwa 

kushirikiana na Mamlaka ya Bandari na TPDC, imetenga hekta 110 katika eneo 

la Bandari ya Mtwara kuwa “Eneo Maalum la Bandari Huru” (Mtwara Freeport 

Zone). Awamu ya kwanza ya mradi huo inahusisha eneo la hekta 10 ambalo 

litatumika kwa uwekezaji kutoka makampuni yanayotoa huduma kwenye Sekta 

ya Utafutaji na Uchimbaji wa Mafuta na Gesi (Oil and Gas Supply Base). 

Mamlaka ya EPZ imekwishapata wawekezaji Saba (7) watakaowekeza katika 

eneo hilo. 

 

UWEKEZAJI WA VIWANDA VINGINE VYA SEKTA BINAFSI 

 

39. Mheshimiwa Spika, pamoja na uwekezaji unaofanyika kwa kushirikisha 

NDC na EPZA, Wizara imefanikiwa kwa kiwango kikubwa kuhamasisha uanzishaji 

wa viwanda katika maeneo mbalimbali nchini, kiasi kwamba hivi sasa ni vigumu 

sana kupata maeneo ya uwekezaji katika Mikoa ya Dar es Salaam na Pwani. 

Mheshimiwa Spika, Wizara kwa kushirikiana na Kituo cha Uwekezaji nchini (TIC) 

na Mamlaka ya EPZ imeandaa taarifa mbalimbali za fursa za uwekezaji zilizopo 

nchini katika miradi ya viwanda ili kuchochea kasi ya uwekezaji nchini. Katika 

mwaka 2013/2014, jumla ya miradi ya viwanda 120 imesajiliwa kati ya hiyo 89 

ilisajili na TIC na 31 sajiliwa na EPZA. Hali hiyo imeilazimu Wizara yangu 

kuwaomba viongozi wote wa Mikoa na Halmashauri nchini kutenga maeneo 

maalum ya uendelezaji viwanda. 

 

40. Mheshimiwa Spika, aidha, Wizara pia imeanza kutafuta maeneo ya 

uwekezaji kupitia SIDO. Mathalan, Wizara ilipata eneo la ekari 107 kutoka 

Mamlaka ya Ustawishaji Makao Makuu, Dodoma (Capital Development 

Authority-CDA) kwa lengo la kuanzisha na kuendeleza Vijiji vya Viwanda 

(Industrial Villages). Eneo hilo ni maalum kwa ajili ya kuchochea na kuvutia 

uwekezaji katika viwanda vya bidhaa za ngozi nchini. Tayari kazi za kupima, 

kuweka mipaka na kuandaa michoro/ramani ya eneo husika imefanyika na 

hati miliki kupatikana. Kazi kubwa iliyobaki ni kulisafisha eneo, kuweka uzio na 

miundombinu muhimu ili wawekezaji waweze kuingia. Aidha, Manispaa ya 

Singida imetenga eneo lenye ukubwa wa ekari 120 katika Kata ya Ng‟aida kwa 

ajili ya kuanzisha na kuendeleza Kijiji cha Viwanda vya Kusindika Ngozi na 

Kutengeneza Bidhaa za Ngozi baada ya wananchi wa eneo hilo kuridhia. Kazi 

inayoendelea kwa sasa ni tathmini ya eneo hilo kwa ajili ya kulipa fi dia kwa 

wananchi watakaopisha mradi huo. Napenda kutumia fursa hii kuwaomba 

viongozi na wananchi kutoa ushirikiano wa kutosha katika zoezi hilo ili liweze 

kukamilishwa kwa wakati. 

41. Mheshimiwa Spika, NDC inaendelea na ujenzi wa maeneo ya 

viwanda (Industrial Parks) katika Mikoa ya Kilimanjaro, Pwani, na Tanga kwa ajili 

ya uanzishaji wa viwanda vipya. Kazi zinazohusika na ujenzi huo ni pamoja na 

kugawa viwanja na kuendeleza miundombinu ya msingi kwa ajili ya uzalishaji 

viwandani ambayo ni barabara na mifumo ya umeme, maji safi na maji taka. 

Kazi zilizokamilika hadi sasa ni upimaji wa viwanja katika maeneo ya TAMCO, 

Kibaha (Pwani), Kange (Tanga). Ugawaji wa viwanja katika eneo la KMTC 

(Kilimanjaro) unatarajiwa kukamilika mwaka 2005. Aidha, NDC imekamilisha 

utafi ti yakinifu kwa ajili ya kuanzisha viwanda vya kusindika nyama katika Mikoa 

ya Arusha, Dodoma na Pwani. Kwa sasa, Shirika linaendelea na mazungumzo 

na mamlaka mbalimbali kuhusu upatikanaji wa ardhi kwa ajili ya miradi hiyo. 

Nataraji kuwa mamlaka husika zitatoa ushirikiano unaotarajiwa kwa kuwa 

utekelezaji wa miradi hiyo ni ukombozi mkubwa kiuchumi kwa wananchi wa 

maeneo hayo. 

 

42. Mheshimiwa Spika, katika kuthibitisha kasi ya uwekezaji katika 

viwanda iliyopo nchini, napenda kueleza kuwa katika Mikoa ya Mtwara, Lindi 

na Pwani vimeanzishwa viwanda kadhaa vya Saruji kutokana na kupatikana 

kwa gesi asilia na pia kuwepo kwa malighafi nyingi. Miradi ambayo imekamilika 

na inazalisha kwa kutumia clinker kutoka nje ya nchi ni viwanda vya Lee Building 

Materials Company Limited kilichopo Kilwa Masoko (Lindi) na Rhino Cement 

Company kilichopo Mkuranga (Pwani). Aidha, ujenzi wa viwanda vya saruji 

unaoendelea ni pamoja na Dangote Cement Co. Ltd ulioko Mtwara-Mikindani; 

MEIS Cement Company uliopo Lindi; Camel Cement Ltd ulioko Mbagala, Dar es 

Salaam; Lake Cement Company ulioko Kigamboni, Dar es Salaam; Fortune 

Cement Company ulioko Mkuranga, Pwani; Maweni Cement Company Ltd 

ulioko Tanga; na Kisarawe Cement Company ulioko Kisarawe, Pwani. Ujenzi wa 

miradi inayoendelea kujengwa itakapokamilika, kwa pamoja na viwanda 

vilivyopo, vitakuwa na uwezo wa kuzalisha saruji isiyopungua tani milioni 6 kwa 

mwaka na kutoa ajira zaidi ya 5,000. Kiasi hicho cha Saruji ni mara mbili ya 

mahitaji ya Saruji nchini, na hivyo kuwezesha kujitosheleza kabisa. Viwanda 

vingine ambavyo viko katika hatua mbalimbali za ujenzi ni pamoja na Kiwanda 

cha Mafuta ya Kula kilichopo katika kata ya Mandawa-Singida, Milkcom Dairies 

Ltd, Watercom (T) Ltd-Kigamboni, Jambo Plastics- DSM, Copper Leaching Plant 

(BMW-SEZ), Plastic Recycling Industry- Temeke, Metal & Plastic Industry-DSM. 

 

UONGEZAJI THAMANI YA MAZAO YA KILIMO 

 

43. Mheshimiwa Spika, kwa tafsiri pana, uongezaji wa thamani ya mazao 

ya kilimo unahusu usindikaji wa mazao yatokanayo na kilimo, ufugaji, uvuvi na 

misitu. Katika hotuba hii nitaelezea utekelezaji kwa mwaka 2013/2014, kwa 

viwanda vikubwa, vya kati na vidogo. Kama utakavyoona, Mheshimiwa Spika, 

mkazo, kwa maana ya uwezeshaji wa wananchi unaofanywa na Wizara yangu, 

umewekwa katika viwanda vya kati na vidogo kutokana na uchanga wa 

viwanda vyetu niliouleza na haja ya kushughulikia mlolongo mzima wa uzalishaji 

(value chain) ili kuongeza tija na thamani ya mazao ya kilimo. Hivyo, mapitio ya 

utekelezaji nitakayoyafanya yatahusu Sekta Ndogo ya Nguo na Mavazi; Sekta 

Ndogo ya Ngozi na Bidhaa Zake; Muunganisho wa Ujasiriamali Vijijini (MUVI) na 

Makongano ya Uongezaji Thamani (Clusters). 

 

(a) Sekta Ndogo ya Ngozi 

 

44. Mheshimiwa Spika, katika mwaka 2013/2014, Serikali imeendelea 

kuimarisha Sekta ya Ngozi. Katika jitihada hizo, Mkakati wa Kufufua na 

Kuendeleza Sekta na Viwanda vya Ngozi Nchini umeendelea kutekelezwa 

ambapo Sekta Ndogo ya Usindikaji wa Ngozi imeongeza viwanda kutoka vitatu 

(3) vya awali hadi viwanda tisa (9) mwaka 2013/2014. Viwanda hivyo vina 

uwezo uliosimikwa (installed capacity) wa kusindika vipande vya ngozi milioni 

13.2 kwa mwaka kufi kia hatua ya awali (Wetblue). Kati ya hivyo, vipande vya 

ngozi za ng‟ombe ni milioni 2.5 na vya mbuzi na kondoo ni milioni 10.7. Aidha, 

usindikaji umewezesha ongezeko la thamani ya ngozi zilizouzwa nje ya nchi 

kutoka shilingi bilioni 62.3 mwaka 2012 hadi shilingi bilioni 68.9 mwaka 2013. 

Vilevile, sekta hiyo imewezesha kuongezeka kwa ajira kutoka wafanyakazi 2,000 

mwaka 2012 hadi wafanyakazi 2,250 mwaka 2013. Pia, Wizara imewawezesha 

wadau 32 wa Sekta Ndogo ya Ngozi kushiriki Maonesho ya Kimataifa ya 37 ya 

SabaSaba na 14 kushiriki Maonesho ya NaneNane. 

 

45. Mheshimiwa Spika, Wizara imeimarisha na kuviwezesha vituo vya 

Mafunzo na Uzalishaji wa Bidhaa za Ngozi Dodoma, vituo vya Chama cha 

Wadau wa Ngozi Tanzania (Leather Association of Tanzania-LAT ) vya Dar es 

Salaam na Morogoro na Chuo cha DIT - Kampasi ya Mwanza. Vituo hivyo vilitoa 

mafunzo ya usindikaji wa ngozi na utengenezaji wa bidhaa za ngozi kwa 

washiriki 351 katika mikoa tisa (9) ya Arusha, Dodoma, Iringa, Kilimanjaro, 

Mbeya, Mwanza, Ruvuma, Shinyanga, na Tabora. Mafunzo yaliyotolewa 

yatawezesha kuzalisha bidhaa zenye ubora stahiki na shindani katika masoko 

ya ndani na nje. 

 

46. Mheshimiwa Spika, katika mwaka 2013/2014, Wizara kwa kushirikiana 

na Wizara ya Sayansi, Teknolojia na Mawasiliano kupitia Chuo cha DIT Kampasi 

ya Mwanza imetoa kozi fupi katika nyanja ya usindikaji, utunzaji na uboreshaji 

wa ngozi (Leather Craft Tanning) kwa washiriki 39 kutoka mikoa 9 ya Tanzania 

Bara na Visiwani. Pia, jumla ya washiriki 93 kutoka mikoa 10 hapa nchini 

walihudhuria na kuhitimu katika kozi fupi ya utengenezaji viatu (Basic Shoe 

Making) na bidhaa zitokanazo na ngozi (Leather Goods Making). Kutokana na 

chuo hicho kujengewa uwezo, kimefanikiwa kutengeneza viatu vya kijeshi zaidi 

ya jozi 600 kwa Taasisi ya Mafunzo wa Wanyamapori, Pasiansi-Mwanza na 

kusindika zaidi ya vipande 500 vya ngozi ghafi za wanyama kutoka kwa 

wajasiriamali. Napenda kutoa rai kwa majeshi yetu kutumia bidhaa za viwanda 

vyetu vya bidhaa za ngozi ili kuwajengea uwezo zaidi na kuunga mkono juhudi 

hizo za Serikali. 

 

47. Mheshimiwa Spika, Wizara kwa kupitia SIDO ilitambua mahitaji ya 

kujenga uwezo wa kusindika ngozi na kutengeneza bidhaa za ngozi kwa 

kuanzisha Kituo cha Mafunzo ya Ngozi mjini Dodoma, kwa kujenga jengo na 

kununua mashine na zana mbalimbali za kufundishia. Usimikaji wa mashine na 

zana hizo kwenye jengo lililopo umemaliza karibu nafasi yote iliyokuwa ikitumika 

kama darasa SIDO. Kwa sasa inakamilisha utaratibu wa kujenga darasa 

mbadala. Tangu kuanzishwa kwake mwaka 2010/11, Kituo kimetoa mafunzo ya 

kusindika ngozi kwa watu 46. Aidha, waliofundishwa kutengeneza bidhaa 

mbalimbali za ngozi wamefi kia 127. Kati ya wahitimu wote, 50 (39%) wameweza 

kuanzisha viwanda vidogo vya kutengeneza bidhaa za ngozi katika maeneo 

yao. 

 

(b) Sekta ya Nguo na Mavazi 

 

48. Mheshimiwa Spika, tangu kuanzishwa kwa Kitengo cha Kusimamia 

Utekelezaji wa Mkakati wa Kuendeleza Sekta ya Nguo na Mavazi, kwa 

kushirikiana na wadau mbalimbali, tayari baadhi ya mafanikio 

yamekwishapatikana: 

 

a) Kuunganisha viwanda vya nguo na mavazi ili kuwa na umoja imara na 

sauti moja na kuwezesha kuanzishwa kwa Tanzania Textiles and Garments 

Manufacturers Association of Tanzania (TEGAMAT). Kitengo kinaendelea 

kufanya kazi kwa karibu sana na chombo hicho katika kukabili changamoto za 

sekta hiyo hasa zinazohusu upatikanaji wa mitaji kwa ajili ya kuanzisha, 

kuendesha na kuendeleza viwanda vya nguo na mavazi pamoja na za 

uboreshaji wa mazingira ya uwekezaji; 

 

b) Kuanzishwa kwa tovuti inayoitwa www.tdu.or.tz ili kusaidia kupanua 

masoko ya bidhaa zinazozalishwa na viwanda vya hapa nchini. Kila kiwanda 

cha nguo na mavazi kimepewa nafasi kwenye tovuti hiyo ili kujitangaza. Aidha, 

Kitengo kinaendelea kutoa ushawishi katika Idara mbalimbali za Serikali, 

Vyombo vya Ulinzi na Usalama na Magereza ili kununua bidhaa zinazozalishwa 

hapa nchini badala ya kuagiza nje ya nchi; 

 

c) Kuandaliwa kwa Mwongozo wa Uwekezaji (Investment Guide) kwa ajili 

ya Sekta ya Nguo na Mavazi kwa lengo la kuvutia wawekezaji wa ndani na nje 

ya nchi; 

d) Waseketaji wengi wa mikono (handloom weavers) wa Dar es Salaam 

wameanza tena uzalishaji baada ya kuweza kupata nyuzi hapa nchini kwa bei 

nafuu. Uhamasishaji unaendelea kufanyika ili kufufua useketaji kwenye maeneo 

ya Ifakara, Iringa, Mwanza na Tabora yaliyokuwa maarufu kwa uzalishaji huo; 

na 

 

e) Vikundi vya (tie-and-dye) na batik vilivyokuwa vinategemea vitambaa 

kutoka nje ya nchi, kwa sasa vinapata vitambaa bora na vya bei nafuu kutoka 

kwenye viwanda vya ndani. 

 

 

(c) Muunganisho wa Ujasiriamali Vijijini (MUVI) na                        

Makongano ya Uongezaji Thamani (Clusters) 

 

49. Mheshimiwa Spika, katika mwaka 2013/2014, Wizara imeendelea 

kusimamia na kuratibu utekelezaji wa Programu ya Muunganisho wa Ujasiriamali 

Vijijini (MUVI). Lengo ni kuongeza ufanisi katika mlolongo wa thamani wa bidhaa 

za mazao ya alizeti, mihogo, mifugo, matunda, nyanya, mahindi, serena, ufuta, 

maharage na mpunga ili kuboresha kipato cha mzalishaji na kupunguza 

umaskini. Programu hiyo inatekelezwa katika mikoa sita kwenye wilaya 19 za 

Songea Vijijini, Namtumbo na Mbinga kwa Mkoa wa Ruvuma; Iringa Vijijini, Kilolo 

na Njombe kwa Mkoa wa Iringa; Simanjiro, Hanang na Babati kwa Mkoa wa 

Manyara; Sengerema, Kwimba na Ukerewe kwa Mkoa wa Mwanza; Bagamoyo, 

Rufi ji na Mkuranga kwa Mkoa wa Pwani; na Muheza, Korogwe, Kilindi na 

Handeni kwa Mkoa wa Tanga. Tangu kuanzishwa mwaka 2007, Mradi umetoa 

huduma kwa kaya 92,910, umewezesha uanzishwaji wa miradi midogo 15,580 

vijijini na kusajili vikundi vya uzalishaji 65,308. Kwa mwaka 2013/2014 pekee, 

zimepatikana jumla ya ajira 39,574. Kwa jumla, tathmini iliyofanyika kati ya 

mwezi Machi na Aprili 2014 inaonesha kuwa, Programu hiyo imekuwa na 

mafanikio makubwa kiasi cha Wadau wa Maendeleo kushawishika kuongeza 

kipindi cha programu kilichopangwa kuisha mwezi Septemba 2014. Wizara 

yangu inatarajia kuwa ombi letu la kuongeza muda litakubaliwa. 

 

50. Mheshimiwa Spika, kwa kutumia mfumo wa uunganishaji wajasiriamali 

vijijini na Kongano, Wizara imeweza kuimarisha maendeleo ya viwanda vidogo 

na biashara ndogo na matokeo yake ni kwamba uchangiaji wake katika 

uchumi unaongezeka. Taarifa ya utafi ti uliofanyika Mwaka 2012 (MSMEs 

Baseline Survey) ilionesha kuwa Mchango wa Sekta ya Viwanda Vidogo na 

Biashara Ndogo katika Pato la Taifa ulikuwa asilimia 27.9 na ajira zilikuwa milioni 

5.2. Wizara pia imeendelea kuhamasisha uanzishaji wa Viwanda Vidogo na 

Biashara Ndogo na kuimarisha ukuaji wa viwanda vidogo vilivyopo. Ni 

mategemeo yetu kuwa katika utafiti utakaofanyika hapo baadaye utaonesha 

ongezeko la mchango wa sekta katika Pato la Taifa na ajira. 

 

51. Mheshimiwa Spika, katika mwaka 2013/2014, Wizara kwa kushirikiana 

na SIDO, imekuwa ikitoa mafunzo mbalimbali kwa wajasiriamali ili kuwaimarisha 

katika kuendesha na kuendeleza shughuli za biashara na miradi ya uzalishaji. 

Mafunzo yanayolenga kutoa ujuzi maalum wa kiufundi katika uzalishaji mali 

yalitolewa katika usindikaji wa mafuta ya kula, ngozi, chaki, ubanguaji korosho, 

vyakula vya mifugo, mianzi, ufi nyanzi, vibuyu, kuhifadhi na kusindika vyakula 

vya aina mbalimbali. Kwa mwaka 2013/2014, mafunzo kama hayo yalitolewa 

kwa wajasiriamali 23,546. Mafunzo yaliyotolewa kwa walengwa yalilenga 

kujenga na kuimarisha mbinu za kibiashara na uendeshaji wa miradi ya 

kiuchumi hasa kuhusu usimamizi wa biashara, masoko, ubora wa bidhaa, mbinu 

za uzalishaji mali, utunzaji wa vitabu na mafunzo ya kutumia mashine na 

uongozi wa vikundi/vyama. Katika hatua zote za mafunzo, suala la viwango na 

ubora wa bidhaa limeendelea kupewa kipaumbele. 

 

52. Mheshimiwa Spika, Wizara kwa kushirikiana na SIDO imeweza kusaidia 

kukuza na kuboresha bidhaa za wajasirimali wadogo kwa kuwaunganisha 

wajasiriamali wadogo na makampuni makubwa na ya kati. Katika mwaka 

2013/2014, jumla ya wajasiriamali 795 waliunganishwa na makampuni ya 

viwanda vya kuchambua pamba, viwanda vya kukamua mafuta ya pamba, 

viwanda vya bia, viwanda vya kusindika chai na viwanda vya kusindika saruji. 

Kazi hizo zilifanyika katika mikoa ya Arusha, Iringa, Mbeya, Mwanza, Shinyanga 

na Tanga. Katika kutekeleza jukumu hilo, Wajasiriamali wamewezesha uzalishaji 

katika viwanda husika kutosimama, kudumisha ajira na kuzalisha bidhaa zenye 

ubora. Wajasiriamali wamewezeshwa kukuza bidhaa zao na kupata masoko 

kupitia makampuni hayo. 

 

53. Mheshimiwa Spika, katika mwaka 2013/2014, Wizara imeendelea 

kuhamasisha Manispaa na Halmashauri za Miji na Vijiji kutenga maeneo kwa ajili 

ya shughuli za wajasiriamali wadogo na imetembelea mikoa tisa (9) iliyohusisha 

Wilaya 59. Wizara pia kupitia SIDO inaendelea na maandalizi ya awali ya 

kujenga miundombinu ya kuanzisha Kongano ya Usindikaji wa Mafuta ya Kula 

kutokana na alizeti mkoani Dodoma na Singida. Vilevile, hekta 10 zimepatikana 

wilayani Mpwapwa kwa ajili ya kuanzisha Kongano la Karanga. Wizara 

inaendelea kushirikiana na wadau wengine wakiwemo TAMISEMI na Sekta 

Binafsi katika kutenga na kuendeleza maeneo kwa ajili ya wenye viwanda 

vidogo na biashara ndogo. Katika mwaka 2013/2014, tayari maeneo 23 

yametengwa kwa nia hiyo. 

 

54. Mheshimiwa Spika, NDC imeanza utekelezaji wa Mpango wa 

Kuanzisha Kilimo cha Mashamba Makubwa ya Kibiashara na kuunganisha 

uzalishaji huo na usindikaji wa mazao yatakayozalishwa kwa kushirikiana na 

wawekezaji. Hadi sasa, Shirika limeanzisha Mradi wa Kilimo cha Michikichi kwa 

ajili ya kuzalisha na kusindika mafuta ya mawese katika Wilaya za Kisarawe na 

Kibaha Mkoani Pwani. Shamba hilo litakuwa na ukubwa wa hekta 10,000 na 

uzalishaji kufi kia lita za mafuta 7,250 kwa hekta kwa mwaka. Aidha, mradi huo 

utazalisha umeme megawati 10 kutokana na mabaki baada ya kuzalisha 

mafuta na utaingizwa katika Gridi ya Taifa. Utekelezaji wa mradi huo 

unategemewa kuanza baada ya kukamilisha taratibu za kumiliki ardhi kiasi cha 

hekta 4,000 za awali. 

 

55. Mheshimiwa Spika, Wizara imeendelea kuhamasisha Halmashauri 

kutenga maeneo muafaka kwa Sekta ya Viwanda Vidogo na Biashara Ndogo. 

Katika mwaka 2013/2014, ili kuhamasisha utengaji wa maeneo, Wizara 

imetembelea mikoa tisa (9) na kuhusisha wilaya 59. Ili kuandaa mwongozo 

utakaosaidia Mikoa kutenga maeneo mwafaka, Wizara imeanza kuhamasisha 

uanzishaji wa makongano ya viwanda katika kila mkoa. Kwa kuanzia, 

imewasiliana na Mikoa yote ili kubaini bidhaa moja au mbili zitakazohusika na 

kuendelezwa na kuwakilisha mkoa kwa njia ya kongano. Mikoa chini ya 

usimamizi wa RAS inaendelea na mchakato wa kubaini bidhaa hizo na kigezo 

kikubwa ikiwa ni rasilimali inayopatikana kwa wingi katika mkoa husika. Wizara 

itashirikiana na mikoa hiyo kuendeleza bidhaa husika kwa njia ya kongano. 

 

SENSA YA VIWANDA 

 

56. Mheshimiwa Spika, Wizara kwa kushirikiana na Ofisi ya Taifa ya 

Takwimu inafanya Sensa ya Viwanda ya mwaka 2013/2014, ambayo ni Sensa 

ya nne (4) tangu nchi yetu ipate uhuru. Sensa ya kwanza ilifanyika mwaka 1961, 

ya pili mwaka 1978 na ya tatu mwaka 1989. Sensa hiyo inafanyika baada ya 

miaka 24 tangu sensa ya mwisho ilipofanyika. Kwa kawaida, sensa inatakiwa 

ifanyike kila baada ya miaka 10 na zoezi husika linagharimu fedha nyingi. Sensa 

hiyo inasaidia upatikanaji wa takwimu mbalimbali za Sekta ya Viwanda na 

hivyo kuwezesha Serikali kuwa na mipango na maamuzi sahihi ya kutatua 

changamoto za viwanda. Mafunzo ya mbinu za kufanya zoezi la kuorodhesha 

viwanda vyote nchini kuanzia kiwanda kinachoajiri mfanyakazi mmoja 

yamekwishafanyika. Zoezi la kuorodhesha linaendelea na linatarajiwa 

kukamilika mwezi Juni, 2014 na kutoa nafasi ya Sensa kamili kufanyika na 

kukamilika mwezi Juni, 2015. 

 

2.4 SEKTA YA BIASHARA 

 

Mwenendo wa Mauzo na Manunuzi 

 

57. Mheshimiwa Spika, Kutokana na jitihada mbalimbali za kisekta, mauzo 

ya bidhaa kwenye masoko ya upendeleo yamekuwa yakibadilika mwaka hadi 

mwaka. Mathalani, mauzo ya Tanzania kwenda Soko la Nchi Wanachama wa 

Jumuiya ya Afrika Mashariki yalipungua kutoka Dola za Marekani milioni 512.0 

mwaka 2012 na kufi kia Dola za Marekani milioni 419.3 mwaka 2013. Katika Soko 

la SADC, mauzo yalipungua kutoka Dola za Marekani milioni 1,412.3 mwaka 

2012 na kufikia Dola za Marekani milioni 1,209.2 mwaka 2013. Aidha, mauzo ya 

bidhaa katika Soko la India yaliongezeka kutoka Dola za Marekani milioni 476.5 

mwaka 2012 na kufi kia Dola za Marekani milioni 748.2 mwaka 2013. Mauzo 

katika Soko la Marekani kupitia Mpango wa AGOA yalipungua kutoka Dola za 

Marekani milioni 66.8 mwaka 2012 na kufi kia Dola za Marekani milioni 60.5 

mwaka 2013. 

 

58. Mheshimiwa Spika, Uagizaji wa bidhaa toka nchi wanachama wa 

Jumuiya ya Afrika Mashariki ulipungua kutoka Dola za Marekani milioni 666.8 

mwaka 2012 na kufi kia Dola za Marekani milioni 359.1 mwaka 2013. Soko la 

SADC, uagizaji ulipungua kutoka Dola za Marekani milioni 1,093.1 mwaka 2012 

na kufi kia Dola za Marekani milioni 835.9 mwaka 2013. Aidha, uagizaji wa 

bidhaa kutoka India uliongezeka kutoka Dola za Marekani milioni 867.4 mwaka 

2012 na kufi kia Dola za Marekani milioni 2,088.2 mwaka 2013. Uagizaji bidhaa 

kutoka Marekani ulipungua kutoka Dola za Marekani milioni 235.5 mwaka 2012 

na kufi kia Dola za Marekani milioni 211.9 mwaka 2013. Kwa mantiki hiyo, nchi 

yetu imeagiza zaidi kutoka nchi za nje kuliko kile ilichouza nje na hivyo uwiano 

wa biashara umekuwa hasi kwa nchi yetu. (Jedwali Na 3) Naomba nitoe rai 

kwa Watanzania kupitia Bunge lako Tukufu kuwaomba wananchi kujiimarisha 

zaidi kwa kuongeza uuzaji nje na ndani wa bidhaa zilizoongezwa thamani kuliko 

mazoea ya kuuza mazao ghafi. Aidha, tuipende nchi yetu na kuunga mkono 

jitihada zake kwa kupenda zaidi mazao na bidhaa zinazozalishwa hapa nchini. 

 

MIKAKATI YA KUKUZA MAUZO NJE 

 

59. Mheshimiwa Spika, katika kutekeleza azma ya Serikali ya kukuza na 

kuendeleza mauzo nje, Wizara kwa kushirikiana na Shirika la TanTrade ilitekeleza 

masuala yafuatayo kwa mwaka 2013/2014:- 

(i) Kushiriki katika majadiliano ya kibiashara baina ya nchi na nchi, 

kikanda na kimataifa kwa lengo la kupata masoko ya upendeleo katika ushuru 

wa forodha. Mathalan, kupitia majadiliano hayo hususan ya Duru la Doha, 

mbali na fursa za masoko, tumefanikiwa kupata misaada ya kifedha na kiufundi 

ambayo itawezesha kujenga uwezo wa watumishi kwenye masuala ya 

kibiashara na uwekezaji; 

 

(ii) Kuandaa na kushiriki katika maonesho ya Kimataifa. TanTrade kwa 

kushirikiana na Wizara pamoja na wadau wengine iliandaa Maonesho ya 37 ya 

Biashara ya Kimataifa ya Dar es Salaam. Katika Maonesho hayo, Mamlaka 

iliandaa banda maalum kwa bidhaa za Tanzania likiwa na lengo la kutoa fursa 

ya kipekee kwa bidhaa hizo kutangazwa na kuihamasisha Jumuiya ya 

Wafanyabiashara wa ndani na watembeleaji kwa ujumla kutumia bidhaa za 

Tanzania. Kadhalika liliandaliwa banda maalum la kuonesha asali na bidhaa 

nyingine za nyuki. Banda hilo lilizinduliwa na Mhe. Waziri Mkuu ikiwa ni pamoja 

na kuzindua mizinga iliyowekewa Kiambishi Anuai (Bar-code) kwa kushirikiana 

na GS1 Tanzania kwa mizinga iliyotengenezwa kwa utaalam zaidi; 

(iii) TanTrade iliratibu ushiriki wa Tanzania kwenye Maonesho ya Biashara 

ya Kimataifa: Maonesho ya Biashara ya Kimataifa ya Rwanda yaliyofanyika 

Kigali tarehe 24 Julai – 7 Agosti, 2013, ambapo Makampuni 7 na Wajasiriamali 15 

walishiriki katika Maonesho hayo; Maonesho ya Biashara ya Kimataifa ya Nairobi 

yaliyofanyika Nairobi, Kenya tarehe 30 Septemba –6 Oktoba. 2013. Aidha, 

Mamlaka ya Hifadhi ya Ngorongoro, Makampuni ya Konyagi pamoja na 

Wajasiriamali 14 walishiriki na kutangaza bidhaa na huduma za Tanzania katika 

soko la Kenya; na TanTrade kwa kushirikiana na Wizara ya Nishati na Madini, 

Chama cha Wafanyabiashara wa Madini Tanzania (TAMIDA) iliandaa na 

kusimamia Maonesho ya Pili ya Kimataifa ya Vito na Usonara ya Arusha (The 

2nd Arusha International Gem, Jewellery and Mineral Fair (AIGJMF) 

yaliyofanyika katika Hotel ya Mount Meru tarehe 28 hadi 31 Oktoba,2013; 

 

(iv) Katika kuhakikisha bidhaa za Tanzania zinapata fursa za masoko 

ndani ya nchi, kikanda na kimataifa, TanTrade ikiwa ni mwanachama wa 

“World Trade Point Federation (WTPF)” inasimamia Kituo cha Taarifa za Biashara 

cha Dar es Salaam (Dar es Salaam Trade Point). Kituo hicho kinawaunganisha 

Wafanyabiashara wa Tanzania waliojiunga nacho na wenzao katika nchi 

zipatazo 70 duniani kote kwa lengo la kubadilishana taarifa na fursa za biashara 

na uwekezaji. TanTrade inaendelea kuwahamasisha wafanyabiashara na 

Jumuiya zao kujiunga na kituo hicho kama chombo chenye manufaa kwao; 

 

(v) TanTrade kwa kushirikiana na Wizara, na Chama cha 

Wafanyabiashara Wenye Viwanda na Kilimo Zanzibar (ZNCCIA) iliandaa 

Maonesho ya Kwanza ya Idd El Hajj yaliyofanyika katika Hoteli ya Bwawani, 

Zanzibar kuanzia tarehe 17-20 Oktoba, 2013. Washiriki 42 kutoka ndani na nje ya 

nchi walionesha na kuuza bidhaa zao kwa watembeleaji. Washirki wa nje 

walitoka nchi za India, Malaysia, Misri na Syria. Maonesho ya Idd El Hajj 

yatakuwa yanafanyika kila mwaka yakiwa na lengo la kuwezesha wenye 

viwanda na wafanyabiashara kwa ujumla kupata masoko kwa bidhaa zao 

katika kipindi cha Sikukuu ya Idd El Hajj. 

 

60. Mheshimiwa Spika, katika kutekeleza Mkakati wa Kukuza Mauzo Nje 

ambao upo chini ya Mpango Unganishi wa Biashara, kupitia Mradi wa 

Enhanced Integrated Framework Tier 1 (Capacity Building for Trade 

Mainstreaming) tayari yameainishwa mazao ya asali na parachichi ambayo 

yatapewa kipaumbele ili kuweza kuyazalisha kwa ajili ya masoko ya nje. Hadidu 

za Rejea za kufanya utafi ti ili kuweza kuzalishwa kwa wingi na kwa ubora 

zimekwishaandaliwa na Mshauri Mwelekezi amekwishapatikana. Utafi ti huo 

unafanyika katika Mikoa ya Kilimanjaro (Siha) pamoja na Njombe ili kuangalia 

mnyororo wa thamani katika zao la parachichi na asali. 

 

61. Mheshimiwa Spika, katika kipindi cha 2013/2014, Wizara yangu 

imeendelea kuhamasisha Jumuiya ya Wafanyabiashara kuhusu fursa za masoko 

zilizopo katika masoko ya Kikanda, Kimataifa pamoja na yale ya upendeleo 

maalum ikiwemo AGOA na Soko la Ulaya chini ya Mpango wa Everything but 

Arms (EBA). Uhamasishaji na ushirikishwaji huo umetekelezwa kwa njia ya vikao 

vya kazi, mikutano, maonesho ya biashara, vipeperushi, vipindi vya radio na 

luninga, magazeti na tovuti ya Wizara. Wizara yangu kwa kushirikiana na taasisi 

binafsi imeendelea kutoa mafunzo kwa wafanyabiashara hao kupitia Taasisi zao 

zinazowawakilisha. 

 

62. Mheshimiwa Spika, Wizara yangu kwa kushirikiana na Taasisi za Serikali 

na Sekta Binafsi ilishiriki katika majadiliano na nchi mbalimbali kwa lengo la 

kukuza biashara na uwekezaji. Hii ni pamoja na kuandaa mikutano kati ya 

Tanzania na ujumbe wa wafanyabiashara kutoka Afrika ya 

Kusini, China, Japani, India, Nchi za Ghuba na Uturuki. Vilevile, katika 

kipindi hicho, Wizara yangu imeongoza ujumbe wa wafanyabiashara katika 

makongamano ya kibiashara na uwekezaji katika nchi za China, India na 

Uturuki. 

 

 

63. Mheshimiwa spika majadiliano hayo yamewezesha Serikali ya Uturuki 

kupitia Shirika lake la ndege (Turkey Airways) kuanzisha safari za ndege kutoka 

Istanbul kuja Dar es Salaam. Vilevile, China ineweza kuongeza wigo wa bidhaa 

zinazouzwa katika soko lake chini ya mpango wa Duty Free Quota Free kutoka 

bidhaa 448 hadi 4,200. Aidha, Naibu Waziri wa Biashara kutoka Serikali ya China 

aliongoza ujumbe wa wafanyabiashara sabini na tano (75) ambao pamoja na 

mambo mengine, ujumbe huo ulikuwa na maonesho ya biashara (China Brand 

Show 2013) yaliyofanyika mjini Dar es Salaam katika Ukumbi wa Diamond 

Jubilee. 

 

64. Mheshimiwa Spika, kwa upande wa majadiliano ya Kibiashara ya 

Kimataifa chini ya Shirika la Biashara Duniani – WTO ambapo majadiliano ya 

Duru la Doha yanaendelea, Wizara imeendelea kushirikiana na Ubalozi wetu 

Geneva na kwa kupitia makundi ambayo sisi tunashiriki majadiliano na hasa 

kundi la nchi maskini, kutetea maslahi yetu. Matokeo mazuri yalipatikana katika 

mkutano wa mwisho wa Mawaziri wa Biashara wa nchi wanachama wa WTO 

uliofanyika tarehe 3-7 Desemba, 2013 mjini Bali, Indonesia. Nchi maskini ikiwemo 

Tanzania zilipata mafanikio yafuatayo: 

 

i. Kilimo: Usalama wa chakula kwa nchi zinazoendelea na nchi changa 

zinaruhusiwa kununua na kuhifadhi kwa ruzuku kwa muda wa miaka 4; 

 

ii. Biashara ya Huduma: WTO imetakiwa kuandaa mpango wezeshi 

utakaozisaidia nchi maskini wanachama wa WTO kuanza kunufaika na soko la 

upendeleo la Biashara ya Huduma; 

iii. Maendeleo: Nchi tajiri wanachama wa WTO wametakiwa kutoa 

masoko ya upendeleo na yenye masharti nafuu kwa nchi maskini ili ziweze 

kujikwamua kiuchumi; 

 

iv. Haki Bunifu/Miliki/Hataza zinazohusiana na biashara (Trade Related 

Intellectual Property Rights-TRIPS): Nchi masikini wanachama wa WTO 

zimeongezewa muda kutowajibika na makubaliano ya awali ya TRIPS hadi 

mwaka 2021, kwa nia ya kutumia muda huo kujijengea uwezo kwenye maeneo 

husika; na 

 

v. Misaada ya Biashara (Aid for Trade-AfT): Nchi Tajiri wanachama wa 

WTO wamekubali kutilia mkazo nia yao ya kuzisaidia nchi wanachama masikini 

kupitia Aid-for-Trade ambapo mpango mpya wa misaada hiyo umetakiwa uwe 

umekwishaandaliwa ifi kapo mwaka 2015. 

 

65. Mheshimiwa Spika, Vituo vya Biashara vya London na Dubai 

vimeendelea na majukumu ya kuitangaza Tanzania na kuvutia wawekezaji 

ikiwemo utafutaji wa masoko ya bidhaa zetu. Hata hivyo, jitihada za uwezeshaji 

kibajeti zinaendelea kufanywa ili Vituo viweze kutimiza majukumu yake 

ipasavyo. 

 

66. Mheshimiwa Spika, Wizara yangu bado ina azma ya kuanzisha Vituo 

vipya vya kibiashara vya China na Afrika Kusini na pia kupeleka Waambata wa 

Biashara nchini Marekani na Ubelgiji kwa lengo la kuitangaza Tanzania na 

kutafuta masoko ya bidhaa na uwekezaji. Aidha, mawasiliano yanaendelea 

kufanyika kati ya Wizara yangu, Wizara ya Fedha na Wizara ya Mambo ya Nchi 

za Nje na Ushirikiano wa Kimataifa ili kutimiza azma hiyo. 

 

 

67. Mheshimiwa Spika, Wizara yangu na wadau wetu wameendelea 

kushiriki kikamilifu katika majadiliano yanayoendelea kati ya Jumuiya ya Afrika 

Mashariki na Umoja wa Ulaya. Majadiliano hayo yako katika hatua nzuri 

ijapokuwa kuna baadhi ya maeneo ambayo hadi sasa muafaka haujafi kiwa 

na haswa yale yenye maslahi kwa Nchi Wanachama wa Jumuiya ya Afrika 

Mashariki. Kwa mfano, masuala ya kodi za bidhaa za kuuza nje (export tax), 

kutoa fursa sawa za upendeleo (Most Favoured Nation-MFN), ruzuku 

inayotolewa na Jumuiya ya Ulaya kwa wakulima wake (Agricultural Subsidies), 

kuunganisha bidhaa (Cummulation) na nchi za ACP na Afrika Kusini, masuala 

ya utatuzi wa migogoro (Dispute Settlement) na mwisho suala la Ushirikiano wa 

Kiuchumi na Maendeleo. Hata hivyo, tumeendelea kunufaika na Soko la EU 

kwa kuuza bidhaa zetu bila kutozwa ushuru ijapokuwa Jumuiya ya Ulaya 

imetahadharisha kuwa iwapo hatutakamilisha majadiliano hayo na kusaini 

Mkataba ifikapo Oktoba, 2014, huenda itasitisha fursa hizo. 

68. Mheshimiwa Spika, mchakato wa kuanzisha Umoja wa Forodha 

(Custom Union) kwa nchi wanachama wa SADC yapo katika hatua za awali. 

Hata hivyo, tofauti na mategemeo ya awali, majadiliano ya kuanzisha Umoja 

huo yanaenda taratibu ikilinganishwa na matarajio ya awali ya kukamilika 

kufikia mwaka 2010. Tanzania imeendelea kutekeleza Itifaki ya Biashara ya 

SADC na kwa sasa tuko katika hatua ya Eneo Huru la Biashara ambapo nchi 

kumi na mbili (12) kati ya nchi 15 wanachama wa SADC, ikiwemo Tanzania, 

zimeondoleana ushuru wa forodha kwenye bidhaa zinazozalishwa katika nchi 

wanachama na kukidhi vigezo vya uasili wa bidhaa. 

 

69. Mheshimiwa Spika, Wizara imeendelea kuwajengea uwezo 

wajasiriamali na wafanyabiashara wake kwa kutoa elimu ya Kanuni na Sheria 

za masoko ili kuzingatia ubora katika fursa za masoko ya EAC na SADC. Aidha, 

Wizara kwa kushirikiana na asasi zinazowakilisha wafanyabiashara kama TCCIA, 

CTI, TPSF na TANEXA, imeendelea kuwahamasisha wafanyabiashara 

kuzichangamkia fursa hizo na hivyo kuchangia katika Pato la Taifa na kuongeza 

fursa za ajira. 

 

2.5 UENDELEZAJI MASOKO 

 

 

70. Mheshimiwa Spika, uendelezaji masoko unahusu uendelezaji 

miundombinu ya masoko na mfumo wa uendeshaji masoko. Kwa upande wa 

miundombinu, nitaelezea kwa muhtasari hatua iliyofi kiwa katika kujenga 

masoko nchini. Aidha, Hotuba hii itahusu Mfumo wa Stakabadhi Ghalani na 

Commodity Exchange. 

 

Ujenzi wa Masoko Mikoani na Mipakani 

 

 

71. Mheshimiwa Spika, Katika mwaka 2013/2014, Wizara kupitia Mradi wa 

District Agricultural Sector Investment Project – DASIP, iliendelea na ujenzi wa 

masoko saba ya mipakani (Mtukula - Missenyi, Kabanga - Ngara, Nkwenda - 

Karagwe, Murongo – Karagwe, Mnanila – Buhigwe/Kasulu, Remagwe – Tarime, 

na Busoka- Kahama). Kati ya Masoko hayo, masoko matano ya Kahama 

(bandari kavu), Karagwe (Nkwenda na Murongo), Ngara (Kabanga) na Tarime 

(Sirari) yalikamilika mwezi Aprili, 2014. Masoko ya Mtukula (Misenyi) na Mnanila 

(Kasulu) imekamilisha michoro ya soko lake. Katika kuendeleza biashara 

mipakani, Wizara kupitia Mfuko wa Fedha wa Umoja wa Nchi za Ulaya (EDF 10) 

imejenga masoko matatu ya Nyamugali - Wilayani Buhigwe(Kigoma), Mkenda-

Songea Vijijini (Ruvuma) na Mtambaswala – Nanyumbu (Mtwara), ambayo yote 

yamekamilika na yatakabidhiwa hivi karibuni kwa Halmashauri husika. Aidha, 

Wizara imefanya makabidhiano na Halmashauri ya Wilaya ya Buhigwe kwa 

Soko la Nyamugali ili lianze kutumika. 

Mfumo wa Stakabadhi Ghalani 

 

72. Mheshimiwa Spika, Mfumo wa Stakabadhi Ghalani ulianzishwa na 

Serikali ili kuvunja ukiritimba uliokuwepo katika biashara ya mazao ya kilimo. 

Ukiritimba huo ulisababisha mkulima kunyonywa kutokana na kupunjwa bei na 

wanunuzi na pia mizani iliyotumika kuwa na uwalakini kutokana na kutokuwepo 

usimamizi makini. Aidha, baadhi ya wanunuzi waliwafuata wakulima 

mashambani kwao na hivyo kuwapa bei za chini sana. Kwa ujumla, 

hakukuwepo ushindani. Mheshimiwa Spika, manufaa ya mfumo huo 

yalijionesha wazi kwenye zao la korosho ambapo wakulima kutoka mikoa ya 

Lindi, Mtwara na Tanga wamepata faida kwa kuuza korosho kwa bei ya kati ya 

shilingi 1,000 hadi shilingi 1,350. Wakulima kutoka mikoa ya Ruvuma na Pwani 

wamepata hasara baada ya kuuza korosho zao chini ya bei dira ya shilingi 

1,000 kwa bei ya kati ya shilingi 700 hadi shilingi 900 kutokana na kutotekeleza 

Mfumo wa Stakabadhi Ghalani katika maeneo hayo. Hivyo, nawaomba 

viongozi na wananchi tuunge mkono Mfumo huo na pia tusaidiane kutatua 

changamoto zilizojitokeza. Hadi sasa kumekuwepo mwitikio mzuri. Mathalan, 

katika mwaka 2013/2014, Bodi imetoa leseni za biashara kwa maghala 28 na 

waendesha maghala 17. Aidha, jumla ya tani 111,952 za korosho, tani 6,000 za 

kahawa na tani 700 za mpunga zilikusanywa na wakulima, vikundi vya wakulima 

na vyama vya ushirika vya msingi zilihifadhiwa na hatimaye kuuzwa kwa 

wanunuzi mbalimbali. 

 

2.6 UKUZAJI NA UENDELEZAJI UJASIRIAMALI 

 

 

73. Mheshimiwa Spika, ili kuwawezesha wajasiriamali kukidhi mahitaji ya 

mikopo na kuwawezesha kupata mitambo, zana za kazi, vifaa na malighafi, 

katika mwaka 2013/2014, maombi 11,364 ya mikopo yaliyopokelewa yenye 

thamani ya Shilingi bilioni 13.091. Kati ya maombi hayo, jumla ya mikopo 13,444 

ikijumulisha maombi 2,080 ya mwaka 2012/2013 yenye thamani ya Shilingi bilioni 

11.309 ilitolewa. Aidha, katika mikopo iliyotolewa, asilimia 54 ilitolewa kwa 

wanawake na asilimia 39 ilitolewa kwa miradi ya vijijini na iliwezesha kupatikana 

kwa ajira 14,789 ambapo asilimia 54 zilinufaisha wanawake. 

 

74. Mheshimiwa Spika, kwa kushirikiana na wadau, Serikali imeendelea 

kuwawezesha wakulima kupata rasilimali fedha kwa ajili ya masoko ya mazao 

na bidhaa za kilimo kupitia Benki za NMB, CRDB na TIB. Katika mwaka 2013/2014, 

Serikali imewezesha kuwaunganisha wakulima wa mpunga kutoka Wilaya za 

Misungwi, Kwimba na Magu na Benki ya NMB kwa ajili ya kupata mikopo. 

 

75. Mheshimiwa Spika, utoaji wa huduma katika karibu maeneo yote 

unazingatia kumjengea uwezo mjasiriamali mdogo ili kuongeza ufanisi na tija 

katika shughuli zake za uzalishaji au biashara. Ingawa huduma zote zinamlenga 

mwananchi hasa mkulima, mtazamo wa SIDO unaelekezwa zaidi katika 

maeneo makuu matatu yafuatayo: 

 

a) Kujenga msingi na uwezo wa kuzalisha bidhaa kutokana na malighafi 

zilizopo katika kuchangia maendeleo ya viwanda vidogo vijijini (Product 

Development support); 

 

b) Kujenga uwezo wa kuzalisha mitambo na zana za kilimo, kuzalisha 

vipuri vyake, usambazaji pamoja na ufundishaji wa watumiaji; na 

 

c) Mafunzo ya ujasiriamali na ujuzi maalum (skills transfer, 

entrepreneurship, business and technical training) hasa kujenga uwezo wa 

kuongeza thamani mazao na mafunzo ya ujasiriamali na uongozi wa biashara. 

Katika mwaka 2013/2014 (Julai – Desemba 2013), jumla ya viwanda vidogo 198 

vilianzishwa na kuwezesha utengenezaji wa ajira 1,809. 

 

76. Mheshimiwa Spika, kukua na kuongezeka kwa mchango wa Sekta ya 

Viwanda Vidogo na Biashara Ndogo kunategemea zaidi uanzishwaji wa 

viwanda vidogo na biashara ndogo mpya. Wizara kwa kupitia SIDO, imekuwa 

ikitekeleza programu ya kiatamizi ya kuwezesha wabunifu kubadilisha mawazo 

yao kuwa bidhaa mpya. Chini ya utaratibu huo, jumla ya mawazo ya 

kutengeneza bidhaa mpya 58 yameatamiwa katika mikoa ya Dar es Salaam 

(28), Rukwa (7), Arusha (9), Mbeya (9) na Mwanza (5). Kati ya mawazo 

yaliyolelewa, 18 yamekwisha toa bidhaa mpya ambazo zimefi kia hatua ya 

kuingizwa sokoni. 

 

2.7 UWEKAJI MAZINGIRA BORA YA UFANYAJI BIASHARA 

 

77. Mheshimiwa Spika, katika kipindi cha 2013/2014, Wizara imeendelea 

kushirikiana na Wizara za kisekta katika ujenzi wa OSBP katika mipaka 

mbalimbali. Ujenzi wa majengo ya Vituo vya Mipakani katika vituo vya Sirari, 

Wilaya ya Tarime Mkoani Mara; na Kituo cha Mtukula, Wilaya ya Misenyi Mkoani 

Kagera,viko katika hatua za mwisho kukamilishwa. Aidha, Wizara kwa 

kushirikiana na SIDO, TIRDO, BRELA, WMA, TBS na Kampuni ya GS1 Tz National 

hutoa mafunzo ya biashara kwa Jumuiya ya wafanyabiashara mipakani. 

 

78. Mheshimiwa Spika, wizara katika kipindi cha 2013/2014, kwa 

kushirikiana na wadau wengine, tumewezesha kuanzishwa kwa Kamati za 

Pamoja Mipakani (JBCs) katika mipaka ya Mtukula, Namanga, Kabanga, 

Rusumo, Sirari, Kasumulo, na Tunduma ili kuwezesha Taasisi za Udhibiti mipakani 

kufanya kazi kwa pamoja. Lengo ni kurahisisha na kupunguza muda wa 

shehena za mizigo pamoja na watu kuvuka mipakani. Mpaka sasa, Kamati za 

Pamoja Mipakani (JBCs) katika mipaka 7 zimeanzishwa kwa jukumu la 

kuunganisha na kuwezesha Taasisi za Serikali na za Sekta Binafsi kuwezesha 

bidhaa na huduma kupita mpakani kwa muda mfupi, kuondoa vikwazo visivyo 

vya kiushuru (NTBs) hatua itakayopunguza gharama za kufanya biashara na 

kuleta ufanisi mipakani. 

 

79. Mheshimiwa Spika, marekebisho ya sheria mbalimbali ikiwemo Sheria 

ya Majina ya Biashara (Sura 213); Sheria ya Makampuni (Sura 212); Sheria ya 

Mamlaka ya Maendeleo ya Biashara Tanzania (Sura 155); na Sheria ya 

Merchandise Marks (Sura 85) yalipitishwa na Bunge. Wizara kwa kushirikiana na 

wadau husika imetunga Kanuni za kutekeleza Sheria tajwa. 

Hatua za kutangaza Kanuni hizo kwenye Gazeti la Serikali zinaendelea. 

Aidha, Wizara inaandaa marekebisho ya Sheria zifuatazo: Sheria Na 10 ya 

Stakabadhi za Maghala, “The Export Control Act”, The Agricultural Products 

(Control of Movement) Act”, Sheria ya Haki Miliki na Haki Shiriki; Sheria ya 

Vipimo, Sheria ya Usajili wa Shughuli za Biashara (BARA) na Sheria ya Ushindani. 

Marekebisho ya Sheria za BARA na Sheria ya Ushindani zipo katika hatua za 

kuandaa Muswada. Sheria ya Stakabadhi za Maghala ipo katika hatua ya 

kukusanya maoni ya wadau na Sheria nyingine zipo katika hatua ya uandishi 

wa nyaraka za Serikali. 

 

 

80. Mheshimiwa Spika, kulingana na Mpango wa Matokeo Makubwa 

Sasa (Big Results Now) uliozinduliwa mwaka jana kwa kuhusisha sekta sita za 

kipaumbele ambazo ni Niashati na Gesi Asilia; Kilimo; Maji; Elimu; Usafi rishaji; na 

Uhamasishaji wa Rasilimali, Wizara ilishiriki kikamilifu katika kutafuta nini kifanyike 

kupitia mfumo wa kimaabara (labs) ulitumika kuchuja aina mbalimbali za 

mawazo na mbinu za kutatua matatizo na changamoto (complex issues) katika 

kuboresha uchumi wetu kulingana na Dira ya Maendeleo ya Taifa 2025. 

Ijapokuwa Sekta ya Viwanda na Biashara haikuwa na Lab yake yenyewe, lakini 

kwa kuwa ni kiungo muhimu cha utekelezaji katika sekta nyingine, Wizara yetu 

ilishirikishwa katika Lab ya Sekta ya Kilimo. Kati ya maeneo ya utekelezaji wa 

BRN katika sekta hiyo, Wizara ya Viwanda na Biashara ina mchango katika 

eneo la kuendeleza masoko ya vijijini kwa kuanzisha Collective Warehouse 

Marketing Systems (COWABAMA) na kuendeleza Soko la Mazao na Bidhaa 

(Commodity Exchange Market). Katika kushiriki utekelezaji katika maeneo 

kuanzisha Soko la Mazao na Bidhaa (Commodity Exchange), Wizara 

imeaandaa Waraka wa kuanzishwa kwa Soko hilo na suala hilo lipo katika ngazi 

za juu za maamuzi. Kwa upande wa uanzishwaji wa Collective Warehouse 

Marketing Systems (COWABAMA), ukaguzi wa hali halisi ya maghala yote katika 

maeneo yanayohusika umefanyika na utekelezaji wa kuanzisha maghala hayo 

umepangwa kufanyika katika miaka mitatu badala ya miwili ya awali, 

2013/2014 2014/2015. 

81. Mheshimiwa Spika, pamoja na marekebisho ya Sheria mbalimbali ili 

kuboresha mazingira ya biashara nchini, Wizara yangu ilishiriki pia awamu ya pili 

ya Maabara Maalum (Lab) kuhusu Kuboresha Mazingira ya Biashara Tanzania 

iliyozinduliwa rasmi na Mhe. Dkt. Jakaya Mrisho Kikwete, Rais wa Jamhuri ya 

Muungano wa Tanzania. Wizara yangu kwa kushirikiana na Wizara, Taasisi na 

Sekta Binafsi inatekeleza eneo la maboresho ya Sheria hususan Uandikishaji wa 

Makampuni, Majina ya Biashara na upatikanaji wa leseni za biashara. Katika 

hatua za awali, Wizara yangu kwa kushirikiana na Wizara, Taasisi na Sekta Binafsi 

imeanza kutekeleza masuala ambayo hayahitaji fedha na itaendelea 

kutekeleza yale yanayohitaji fedha, yenye lengo la kuboresha mazingira ya 

biashara nchini. Masuala hayo ni pamoja na kuanzisha National Business Portal 

itakayorahisisha uandikishaji wa Makampuni na Majina ya Biashara, Utoaji wa 

Leseni za Biashara kupitia njia ya mtandao (Online Registration and Business 

Licensing) pamoja na kuainisha aina za leseni, taasisi na wakala za uthibiti 

(regulatory institutions). Lengo la hatua hiyo ni kubaini sheria zinazokwaza 

biashara ili kuzirekebisha au kuzifuta kabisa kwa lengo la kupunguza muda wa 

kuanza biashara ambao kwa sasa, kulingana na taarifa ya Benki ya Dunia, 

unachukua siku 26. Lengo ni kupunguza muda huo hadi kufi kia siku tano na pia 

kupunguza taratibu za kupata leseni ya biashara kutoka siku tisa kufikia taratibu 

tatu. Jitihada hizo zitawezesha uandikishaji au upatikanaji wa leseni kufi kia siku 

moja ifikapo mwaka 2016. 

 

2.8 UENDELEZAJI UTAFITI NA MAENDELEO 

 

82. Mheshimiwa Spika, utafi ti na teknolojia ni msingi mkuu katika 

kuanzisha miradi ya uzalishaji viwandani. Matumizi ya teknolojia muafaka licha 

ya kuongeza ufanisi, huleta tija na kuhakikisha bidhaa inakuwa na viwango 

vinavyotakiwa. 

 

83. Mheshimiwa Spika, katika kipindi cha 2013/2014, Taasisi za Uwekezaji, 

Utafi ti, Maendeleo ya Teknolojia na Mafunzo zilizo chini ya Wizara (CAMARTEC, 

CBE, EPZA, NDC, TEMDO na TIRDO) zimetekeleza yafuatayo: 

(a) TIRDO kwa kushirikiana na wadau ikiwemo COSTECH imeendeleza: 

 

i. Utafi ti wa kaushio la jua na majaribio ya kuboresha kaushio hilo ili kutoa 

bidhaa bora na zenye ushindani hususan muhogo; 

 

ii. kutoa huduma za upimaji wa uharibifu wa mazingira unaotokana na 

uzalishaji wa viwandani na kutoa ushauri wa utunzaji na uhifadhi wa mazingira 

katika uzalishaji. Ushauri huo umetolewa katika viwanda vya tumbaku, saruji, 

mbao, mabati, vinywaji na makonyo ya karafuu katika mikoa ya Dar es Salaam, 

Iringa, Mbeya, Tanga na Zanzibar; 

 

iii. Kufanya upembuzi yakinifu na kutayarisha mpango wa ufufuaji wa 

Kiwanda cha Mafuta ya Makonyo kilichoko Pemba; 

iv. Kufanya tathmini ya matumizi sahihi ya teknolojia katika uzalishaji na 

ukaushaji wa chumvi kwenye Kiwanda cha Chumvi cha Wawi, Pemba; 

 

v. Kubuni mtambo wa kuchakata taka za ngozi (leather recycling 

machine) ambao umekwishanunuliwa na uko katika hatua ya usimikwaji; 

 

vi. Kuhamasisha matumizi ya nembo za mistari kwa makampuni ya ndani 

na nje ya nchi. Mpaka sasa, makampuni 570 hapa nchini yamekuwa 

wanachama wa GS1 na bidhaa 10,200 zimepata nembo za mistari; 

 

vii. Kufanya tathmini za kitaalamu (technical assessments) katika viwanda 

vipya sita (6) vinavyohitaji kupata mikopo kutoka Benki ya Maendeleo (TIB) ili 

kushauri kitaalam endapo miradi/viwanda hivyo vitafikia malengo kama benki 

itatoa mikopo hiyo. Viwanda vilivyofanyiwa tathmini ni viwanda vya kuzalisha 

sukari, filter za magari, majiko yanayotumia makopo (canisters) ya gesi ya 

butane, maji, juisi, na uzalishaji wa wanga kwa kutumia muhogo vilivyoko Dar es 

Salaam, Pwani na Zanzibar; 

viii. Kutoa mafunzo na kufanya tathmini kwa wazalishaji wadogo 

waliojengewa tovuti za kutangaza bidhaa zao ili kubaini changamoto 

zinazowakabili na walivyoweza kufaidika na tovuti hizo. Wazalishaji wapatao 13 

waliweza kuingiza bidhaa zao kwenye masoko kutoka mikoa ya Dar es Salaam, 

Mtwara na Pwani na kupata nembo za mstari (Bar Codes) ya ndani na nje ya 

nchi; na 

 

ix. Kukamilisha Mpango wa Matumizi Bora ya Ardhi na kupitishwa na 

Menejimenti na Bodi ya TIRDO. Hadi sasa, Andiko la Mradi (Business Plan) 

limetayarishwa na upembuzi yakinifu umefanyika. 

 

(b) TEMDO imetekeleza shughuli zifuatazo: 

 

(i) Kutoa ushauri wa kihandisi pamoja na mafunzo katika viwanda kumi 

vya kati na vikubwa kwa lengo la kuongeza uzalishaji, ubora wa bidhaa, faida, 

kuhifadhi mazingira na matumizi bora ya nishati kwa Mount Meru Millers, Kijenge 

Animal Feed, Banana Investments Ltd, Pepsi SBC (T) Ltd, Sunfl ag Textile Mills, A-Z 

Textile Mills (Arusha), TPC Ltd, Tanzania Breweries Ltd (TAMACO) (Kilimanjaro), 

Tandiary Ltd, Reli Assets Holding Co. na Tanzania Railways Co. Ltd (Dar es 

Salaam). Huduma za ushauri na kihandisi zimetolewa kwa viwanda vya Banana 

Investments Ltd na TAMACO kulingana na mahitaji yaliyobainishwa; 

 

(ii) Kuboresha miundombinu ya kiatamizi na kutoa huduma kwa 

wajasiriamali watengenezaji wa mashine na vifaa kwa matumizi ya viwanda 

vya kati (machinery and equipment for light industries). Wajasiriamali wanane 

(8) waliomaliza muda wao (graduate) katika kiatamizi cha TEMDO 

wamewezeshwa kuendeleza miradi yao kibiashara wakiwa kama wapangaji 

wa TEMDO na mmoja (1) akiwa nje ya kiatamizi; 

 

(iii) Kutayarisha andiko na mpango wa biashara (proposal and busines 

plan) kwa mradi wa kuzalisha umeme kwa mitambo inayoendeshwa kwa 

nguvu ya maji katika kijiji cha Mafuta-Mvomero Morogoro; 

(iv) Kufanya maboresho makubwa katika teknolojia ya kuzalisha mkaa 

kutokana na mabaki ya mimea. Jumla ya mitambo mitatu (3) imetengenezwa 

ambapo mmoja (1) umefungwa huko Dodoma (1) na miwili (2) Arusha; na 

 

(v) Kuboresha kiteketezi cha kuchomea taka za hospitali na taka ngumu 

(bio-medical solid waste incinerator) na kusimikwa katika hospitali tatu za Wilaya 

ya Siha, Mafi a na Arusha. 

 

(c) Kwa upande wa zana za kilimo, CAMARTEC                      imetekeleza 

miradi ifuatayo: 

 

 

(i) Kubuni mashine ya kuvuna, kupura na kupepeta mpunga kwa maana 

ya kiasili [prototype] na kuifanyia majaribio katika eneo la Mabogini Mkoani 

Kilimanjaro; 

 

(ii) Kuunda mashine za kufunga majani kwa ajili ya kuboresha matumizi ya 

malisho kwa kuongeza muda wa kukaa rafuni. Jumla ya mashine 16 

zimetengenezwa na 10 zimesambazwa katika mikoa ya Arusha na Kilimanjaro; 

 

 

(iii) Kuendelea kujenga mitambo mikubwa ya Biogasi kwa ajili ya kufua 

umeme kwenye shule na taasisi nchini. Katika mwaka 2013/2014, jumla ya vifaa 

2,000 vya majiko ya biogesi vimekamilishwa na kusambazwa katika Wilaya za 

Mwanga, Ilemela, Nyamagana, Dodoma na Singida; 

 

 

(iv) Kuendelea kutoa mafunzo kwa watumiaji wa zana za kilimo ili 

kuongeza tija katika kilimo; na 

 

(v) Taasisi za SIDO, TEMDO na CAMARTEC zimeendelea kushirikiana katika 

kubuni na kutengeneza teknolojia za kuongeza thamani. Teknolojia hizo ni 

pamoja na za kuongeza thamani mazao ya alizeti, muhogo, korosho, mahindi, 

soya, ngozi na mbogamboga. 

 

(d) SIDO imeendelea kutekeleza shughuli zifuatazo                       

mwaka 2013/2014:- 

(i) Kwa kushirikiana na vituo vyake vya uendelezaji wa teknolojia vilivyopo 

Arusha, Iringa, Kigoma, Kilimanjaro, Lindi, Mbeya na Shinyanga, iliwezesha 

utengenezaji wa zana mpya za aina 1,715 na kusambazwa kwa watumiaji. 

Teknolojia hizo zilihusisha ubanguaji wa korosho, usindikaji wa muhogo, usindikaji 

wa vyakula, upunguzaji wa matumizi ya miti na mazao yake kama nishati na 

ufungashaji wa vyakula vilivyosindikwa. Pia, zilihusu utengenezaji wa vifaa vya 

ujenzi hasa matofali, utengenezaji wa chokaa na chaki, ukamuaji mafuta ya 

kula, utengenezaji wa sabuni na usindikaji ngozi kwa kutumia njia za asili. 

Teknolojia hizo zimesaidia kuimarisha na kuongeza ubora wa bidhaa za 

wajasiriamali na hivyo kuziongezea ushindani katika soko; na 

 

(ii) Pamoja nakukabiliwa na changamoto ya ufinyu wa bajeti, Wizara 

imewawezesha maofi sa 94 wa SIDO kupata mafunzo mbalimbali ndani na nje 

ya nchi na hivyo kuwajengea uwezo wa kitaalam wa kuwahudumia 

wajasiriamali wadogo kwa ufanisi zaidi. Wizara iliweza kuwashawishi Washirika 

wa Maendeleo kutekeleza programu SIDO na pia kulijengea Shirika uwezo wa 

kuendeleza na kukuza jasiriamali ndogo na za kati nchini. Kwa sasa, kupitia 

SIDO, kuna miradi inayotekelezwa chini ya ufadhili wa IFAD, KOICA na wadau 

wengine wa MUVI (IFAD) na Vituo vya mafunzo ya Usindikaji wa Mazao (Training 

Cum Processing Centre)-KOICA. 

 

2.9 USIMAMIZI WA SERA NA SHERIA KATIKA BIASHARA 

 

 

84. Mheshimiwa Spika, zoezi la awali la mapitio ya Sera ya Taifa ya 

Biashara kwa awamu ya kwanza ya kukusanya maoni ya wadau limekamilika. 

Aidha, awamu ya pili ni ya kufanya uchambuzi yakinifu wa maeneo mangine ili 

hatimaye kuendeleza kazi hiyo katika mwaka 2014/2015. Aidha, katika kipindi 

cha 2013/2014, Wizara imefanya maandalizi ya Sera ya Walaji (National 

Consumer Policy). Rasimu ya Sera hiyo imechambuliwa na kuwasilishwa katika 

ngazi za maamuzi. 

 

85. Mheshimiwa Spika, vilevile Wizara imekamilisha Rasimu ya Sera na 

Mkakati wa Kitaifa wa Miliki Ubunifu (National Intellectual Property Policy and 

Strategy) na maoni ya wadau yamezingatiwa katika uandaaji wa Sera na 

Mkakati wake. Mikutano ya kupata maoni ya wadau ilifanyika katika kanda 

tano ambazo ni: Kanda ya Mashariki Kanda ya Nyanda za Juu Kusini, Kanda ya 

Ziwa, Kanda ya Kati na Kanda ya Kaskazini. Kinachofanyika sasa ni kuoanisha 

yaliyopo katika mkakati wa mwanzo na mapendekezo yaliyotolewa ili kuweza 

kupata mkakati madhubuti kwa ajili ya hatua za ukamilishwaji wake. 

 

86. Mheshimiwa Spika, katika mwaka 2013/2014, malengo ya Wizara 

katika masuala ya ushindani na udhibiti wa bidhaa na huduma kupitia TBS, 

TANTRADE, COSOTA, BODI YA MAGHALA, FCC, FCT na SIDO yalikuwa ni kuratibu 

ushindani, sera, kanuni za biashara na kusimamia ubora wa bidhaa na huduma; 

na kuthibitisha umahiri wa baadhi ya maabara. 

 

87. Mheshimiwa Spika, kwa upande wa Wakala wa Vipimo, utekelezaji 

ulikuwa kama ifuatavyo: 

 

i. Ilirekebisha vipimo 8,336, na kaguzi 571 zilifanyika kwa ajili ya kuwalinda 

walaji; 

 

ii. Kuanzisha vituo mbalimbali vya ukaguzi wa bidhaa zilizofungashwa 

mipakani na bandarini kama vile Sirari, Namanga, Horohoro, Holili, na Bandari 

ya Mwanza; 

 

iii. Kutoa elimu kwa umma kupitia vyombo vya habari kama vile 

Magazeti, Redio na Luninga; 

 

iv. Kuimarisha Kitengo cha Bandari kwa kupeleka watumishi tisa kwenye 

mafunzo ya upimaji wa mafuta na gesi (Oil and Gas metering), kuongeza 

vitendea kazi ikiwa ni pamoja na vifaa vya ofi si na vya usalama (safety gears), 

na kuongeza rasilimali watu ili kutoa huduma ya kusimamia vipimo bandarini 

kwa ufanisi zaidi; 

 

v. Kuendelea kudhibiti usahihi wa vipimo vitumikavyo katika gesi asilia na 

ile itokanayo na mafuta ya petrol; 

 

vi. Kujenga Calibration Bay ya kisasa katika eneo la Misugusugu mkoani 

Pwani mbapo tayari mchoraji amepatikana na anaendelea na kazi hiyo. Ujenzi 

wa Calibration Bay ya Mwanza umeanza na unatarajia kukamilika mwezi Mei, 

2014 na Ujenzi wa Calibration Bay ya Iringa umekamilika na kituo kinafanya kazi. 

 

88. Mheshimiwa Spika, Msajili wa Makampuni ameendelea kujiimarisha ili 

kuboresha huduma zake. Wakala inaendelea na utaratibu wa kuweka mifumo 

ya kuwezesha usajili wa makampuni na majina ya biashara ili kufanyika kwa njia 

ya mtandao. Kazi hiyo inafanyika sambasamba na kuangalia, kuboresha 

taratibu za utendaji na kuweka mifumo na vifaa vya TEHAMA. Aidha, Sheria za 

Makampuni na Sheria ya Majina ya Biashara tayari zimefanyiwa marekebisho. 

Kanuni zake zimeandaliwa na kupitishwa na Mheshimiwa Waziri wa Viwanda na 

Biashara na tayari zinasubiri kutangazwa kwenye Gazeti la Serikali ili zianze 

kutumika. Wakala imempata mtaalam elekezi kwa ajili ya kuchora jengo na 

kusimamia ujenzi katika Kiwanja Namba. 24 kilichopo maeneo ya Ada Estate, 

Wilaya ya Kinondoni. Ramani pamoja na taratibu za vibali na rasilimali fedha 

kwa ajili ya kuanza ujenzi vinakamilishwa. 

89. Mheshimiwa Spika, Tume ya Ushindani imeendelea kutekeleza jukumu 

lake la kuhakikisha ufanyaji biashara unaendeshwa kwa haki. Katika kufi kia 

azma hiyo, Tume imetekeleza mambo yafuatayo:- 

 

i. Kutekeleza kwa nguvu zaidi mpango wa kuteketeza bidhaa mbalimbali 

ambazo zimehifadhiwa kwenye maghala mbalimbali ya Serikali kwa mujibu wa 

sheria za mazingira. Tume inawasiliana kwa karibu na Shirika la Mazingira la Taifa 

na Taasisi zingine ili kutafuta njia nzuri kimazingira ya kuteketeza bidhaa hizo. 

Tume imeweza kuwaadhibu waingizaji 186 wa bidhaa kutoka nje kwa kukiuka 

Sheria za Alama za Bidhaa; 

 

ii. Kuandaa kongamano lililowakutanisha wamiliki wa nembo za biashara 

ili kuweka bayana utaratibu mzuri wa kushirikiana katika kupambana na kuthibiti 

bidhaa bandia katika soko la Tanzania; 

 

iii. Kuthibiti bidhaa bandia katika mikoa mbalimbali kwa kufanya upekuzi 

wa ghafl a mara 60 kwa lengo la kupambana na kuthibiti bidhaa bandia katika 

maduka na ghala mbalimbali za kuhifadhia bidhaa katika mikoa ya Dar es 

Salaam, Mwanza na Moshi. Upekuzi huo ulihusishwa na ukiukaji wa Sheria za 

Alama za Bidhaa ambazo wamiliki wake waliwasilisha malalamiko. Bidhaa 

bandia zilizopekuliwa ni Konyagi, Nivea, IPS, Philips, A to Z, MEM, Gillette, Simba, 

Nokia, Tronics, Techno, Samsung na HP. Bidhaa bandia zimeendelea kukaguliwa 

na kudhibitiwa kwenye Bandari ya Dar es Salaam na Bandari za nchi kavu 

ambapo makontena 221 yalikamatwa. Bidhaa bandia zenye thamani ya 

Shilingi milioni 63 ziliweza kuteketezwa katika njia iliyo salama kimazingira;  

 

iv. Kuchunguza masuala manne yanayokiuka Sheria ya Ushindani katika 

Sekta Ndogo za Saruji, Tumbaku, Gesi na Bima. Taarifa za uchunguzi katika 

masuala hayo zimewasilishwa sehemu husika na zipo kwenye hatua za mwisho 

za kusikilizwa na kufanyiwa uamuzi na Tume; 

 

v. Kukamilisha utafi ti wa ushindani katika masoko ya saruji na sukari kwa 

kushirikiana na Taasisi zinazosimamia ushindani katika nchi za Afrika Kusini, 

Botswana. Kenya, Namibia na Zambia. Tume pia inashiriki katika kamati 

iliyoundwa na Mheshimiwa Waziri wa Viwanda na Biashara inayofanya utafiti 

kuhusu changamoto za soko la saruji nchini; 

 

vi. Kupokea na kuyashughulikia malalamiko 17, kati ya hayo, lalamiko 

moja linafanyiwa tathmini ya kisheria kwa kuangalia uzoefu wa nchi nyingine 

katika kufanya maamuzi juu ya matangazo potofu (deception and misleading 

on manufacturing process). Pamoja na hayo walalamikaji katika malalamiko 16 

hawajaleta mrejesho na Tume inaendelea kufuatilia mwenendo wa malalamiko 

yanayohusu bidhaa husika ili kubaini endapo muuzaji/wauzaji wameacha 

mbinu hizo potofu baada ya kuelimishwa na Tume. Katika kipindi cha 

2013/2014, bidhaa zilizolalamikiwa kwa kiwango kikubwa ni bidhaa za 

mawasiliano ambazo ni simu za viganjani na vipangusa (mobile phones na 

Ipad) na ubora wa mafuta ya alizeti yazalishwayo nchini; na 

 

vii. Kuendelea na maandalizi ya rasimu ya Sera ya Taifa ya Kumlinda Mlaji 

na iliweza kupitia mapendekezo ya wadau. Kazi ya kutengeneza sera 

imekwishaanza 

 

90. Mheshimiwa Spika, taasisi nyingine iliyoko chini ya Wizara yangu 

inayohusika na usimamizi wa sheria na taratibu za kibiashara ni TBS. Katika 

mwaka 2013/2014, ilitekeleza mambo yafuatayo: 

 

i. Kukagua na kuhakiki bidhaa kutoka nje ya nchi, ambapo hadi kufi kia 

mwezi Machi 2014, jumla ya vyeti 19,966 vya ubora wa bidhaa (Certifi cate of 

Conformity-COC) zinazoingizwa kutoka nje vilitolewa kwa shehena za bidhaa 

mbalimbali. Katika kipindi cha Julai hadi Machi 2014, jumla ya magari 28,656 

yalikaguliwa kupitia ukaguzi wa nje (Preshipment Verifi cation) na jumla ya 

magari 51 yalikaguliwa baada ya kuingia nchini (Destination Inspection.). Aidha, 

Shirika linatarajia kufungua kituo kipya cha ukaguzi wa ubora wa bidhaa katika 

mpaka wa Tunduma. Faida kubwa ya utaratibu wa PVoC ni kuzuia bidhaa 

zisikokidhi ubora kuingizwa nchini na hivyo kuiepusha nchi kuwa jalala la bidhaa 

hafi fu na kuondoa ushindani usio wa haki kati ya wafanyabiashara; 

 

ii. Kufanya ukaguzi wa bidhaa zilizoko sokoni – katika mwaka 2013/2014 

kuna bidhaa mbalimbali kwa mfano vilainishi vya injini (lubricants) 

vilivyoonekana havina ubora vilivyokuwa sokoni, hatua zilichukuliwa na 

kuufahamisha umma. Pia, zoezi la kuwachukulia hatua wazalishaji 

wanaopeleka bidhaa sokoni bila kuthibitishwa limekuwa endelevu na 

tumefanikiwa kuongeza maombi ya wazalishaji wanaotaka leseni za kutumia 

alama ya ubora ya TBS. Katika mwaka 2013/2014, bidhaa zilizopewa 

kipaumbele ni: 

 

 

a) Mikate (bakery): Mikoa ya Dar es Salaam, Arusha na Dodoma ambapo 

bakery 14 zilikaguliwa kwa kushitukizwa na kati ya hizo kumi (10) zimekwishapata 

leseni ya ubora. Zilizobaki bado ziko kwenye mchakato; 

 

b) Nondo: Zoezi hilo liliendeshwa Tanzania nzima kwa wazalishaji wote wa 

nondo na viwanda 4 viligunduliwa kuzalisha bila kupata leseni ya ubora na 

kufungiwa kabla ya kuruhusiwa kuendelea na uzalishaji baada ya kupata leseni; 

 

c) Maji: Wazalishaji kadhaa walitembelewa katika Mkoa wa Dar es 

Salaam na viwanda viwili vilisimamishwa kwa sababu ya kukiuka taratibu za 

leseni. Kiwanda kimoja kilichopo Dar es Salaam bado kimefungwa na kingine 

cha Tanga kimefunguliwa baada ya kutimiza masharti na; 

 

d) Mitumba ya nguo za ndani: Zoezi hilo lilitiliwa mkazo na pia kutumia 

vyombo vya habari kuelimisha umma kuhusu madhara yake. Zoezi hilo lilifanyika 

kwa kukamata na kuteketeza nguo za ndani zilizokutwa katika mikoa ya Arusha, 

Dar es Salaam, Kilimanjaro, Mbeya na Mwanza. 

 

iii. Kuziwezesha maabara zake kupata vifaa vya kupimia kufi kia viwango 

vya upimaji vya kimataifa. Hadi hivi sasa, jumla ya maabara nne (4) za Shirika la 

Viwango Tanzania zimehakikiwa na kupewa Vyeti vya Umahiri wa Utendaji wa 

Kazi zake. Maabara hizo ni pamoja na Maabara ya Ugezi (Metrology 

Laboratory), Maabara ya Chakula, Maabara za Kemia na Maabara ya 

Nguo/Ngozi. 

 

iv. Kutoa mafunzo kwa wajasiriamali nchini katika mikoa ya Tabora, 

Shinyanga, Rukwa, Katavi na wilaya zote za Mkoa wa Dar- Es- Salaam. Mafunzo 

hayo yalianza rasmi mwezi Machi 2014. 

 

2.10 UENDELEZAJI WA TAALUMA YA BIASHARA 

 

91. Mheshimiwa Spika, Chuo cha Elimu ya Biashara (CBE) kimeendelea 

kutoa mafunzo ya elimu ya biashara kwa kada mbalimbali, kuanzia ngazi ya 

cheti hadi stashahada ya uzamili katika fani za Uongozi wa Biashara, Uhasibu, 

Ugavi, Masoko, Mizani na Vipimo, Menejimenti ya Fedha, Rasilimali Watu, na 

Biashara za Nje (IBM). CBE imekamilisha maandalizi ya mitaala yenye uelekeo 

wa kiutendaji katika nyanja za biashara kuanzia ngazi ya cheti hadi shahada. 

Mitaala hiyo imeanza kutumika mwaka 2013/2014. Aidha, Chuo kipo katika 

jitihada za kuandaa mitaala mipya katika eneo la elimu ya biashara (Bachelor 

of Business Education). Chuo pia kimewapa wakufunzi wote mafunzo ya namna 

ya kuandaa na kuomba kazi za ushauri (consultancy services). 

 

92. Mheshimiwa Spika, katika kutafuta suluhu ya muda mfupi ya uhaba 

wa madarasa ya kufundishia, Chuo kimejenga darasa moja kubwa la muda 

katika Kampasi ya Dar es Salaam lenye uwezo wa kuchukua wanafunzi 1,000 

likiwa na viti na feni. Katika mwaka 2013/2014, kulikuwa na jumla ya wahitimu 

7,034 ambapo kati yao wanaume ni 3,554 na wanawake ni 3,480 walihitimu 

katika program mbalimbali. Chuo pia kimeingia mkataba na Chuo Kikuu cha 

Finland (University of Eastern Finland) kuendesha kwa pamoja Program za 

Degree za Uzamifu (PhD) ambapo wakufunzi watano wameanza masomo 

katika mwaka 2013/2014. Aidha, Chuo kwa kushirikiana na Uholanzi chini ya 

mradi wa NICHE kinatoa mafunzo ya uzamivu kwa wakufunzi wanne katika nchi 

mbalimbali. 

3.0 MAENDELEO YA RASILIMALI WATU 

 

93. Mheshimiwa Spika, Sekta ya Viwanda na Biashara ina watumishi 

wapatao 1,846 wa kada mbalimbali. Kati ya hao, watumishi 225 ni wa Wizarani 

na waliobaki 1,621 wapo katika Taasisi 18 za sekta hii. Kwa mwaka 2013/2014, 

Wizara imeajiri watumishi wawili wa kada ya Katibu Mahsusi, imethibitisha kazini 

watumishi kumi na tisa (19) na kupandisha vyeo watumishi 47 wa kada 

mbalimbali waliokuwa na utendaji mzuri wa kazi na kukidhi mahitaji ya miundo 

yao ya kiutumishi. Aidha, Wizara imepeleka watumishi 45 kwenye mafunzo ya 

muda mfupi na mrefu ndani na nje ya nchi kwa lengo la kuwajengea uwezo ili 

kuongeza ufanisi na tija katika utendaji wa kazi. 

 

4.0 USIMAMIZI WA MAPATO NA MATUMIZI 

 

94. Mheshimiwa Spika, Katika kuimarisha usimamizi wa Mapato na 

Matumizi ya Serikali na kuhakikisha kwamba Sheria na Kanuni na taratibu za 

fedha zinazingatiwa, kwa mwaka 2013/2014, Wizara imefanya ukaguzi wa 

kawaida na kutoa taarifa za kila robo mwaka katika Kamati ya Ukaguzi ya 

Wizara. Pia, Wizara imekuwa ikitekeleza ushauri unaotolewa katika Taarifa za 

Ukaguzi ili kuhakikisha kwamba mapungufu yaliyobainishwa yanarekebishwa; 

imeratibu na kusimamia vikao vya Kamati ya Ukaguzi na Kamati ya Kusimamia 

na Kudhibiti Mapato na Matumizi ya Serikali na kuwasilisha taarifa katika ngazi 

husika kwa wakati. Wizara imesimamia na kujibu Hoja za Wakaguzi wa Nje na 

kushiriki katika vikao vya Kamati ya Bunge ya Hesabu za Serikali (PAC); Pia 

imeandaa na kuwasilisha Taarifa za Mwaka za Mapato na Matumizi kwa 

kufuata mfumo wa IPSAs na imeratibu na kuandaa Taarifa za Mapato na 

Matumizi na kuziwasilisha kwa wakati. 

 

5.0 USIMAMIZI WA UNUNUZI 

 

95. Mheshimiwa Spika, Katika kutekeleza Sheria ya Ununuzi wa Umma Na. 

7 ya Mwaka 2011 na Kanuni zake za mwaka 2013, Wizara imeandaa Mpango 

wa Manunuzi wa Mwaka 2013/2014 kulingana na Sheria hiyo na kusimamia 

utekelezaji wake. 

 

 

 

 

6.0 HUDUMA ZA SHERIA 

 

96. Mheshimiwa Spika, Katika kipindi cha mwaka 2013/2014, Wizara kwa 

kushirikiana na Ofi si ya Mwanasheria Mkuu wa Serikali imefanya mapitio na 

kurekebisha sharia mbalimbali zinazohusiana na masuala ya biashara kwa 

lengo la kuboresha mazingira ya kufanya biashara nchini. Katika kipindi 

hichohicho, Wizara imetengeneza Kanuni sita za sheria zinazohusiana na 

ufanyaji wa biashara na tayari zipo hatua ya mwisho kutangazwa kwenye 

Gazeti la Serikali. Aidha, Wizara inatarajia kufanya mapitio kwenye sheria 

zinazohusiana na biashara ambazo hazijafanyiwa mapitio. Wizara itaendelea 

na mashauri yaliyoko Mahakamani, na kwenye Tume na Mabaraza ya Uamuzi. 

 

7.0 MAMBO MTAMBUKA 

 

(a) Kupambana na Rushwa 

 

97. Mheshimiwa Spika, Wizara imeendelea na jitihada za kupambana na 

kudhibiti rushwa kwa watumishi wake kwa kutoa maelekezo mbalimbali ya 

sheria zinazotumika katika Utumishi wa Umma kupitia vikao vya kazi. Katika 

kuongeza uwajibikaji kwa wananchi, Wizara imehuisha Mkataba wa Huduma 

kwa Mteja kwa ajili ya kuboresha utendaji na kuongeza nguvu ya kuimarisha 

Dawati la Kushughulikia Malalamiko katika Sekta ya Viwanda na Biashara. 

 

(b) Kupambana na UKIMWI/VVU 

 

98. Mheshimiwa Spika, kwa mujibu wa Waraka wa Serikali Na. 1 wa 

mwaka 2006, unaohusu huduma kwa watumishi wanaoishi na Virusi Vya Ukimwi 

na wenye UKIMWI, Wizara imeendelea kutoa huduma ya lishe, usafi ri na 

virutubisho kwa watumishi wake waliojitokeza ili kuwaongezea afya waweze 

kuchangia katika ujenzi wa Taifa. Aidha, Wizara imeendelea kuhamasisha 

upimaji wa afya za wafanyakazi kwa hiari na kusambaza vifaa vya kuzuia 

maambukizi kama vile mipira ya kiume na ya kike kwa watumishi wake na 

taasisi zake ili kupunguza maambukizi mapya. 

 

(c) Jinsia katika Sera, Mikakati, Programu za Wizara 

 

99. Mheshimiwa Spika, Katika mwaka 2013/2014, Wizara imechukua 

hatua mbalimbali katika kujumuisha masuala ya jinsia katika sera, mikakati na 

programu za Wizara ikiwa ni pamoja na kutoa mafunzo kwa maafi sa bajeti 50 

kutoka Wizarani na Taasisi zilizo chini yake. Mafunzo hayo yalihusiana na 

uchambuzi wa masuala ya jinsia katika bajeti. (Gender Responsive Budgeting). 

Aidha, mafunzo yalitolewa kwa Menejimenti ya Wizara jinsi ya kujumuisha 

masuala ya jinsia katika sera, mikakati, programu na bajeti ya Wizara. 

 

100. Mheshimiwa Spika, Wizara imetayarisha mwongozo kwa ajili ya 

uanzishwaji wa Dawati la Jinsia katika mipaka yote ya Tanzania ndani ya 

Jumuia ya Afrika Mashariki. Mwongozo umetoa ufafanuzi kuhusu mipaka na 

mamlaka ya madawati hayo na kuhakikisha kuwa rasilimali za kutosha 

zinapatikana. Aidha, kuhakikisha kuwa madawati yanakuwa na uwezo wa 

kutumikia wafanyabiashara wanawake na kufuatilia na kuripoti kuhusu 

utekelezaji wa sera zinazohusiana ya masuala ya jinsia katika Kamati za Pamoja 

Mipakani (Joint Border Commitees). Vilevile, Wizara kupitia Dawati la Jinsia 

linatarajiwa kuratibu na kupokea taarifa za madawati hayo moja kwa moja 

kutoka kwenye ofi si za mipakani, kuchambua, kuchukua hatua na kutoa 

ushauri kwa Kamati na sekta nyingine. 

 

101. Mheshimiwa Spika, Wizara iliandaa semina ya uhamasishaji kwa 

Wasimamizi na Wafanyakazi wa Benki za Biashara na watoa huduma wengine 

wa Huduma za Fedha kwa lengo la kukuza upatikanaji wa mikopo kwa ajili ya 

wanawake. Semina hizo zilifanyika Dar es Salaam, Morogoro na Tanga. Jumla 

ya taasisi 40 zilishiriki ikiwemo Benki ya Taifa ya Biashara (NBC), CRDB Bank Ltd, 

Wanawake Bank, Twiga Bankorp Ltd, Azania Bank, National Microfi nance Bank 

(NMB), Barclays, Standard Chartered, Stanbic Bank, Exim Bank, Benki ya Posta 

Tanzania (TPB), SIDO, PRIDE, Mhalili SACCOS, Bradec MFI, Tanga Wafanyakazi 

SACCOS, Diamond Trust Bank, Mkoa SACCOS, Bayport Tanzania Ltd, FINCA, 

Vision Fund Tanzania, na Ofi si ya Ustawi wa Jamii. Washiriki wa semina 

walibadilishana mawazo kuhusu changamoto mbalimbali wanazokabiliana 

nazo na walikubaliana kuwa kuna umuhimu wa kuwa na dirisha tofauti kwa 

wanawake. 

 

8.0 CHANGAMOTO NA HATUA ZILIZOCHUKULIWA 

 

102. Mheshimiwa Spika, Katika utekelezaji wa malengo yake, Sekta ya 

Viwanda na Biasha imekabiliwa na changamoto kuu ya uhaba wa rasilimali 

fedha, kukabiliwa na mlolongo mkubwa wa kodi, ushuru na tozo mbalimbali. 

Changamoto zingine zinazokabili sekta hii ni gharama kubwa za kufanya 

biashara (cost of doing bussiness) zinazotokana na kupanda kwa bei ya umeme 

na maji, teknolojia duni za uzalishaji na uhaba wa technicians (specialised 

industrial skills personnel) katika fani mbalimbali viwandani ambako 

kumeendelea kuwa ni changamoto kwa sekta. 

 

103. Mheshimiwa Spika, Maeneo mengine yenye kuleta changamoto ni 

ushindani usio wa haki unaotokana na kuingizwa kwa bidhaa kutoka nje 

ambazo hazijalipiwa ushuru stahiki, ukosefu wa maeneo ya kutosha 

yaliyotengwa kwa uwekezaji wa viwanda na ukosefu wa mitaji ya kuanzisha 

viwanda imezidi kurudisha nyuma jitihada za kuendeleza viwanda nchini. 

 

9.0 MALENGO YA MWAKA 2014/2015 

9.1 SEKTA YA VIWANDA 

 

104. Mheshimiwa Spika, Katika Mwaka 2014/2015, Sekta ya Viwanda ina 

malengo yafuatayo:- 

i) Kuendelea na utekelezaji wa Mkakati Unganishi wa Uendelezaji 

Viwanda Nchini kwa kuhamasisha uwekezaji na kutoa vipaumbele kwa 

viwanda vinavyoongeza thamani mazao ya kilimo; 

 

 

ii) Kufuatilia utekelezaji wa miradi ya Mchuchuma na Liganga, TANCOAL, 

Kasi Mpya, umeme wa upepo mkoani Singida na kiwanda cha kuzalisha 

viuadudu vya kuulia viluwiluwi wa mbu waenezao malaria; 

 

iii) Kufuatilia uendelezaji na uwekezaji katika maeneo ya EPZ na SEZ 

ikiwemo ulipaji wa fi dia kwa maeneo husika; 

iv) Kuendelea kutoa mafunzo ya kuongeza tija, ufanisi na ubora wa 

bidhaa kwa wenye viwanda kupitia Program za Kaizen, pamoja na uimarishaji 

na uboreshaji viwanda (Industrial Upgrading and Modernization) na utafiti katika 

mifumo ya ubunifu (national systems of innovation survey) kwa kushirikiana na 

JICA na UNIDO mtawalia; 

 

v) Kuendelea kushiriki katika uhamasishaji wa utekelezaji wa Mpango Kazi 

wa Sera ya Viwanda ya Jumuiya ya Afrika Mashariki, Sera ya Viwanda kwa nchi 

za SADC na Nguzo ya Maendeleo ya Eneo huru la Biashara la Utatu 

linalojadiliwa; 

 

 

vi) Kufuatilia ufufuaji wa viwanda vilivyobinafsishwa ambavyo havifanyi 

kazi na ufufuaji wa Viwanda vya General Tyre na Urafiki; 

 

vii) Kukamilisha Sheria ya Kusimamia Biashara ya Chuma Chakavu na 

kuandaa kanuni zake; 

 

viii) Kuendeleza utekelezaji wa Mkakati wa Kuendeleza Viwanda vya 

Ngozi na Bidhaa za Ngozi; 

 

ix) Kuendeleza utekelezaji wa Mkakati wa Kuendeleza Viwanda vya Nguo 

na Mavazi; 

 

x) Kufanya Sensa ya viwanda nchini kwa kushirikiana na Ofi si ya Taifa ya 

Takwimu; 

 

 

xi) Kuendelea kuhamasisha, kuhifadhi na kulinda mazingira katika shughuli 

zote za uzalishaji viwandani; 

 

xii) Kufanya tathmini ya maendeleo ya viwanda ili kubaini changamoto 

zinazokabili sekta na kuzitafutia ufumbuzi; 

xiii) Kurejea Mpango Kabambe wa Kuendeleza Viwanda; 

xiv) Kuandaa catalogue yenye taarifa mbalimbali za kusaidia 

wawekezaji; 

 

xv) Kurejea sheria iliyoanzisha Shirika la Maendeleo la Taifa kwa 

kushirikiana na NDC; 

 

xvi) Kurejea sheria zilizoanzisha taasisi za utafiti wa viwanda na 

maendeleo za CAMARTEC, TIRDO na TEMDO; na 

 

xvii) Kuandaa framework ya kuhawilisha teknolojia zinazobuniwa na taasisi 

za utafi ti. 

 

9.2 SEKTA YA VIWANDA VIDOGO NA BIASHARA                     NDOGO 

 

105. Mheshimiwa Spika, Katika Mwaka 2014/2015, Sekta ya Viwanda 

Vidogo na Biashara Ndogo ina malengo yafuatayo:- 

 

i) Kupitia na kutathimini utekelezaji wa Sera ya Maendeleo ya Viwanda 

Vidogo na Biashara Ndogo; 

 

 

ii) Kuwezesha upatikanaji wa maeneo ya kufanyia kazi kwa wajasiriamali; 

 

 

iii) Kuwezesha jasiriamali ndogo na za kati kupata huduma za kifedha na 

zisizo za kifedha; 

 

iv) Kuwezesha upatikanaji wa teknolojia za uongezaji thamani katika 

bidhaa kwa wajasiriamali wadogo na wakati; 

 

 

v) Kuwezesha wajasiriamali wadogo na wakati kupata masoko ya bidhaa 

zao ndani na nje ya nchi; na 

 

vi) Kuendelea kusimamia Mradi wa Muunganisho Ujasiriamali Vijijini 

(MUVI). 

9.3 SEKTA YA BIASHARA 

 

106. Mheshimiwa Spika, Katika mwaka 2014/2015, Sekta ya Biashara ina 

malengo yafuatayo: 

i) Kuendeleza majadiliano kati ya nchi na nchi, kikanda na kimataifa kwa 

lengo la kupanua wigo wa fursa za masoko yenye masharti nafuu; 

 

ii) Kuendeleza majadiliano ya Ubia wa Uchumi kati ya Jumuiya ya Ulaya 

na Jumuiya ya Afrika Mashariki; 

 

iii) Kuendeleza majadiliano ya kuanzishwa kwa Eneo Huru la Biashara la 

Utatu (Tripartite Free Trade Area-FTA); 

 

iv) Kushiriki hatua ya pili ya majadiliano ya kuanzisha Umoja wa Fedha wa 

Jumuiya ya Afrika Mashariki (EAC Monetary Union); 

 

v) Kuendelea na majadiliano ya kuanzishwa kwa Umoja wa Forodha wa 

SADC (SADC Customs Union) na kulegezeana masharti katika biashara ya 

huduma (Trade in Services Liberalization); 

 

vi) Kuendelea kuimarisha Kamati ya Kitaifa inayoshughulikia ufuatiliaji, 

utoaji taarifa na utekelezaji wa Mikakati ya Kuondoa Vikwazo vya Biashara 

Visivyokuwa vya Kiushuru (NTBs); 

 

vii) Kuendelea kufuatilia na kushiriki majadiliano ya Duru la Doha kwa 

lengo la kutetea maslahi ya Tanzania; na 

 

viii) Kuendelea na majadiliano kati ya Jumuiya ya Afrika Mashariki (EAC) 

na Marekani (USA) kuhusu Ubia wa Biashara na Uwekezaji. 

 

9.4 SEKTA YA MASOKO 

 

107. Mheshimiwa Spika, Katika mwaka 201/2015, malengo ya Sekta ya 

Masoko ni yafuatayo:- 

i) Kuendelea kushirikiana na wadau ili kuendeleza miundombinu ya 

masoko nchini; 

 

ii) Kuimarisha mazingira ya kufanya biashara mipakani; 

 

iii) Kukamilisha marekebisho ya sheria zinazokinzana na uboreshaji wa 

mazingira ya biashara; 

 

iv) Kuandaa Sera ya Taifa ya Kumlinda Mlaji (National Consumer 

Protection Policy); 

 

v) Kushirikiana na wadau kukamilisha maandalizi ya kuanzisha Soko la 

Mazao na Bidhaa (Commodity Exchange market); 

vi) Kuendeleza Mfumo wa Stakabadhi za Mazao Ghalani ili uweze 

kutumika katika uanzishaji wa Soko la Mazao na Bidhaa (Commodity 

Exchange); 

 

vii) Kukusanya, kuchambua, kuhifadhi na kusambaza taarifa za masoko 

kwa wadau kwa wakati; 

 

viii) Kuhamasisha matumizi ya fursa za masoko ya mipakani, kikanda na 

kimataifa; na 

 

ix) Kutangaza bidhaa za Tanzania katika masoko ya ndani na nje. 

 

x) Kuandaa Sera ya Taifa ya Viwango (National Standards Policy); 

 

xi) Kukamilisha maandalizi ya Mradi wa Business Portal; 

 

xii) Kuanzisha Mfumo wa Utoaji wa Leseni za Biashara kwa Njia ya 

elektroniki; na 

 

xiii) Kukamilisha maandalizi ya Sera na Mkakati wa Miliki Ubunifu 

(Intellectual Property Policy & Strategy). 

 

9.5 TAASISI CHINI YA WIZARA 

9.5.1 Mamlaka ya Maeneo Maalum ya Kuzalisha                         Bidhaa za 

Kuuza Nje (EPZA) 

 

108. Mheshimiwa Spika, Malengo ya EPZA kwa mwaka 2014/2015 ni 

yafuatayo:- 

 

i) Ulipaji wa fi dia kwenye maeneo yaliyofanyiwa uthamini katika 

Bagamoyo SEZ, Kigoma SEZ Tanga SEZ, Tanzania China Logistics Centre na 

Ruvuma SEZ; 

 

ii) Uendelezaji wa miundombinu ya msingi katika maeneo ya SEZ 

yaliyolipiwa fi dia eneo la Bagamoyo SEZ, Tanzania China Logistics Centre, 

Bunda SEZ, Mererani SEZ na Manyara SEZ; 

 

iii) Kunadi (Promotion) miradi/maeneo ya SEZ za Bagamoyo, Bunda na 

Mererani kwa wawekezaji 

 

9.5.2 Shirika la Maendeleo la Taifa (NDC) 

 

109. Mheshimiwa Spika, Malengo ya Shirika la Maendeleo la Taifa (NDC) 

katika mwaka 2014/2015 ni kama ifuatavyo:- 

i) Kuendeleza utekelezaji wa Miradi ya Makaa ya Mawe ya Mchuchuma 

na Chuma cha Liganga; 

 

 

ii) Kukamilisha ujenzi wa Kiwanda cha Kuzalisha Viuadudu (biolarvicides) 

vya Kuua Viluwiluwi wa Mbu Waenezao Malaria katika eneo la TAMCO, Kibaha;  

 

iii) Kuzalisha umeme kwa kutumia makaa ya mawe ya Ngaka Kusini, 

Songea; 

 

iv) Kukamilisha upatikanaji wa mkopo wa Mradi wa kuzalisha umeme kwa 

kutumia upepo mkoani Singida na kuanza ujenzi; 

 

v) Kukarabati Kiwanda cha General Tyre, Arusha ili kukifufua na kuanza 

uzalishaji wa matairi; 

 

vi) Kukamilisha tafi ti na kuanzisha Kiwanda cha Kuzalisha Magadi Soda 

eneo la Ziwa Natron na Engaruka, Arusha; 

 

vii) Kuanzisha viwanda vya kusindika nyama, mpira na mazao mengine 

ya Kilimo; 

 

viii) Kuendeleza utekelezaji wa Mradi wa Kasi Mpya wa Kuzalisha Chuma 

Ghafi; 

 

ix) Kujenga maeneo ya viwanda (Industrial parks) sehemu za TAMCO, 

KMTC na Kange; 

 

x) Kuwajengea uwezo wananchi wa maeneo husika kufaidi miradi 

inayotekelezwa na NDC; na 

 

xi) Kuratibu uendelezaji wa Kanda za Maendeleo za Mtwara, Tanga, Kati 

na Uhuru. 

 

9.5.3 Kituo cha Zana za Kilimo na Teknolojia Vijijini                        

(CAMARTEC) 

 

110. Mheshimiwa Spika, malengo ya CAMARTEC kwa mwaka 2014/2015 

ni yafuatayo:- 

 

i) Kubuni na kutengeneza teknolojia za kuongeza tija na kupungauza 

harubu (drudgery) katika kilimo na ufundi vijijini; 

ii) Kubuni na kutengeneza teknolojia za kuboresha usafiri na uchukuzi 

vijijini; 

 

iii) Kuendeleza utafi ti na kuboresha mashine ya kuvuna na kupura 

mpunga (rice combine harvester); 

 

iv) Kubuni na kutengeneza mashine ya kutengeneza matofali 

inayoendeshwa kwa injini; 

v) Kuendelea kurekebisha sheria iliyoanzisha CAMARTEC ili kukidhi 

matakwa mapya; 

 

vi) Kuendelea kuunda mashine ya kufunga majani kwa ajili ya kuboresha 

matumizi ya malisho kwa kuongeza muda wa kukaa rafuni; 

 

vii) Kuendelea kujenga mitambo mikubwa ya biogesi kwa ajili ya kufua 

umeme kwenye shule na taasisi nchini kwa kuanzia na Mikoa ya Manyara, Mara 

Kagera na Mwanza; 

 

viii) Kuendelea kueneza vifaa vya matumizi ya nishati ya biogesi (biogas 

appliances) katika maeneo kulikojengwa mitambo ya biogesi ili kuifanya 

teknolojia hiyo kuwa endelevu; 

 

ix) Kuendelea kutoa mafunzo kwa wajasiriamali juu ya ujenzi wa nyumba 

za gharama nafuu na usanifu wa mitambo ya biogesi; na 

 

x) Kuendelea kutoa mafunzo kwa watumiaji wa zana za kilimo ili 

kuongeza tija katika kilimo. 

 

9.5.4 Shirika la Uhandisi na Usanifu wa Mitambo                        (TEMDO) 

 

 

111. Mheshimiwa Spika, Malengo ya TEMDO katika mwaka 2014/2015 ni 

yafuatayo:- 

 

i) Kubuni, kuendeleza na kuhamasisha utengenezaji kibiashara 

(commercialization) wa mitambo/teknolojia za:- Kuzalisha umeme kutokana na 

nguvu ya maji (micro hydro-power plant) kwa matumizi ya uzalishaji wa umeme 

vijijini; Kusindika na kusafi sha mafuta yatokanayo na mbegu za mimea (oil 

expelling and refi ning plant); Kuteketeza taka za hospitali (medical solid waste 

incinerator); Jokofu la kuhifadhia vifaa vya hospitali pamoja na maiti 

(refrigeration systems for medical use including mortuary facility); na 

kutengeneza kuni au mkaa utokanao na mabaki ya mimea (biomass 

briquetting plant); 

ii) Kufanya utafi ti ili kubaini mahitaji ya teknolojia na huduma za kihandisi 

katika viwanda na sekta nyingine nchini. Vilevile, kufanya utafi ti wa kubaini 

uwezo na uwezekano wa kutengeneza vifaa vya pikipiki nchini; 

 

iii) Kuboresha miundombinu ya kiatamizi na kutoa huduma kwa 

wajasiriamali watengenezaji wa mashine na vifaa kwa matumizi ya viwanda 

vidogo na vya kati (machinery and equipment for light industries); na 

 

iv) Kutoa huduma ya ushauri wa kihandisi pamoja na mafunzo katika 

viwanda kumi (10) vya kati na vikubwa kwa lengo la kuongeza uzalishaji, ukuaji 

wa biashara, ubora wa bidhaa na uendeshaji wa faida. 

 

9.5.5 Taasisi ya Utafi ti na Maendeleo ya Viwanda                        

(TIRDO) 

 

112. Mheshimiwa Spika, malengo ya TIRDO kwa mwaka 2014/2015 ni 

ifuatavyo:- 

 

i) Kufanya tafi ti zenye lengo la kupata teknolojia bora za uzalishaji na 

zenye tija kwa viwanda; 

 

ii) Kufanya utafi ti na kutoa mafunzo ya utunzaji siri (Cyber Security) katika 

Taasisi za serikali na Wakala wa Serikali; 

 

iii) Kuendelea kufuatilia na kutekeleza Mpango wa Matumizi Bora ya Ardhi 

(land use plan) baada ya mpango huo kuwa umepitishwa na kuidhinishwa na 

Serikali; 

 

iv) Kuendelea na utekelezaji wa Mkakati wa Kuimarisha Sekta ya Ngozi na 

Viwanda vya Ngozi ili kupunguza uharibifu wa mazingira kwa kurejesha taka za 

ngozi ili kutengeneza bidhaa kama leather boards; 

 

v) Kuendelea na ukamilisha wa mchakato wa kuhakiki (Accreditation) na 

kuboresha maabara ya mazingira na ya vifaa vya kihandisi ili ziweze kufi kia 

viwango vya kimataifa na kuweza kutoa huduma bora kwa wazalishaji 

viwandani; 

vi) Kuendelea kutekeleza Mfumo wa Ufuatiliaji wa Mazao (traceability) 

kwa kutumia TEKNOHAMA na pia kusaidia utendaji wa Kampuni ya GS1 (TZ) 

National Ltd kama mshauri wa kiufundi kwani uendeshaji wa GS 1 ni wa Sekta 

Binafsi; 

 

vii) Kuendelea kukamilisha mchakato wa kurejea Sheria ya Bunge namba 

5 ya mwaka 1979 iliyoanzisha TIRDO kwa kuwasilisha ripoti ya mapitio ya sheria 

kwa Wizara mama; 

viii) Kuendelea kutoa tathmini za kitaalam kwa wawekezaji wakubwa na 

wadogo kwa kushirikiana na Benki ya Maendeleo (TIB) pamoja na benki 

nyinginezo; na 

 

ix) Kuendelea kutoa huduma za kitaalamu viwandani zenye lengo la 

kuongeza uzalishaji wa bidhaa bora bila kuchafua mazingira pia zinazolenga 

matumizi bora ya nishati. 

 

9.5.6 Shirika la Viwango Tanzania (TBS) 

 

113. Mheshimiwa Spika, malengo ya Shirika la Viwango kwa mwaka 

2014/2015 ni yafuatayo:- 

 

i) Kuendeleza utekelezaji wa utaratibu wa kupima ubora wa bidhaa zote 

mahali zinapotoka kabla ya kuingia nchini (Preshipment Verifi cation of 

Conformity to Standards – PVoC); 

 

ii) Kushirikiana kwa karibu na vyombo vingine vya Serikali kama Mamlaka 

ya Mapato Tanzania (TRA), Mamlaka ya Chakula na Dawa Tanzania (TFDA), 

Mkemia Mkuu wa Serikali, Mamlaka ya Udhibiti wa Huduma za Nishati na Maji 

(EWURA), Tume ya Ushindani (FCC) na Mamlaka ya Udhibiti wa Huduma za Usafi 

ri wa Nchi Kavu na Majini (SUMATRA) ili kuhakikisha kuwa bidhaa zinazoingia 

nchini ni zenye ubora unaokubalika; 

 

iii) Kuongeza idadi ya leseni kutoka leseni 100 zinazotarajiwa kwa mwaka 

2013/2014 na kufi kia leseni 120 katika mwaka 2014/2015; 

iv) Kuongezeka idadi ya upimaji sampuli kutoka 10,000 kwa mwaka hadi 

kufi kia 11,000 katika mwaka 2014/2015; 

 

v) Kutayarisha viwango vya kitaifa vinavyofi kia 150 vikiwemo viwango 

vya Sekta ya Huduma katika mwaka 2014/2015; 

 

vi) Kuendelea na juhudi za kuhakikisha kwamba maabara zote za Shirika 

zinapata vyeti vya umahiri (laboratory accreditation) ili kuongeza kukubalika 

kwa bidhaa nyingi za Tanzania katika soko la ndani na la kimataifa; 

 

vii) Kuendelea kutoa mafunzo kwa wajasiriamali nchini kote kuhusu 

viwango vya udhibiti wa ubora wa bidhaa na kuongeza vyeti vya ubora wa 

bidhaa zinazoagizwa kutoka nje kwa mwaka 2014/2015; na 

 

viii) Kuendelea kuimarisha utaratibu wa kukagua ubora wa bidhaa 

ukiwemo ukaguzi wa magari kabla kuingia nchini. 

9.5.7 Baraza la Ushindani (FCT) 

 

114. Mheshimiwa Spika, katika mwaka 2014/2015, Baraza litatekeleza 

malengo yafuatayo:- 

 

a) Kusikiliza kesi za rufaa zinatokana na mchakato wa Udhibiti na 

Ushindani wa Biashara kwenye soko; 

 

 

b) Kujenga uwezo zaidi wa Baraza katika kushughulika kesi hizo kwa 

kuimarisha rasilimali watu na Wajumbe wa Baraza; 

 

c) Kutoa elimu kwa umma juu ya kazi za Baraza na umuhimu wake katika 

uchumi; na 

 

d) Kuimarisha upatikanaji wa rasilimali fedha ili kuongeza ufanisi katika 

utekelezaji wa majukumu ya Baraza. 

 

9.5.8 Wakala wa Usajili wa Biashara na Leseni (BRELA) 

 

115. Mheshimiwa Spika, malengo ya Wakala wa Usajili wa Biashara na 

Leseni kwa mwaka 2014/2015 ni yafuatayo:- 

 

i) Kuendelea na maandalizi ya utaratibu wa kuweka mifumo ya 

kiteknolojia itakayowawezesha wadau kupata taarifa na huduma kwenye 

mifumo ya kompyuta (On line registration systems) kwa wakati; 

 

ii) Kuboresha usajili wa makampuni na majina ya biashara kwa kutumia 

mfumo na mashine za kisasa „special machine readable certifi cates‟; 

 

iii) Kufanya marejeo ya sheria zinazosimamiwa na Wakala ili ziweze 

kwenda na wakati; 

 

iv) Kuboresha mifumo ya uwekaji na utunzaji wa masijala tano za kisheria 

zinazosimamiwa na Wakala ili kuweza kushabihiana na mifumo ya kiteknolojia 

na hatimaye kurahisisha utoaji huduma; 

 

v) Kuendelea kuelimisha umma kuhusu shughuli za Wakala na umuhimu 

wa kusajili biashara; 

 

vi) Kuendeleza watumishi na kuwawekea mazingira mazuri ya utendaji 

kazi ili kuongeza tija na uwajibikaji; 

vii) Kuendeleza uhusiano na mashirika ya kimataifa ambayo Tanzania ni 

mwanachama; 

 

viii) Kuanza kwa ujenzi wa Jengo la BRELA kwa ajili ya Ofi si na Masijala; 

 

ix) Kutoa huduma za usajili kwa wateja wa BRELA kwa mtindo wa papo 

kwa hapo katika maonesho mbalimbali kama Sabasaba, Nanenane, Wiki ya 

Utumishi wa Umma, makongamano na katika warsha zinazoandaliwa na 

Wakala au Wadau wengine kama SIDO, MKURABITA na wengineo pindi fursa 

zinapotokea; 

x) Kuendeleza na kuimarisha mahusiano mazuri na ushirikiano na taasisi 

mbalimbali za ndani ya nchi katika kufanikisha shughuli za Wakala; na 

 

xi) Kuendeleza na kuimarisha ushirikiano na taasisi mbalimbali za Serikali 

na binafsi ambazo ni wadau wa taarifa mbalimbali zinazotunzwa na Wakala. 

 

9.5.9 Tume ya Ushindani (FCC) 

 

116. Mheshimiwa Spika, katika mwaka 2014/2015, Tume imepanga 

kutekeleza yafuatayo:- 

 

i) Kudhibiti na kupambana na uingizaji na uzalishaji wa bidhaa bandia; 

 

ii) Uchunguzi na usikilizaji wa kesi za ushindani; 

 

iii) Utafi ti wa masoko ili kubaini matatizo ya ushindani usio wa haki wa 

masoko husika na hatua za kurekebisha; na 

 

iv) Kumlinda na kumwelimisha mlaji. 

 

9.5.10 Baraza la Taifa la Utetezi wa Mlaji (NCAC) 

 

117. Mheshimiwa Spika, katika kipindi cha 2014/2015, Baraza la Taifa la 

Utetezi wa Mlaji litatekeleza yafuatayo:- 

 

i) Kusimamia maslahi ya mlaji kwa kupeleka maoni yake kwenye Tume ya 

Ushindani, Mamlaka za Udhibiti na Serikali kwa ujumla; 

 

ii) Kuendelea kupokea na kusambaza taarifa na maoni yenye maslahi 

kwa mlaji; na 

 

iii) Kuanzisha Kamati za Mlaji za Mikoa na Sekta na kushauriana na Kamati 

hizo, wenye viwanda, Serikali na jumuiya nyingine za walaji katika mambo 

yenye maslahi kwa mlaji. 

9.5.11 Bodi ya Leseni ya Maghala (TWLB) 

 

118. Mheshimiwa Spika, katika mwaka 2014/2015, Bodi ya Maghala 

itatekeleza yafuatayo:- 

 

i) Kusimamia utekelezaji wa Mfumo wa Stakabadhi za Maghala katika 

maeneo yote yanayotekeleza mfumo huo hapa nchini; 

 

ii) Kutoa elimu ya Mfumo kwa wadau hususan wakulima waishio vijijini; 

 

iii) Kujenga uwezo kwa wakulima na wadau wengine wa mfumo kwa 

kuwapa mafunzo ya Mfumo wa Stakabadhi za Mazao Ghalani; 

 

iv) Kuratibu shughuli za wadau wa Mfumo wa Stakabadhi za Maghala; 

 

v) Kuwaunganisha wakulima na taasisi za fedha kupitia Vikundi na Vyama 

vya Ushirika ili waweze kupata mikopo; na 

 

vi) Kuiwakilisha Serikali kwenye mikutano na makongamano ya kitaifa na 

kimataifa yanayojadili masuala yanayohusiana na Mfumo wa Stakabadhi za 

Maghala. 

 

9.5.12 Shirika la Kuhudumia Viwanda Vidogo (SIDO) 

 

119. Mheshimiwa Spika, malengo ya SIDO kwa mwaka 2014/2015 ni 

yafuatayo:- 

 

i) Kujenga uwezo wa vituo vya maendeleo ya teknolojia vya SIDO 

kuzalisha mashine ndogo zitakazotumika katika uongezaji thamani mazao ya 

kilimo hasa vijijini; 

 

ii) Kuhakikisha teknolojia za uongezaji thamani wa mazao yaliyochaguliwa 

chini ya Mkakati wa Bidhaa Moja kwa kila Wilaya (ODOP) kama alizeti, ngozi, 

asali na korosho, zinazalishwa na kusambazwa kwa watumiaji; 

iii) Kutoa elimu ya ujasiriamali, usimamizi wa biashara na usindikaji wa 

vyakula; 

 

iv) Kuwawezesha wazalishaji wadogo kupata masoko ya bidhaa na 

huduma zao, kwa kutengeneza miundombinu ya kupokea na kusambazia 

habari za kibiashara, kutengeneza sehemu za kuonyeshea bidhaa za wazalishaji 

wadogo; 

v) Kutoa huduma za kifedha ikiwa ni pamoja na ushauri na mikopo pale 

itakapojidhihirisha kuhitaji; 

 

vi) Kuendelea kuchangia katika gharama za utekelezaji wa mradi wa 

kuendeleza ujasiriamali vijijini (MUVI); na 

 

vii) Kuimarisha mfumo wa TEHAMA wa SIDO. 

 

9.5.13 Chama cha Hakimiliki Tanzania (COSOTA) 

 

120. Mheshimiwa Spika, malengo ya COSOTA kwa mwaka 2014/2015 ni 

yafuatayo:- 

 

i) Kufungua Ofi si ya Kanda ya Hakimiliki mjini Arusha kwa ajili ya Kanda ya 

Kaskazini na mjini Dodoma kwa ajili ya Kanda ya Kati na Magharibi; 

 

ii) Kukamilisha marejeo ya Sheria ya Hakimiliki na Hakishiriki ya mwaka 

1999; 

 

iii) Kuanza utaratibu wa kusambaza stika (Hakigram) kwa wasambazaji 

wote wa kazi za muziki na fi lamu; 

 

iv) Kuhamasisha wanunuzi wa CD, kanda za miziki na filamu kununua 

kanda na CD zenye Hakigram; na 

 

v) Kuingia mkataba na makampuni binafsi kwa lengo la kukusanya 

mirabaha na kufanya operesheni dhidi ya kazi bandia. 

 

9.5.14 Mamlaka ya Biashara Tanzania (TanTrade) 

 

121. Mheshimiwa Spika, malengo ya Mamlaka ya Maendeleo ya Biashara 

Tanzania kwa mwaka 2014/2015 ni yafuatayo:- 

 

i) Kuwajengea uwezo wajasiriamali ili waweze kuzijua fursa na 

changamoto za masoko ya ndani na nje na jinsi ya kuzimudu; 

 

 

ii) Kuwawezesha wanawake wafanyabiashara kwenye sekta isiyo rasmi 

katika mipaka ya Jumuiya ya Afrika ya Mashariki (Trade facilitation for Women 

Informal Cross-Border Traders in the East Africa Community), ambayo ni mipaka 

ya Kabanga, Mutukula, Sirari na Namanga; 

iii) Kukuza biashara na kutafuta masoko ya ndani kwa kuratibu Maonesho 

ya Kimataifa ya Dar es Salaam (DITF, 2014); 

 

iv) Kutafuta masoko ya nje kwa kuratibu Maonesho ya Biashara ya 

Kimataifa ya nchi za nje; 

 

v) Kuwaunganisha wafanyabiashara na wadau wengine na fursa 

mbalimbali zikiwemo masoko ya ndani na nje ya nchi, kuwapa uelewa wa 

mwenendo wa bei za bidhaa Kitaifa na Kimataifa; 

 

vi) Kuendeleza Soko la Ndani kwa kusisimua maendeleo ya biashara 

katika sekta muhimu za kiuchumi; 

 

vii) Kutoa huduma ya taarifa za kibiashara; 

 

viii) Kushiriki katika kuboresha mfumo na sera za biashara; na 

 

ix) Kuimarisha Ofi si ya Zanzibar. 

 

9.5.15 Wakala wa Vipimo (WMA) 

 

122. Mheshimiwa Spika, malengo ya Wakala wa Vipimo kwa mwaka 

2014/2015 ni yafuatayo:- 

 

i) Kuendelea kuimarisha usimamizi wa matumizi ya vipimo vilivyo sahihi 

nchini kupitia uimarishwaji wa uhakiki na ukaguzi wa vipimo hivyo kwa lengo kuu 

la kumlinda mlaji; 

 

ii) Kuendelea kuongeza mbinu za utoaji wa elimu ya matumizi ya vipimo 

hivyo kwa umma ili kuongeza uelewa wa matumizi yake na ufungashaji wa 

bidhaa kwa kiasi sahihi ili mnunuzi aweze kupata bidhaa hiyo kulingana na 

thamani ya fedha yake; 

 

iii) Kuendelea kuimarisha Kitengo cha Vipimo Bandarini (WMA Pots Unit) 

chenye jukumu la kusimamia, kuhakiki na kukagua usahihi wa vipimo 

vitumikavyo kupimia kiasi cha mafuta yaingiayo hapa nchini ili kiweze kutoa 

huduma hiyo kwa ufanisi; 

 

iv) Kukamilisha kazi ya utafi ti na uchambuzi wa mfumo wa vipimo 

vitumikavyo katika usambazaji wa gesi asilia (Natural Gas) ili kuweza kukamilisha 

zoezi la utengenezaji wa Kanuni za Gesi hiyo itakayokidhi usimamizi wa matumizi 

sahihi ya vipimo hivyo; 

v) Kuendelea na zoezi la kuandaa kanuni mpya ya ufungashaji wa gesi 

kwenye mitungi itokanayo na mafuta ya petroli (LPG) kwa kuwashirikisha zaidi 

wadau ili kuwezesha usimamizi wa usahihi wa kiasi cha gesi inayowekwa 

kwenye mitungi hiyo; 

 

vi) Kuendelea na kazi ya ujenzi wa kituo cha kupimia magari yanayosafi 

risha mafuta katika eneo la Misugusugu - Pwani, Kituo cha Mwanza na Iringa; 

 

vii) Kuendelea na taratibu za kukamilisha utungaji wa Sheria Mpya ya 

Vipimo (Legal Metrology Act) ili kukidhi matakwa ya sasa ya biashara na pia 

kuzingatia maridhiano yaliyofi kiwa na nchi kikanda na kimataifa kuhusu 

masuala ya vipimo; na 

 

viii) Kuendelea kuboresha mazingira ya kazi kwa kuongeza vitendea kazi 

ikiwa ni pamoja na ununuzi wa vifaa vya kitaalam na vyombo vya usafi ri imara 

na vya kutosha kwa ofi si zote ili kuhakikisha huduma za Wakala zinazowafi kia 

walaji/wadau wengi zaidi, kwa haraka na ufanisi zaidi. 

 

 

9.5.16 Kituo cha Biashara cha Tanzania Dubai-(TTC-                         

Dubai) 

 

 

123. Mheshimiwa Spika, malengo ya Kituo cha Biashara cha Tanzania 

Dubai-(TTC-Dubai) kwa mwaka 2014/2015 ni yafuatayo: 

 

i) Kushirikiana na TAHA pamoja na TANTRADE, kuandaa ziara ya kuuza 

(Selling Mission) kwenda mjini Dubai ili kukutana na wanunuzi wa Matunda na 

Mboga Mboga (Fresh Fruits and Vegetables) na bidhaa zingine kama 

maparachichi, mananasi, vitunguu, fresh beans, capsicum na baby carrot; 

 

ii) Kuratibu na kufadhili kwa kiasi ushirika wa makampuni ya Tanzania 

kwenye Maonesho ya Chakula (Gulf Food) yatakayofanyika mwezi Februari, 

2015. Bidhaa lengwa ni pamoja na korosho zilizobanguliwa, kahawa na chai, 

asali, viungo na pulses; 

 

iii) Kwa kushirikiana na wadau wa Real Estates, Kituo kitaandaa 

kongamano la uwekezaji kwenye Real Estates nchini UAE; na 

 

iv) Kuratibu na kufadhili kwa kiasi ushiriki wa makampuni ya Tanzania 

yaliyopo kwenye Sekta ya Mbao kushiriki maonesho ya Dubai Wood Show 

yatakayofanyika Februari, 2015. 

 

9.5.17 Kituo cha Biashara cha Tanzania London 

124. Mheshimiwa Spika, malengo ya Kituo cha Biashara cha Tanzania 

London-(TTC-London) kwa mwaka 2014/2015 ni yafuatayo:- 

 

a) Kukuza biashara kwa kushiriki kwenye mikutano ya mashirika ya 

Kimataifa ambayo Tanzania ni nchi mwanachama. Mashirika hayo ni:- Shirika la 

Kimataifa la Kahawa Duniani (International Coffee Organisation - ICO), Shirika la 

Kimataifa la Nafaka – IGC, Shirika la Kimataifa la Sukari – ISO na Shirika la Katani 

– LSA. Vilevile, kushiriki maonesho ya kibiashara yatakayofanyika London 

ambayo ni kama yale ya kahawa na asali; 

 

b) Kwa kushirikiana na Ubalozi, kuandaa mikutano kuhusu kuvutia 

uwekezaji katika Sekta za Kilimo, Miundombinu, Huduma na Utalii; 

 

c) Kutangaza vivutio vya utalii vya Tanzania kupitia maonesho mbalimbali 

ya utalii yatakayofanyika katika miji mikubwa ya Uingereza, kama vile 

Manchester, Birmingham, London, Glasgow na Dublin; na 

 

d) Kukuza Diplomasia ya Uchumi kwa kushiriki katika shughuli za mashirika 

ya Kimataifa ili kubaini fursa za kibiashara na kiuchumi. Mashirika hayo ni kama 

vile, Shirika la Utafi ti wa Kilimo duniani, Umoja wa Wafanyabiashara wa 

Kitanzania nchini Uingereza (UK Tanzania Business Group), Shirika la Kahawa, 

Katani, Sukari, pamoja na lile la Nafaka. 

 

9.5.18 Chuo Cha Elimu ya Biashara (CBE) 

 

125. Mheshimiwa Spika, katika mwaka 2014/2015, Chuo Cha Elimu ya 

Biashara kinalenga kutekeleza yafuatayo: 

 

a) Kuandaa mitaala mipya katika taaluma ya usimamizi wa nishati ya 

mafuta na gesi, ujasiriamali na elimu ya biashara pamoja na mitaala mipya 

katika ngazi ya shahada ya umahiri (Masters Degree); 

b) Kuimarisha uwezo wa wakufunzi (capacity building) katika mafunzo ya 

muda mrefu katika ngazi ya shahada za umahiri na uzamivu; 

 

 

c) Kuanzisha ujenzi wa Kampasi ya Mwanza katika kiwanja cha Kiseke 

kwa kuzingatia master plan; 

 

 

d) Kuboresha miundombinu ya Kampasi ya Dar es Salaam na Dodoma; 

na 

e) Kutafuta eneo kwa ajili ya ujenzi wa Kampasi ya Mbeya na kuandaa 

master plan yake. 

 

10.0 SHUKRANI 

 

126. Mheshimiwa Spika, Naomba kuwashukuru kwa dhati Nchi Rafi ki na 

Mashirika ya Kimataifa ambayo yamekuwa yakitoa na yanaendelea kutoa 

misaada mbalimbali kwa Sekta ya Viwanda na Biashara. Misaada na michango 

hiyo imekuwa chachu na nyenzo muhimu kwa Wizara yangu kuweza kutekeleza 

majukumu yake. Nchi rafi ki ni pamoja na Austria, Canada, China, Denmark, 

Finland, India, Ireland, Japan, Korea ya Kusini, Marekani, Norway, Sweden, 

Uholanzi, Uingereza, Ujerumani na Uswisi. Mashirika ya Kimataifa ni pamoja na: 

Benki ya Dunia, DANIDA, CFC, ARIPO, DFID, EU, FAO, IFAD, JICA, Jumuiya ya 

Madola, KOICA, Sida, UNCTAD, UNDP, UNIDO, USAID, WTO na WIPO. 

 

 

11.0 MAOMBI YA FEDHA KATIKA MWAKA 2014/2015 

11.1 MAPATO YA SERIKALI 

 

127. Mheshimiwa Spika, katika mwaka 2014/2015, Wizara inatarajia 

kukusanya Shilingi 5,204,719,000 kutokana na ada za leseni, uuzaji wa nyaraka 

za zabuni, faini kwa kukiuka sheria ya leseni na makusanyo mengine. 

 

11.2. MAOMBI YA FEDHA 

 

128. Mheshimiwa Spika, katika mwaka 2014/2015, Wizara ya Viwanda na 

Biashara imeomba kutengewa jumla ya shilingi 112,497,801,000 kutekeleza 

majukumu ya kuindeleza Sekta. Kati ya fedha hizo, Shilingi 33,656,090,000 ni za 

Matumizi ya Kawaida na Shilingi 78,841,711,000 ni kwa ajili ya Matumizi ya 

Maendeleo. 

 

11.2.1 Matumizi ya Kawaida 

 

129. Mheshimiwa Spika, kati ya Shilingi 33,656,090,000 fedha za Matumizi 

ya Kawaida, Shilingi 26,215,350,000 zimetengwa kwa ajili ya Mishahara (PE) na 

Shilingi 7,440,740,000 zimetengwa kwa ajili ya Matumizi Mengineyo (OC). Kati ya 

Shilingi 7,440,740,000 zilizotengwa kwa ajili ya Matumizi Mengineyo (OC), Shilingi 

2,081,287,600 zitatokana na makusanyo ya ndani ya Wizara. Aidha, katika 

Shilingi 7,440,740,000 zilizotengwa kwa ajili ya Matumizi Mengineyo, Shilingi 

6,154,820,000 ni kwa ajili ya matumizi ya Wizara na Shilingi 1,285,920,000 ni kwa 

ajili ya matumizi ya Taasisi zilizo chini ya Wizara. 

 

11.2.2 Matumizi ya Fedha za Maendeleo 

i. Fedha za Ndani 

 

130. Mheshimiwa Spika, katika bajeti ya Shilingi 78,841,711,000 iliyotengwa 

kwa ajili ya Matumizi ya Maendeleo, Shilingi 74,000,000,000 ni fedha za ndani na 

Shilingi 4,841,711,000 ni fedha za nje kutoka kwa Washirika wa Maendeleo. 

Miradi itakayotekelezwa ni kama vile Tanzania Mini Tiger Plan 2020 Shilingi 

7,000,000,000 zimetengwa kulipia fi dia eneo la Bagamoyo SEZ; Shilingi 

53,000,000,000 kulipia fidia eneo la Tanzania China Logistics Center - Kurasini; 

Mchuchuma Coal Shilingi 2,000,000,000 zitatumika kuendeleza utekelezaji wa 

miradi ya Kasi Mpya na Makaa ya Mawe ya Mchuchuma; Shilingi 3,000,000,000 

zitatumika kutekeleza Mradi wa Chuma cha Liganga na Shilingi 2,030,000,000 

zimetengwa kwa ajili ya ASDP kuchangia katika utekelezaji wa miradi ya Sekta 

ya Kilimo inayojumuisha uanzishaji wa Soko la Mazao na Bidhaa. Aidha, NDC-

Malaria Project imetengewa Shilingi 2,906,000,000 ili kukamilisha ujenzi wa 

Kiwanda cha Kuzalisha Viuadudu (biolarvicides) vya Kuua Viluwiluwi wa Mbu 

Waenezao Malaria. 

 

ii. Fedha za Nje 

 

131. Mheshimiwa Spika, bajeti ya Shilingi 4,841,711,000 ya fedha za 

Maendeleo za Nje zitatumika katika kutekeleza miradi ya maeneo mbalimbali 

ifuatayo ya sekta: 

 

a) Rural Micro, Small and Medium Enterprises Support Programme (MUVI) 

umetengewa Shilingi 1,615,237,000 

 

b) Support for Trade Mainstreaming umetengewa Shilingi 1,210,500,000. 

 

c) Support for Gender Mainstreaming in Trade Sector and Micro and Small 

Enterprise Development Strategy umetengewa Shilingi 624,107,000 

 

d) Strengthening TWLB Capacity for effi ciency in Warehouse Receipt 

System (WRS) service provision in Tanzania umetengewa Shilingi 203,967,000 

 

e) BEST PROGRAMME umetengewa Shilingi 1,187,900,000 

 

11.0 HITIMISHO 

 

132. Mheshimiwa Spika, napenda kukushukuru tena wewe na 

Waheshimiwa Wabunge wote kwa kunisikiliza. Hotuba hii inapatikana pia 

kwenye tovuti ya Wizara www.mit.go.tz. 

 

133. Mheshimiwa Spika, naomba kutoa hoja. 

 



Nakala ya Mtandao (Online Document) 

98 
 

SPIKA: Sasa nitamwita Mwenyekiti wa Kamati iliyohusika na hoja hiyo.  

Taarifa ya Kamati ya Bunge ya Uchumi, Viwanda na Biashara Kuhusu Utekelezaji 

wa Majukumu ya Wizara ya Viwanda na Biashara kwa Mwaka wa Fedha 

2013/2014 Pamoja na Makadirio ya Mapato na Matumizi kwa Mwaka Wa Fedha 

2014/2015 kama ilivyosomwa Bungeni 

 

MWENYEKITI WA KAMATI YA UCHUMI, VIWANDA NA BIASHARA: 

Mheshimiwa Spika, kwanza nichukue nafasi hii kukushukuru sana wewe, 

kuwashukuru sana ndugu na marafiki, kutokana na jinsi walivyoifariji familia 

yangu nilipofiwa na mtoto wangu David Luhaga Mpina. Niwashukuru sana kwa 

jinsi ambavyo mlinitia moyo na kunipa ushirikiano mkubwa na Mungu ailaze 

mahali pema peponi roho ya marehemu mwanangu, amina. 

 

Mheshimiwa Spika, baada ya kusema hayo niombe hotuba yangu hii 

iingie yote kwenye Hansard kama ilivyo kwa sababu sita-manage kuisoma yote. 

 

 

Mheshimiwa Spika, kwa mujibu wa Kanuni ya 99(9) ya Kanuni za Kudumu 

za Bunge, Toleo la 2013, naomba kuwasilisha Taarifa ya Kamati ya Kudumu ya 

Bunge ya Uchumi, Viwanda na Biashara kuhusu utekelezaji wa Wizara ya 

Viwanda na Biashara kwa Mwaka wa Fedha 2013/2014 pamoja na makadirio 

ya mapato na matumizi kwa Mwaka wa Fedha 2014/2015. 

 

Mheshimiwa Spika, utekelezaji wa majukumu ya Wizara na maoni na 

ushauri wa Kamati kwa mwaka wa Fedha 2013/2014, hadi Aprili, 2014 Wizara 

imepokea shilingi bilioni 60.58 sawa na 56% ya fedha zilizotengwa.  

 

Mheshimiwa Spika, maeneo ya EPZ na SEZ. Tuliamua kwa makusudi 

kuanzisha maeneo ya EPZ na SEZ lakini lengo kubwa ilikuwa ni kujibu hoja ya 

kuwa na viwanda (industrialization); kujibu hoja ya ajira (employment creation) 

na kujibu hoja ya mapato (income generation). Kama maeneo haya yote 

yakiendelezwa tunategemea kupata ajira ya watumishi 276,000, katika eneo 

hili. 

 

Mheshimiwa Spika, wajumbe wataona pale jinsi mchango wa EPZ 

unavyoendelea, jinsi ambavyo mtaji unavyokua, jinsi ambavyo mauzo ya nje 

yanavyokuwa lakini Tanzania bado hatujafanya vizuri sana tukijilinganisha na 

nchi zingine. Kwa mfano, kwenye soko la AGOA mwaka 2015, mauzo ya 

Tanzania yalikuwa milioni 11.85, wakati wenzetu wa Kenya, nchi ndogo kabisa 

yenye rasilimali chache, walikuwa na milioni 292.8. Kwa hiyo, ukiisoma chart 

pale, hata zile nchi zingine ndogondogo, ambazo hazina rasilimali kama sisi, 

zinafanya vizuri sana katika soko hilo. 

Mheshimiwa Spika, katika maeneo hayo, bado mpaka sasa hivi, maeneo 

ya EPZ na SEZ, tunadaiwa fidia ya shilingi bilioni 117.52. Kutokulipwa kwa fidia hii 

kumechelewesha miradi na kumeleta malalamiko mengi sana kutoka kwa 

wananchi ambao walishahamishwa katika maeneo yao toka mwaka 2007 

kupisha uwekezaji, hivi sasa wamekuwa wakifanya maandamano na 

wamedhamiria  hata kuishtaki Serikali Mahakamani. 

 

Mheshimiwa Spika, baada ya fidia hizo kulipwa kazi ya ujenzi wa 

miundombinu ya maji, umeme, barabara itaanza. EPZA imeingia ubia na 

makampuni mbalimbali kuendeleza miundombinu. Kwa mfano, Kurasini Logistics 

Centre imeingia mkataba na Yiwu Pan-Africa International Investment 

Corporation na kwamba kampuni hii iwekeze miundombinu hiyo ili baadaye  

kampuni irudishe gharama zake kupitia kodi ya pango. Kamati haioni sababu 

ya EPZA kutegemea mwekezaji huyo wakati angeweza kupata fedha hizo toka 

vyanzo vya ndani, mfano Mifuko ya Jamii (Pension Fund) na Benki ya 

Maendeleo (TIB-Development Bank). Katika kutekeleza azma hii, Kamati kwa 

kutumia taratibu za Kibunge imeomba mikataba ya EPZA na Yiwu Pan-Africa 

International Investment Corporation pia kufanya ziara katika nchi mbalimbali 

zenye EPZA kujifunza ili kuweza kushauri vyema njia bora yenye maslahi kwa 

Taifa katika uwekezaji na uendelezaji wa mradi wa Kurasini Logistic Centre na 

maeneo mengine. 

 

Mheshimiwa Spika, maoni na ushauri wa Kamati katika  eneo hili, Kurasini 

Logistics Centre, fidia ya shilingi bilioni 11 iliyosalia katika mwaka wa fedha 

2013/2014 ilipwe kabla ya mwaka wa fedha kuisha. (Makofi) 

 

Mheshimiwa Spika, ushauri wa pili, kuwa na mjadala wa kitaifa wa 

kukubaliana namna bora ya kuwekeza katika maeneo haya. (Makofi) 

 

 

Mheshimiwa Spika, Shirika la Maendeleo ya Taifa (NDC). Utekelezaji wa 

miradi iliyo chini ya NDC, Kamati inaipongeza Serikali kwa kutoa shilingi bilioni 8.5 

kwa ajili ya ukarabati wa barabara ambayo itatumika kusafirishia vifaa na 

mitambo mizito kwenda katika miradi ya Liganga na Mchuchuma. (Makofi) 

 

 

Mheshimiwa Spika, Kamati hairidhishwi na mikataba mbalimbali 

iliyoingiwa na NDC na Makampuni ya Kigeni kwa niaba ya Serikali. Swali, kwa 

nini Watanzania ambao ndio wenye rasilimali yaani mlima wa chuma ni wa 

kwetu, Mgodi wa Makaa ya Mawe ni wa kwetu; kwa nini tupate asilimia ishirini? 

Katika mradi unaotegemewa kuanza wa Mchuchuma Serikali imepata asilimia 

20 tu kwa kupitia Shirika la NDC wakati Kampuni ya Kichina SHCL ilijinyakulia 

asilimia 80. Aidha, katika kilimo cha Mchikichi na kiwanda cha mafuta ya kula 

Mkoani Pwani NDC imepata asilimia 20 na mwekezaji amepata asilimia 80. 

Ardhi ni ya kwetu, kwa nini tupewe asilimia kidogo kiasi hicho? (Makofi) 

Mheshimiwa Spika, uwekezaji wa namna hii hauwezi kuwatoa 

Watanzania katika lindi la umaskini kwa kuwa inawaweka pembeni katika 

uwekezaji na kufanya biashara nchini mwao. Aidha, Kamati haina tatizo na 

miradi mingine ambayo inamilikiwa na kuendeshwa na Watanzania. (Makofi) 

 

Mheshimiwa Spika, katika eneo hili, Kamati itafuata Taratibu na Kanuni 

kuomba mikataba ya miradi ya Mchuchuma na Liganga na ule wa kilimo cha 

mchikichi na kiwanda cha mafuta ya kula ili kujiridhisha sababu zilizopelekea 

Tanzania kupata hisa ndogo kiasi hicho. (Makofi) 

Mheshimiwa Spika, Shirika la Utafiti wa Maendeleo ya Viwanda Tanzania. 

Shirika hili halina fedha za kutosha kufanya utafiti, pia maabara zimechakaa na 

kuna upungufu mkubwa wa vifaa na kwamba maabara hazijahakikiwa 

kimataifa. Eneo la TIRDO lina hekta 40 kwa mujibu wa ramani, hivi sasa zimebaki 

hekta 22 tu. Kamati inauliza hizo hekta 18 aliuziwa nani na kwa kibali cha nani? 

(Makofi) 

 

Mheshimiwa Spika, Shirika la Kudhibiti Viwango (TBS). Upungufu mkubwa 

wa watumishi. Shirika lina jumla ya wafanyakazi 186 tukizidiwa na nchi jirani ya 

Kenya ambayo Shirika lake lina wafanyakazi 890. Jedwali namba tatu lipo pale 

linaonesha. Ukilisoma lile jedwali unaona kwamba kilomita za mraba za 

Tanzania ni 945,203 wakati eneo la ukubwa wa nchi ya Kenya ni kilometa 

582,650; lakini watumishi wa kwetu sisi wa TBS ni 188 wakati wenzetu wana 890. 

Tuna mipaka mingi kuliko Kenya, tuna eneo kubwa kuliko Kenya, tuna rasilimali 

nyingi kuliko Kenya lakini TBS ndio watu wanaosimamia maisha na afya za walaji 

na ndio ambao watavilinda viwanda vyetu. (Makofi) 

 

Mheshimiwa Spika, kwa muda mrefu Serikali imekuwa hailichukulii uzito 

unaostahili suala hili licha ya kuwa linahusu maisha ya watu, viwanda vya ndani, 

mapato ya Serikali na uchumi kwa ujumla. Mwaka wa jana Serikali ilitoa kibali 

cha kuajiri watumishi 45 tu na mwaka huu wa fedha idadi inayotegemewa ni 

watu 80. Hata hivyo, tuko kwenye 188 wenzetu wako karibia kwenye 900,000. 

 

Mheshimiwa Spika, upungufu mwingine mkubwa wa taasisi hii ni ukosefu 

wa maabara ya kisasa. Kwa sasa maabara iliyopo ni ndogo na haikidhi mahitaji 

ya mabadiliko ya sayansi na teknolojia na ikumbukwe kuwa ubora unaendana 

na upimaji wa kimaabara na kuthibitisha ubora huo. Kwa hiyo, utaona matatizo 

makubwa sana ambayo tunayapata kutokana na kukosekana kwa watumishi 

katika Shirika hili lakini vilevile kukosekana kwa maabara. Hata hivyo, 

Watanzania wote na Serikali yenyewe tunalaumu kuingia kwa bidhaa 

zisizokuwa na ubora nchini. Watu hawa hawawezi kujigawa, watu 188 kwa nchi 

hii kudhibiti uingizaji wa bidhaa zisizokuwa na ubora; ni kitu ambacho ni kigumu 

sana kukiweza. (Makofi) 

Mheshimiwa Spika, Kiwanda cha Urafiki (Friendship Textile Company). 

Serikali ya Tanzania inamiliki hisa 49 na Kampuni ya Kichina inamiliki asilimia 41. 

Aidha, Kamati kwa nyakati tofauti tofauti iliomba maelezo ya matumizi ya Dola 

27,000,000 zilizokopwa kutoka Serikali ya China kwa ajili ya uendelezaji wa 

kiwanda.  Kwa muda wote Kamati imekuwa hairidhiki na majibu yaliyotolewa 

kwamba Dola za Kimarekani 12,000,000 zilibaki China kwa ajili ya kununua 

bidhaa kwa ajili ya kiwanda, bila kuainisha kama bidhaa hizo zilinunuliwa na 

kuletwa kiwandani. Pili, matumizi ya Dola za Kimarekani 15,000,000 zilizobaki 

zilitumika kukarabati mitambo ya kiwanda, bila kuainisha mitambo 

iliyokarabatiwa ni ipi.  

 

Mheshimiwa Spika, maoni na ushauri wa Kamati katika eneo hili. Tume 

huru ya Bunge iundwe kuchunguza suala hili kwa undani, kuhakiki uhalali wa 

matumizi haya na hatima ya kiwanda kile. (Makofi) 

 

Mheshimiwa Spika, Kamati pia ilipata fursa ya kukutana na Shirikisho la 

wenye viwanda Tanzania. Speech yangu hapa imekatwa, eneo hilo 

halionekani, lakini kikubwa ni kwamba kuna hawa wazalishaji wa bia, wazalishaji 

wa sigara, wazalishaji wa vinywaji… 

 

 

SPIKA: Mheshimiwa Hotuba zinasomwa, si zinasemwa. 

MWENYEKITI WA KAMATI YA VIWANDA NA BIASHARA: Mheshimiwa Spika, 

bahati mbaya hii waliyoniandikia haina… 

 

 

SPIKA: Nina kitabu chenu. 

 

MWENYEKITI WA KAMATI YA VIWANDA NA BIASHARA: Hiki kipengele 

wataniletea nitakisoma baadaye. Niingie hiyo ya ushirikishwaji wa wazawa 

katika uwekezaji wa rasilimali za nchi (local content). 

 

Mheshimiwa Spika, Kamati ilifanya uchambuzi wa namna ambavyo 

Watanzania wanashirikishwa katika kumiliki, kuwekeza na kuendesha biashara 

katika nchi yao. Kamati imebaini kuwa Watanzania hawashirikishwi kikamilifu 

katika maeneo muhimu ya kiuchumi, mfano madini, gesi, mafuta, kilimo, fedha, 

utalii, simu, ujenzi, maduka makubwa, manunuzi ya umma. Mbaya zaidi hakuna 

sera wala sheria ya ushirikishwaji wa wazawa yaani local content. (Makofi) 

 

Mheshimiwa Spika, mabenki hivi sasa, idadi ya mabenki ya kigeni imefikia 

23, ambayo kati yao hakuna hata moja iliyosajiliwa katika soko la hisa la Dar es 

Salaam na hivyo hakuna nafasi ya wazawa kununua hisa katika mabenki hayo. 

Pili, maduka makubwa (supermarkets). Supermarkets za hapa nchini zinauza 

bidhaa za kutoka nje hata zile zinazopatikana nchini. Mfano matunda, nyama, 

kuku, mboga hutoka Afrika ya Kusini na kwingineko. Nchi nyingine zimeweka 

masharti kwa maduka makubwa kutoagiza nje ya nchi bidhaa na huduma 

zinazopatikana ndani ya nchi yao.  

 

Mheshimiwa Spika, manunuzi ya Umma. Zabuni nyingi hususan zile za 

gharama kubwa hupewa wageni na hata zile sehemu ndogo ya zabuni 

wanayopewa wazawa Serikali imekuwa hailipi fedha zao kwa wakati, madeni 

mengine ni zaidi ya miaka mitano, ambapo hupelekea kufilisika kwa 

wafanyabiashara hapa nchini. Hivi sasa deni la wazabuni na wakandarasi 

limefikia trilioni moja nukta tatu. Hii ni dhuluma kubwa sana inayoifanya Serikali 

kwa wananchi wake ambao ina jukumu kubwa sana la kuwaendeleza. (Makofi) 

Mheshimiwa Spika, uwekezaji nchini. Miradi mikubwa ya uwekezaji haina 

kipengele cha local content ukiachilia mbali kiasi kidogo kinachotengwa kwa 

ajili ya Serikali. Miradi ya Liganga Mchuchuma, Serikali kupitia NDC inamiliki 

asilimia 20 tu huku Kampuni ya Kigeni SHCL ikijitwalia asilimia 80, huku sekta 

binafsi ya Tanzania ikiachwa bila chochote. (Makofi) 

 

Mheshimiwa Spika, miradi ya madini, Watanzania wanamiliki vitalu vidogo 

na huku makampuni makubwa (multinational companies) yanayochimba 

madini nchini hayamilikiwi na Watanzania na wala hayajasajiliwa katika soko la 

Dar es Salaam, inapelekea Watanzania kukosa ushiriki. Aidha, kutokana na hali 

hii tunashuhudia vurugu na mauaji maeneo mengi ya migodi. (Makofi) 

 

Mheshimiwa Spika, miradi ya mafuta na gesi. Pamoja na uzinduzi mkubwa 

wa gesi na jinsi Serikali ya Tanzania inavyoshiriki kupitia TPDC kwa utaratibu wa 

PSA, sekta binafsi ya Tanzania haijapewa nafasi ya kuendeleza ushiriki katika 

uwekezaji huo. Kumekuwepo na maneno ya kejeli yanayotolewa na baadhi ya 

Mawaziri kuwa eti Watanzania hawana uwezo wa kuwekeza, kwamba wana 

fedha ya juice tu na kwamba ushiriki wa Tanzania utawakilishwa na Shirika la 

TPDC na NDC. (Makofi) 

 

Mheshimiwa Spika, ni kweli Watanzania hawana uwezo wala teknolojia 

ya kutosha katika mambo ya gesi, mafuta na madini na sehemu zingine lakini ni 

jukumu la Serikali kuhakikisha kuwa inawawezesha kwa mitaji na teknolojia. Pia 

ushiriki wa TPDC na NDC hauwezi kuchukua nafasi ya sekta binafsi. Tunajua 

Serikali inavyoingia ubia na makampuni mbalimbali na baadaye kuuza hisa 

zake na hivyo kuondoa kabisa ushiriki wa Tanzania katika maeneo hayo.  

 

Mheshimiwa Spika, nchi nyingine kama Norway zilijipanga kikamilifu 

kuhakikisha kwamba wananchi wake wanashiriki kibiashara na uwekezaji katika 

maeneo ya gesi, kuhakikisha kuwa kuna sheria zinazowalinda na 

kuwapendelea wawekezaji wa ndani. Waliweka sheria kuwa supplies zote 

zinatokana na wafanyabiashara wa ndani sambamba na kuwajengea uwezo 

wa ku-supply bidhaa na huduma zinazokidhi uwezo wa kimataifa.  

 

Mheshimiwa Spika, ni aibu kwa taifa kuwaweka pembeni wananchi wake 

ambao sasa ndio wenye mali na wamiliki wa rasilimali ya gesi na kuthamini 

sekta binafsi kutoka nje wanaokuja na fedha zao na kukabidhiwa rasilimali za 

taifa. Matumizi haya mabaya ya rasilimali yamesababisha Tanzania kuwa 

miongoni mwa nchi masikini ikifananishwa na nchi ndogo kama Malawi na 

Burkina Faso.  

 

Mheshimiwa Spika, aidha, Kamati inaipongeza sana Tanzania Private 

Sector Foundation ikiongozwa na Mwenyekiti wake Ndugu Reginald Mengi kwa 

jinsi ambavyo wanapigania ushiriki wa wazawa katika uwekezaji wa rasilimali za 

taifa.  

 

 

Mheshimiwa Spika, maoni na ushauri katika eneo hili. Uchambuzi 

unaofanywa na TNBC na TPSF kuhusu namna bora ya ushiriki wa wazawa, yaani 

local content katika uwekezaji na biashara nchini ukamilike mapema na 

kuwasilishwa mbele ya Kamati kwa hatua zaidi.  

 

Pili, Serikali iwaombe radhi wananchi wake kwa kuwadhihaki kwamba 

hawana uwezo wa kuwekeza wakati rasilimali za taifa ni mali yao. Aidha, ni 

wajibu wa Serikali kuwawezesha wananchi wake kimtaji na kiteknolojia na 

ikumbukwe kwamba ni ahadi ya Serikali kwa mujibu wa Ilani ya Chama cha 

Mapinduzi 2010/2011 na mpango wa maendeleo wa miaka mitano 2010/2011 

hadi 2016. (Makofi) 

 

 

Mheshimiwa Spika, miundombinu ya kiuchumi. Miundiombinu ya kiuchumi 

ni bandari, reli na umeme ambao bado hatujafanya vizuri. Hata hivyo, tuna 

uhaba mkubwa wa wafanyakazi wenye ujuzi wa kufanya kazi bandarini.  

 

Mheshimiwa Spika, uongezaji wa thamani bidhaa. Uongezaji wa thamani 

na malighafi. Soko la pamba na viwanda vya nguo. Bei ya pamba imekuwa ya 

kusuasua na kukatisha tamaa kwa wakulima kwani bei ya shilingi 1000 kwa kilo 

haitoshelezi hata kulipa gharama za uzalishaji. Pamoja na sababu nyingine 

ukosefu wa viwanda vya nguo vya uhakika unachangia sana kukosa soko na 

bei ya uhakika ya pamba nchini. Tanzania ni miongoni mwa nchi zinazozalisha 

pamba kwa wingi katika Bara la Afrika, zaidi ya hekta 412,000 huzalishwa. 

Channel ya uzalishaji wa pamba ina mlolongo mkubwa na inatoa ajira kubwa 

kwa sababu katika uongezaji wake wa thamani inatoa ajira yenye mlolongo 

ulio kwenye asilimia 500 mpaka 600.  

Mheshimiwa Spika, uuzaji wa nguo nje ya nchi, tunafanya vibaya sana 

katika soko la Marekani lakini ukilinganisha na wenzetu wa Kenya ambapo 

katika mwaka ule wa 2009 mauzo yetu ya nguo katika soko la Marekani ilikuwa 

ni milioni moja nukta mbili, lakini wenzetu wa Kenya ambao hata pamba 

hawazalishi sana kama Tanzania walikuwa na mauzo ya milioni mia moja tisini 

na tano nukta nne. Ukisoma jedwali pale utaona.  

 

Mheshimiwa Spika, kamati ilikutana na TEGAMAT ili kujua fursa na 

changamoto katika sekta ndogo ya nguo. Kamati ilibaini kuwa kuna ukwepaji 

mkubwa sana wa kodi, uhamishaji mkubwa wa ajira katika eneo hili. Asilimia 70 

ya pamba inayozalishwa hapa nchini inauzwa nje ikiwa ghafi, waingizaji wa 

vitambaa wamekuwa wakitaja kiwango kidogo kuliko kiwango halisi 

kilichoagizwa, baadhi ya waagizaji huelezea khanga kama kitambaa 

kilichochapishwa ambacho husababisha kiwango kidogo cha ushuru wa 

forodha. Baadhi ya nchi hutoa ruzuku kubwa sana ya misamaha ya kodi katika 

viwanda vya nguo, hali inayopelekea viwanda vya ndani kushindwa 

kushindana. 

 

Mheshimiwa Spika, maoni na ushauri katika eneo hili. Kamati inaipongeza 

sana Serikali kwa ujenzi wa kiwanda  kipya kinachojengwa kule Shinyanga cha 

Dohang Limited ambacho kitakuwa na uwezo wa kutumia tani 30 kwa mwaka 

kwa ajili ya uzalishaji wa nguo. Vilevile, ili kulinda viwanda vya ndani vya nguo, 

Sheria mama irekebishwe kwenye jedwali la kwanza la fedha kwa kuingiza 

kifungu kilekile kilichokuwepo mwaka 2012. Marekebisho hayo pia yalete 

mabadiliko chanya kwenye jedwali la pili la Sheria ya kusamehe kodi kwenye 

usambazaji wa bidhaa zilizozalishwa kutokana na pamba inayolimwa nchini 

ambayo ni khanga, vitenge, vikoi, malighafi za kutengeneza sare na misamaha 

ya kodi kwa wazalishaji na wauzaji. Pia makampuni yatakayohusika na 

misamaha hii yathibitishe kuwa bei ya bidhaa hizi itashuka kwa mlaji. Mfano, 

sare za wanafunzi, sare za Jeshi la Polisi, Sare za Magereza na Sare za Jeshi la 

Wananchi.  

 

 

Mheshimiwa Spika, tuna tatizo kubwa hilo la uongezaji wa thamani katika 

viwanda vya nyama, viwanda vya ngozi, viwanda vya maziwa, viwanda vya 

korosho, viwanda vya mafuta ya kula, viwanda vya matunda, mboga na 

samaki. Kamati inashauri, pamoja na Serikali kuhamasisha uwekezaji wa ndani 

na nje kuwekeza katika viwanda jukumu hili lisiachwe mikononi mwa sekta 

binafsi pekee bali Serikali itenge fedha kujenga viwanda vya kimkakati ili 

kuongeza thamani ya mazao yanayozalishwa na wanachi na hivyo 

kuwawezesha kuwa na soko la uhakika na kupunguza umaskini. Serikali itumie 

mbinu za kikodi na zisizo za kikodi kulinda viwanda vya ndani.  

Mheshimiwa Spika, viwango vya kodi. Kumekuwepo na ongezeko la kodi 

nyingi sana katika maeneo mbalimbali mfano ada ya tozo ya mazao ya misitu 

ambayo ada ya kitanda imepanda kutoka shilingi 6,000 mpaka shilingi 120,000. 

Wananchi wetu wa kawaida hawawezi kumudu gharama hizi. Kamati inauliza, 

kwa nini Serikali imeamua kupandisha ada na tozo kwa kiwango hiki? Ongezeko 

hili ni kubwa kwani litawafanya wananchi washindwe kumudu gharama lakini 

na wenye viwanda kukosa soko. Vilevile mafundi seremala wote walioajiriwa 

katika sekta hii watakosa soko kwa sababu wananchi hawawezi kumudu 

gharama hizi za kununua vitanda kutokana na hilo ongezeko kubwa. Ukisoma 

hilo jedwali namba tano linaonesha. 

 

Mheshimiwa Spika, ongezeko lingine lililofanyika ni la upimaji wa viwanda 

ambalo linatokana na Rules and Regulations of the Land Amendment ya 

mwaka 2012 iliyotoka katika Wizara ya Ardhi ambao wamepandisha gharama 

ya kupima kiwanja cha mraba 2998 kutoka shilingi 298,000 mpaka 750,000, hadi 

8,320,000. Ongezeko hili kubwa litawafanya wananchi washindwe kupima 

viwanja vyao na hivyo kukosa haki yao ya kumiliki ardhi, dhamana katika 

mabenki na Serikali kukosa mapato. Maoni na ushauri. Serikali ipitie na 

kuvifanyia marekebisho viwango hivi ili viendane na uwezo na hali halisi ya 

maisha ya Watanzania wote.  

 

Mheshimiwa Spika, viwanda vya saruji. Kamati ilikutana na wadau 

mbalimbali katika eneo hili. Zipo changamoto nyingi sana zinazolikabili sekta hii. 

Moja, takwimu zinazoonesha kwamba katika mwaka wa 2014 viwanda 

vitazalisha ziada ya tani moja nukta nane milioni, huku uagizaji wa saruji kutoka 

nje unakua kwa asilimia 15 hadi 45 ya saruji inayozalishwa. 

 

 

Mbili, misamaha ya kodi kwa waingizaji wa saruji kutoka nje ya nchi 

ambayo ni asilimia 25 badala ya 35. 

 

Tatu, ukwepaji mkubwa sana wa kodi ya ushuru kutokana na 

underdeclaration ya bei na idadi hivyo kupelekea kulipa ushuru kati ya asilimia 

tano mpaka kumi badala ya asilimia 25 na VAT 3 mpaka 5 badala ya asilimia 

18. 

 

Nne, gharama kubwa ya umeme ikilinganishwa na nchi yingine kama 

Pakistan. Sababu hizi zinafanya viwanda vya ndani kushindwa kushindana na 

waagizaji wa saruji kutoka nje.  

 

Mheshimiwa Spika, hata timu ya Serikali iliyoundwa kuchunguza suala hili 

mwaka 2013 iliridhia kuwa Serikali inapoteza mapato zaidi ya Sh.26,500,000,000 

kwa mwaka kutokana na udanganyifu wa underdeclaration of the quantity 

and Freight on Board (FOB).  

Mheshimiwa Spika, maoni na ushauri wa Kamati. Kwa kuwa hivi sasa nchi 

ina ziada ya saruji na kwa kutokana na uwekezaji mkubwa sana unaofanywa 

kule Mtwara, Serikali iondoe msamaha wa kodi katika ushuru badala ya Shilingi 

25 inayotozwa sasa hivi watoze asilimia 35 kama utaratibu wa Common External 

Tariff Set ya East Africa ambayo inataka kutoza ushuru wa asilimia 35 kwa saruji 

inayoingia kutoka nje ya Afrika ya Mashariki. Lengo ni kuwalinda wazalishaji wa 

ndani dhidi ya nchi zinazotoa subsidies kubwa kwa viwanda vyao, mfano 

Pakistan. 

 

Pili, Wizara ifanye uchambuzi wa kina kujua gharama halisi ya bei halali ya 

saruji (unit cost) kwa kuwa viwanda hapa nchini vinalalamikiwa kuwa na bei 

kubwa.  

 

Mheshimiwa Spika, viwanda vya sukari. Sekta hii imekuwa na 

changamoto nyingi zinazofanana karibu na vya saruji. Moja, kuna vibali 

vinavyotolewa kuingiza sukari kutoka nje ili kuzba pengo, waagizaji wa sukari 

hauagiza zaidi ya kiwango na kwa muda ulio nje ya utaratibu. 

 

Pili, sukari inayopita nchini (on transit) huingizwa kwenye soko la ndani na 

kuuzwa kwa walaji.  

 

Tatu, sukari inayoingizwa kwa ajili ya viwanda yaani industrial sugar 

hutozwa ushuru wa asilimia 10, huishia kuuzwa madukani.  

 

Nne, sukari huingizwa nchini kupitia bandari bubu.  

 

Mheshimiwa Spika, kwa kuwa, uingizaji huu holela wa sukari haulipiwi kodi 

inayostahili, inavifanya viwanda vya ndani kushindwa kushindana, kwani sukari 

inayozalishwa nchini hukosa soko na hivyo kusababisha viwanda kupata hasara 

ambayo kwa upande wao hulipia kodi zote zinazotakiwa yaani VAT na Ushuru 

wa Bidhaa pamoja na huduma zingine kama vile umeme, maji na ajira za 

ndani.   

 

Hali hii pia huathiri soko la miwa ghafi kwa wakulima (out growers) wa 

Tanzania ambao kwa sasa wanachangia asilimia kumi tu (10%) ya miwa ku-feed 

Viwanda vya Sukari inayohitajika kiwandani wakati out growers wa Kenya 

wanachangia asilimia 90 (90%) ya sukari inayohitajika kiwandani. 

 

Mheshimiwa Spika, maoni na ushauri katika eneo hili, sukari inayoingizwa 

kuziba pengo la mahitaji ya sukari nchi (gap sugar) ambayo ni tani 96 kwa sasa 

ilipiwe ushuru kamili wa asilimia 100 badala ya asilimia 25.  Wakati huohuo nchi 

iangalie utaratibu wa kutoza ushuru kwa kuzingatia gharama ya uzalishaji 

(reference price system).   

Mheshimiwa Spika, pili, hatua kali zichukuliwe kwa waagizaji wa sukari 

viwandani ambao hubadilisha matumizi na kuuza kwenye maduka na hoteli 

kinyume cha sheria. Hivi sasa sukari ya viwandani ambayo ni kwa matumizi ya 

binadamu inauzwa hadharani na hakuna hatua yoyote ile inayochukuliwa. 

 

 

Mheshimiwa Spika, mfumo wa kodi. Kamati ilikutana na Shirikisho la 

Viwanda na kulalamika kwamba kila mwaka ushuru wa bidhaa umekuwa 

ukiongezeka kwa zaidi ya asilimia 10 na kwamba bidhaa hizi kama sasa hivi 

zimezidiwa kabisa na kodi.  Kwa mfano, mwaka wa fedha 2013/2014, ushuru 

umeongezeka sana.  Sasa ushauri wa eneo hili la kuongezeka kwa ushuru katika 

sigara maji, vinywaji baridi, vinywaji vikali, Kamati inashauri Serikali isipandishe 

ushuru katika bidhaa hizi na hata kama itapandisha basi isiongeze zaidi ya 

mfumuko wa bei ambao kwa sasa ni asilimia 6.5. 

 

 

Mheshimiwa Spika, uchambuzi wa bajeti.  Pamoja na mbwembwe zote 

za Waziri wangu na mimi mwenyewe Mwenyekiti wa Kamati, Wizara yetu 

imetengewa fedha za maendeleo shilingi bilioni 78.8 tu na fedha hizi zote, fidia 

za EPZA na SEZ ni shilingi bilioni 60, kwa hiyo fedha inayobakia kwenye viwanda 

hapa peke yake kwa ajili ya miradi ya maendeleo ni shilingi bilioni 18 tu, fedha 

hizi ni ndogo sana. (Makofi) 

Mheshimiwa Spika, Serikali imetenga shilingi bilioni 60 tu kulipa fidia katika 

maeneo ya EPZ na SEZ wakati deni linalotakiwa ni shilingi bilioni 117.52. Je, 

Serikali vipaumbele vyake ni nini?  Wananchi hawa imewaweka muda mrefu, 

hawajalipwa fedha zao na sasa hivi tena inachechemea katika kulipa hiyo 

fedha inayodaiwa ya fidia lakini vilevile inachelewesha uwekezaji katika eneo 

hili. 

 

Mheshimiwa Spia, maoni na ushauri wa Kamati kuhusu bajeti ya mwaka 

2014/2015.  Moja, Serikali iongeze fedha za kulipa fidia, kiasi cha shilingi bilioni 

54.13 katika maeneo yaliyokwishafanyiwa uchambuzi. Kwa hiyo, hapa Kamati 

inaomba hizo shilingi bilioni zote 117.52 zilipwe katika mwaka huu wa fedha. 

(Makofi)  

 

Pili, Serikali iongeze fedha za maendeleo katika Shirika la Utafiti wa 

Viwanda Tanzania (TIRDO).   

 

 

Tatu, ili kukidhi mahitaji ya Shirika la TBS, linahitaji watumishi wapya 517.  

Hivyo katika mwaka wa fedha wa 2014/2015, Serikali itoe kibali cha ajira cha 

watumishi 200 na mwaka wa fedha wa 2015/2016, watumishi 317. Pia Serikali 

katika mwaka wa fedha 2014/2015 itenge fedha kiasi cha shilingi billioni 3.0 kwa 

ajili kujenga maabara ya kisasa ya shirika ili kuongeza udhibiti wa bidhaa 

zisizokuwa na ubora kuingia nchini na hivyo kulinda afya na usalama wa walaji, 

mazingira mazuri, kutanua biashara na kukuza uchumi. 

 

Nne, Serikali iweke kipaumbele na itenge fedha za kulipa madeni yote ya 

wakandarasi na wazabuni, yaliyofikia shilingi trilioni 1.3 kwa upande wa Serikali 

Kuu.  Pia kuzitaka Serikali za Mitaa zote nchini, kulipa madeni ya wakandarasi na 

wazabuni.   

 

Tano, kwa kuwa nchi hivi sasa ina ziada ya saruji na kwa kuwa uwekezaji 

unaendelea, Serikali iondoe msamaha wa kodi katika ushuru, badala ya asilimia 

25 itoze asilimia 35 kama utaratibu wa Common External Tariff unavyotaka. 

Utaratibu huo unataka kutozwa asilimia 35 kwa saruji inayoingizwa nje ya Afrika 

Mashaariki na lengo ni kuwalinda wazalishaji wa ndani dhidi ya nchi zinazotoa 

subsidies kubwa kwa viwanda kwa mfano Pakistan. 

 

Sita, Sheria Mama irekebishwe kwenye Jedwali la Kwanza la Sheria ya 

Kodi kwa kuingiza kifungu kilekile kilichokuwepo mwaka 2012.  Marekebisho 

haya yataleta mabadiliko kwenye Jedwali la Pili la Sheria ya Kodi.  

 

Saba, kusamehe kodi kwenye usambazaji wa bidhaa zinazozalishwa 

kutokana na pamba inayolimwa nchini ambayo ni khanga, vitenge, vikoi na 

malighafi za kutengenezea sare, misamaha ya kodi kwa wazalishaji na wauzaji. 

Pia makampuni yanayohusika na misamaha hii, yathibitishe kuwa bei ya bidhaa 

hizi zitashuka kwa mlaji, kwa mfano, sare za wanafunzi, Jeshi la Polisi, Magereza 

na Jeshi la Wananchi. 

 

 

Nane, Serikali ifute msamaha wa kodi katika sukari inayoingizwa kuziba 

pengo (gap sugar) kwa kuwa msamaha huo haumsaidii mwananchi bali ni 

kikundi cha watu wachache.  Pia gap sugar na industrial sugar, ziingizwe kwa 

utaratibu wa back procurement ili kuzuia uingizaji holela na ukwepaji wa kodi.       

 

Tisa, Serikali, isiendelee kupandisha ushuru katika bidhaa za sigara, bia, 

mvinyo, vinywaji vikali na vinywaji vya baridi. Hata kama italazimika basi, 

ongezeko hilo lisizidi mfumuko wa bei ambao kwa sasa ni asilimia 6.5. 

 

Mheshimiwa Spika, hitimisho. Kamati inapenda kumshukuru sana Waziri 

wa Viwanda na Biashara, Mheshimiwa Dkt. Abdallah Omar Kigoda, Katibu 

Mkuu, pamoja na wataalam wa Wizara ya Viwanda na Biashara kwa kuwa 

tayari kutoa ufafanuzi na kupokea maoni na ushauri wa Wajumbe wa Kamati 

yangu… 

 

(Hapa kengele ililia kuashiria kwisha  

kwa muda wa mzungumzaji) 

SPIKA: Muda wako umeisha. 

 

MWENYEKITI WA KAMATI YA UCHUMI, VIWANDA NA BIASHARA:  

Mheshimiwa Spika, namalizia. 

 

 

SPIKA: Mheshimiwa umemaliza, huwa hatufanyi hivyo.   

 

 

MWENYEKITI WA KAMATI YA UCHUMI, VIWANDA NA BIASHARA: Okay. 

 

 

 

Taarifa ya Kamati ya Bunge ya Uchumi, Viwanda na Biashara Kuhusu Utekelezaji 

wa Majukumu ya Wizara ya Viwanda na Biashara kwa Mwaka wa Fedha 

2013/2014 Pamoja na Makadirio ya Mapato na Matumizi kwa Mwaka wa Fedha 

2014/2015 kama ilivyowasilishwa Mezani 

 

 

1.0 UTANGULIZI: 

 

Mheshimiwa Spika, kwa mujibu wa kanuni ya 99(9) ya Kanuni za kudumu 

za Bunge, Toleo la 2013, naomba kuwasilisha Taarifa ya Kamati ya Kudumu ya 

Bunge ya Uchumi, Viwanda na Biashara kuhusu utekelezaji wa Wizara ya 

Viwanda na Biashara kwa Mwaka wa Fedha 2013/2014 pamoja na makadirio 

ya mapato na matumizi kwa Mwaka wa Fedha 2014/2015. 

 

 

Mheshimiwa Spika, Kamati ilipokea  Taarifa kuhusu Utekelezaji wa Shughuli 

za Wizara ya Viwanda na Biashara pamoja na mashirika yaliyo chini ya Wizara 

kwa mwaka wa Fedha 2013/2014 na Makadirio ya Bajeti ya wizara hiyo kwa 

mwaka wa Fedha 2014/2015. Kamati ilipokea na kuchambua kwa kina taarifa 

hiyo na hatimaye kuishauri Wizara  hiyo ipasavyo. 

2.0. UTEKELEZAJI WA MAJUKUMU YA WIZARA NA MAONI NA USHAURI WA 

KAMATI KWA MWAKA WA FEDHA 2013/2014. 

 

2.1 WIZARA  

 

 

Mheshimiwa Spika, Katika mwaka wa fedha 2013/2014 Wizara ilitengewa 

shilingi bilioni 108.5 kati ya hizo shilingi bilioni 29.66 ni matumizi ya kawaida na 

shilingi bilioni 78.83 ni matumizi ya maendeleo. Hadi kufikia April, 2014 Wizara 

ilikuwa imepokea shilingi bilioni 60.58 sawa na 56% ya fedha zilizotengwa ikiwa 



Nakala ya Mtandao (Online Document) 

110 
 

shilingi bilioni 19.5 ni za matumizi ya kawaida na shilingi bilioni 41.07 ni za 

matumizi ya maendeleo. 

 

2.3 Maeneo ya EPZ na SEZ 

 

Mheshimiwa Spika, Nchi yetu iliamua kwa makusudi kuanzisha Programu 

za EPZ na SEZ ili kutoa ufumbuzi wa kudumu katika hoja ya kuinua nchi 

kiviwanda (industrialization); hoja ya kuongeza ajira (employment creation); na 

hoja ya kuongeza kipato (income generation). Aidha inakadiriwa kuwa endapo 

maeneo haya yakiwekezwa yatatoa ajira kwa watanzania zaidi ya 276,000, pia 

mauzo ya nje yataongezeka pamoja na mitaji (Angalia jedwali la 1) 

 

Jedwali 1. Mchango wa EPZ (cumulative) toka 2007  

Chanzo EPZA 

 

Mheshimiwa Spika, Kwa mujibu wa jedwali hapo juu Ajira, mitaji na mauzo 

ya nje yamekuwa zikiongezeka kila mwaka; Ajira toka 2010 hadi 32,000, Mtaji 

toka USD 88 milioni hadi USD 1,300 milioni na Mauzo ya nje ni USD 28 milioni hadi 

USD 800 milioni (2007-2014). 

 

Mheshimiwa Spika, Kutokana na serikali kutokutoa kipaumbele katika 

uwekezaji wa maeneo haya Tanzania haijafanya vizuri katika biashara za 

kimataifa, mfano mauzo katika soko la AGOA mwaka 2012 Tanzania ilikuwa na 

mauzo ya  Dola za kimarekani milioni 11.85 ikilinganishwa na nchi jirani Kenya 

Dola za kimarekani milioni 292.8 kwa kipindi hicho. Angalia jedwali 2. 

 

 

 

 

 

 FY 

2007/08 

FY 

2008/09 

FY 

2009/10 

FY 

2010/11 

FY 

2011/12 

FY 

2012/13 

Dec 

2013 

April 

2014 

Ajira 2010 3900 7500 10,000 13,500 16,105 26,381 31,923 

Mtaji 

$ miln 

88 140 212 560 650 792.2 1,120 1,291.7 

Mauzo 

nje$miln 

28 43 118 300 357 440.2 701.63 793.9 

Jedwali 2. MAUZO KATIKA SOKO LA AGOA 2008-2012 

Country 2008 US$ 

mil 

2009 US$ 

Mil 

2010 US$ 

mil 

2011US$ 

mil 

2012 US$ 

mil 

Nigeria 35,367.5 17,229.6 25,167.0   

South 

Africa 

3,884.5 2,385.2 3,102.0   

Lesotho 338.9 277.1 208.392 331.335 300.618 

Swaziland 125.5 101.0 111.073 77.192 62.707 

Kenya 255.6 207.9 225.491 292.595 292.828 

Tanzania 2.05 1.86 2.118 5.751 11.846 

Uganda 1.055 0.742 3.315 2.541 1.838 

Chanzo EPZ 

Mheshimiwa Spika, Kamati inaendeleza kilio chake kwa serikali kwa 

kushindwa kulipa fidia katika maeneo ambayo yamekwisha fanyiwa uthamini 

na maeneo ambayo yamekwisha pata waendelezaji. Madai ya fidia ni kama 

ifuatavyo, Bagamoyo SEZ sh 56.70 bilioni; Kurasini Logistics centre sh 53.42 bilioni, 

Tanga 1.2 bilioni, Songea 3.2 bilioni na Kigoma sh 1.5 bilioni ikiwa ni jumla ya sh 

117.52 bilioni. Kutokulipwa kwa fidia hii kumechelewesha miradi na kumeleta 

malalamiko mengi kutoka kwa wananchi ambao walihamishwa katika maeneo 

yao toka mwaka 2007 kupisha uwekezaji, hivi sasa wamekuwa wakifanya 

maandamano na wamedhamilia  kuishtaki serikali mahakamani. 

 

Mheshimiwa Spika, Baada ya fidia hizo kulipwa kazi ya ujenzi wa 

miundombinu (Maji,umeme, barabara, n.k) itaanza, EPZA imeingia ubia na 

makampuni mbalimbali katika uendelezaji wa miundombinu  mfano Kurasini 

Logistics centre imeingia mkataba na Yiwu Pan-Africa International Investment 

Corporation. Na kwamba kampuni hili iwekeze miundombinu hiyo na baadae  

kampuni irudishe gharama zake kwa kodi ya pango.Kamati haioni sababu ya 

EPZA kutegemea muwekezaji huyo wakati angeweza kupata fedha hizo toka 

vyanzo vya ndani, mfano mifuko ya jamii (Pension funds) na benki ya 

maendeleo (TIB-dev bank).  

 

Mheshimiwa Spika, Katika kutekeleza azma hii kamati kwa kutumia 

taratibu za kikanuni za kibunge imeomba mkataba kati ya EPZA na Yiwu Pan-

Africa International Investment Corporation,pia kufanya ziara katika nchi 

mbalimbali zenye EPZ kujifunza ili kuweza kushauri vyema njia bora yenye 

maslahi kwa Taifa katika uwekezaji na uendelezaji wa mradi wa kurasini Logistic 

centre na maeneo mengine. 

MAONI NA USHAURI WA KAMATI 

 

i. Kurasini Logistics centre, fidia ya shilingi bilioni 11 iliyosalia katika 

mwaka wa fedha 2013/14 ilipwe kabla ya mwaka wa fedha kuisha. 

ii. Kuwa na hoja ya kitaifa ya kukubaliana namna bora ya kuwekeza 

katika maeneo haya. 

 

2.4 Shirika la maendeleo la Taifa (NDC) 

 

Mheshimiwa Spika; Utekelezaji wa miradi iliyochini ya NDC, aidha kamati 

inaipongeza serikali kwa kutoa fedha sh bilioni 8.5 kwa ajili ya kukarabati 

barabara ambayo itatumika kusafirisha vifaa na mitambo mizito kwenda katika 

miradi ya Liganga na mchuchuma.  

 

Kamati hairidhishwi na mikataba mbalimbali iliyoingiwa na NDC kwa 

niaba ya serikali na makampuni za kigeni. Swali, kwanini watanzania ambao 

ndiyo wenye raslimali yaani mlima wa chuma na mgodi wa makaa ya mawe 

kupata 20%? Katika mradi unaotegemewa kuanza wa mchuchuma na Liganga 

NDC (GOT) ikiambulia 20% wakati kampuni ya kichina SHCL ikijinyakulia 80%. 

Aidha katika kilimo cha michikichi na kiwanda cha mafuta ya kula Mkoani 

Pwani NDC ina 20% na muwekezaji toka nje NBV 80%. Ardhi ni kwetu kwa nini 

tupewe kiasi kidogo cha 20%? 

 

 

Mheshimiwa Spika, Uwekezaji wa namna hii hauwezi kuwatoa 

watanzania katika lindi la umasikini kwa kuwa inawaweka pembeni katika 

uwekezaji na kufanya biashara nchini mwao. Aidha kamati haina tatizo na 

mradi wa uzalishaji chuma ghafi na mradi wa makaa ya mawe wa Ngaka kwa 

kuwa mwekezaji ni mtanzania hivyo ni sawa na kusema kuwa 100% katika miradi 

hii inamilikiwa na watanzania. 

 

 

Maoni na ushauri wa kamati 

 

Mheshimiwa Spika, Kamati itafuata taratibu za kikanuni kuiomba 

mikataba ya mradi wa mchuchuma na Liganga na ule wa kilimo cha mchikichi 

na kiwanda cha mafuta ya kula, ili kujiridhisha sababu zilizopelekea Tanzania 

kupata hisa ndogo kiasi hicho.  

2.5 Shirika la utafiti na maendeleo ya viwanda Tanzania (TIRDO). 

 

Mheshimwa Spika, shirika halina fedha ya kutosha kufanya utafiti pia 

maabara zimechakaa na kuna upungufu mkubwa wa vifaa, pia maabara 

hazija hakikiwa kimataifa.  

Mheshimiwa Spika, Eneo la TIRDO lina hekta 40 kwa mujibu wa ramani, 

hivi sasa zimebaki hekta 22 tu, kamati inauliza hizo hekta 18 aliuziwa nani na kwa 

idhini ya nani?  

 

Maoni na ushauri wa Kamati 

 

i.     Mheshimiwa Spika, Mpango matumizi bora ya Ardhi uharakishwe 

ili kuruhusu wawekezaji wa ndani na nje kuwekeza na kulifanya shirika kuwa na 

chanzo cha uhakika cha mapato.   

  

ii.     Mheshimiwa spika, aidha uwepo ushirikiano zaidi kati ya 

mashirika na taasisi zinazofanya kazi inayoshabihiana, mfano TIRDO, COSTECH, 

TEMDO, CARMATEC, TBS n,k. 

 

2.6 Shirika la kudhibiti viwango (TBS). 

 

Mheshimiwa Spika, Shirika lina changamoto nyingi; moja, maabara 

iliyopo ni ndogo na ya zamani; pili, uhaba wa vifaa vya maabara; tatu, uhaba 

mkubwa wa watumishi; nne, shirika linalalamikiwa kwa kuruhusu kuingiza bidhaa 

zisizo za viwango. 

 

Mheshimiwa Spika, Upungufu mkubwa wa watumishi, shirika lina jumla ya 

wafanyakazi 188 tukizidiwa na nchi jirani ya Kenya (KEBS) ambayo 

inawafanyakazi 890, jedwali namba 3 hapo chini inaonyesha dhahiri kuwa TBS 

inahitaji kuongeza idadi ya watumishi ili kutekeleza majukumu yake kwa kasi, 

ufanisi na ufasaha. Nchi zote jirani zina maeneo ya mraba madogo na mipaka 

michache ukilinganisha na eneo la nchi yetu na mipaka tuliyonayo, lakini TBS ni 

shirika lenye watumishi wachache kuliko nchi zingine. Mfano shirika la viwango 

Kenya (KEBS) lina ofisi katika mipaka yote inayoingiza bidhaa katika nchi hiyo na 

hivyo kuweza kupunguza kwa kiasi kikubwa uingizaji wa bidhaa zisizo na ubora. 

 

Kutokana na ukosefu wa raslimali watu katika shirika la TBS mipaka mingi 

na viwanja vya ndege havina wakaguzi wa TBS na kusababisha bidhaa nyingi 

zisizo na ubora kuingia nchini, mfano katika boda ya tunduma, kasumulo, ICDs  

na viwanja vya ndege vya Mwalimu Julius Kambarage Nyerere na Kilimanjaro 

International Airport na bandari ya Mwanza. 

Jedwali 3. Idadi ya watumishi katika nchi za Afrika mashariki 

Na SHIRIKA LA 

VIWANGO/NCHI 

TAREHE 

YA 

KUANZA 

KAZI 

RASMI 

IDADI YA 

WATUMISHI 

HADI MEI, 

2014 

UKUBWA 

WA NCHI 

KM2 

1 KENYA (KEBS) 1974 890 582, 650 

2 TANZANIA (TBS) 1976 188 945, 203 

3 BURUNDI  1992 50 27,830 

4 UGANDA (UBS) 1998 258 236, 040 

5 RWANDA  2002 204 26, 338 

Chanzo; TBS, 2014 

Mheshimiwa Spika, Kwa muda mrefu serikali imekuwa hailichukulii suala 

hili kwa uzito unaostahili licha ya kuwa linahusu maisha ya watu, viwanda vya 

ndani, mapato ya serikali na uchumi kwa ujumla. Mwaka jana serikali ilitoa kibali 

cha ajira kwa watumishi 45 tu na mwaka wa fedha ujao idadi iliyoruhusiwa ni 

watumishi 80 tu. Kwa mwendo huu hatuwezi kumaliza tatizo kubwa la uingizwaji 

na matumizi ya bidhaa zisizo na ubora nchini.  

 

Mheshimiwa Spika, aidha kamati inataarifa kwamba kuna baadhi ya 

watumishi wa TBS kwa kushirikiana na mawakala wa kutoa mizigo bandarini 

(Clearing agents) hawafanyi kazi ya ukaguzi isipokuwa kupokea rushwa na 

kuruhusu bidhaa zisizo na ubora kuingia nchini. 

 

Mheshimiwa Spika, Ukosefu wa maabara ya kisasa; kwa sasa maabara 

iliyopo ni ndogo na haikidhi mahitaji ya mabadiriko ya sayansi na teknorojia. 

Ikumbukwe kuwa ubora unaendana na upimaji wa kimaabara ili kudhibitisha 

ubora huo.  

 

Maoni na Ushauri wa kamati 

 

i.     Mheshimiwa Spika, ili kuongeza ufanisi shirika likamilishe mapema 

mchakato wa kuajiri watumishi 45 ambao kibali kimepatikana.  

 

ii.    Mheshimiwa Spika, Kaimu Mkurugenzi Mkuu wa TBS Ndugu 

Joseph B Masikitiko amekaimu kwa muda mrefu, sasa ni muda muafaka wa 

kuthibitishwa kazini. 

iii. Mheshimiwa Spika, Shirika lifanye uchambuzi wa kina kupata 

watumishi ambao ni waadirifu na adhabu kali zitolewe kwa wale wanaokiuka 

miiko ya kazi na kuvunja sheria. 

 

2.7 Kiwanda cha urafiki (Friendship Textile Company). 

 

Mheshimiwa Spika, Serikali ya Tanzania inamiliki hisa 49% na kampuni ya 

kichina linamiliki hisa 51%. Kamati ilitembelea kiwanda hiki na kujionea baadhi 

ya mashine kung‟olewa na kiwanda kugeuzwa kuwa ghala na showroom ya 

magari, baadhi ya ofisi na nyumba zinakodishwa bila utaratibu. Aidha kwa 

nyakati tofauti tofauti kamati iliomba maelezo ya matumizi ya dola milioni 27 

zilizokopwa toka serikali ya uchina kwa ajili ya uendelezaji wa kiwanda. 

 

Mheshimiwa Spika, Kwa muda wote kamati imekuwa hailidhiki na majibu 

yanayotolewa kwamba Dora za kimarekani milioni 12 zilibaki china kwa ajili ya 

kununua bidhaa kwa ajili ya kiwanda bila kuainisha bidhaa zilizonunuliwa na 

kuletwa kiwandani, matumizi ya USD 15 milioni zilizobaki zilitumika kukarabati 

mitambo ya kiwanda bila kuainisha mitambo iliyokarabatiwa. 

 

Maoni na ushauri wa kamati. 

 

Tume huru ya bunge iundwe kuchunguza suala hili kwa undani kuhakiki 

uhalali wa matumizi haya na hatima ya kiwanda hiki. 

 

Mheshimiwa Spika, Kamati pia ilipata fursa ya kukutana na shirikisho la 

viwanda (CTI) pamoja na taasisi na makampuni ya kibiashara na kupokea 

taarifa zao za fursa na changamoto katika kufanya biashara nchini, kwa 

mtiririko ufuatao: 

 

3.0 Ushirikishwaji wa wazawa katika uwekezaji wa raslimali nchini 

(Local content). 

 

Mheshimiwa Spika, Kamati ilifanya uchambuzi wa namna ambavyo 

watanzania wanashirikishwa katika kumiliki, kuwekeza na kuendesha biashara 

katika nchi yao. Kamati imebaini kuwa watanzania hawashirikishwi kikamirifu 

katika maeneo muhimu ya kiuchumi, mfano katika madini, gesi, mafuta, kilimo, 

fedha, utalii, simu, ujenzi, maduka makubwa, manunuzi ya umma n,k. Mbaya 

zaidi hakuna sera wala sheria ya ushirikishwaji wa wazawa (Local content). 

 

i. Mheshimiwa Spika, Mabenki: hivi sasa idadi ya mabenki ya kigeni 

yamefikia 23, ambayo kati yao hakuna hata moja lililo sajiriwa katika soko la hisa 

la Dar es salaam na hivyo hakuna nafasi kwa wazawa kununua hisa katika 

makenki hayo. 

ii. Mheshimiwa Spika, Maduka makubwa (Supermarket) supermarket 

za hapa nchini zinauza bidhaa za kutoka nje hata zile zinazopatikana nchini, 

mfano matunda, nyama, kuku, mboga toka Afrika kusini na kwingineko. Nchi 

zingine zimeweka masharti kwa maduka makubwa kutoagiza nje ya nchi 

bidhaa na huduma zinazopatikana ndani ya nchi zao.  

 

iii. Mheshimiwa Spika, Manunuzi ya Umma; zabuni nyingi hususani zile 

za gharama kubwa hupewa wageni, na hata ile sehemu ndogo ya zabuni 

wanazopewa wazawa serikali imekuwa haiwalipwi fedha zao kwa wakati. 

Madeni mengine ni ya zaidi ya miaka 5 ambako kunapelekea kufilisika kwa 

wafanyabiashara hapa nchini, hivi sasa deni la wazabuni na wakandarasi 

limefikia sh trilioni 1.3. Hii ni dhuruma kubwa sana inayofanywa na serikali kwa 

wananchi wake ambao ina jukumu na wajibu wa kuwaendeleza. 

 

iv. Mheshimiwa Spika, Uwekezaji nchini; miradi mikubwa ya uwekezaji 

haina kipengere cha “local content” ukiachilia mbali kiasi kidogo 

kinachotengwa kwa ajili ya serikali.  

 

Mheshimiwa Spika, Miradi ya Liganga na Mchuchuma; serikali kupitia 

NDC inamiliki 20% tu huku kampuni ya kigeni SHCL likijitwalia 80% huku sekta 

binafsi ya Tanzania kuachwa bila chochote (0%). 

 

Mheshimiwa Spika, Miradi ya madini; watanzania wanamiliki vitalu vidogo 

na huku makampuni makubwa (Multinational companies) yanayochimba 

madini nchini hayamilikiwi na watanzania na wala hayajasajiriwa katika soko la 

hisa la Dar es salaam (DSE), inayopelekea watanzania kukosa ushiriki. Aidha 

kutokana na hali hii tunashuhudia vurugu na mauaji ya wananchi migodini.  

 

Mheshimiwa Spika, Miradi ya Mafuta na Gesi; pamoja na uzinduzi 

mkubwa wa Gesi na jinsi serikali ya Tanzania inavyoshiriki kupitia TPDC kwa 

utaratibu wa PSA, Sekta binafsi ya Tanzania haijapewa nafasi ya upendeleo 

kushiriki katika uwekezaji huu. 

 

Mheshimiwa Spika, Kumekuwa na maneno ya kejeli yanayotolewa na 

baadhi ya mawaziri wa Serikali eti Watanzania hawana uwezo wa kuwekeza, 

kwani wanafedha ya juisi tu na kwamba ushiriki wa watanzania utawakilishwa 

na shirika la TPDC, NDC n,k. 

 

Mheshimiwa Spika, Ni kweli watanzania hawana uwezo wala Technolojia 

ya kutosha katika mambo ya gesi, mafuta na madini mengine lakini ni jukumu la 

Serikali kuhakikisha kuwa inawawezesha mitaji na teknorojia. Pia ushiriki wa TPDC 

na NDC hauwezi kuchukua nafasi ya sekta binafsi. 

Mheshimiwa Spika, Tunajua serikali ilivyoingia ubia na makampuni 

mbalimbali na baadaye kuuza hisa zake zote na kuondoa ushiriki wa 

watanzania hata ule wa kupitia serikali yao, mfano kinachoendelea katika 

mabenki ya NBC, CRDB na NMB. 

 

Mheshimiwa Spika, Nchi zingine kama Norway zilijiandaa kikamilifu 

kuwashirikisha wananchi wake katika biashara ya gesi kwa kuhakikisha kuwa 

kuna sheria inayowalinda na kuwapendelea wawekezaji wa ndani, waliweka 

sheria kuwa supplies zote zinatokana na wafanyabiashara wa ndani 

sambamba na kuwajengea uwezo wa kusupply bidhaa na huduma zinazokidhi 

viwango vya kimataifa. 

 

Mheshimiwa Spika, Ni aibu kwa Taifa kuwaweka pembeni wananchi 

wake ambao hasa ndo wenye mali na wamiliki wa raslimali Gesi na kuthamini 

sekta binafsi kutoka nje wanaokuja na fedha zao na kukabidhiwa raslimali za 

Taifa. 

 

Matumizi haya mabaya ya raslimali pamoja na Tanzania kuwa na raslimali 

nyingi ni kati ya nchi 49 maskini sana duniani ikiwa kwenye kundi moja na nchi 

ndogo kama Malawi na Bukinafaso. 

 

Aidha kamati inaipongeza Tanzania Private Sector Foundation (TPSF) 

ikiongozwa na Mwenyekiti wao Ndugu Reginald Mengi kwa jinsi wanavyo 

pigania ushiriki wa wazawa katika uwekezaji wa raslimali za Taifa. 

 

MAONI NA USHAURI WA KAMATI 

 

i. Mheshimiwa Spika, Uchambuzi unaofanywa na TNBC na TPSF 

kuhusu namna bora ya ushiriki wa wazawa (Local content) katika uwekezaji na 

biashara nchini ukamilike mapema na kuwasirishwa mbele ya kamati kwa 

hatua zaidi. 

 

ii. Mheshimiwa Spika, Serikali iwaombe radhi wananchi wake kwa 

kuwadhihaki kuwa hawana uwezo wa kuwekeza wakati raslimali za taifa ni mali 

yao. Aidha ni  jukumu la serikali kuwawezesha wananchi wake kimtaji na 

kiteknorojia na ikumbukwe kwamba hii ni ahadi ya serikali kwa mujibu wa ilani 

ya uchaguzi ya CCM (2010-2015) na mpango wa maendeleo wa miaka 

mitano(2010/2011-2015/2016). 

 

4.0 Miundombinu ya Kiuchumi 

 

Mheshimwa spika, Bandari, kamati inaipongeza serikali kwa kupunguza 

kidogo msongamano wa meli na mizigo katika bandari ya Dar es salaam 

ingawa hali bado hairidhishi kwani kwa wastani inachukua hadi wiki 3 kutoa 

mzigo wakati katika bandari ya Mombasa nchini Kenya, Nampula, nchini 

Msumbiji wastani wa kutoa mzigo ni wiki 1 tu. Aidha Kamati iliarifiwa kuwa 

msongamano huu unasababishwa na uhaba wa maeneo ya kuhifadhia 

makontena ya mizigo na kutokuwepo utaratibu mzuri wa kushirikiana kati ya 

vyombo mbalimbali vinavyohusika na utoaji mizigo kama TPA, TICTS, TBS, TFDA, 

TRA, GCLA, TAEC. 

 

4.1 Mheshimiwa spika, Reli, usafirishaji wa mizigo kwa njia ya reli ni nafuu 

sana ikilinganishwa na ule wa barabara. Reli ya kati na TAZARA zenye mtandao 

wa KM 3,676 haijaweza kufanya vizuri hivyo wafanya biashara na wenye 

viwanda hulazimika kutumia barabara kusafirisha mizigo kwa gharama kubwa 

sana. 

 

4.2 Mheshimiwa Spika, Umeme, takribani 60% ya umeme wote 

unaozalishwa na Tanesco unatumika viwandani, umeme huu ni ghari na si wa 

uhakika, mara nyingi panapotokea mgawo wa umeme hulazimka kutumia 

jenereta ambapo gharama ya kuendesha ni mara nne ya umeme wa gridi hali 

hii hupelekea viwanda kusitisha uzalishaji. 

 

4.3 Mheshimiwa Spika, Uhaba wa wafanyakazi wenye ujuzi, wataalamu 

wengi wazawa wanaofanya kazi viwandani hawana ujuzi wa kutosha katika 

kuendesha mitambo ya uzalishaji, hivyo kusababisha viwanda vingi kulazika 

kuwaleta wataalamu kutoka nje ya nchi. Hali hii inaongeza gharama zaidi na 

pia kupunguza ukuaji wa ajira za wataalamu wa ndani. 

 

5.0 Uongezaji Thamani wa malighafi (Value addition) 

 

5.1 Soko la Pamba na viwanda vya nguo 

 

Mheshimiwa Spika, Bei ya pamba imekuwa ya kusuasua sua na kukatisha 

tamaa kwa wakulima kwani bei ya chini ya sh 1000 kwa kilo haitoshelezi hata 

kulipa gharama za uzalishaji. Pamoja na sababu zingine ukosefu wa viwanda 

vya nguo vya uhakika vinachangia sana kukosa soko la pamba hapa nchini. 

 

Mheshimiwa Spika, Tanzania ni miongoni mwa nchi zinazozalisha pamba 

kwa wingi katika bara la Afrika, zaidi ya hekta 412,000 huzalishwa katika mikoa 

13 ya Tanzania bara na ni sekta ambayo inaajiri watu wengi kutokana na 

mlolongo wake mrefu wa uongezaji thamani ambao ni kati ya 500%-600%. 

Uuzaji wa nguo nje ya nchi (textile apparel) umekuwa mdogo sana   

ikilinganishwa na nchi jirani za Kenya na Madagascar na Lesotho, mfano katika 

soko la Marekani mwaka 2009 ambapo Tanzania iliuza Dola za kimarekani 

milioni 1.2 wakati huo Kenya iliuza Dola za kimarekani milioni 195.4. Wakati huo 

huo Tanzania inazalisha pamba kwa wingi kuliko nchi ya Kenya. (Tazama 

jedwali na.4) 

Jedwali na. 4   Textile & Apparel Export (HS 50-63) to USA Unit: US$ 000 

Chanzo: U.S Department of statistics 

Mheshimiwa Spika,  Kamati ilikutana na Umoja wa wenye viwanda vya 

nguo Tanzania (TEGAMAT) ili kujua fursa na changamoto katika sekta ndogo ya 

nguo,kamati ilibaini kuwa kuna ukwepaji mkubwa wa kodi na uhamishaji 

mkubwa wa ajira (export of employment) katika eneo hili; moja, zaidi ya 70% ya 

pamba huuzwa nje ya nchi ikiwa ghafi; pili, waingizaji wa vitambaa wamekuwa 

wakitaja kiwango kidogo kuliko kiwango halisi kinachoagizwa; tatu, baadhi ya 

waingizaji huelezea khanga kama kitambaa kilichochapishwa ambayo 

husababisha kiwango kidogo cha ushuru wa forodha chini ya East Africa 

Community Common External Tarrif (EAC CET); nne, baadhi ya nchi kutoa ruzuku 

kubwa na misamaha ya kodi katika viwanda vya nguo hali hii inapelekea 

viwanda vya ndani kushindwa kushindana. 

 

Maoni na ushauri wa kamati 

 

· Mheshimiwa Spika, kamati inaipongeza Serikali kwa ujenzi wa 

kiwanda kipya cha Dahong Ltd mkoani shinyanga chenye mahitaji ya pamba 

tani 30,000 kwa mwaka sambamba na hilo serikali idhibiti uingizaji holela 

wanguo nchini ili kulinda viwanda vya ndani. 

 

 

· Mheshimiwa Spika, Sheria mama irekebishwe kwenye jedwali la 

kwanza la fedha kwa kuingizwa kifungu kilekile kilichokuwepo mwaka 2012, 

marekebisho hayo pia yalete mabadiliko chanya kwenye jedwali la pili la sheria 

ya kodi, kusamehe kodi kwenye usambazaji wa bidhaa zinazozalishwa 

kutokana na pamba inayolimwa nchini ambazo ni khanga, vitenge, vikoi, 

malighafi za kutengenezea sare, msamaha wa kodi kwa wazalishaji na wauzaji. 

 

 

·  Mheshimiwa spika, Pia makampuni yanayohusika na msamaha 

huu yathibitishe kuwa bei ya bidhaa hizi itashuka kwa mlaji, mfano sare za 

wanafunzi, jeshi la polisi, magereza na jeshi la wananchi. 

 2000 2004 2005 2006 2007 2008 2009 

Tanzania 239 3,352 4,099 3,717 3,281 1,872 1,203 

Kenya 44,057 277,286 270,589 263,687 249,768 246,918 195,368 

Lesotho 140,057 456,010 390,680 387,185 383,548 339,736 278,386 

5.2. Viwanda vya Nyama 

  

Mheshimiwa Spika, wafugaji wa Tanzania wanahaha kwa kuendelea 

kukosa soko la uhakika la mifugo yao nah ii inatokana na ukosefu wa viwanda 

vya kusindika nyama.Mfano hivi sasa ng‟ombe kutoka kanda ya ziwa 

husafirishwa na kuuzwa katika soko la Pugu ambapo humnufaisha mchuuzi na si 

mfugaji. Kwa mujibu wa sensa ya mwaka 2012/2013 Tanzania ina ngo‟mbe 22.8 

milioni, mbuzi 15.6 milioni na 7.0 milioni kondoo. 

 

5.3. Viwanda vya ngozi (Hides and Skins);  

 

Mheshimiwa Spika, Kamati inaipongeza serikali kwa uwekezaji wa 

viwanda vya ngozi unaoendelea, mfano kiwanda cha Xinghua Investment 

Co.Ltd kilichopo mkoani Shinyanga chenye uwezo wa kusindika ngozi za 

ng‟ombe 936,000 kwa mwaka na ngozi za mbuzi na kondoo milioni 2.2 kwa 

mwaka. Pamoja na uwekezaji unaoenelea hivi sasa viwanda mbalimbali vya 

kusindika ngozi viko katika hatihati ya kufungwa kwa kukosa malighafi. Licha ya 

Tanzania kuzuia wauzaji wa ngozi ghafi, lakini takwimu zinaonyesha kuwa 75% 

ya ngozi nchini huuzwa ikiwa ghafi nje ya nchi kupitia njia za panya (Smuggling) 

na kulisababishia Taifa kukosa mapato.  

 

5.4. Viwanda vya maziwa 

  

Mheshimiwa Spika, Tanzania tuna viwanda 22 vya kuzalisha maziwa 

ambavyo uwezo wake ni kuzalisha lita 500,000 kwa siku, lakini kwa sasa ni 30% tu 

(150,000 Lts/ day or 60 millioni litres annually). Nchi imeendelea kutumia maziwa 

na bidhaa za maziwa kutoka nchi za nje ambapo inakadiriwa kuwa tani 8,550 

huingizwa nchini kila mwaka kutoka katika nchi 37. 

 

5.5. Viwanda vya korosho  

 

Tanzania ni moja ya nchi zinazozalisha korosho kwa wingi barani Afrika, 

kwa kukosa viwanda vya kubangu ndani ya nchi zaidi ya 70% ya korosho ghafi 

huuzwa nje ya nchi hususani nchini india. Wakulima wameendelea kukosa soko 

na bei ya uhakika ambayo imekuwa ikisuasua kila mwaka kwa kutegemea soko 

la nje ambalo mara nyingi limekuwa haliwanufaishi. 

 

5.6 Viwanda vya mafuta ya kula (Edible oil) 

  

Mheshimiwa Spika, mahitaji ya mafuta ya kula nchini yanakadiriwa kuwa 

tani 200,000 kwa mwaka, kati ya hizo 70%-80% huingizwa (imported) kutoka nchi 

za Malasia na Indonesia. Viwanda vya ndani vinafungwa kimoja baada ya 

kingine kwa kushindwa kushindana na mafuta yanayoingizwa kutoka nje. 

5.7. Viwanda vya matunda na mboga 

  

Mheshimiwa Spika, takwimu zinaonyesha kwamba Kati ya 40-60% ya 

matunda na mboga huharibika kwa kukosa mfumo bora wa ukusanyaji, 

uandaaji na uhifadhi. Wananchi katika mikoa ya Tanga, Kigoma, Bukoba, 

morogoro, pwani, Mbeya n,k wanaathirika sana na ukosefu wa soko la uhakika 

wa matunda wanayolima. Kamati inaipongeza kampuni ya Bakhresa kwa 

kuanza kununua matunda kwa wananchi. 

 

5.8. Viwanda vya Samaki 

   

Mheshimiwa Spika, Katika nchi Namibia na Siere Leone sekta ndogo ya 

uvuvi inachangia takribani 10% ya pato la taifa na Tanzania ambapo sekta hii 

inachangia 1.4% tu katika pato la taifa. Ukanda wa pwani mwa Tanzania kuna 

viwanda vichache, pia hakuna mtanzania aliyewekeza wala kuvua katika 

bahari kuu bali meli za uvuvi hutoka nchi za nje huvua wakati mwingine bila 

hata kibali. Samaki wamepungua ziwa Victoria kutokana na uvuvi haramu na 

kupelekea viwanda vya samaki kusuasua.   

 

Ushauri na maoni ya kamati 

 

i. Mheshimiwa Spika, Pamoja na serikali kuhamasisha wawekezaji wa 

ndani na nje kuwekeza katika viwanda, jukumu hili lisiachwe mikononi mwa 

sekta binafsi pekee bali serikali itenge fedha kujenga viwanda vya kimkakati ili 

kuongeza thamani ya mazao yanayozalishwa na wananchi na hivyo 

kuwawezesha kuwa na soko la uhakika na kupunguza umasikini. 

 

ii. Mheshimiwa Spika, Serikali itumie mbinu za kikodi na zisizo za kikodi 

kulinda viwanda vya ndani. 

 

6.0 Viwango vya Kodi na ada; 

  

Mheshimiwa Spika, hivi karibuni serikali imefanya marekebisho ya ada na 

tozo katika maeneo mbalimbali, marekebisho haya yanalalamikiwa sana na 

wananchi kwa kuwa hayakuzingatia uwezo na hali halisi ya maisha. Mfano ada 

na tozo ya mazao ya misitu ambapo ada ya kitanda imepanda toka shilingi 

6,000 mpaka 120,000, hii ni kwa mujibu wa tangazo la serikali namba 351 ya 

mwaka 2013/2014 angalia jendwali namba 5.  

Jedwali na 5. Ongezeko la ushuru kwa bidhaa za mbao 

Bidhaa  Bei ya zamani Bei ya sasa Ongezeko 

Kitanda      6,000   120,000   114,000 

Fremu za 

madirisha na 

milango 

     4,000     45,000     41,000 

Frame ya mlango      6,000     80,000     74,000 

Sofa    15,000   130,000   115,000 

 

Kamati inauliza kwanini serikali imeamua kupandisha kwa ada na tozo 

kwa kiwango hicho? Ongezeko hili ni kubwa kwani litawafanya wananchi 

washindwe kumudu gharama, wenye viwanda kukosa soko na mafundi 

seremala kukosa ajira na serikali kukosa mapato. 

 

Mfano mwingine ni ongezeko la kodi na ada katika upimaji wa viwanja, 

gharama za kulipia kiwanja cha makaazi chenye ukubwa wa mita za mraba 

2998 imepanda toka shilingi 298,750/= hadi 8,320,510/= kama zilivyoainishwa 

katika kanuni na miongozo ya ardhi (Rules and Regulations for Land 

Amendments 2012). Angalia jedwali namba 6. 

 

Jedwali na 6. Ongezeko la ushuru katika upimaji viwanja 

 Shughuli Gharama za 

zamani 

Gharama za 

sasa 

Tofauti  

1 Uandaaji hati 1000 160,000 159,000` 

2 Ada ya usajili 22,490 67,000 44,510 

3 Ada ya upimaji 104,930 7,195,200 7,090,270 

4 Ushuru wa spempu 2,440 6,940 4500 

5 Deed plan 6,000 6,000 0 

6 Kodi ya Ardhi July-

June 

41,970 134,910 92,940 

7 Premium 116,920 750,000 633,080 

 Jumla 298,750 8,320,510 8,021,760 

  

Mheshimiwa Spika, Ongezeko hili kubwa litawafanya wananchi 

washindwe kupima viwanja vyao na hivyo kukosa haki yao ya kumiliki ardhi, 

dhamana katika mabenki na serikali kukosa mapato. 

Maoni na ushauri wa kamati 

 

Mheshimiwa Spika, Serikali ipitie na kuvifanyia marekebisho viwango hivi ili 

viendane na uwezo na hali halisi ya maisha ya watanzania wote. 

 

7.0 Viwanda vya saruji. 

 

Mheshimiwa Spika, Kamati ilikutana na East Africa Cement Producer‟s 

Association (EACPA) na wadau wengine,kwa mujibu wa takwimu toka EACPA 

Katika nchi yetu zaidi ya USD 200 milioni zimewekezwa katika sekta hii na uwezo 

wa uzalishaji umeongezeka toka 1.8M tons hadi 4M tons kwa mwaka. Uwekezaji 

unaendelea mfano, kiwanda kinachojengwa na tajiri wa kwanza Afrika bwana 

Dangote huko Mkoani Mtwara (Dangote industrial (T) limited), 

kinachotegemewa kuzalisha zaidi ya 1 Milioni tons kwa mwaka.  

 

Mheshimiwa Spika, Zipo changamoto nyingi zinazoikabili sekta hii; moja, 

takwimu zinaonyesha kwamba katika mwaka 2014 viwanda vitazalisha ziada ya 

1.8 milioni tons, huku uagizaji wa saruji toka nje unakuwa toka 15% hadi 45% ya 

saruji inayozalishwa nchini; mbili, Misamaha ya kodi kwa waingizaji wa saruji 

toka nje ya nchi ambayo ni 25% badala ya 35%; tatu, ukwepaji mkubwa wa kodi 

na ushuru,kutokana na under declaration ya bei na idadi na hivyo kupelekea 

kulipa ushuru kati  ya 5-10% badala ya 25% na VAT 3-5% badala ya 18%; nne, 

gharama kubwa za umeme ikilinganishwa na nchi zingine kama Pakistani. 

Sababu hizi zinafanya viwanda vya ndani kushindwa kushindana na waagizaji 

wa saruji nje ya nchi. 

 

Mheshimiwa Spika, Hata timu ya serikali iliyoundwa kuchunguza swala hili 

mwaka 2013 iliridhia kuwa serikali inapoteza mapato zaidi ya shilingi bilioni 26.5 

kwa mwaka kutokana na udanganyifu wa underdeclaration of quantity and 

freight on board (FOB) value. 

 

Maoni na ushauri wa kamati 

 

i. Kudhibiti mianya ya uingizaji wa saruji holela, aidha sheria ya 

uhujumu uchumi itumike kuadhibu watumishi na wafanya biashara 

wanaohusika na udanganyifu huu. 

 

ii. Kwa kuwa hivi sasa nchi ina ziada ya saruji na kwa kuwa uwekezaji 

unaendelea, Serikali iondoe msamaha wa kodi katika ushuru badala ya 25% 

itoze 35% kama utaratibu wa Common External Tariff (CET) ya EAC ambayo 

inataka kutoza ushuru wa 35% kwa saruji inayoingizwa nje ya Afrika Mashariki na 

lengo ni kuwalinda wazalishaji wa ndani dhidi ya nchi zinazotoa subsides kubwa 

kwa viwanda vyao mfano Pakistani. 

iii. Wizara ifanye uchambuzi wa kina kujua gharama halisi na bei halali 

ya saruji (Unit cost), kwa kuwa viwanda hapa nchini vina lalamikiwa kwa kuwa 

na bei kubwa.  

 

8.0 Wazalishaji na waagizaji wa LABSA nchini. 

 

Mheshimiwa Spika, Kamati ilikutana na wazalishaji wa LABSA (Linear Alkyl 

Benzene Sulphonic Acid) nchini na waagizaji kwa ajili ya mahojiano. Kamati ili 

alifiwa kuwa kuna viwanda viwili vinavyozalisha LABSA na uwezo wa kuzalisha 

1500 MT/Month kwa kila kiwanda na kufanya kufikia 3000 MT/month lakini hivi 

sasa vinazalisha 800 MT/month. Aidha LBSA inayoagizwa kutoka nje imefikia 

3115 MT toka Feb 2013 mpaka march 2014.   Viwanda vya ndani vinadai kuwa 

endapo serikali itatoza ushuru wa 10% katika LABSA inayoingizwa wataweza 

kuzalisha LABSA ya kutosha kwa ajili ya viwanda vyao na kuuza kwa viwanda 

vingine. Huku kwa upande mwingine waagizaji wa LABSA walidai kuwa hawa 

uziwi za makampuni ya hapa nchini ndo maana wanalazimika kuagiza ili 

waweze kuendeleza viwanda vyao. 

 

Maoni na ushauri wa kamati 

 

i. Mheshimiwa Spika, Wizara ifanye uchambuzi wa kina ili kujua 

uwezo wa viwanda vinavyozalisha LABSA nchini na kufanya ulinganifu na nchi 

zingine za Afrika mashariki na kwingineko ili kuiwezesha kamati kuishauri serikali 

kutoza ushuru wa 10% kama bidhaa ya kati (Intermediate product) chini ya 

utaratibu wa EAC CET. LABSA imetengwa katika HS CODE 3402.11.00. 

 

9.0  Viwanda vya sukari nchini 

 

Mheshimiwa Spika, Kamati ilikutana na wazalishaji wa sukari Tanzania 

(Tanzania Sugar Produres Association-TSPA) kwa nia ya kupokea taarifa ya fursa 

na changamoto katika sekta ya sukari nchini. Hapa nchini kuna viwanda 4 vya 

kuzalisha sukari ambavyo huzalisha 70% ya mahitaji ya sukari majumbani 

inayokadiriwa kufikia tani 420,000 kwa mwaka. 

 

Mheshimiwa Spika, Hivyo uzalishaji huacha pengo la tani 120,000 mbazo 

kati hizo tani 24,000 huagizwa kwa kivuli cha sukari ya viwandani na kubaki na 

pengo la tani 96,000. 

 

Mheshimiwa Spika, Sekta hii imekuwa na changamoto nyingi; Sukari 

nyingi huingizwa kiholela bila vibali na hailipiwi kodi. Moja, Vibali vinavyotolewa 

kuagiza sukari nje ili kuziba pengo, waagizaji wa sukari huagiza zaidi ya kiwango 

na kwa muda ulio nje ya utaratibu; pili sukari inayopita nchini (on transit) 

huingizwa kwenye soko la ndani na kuuzwa kwa walaji; tatu, sukari inayoingizwa 

kwa ajili ya viwanda (Industrial sugar) na kutozwa ushuru wa 10% huishia kuuzwa 

madukani; nne, sukari huingizwa nchini kupitia bandari bubu.  

 

Mheshimiwa Spika, Kwa kuwa uingizaji huu holela wa sukari haulipiwi kodi 

unavifanya viwanda wa ndani kushindwa kushindana kwani sukari 

inayozalishwa nchini hukosa soko na hivyo kusababisha viwanda kupata hasara 

ambao kwa upande wao hulipia kodi zote zinazotakiwa yaani VAT na ushuru 

wa bidhaa pamoja na huduma zingine kama umeme, maji na ajira za ndani, 

hali hii pia kuathili soko la miwa ghafi kwa wakulima (Out growers) ambao kwa 

sasa wanachangia 10% ya miwa yote inayohitajika kiwandani wakati out 

growers wa nchini Kenya wanachangia 90% ya miwa yote inayohitajika 

viwandani.   

 

Maoni na ushauri wa kamati 

 

i. Mheshimiwa Spika, Serikali idhibiti njia na mianya yote inayo 

changia uingiaji wa sukari holela nchini. Hatua kali zichukuliwe kwa watumishi 

wa TRA,TFDA na TBS wanao husika na ufanikishaji wa uingizaji sukari kiholela 

nchini. 

 

ii. Mheshimiwa Spika, Sukari inayoingizwa kuziba pengo la mahitaji ya 

sukari nchini (Gap sugar) ambayo ni tani 96,000 ilipiwe ushuru kamili wa 100% 

badala ya 25% ya sasa. Wakati huo huo nchi iangalie utaratibu wa kutoza 

ushuru kwa kuzingatia gharama za uzalishaji nchini (Reference price system-

RPS).  

 

iii. Mheshimiwa Spika, Hatua kali zichukuliwe kwa waagizaji wa sukari 

ya viwandani wanao badilisha matumizi na kuuza kwenye maduka na hotel 

kinyume cha sheria, hivi sasa sukari ya viwandani ambayo si kwa matumizi ya 

binadamu inauzwa hadharani na hakuna hatua yoyote inayochukuliwa. Serikali 

ichukue hatua zitakazo hakikisha uingizaji wa sukari hiyo unaofanyika kwa njia 

ya “bulk procurement” kupitia consortium inayoundwa na wazalishaji sukari 

nchini. 

 

iv. Mheshimiwa Spika, Serikali iruhusu sukari yote nchini iingizwe kwa 

utaratibu wa „Bulk procurement‟ kupitia consortium inayoundwa na wazalishaji 

sukari watakao lipa kodi stahiki kwa sukari itakayoagizwa ili kulinda viwanda vya 

sukari na wakulima wadogo wa miwa nchini. 

 

v. Mheshimiwa Spika, Serikali isaidie upatikanaji wa mikopo mikubwa 

yenye masharti nafuu kwa sekta ya kilimo/sukari kwa wawekezaji wa ndani. 

vi. Mheshimiwa Spika, Kwa kuwa bei ya sukari inalalamikiwa kuwa juu, 

wizara ifanye uchambuzi wa kina ili kubaini gharama halisi ya uzalishaji na bei 

halali kwa mlaji (Unit cost). 

 

10.0 Mfumo wa Kodi katika viwanda 

 

Mheshimiwa Spika, Kamati ilikutana na shirikisho la viwanda (CTI) 

malalamiko makubwa ya wenye viwanda ni ongezeko la ushuru wa bidhaa kila 

mwaka katika bidhaa za sigara, bia, mvinyo, vinywaji vikali na vinywaji baridi. 

Ongezeko hili la ushuru usiozingatia uwezo wa wananchi na ukuaji wa viwanda 

unapelekea kushuka kwa uzalishaji, viwanda vya ndani kushindwa kushindana 

na vya nje na pia mapato ya serikali kushuka.  

 

Mheshimiwa Spika, Katika kila mwaka wa fedha ushuru wa bidhaa hizi 

umekuwa ukiongezeka kwa zaidi ya 10% na kwamba bidhaa hizi kwa sasa 

zimezidiwa na mzigo wa kodi. Mfano, mwaka wa fedha 2013/2014 ushuru wa 

bia ulipanda toka sh 525 hadi 578 kwa lita ikiwa ni ongezeko la sh 51; Vinywaji 

baridi kutoka sh 83 hadi sh 91 sawa na ongezeko la sh 8; vinywaji vikali kutoka sh 

2,392 hadi 2,631 kwa lita ambalo ni ongezeko la sh 239.  

 

Maoni na ushauri wa kamati 

 

i.    Mheshimiwa Spika, Serikali isipandishe ushuru katika bidhaa hizi na 

hata kama italazimika basi ongezeko hilo lisizidi mfumuko wa bei ambao kwa 

sasa ni 6.5%. 

 

ii.     Mheshimiwa Spika, Serikali iangalie vyanzo vingine vya mapato 

kuliko kung‟ang‟ania chanzo hiki ambacho ni gharama kubwa sana kwa mlaji. 

  

11.0 Uchambuzi wa bajeti ya mwaka 2014/2015. 

 

Katika mwaka 2014/15, wizara ya viwanda na biashara imeomba 

kutengewa jumla ya shilingi 112,497,801,000 kwa ajili ya kutekeleza majukumu ya 

wizara. Kati ya fedha hizo shilingi 33,656,090,000 ni kwa ajili ya matumizi ya 

kawaida na shilingi 78,841,711,000 ni matumizi ya maendeleo. Serikali imetenga 

shilingi bilioni 60.4 kulipa fidia katika maeneo EPZ na SEZ yaliyofanyiwa uthamini 

badala ya shilingi bilioni 117.52 ikiwa ni pungufu ya shilingi bilioni 54.13. Kamati 

inahoji hivi vipaumbele vikubwa vya serikali ni nini? 

 

12.0 MAONI NA USHAURI WA KAMATI KUHUSU BAJETI YA MWAKA WA 

FEDHA 2014/2015. 

 

1. Mheshimiwa Spika, Serikali iongeze fedha za kulipa fidia kiasi cha 

shilingi bilioni 54.13 katika maeneo yaliyokwisha fanyiwa tathmini ya bagamoyo 

SEZ (sh bilioni 41.4), Tanga (sh bilioni 1.2), Songea (sh bilioni 3.2) na Kigoma (sh 

bilioni 1.5), vilevile fedha iliyotengwa shilingi bilioni 53.4 kulipa fidia katika 

maeneo ya Kurasini Logistics centre na shilingi bilioni 7 Bagamoyo SEZ zilipwe 

katika robo ya kwanza ili kuruhusu uwekezaji na kuondoa malalamiko ya 

wananchi yasiyokuwa ya lazima. 

 

2. Mheshimiwa Spika, Serikali iongeze fedha za maendeleo katika 

Shirika la Utafiti wa Viwanda Tanzania (TIRDO) ili kuwezesha utafiti kuhusu 

viwanda na kutoa ushauri wa kitaalamu unafanyika vilevile kujenga maabara 

na kununua vifaa vya maabara vinavyoendana na mabadiliko ya sayansi na 

teknolojia pamoja na mahitaji ya uhakiki wa maabara wa kimataifa 

(accreditation).  

 

3. Mheshimiwa Spika, ili kukidhi mahitaji shirika la TBS linahitaji 

watumishi wapya 517, hivyo katika mwaka wa fedha 2014/15 serikali itoe kibali 

cha ajira za watumishi 200 na mwaka wa fedha 2015/16 watumishi 317. Pia 

serikali katika mwaka wa fedha 2014/15 itenge fedha kiasi cha shilingi bilioni 3 

kwa ajili ya kujenga maabara ya kisasa ya shirika ili kuongeza udhibiti wa 

bidhaa zisizokuwa na ubora kuingia nchini na hivyo kulinda afya na usalama wa 

walaji, mazingira, kutanua biashara na kukuza uchumi. 

 

4. Mheshimiwa Spika, Serikali iweke kipaumbele na itenge fedha za 

kulipa madeni yote ya wakandarasi na wazabuni yaliyofikia shilingi trilioni 1.3 

kwa upande wa serikali kuu, pia kuzitaka serikali za mitaa nazo kulipa madeni 

yote wanayodaiwa. 

 

5. Mheshimiwa Spika, Kwa kuwa hivi sasa nchi ina ziada ya saruji na 

kwa kuwa uwekezaji unaendelea, Serikali iondoe msamaha wa kodi katika 

ushuru badala ya 25% itoze 35% kama utaratibu wa Common External Tariff 

(CET) ya EAC ambayo inataka kutoza ushuru wa 35% kwa saruji inayoingizwa nje 

ya Afrika Mashariki na lengo ni kuwalinda wazalishaji wa ndani dhidi ya nchi 

zinazotoa subsides kubwa kwa viwanda vyao mfano Pakistani. 

 

6. Mheshimiwa Spika, Serikali ifute misamaha ya kodi katika sukari 

inayoagizwa kuziba pengo (gap sugar) kwa kuwa msamaha huo haumsaidii 

mwananchi bali kikundi cha watu, pia gap sugar na industrial sugar ziagizwe 

kwa utaratibu wa bulk procurement ili kuzuia uingizaji holela na ukwepaji kodi. 

 

7. Mheshimiwa Spika, Serikali isiendelee kupandisha ushuru katika 

bidhaa za sigara, bia, mvinyo, vinywaji vikali na vinywaji baridi na hata kama 

italazimika basi ongezeko hilo lisizidi mfumuko wa bei ambao kwa sasa ni 6.5%. 

 

8. Mheshimiwa Spika, Sheria mama irekebishwe kwenye jedwali la 

kwanza la sheria ya kodi kwa kuingizwa kifungu kilekile kilichokuwepo mwaka 

2012, marekebisho hayo yatapelekea mabadiliko kwenye jedwali la pili la sheria 

ya kodi, kusamehe kodi kwenye usambazaji wa bidhaa zinazozalishwa 

kutokana na pamba inayolimwa nchini ambazo ni khanga, vitenge, vikoi, 

malighafi za kutengenezea sare, msamaha wa kodi kwa wazalishaji na wauzaji. 

Pia makampuni yanayohusika na msamaha huu yathibitishe kuwa bei ya 

bidhaa hizi itashuka kwa mlaji, mfano sare za wanafunzi, jeshi la polisi, magereza 

na jeshi la wananchi. 

 

13.0 HITIMISHO: 

 

Mheshimiwa Spika, Kamati inapenda kumshukuru Waziri wa Viwanda na 

Biashara  Dkt. Abdallah Omar Kigoda (MB), Katibu Mkuu, pamoja na 

wataalamu wa Wizara ya Viwanda na Biashara kwa kuwa tayari kutoa 

ufafanuzi na kupokea maoni na ushauri wa Wajumbe wa Kamati yangu wakati 

wote wa mjadala wa makadirio haya. Ni matarajio ya Kamati kuwa ushirikiano 

huu utaendelea katika mwaka ujao wa Fedha. 

 

Mheshimiwa Spika, kwa namna ya kipekee kabisa, napenda 

kuwashukuru wajumbe wote wa Kamati ya Bunge ya Uchumi, Viwanda na 

Biashara ambao wameweza kutoa maoni na michango ya mawazo yao mbali 

mbali katika kuboresha makadirio haya ili hatimaye yaletwe mbele ya Bunge hili 

tukufu. Naomba nitumie nafasi hii kuwatambua wajumbe wote kama 

ifuatavyo:- 

 

1. Mhe. Luhaga Joelson Mpina, MB,   Mwenyekiti 

2. Mhe. Dunstun Luka Kitandula, MB,  M/Mwenyekiti 

3. Mhe. Margareth Agness Mkanga, MB, Mjumbe 

4. Mhe. Aieshi Khalfan Hilary, MB,  Mjumbe 

5. Mhe. Ester Lukago Minza Midimu, MB, Mjumbe 

6. Mhe. Hussein Nassor Amar,      MB  Mjumbe 

7. Mhe. Ahmed Juma Ngwali,     MB,  Mjumbe 

8. Mhe. Joyce John Mukya,         MB,  Mjumbe 

9. Mhe. David Zakaria Kafulila,     MB,  Mjumbe 

10. Mhe. Shawana Bukhet Hassan, MB, Mjumbe 

11. Mhe. Said Mussa Zubeir,   MB Mjumbe 

12. Mhe. Vicky Pascal Kamata, MB  Mjumbe 

13. Mhe. Naomi Ami M.Kaihula, MB  Mjumbe 

14. Mhe. Khatibu Said Haji, MB  Mjumbe 

15. Mhe.Freeman Aikael Mbowe, MB  Mjumbe 

16. Mhe. Josephine Jonson Genzabuke, MB Mjumbe 

17. Mhe. Eng. Habib Juma Mnyaa, MB Mjumbe 

18. Mhe. Mohamed Hamis Misanga, MB Mjumbe 

19. Mhe. Dkt Terezya Luoga Huvisa, MB  Mjumbe 

Mheshimiwa Spika, naomba nikushukuru sana wewe mwenyewe binafsi 

na Mheshimiwa Naibu Spika kwa kutupatia maelekezo mbalimbali kwa Kamati 

yetu ambayo wakati wote yamefanikisha kazi za Kamati. Aidha, napenda pia 

kumshukuru na kumpongeza Katibu wa Bunge Dkt. Thomas D. Kashililah. 

Halikadhalika, napenda kuwashukuru  Ndugu James Warburg,  Ndugu 

Lawrence Robert Makigi na Ndugu Pauline Mavunde kwa kuratibu shughuli za 

Kamati hadi taarifa hii kukamilika. 

 

Mheshimiwa Spika, baada ya kusema haya, sasa naliomba Bunge lako 

tukufu likubali kuidhinisha Makadirio ya Mapato na Matumizi ya Wizara ya 

Viwanda na Biashara, Fungu 44, yenye maombi ya jumla ya shilingi 

112,497,801,000 Kati ya fedha hizo shilingi 33,656,090,000 ni kwa ajili ya Matumizi 

ya Kawaida na shilingi 78,841,711,000/= ni kwa ajili ya Miradi ya Maendeleo. 

 

Mheshimiwa Spika, naomba kuwasilisha na naunga mkono hoja. 

 

Mhe. Luhaga Joelson Mpina Mb. 

MWENYEKITI 

KAMATI YA UCHUMI, VIWANDA NA BIASHARA  

 

SPIKA:  Ahsante. Sasa namwita Msemaji wa Kambi ya Upinzani. 

 

Hotuba ya Msemaji wa Kambi Rasmi ya  Upinzani Bungeni kwa Wizara ya 

Viwanda  na Biashara  

kama ilivyosomwa Bungeni 

 

MSEMAJI WA KAMBI RASMI YA UPINZANI BUNGENI KWA WIZARA YA 

VIWANDA NA BIASHARA: Mheshimiwa Spika, kwanza nikushukuru kwa kunipa 

nafasi lakini kabla ya yote, niwashukuru wananchi wa Jimbo la Kigoma Kusini, 

mimi Mbunge wao naendelea kuwawakilisha vizuri. Zaidi ya yote, niendelee 

kuwasisitiza wakazi wa Mkoa wa Kigoma na Watanzania kwa ujumla kushirikiana 

katika ziara maalum ya UKAWA huko inakoendelea ili … (Makofi/Kicheko) 

SPIKA:  Mheshimiwa Kafulila, soma hotuba uliyonayo. Sasa nikikuondoa 

Waziri mzima hapo si itakuwa vibaya sana?  Soma hotuba yako.  (Kicheko) 

 

MSEMAJI WA KAMBI RASMI YA UPINZANI BUNGENI KWA WIZARA YA 

VIWANDA NA BIASHARA: Mheshimiwa Spika, heshima ya taifa lolote duniani ni 

uchumi. Hakuna uchumi, hakuna siasa.  Mataifa yote makubwa duniani kisiasa 

yalianza kwanza kwa kutafuta nguvu za kiuchumi.  Leo hii wakati wa uchumi wa 

dunia unafikia Dola za Kimarekani trilioni 70,  Marekani peke yake ina ukubwa 

wa uchumi wa takribani asilimia 20 ambayo ni sawasawa na takribani dola 

trilioni 14.  Leo China inasifika kwa nguvu kubwa ya kisiasa duniani kwa sababu 

mpaka sasa China ina uchumi wa takribani trilioni saba na hii ndiyo sababu ya 

China kuwa na nguvu kubwa ya kisiasa duniani. 

 

Mheshimiwa Spika, tumezungumza falsafa ya kujitegemea kwa nusu 

karne sasa na kwa muda wote huo bado tumeshindwa kujitegemea. Huwezi 

kujitegemea kama huzalishi na injini kuu ya kujenga uchumi unaozalisha kutoka 

uchumi unaotumia ni kujenga viwanda.  Dira ya Taifa ya 2025, inatambua 

umuhimu wa peke kwa viwanda na biashara ili kujenga uchumi wa ushindani, 

mageuzi ya viwanda yatakayoongeza thamani ya mazao ya kilimo, ajira, soko 

na mauzo ya nje yenye thamani zaidi. Thamani ya mauzo ya nje kwa mwaka 

huu, imeendelea kubakia palepale na hivyo kushindwa kujenga uchumi wa 

viwanda.  Ikiwa ni takribani miaka 10 iliyobakia kuelekea Dira ya Taifa ya 2025 

au tukiwa tumemaliza takribani asilimia 60 ya muda wa lengo la Dira ya Taifa, 

bado kama Taifa tumebaki nyuma sana katika utekelezaji wake.  Lengo la dira 

katika viwanda kwa maana ya uzalishaji ilikuwa kufikia 2025, uzalishaji wa 

viwanda uweze kufikia thamani ya dola bilioni 16.  Kwa sasa ilitakiwa sekta hii, 

kwa maana ya manufacturing izalishe walau dola za Kimarekani bilioni 9.6 au 

trilioni 15 ilihali mpaka sasa bado uzalishaji huu uko takribani trilion tatu. 

 

Mheshimiwa Spika, maendeleo ya viwanda na biashara.  Ripoti ya IMF, 

Shirika la Fedha la Dunia, katika mwaka 2011, lilitoa ripoti kuhusu maendeleo ya 

viwanda, biashara na uwekezaji Tanzania. Katika ripoti hiyo ilibainishwa wazi 

kuwa tatizo la uwekezaji katika viwanda na biashaa nchini, haisababishwi na 

kiasi kikubwa cha kodi bali miundombinu ya biashara kwa maana ya umeme, 

reli, bandari, maji na kadhalika.  Ndiyo sababu pamoja na Tanzania kuongoza 

kwa misamaha ya kodi katika Jumuiya ya Afrika ya Mashariki, kwa kutoa 

misamaha ya kodi inayofikia 4% ya pato la Taifa ukilinganisha na nchi nyingine 

wanachama, kwa maana ya Rwanda, Burundi, Kenya na Uganda ambayo 

misamaha yao ya kodi hazidi 2% ya pato la Taifa, bado Tanzania imebakia 

kuwa nyuma sana katika ukuaji wa viwanda, ukilinganisha na nchi kama Kenya.   

 

Mheshimiwa Spika, mambo yanayokwaza ukuaji wa viwanda ni 

mtambuka, kwa maana ya kwamba yanagusa sekta mbalimbali siyo tu kodi 

kama ambavyo Serikali hii imeendelea kufikiria.  Bado Serikali hii imekuwa na 

udhaifu mkubwa katika kutengeneza miundombinu ambayo ingeweza 

kuchochea biashara.  Kwa mfano, bado kuna msongamano mkubwa wa 

mizigo bandari.  Bandari ya Dar es Salaam peke yake, muda wa kutoa mizigo ni 

takribani wiki tatu ilhali Msumbiji pamoja na Kenya kwa maana ya Mombasa, 

inachukua wiki moja tu, hii ni factor ya ushindani.   

 

Mheshimiwa Spika, mbili, reli ndiyo njia kuu ya usafirishaji wa mizigo kwa 

maana ya bei na ukubwa wa mizigo na hivyo kupunguza mfumuko wa bei. 

Takwimu zinaonyesha kwamba mwaka 2012, mizigo ambayo imepitishwa 

kwenye reli ya kati ni takribani tani 184,904. Kiasi hiki ni kidogo sana ukilinganisha 

na uwezo reli ya kati miaka ya 1980 mpaka 1990, ambapo reli hii ilisafirisha 

wastani wa mizigo yenye ukubwa kiasi cha tani 1,400,000.    Hapo unaweza 

ukalinganisha, mwaka 1980 tani 1,400,000 na mwaka 2012 tani 184,000. Tatu, 

mgawo wa umeme na huduma ya umeme isiyo ya uhakika.  Kiasi kidogo cha 

umeme pamoja na ukosefu wa umeme wa uhakika vimeendelea kuchangia 

kwa kiasi kikubwa kuzorota kwa ukuaji wa viwanda.  Udhaifu katika utawala wa 

kodi umesababisha pia bidhaa feki ambazo zinaingia kwenye soko kushindana 

na bidhaa halali ndani ya uchumi. 

 

Mheshimiwa Spika, nne, taarifa iliyotolewa kwenye Kamati ya Uchumi, 

Viwanda na Biashara kwa takribani miezi mitatu ya mwaka 2013, kwa maana 

ya mwezi wa pili, wa tatu na wa nne, kwa bidhaa moja tu ya saruji, kodi 

iliyokwepwa ilifikia kiwango cha shilingi bilioni 26. Hii tafsiri yake ni kwamba kwa 

mwaka mmoja tunapoteza kodi ya takribani ya zaidi ya shilingi bilioni 100 kwa 

bidhaa moja tu ya saruji katika Bandari ya Dar es Salaam. Hili ni tatizo ambalo 

kwenye Kamati tumelizungumza lakini mpaka sasa Mamlaka ya TRA 

imeshindwa kutoa ufafanuzi ni kwa nini mwezi wa pili, watatu na wanne, kiasi 

hiki cha saruji kiliingia bila kodi na kuikosesha Serikali kiasi cha takribani shilingi 

bilioni 26. 

 

Tano, aidha, uwepo wa bandari bubu, unachangia sana Serikali kukosa 

mapato kwa maana ya kodi lakini pia ni moja ya sababu ya bidhaa feki kuingia 

nchini lakini zaidi inasababisha ushindani wa viwanda kuwa hafifu kwa sababu 

viwanda vya ndani vinashindana na viwanda vya nje ambavyo bidhaa zake 

zinaingia nchini kwa kupitia bandari bubu. Kwa mfano, kwa eneo la umbali wa 

kilometa 70 tu kutoka Bagamoyo mpaka bandari ya Da es Salaam, ilibainika 

kwamba kuna bandari bubu takribani 32.  Hiki ni kiasi kikubwa sana ambacho 

kinasababisha sehemu kubwa ya bidhaa kuingia nchini bila kulipa kodi, ushuru 

na taratibu zingine. Udhaifu huu mkubwa kabisa katika bandari bubu unauwa 

viwanda vya ndani, ajira na Serikali inapoteza kiasi kikubwa cha mapato na 

hivyo Serikali kwa maana ya Mamlaka zote za Kodi, Viwanda pamoja na 

Mamlaka za Ulinzi zinapaswa kuchukua hatua kudhibiti kwa sababu suala hili 

siyo tu linaathiri uchumi lakini pia ni la kiusalama na ni aibu kwa miaka 50 bado 

tuna bandari bubu 32 ndani ya kilometa 70.   

 

Mheshimiwa Spika, fursa za kibiashara Kimataifa.  Tanzania imebahatika 

kuwa na eneo zuri la kijiografia kwa uwekezaji, biashara kutokana na kupakana 

na bahari ambayo inarahisisha uingizaji na usafirishaji wa bidhaa ambazo 

zinazalishwa na viwanda. Aidha, imepakana na nchi ambaozo ni land locked 

countries, hazina bandari kama vile Burundi, Rwanda, Uganda, Congo na 

Zamibia. Kwa mujibu wa ripoti ya Poverty and Human Development ya mwaka 

2008 ambayo imetolewana REPOA, nafasi hiyo ya kijiografia peke yake inatosha 

kibiashara kuliingizia Taifa hili fedha nyingi kuliko sekta yoyote kwa maana ya 

sekta ya utalii, madini na sekta zote za kiuchumi. 

 

Mheshimiwa Spika, ni bahati mbaya sana kwamba pamoja na fursa 

kubwa kiasi hicho, bado tumebaki na uchumi duni na uliojaa unyonge.  Kwa 

mujibu wa Jarida la The Economist, Pocket World in Figure ya mwaka 2012, 

Tanzania inapata misaada kwa kiasi kikubwa sawasawa na nchi ambazo hali 

yake ya kiusalama ni tete kama Congo DRC na Sudan ya Kusini, hii ni aibu kwa 

nchi yetu.  Tanzania ni mwanachama wa Jumuiya ya Afrika ya Mashariki 

pamoja na SADC ambazo kiujumla zinatoa fursa kubwa kwa maana ya soko la 

bidhaa za Tanzania. Ushirikiano huu kwa pamoja unatengeneza soko la 

takribani watu milioni 300. Mbali ya ushirikiano huu wa kijumuiya pia kuna 

ushirikiano wa kibiashara baina ya nchi na nchi kwa maana ya Bilateral Trade 

Arrangement.  Tanzania ina uhusiano wa kibiashara kwa mfano na Marekani 

kupitia AGOA, Jumuiya ya Ulaya (EBA), China, Canada na kadhalika. 

 

Kwa bahati mbaya pamoja na safari nyingi za kutengeneza fursa hizo 

ambazo Mheshimiwa Rais anazifanya, bado Tanzania imeshindwa kutengeneza 

uwezo wa ndani wa kuzitumia.  Kwa mfano, kwa mujibu wa takwimu za 

biashara ambayo inatokana na fursa ya Marekani kwa nchi za Kiafrika kwa 

maana ya AGOA, mwaka 2008, Tanzania ilifanya biashara ya dola milioni mbili 

wakati nchi ndogo ya Swaziland ilifanya biashara ya dola milioni 125, nchi ya 

Lesotho biashara ya dola milioni 338, nchi ya Kenya ilifanya biashara ya dola za 

Kimarekani milioni 255.  Mwaka 2009, Tanzania ilitumia fursa hiyo kufanya 

biashara ya dola milioni 1.8 wakati Swaziland nchi ndogo ilifanya biashara ya 

dola milioni 101, Lesotho ikafanya biashara ya dola milioni 277, Kenya ikafanya 

biashara ya dola milioni 207. Mwaka 2010, Tanzania kwenye Soko hilohilo la 

AGOA, ilifanya biashara ya dola milioni 1.1 wakati Swaziland ilifanya biashara ya 

dola milioni 111, Lesotho ikafanya biashara ya dola milioni 280, Kenya ikafanya 

biashara ya dola milioni 225.  Mwaka 2011, Tanzania kwenye soko hilohilo la 

AGOA ikafanya biashara ya dola milioni 5.7 wakati Swaziland nchi ndogo 

ikafanya biashara ya dola milioni 77, Lesotho ikafanya biashara ya dola milioni 

331 na Kenya ikafanya biashara ya dola milioni 292. 

Mheshimiwa Spika, AGOA, ni fursa ambayo Serikali ya Marekani iliiweka 

kwa nchi za Afrika kuingiza bidhaa zake bila kodi ili kuzisaidia nchi zetu. 

Tunafahamu kuwa Mheshimiwa Rais anasafiri sana kwenda Ulaya na Marekani 

kwa ajili ya kutafuta fursa za kibiashara na uwekezaji kuliko Rais yeyote wa 

Afrika. Ni aibu kwamba kwa miaka mitano nchi ndogo kama Swaziland 

inatumia fursa ya Marekani kufanya biashara ya jumla ya dola milioni 477 

wakati Tanzania inafanya biashara ya dola milioni 22. Kwa maneno mengine 

nchi hiyo imefanya biashara mara 21 ya biashara ambayo Tanzania tumefanya 

kwenye AGOA. Au nchi kama Lesotho imetumia fursa hiyo kufanya biashara ya 

dola bilioni 1,527 wakati Tanzania kwa miaka yote mitano imefanya biashara ya 

dola bilioni 22. Hii ni sawa na kusema kwamba Lesotho imefanya biashara mara 

67 ya biashara ambayo Tanzania imeifanya. Ukiangalia Kenya kwa miaka 

mitano imefanya biashara ya takribani dola milioni 1,277 sawasawa na mara 56 

ya Tanzania ambayo katika soko hilo la AGOA imefanya biashara ya takribani 

dola milioni 22. 

 

Mheshimiwa Spika, taarifa hizi ni za uchungu na kimsingi,  zinatufanya 

kama Bunge tutafakari kama kweli  bado kuna umuhimu wa kuendeleza ziara 

za kila siku Ulaya na Marekani wakati fursa ambazo zinatokana na ziara hizo, 

bado tumeshindwa kuzitumia. 

  

Mheshimiwa Spika, biashara katika tasnia ya muziki na filamu.  Tasnia ya 

muziki, michezo pamoja na filamu, zinachangia sehemu kubwa ya uchumi 

ingawa bado Serikali inalitazama katika sura ya burudani badala ya biashara 

na uchumi.  Kwa mujibu wa utafiti wa World Intellectual Property Organization 

(WIPO) ya 2012, Sekta hii imechangia ajira kwa 5.6% na mchango wake kwenye 

GDP ni 4.6%.  Bahati mbaya sana kwamba, taarifa za uchumi wa nchi hii, 

hazioneshi ni kwa kiasi gani Sekta hii inachangia Pato la Taifa na ajira kwa kiasi 

hicho. 

 

 

Mheshimiwa Spika, tofauti na CCM, Kambi Rasmi ya Upinzani inatambua 

kwamba, muziki ni uchumi, filamu ni uchumi, michezo ni uchumi.  Tunatambua 

kwamba muziki, filamu na michezo siyo burudani kama ambavyo inachukuliwa 

na Serikali na hivyo kuifanya biashara hii kuwa ya kinyonyaji. Hivyo, tunaitaka 

Serikali ifanye marekebisho ya kisheria kupitia BRELA na COSOTA ili kusudi uwepo 

utaratibu wa kibiashara, utakaohakikisha masuala haya  yanachukua sura ya 

kiuchumi na kibiashara nchini ili wadau katika Sekta hii, kwa maana ya wasanii 

na wanamichezo,  waweze kufaidika na jasho lao, tofauti na ilivyo sasa. 

(Makofi) 

 

 

Mheshimiwa Spika, eneo la uwekezaji Kigoma.  Kigoma ni Mkoa wa 

kimkakati sana katika nchi hii kibiashara na kiuchumi.  Unapakana na nchi 

nyingi kupitia Ziwa Tanganyika kuliko nchi yoyote. Tanzania imeweza kufanya 

biashara na Burundi, Congo DRC na Zambia kupitia Ziwa Tanganyika kwa 

maana ya kupitia Kigoma.  Huo ndiyo ulikuwa msingi wa kupanga eneo la 

Kigoma Special Economic Zone, kwa maana ya biashara kati ya Tanzania na 

nchi hizo kupitia Mkoa wa Kigoma.  

Ni bahati mbaya sana, pamoja na umuhimu huo wa kimkakati, bado 

Serikali kwa miaka minne haijatoa hata shilingi moja ya kulipa fidia kwa wakazi 

wa eneo hilo ili wapishe eneo hilo ili liweze kutumika kama eneo maalum la 

kibiashara. Pamoja na Uongozi wa Mkoa wa Kigoma chini ya Kanali Machibya 

na Katibu Mkuu wake, kwa maana ya RAC, Mheshimiwa Ndunguru, kuamua 

kutumia Bajeti ya Mkoa kulipa fidia kupunguza hasira za Wananchi, bado 

Wizara imeendelea kupuuza eneo hili.   

 

Kambi Rasmi ya Upinzani inaishauri Serikali kwamba, inapaswa kufidia 

deni hilo lililokuwa ni takribani bilioni 2.8, ambalo kwa sasa limebakia bilioni 1.6, 

baada ya Uongozi wa Mkoa, kulipa takribani bilioni 1.17. Mkoa wa Kigoma 

umeonesha dhamira, ni muhimu Serikali ioneshe kujali kwamba, tayari kuna 

utashi wa kisiasa na kijamii katika Mkoa wa Kigoma kuhusu jambo hili. 

 

Mheshimiwa Spika, Miradi ya Kimkakati ya Kurasini na Bagamoyo.  

Maeneo haya mawili ni nyeti sana kwa maana ya uchumi wa nchi yetu. 

Maeneo haya yanategemea baada ya Serikali kukamilisha kulipa fidia, 

yaiingizie nchi hii mtaji wa takribani trilioni 17. Serikali ya Tanzania imeshindwa 

kulipa fidia tangu mwaka 2010 ili kufanikisha Miradi hiyo miwili mikubwa, 

inayohusisha ujenzi wa bandari kubwa ya kimkakati  katika nchi za Afrika 

Mashariki pamoja na Mradi  wa Kurasini Logistic Centre, ambao kimsingi  ni kituo 

kikubwa cha kibiashara ambacho kinahusisha China na nchi za Afrika Mashariki 

na Kati kama kitafanikishwa. Miaka minne ni muda mrefu sana kama kweli 

tunafikiria kiuchumi na kibiashara. 

 

Kambi Rasmi ya Upinzani inatambua faida kubwa ya kiuchumi kwa Miradi 

yote hii mwili, kwa maana ya kwamba, economic multiplier effect yake ni 

kubwa.  Ni muhimu ikumbukwe kuwa, uamuzi wa China kuwekeza maeneo 

haya tangu mwaka 2010, kwa maana ya kuwekeza bilioni 17,000 na Tanzania 

kulipa fidia isiyozidi bilioni 17 kwa miaka mine, ni aibu sana katika ulimwengu wa 

biashara na uchumi. Nchi za Nigeria, Msumbiji na Kenya, walihitaji sana fursa hii 

ya uwekezaji iende kwenye nchi zao, lakini bahati mbaya sana Tanzania 

iliyobahatika kupewa fursa hiyo na heshima hiyo, bado inaonesha udhaifu 

mkubwa sana katika ulimwengu wa kibiashara kwa kuzembea suala hili. 

Udhaifu wa namna hii unaoifanya nchi kama Kenya kuendelea kupaa kiuchumi 

na kuiacha Tanzania ikijizatiti kwa siasa za fitina badala ya uchumi.  

Mheshimiwa Spika, hii ndiyo tofauti na msingi wa umaskini wetu, jambo 

ambalo wenzetu wanatumia siku saba kuliamua, sisi tunatumia miaka saba! Ni 

lini Serikali ya CCM itakuwa na maamuzi ya kibiashara ambayo muda ni msingi?  

 

Mheshimiwa Spika, wawekezaji walioshindwa kuendeleza viwanda.  Kwa 

mujibu wa taarifa ya Shirika Hodhi (Consolidate Holding Company), inaonesha 

kuwa toka Sera ya Ubinafsishaji ianze kutekelezwa na Serikali tangu mwaka 

1993, jumla ya mashirika 274 yalikuwa yamebinafsishwa. Kati ya mashirika hayo, 

mashirika 95 yapo katika Sekta ya Kilimo, 94 Sekta ya Viwanda, 23 Sekta ya 

Miundombinu, 34 Maliasili na Utalii na 15 Nishati na Madini na mashirika 13 

kutoka Sekta nyingine.  

 

Mheshimiwa Spika, viwanda vyetu vilibinafsishwa kwa bei ndogo sana na 

msingi wake ni kwamba, wawekezaji watakuja na mitaji, teknolojia, ajira na 

biashara. Ni bahati mbaya sana kwamba, baadhi ya viwanda vilichukuliwa na 

wawekezaji matapeli, ambao badala ya kuwekeza mitaji wametumia viwanda 

vyetu kuwa mitaji yao. Tangu binafsishaji ufanyike miaka ya 93, kuna jumla ya 

viwanda 32 vilivyo katika Wizara ya Viwanda na Biashara ambavyo tangu 

vimebinafsishwa, vimefungwa kwa sababu wawekezaji wameshindwa 

kuviendeleza.  

 

 

Kwa kuwa wawekezaji hao wameshindwa kutekeleza Mikataba ya 

Uwekezaji kwa maana ya Investment Plan, kwa miaka mingi, Kambi Rasmi ya 

Upinzani inaitaka na kuishauri Serikali, kwa masilahi ya Wananchi ambao jasho 

lao lilitumika kujenga viwanda hivi, viwanda hivi virejeshwe Serikalini kwa kuwa 

tangu vibinafsishwe vimefungwa bila kuzalisha na badala yake vimetumika kwa 

ajili ya kutengeneza mitaji ya hawa wawekezaji ambao hawakuwa na mitaji. 

(Makofi) 

 

Mheshimiwa Spika, kutokana umuhimu wake, naomba nitumie muda 

kuvitaja viwanda vyote ili huko ambako Wananchi wapo, wajue kwamba, 

Kambi Rasmi ya Upinzani inataka viwanda gani virejeshwe mikononi mwao kwa 

maana ya Serikali yao: Kiwanda  cha Central Maintenance Service Centre, 

Tanzania Bag Corporation Limited, Kisarawe Brick Manufactures Ltd., Mbeya 

Ceramics Company, Steel Rolling Mills, Tanganyika Packers Ltd., Lupembe Tea 

Factory, Mlingali Tea Estate, Ubungo Garments Limited, Tanzania China 

Friendship Textile Mill, Dakawa Rice Mill, Poly Sacks Company, LRT Motors, 

MOPROCO, Tanzania Shoe Company, Ilemela Fish Processing Plant, Nyanza 

Engineering Foundry Company Ltd., CDA Zuzu Factory, Aggregates Processing 

Plant, VIPE Vibrate Concrete Plant, Asphalt Plant, Kagera Regional Transport 

Company, Arusha Metal Industries, Mang’ula Mechanical  and  Machine Tools, 

Mwanza Tanneries, Morogoro Shoes, Morogoro Ceramics, Kilimanjaro Textile Mills 

Ltd., Express Tanzania Ltd., Zana za Kilimo Mbeya, Iringa RTC na Moshi Hand 

Tools Ltd..  (Makofi) 

 

Mheshimiwa Spika, kwa uchache, hivyo ndivyo viwanda ambavyo Kambi 

Rasmi ya Upinzani, kwa kuwa wawekezaji wameshindwa kuvitumia kuzalisha, 

tunavitaka virejee mikononi mwa Wananchi kwa maana ya Serikali. 

 

Mheshimiwa Spika, ni muda mwafaka sasa kwa Serikali kufanya mapitio 

ya utekelezaji wa Sera ya Ubinafsishaji, kutunga Sheria na Utaratibu ambao 

utafanya uwepo ukaguzi wa mashirika yaliyobinafsishwa kutoa taarifa za 

utekelezaji wa mipango ya uwekezaji, kulingana na matakwa ya mikataba ya 

mauzo; tofauti na sasa ambapo kwa sehemu kubwa wawekezaji wamekuwa 

na jeuri, wanaitwa na CHC hawaendi, wanajibu hovyo utafikiri mali hii ni yao. 

 

Mheshimiwa Spika, tarehe 3 Julai, 2012 Wizara ya Viwanda na Biashara 

ilihojiwa Bungeni na Mheshimiwa John John Mnyika, Mbunge wa Ubungo, 

kuhusu viwanda vingi vilivyoanzishwa katika Awamu ya Kwanza kubinafsishwa 

au kuuzwa, kuendeshwa kinyume na mikataba ya mauzo na hivyo, kuathiri Pato 

la Taifa na ajira kwa Wananchi. 

 

Mheshimiwa Spika, viwanda kadhaa vilitajwa kama mifano, ikiwemo 

Kiwanda cha Nguo cha Urafiki, Ubungo Garments, Ubungo Spinning Mill, 

Polysacks, Tanzania Sewing Thread, Coastal Dairies na Kiwanda cha Zana za 

Kilimo (UFI). Serikali ikatakiwa kueleza hatua ilizochukua kuvisimamia viwanda 

hivyo na kuvunja mikataba na hivyo kuvirejesha kwa umma vyote 

vilivyoshindwa kuzingatia masharti ya mikataba ya mauzo. 

 

Mheshimiwa Spika, Waziri wa Viwanda na Biashara aliahidi na ninanukuu:  

“Wizara yangu kwa kushirikiana na CHC, imefanya uchambuzi wa viwanda 

vilivyobinafsishwa, ambavyo vimefungwa na kubadilishwa matumizi. Waraka wa 

Baraza la Mawaziri umeandaliwa ili kujadiliwa katika ngazi ya pili ya maamuzi. 

Hata hivyo, Serikali imewaruhusu baadhi ya wawekezaji, kwa makusudi kubadili 

matumizi ya viwanda pale ambapo mabadiliko yameonekana kuwa na 

manufaa kwa Taifa.” Mwisho wa kunukuu. 

 

Mheshimiwa Spika, hata hivyo, pamoja na ahadi hiyo ya Mheshimiwa 

Waziri wa Viwanda kwa Mheshimiwa John John Mnyika, Mbunge wa Ubungo, 

mpaka sasa hatua za maana hazijachukuliwa. Waziri wa Viwanda na Biashara, 

katika majumuisho yake, namwomba atoe nakala ya Waraka huo 

uliowasilishwa kwenye Baraza la Mawaziri na Bunge lielezwe ni viwanda vingapi 

mpaka sasa vilivyokiuka masharti ya mikataba ya mauzo ambavyo Serikali 

imechukua hatua. 

Mheshimiwa Spika, madeni ya waliokuwa wafanyakazi wa Kiwanda cha 

Chumvi Uvinza.  Kutokana na upungufu mkubwa katika mchakato wa 

ubinafsishaji wa Kiwanda cha Chumvi Uvinza, jumla ya wafanyakazi 284 

walifukuzwa bila kulipwa stahiki zao za mafao mwaka 1998. Kutokana na Serikali 

kutokujali maisha ya wazee wa nchi hii, mpaka leo wafanyakazi hawa wanadai 

kiasi cha takribani milioni 340 bila kulipwa. Huu ni mfano mbaya sana hasa 

ikizingatiwa kwamba, mpaka sasa takribani robo ya wazee hawa 

wameshatangulia mbele ya haki bila kuona haki yao. (Makofi) 

 

Mheshimiwa Spika, hili ni suala zito, kama kweli Serikali inatambua haki na 

maisha ya wazee ambao walilitumikia Taifa hili kupitia kiwanda hicho kwa bidii 

na uaminifu mkubwa; Kambi Rasmi ya Upinzani inahitaji majibu ya Serikali ni lini 

inalipa deni hili ambalo wazee hawa wanaodai wamezidi kupoteza maisha yao 

bila kuona haki yao? 

 

Mheshimiwa Spika, TBS na tatizo la bidhaa feki.  Tatizo la bidhaa feki 

linatokana na kutokuwa na udhibiti wa kutosha katika mipaka yetu iliyo rasmi na 

ile isiyo rasmi. Aidha, usimamizi wa ndani kutokuwa makini kwa maana ya 

bidhaa feki kuruhusiwa kupita katika bandari halali ni moja ya chanzo kikubwa 

cha bidhaa feki nchini, sanjari na udhaifu wa TBS yenyewe. 

 

Mheshimiwa Spika, ni ukweli ulio wazi kuwa, Tanzania ina mipaka mirefu 

kuliko nchi zote za Afrika Mashariki. Tanzania ina eneo kubwa ambalo ni zaidi ya 

nusu ya eneo lote la Afrika Mashariki. Yote haya, pamoja na sehemu kubwa ya 

mipaka kuwa wazi, vinachangia sana Tanzania kuwa nchi ya bidhaa feki hasa 

ikizingatiwa kwamba, udhaifu mkubwa wa TBS na mamlaka mbalimbali za 

Serikali, kwa maana ya ulinzi katika kusimamia suala hili bado havijafanyiwa kazi 

na Serikali. Takwimu zinaonesha kwamba, mashirika ya udhibiti ya ubora kwa 

maana ya  mashirika ya nchi nyingine za jirani, kwa maana ya Kenya, Tanzania, 

Uganda na Rwanda, yanaonesha kwamba, Tanzania ambayo ina eneo la zaidi 

ya nusu ya eneo lote na Afrika Mashariki, TBS ina wafanyakazi 188, ilhali Kenya 

yenye eneo dogo ina wafanyakazi 890. Rwanda ambayo ukubwa wake 

unalingana na Mkoa wa Kagera ina wafanyakazi 204. 

 

 

Mheshimiwa Spika, Kambi Rasmi ya Upinzani inahoji ni  lini tatizo hili la 

upungufu wa ajira kwenye TBS litafanyiwa kazi kama kweli tunalia kilio cha 

kutaka bidhaa feki zipungue nchini?  (Makofi)  

 

Kambi Rasmi ya Upinzani inashauri yafuatayo:- 

 

Kwanza, Sheria Maalum ya Kudhibiti Bidhaa Feki inapaswa kuletwa mara 

moja Bungeni. Ni aibu kwamba, Taifa hili ambalo linalia kwa muda mrefu kuhusu 

bidhaa feki, bado halijawa na Sheria ya Kudhibiti Bidhaa Feki.  

Mheshimiwa Spika, Wakala wa Usajili wa Biashara (BRELA), ina umuhimu 

mkubwa sana katika uchumi wa soko, kwa sababu yake ni kusimamia Sheria za 

Usajili, Majina ya Biashara, Alama za Biashara, Leseni pamoja na huduma 

nyingine ambazo zinahusu leseni za kibiashara. 

 

Mheshimiwa Spika, majukumu ya BRELA katika uchumi wa soko wa leo ni 

makubwa ambayo yanahitaji mabadiliko makubwa ya kiutendaji na kitaasisi. 

Kambi Rasmi ya Upinzani inapendekeza yafuatayo:- 

 

Moja, BRELA inapaswa kuwa na watumishi wenye weledi wa kisasa ili 

kuendesha taasisi hii kisasa zaidi.  Ikiwezekana, usajili wa baadhi ya alama na 

makampuni, ufanyike online badala ya sasa ambapo wafanyabiashara 

wanarundikana kwenye ofisi hiyo.  Aidha, BRELA inapaswa kuongezewa 

watumishi; ni aibu Taasisi ambayo inapaswa kufanya kazi nchi nzima mpaka leo 

inafanya kazi Makao Makuu ya Dar es Salaam na hivyo kubaki na watumishi 60 

tu, hali ambayo imesababisha mianya ya sehemu kubwa ya biashara kufanyika 

nje ya mfumo ambao siyo rasmi. 

 

 

Mwisho kuhusu BRELA, Kambi Rasmi ya Upinzani inapendekeza na 

inaitaka Serikali ichukue hatua kuhusu tukio la ufisadi lililofanywa wa jengo 

ambalo tathmini yake  ilifanyika na Serikali ikabainisha kwamba, thamani yake 

ni bilioni 1.2, lakini BRELA wakalinunua kwa bilioni 2.7, kwa maana ya kwamba, 

kuna takribani bilioni 1.5 ambazo zimeliwa na wajanja wachache. 

Mheshimiwa Spika, umuhimu wa kuzijenga taasisi hizi ni mkubwa.  Taarifa 

ya IMF ya Mwaka 2011 inayohusu kodi inaonesha kwamba, Tanzania 

wanaotakiwa kulipa kodi ni takribani watu milioni 15, lakini wanaolipa mwaka 

2010 walikuwa ni milioni 2,500,000, wakati Kenya wanaotakiwa kulipa kodi 

walikuwa milioni 12, lakini waliolipa walikuwa ni 9,500,000. Tofauti hii msingi wake 

mkubwa ni kwamba, kuna sekta kubwa isiyo rasmi nje ya uchumi na hivyo 

Serikali inapoteza kiasi kikubwa cha fedha kutokana na udhaifu huo. 

 

Mheshimiwa Spika, Mradi wa Mashamba Makubwa ya Michikichi na 

Kiwanda cha Mafuta kupangwa kisiasa.  Kama inavyojulikana kwa Watanzania 

wote na Afrika Mashariki yote, Mkoa wa Kigoma ndiyo ambao una record na 

historia ya kuwa Mkoa ambao ni maarufu kwa Michikichi Tanzania na Afrika 

Mashariki. Ni bahati mbaya sana kwamba, Shirika la Maendeleo (NDC), badala 

ya kuelekeza mradi wa uzalishaji wa mafuta na kilimo cha Michikichi Mkoa wa 

Kigoma, imepeleka Mradi huo maeneo mengine na kuifanya Kigoma ambayo 

ina record kubwa ambayo hata Nchi ya Malaysia, ambayo leo ni ya pili duniani 

kwa uuzaji wa mafuta na Mazao ya Michikichi, ilijifunza kutoka Kigoma mwaka 

1990, lakini Kigoma imebaki ikiachwa bila sababu zaidi ya siasa ambazo kimsingi 

zimo ndani ya Shirika hili. 

Mheshimiwa Spika, ni maoni yetu Kambi ya Upinzani kwamba, tunahitaji 

Serikali ilete sababu ni kwa nini  NDC imeacha kuwekeza Kigoma na kuwa 

mzalishaji mkubwa wa mafuta na Mazao ya Michikichi na kuelekeza maeneo 

mengine,  kwa sababu ambazo kimsingi, kihistoria na record, haiingii akilini. 

(Makofi) 

 

Mheshimiwa Spika, Duniani kote nchi ambazo zimeendelea, Commodity 

Exchange Market ndiyo nguzo kuu ya kumhakikishia mkulima bei yake halisi. Ni 

bahati mbaya sana kwamba, Serikali hii kwa muda mrefu kwa takribani miaka 

mitatu, Wizara ya Viwanda na Biashara, Wizara ya Fedha na Wizara ya Kilimo, 

vimeshindwa kukamilisha Sheria hii na kuleta Bungeni ili ilete mapinduzi 

makubwa ya kuboresha bei ambayo mkulima anapaswa kuipata na badala 

yake tumebaki na utaratibu ambao  wajanja wachache au madalali 

wachache, wamekuwa wakitumia mwanya huo wa wakulima kutokufahamu 

bei, kununua bidhaa wakati bei iko chini … 

 

(Hapa kengele ililia kuashiria kwisha kwa muda wa mzungumzaji) 

 

Hotuba ya Msemaji wa Upinzani kwa Wizara ya Viwanda na Biashara Kama 

Ilivyowasilishwa Mezani 

 

 

HOTUBA YA MHESHIMIWA DAVID ZACHARIA KAFULILA (MB) MSEMAJI MKUU WA 

KAMBI RASMI YA UPINZANI-WIZARA YA VIWANDA NA BIASHARA KUHUSU 

MAKADIRIO YA MAPATO NA MATUMIZI YA WIZARA KWA MWAKA 

WA FEDHA 2014/2015 

 

 

(Inatolewa chini ya Kanuni ya 99(9) ya Kanuni za Bunge, toleo la mwaka 2013) 

 

1. UTANGULIZI 

 

Mheshimiwa Spika, heshima ya taifa lolote duniani ni uchumi, hakuna 

uchumi hakuna siasa. Mataifa yote makubwa kisiasa duniani yalianza kwanza 

kutafuta nguvu za kiuchumi. Leo wakati uchumi wa dunia unafikia dola trilioni70,  

Marekeni  ni taifa kubwa kisiasa duniani  kwa sababu linamiliki takriban 20% ya 

pato la Dunia nzima inayofikia dola trillion  trillion 14 dola), China inazidi kupata 

nguvu ya ushawishi duniani baada ya uchumi wao kuimarika hata kufikia 

asilimia 10 ya uchumi wa dunia, (GDP ya chinia ni dola Trilioni 7).  

 

Mheshimiwa Spika,Tumezungumza falsafa ya kujitegemea kwa nusu 

karne sasa bila mafanikio kwasababu bado tumeshindwa kujenga uchumi wa 

viwanda. Huwezi kujitegemea kama huzalishi, na injini kuu ya kujenga uchumi 

unaozalisha  kutoka uchumi unaotumia ni viwanda.  

Mheshimiwa Spika, Dira ya Taifa ya 2025 ilitambua umuhimu wa pekee 

wa viwanda na biashara ili kujenga uchumi wa ushindani, mageuzi ya viwanda 

yatakayoongeza  thamani ya mazao ya kilimo, ajira, soko na mauzo ya nje 

yenye thamani zaidi.Thamani ya mauzo ya nje mwaka huu imeshuka 

kwasababu bado tumeshindwa kujenga uchumi wa viwanda. 

 

Mheshimiwa Spika, Ikiwa ni miaka 10 imebaki, au tukiwa tumemaliza 

asilimia 60 ya muda wa lengo la dira ya taifa, bado kama taifa tumebaki 

nyuma sana katika utekelezaji. Lengo la dira katika viwanda ilikuwa kufikia 2025 

uzalishaji wa viwanda ufikie thamani ya dola bilioni 16. Kwa sasa ilitakiwa sekta 

hii izalishe walau dola bilioni 9.6 (Tza Shilingi Trilioni 15). 

 

 

2. MAENDELEO YA VIWANDA NA BIASHARA 

 

Mheshimiwa Spika, Ripoti ya IMF ya 2011 kuhusu maendeleo ya 

viwanda,biashara na uwekezaji  Tanzania ilibainisha wazi kuwa tatizo la 

uwekezaji katika viwanda na biashara nchini halisababishwi na kiasi cha kodi 

bali ni miundombinu ya biashara, kwa maana ya umeme, Reli, 

Bandari,Ndege,Maji n.k.  Ndio sababu pamoja na Tanzania kuongoza kwa 

misamaha ya kodi katika jumuiya ya Afrika Mashariki kwa kutoa misamaha 

inayofikia 4% ya pato la taifa ukilinganisha na nchi zingine wanachama ambao 

misamaha yao haizidi asilimia 2 ya pato la taifa, bado Tanzania imebaki nyuma 

sana katika ukuaji wa viwanda ukilinganisha na nchi kama Kenya. 

 

Mheshimiwa Spika, Mambo yanayokwaza ukuaji wa viwanda ni 

mtambuka kwa maana yanagusa sekta zaidi ya moja, sio kodi, bado udhaifu 

mkubwa wa miundombinu inayochochea biashara kama; 

 

a) Msongamano wa mzigo bandarini kwa wastani inachukuwa wiki 3 kutoa 

mzigo bandarini, wakati bandari ya Mombasa Kenye na Nampula 

Msumbiji ni wastani wa wiki moja tu. 

 

b) Reli ndio njia nafuu ya kusafirisha mizigo kwa maana ya bei na ukubwa 

wa mzigo na hivyo kupunguza mfumko wa bei. Takwimu zinaonyesha 

kwamba reli ya kati 2012 ilisafirisha tani 184,904 tu ya mizigo yote iliyoingia 

bandarini, wakati kipindi cha kati ya mwaka 1980-1990, Reli ili safirisha 

wastani wa mizigo yenye tani 1400,000. Hii imetokana na reli hii ya uhuru 

kuzeeka kadri ya umri wa uhuru unavyoongezeka. 

 

c) Mgawo wa umeme na kiasi kidogo cha umeme vimeendelea kuwa 

kikwazo katika uzalishaji wa ushindani  kwa bidhaa za ndani na nje. 

d) Udhaifu katika utawala wa kodi unaosababisha bidhaa feki kushindana 

na bidhaa za ndani pamoja na ukwepaji kodi mkubwa kwa bidhaa toka 

nje ya nchi na hivyo kuingizwa kwa bei nafuu na hivyo kuathiri ushindani 

na bidhaa zinazozalishwa hapa nchini. 

 

e) Mheshimiwa Spika, taarifa iliyotolewa kwenye kamati, kwa miezi mitatu tu 

ya mwaka 2013 kiasi cha kodi yenye thamani ya shilingi bilioni 26 ilipotea 

kwenye bidhaa ya saruji tu. Hali hii inachangia sana kuua viwanda vya 

ndani.Nilitoa taarifa kuhusu tatizo kwa TRA na mpaka leo TRA 

wameshindwa kujibu kuhusu ufisadi huu ambao ni zaidi ya bilioni 100 kwa 

mwaka kwa bidhaa moja tu ya saruji. 

 

f) Aidha, uwepo wa bandari bubu unachangia sana uingizaji wa bidhaa 

bila ya kulipa kodi. Mfano ni kwamba, kwa eneo la umbali wa kilometa 70 

kutoka Bagamoyo hadi Bandari ya Dar es Salaam, ilibainika kuna bandari 

bubu takriban 32. 

 

Mheshimiwa Spika, udhaifu huu mkubwa wa bandari bubu unaua 

viwanda vya ndani na ajira, Serikali napoteza kiasi kikubwa cha mapato na 

hivyo serikali kwa maana ya mamlaka zote za kodi na viwanda pamoja na ulinzi 

na usalama kudhibiti tatizo hili la bandari bubu ambalo sio tu linaua uchumi na 

uingizaji wa bidhaa feki lakini pia ni hatari kwa usalama wan chi.   

 

3. FURSA ZA KIBIASHARA KIMATAIFA 

 

Mheshimiwa Spika, Tanzania imebahatika kuwa na eneo zuri kijiografia 

hususan kwa uwekezaji na biashara kutokana na kupakana na bahari ambayo 

inarahisisha uingizaji na usafirishaji wa bidhaa zinazozalishwa viwandani. Aidha, 

imepakana na nchi ambazo hazina bahari (Land rocked countries) kama 

Malawi, Burundi, Rwanda, Uganda, DRC, Zambia. Na kwa mujibu wa Report ya 

Poverty&Human development ilotolewa na REPOA, nafasi hiyo ya kijiografia 

peke yake inatosha kibiashara kuingizia taifa fedha nyingi kuliko sekta yoyote 

nchini. 

 

Mheshimiwa Spika, ni bahati mbaya sana kwamba pamoja na fursa 

kubwa kiasi hiki bado tumebaki na uchumi duni uliojaa unyonge. Kwa mujibu 

wa Jarida la Economist, The Pocket world in figure 2012 Tanzania inapata 

misaada kwa kiasi kikubwa sawa na nchi ambazo hali yake ya usalama ni tete 

kama DRC na sudan ya kusini. 

 

Mheshimiwa Spika, Tanzania ni mwanachama wa EAC na SADC ambazo 

zinatoa fursa kubwa ya soko kwa bidhaa za Tanzania, ushirikiano huu kwa 

pamoja unatengeneza soko la takriban watu milioni 300. Mbali ya ushirikiano 

kwa jumuiya hizo, bali pia kuna ushirikiano wa kibiashara baina ya nchi (Bilateral 

Trade Arrangement), Tanzania ina uhusiano wa kibiashara na nchi mbalimbali 

duniani, kama vile USA (AGOA), Jumuiya ya Ulaya(EBA-Every but Arms),India, 

China, Canada n.k. 

 

Mheshimiwa Spika, ni bahati mbaya sana kwamba, pamoja na safari 

nyingi za kutengeneza fursa hizo nyingi Serikali imeshindwa kutengeneza uwezo 

wa ndani wa kuzitumia. Kwa mfano soko la AGOA. 

 

 

 

 

 

 

 

 

 

Chanzo:EPZ 

 

Mheshimiwa Spika, AGOA ni fursa ambayo serikali ya marekani iliweka 

kwa nchi za afrika kuingiza biashara zake bila kodi ili kuzisadia nchi zetu. 

Tunafahamu kuwa Mhe Rais anasafiri zaidi kwenda ulaya na marekani kwa ajili 

ya kutafuta fursa za kibiashara na uwekezaji kuliko Rais  yoyote Afrika. Ni aibu 

kwamba kwa miaka 5, nchi ndogo kama swatzland  inatumia fursa ya Marekani 

kufanya biashara ya jumla ya dola 477milioni sawa na mara 21 ya biashara 

ambayo Tanzania tumefanya kwenye AGOA, au Nchi kama Lessotho imetumia 

fursa hiyo kufanya biashara ya dola 1527 sawa na mara 67 ya biashara ambayo 

Tanzania imefanya, au Kenya iliofanya biashara ya jumla ya dola 1271 sawa na 

mara 56 ya biashara ambayo Tanzania imefanya katika soko hilo. Ndio maana 

pamoja na Taifa hili kutembelewa na viongozi wakubwa duniani bado hakuna 

tija. 

 

4. BIASHARA KATIKA TASNIA YA MUZIKI, FILAMU NA MICHEZO 

 

Mheshimiwa Spika, tasnia ya muziki, michezo na filamu zinachangia 

sehemu kubwa ya uchumi ingawa bado serikali inazitazama katika sura ya 

burudani badala ya biashara na uchumi. Kwa mujibu wa utafiti wa World 

Intellectual Property Organization WIPO ya 2012, Sekta hii inachangia ajira kwa 

asilimia 5.6 na mchango wake kwenye GDP ni asilimia 4.6.  

 

Mheshimiwa Spika, ni bahati mbaya sana kwamba kwenye taarifa za 

serikali kuhusu biashara, taarifa za uchumi, dira ya Taifa na hata mpango wa 

miaka mitano tasnia hii inatazamwa zaidi kama tasnia ya utamaduni badala ya 

sekta ya kiuchumi.Inatazamwa sana katika sura ya kupigia debe wanasiasa 

waingie madarakani badala ya kutazamwa kibiashara na uchumi.  

 

Mheshimiwa Spika, tofauti na CCM, Kambi rasmi ya upinzani inatambua 

kuwa muziki ni uchumi, filamu ni uchumi na michezo ni uchumi. Tunatambua 

kuwa muziki, filamu na michezo sio burudani kama inavyochukuliwa na serikali 

na hivyo kuifanya biashara hii kuwa ya kinyonyaji.  Hivyo tunataka serikali ifanye 

marekebisho ya kisheria  kupitia BRELA na COSOTA, uwepo utaratibu wa 

kibiashara utakao hakikisha masuala haya yanachukua sura ya uchumi na 

biashara nchini ili wadau wa sekta hii kwa maana ya wasanii na wanamichezo 

waweze kufaidika jasho lao.   

 

5. ENEO LA UWEKEZAJI KIGOMA 

 

 

Mheshimiwa  Spika, Kigoma ni mkoa wa kimkakati sana katika nchi 

kibiashara na kiuchumi. Unapakana na nchi nyingi kupitia ziwa Tanganyika 

kuliko nchi yeyote. Tanzania inaweza kufanya biashara na Burundi, DRC, 

Zambia. Na huo ndio ulikuwa msingi wa kupanga eneo la Kigoma Special 

Economic Zone(KISEZ). 

 

 

Mheshimiwa Spika, ni bahati mbaya sana, pamoja na umuhimu huo wa 

kimkakati, bado serikali kwa miaka4 hajatoa hata shilingi kwa ajili ya kulipa fidia 

wakazi wanaopisha eneo hili. Pamoja na Uongozi wa Mkoa wa Kigoma chini ya 

Kanali Issa Machibya na RAS Ndugulu kuamua kutumia bajeti ya mkoa kulipa 

fidia kupunguza hasira za wananchi, bado wizara imeendelea kupuuza eneo 

hili. Kambi rasmi ya upinzani inashauri Serikali kwakuwa deni la fidia ilikuwa 

bilioni2.8, na kwakuwa Uongozi wa Mkoa umelipa kiasi cha bilioni1.17, Ni 

muhimu wizara katika mwaka huu imalize deni hili kwakuwa Uongozi wa Mkoa 

umeonesha mchango mkubwa kulipa deni hili na hivyo wizara imalizie deni la 

1.16 billion 

6. MIRADI YA KIMKAKATI YA KURASINI NA BAGAMOYO 

 

Mheshimiwa Spika, maeneo haya mawili ni nyeti sana kama kweli serikali 

inaelewa uchumi wa leo unataka nini. Wakati Kampuni za China zipo tayari 

kuweka mtaji wa takribani dola bilioni10.4 sawa na trilioni17, serikali ya Tanzania 

imeshindwa kulipa fidia tangu 2010 ili kufanikisha miradi hiyo miwili mikubwa 

inayohusisha ujenzi wa bandari kubwa ya kimkakati katika nchi za Afrika ya 

Mashariki na Kati pamoja na mradi wa Kurasini ambao ni kituo cha biashara kati 

ya China na nchi zote za Afrika ya mashariki na kati. 

 

Mheshimiwa Spika, Kambi Rasmi ya Upinzani inatambua faida kubwa za 

kiuchumi kwa mira hii (economic multiplier effects). Ni muhimu ikumbukwe kuwa 

uamuzi wa China kuwekeza maeneo haya tangu mwaka 2010 kwa kuwekeza 

17000 na Tanzania kulipa fidia isiyozidi billioni117 kwa miaka 4 ni aibu sana katika 

ulimwengu wa biashara na uchumi. Nchi za Nigeria, Msumbiji na Kenya 

wamehitaji sana uwekezaji huu uende nchi zao, lakini ni bahati mbaya sana 

Tanzania iliyobahatika kupewa heshima hiyo bado inaonesha udhaifu mkubwa 

san asana katika ulimwengu wa biashara. Ni madhaifu ya namna hii 

yanayofanya nchi kama za Kenya kuendelea kupaa kiuchumi na kuicha 

Tanzania ikijizatiti kwa siasa za fitna badala ya uchumi.  

 

Mheshimiwa Spika, hii ndio tafauti na msingi wa umaskini wetu, jambo 

ambalo wenzetu wanatumia siku saba sisi tunatumia miaka 7. Lini Serikali ya 

CCM itakuwa na maamuzi ya kibiashara ambayo muda ndio msingi? 

 

 

WAWEKEZAJI WALIOSHINDWA KUENDELEZA VIWANDA 

 

Mheshimiwa Spika, kwa mujibu wa taarifa ya shirika hodhi la Taifa 

(Tanzania Consolidated Holding-CHC) inaonyesha kuwa, toka Sera ya 

ubinafsishaji ianze kutekelezwa na Serikali mwaka 1993, jumla ya mashirika 274 

yalikuwa yamaebinafsishwa. Kati ya Mashirika hayo, mashirika 95 yapo katika 

sekta ya kilimo, 94 sekta ya viwanda,23 sekta ya miundombinu, 34 Maliasili na 

Utalii, 15 Nishati na Madini na Mashirika 13 kutoka sekta zingine. 

 

Mheshimiwa Spika, viwanda vyote vilivyobinafishwa kwa kwa bei ndogo 

sana kwa misingi kwamba watakuja wawekezaji wenye mitaji, teknolojia, ajira 

na biashara. Ni bahati mbaya sana kuwa baadhi ya viwanda vilichukulikuwa na 

wawekezaji matapeli ambao badala kuwekeza mitaji wametumia viwanda 

vyetu kupata mitaji.  

Tangu ubinafsishaji ufanyike  miaka ya 1993, kuna jumla ya viwanda 32 vilivyo 

katika wizara ya viwanda na biashara ambavyo tangu vibinafishwe 

vimefungwa kwa wawekezaji kushindwa kuviendeleza.  

 

Mheshimiwa Spika, kwa kuwa wawekezaji hawa wameshindwa 

kutekeleza mikataba ya uwekezaji (Investment Plan) kwa miaka mingi, Kambi 

ya Upinzani inashauri Serikali irejeshe viwanda vyote ambavyo vimefungwa kwa 

wawekezaji kushindwa. Viwanda hivyo ni kama ifuatavyo;  

1. Central Maintenance Service Centre; 

2. Tanzania Bag Corporation Ltd.-Moshi; 

3. Kisarawe Brick Manufacturers Ltd.; 

4. Mbeya Ceramics Company Ltd.; 

5. Steel Rolling Mills; 

6. Tanganyika Packers Ltd.- Shinyanga Meat Plat; 

7. Lupembe Tea Factory- Njombe; 

8. Mlingali Tea Estate; 

9. Ubungo Garments Limited; 

10. Tanzania China Friendship Textile Mills; 

11. Dakawa Rice Mill Complex; 

12. Poly sacks Company Ltd.; 

13. LRT Motors Ltd.; 

14. Moproco; 

15. Tanzania Shoe Company; 

16. Ilemela Fish Processing Plant; 

17. Nyanza Engineering  Foundry Company Ltd.; 

18. CDA Zuzu Factory; 

19. Aggregates Processing Plat; 

20. Vipe Vibrated Concrete Plant; 

21. Asphalt Plant; 

22. Kagera Regional Transport Company; 

23. Arusha Metal Industries; 

24. Mang‟ula Mechanical and Machine Tools Ltd. (MMMT); 

25. Mwanza Tanneries Ltd.; 

26. Morogoro Shoes Ltd.; 

27. Morogoro Ceramics Ltd. 

28. Kilimanjaro Textile Mills Ltd.; 

29. Express Tanzania Ltd.; 

30. Zana za Kilimo Mbeya; 

31. Iringa RTC;  na 

32. Moshi Hand Tools Ltd. 

 

Mheshimiwa Spika, ni muda mwafaka sasa, kwa serikali kufanya mapitio 

ya utekelezaji wa sera ya ubinafsishaji  na taasisi huru, kutunga sheria na 

utaratibu ambao utawataka wakaguzi wa mashirika yaliyobinafsjshwa kutoa 

taarifa ya utekelezaji wa mipango ya uwekezaji kulingana na matakwa ya 

mikataba ya mauzo. 

 

Mheshimiwa Spika, Tarehe 3 Julai 2012 Wizara ya Viwanda na Biashara 

ilihojiwa Bungeni kuhusu viwanda vingi vilivyoanzishwa katika awamu ya kwanza 

kubinafsishwa au kuuzwa kuendeshwa kinyume na mikataba ya mauzo na 

hivyo kuathiri pato la taifa na ajira kwa wananchi. 

 

Mheshimiwa Spika, viwanda kadhaa vilitajwa kama mifano ikiwemo, 

kiwanda cha nguo cha Urafiki, Ubungo Garments, Ubungo Spinning Mill, 

Polysacks, Tanzania Sewing Thread, Coastal Dairies (TDL) na Kiwanda cha Zana 

za Kilimo (UFI). Serikali ikatakiwa kueleza hatua ilizochukua kuvisimamia Viwanda 

hivyo na kuvunja mikataba na kuvirejesha kwa umma vyote vilivyoshindwa 

kuzingatia masharti ya mkataba wa mauzo. 

Mheshimiwa Spika, Waziri wa Viwanda na Biashara aliahidi na nanukuu 

“Wizara yangu kwa kushirikiana na Consolidated Holdings Cooperation (CHC) 

imefanya uchambuzi wa viwanda vilivyobinafsishwa ambavyo vimefungwa na 

kubadilishwa matumizi. Waraka wa Baraza la Mawaziri umeandaliwa ili 

kujadiliwa katika ngazi ya pili ya maamuzi. Hata hivyo, Serikali imewaruhusu 

baadhi ya wawekezaji kwa makusudi kubadili matumizi ya viwanda pale 

ambapo mabadiliko yalionekana kuwa na manufaa kwa Taifa”.  

 

Mheshimiwa spika, hata hivyo, mpaka sasa hatua za maana 

hazijachukuliwa; hivyo, Waziri wa Viwanda na Biashara katika majumuisho atoe 

nakala ya Waraka huo uliowasilishwa kwenye Baraza la Mawaziri na Bunge 

lielezwe ni viwanda vingapi mpaka sasa vilivyokiuka masharti ya mikataba ya 

mauzo ambayo Serikali imechukua hatua.  

 

Mheshimiwa Spika, aidha, Wizara ya Viwanda na Biashara ieleze ni 

kwanini mpaka sasa haijatekeleza ombi ilililolikubali bungeni kwamba kati ya 

eneo la viwanda mojawapo litakalorejeshwa litengwe maalum kwa ajili ya  

viwanda vidogo vidogo ili kutoa nafasi za ajira kwa wazalishaji wadogo wengi 

wao wakiwa na vijana wa kike na wa kiume katika maeneo tajwa. 

 

7. MADENI YA WALIOKUWA WAFANYAKAZI WA KIWANDA CHA CHUMVI UVINZA 

 

Mheshimiwa Spika, kutokana na mapungufu makubwa katika mchakato 

wa ubinafsishaji wa kiwanda cha chumvi Uvinza, Jumla ya wafanyakazi 284 

waliofukuzwa bila kulipwa stahiki zao za mafao mwaka 1998. Hadi sasa 

kutokana na Serikali kutojali maisha ya wazee wa nchi hii, mpaka leo 

wafanyakazi hawa wanaodai serikali kiasi cha 340milioni hawajalipwa. Huu ni 

mfano mbaya sana hasa ikizingatiwa kuwa mpaka sasa takribani robo ya 

wazee hao wameshatangulia mbele ya haki kwa Mungu bila kuona haki yao.  

 

Mheshimiwa Spika, hili ni suala zito kama kweli serikali inatambua haki na 

maisha ya wazee hawa ambao walitumikia taifa hili kupitia kiwanda hicho kwa 

bidii na uaminifu mkubwa. Kambi Rasmi ya Upinzani Majibu ya Serikali ni lini 

inalipa deni hili ambalo wazee wanao dai wanazidi kupoteza maisha bila kuona 

haki yao. 

 

8. KIWANDA CHA URAFIKI 

 

Mheshimiwa Spika, Kiwanda cha URAFIKI ni moja ya viwanda vilivyokuwa 

vikubwa vya nguo nchini ambavyo vilivyoanzishwa wakati wa awamu ya 

kwanza ya uongozi wa taifa letu chini ya Mwalimu Julius Kambarage Nyerere. 

Kiwanda cha URAFIKI kilianzishwa mwaka 1966-1967. 

Mheshimiwa Spika, mwaka 1996 Serikali ya Tanzania pamoja na Serikali ya 

watu China walianza mchakato wa ubinafsishaji wa Kiwanda cha URAFIKI 

ambapo mpaka tarehe 01/04/1997 ubinafsishaji wa Kiwanda ulikamilika 

ambapo Serikali ya Jamhuri ya Muungano wa Tanzania  ilikuwa inamiliki 49% ya 

hisa zote na Serikali ya watu China ikiwa inamiliki 51% ya hisa zote. 

 

Mheshimiwa Spika, kwa mujibu wa sheria ni wazi kuwa mmiliki mwenye 

umiliki wa hisa nyingi (majority shareholder) ndiye mwenye jukumu la kuhakikisha 

ufanisi na maslahi ya wafanyakazi yanazingatiwa. Hata hivyo 49% ya hisa za 

Serikali pamoja na kuwa sio wenye hisa nyingi katika umiliki ni nyingi mno na 

hivyo ufuatiliaji wa Serikali kuhusu utendaji na uendeshaji wa Kiwanda hiki ni 

muhimu sana kwa maslahi mapana ya taifa letu. 

 

Mheshimiwa Spika, toka mbia huyo mpya kuanza uendeshaji wa 

Kiwanda cha URAFIKI kimekuwa na matatizo makubwa sana ambapo kwa ajili 

ya kunusuru Kiwanda, Serikali iliingia makubaliano na Serikali ya watu wa … 

 

9. TBS NA TATIZO LA BIDHAA FEKI 

 

Mheshimiwa Spika, bidhaa feki linatokana na kutokuwa na udhibiti wa 

kutosha katika mipaka yetu iliyo rasmi na ile isiyo rasmi, au usimamizi wa ndani 

kutokuwa makini kwani baadhi ya bidhaa feki zinazalishwa humu humu nchi na 

viwanda bubu. 

Mheshimiwa Spika, ni ukweli uliowazi kuwa Tanzania ina mipaka mirefu 

sana kuliko nchi zote za Afrika ya mashariki, Tanzania ina eneo kubwa ambalo ni 

zaidi ya nusu ya eneo lote la Afrika mashariki. Yote haya pamoja na sehemu 

kubwa ya mipaka kuwa wazi vinachangia sana Tanzania kuwa nchi ya bidhaa 

feki hasa ukizingatia udhaifu mkubwa wa TBS na mamlaka mbalimbali za serikali 

za ulinzi na usalama mipakani 

 

 

Mheshimiwa Spika, takwimu zinaonyesha kwamba mashirika ya Uthibiti 

wa Ubora kwa nchi jirani ni kama ifuatavyo: 

Chanzo: TBS 

 

Mheshimiwa Spika,  Kambi Rasmi ya Upinzani ina hoji, tatizo hili chanzo 

hapa ni nani, kama sio Serikali kutokuwa na makini na kushindwa kulipa Shirika 

uwezo wa kuwa na watumishi wa kutosha kulingana na ukubwa wa nchi? 

 

Mheshimiwa Spika, ni muda mwafaka sasa kuchukua hatua badala ya 

Serikali yenyewe kugeuka mlalamikaji  kuhusu tatizo la bidhaa feki na madhara 

yake katika uchumi kwa ujumla. 

 Kambi rasmi ya upinzani inashauri yafuatayo:- 

 

1. Sheria maalum ya kudhibiti bidhaa feki, Serikali imechukua muda mrefu 

bila kukamilisha sheria hii muhimu hasa katika mazingira ambayo nchi 

imegeuzwa kuwa jalala la bidhaa feki. Ni vema serikali iseme inakwama 

nini kukamilisha sheria hii. 

 

2.  TBS ijengewe uwezo mkubwa kwani kwa nchi yenye eneo zaidi ya nusu 

ya Afrika mashariki kuwa na watumishi188 ni kupuuza umuhimu wa 

majukumu ya TBS. Ni vyema Sekretariet ya ajira itambue unyeti wa ajira 

hizi. Kambi Rasmi ya Upinzani inapendekeza TBS waajiri watumishi wasio 

pungua 1000 ili waweze kueneo maeneo yote nchini. 

 

10.  WAKALA WA USAJILI WA BIASHARA NA LESENI (BRELA) 

 

Mheshimiwa Spika, BRELA kazi yake ni  kusimamia sheria za usajili wa 

Makampuni, Majina ya Biashara,Alama za Biashara na Huduma na kutoa Leseni  

 

Mheshimiwa Spika, Majukumu ya BRELA katika uchumi wa soko la leo ni 

makubwa ambayo yanahitaji mabadiliko makubwa ya utendaji wa taasisi 

hii.Kambi rasmi ya upinzani inapendekeza yafuatayo:- 

 

1.  BRELA inapaswa kuwa na Ofisi mikoa yote kurahisisha huduma za usajili 

wa biashara na alama za biashara ambavyo ni vitu muhimu sana katika 

ushindani wa biashara. 

 

2. BRELA inapaswa kuongezewa watumishi wa kutosha, hali ya sasa ya 

BRELA kuwa na wafanyakazi 60 ni aibu na kutofahamu umuhimu wa 

majukumu ya Ofisi hii kwa uchumi wa biashara.  

3. BRELA inapaswa kuwa watumishi  wenye weledi wa kisasa ili kuendesha 

taasisi hii kisasa zaidi na kupunguza muda wa huduma kwa wateja. Ufanisi 

wa BRELA Tanzania upo chini kuliko nchio zote za Afrika mashariki, Pamoja 

na uteuzi wa CEO Kijana anaonesha weledi, ni vyema Serikali impe 

ushirikiano mkubwa kuifanyia mabadiliko makubwa BRELA ikidhi mahitaji 

ya uchumi wa leo ikiwa ni pamoja na kusajili na kutoa huduma kwa 

mtandao. 

 

4. BRELA inapaswa kuhakikisha makampuni yote yanayosajiliwa yanalipia 

ada. Kama BRELA ikitekeleza hilo peke yake itakuwa na uwezo wa 

kuingiza sio chini ya billioni2 kwani BRELA imesajili zaidi ya makampuni 

100000.Hii ni ada ya makampuni tu kwa mwaka, BRELA inapaswa kufanya 

kibiashara na ikijiandaa katika mfumo itaweza kujitegemea na kuchangia 

serikali. 

 

5. Ufisadi uliofanywa BRELA katika manunuzi ya Ofisi. BRELA walinunua 

nyumba ya kiwanja Na. 24 ADA ESTASTE kinondoni kwajili ya Ofisi kwa 

2.7billioni wakati ripoti ya mtathimini ilionesha bilioni 1.2. Ni lazima kiasi cha 

1.5billioni zilizoliwa zirejeshwe na hatua zichukuliwe 

 

Mheshimiwa Spika, kwa mujibu wa ripoti ya taasisi ya utafiti ya ESAURP, 

Takwimu zinaonyesha kwamba sekta isiyo rasmi inachukua takriban asilimia 60, 

maana yake ni kwamba  biashara nyingi zinafanyika bila ya kuwa na leseni na 

hivyo sehemu kubwa ya uchumi wa nchi kutokulinufaisha taifa katika 

maendeleo yake. Jibu la uwepo asilimia kubwa ya sekta isiyo rasmi kwa 

kiwango hicho ni kutokuwepo kwa huduma za usajili karibu na wananchi au ni 

kutokana na ukiritimba usio na maana.  

 

Mheshimiwa Spika, aidha, taarifa ya IMF ya mwaka 2011 inayohusu kodi 

inaonyesha kuwa Tanzania, wanaotakiwa kulipa kodi ni watu milioni 15, lakini 

wanaolipa kodi ni watu milioni 2.5 tu. Wakati Kenya wanaotakiwa kulipa kodi ni 

watu milioni 12 na wanaolipa kodi ni watu milioni 9.5.  

Mheshimiwa Spika, tofauti hii kati ya nchi zetu kwa walipa kodi, sababu 

mbalimbali, lakini, Kambi Rasmi ya Upinzani inaitaka Serikali kuwaeleza wadau ni 

watumishi wangapi wapo wanafanyakazi na wakala hii, na huduma zake 

zimeenea mpaka ngazi gani ya uongozi wa nchi hii, kwani shughuli za kiuchumi 

zimeenea hadi ngazi za Vijiji. 

 

11. SHIRIKA LA MAENDELEO LA TAIFA (NDC) 

 

Mradi wa mashamba makubwa ya michikichi na kiwanda cha mafuta 

kupangwa kisiasa. 

Mheshimiwa Spika, kama inavyojulikana na kwa watanzania wote 

tumefundishwa kuwa katika Tanzania mkoa ambao ni maarufu katika kilimo cha 

Michikichi Tanzania ni mkoa wa Kigoma. Malysia ambayo ni cnhi ya pili baada 

ya Indonesia kwa michikichi duniani ilijifunza mwaka 1990 Kigoma, Kambi ya 

Upinzani imesikitishwa na kushangaa maamuzi ya NDC kuelekeza uwekezaji wa 

michikich na kiwanda cha mafuta Kisarawe kabla Kigoma ambako kuna 

historia kubwa ya zao hili. 

 

12.  VIWANDA VYA NGUO 

 

Mheshimiwa Spika, moja ya malengo ya Mkakati wa Viwanda katika 

kufikia dira ya Taifa ya 2025 ni kuhamasisha ujenzi wa viwanda vinavyotumia 

mazao ya kilimo ili kuongeza thamani ya kilimo kinachobeba zaidi ya asilimia 74 

ya watanzania wote.  

 

Mheshimiwa  Spika,  mazao ya kilimo katika dhana pana ni mazao ya 

ufugaji, uvuvi na mazao. Nchi kubwa duniani zinatoa kipaumbele katika 

viwanda vya nguo kwasababu sekta hii inaajili watu wengi kuliko sekta zingine. 

Hivyo tunavojenga misingi ya kukuza sekta hizi, sio tu tunakuza biashara na 

mauzo ya nje bali tunapunguza tatizo la ajira. 

 

Mheshimiwa Spika, Miaka ya 1980, Tanzania ilikuwa na viwanda 22 vya 

nguo ambavyo vilikuwa soko la pamba nchini na kuajiri watanzania 

wasiopungua 128000. Leo viwanda vya nguo vinavyofanya   4(vinavyozalisha 

kwa wastani wa asilimia 50) vinaajiri watanzania wasiozidi 20000. Kama viwanda 

vyote 30 vilivyopo vingeweza kufanya kazi, vinge toa ajira zisizopungua  120000.  

 

 

Mheshimiwa Spika, hiki ni kiasi kikubwa sana cha ajira ambacho nchi 

inakikosa kwa kushindwa kuweka mikakati ya kufufua viwanda hivi. Nivema 

Serikali ikajifunza uzoefu wan chi zilizobobea katika eneo hili. Kiasi cha pamba 

ghafi tunachouza nje tafsiri yake ni kwamba tunatengeneza ajira huko ulaya 

kwani kwa kutumia pamba hiyo wanatengeneza ajira kwa watu wao.  

 

 

Mheshimiwa Spika, Tanzania inauza nje takribani tani 200000 za pamba 

kwa mwaka, kama kiwanda  kimoja kinachotumia pamba tani 25 kwa siku 

kinaweza kuajiri 2500. Hivyo kwa kuuza takribani tani 200000 nje ni sawa na 

kupeleka nje ya nchi ajira zaidi ya 55000 kwa mwaka. 

 

 

13. VIWANDA VYA NGOZI 

Mheshimiwa Spika, Tanzania ni nchi ya tatu kwa ng‟ombe Afrika, 

inakadiliwa kuwa na ng‟ombe zaidi ya 20,000,000. Ni jambo la aibu kuwa na 

nchi ambayo inahesabu mifugo kuwa usumbufu badala ya utajiri. Wafugaji ni 

wawekezaji. Wanapaswa kusaidiwa na kuwekewa mfumo utakaowezesha 

kupata masoko ya ndani kwa kujenga viwanda ili kufanya mifugo tuliyonayo 

inazalishalisha viwanda zaidi na ajira.  

 

 

Mheshimiwa Spika, uzoefu wa nchi ya Ethiopia ni muhimu uzinangatiwe ili 

kama serikali imesahau namna ya kutumia mifugo kwajili ya viwanda kama 

alivyofanya Mwl Nyerere inaweza kujifunza jambo hilo kwa nchi ya Ethiopia.  

14. COMMODITY EXCHANGE MARKET 

 

Mheshimiwa Spika, kwa zaidi ya miaka3 Serikali kwa maana ya wizara za 

Viwanda na Bishara, Wizara ya Fedha na Wizara ya Kilimo zimekuwa 

zikijizungusha kukamilisha sheria ya Commodity Exchange Market. Malengo ya 

Sheria hii ni kuhakikisha mkulima anapata bei ya mazao yake stahiki na ndio 

mfumo unaotumiwa katika nchi nyingi zilizopiga hatua kwa ukombozi wa 

mkulima ikiwemo Ethiopia. 

 

 

Mheshimiwa Spika, Kambi Rasmi ya Upinzani inaamini mfumo wa sasa wa 

stakabadhi ghalani ukiunganishwa kwenye commodity exchange market 

tiutakuwa na mfumo bora zaidi kumsaidia mkulima aweze kupata bei sahihi ya 

mazao yake na kuua kabisa mazingira ya sasa ambapo mfumo unaruhusu 

jasho la mkulima kunyonywa kutokana na ufinyu wa taarifa za bei ya mazao 

ukilinganisha na commodity exchange market system. 

 

 

15. UTAFITI 

 

 

Mheshimiwa Spika, nchi zote zilizoendelea katika viwanda waliendesha 

chumi zao kisayansi. Msingi mkuu wa Tanzania kufikia lengo la Dira ya Taifa ya 

2025 ya kujenga uchumi wa kati ni mapinduzi ya viwanda na biashara. Ndio 

sababu katika dira ya Taifa ilibainisha wazi kuwa kufikia mwaka 2025 Tanzania 

itatumia asilimia 5 ya pato la Taifa katika tafiti. Mpaka sasa kiasi kinachumika 

katika tafiti ni chini ya asilimia0.1. Hii maana yake itachukua sio chini ya miaka75 

kufikia kiwango cha kutumia asilimia5 katika tafiti kama mwenendo ni huu.  

 

 

Mheshimiwa Spika, Kambi Rasmi ya Upinzani inapenda kuisihi  serikali ya 

CCM ikumbuke kuwa hatuwezi kutekeleza mipango ya kiuchumi ya nchi hii 

kama tunapuuza uwekezaji katika tafiti. Uchumi ni sayansi, hauwezi kutekelezwa 

bila tafiti kwani kufanya hivyo ni sawa na kuendesha uchumi kwa kupiga ramli 

katika ulimwengu wa Sayansi.  

 

 

Mheshimiwa Spika, baada ya kusema hayo kwa niaba ya Kambi Rasmi 

ya Upinzani, naomba kuwasilisha. 

 

………………………….. 

David Z.Kafulila (Mb) 

Msemaji Mkuu wa Kambi Rasmi ya Upinzani 

Wizara ya Viwanda na Biashara 

20.05.2014 

 

SPIKA: Ahsante.  Sasa tunaendelea na wachangiaji na mchangiaji wa 

kwanza atakuwa Mheshimiwa Ritta Mlaki, atafuatiwa na Mheshimiwa Dunstan 

Kitandula, Mheshimiwa Margareth Mkanga, Mheshimiwa Naomi Kaihula, 

Mheshimiwa Christina Mughwai na Mheshimiwa Khatib Said Haji. Nimetaja tu 

lakini nitawaita, maana yake msiondoke ninaweza kuwaita ninavyoona inafaa. 

 

Sasa nimwite Mheshimiwa Ritta Mlaki! 

 

MHE. RITA L. MLAKI: Mheshimiwa Spika, nashukuru sana kwa kunipatia 

nafasi hii niweze kuchangia Sekta hii muhimu ya Viwanda na Biashara. Kwanza, 

nimpongeze sana Waziri pamoja na Watendaji wake, kwa kazi nzuri na Hotuba 

nzuri sana.  

 

Mheshimiwa Spika, nichukue nafasi hii kuwapongeza, kwa sababu 

nimeona kwenye internet, GDP viwanda vili-contribute asilimia 15.7 mwaka 2005 

na baadaye imeongezeka mpaka asilimia 22.6. Hizi ni juhudi nzuri sana 

zinazofanywa na viwanda na biashara. (Makofi) 

 

 

Mheshimiwa Spika, kwa vile muda ni mfupi, naomba niende moja kwa 

moja kwenye ninachotaka kuishauri Serikali kuhusiana na uendelezaji wa 

viwanda hapa nchini.  

Mheshimiwa Spika, Sera ya sasa inasema sasa ni market-led economy, 

kwa maana hiyo inatakiwa biashara au viwanda viendeshwe na private sector. 

Serikali ishughulikie mambo ya Sera, pamoja na mambo mengine ya legal na 

regulatory framework, kuweka mazingira mazuri kwa ajili ya wawekezaji wa 

ndani na nje ya nchi.  

 

Mheshimiwa Spika, pamoja na uzuri wa Serikali kufanya hivyo mpaka GDP 

ikaongezeka kufikia asilimia hiyo, ningeomba nishauri kwamba, sasa Serikali 

iongeze bidii zaidi kutokana na hali ya uchumi wa nchi yetu pamoja na ajira ya 

wafanyakazi. 

 

Mheshimiwa Spika, tusijikite upande mmoja tu huo wa kusaidia mazingira 

mazuri, Serikali inyooshe mkono zaidi kuwashika mkono wale wafanyabiashara. 

Hilo linafanywa kwa nchi zilizoendelea ambazo tayari zimeshaendelea na 

private sector imeshakomaa kama UK, America na nchi zingine za huko Ulaya, 

lakini hapa kwetu tunaomba usaidizi wa Serikali zaidi.  

 

Mheshimiwa Spika, nitaeleza kama ifuatavyo; imekuwa vigumu sana kwa 

sababu hapa kwetu umeme hautoshi, kwa hiyo, cost of production inakuwa 

kubwa na umeme pia unakuwa ghali, miundombinu bado ni hafifu, maji, 

utaalam pamoja na masoko. Naomba niishauri Serikali kwa mara ya 14 

kwamba, sasa kule Wizarani, nina hakika Mheshimiwa Waziri ukiipeleka katika 

Baraza la Mawaziri kwa nia nzuri hawatamkatalia, waweze kusaidia muunde 

agency ya Serikali.  Kwa sababu si mnaambiwa msifanye biashara, undeni 

agency kama ilivyokuwa TBA, National Housing Corporation (NHC), ambayo 

inafanya vizuri sana na ni Agency ya Serikali, STAMICO, NDC ambayo mnayo 

iwasaidie wawekezaji wa viwanda. 

 

Mheshimiwa Spika, kwa mfano, iwasaidie direct wapate ardhi, fedha za 

Serikali (government guarantee loans), utaalam, masoko na kwenda ku-

negotiate huko kwenye regional integration na nje ya nchi kwa ajili ya masoko 

zaidi kama nitakavyoongelea AGOA. Pia hiyo agency itaishauri Serikali wapi 

tuweze kulinda viwanda vyetu na kwa namna gani. Kwa mfano, viwanda 

vingine vinapata subsidies halafu tuna-import vifaa vyao, ukilinganisha na 

ambavyo vinazalishwa hapa nchini, inakuwa ngumu sana kuweza kushindana 

nao. 

 

Mheshimiwa Spika, tunaweza pia tukatazama jinsi ambavyo, siyo kuzuia 

kabisa, lakini tunaweza tukaongeza kodi, tukaweka levy kwenye hizi 

consumable goods. Tunakula kila kitu kutoka nje, tukasema okay, ili viwanda 

vya ndani viweze kuinuka, basi tunaongeza kodi kwa vitu kadhaa ambavyo 

tunaagiza kutoka nje kama vile sabuni, maziwa, juisi, japo Mwananchi ataumia 

lakini pia tujiandae tutengeneze viwanda vyetu ili tutakapoongeza subsidy 

iwezekane kuuza. (Makofi) 

 

Mheshimiwa Spika, nimeshangaa kengele imeenda haraka sana. 

Ninaomba niongelee kwa haraka sana kuhusiana na AGOA. Huu ni mfano 

mzuri sana ambao Serikali ingeweza kuutumia. Nimetazama kutoka kwenye 

data zilizopo, nchi yetu inapeleka nje dola milioni moja au milioni mbili kwa 

mwaka, wakati nchi za Swaziland na Lesotho, zinapeleka mpaka dola milioni 

200. Nimekwenda mwenyewe mpaka Lesotho na Swaziland kutazama nikiwa 

Serikalini, wao wanasaidiwa na Serikali, inajenga miundombinu, inajenga kwa 

mfano EPZ, inaleta wataalam, inawasaidia fedha na soko lipo, ajira zinakuwa 

nyingi sana, tunaweza tukawa na watu mpaka laki nne, maana kiwanda kimoja 

kinakuwa na watu 2,000. 

 

Mheshimiwa Spika, kwa hiyo, kwa kifupi ninachojaribu kusema hapa ni jinsi 

ya kusaidia Serikali iwashike mkono ikiwa siyo direct, indirectly ili tuweze kukuza 

viwanda vyetu.  

 

Tukumbuke miaka ya 1970 na 1980 nchi yetu ilikuwa na viwanda vya kila 

aina; TLAI, TEXCOT, KAI, NAFCO, NIDA, NCI, NDC, vikabinafsishwa. Hapa mkono 

wa Serikali pia ulikosekana, tusiwalaumu sana; kwa mfano, Tanzania Bag 

wamepata tabu sana, walikuwa wanaomba hapo Mohammed Enterprise, 

wanaomba Serikali iwasaidie maana mifuko ya jute inayotoka nje kutoka 

Bangladesh, inakuwa subsidized kule, ikishindana na mifuko ya hapa inakuwa 

tabu. Kiwanda kikubwa sana kimekufa Moshi na hapa Morogoro. 

 

Mheshimiwa Spika, kwa hiyo, ninaomba sana hiyo agency ambayo 

itakuwepo inaweza ikatusaidia kwenda ndani zaidi kutazama ni viwanda vipi 

tuvisaidie viweze kupata subsidy, pia na sisi tukisikiliza WTO inatunyima tunakuta 

na wenzetu wanafanya hivyo na ndiyo sababu nchi zao zinaendelea.    

        

Mheshimiwa Spika, Serikali kama ina uwezo vilevile wa kuangalia jinsi 

ambavyo itamsaidia yule mwenye kiwanda kwa njia moja au nyingine … 

 

(Hapa kengele ililia kuashiria kwisha 

 kwa muda wa mzungumzaji) 

 

MHE. RITA L. MLAKI: Mheshimiwa Spika, naunga mkono hoja, natumaini 

nimeeleweka. Ahsante.  (Makofi) 

 

SPIKA: Asante. Mheshimiwa Dkt. Cyril Chami, yuko wapi!   

 

 

MHE. CYRIL A. CHAMI: Mheshimiwa Spika, ahsante sana. Awali ya yote, 

napenda kuanza kwa kuunga mkono Bajeti ya Wizara hii.  Nampongeza 

Mheshimiwa Waziri, Naibu Waziri na Watendaji wote. 

 

 

Mheshimiwa Naibu Spika, nina mambo matatu; la kwanza, ni kusisitiza 

umuhimu wa viwanda na hasa ukizingatia kwamba, viwanda vimewekwa 

katika Big Results Now (BRN). Ukiangalia viwanda mama, kwa mfano, viwanda 

vya makaa ya mawe na chuma vya Mchuchuma na Liganga, viwanda vya 

kule Natroni Arusha kwa ajili soda ash, viwanda vile tusipovipa upendeleo 

tukavisaidia, hatutavuna kitu chochote katika nchi hii ya Tanzania na 

hatutaweza kuwanufaisha Watanzania kwa kupitia Sekta ya Viwanda.  

Mheshimiwa Naibu Spika, kwa mfano; Viwanda vya Mchuchuma na 

Liganga vinahitaji kupewa VAT exemption in production ili viweze kuzalisha na 

kutoa ajira na yale manufaa yote ambayo Mheshimiwa Waziri wa Viwanda 

ameyasema kwenye hotuba yake. Mpaka sasa hivi Serikali inasuasua katika 

hilo, hakuna makubaliano kwamba wapewe VAT exemption in production ama 

wasipewe. Vifaa vimekuja, lakini hakuna uzalishaji, wanangojea jambo hilo 

lifanyike. 

 

Mheshimiwa Spika, tusipowapa hiyo exemption kwenye VAT, bado 

hakuna fedha ambayo tunaipata kwa sababu hawatazalisha. Tukiwapa 

wakazalisha kwa miaka hiyo sita, saba au kumi wanayoomba, baadaye 

wataanza kulipa hiyo VAT na nchi hii itapata manufaa mbalimbali pamoja na 

ajira na kadhalika. (Makofi) 

 

Mheshimiwa Spika, tuje kwenye EPZA. Tumeweka maeneo mbalimbali 

tukasema kwamba, tuwalipe Wananchi fidia ili maeneo yale yatumike sasa kwa 

ajili ya kuweka miundombinu kwa ajili ya viwanda. Jambo la kusikitisha ni 

kwamba, Serikali haijatoa fidia kwa Wananchi katika maeneo yale. Tukitoa 

mfano pale Kurasini, tunaambiwa tutoe shilingi bilioni 60 ili pawekezwe shilingi 

bilioni 600, Serikali inasuasua. Hili ni jambo la ajabu kabisa na hatutaweza kabisa 

kuinua uchumi kupitia viwanda kama tutakuwa tunasitasita kutoa fedha katika 

miundombinu muhimu kama hii. (Makofi) 

 

 

Mheshimiwa Spika, Viwanda Vidogo Vidogo (SIDO), bajeti ni ndogo mno. 

Tunaposema kwamba, tunataka maendeleo ya viwanda au katika uchumi 

mkubwa (Macro Economic Performance), yamfikie mtu mdogo, lazima tuweke 

fedha kule katika viwanda vidogo ambako Mtanzania wa kawaida anaweza 

akapata nafasi ya kuwekeza na yeye vilevile. Sasa pale hakuna fedha 

inayokwenda na kwa maana hiyo, Mtanzania wa kawaida hawezi akaona 

manufaa hata kama tutaweka viwanda mama au viwanda vikubwa kupitia 

EPZA. Mwekezaji huyu hatapata faida ile ambayo tunaitegemea na kwa 

maana hiyo hatutakuwa na ule mnyororo wa manufaa unaotokana na 

mafanikio katika sekta pana kuja katika sekta ndogo. (Makofi) 

 

Mheshimiwa Spika, nahitimisha kwa upande wa viwanda kwa kusema 

hivi; ukitaka kuleta amani katika nchi, jenga viwanda vingi zaidi. Sina maana 

kwamba, sekta nyingine zisijengwe, lakini unapojenga viwanda unamgusa kila 

mtu. Unamgusa mkulima kwa sababu unaongeza thamani ya mazao yake, 

unamgusa mama nitilie kwa sababu atapata mahali pa kuuza chakula chake, 

unamgusa mwanafunzi wa chuo kikuu aliyemaliza ambaye atapata ajira, 

unamgusa mfanyabiashara wa ndani na nje ambaye atapata bidhaa za 

kwenda kuuza na kuinua uchumi. (Makofi) 

 

Mheshimiwa Spika, kutokana na muda niseme tu kwamba, hatuwezi kula 

keki yetu na kuwa nayo vilevile. Watanzania tunapenda sana viwanda 

viendelee, lakini hatuko tayari kukubali viwanda vipewe upendeleo maalum wa 

kuzalisha kwa ajili ya kuinua uchumi. Jambo hili ni la kurekebisha. (Makofi) 

 

Mheshimiwa Spika, jambo la pili ni masoko ya mazao ya kilimo. Maswali 

mengi ya Wabunge hapa Bungeni, karibu robo ya maswali yote 

yanayoelekezwa kwenye Wizara ya Viwanda na Biashara, Waheshimiwa 

Wabunge wanataka kuona masoko ya mazao yanajengwa katika Majimbo 

yao; na majibu yote yamekuwa ni kwamba, tunavutia wawekezaji waje 

wawekeze katika Majimbo yale. (Makofi) 

 

Mheshimiwa Spika, hilo halitawezekana. Nataka niiombe Serikali ione 

miundombinu hii ya viwanda na masoko kama vile ambavyo inaona umuhimu 

wa kujenga miundombinu ya barabara, reli na bandari. Kwa namna hiyo ndiyo 

tunaweza tukainua uchumi wa nchi yetu. Kwa mfano, Mkoa wa Kilimanjaro 

tuna bahati tuna Mkuu wa Mkoa ambaye ana vision nzuri ya maendeleo 

makubwa sana. Mkuu wa Mkoa wa Kilimanjaro, ameamua kujenga Soko la 

Kimataifa la Lokolova kwa ajili ya kuuza nafaka zote ambazo zinapita katika 

Mkoa wa Kilimanjaro kwenda Kenya na nchi nyingine na kuhakikisha magari 

yote yanayopita pale Kilimanjaro yanatozwa kodi kabla ya kwenda Kenya, 

lakini vilevile kujenga mji ambao utawafanya watu waje wawekeze pale katika 

viwanda vidogo vya kusaga na kukoboa na viwanda vingine vya kuongeza 

thamani na hoteli za kukaa watu. 

 

Mheshimiwa Spika, toka Mradi huu umeenza huu ni mwaka wa pili, lakini 

watu wengi wameanza kunufaika na Mradi ule na wawekezaji wengi wamekuja 

pale kwa sababu Serikali ya Mkoa imeweka nguvu na Serikali Kuu imeunga 

mkono na Wananchi wa Mkoa wa Kilimanjaro wameunga mkono. Nitoe wito 

kwamba, mikoa isingojee Serikali Kuu ifanye jambo hili na Serikali Kuu 

inapoombwa na mikoa, kwa kweli iunge mkono; nafikiri hii ndiyo njia nzuri 

ambayo itatuwezesha tuendelee kujikomboa. (Makofi) 

 

Mheshimiwa Spika, napenda nishauri kwamba, maadam tunayo hii 

baraka ya gesi ambayo inakuja, tutumie fursa hii kujenga viwanda. Hiyo ndiyo 

fursa pekee ya kuepukana na huu ugonjwa ulio katika uchumi unaoitwa dutch 

disease, ambapo Wananchi wote wanakwenda kwenye sekta ile ambayo 

inakua wanaacha sekta nyingine.  Ile sekta ikididimia, Wananchi wanakuwa 

hawana tena kitu cha kufanya, migogoro inakuwa mingi katika nchi na 

tunaona katika baadhi ya nchi za kiafrika mambo haya yanatokea.  

Mheshimiwa Spika, eneo lingine ambalo tunaweza tukafanya hivyo ni 

kwenye kuimarisha utalii; wamefanya hivyo Dubai na katika maeneo mengine. 

Kwa sababu ya muda, napenda niseme kwamba, kwa kweli Waziri wa Viwanda 

na Biashara, anahitaji kuungwa mkono yeye na Watendaji wake. Wizara hii ina 

Wataalam waliobobea sana, lakini kitu ambacho kwa kweli kinakuwa na 

matatizo ni bajeti na uwezeshaji wa aina mbalimbali ambao unaweza 

ukawafanya wafanye kazi yao ambayo ni kuinua uchumi wa nchi yetu. 

 

Mheshimiwa Spika, baada ya kusema maneno hayo, naomba kuunga 

mkono hoja. (Makofi) 

SPIKA: Ahsante. Mheshimiwa Christina Mughwai!  Hawa ninawaitwa kwa 

sababu ni Wajumbe wa Kamati ya Bajeti na wanapaswa kwenda kwenye 

kikao. 

 

MHE. CHRISTINA M. LISSU: Mheshimiwa Spika, ahsante kwa kunipa nafasi 

hii ili nami niweze kuchangia mawazo yangu katika Bajeti ya Wizara ya Viwanda 

na Biashara. 

 

Mheshimiwa Spika, nianze na Zao la Alizeti katika Mkoa wa Singida. 

Tunashukuru tumeletewa kiwanda cha kusindika mafuta ya alizeti, lakini tatizo 

tulilonalo sasa hivi ni kwamba, baada ya miaka mingi Wakulima wa Alizeti Mkoa 

wa Singida sasa nao wanajitahidi ili waweze kujikwamua kiuchumi.  Pamoja na 

udogo huo, kuna tatizo la soko. Hivi sasa ukipita katika eneo lote la Mkoa wa 

Singida kuanzia mpakani na Dodoma mpaka Iramba, unaona njia nzima 

imepangwa vidumu vya mafuta ya alizeti.  

 

Mheshimiwa Spika, hawa ni wazalishaji wadogo wadogo wa mafuta, 

wanaokamua kwa zana finyu sana, lakini bahati mbaya hawana uhakika wa 

kuuza mafuta haya. Naomba utaratibu uwekwe ili hiki kiwanda kikubwa 

kilichojengwa Mkoani Singida kiweze kununua mafuta ya wazalishaji wadogo 

wadogo ili kika-refine hayo mafuta kwa ubora zaidi na kwa hiyo kuinua hali ya 

uchumi katika mkoa wetu. (Makofi) 

 

Mheshimiwa Spika, hilo liende sambamba na uzalishaji na usindikaji wa 

Zao la Asali. Mkoa wetu umebahatika kuwa na asali bora, lakini nayo inavunwa 

katika hali ya uduni na hivyo haileti tija inayostahili.  

 

Mheshimiwa Spika, dhana ya kulinda viwanda vya ndani bado 

haijatekelezwa kikamilifu. Kamati yetu ilikutana na kilio cha wazalishaji wa sukari 

nchini. Uchumi wowote wa nchi hutegemea kwa kiwango kikubwa, ukuzaji na 

ulindaji wa viwanda. Ili nchi iendelee inahitaji maendeleo katika viwanda. Sasa  

nchi yetu ina viwanda vinne tu vya kuzalisha sukari na wanazalisha kwa 

takribani asilimia 70 ya mahitaji ya sukari nchini.  

Mheshimiwa Spika, kitu cha ajabu ni kwamba, Serikali imeshindwa 

kusimamia uagizaji wa sukari kutoka nje ya nchi, ambapo pengo lake ni tani 

120,000 tu. Sukari yetu ya ndani inashindwa kupata soko la ndani ambalo kwa 

uhakika lipo.  Sukari ni zao ambalo kwa hali yoyote ile ya uchumi, linahitajika na 

linaliwa kila siku. Inakuwaje viwanda vyetu vinatishiwa kufungwa, wafanyakazi 

wanatishiwa kupunguzwa kazi katika viwanda takribani vyote; Kilombero, 

Mtibwa, Kagera Sugar na kadhalika? Wawekezaji wanatishia kufunga viwanda 

na kupunguza idadi ya wafanyakazi kwa sababu wamezalisha sukari iliyojaa 

kwenye ma-godown na inakosa soko ilhali sukari inayoagizwa kutoka nje ya 

nchi imejaa kwenye super markets zetu.  

 

Mheshimiwa Spika, hivi Serikali inaogopa hao waagizaji wakubwa wa 

sukari? Hivi Serikali inashindwa kuzuia uagizaji holela wa sukari nchini? Kitu cha 

kushangaza, tunaambiwa kuna sukari ambayo inatumika kwa matumizi ya 

viwandani, hiyo nayo inaachwa Serikali inashindwa kusimamia! Sukari ya 

viwandani sasa nayo inauzwa madukani na inaliwa kama sukari ya matumizi ya 

nyumbani! Huu ni ukiukwaji hata wa haki za binadamu kwa sababu Watanzania 

wanalishwa sukari ambayo haifai kwa matumizi ya binadamu. Naomba 

viwanda vya sukari vilindwe ili viweze kukuza uchumi na kutoa ajira kwa 

Watanzania wetu.  

 

Mheshimiwa Spika, nami nizungumzie suala la Maeneo Maalum ya 

Uwekezaji (EPZA). Tulibahatika kutembelea eneo la Kurasini.  Serikali ina mpango 

na ilitenga eneo hili kwa uwekezaji mkubwa ili kiwe kitovu kikubwa cha biashara 

katika eneo hili la Maziwa Makuu. Mpaka sasa kama wasemaji waliotangulia 

walivyosema, hakuna fidia ambayo Wananchi hawa wamepewa. Kwa hiyo, 

mwekezaji yuko pale anasubiri, Wananchi wako pale wanasubiri na hawawezi 

kupisha eneo hilo kwa sababu hawajalipwa fidia.  

 

Mheshimiwa Spika, kama Serikali ilikuwa na nia ya dhati ya uwekezaji 

katika eneo hilo ni lini sasa itawalipa fidia Wananchi waweze kupisha eneo hilo 

ili na wao wakaanzishe makazi? Unapomuweka mtu na umeshamwambia 

ataondoka, hafanyi kitu chochote pale, amekaa hawezi kuzalisha wala 

kufanya shughuli yoyote ya kiuchumi, fidia yenyewe humpi na mwekezaji 

hafanyi shughuli yoyote; hivi ni lini tutaanza na sisi kuchukua hatua kwa wakati 

unaofaa ili tuweze kukwamua hili gurudumu la maendeleo katika nchi yetu? 

(Makofi) 

 

Mheshimiwa Spika, sambamba na hilo, niongelee bidhaa feki zilivyojaa 

madukani katika nchi yetu. Kuna tatizo la bidhaa feki na zisizo na ubora. 

Ninaiomba Serikali kupitia TBS, itambue kwamba, Watanzania tunalishwa na 

kuvalishwa bidhaa ambazo hazina ubora. Leo hii mtu anaenda Kariakoo 

ananunua kiatu, viatu navyo ni disposable, wiki mbili au mwezi mmoja, kiatu 

kimeisha.  Unanunua nguo ukiifua mara mbili imeisha.  Hivi vitu disposable; nchi 

yetu itafanywa dampo hadi lini?  (Makofi) 

 

 Mheshimiwa Spika, naomba TBS kama ina matatizo ya utendaji basi 

Serikali iisaidie, tuondokane na kulishwa na kuvishwa na kupewa bidhaa 

ambazo hazina ubora na zingine zimepitwa na wakati. 

 

 Mheshimiwa Spika, baada ya hayo, naomba maoni yangu yafanyiwe 

kazi.  Ahsante.  (Makofi) 

 

 SPIKA:  Ahsante.  Mheshimiwa Said Mussa Zubeir atafuatiwa na 

Mheshimiwa Margareth Mkanga. 

 

MHE. SAID MUSSA ZUBEIR: Mheshimiwa Spika, nakushukuru kwa kunipa 

nafasi, lakini utaratibu tulionao siyo mzuri maana lazima tuseme.  Kwanza, 

naunga mkono hoja.  La pili, nampongeza Mheshimiwa Waziri pamoja na Naibu 

Waziri, kwani wanaonekana ni wachapa kazi na wanajitahidi. 

 

 Mheshimiwa Spika, nije moja kwa moja kwenye bajeti hii tunayoimalizia.  

Ukweli, fedha walizoomba hazikuwa nyingi kipindi kilichopita na mpaka leo 

fedha walizopewa ni chache sana, ni asilimia 56 tu.  Sasa mimi naomba Serikali 

watakapokuja watu wa Wizara ya Fedha na bajeti yao, waje na majibu ya 

shilingi bilioni 11 kuhakikisha kwamba, tayari wameshamaliziwa. Hizi fedha 

zitasaidia sana kupunguza kelele kule Kurasini.  Kwa hiyo, naomba hizi fedha 

wapewe zimalizwe ili tuondokane na hili tatizo.  

 

Tutakapoingia kwenye bajeti ambayo tunaipitisha sasa hivi, ambayo mimi 

naona ni nzuri, katika hizi fedha za maendeleo shilingi bilioni 78.8, basi katika 

hatamu ya mwanzo, ningeliomba sana Serikali kwa huruma sana na kwa upeo 

wa hali ya juu, wahakikishe kwamba hizi shilingi bilioni 53 za Kurasini zinamaliza. 

Nina maana ya kwamba, katika kota ya kwanza.  Hili tatizo ni la muda mrefu, 

kelele zimekuwa nyingi, watu wameshaandamana hivi karibuni, watu wanadai 

haki yao, fedha hizi zilikuwa ni shilingi bilioni 60 sasa zimeshafikia shilingi bilioni 94. 

Ninachoomba kwa kuepukana na cost hizi ambazo siyo za lazima, basi katika 

kota ya mwanzo wahakikishiwe kwamba hizi shilingi bilioni 53 wanaingiziwa na 

zipite ikiwezekana kwa ring-fenced, waambiwe hizi ziende kwa matumizi 

maalum ili wamaliziwe watu wa Kurasini ili hizo ajira ziweze kupatikana na 

kuweza ku-boost uchumi wa nchi yetu.  

 

Mheshimiwa Spika, bila ya kuwa na uchumi mzuri, matatizo na kelele 

hazitaisha kwenye nchi hii. Lazima tu-forecast kutazama wapi tunaweza 

tukapeleka fedha haraka na kupata matokeo ya haraka kama tunavyosema 

BRN.  Hapa ni pamoja na Kurasini.  (Makofi) 

 



Nakala ya Mtandao (Online Document) 

160 
 

Mheshimiwa Spika, suala lingine ni kuhusu TBS.  Mimi niwapongeze TBS 

sasa hivi kidogo wamejirekebisha wanafanya kazi vizuri si haba, lakini nina 

masikitiko ama niwahurumie.  Ukweli wako wachache mno na nilikuwa na 

mipangilio yao ya kazi, ambayo kwa sababu nilishakata tamaa ya kuongea, 

nimeshaiweka pembeni.  Kuna eneo wanatakiwa na Serikali wahakikishe 

wanapanua huduma hii.  Wapanue huduma wakati hawapewi wafanyakazi; 

hivyo watapanua vipi hii huduma? 

 

Kuna ICD pale Dar es Salaam hapana mtu hata mmoja; hivi 

tunategemea nini nchi hii; kweli tutapata bidhaa ambazo ni nzuri?  Tunasema 

ajira hamna, wanahitaji wafanyakazi wasiopungua 600 mpaka 700, ndiyo 

kwanza wana 188. Hii Serikali jamani, macho tunayo hivi kweli tumeweka 

miwani ya mbao hatuoni!  Soko la ajira lipo, vijana ambao wamesoma vizuri 

tunao tena wengi mno, hawa wanahitaji wafanyakazi kwa masilahi ya nchi hii 

na kuongeza kipato; wamepewa wafanyakazi 45 juzi na bado hawajaajiriwa 

ndiyo watatimiza hiyo mia mbili na ngapi sijui.  Wao wanahitaji wafanyakazi at 

least kwenye 1,000, tuwafanyieni maarifa ndani ya miaka miwili hii, basi angalau 

tukija kuvunja Bunge mwaka 2015 wawe na wafanyakazi at least 800, halafu 

tutazame matokeo.  Tunatakiwa tuangalie impact, kama tuna shida ya kusaidia 

vijana wetu, hizi ajira zipo nje, tatizo mimi silioni ni zetu wenyewe lakini 

tunazifumbia macho.  Ukiacha sasa na hayo matatizo mengine ambayo sisi 

wenyewe tunajiingiza. 

 

Mheshimiwa Spika, nije kwenye Mikataba.  Mikataba hata na mimi siridhiki 

nayo.  Hii kuwa na rasilimali zetu, kuwa na milima yetu, kuwa na madini yetu 

halafu tukapata asilimia 20, yaani ng‟ombe wako mwenyewe unawekwa 

mkiani.  Wenzetu walipata fursa kwenye Kamati yetu waliwahi kwenda Norway, 

wamerudi na masikitiko makubwa wanasema, jambo la mwanzo kwenye 

mikataba yao iko wazi kabisa, kama sisi hatuna sheria basi tuleteeni sheria hapa 

tuweke.  Kwamba, watu wanakuja hizi mali zipo wanazihitaji, halafu sisi 

tunasema tuna mali wao wanakuja ku-inject fedha.  Hizo fedha zenyewe siyo 

kwamba, wanakuja kwa hasara, wanajua hii mali yetu ndiyo itakayorejesha 

fedha zao, sasa tatizo liko wapi tunaweka asilimia 20 tujipe sisi wenyewe; yaani 

ng‟ombe wetu wenyewe tunakaa mkiani tunawaachia wao wanafanya 

wanavyotaka. 

 

Mheshimiwa Spika, hili halikubaliki.  Tuletewe mikataba ambayo inaweza 

kurekebishika tufanye utaratibu wa kurekebisha, kama kunahitajika sheria, ni 

bora tutunge mapema hizi sheria ili tuinusuru hii nchi.  Nchi hii itakuja kumaliza 

hizi rasilimali kwa sababu zinatoka, tutakuja kubakia na hali hii tuliyonayo, 

mwisho wake ni kupigana na kutafutana uchawi, hakutakuwa na kingine.   

Mimi naomba sana kama kuna mikataba mingine inayoendelea sasa hivi, 

huu ni wakati mzuri wa kuizuia, tukatazama benefit for the sake of our nation, 

otherwise, hatutakuja kuifikisha pahali pazuri hii nchi.  Tukishakuweka mikataba 

mibaya baadaye tutakuja kusema hii mikataba tumeweka wenyewe kwa hiyo 

tuiachie, tunaweza tukavunja, tutafuteni mingine iliyokuwa mepesi tuvunje na 

iliyokuwa iko njiani sasa hivi hebu tuitazame vizuri tufikie hatua tujue sasa kweli 

tuna shida ya kutaka kuliondosha hili Taifa hapa lilipo na kulipeleka mbele. 

   

Mheshimiwa Spika, inatia uchungu sana na ni aibu kusema kwamba, 

mlima kama ni dhahabu au kama ni chuma au kama ni nini ni wa kwetu 

wenyewe, halafu sisi wenyewe tuna asilimia 20.  Tuwawekee wazi bwana 

tunaanza na 40, wanataka watakuja, kwa sababu hizo fedha wanazozitoa 

hawatugawii.  Wanakuja kuchukua mali yetu na wana akili sana wanajua hii 

fedha tunayotoa tutapata maradufu tutakachokihitaji, yaani hicho 

walichokipangia, hiyo faida wanayoipangia wao, inakuwa ni ndogo tofauti na 

hivyo wanavyopata. 

 

Mheshimiwa Spika, nashukuru sana.  (Makofi) 

 

SPIKA:  Ahsante.  Wale ambao wapo katika orodha yetu wanafikiwa, 

isipokuwa Spika atakuwa anaita kufuatana na mahitaji.  Kama 

nilivyokwambieni, wale wa mwanzo nimewaita kwa sababu walikuwa lazima 

waende kwenye kikao cha bajeti, lakini wote waliomo humu wamo.   

 

Mheshimiwa Margareth Mkanga, atafuatiwa na Mheshimiwa Salim 

Abdullah Turky.  Muwe na subira Waheshimiwa, utaratibu hauna kubadili sana. 

 

MHE. MARGARETH A. MKANGA: Mheshimiwa Spika, nashukuru kwa kunipa 

nafasi ya kuchangia. Kwanza, nimpongeze Waziri, Naibu wake na Watendaji 

wote. Wizara hii ina mambo mengi ya msingi kabisa kiuchumi, kazi ni ngumu, 

lakini wanajitahidi ila mafungu ndiyo hata mwaka mmoja sijui kama yataweza 

kutosheleza. 

Mheshimiwa Spika, niungane mkono na wenzangu waliotangulia 

kwamba, Wizara hii ndiyo ambayo inapaswa kushughulika kuona uchumi wa 

nchi hii unapanda vipi.  Nadhani ndiyo wana dhamana hiyo.  Nchi isiyo na 

viwanda wala haiwezi ikafika popote, sasa hawa ndiyo wamepewa dhamana 

hiyo kuendeleza viwanda vidogo, vikubwa, vya kati, ili angalau injini ya uchumi 

isonge mbele. Cha kusikitisha, kila mwaka bajeti inakuwa imeongezewa kidogo, 

kwamba, mwaka huu kuna mabilioni sijui kumi na ngapi, lakini hayatoshi; kwa 

sababu fedha za maendeleo ni shilingi bilioni 78 na wana deni la kufidia 

maeneo ambayo yamepimwa, yamethaminiwa, ambayo Wananchi 

wameambiwa wasiyaendeleze kwenye EPZ na SEZ, huko wana deni la shilingi 

bilioni 117 na huku fedha waliyonayo ni shilingi bilioni 78; jamani mbona 

inachekesha kweli kweli!  Hicho kimoja tu hakiwezekani, achilia mbali 

watakaposonga Liganga, sijui wapi.  Ninashauri kuwa, nchi yetu haina fedha na 

tunasema ni maskini, lakini mimi nafikiri kwamba, hebu tupange vipaumbele 

ndani ya vipaumbele.  Hatuwezi lakini vipaumbele ndani ya vipaumbele, nini 

kitaweza kumsukuma mwenzake ndipo tuanze nacho hicho.  Mimi ninafikiri kwa 

akili yangu hii niliyonayo, viwanda ndiyo vitasukuma wengine; vitaleta fedha 

zitajengwa barabara, tutakuwa na afya njema, tutaelimisha, bila ya hilo mbona 

haiwezekani.  (Makofi) 

 

Mheshimiwa Spika, kwa hiyo, ninaomba sana kwa vyovyote vile Wizara hii 

iongezewe fedha, iweze kusukuma hivi viwanda vya watu binafsi navyo ili tufike 

mahali.  Kwa hiyo, fedha haitoshi hapa, ndiyo hivyo tutapiga tu kelele, lakini sijui 

kama kuna chochote ambacho mwakani kitakuwa kimeongezeka.  

 

Suala la EPZ limesemwa, lakini mimi naumia sana na Kurasini.  Mimi ni 

Mwanakamati wa Wizara hii, nina miaka kama sita hivi, hii EPZ ya Kurasini 

nimeikuta nadhani mpaka tutafika mwakani. 

 

Mheshimiwa Spika, hapa hela iko nje. Wachina walikubali tulipe shilingi 

bilioni 60 hizo, Wananchi waondolewe pasafishwe pale waanzishe mradi wa 

mabilioni, ili hii sehemu iwe ndiyo Guangzhou ya Tanzania. Wamalawi na 

wengine watanunua vitu hapa, badala ya hela ile kuipeleka Uchina.  (Makofi) 

 

Mheshimiwa Spika hapo tumekosa nini?  Hapa walitarajiwa vijana wetu 

25,000,000 na zaidi watapata ajira.  Hii hela naona iko mkononi kwenye 

fingertips hapa.  Serikali ijitahidi pamoja na kwamba kuna Bagamoyo na 

mengine yote hayo.   

 

 

Mheshimiwa Spika, nikienda sehemu ya Taasisi za Utafiti na Udhibiti; nchi 

imeunda hizo Taasisi mbalimbali, lakini nazo hizi tutaendelea kuzilaumu na 

hazifanyi kazi sawa sawa kwa sababu ya ufinyu wa bajeti.  TIRDO ndiyo 

inasaidia ugunduzi wa mambo fulani fulani yanayosaidia wanaviwanda.  TBS na 

wenzake ndiyo wanadhibiti vitu vya hovyo hovyo visiingie nchini, lakini 

inashindikana fedha ziko wapi za kufanyia haya mambo.  Bila udhibiti huo, 

tutaendelea kula vya ajabu, viwanda vitaendelea kutokuwa na sayansi na 

teknolojia inayotakiwa kwa sababu ya hayo. Mashirika hayo watendaji hawapo 

wa kutosha, waliopo wanahenya sana, lakini ajira zao zinakuwa zina matatizo.  

Ninaiomba Serikali, basi wanapoomba maeneo ya ajira, Wizara ya Utumishi 

iangalie vipaumbele ndani ya vipaumbele.  Licha ya Walimu na Waganga, 

lakini na kwingine pia kunahitaji kuwa na wataalamu wanaohitajika. 

 

 

Mheshimiwa Spika, kingine ambacho napenda kukichangia, naipongeza 

Serikali, Liganga na Mchuchuma niliisikia tangu nikiwa mwanafunzi pamoja na 

kwamba, nilikuwa sijaelewa; lakini naona kama kuna mwanga unakuja 

kwamba, maeneo haya yataanza kuendelezwa.  Serikali angalau imetoa 

shilingi bilioni 8.5 za kuendeleza miundombinu ya barabara kusudi vifaa viende 

pamoja na kwamba kuna mchangiaji amesema vifaa vile hata vikienda, VAT 

nayo mbona ni tatizo.  Hawatogomboa kwa hiyo mambo yatabaki vilevile.  

Ninaomba katika masuala kama haya ya viwanda vikubwa vikubwa 

vinapoanza na vya Mtwara vitakapokuwepo huko, Wananchi waandaliwe 

kutumia fursa za maeneo haya. Nikiwa na maana gani? Wizara zinazohusika 

kufundisha watu masuala ya hoteli, ujenzi wa nyumba bora, yaani angalau 

Wananchi hapa washirikishwe kwa kupewa fursa na kufundishwa na kusaidiwa 

na Serikali kuwezeshwa kutambua mambo haya.  Kilimo, upandaji bora wa 

kabichi, chikichi na nini sijui ambapo kabichi hizo na kuku hao wataenda 

kutumika.  Tunalaumu wakija hawa wageni wanatoa vitu vyao nje; sasa hapa 

Wananchi wetu tumewaandaa vipi kutengeneza hivyo vitu visafi vinavyotakiwa 

na hao wawekezaji jamani? 

 

Waandaliwe Wananchi watumie hizi fursa ili na wao waweze kufaidika, 

uchumi utaongezeka fedha watapata, maisha yataboreka katika maeneo 

hayo; na kodi watalipalipa hawa hata hawa wadogo, watalipalipa fedha 

ambazo zitaongeza kodi yetu. 

 

Mheshimiwa Spika, kingine ambacho nilikuwa nakifikiria, Serikali kwa 

pamoja, Wizara yetu hii ya Viwanda na vinginevyo, waangalie utengaji wa 

maeneo ya kufanyia biashara mijini.  Tuna wafanyabiashara wadogo wadogo 

ambao wanahangaishwa kweli kwenye miji yetu.  Tunataka miji iwe safi, lakini 

tumetenga vipi kuwaweka mahali ambapo nao wanaweza wakafanya 

biashara? 

 

Kwa hiyo Wizara yetu, TAMISEMI na Wizara zingine zote zinazohusika kama 

Serikali, hebu tulione hili kusudi Wananchi wetu wanaokimbizwa kimbizwa, 

wakiwemo wenye ulemavu, kuvunjiwa vibanda, alikopa hawezi hata kulipa 

tena lile deni kwa sababu vyombo vile vimechukuliwa na Manispaa na nani, 

jamani ni matatizo na tunajitafutia manung‟uniko ambayo hayana sababu. 

 

Mheshimiwa Spika, mwenzangu amezungumza vizuri tu katika maeneo 

fulani, lakini nimesikitishwa kidogo na Waziri Kivuli, amezungumzia zaidi Kigoma 

tu.  Sasa haya mambo yanapaswa kuizungumzia nchi kwa ujumla wake ili 

Wananchi wote waweze kufaidika, igawiwe Kigoma, Sumbawanga, Mtwara au 

Masasi na sehemu nyingine, ni kwa manufaa ya wote.  Kwa hiyo, 

tunapokumbusha Serikali nini cha kufanya, tujitahidi kugusia kila mahali kuliko 

kugusia mahali pamoja. 

 

Mheshimiwa Spika, naunga mkono hoja.  (Makofi) 

 

SPIKA:  Ahsante.  Nilisema nitamwita Mheshimiwa Salim Abdullah Turky!   

 

MHE. DAVID Z. KAFULILA:  Mheshimiwa Spika, taarifa. 

SPIKA:  Mheshimiwa, naomba ukae chini tafadhali. 

 

MHE. DAVID Z. KAFULILA:  Naomba nitoe taarifa kwamba, nimezungumzia 

Urafiki siyo Kigoma!   

 

SPIKA:  Nimemwita Mheshimiwa Turky, naomba uongee. 

 

MHE. DAVID Z. KAFULILA:  Natoa taarifa. 

  

SPIKA:  Utoke tu. 

 

MHE. SALIM ABDULLAH TURKY:  Mheshimiwa Spika, nami najumuika siku ya 

leo kuchangia Wizara hii, naomba ni-declare interest, kwa sababu kazi yangu ni 

biashara na viwanda, mchangiaji wa mwisho aliyepita alizungumza watu 

wakiwa wanazungumza maeneo ya Kigoma na nini, naomba wakiwa 

wanasimama wawe wana-declare interest kama mimi, kwa sababu kama 

Kigoma inawahusu .. 

 

 

SPIKA:  Naomba uendelee na hotuba yako. 

 

MHE. SALIM ABDULLAH TURKY: Ahsante sana.   

 

Mheshimiwa Spika, naomba nianze na viwanda vya saruji vya nchini.  

Tanzania tulikuwa na viwanda vitatu vya saruji; cha Twiga, Simba na Tembo, 

kwa maana ya Tanga, Mbeya na Dar es Salaam.  Viwanda hivi vilikuwa vya 

Serikali na vilitaifishwa, lakini hadi leo uzalishaji wake bado haujawa imara.  

Viwanda hivi vya saruji vina njia mbili za kuzalishia; kuna sehemu moja unaanza 

na kiln kwa maana unachukua yale mawe unayachoma, unaunganisha na 

madini mengine mle ndani, unapata kitu kinaitwa clinker.  Kwa hiyo, 

mnapotembelea kwenye viwanda vya saruji mnapoona moshi unatoka juu ni 

yale mawe ambayo yanachomwa. Halafu kuna viwanda sehemu ya pili 

ambavyo vinaitwa grinding units, hivyo ndiyo viwanda ambavyo tunavianza sisi 

kama mlisikia Kisarawe, hicho ni kiwanda changu.  Kwa hiyo, sisi tunaagiza 

clinker kutoka nje. (Makofi)  

 

Mheshimiwa Spika, sasa hivi viwanda ambavyo vimetangulia hawana 

uwezo wa kuzalisha clinker zaidi ya kuweza kutuuzia sisi.  Kwa hiyo, sisi 

tunalazimika kuagiza clinker kutoka nje na kwa bahati nzuri clinker ni semi 

finished product, inakuwa charged 10%. Sasa ninachoomba Mheshimiwa Waziri 

wa Biashara aliangalie hili, kwamba, raw material yenyewe nchini haipo na hivi 

viwanda havina uwezo.  Bahati mbaya hivyo viwanda vyenyewe pia baadhi 

wanaagiza clicker kutoka nje.  Sasa tunapoweka hii 10% kwa viwanda vyetu 

ambavyo ni vidogo vya milioni tano au sita, kwa sababu viwanda vya saruji 

thamani yake ni shilingi milioni mia moja na hamsini na zaidi.  Sasa tunaomba na 

sisi wazalishaji wa saruji nchini, hii clinker nayo iondolewe 10% ili tuweze 

kushindana na hawa watu ambao wanachoma mawe hapa nchini, kuwe na 

fair play sawasawa.   

 

 

Hilo la kwanza ninamwomba Mheshimiwa Waziri, alifanyie kazi na kuna 

ushahidi wa mambo kama hayo waliyafanya tayari yapo; kuna viwanda vya 

sabuni ambavyo wanatumia labsa, raw material ambayo pia inatozwa 10%, 

lakini kwa kuangalia viwanda vya kati na vidogo, Serikali imeweza kuweka zero.  

Ninaamini na hili pia litawekewa zero ili viwanda vya saruji na hasa ukichukulia 

kuwa saruji ni uti wa mgongo wa kila Mwananchi, anataka kuishi katika nyumba 

na anataka kujenga kwa uwezo mdogo. Kwa hiyo, tunaamini hili litasaidia sana. 

Tukitoka huko, ninaomba nichangie kuhusu viwanda vya maji.  Viwanda 

vya maji vilikuwa vikizalisha maji ya plastiki, tunaita viroba vya maji, vilipigwa 

marufuku nchini.  Leo cha kushangaza viroba vya ulevi vinauzwa na tena 

vinazagaa hovyo na vina mihuri ya TBS! Sasa sifahamu hawa waliruhusiwa kwa 

nini na Maji yalikatazwa kwa nini na wakati viroba vile pia vinazagaa na hakuna 

recycle yoyote inayofanyika ya plasitiki zile?  Bahati mbaya zaidi, viroba vile 

unaweza ukapiga sindano, ukaweka ulevi unaoujua wewe ndani ukibinya maji 

hayarudi tena juu. Kwa hiyo, ni hatari kwa vijana wetu na hasa ukichukulia 

vijana wetu katika mashule sasa hivi wengi sasa wanakutolea viroba.  Ukienda 

kwenye vioski vya sigara kila mahali wanauza viroba; kwa kweli kuna hatari ya 

nchi hii kuwa walevi kwa kupitia viroba hivi.  Ninaomba Serikali ipige marufuku 

mara moja hili.  (Makofi) 

 

La tatu, ni viwanda vyetu vya sukari.  Tunashukuru viwanda vya sukari 

vipo, vinafanya kazi vizuri, lakini tuna tatizo moja na tujiulize Watanzania; kama 

tunakumbuka hivi viwanda kila mwaka wakati wakifunga kila wanapofungua 

kiwanda unakuta shilingi 4,000 mpaka 5,000 bei ya sukari ilikuwa ikiongezeka kila 

leo hapa, lakini uzalishaji hauongezeki.  Kawaida ya mzigo kama ukiwa 

haupatikani bei inaongezeka.  Tusisahau hapa tulishawahi kununua sukari mfuko 

wa kilo 50 mpaka 150,000, kwa maana ilikuwa ikiuzwa mpaka 3,000 kwa kilo.  

Leo ninaishukuru sana Serikali yetu kwa kutoa vibali vya kuagiza sukari na 

kusamehe ushuru.  Ushuru uliotajwa hapa wa bilioni mia moja na kitu, hiyo siyo 

figure sahihi, kwa sababu sukari sukari kwa taarifa yenu ndugu Wabunge, 

imewekewa protection ambayo haijawahi kutokea Duniani.  Unai-protect sukari 

au viwanda vinakuwa protected kuliko viwanda vyote vya hapa nchini, kwa 

maana ukiagiza sukari nchini, lazima ulipe 100%, ukiwa sukari umenunua kwa 

Dola 1,000 basi na ushuru wake ni Dola 1,000 kwanza, halafu ulipe na VAT ya 

18%. Hiyo biashara itakuwa haiwezekani wala watu hawawezi kuimudu. 

Mheshimiwa Mwenyekiti, kwa hiyo ile figure iliyotolewa pale ilikuwa 

inatakiwa itolewe figure ambayo ni halisi kwa importation ambayo ni 25%.  

Ninaishauri Serikali bora iweke figure ya 25%, kama viwanda vyote vinalindwa 

25% kwa nini sukari ilindwe zaidi? Kama ni ushindani huo ndiyo utafanya 

Wananchi waweze kununua bidhaa kwa urahisi.  Unapoweka 100% ina maana 

huyu mzalishaji wa sukari atapanga bei anayotaka yeye, umemlinda kupita 

kiasi.  Kuna hatari ya kuja kufanyika curtail ya viwanda hivi, bei ya sukari ikawa 

inaonekana siku zote iko hapohapo na tayari kitu hicho kipo; kwa sababu 

ukiangalia bei ya sukari siyo tofauti Moshi, Kilombero wala Kagera. Kila mahala 

bei ya sukari ni hiyohiyo na uzalishaji wake na jiografia yake ni tofauti; kwa hiyo 

inakuwaje vitu kama hivi?  

 

Kwa nini miaka yote wamekabidhiwa viwanda hivi mpaka leo 

hawajaweza kujitosheleza kwa tani ambayo ni 90,000 tu?  Wanashindwa kwa 

nini? Hii ni kwa sababu sukari kila ikipungua bei ikiwa haipo sokoni bei inapanda, 

lakini Serikali ilipotoa amri ya kupunguza bei na kuweka 10% kodi, ndiyo maana 

sukari wanaweza kushindana na waagizaji wa nje.  Ukiweka hiyo hiyo 25%, basi 

sukari kuagizwa nje haiwezekani ndugu zangu, kwa sababu bei ya sukari nje ni 

ghali na ukiweka ushuru huo ni sawasawa na kuuza mfuko shilingi 100,000, 

ambayo ni shilingi 2,000.  Kwa hiyo, ninaiomba Serikali hilo walitazame vizuri.  La 

tatu, sijui kama ni mahali pake hapa, lakini kama Wizara ya Viwanda na 

Biashara na biashara ya hoteli ni za kwenu, kuna tatizo moja sugu sana katika 

hoteli zetu; ninaomba kama siyo Wizara hii basi Wizara inayohusika lirekebishwe 

mara moja.  

 

 SPIKA: Kengele imegonga Mheshimiwa.  

 

MHE. SALIM HASSAN ABDULLAH TURKEY: Mheshimiwa Spika, ninaunga 

mkono hoja kwa nguvu zote na ninapongeza Waziri kwa Hotuba yake nzuri.  

(Makofi) 

 

SPIKA: Mheshimiwa Kitandula!   

 

MHE. DUNSTAN L. KITANDULA: Mheshimiwa Spika, ninakushukuru kwa 

kunipa fursa hii na mimi nichangie Hotuba ya Waziri wa Viwanda, aliyoiwasilisha 

leo.  Kwanza, niwapongeze Wizara ya Viwanda, kwa kazi kubwa pamoja na 

tatizo kubwa la ufinyu wa bajeti iliyopo.  Mpaka tunapozungumza, bajeti 

tuliyoidhinisha mwaka jana, imetoka kwa 56% tu mpaka sasa.  Hili ni tatizo 

kubwa kwa Wizara ya kimkakati kama hii ya Viwanda, ambayo ndiyo 

tunaitegemea kukuza uchumi katika Taifa letu.  (Makofi) 

 

Mimi nitajielekeza katika maeneo mawili na muda ukitosha nitaendelea 

sehemu nyingine.  Nizungumzie Shirika la TBS. Taasisi hii ina jukumu kubwa sana 

la kuwahakikishia Watanzania, usalama wa bidhaa wanazotumia.  Usalama wa 

maisha yetu unategemea sana ubora wa bidhaa tunazozitumia.  Kwa bahati 

mbaya sana, Taifa letu ni Taifa ambalo limejenga utamaduni wa kuthamini zaidi 

bidhaa kutoka nje dhidi ya bidhaa tunazozalisha wenyewe. Sasa kwa Taifa 

ambalo lina utamaduni wa namna hii, lazima lijiwekee misingi ya uhakika ya 

kudhibiti ubora wa bidhaa zinazoingia katika nchi. Ninayasema haya nikijua 

kabisa, kwa sababu mimi ni mtaalamu wa masoko; tatizo ni kubwa katika nchi 

yetu la bidhaa zisizo na ubora.  Chombo tulichokikabidhi jukumu la kulinda 

ubora wa bidhaa ni TBS. Kwenye Taarifa yetu tumeonesha kwamba, kuna 

uhaba mkubwa sana wa wafanyakazi katika Taasisi hii.  Mpaka sasa Taasisi hii 

ina wafanyakazi 188, lakini mahitaji ni kuwa na wafanyakazi wa ziada 517. 

Wamepewa ridhaa ya kuajiri watendaji 45 na katika mwaka huu wa fedha 

wanatarajia kuajiri wafanyakazi 80.  Namba hii ni ndogo sana, haitoshi 

kutuhakikishia usalama.  (Makofi) 

 

Tukisema hivi watu hawaezi kuelewa magnitude ya tatizo, labda 

tukiliweka kwa njia hii watu wanaweza kuelewa; hivi tunavyozungumza, hatuna 

wafanyakazi katika Mpaka wetu wa Tunduma. Maana yake, bidhaa zinaingia 

pale bila kuangaliwa ubora.  Hivi tunavyozungumza, Mpaka wetu kule 

Kasumulo hakuna Wafanyakazi wa TBS; maana yake hatudhibiti ubora wa 

bidhaa zinazoingia pale.  Kule Mtambaswala hali kadhalika. Mutukula 

hivyohivyo.  Kibaya zaidi, kwenye ICDs zetu zote tuna wafanyakazi mmoja 

mmoja tu; hali ni mbaya. Lazima tufanye jitihada ya kuhakikisha kwamba, 

tunaongeza wafanyakazi katika maeneo haya.   

Mheshimiwa Spika, eneo la pili ni EPZA. Taifa hili lina tatizo makubwa sana 

la matumizi ya fedha nje ya bajeti; na hili limekuwa ni kikwazo kikubwa cha 

kupeleka fedha za maendeleo katika maeneo mbalimbali ya Wizara zetu.  

Wakati umefika sasa tujitathmini tuje na mikakati itakayotuhakikishia kwamba, 

tunapopanga fedha za maendeleo ni lazima ziende.  Eneo la Kurasini lile 

limesemwa hapa kwamba, tunahitajika sasa hivi kuwekeza bilioni hamsini na 

tatu ili tuweze kuvutia uwekezaji wa bilioni mia sita; hivi hatulioni hili? Hatuoni 

faida yake kiuchumi?  

 

Eneo la Bagamoyo hali kadhalika na maeneo mengine ya uwekezaji, 

tunatakiwa bilioni mia moja na kumi na saba, tumetenga bilioni sitini; 

haiwezekani.  Hatuwezi kutenga bajeti hapa za mishahara, lazima tutenge 

bajeti za shughuli za maendeleo. Mfano mzuri tu ni pale Mchuchuma, 

tumeweza kutoa bilioni nane zile tunavutia uwekezaji wa dola milioni mia tatu. 

 

(Hapa kengele ililia kuashiria kwisha  

kwa muda wa mzungumzaji) 

 

SPIKA: Ninaona kengele yako imegonga na kama kuna mwingine dakika 

hazitoshi.  Tutakaporudi nitawataja wafuatao; kuna Wajumbe wa maeneo 

yanayolima Pamba, ninasikia watakuwa na kikao chao saa hizi saa saba na 

nusu kwenye Ofisi ya Waziri wa Kilimo na Mifugo, ambayo ninasikia ipo karibu na 

VETA.  Kwa hiyo, maeneo yale yanayolima pamba ndiyo kuna kikao cha leo 

saa saba na nusu. 

 

Tukirudi wafuatao wajiandae; yuko Mheshimiwa Omar Rashid Nundu, 

Mheshimiwa Gaudence Cassian Kayombo, Mheshimiwa Lucy Owenya na 

Mheshimiwa Hatibu Said Haji.  Hawa nimewataja lakini Mwenyekiti anaweza 

kuwataja kwa namna ambayo ataona inafaa. 

 

Waheshimiwa Wabunge, sasa ninasitisha shughuli za Bunge mpaka saa 

kumi jioni.  

 

(Saa 6.55 mchana lilisitishwa hadi saa 10.00 jioni) 

Saa 10.00 jioni Bunge  lilirudia 

 

Mwenyekiti (Mhe. Mussa A. Zungu) Alikalia Kiti 

 

MWENYEKITI: Waheshimiwa Wabunge, mchangiaji wetu wa kwanza jioni 

hii atakuwa Mheshimiwa Omari Rashid Nundu. Ajiandae Mheshimiwa 

Gaudence Cassian Koyombo.  

 

MHE. OMARI RASHID NUNDU: Mheshimiwa Mwenyekiti, nakushukuru kwa 

kunipa nafasi hii. Kwanza nianze kwa kuwapongeza wote ambao waliongea 

asubuhi kwa mawazo yao chanya katika suala hili zito sana. 

 

Mheshimiwa Mwenyekiti, hotuba zote na sote tunatambua kuwa 

mchango wa biashara na viwanda katika kukua kwa uchumi wa nchi yoyote 

duniani ni jambo la muhimu sana. Sasa Wizara inavyokuwa imejipanga kama 

ilivyojipanga na kutueleza mambo mengi ambayo wanayafanya, sisi tunapata 

faraja sana. Lakini ukweli ni kuwa yanayofanywa hayatoshi, kuna mengi ya 

kufanya ili tuweze kupiga hatua. 

 

Ninaunga mkono Wizara inaposema inabidi tuanzishe viwanda vingi. 

Tatizo ni kuwa juhudi zinazofanyika hazitoshi! Tunaposema tunahamasisha sekta 

binafsi, tujiulize ni sekta binafsi ipi tunayoihamasisha, ni hii ya wazalendo au ni ya 

wanaotoka nje ya nchi yetu? Tusipozalisha wazalendo wa kuweza kuwa na 

uwezo wa kuwekeza katika sekta hii kubwa, siku zote watu wa kutoka nje ndiyo 

watakuja kuwekeza na watatuwekea conditions zao. Ndiyo maana unakuta 

asilimia wanazochukua kwa vitu ambavyo wanaanzisha ni kubwa sana. 

 

Mheshimiwa Mwenyekiti, sasa hii lazima ibadilike, na katika kubadilika hili 

ni lazima wazalendo wawezeshwe. Tunawawezesha vipi? Mwezi August na 

September nilitembelea viwanda 43 Tanga kuangalia nini kinaendelea! Lakini 

kikubwa na wakati ule ndiyo tulikuja na excise duty na vitu kama hivyo. 

Baadaye tu nikakuta baadhi ya viwanda tayari vinaanza kufunga vilago kwa 

sababu havikuweza kufanya kazi kwa bei ambazo zilikuwa zinaweka kwenye  

hifadhi zao. Hapa naongelea kama kiwanda cha Podea ambacho ni cha 

kwanza kwa viwanda vya vipodozi nchini. Mwezi Juni mwaka jana, kiliuza shilingi 

bilioni 1.3. Lakini baada tu ya excise duty kuongezwa mauzo yakapungua 

mpaka shilingi milioni 800.  

 

Mheshimiwa Mwenyekiti, sasa ni lazima tufanye yale ambayo 

tunawafanyia wageni kwa Watanzania wenyewe, tuwape tax holiday. 

Tumeambiwa 99.3% ya viwanda ni viwanda vidogo na takwimu za kidunia 

zinaonyesha kuwa viwanda vikianzishwa 80% ya viwanda vinakufa ndani ya 

miaka 5 na hivyo ni viwanda ambavyo vinawezeshwa. 

 

Sasa unapokuwa mtu kabla hajauza chochote bado unamkata excise 

duty, hajauza, anapata hasara unamkata kodi, akienda kukopa benki ni 24% ya 

riba! Sasa hivi vitu lazima visawazishwe kama kweli tunataka hawa wapige 

hatua. Tusipofanya hivyo, hakuna viwanda ambavyo vitaendelea. Kwa hiyo, hili 

naona litiliwe mkwazo. 

 

 Mheshimiwa Mwenyekiti, na kubwa ni kosa ambalo tulilifanya kuwa 

hakuna benki ya kibiashara ambayo ni ya Serikali. Nchi zote zinakuwa na benki 

za kibiashara za Serikali ili ziwe vichocheo vya kupunguza riba ili na wengine 

nao wapunguze riba hiyo. Mtu anaenda kukopa, riba ni kubwa hawezi kuilipa, 

kiwanda kinakufa halafu mnategemea viwanda vitaongezeka, vitaongezeka 

vipi! 

 

Hapo hapo wanaotoka nje wanapewa tax holiday! Watu ambao wala 

hawahitaji. Mtu anakuja kuanzisha hapa hoteli kubwa tu na anazo nyingi 

duniani, hahitaji hela za hapa ili hoteli yake iendelee. Na hata hivyo anavyotoza 

kwenye nyumba vile lazima hoteli ile itaendelea, lakini huyu anapewa tax 

holiday. Huyu anaanzisha kiwanda cha maji, hajauza hata chupa moja ya maji 

ndiyo unakuta matatizo yote ya kumfanya asiendelee yanakuwa hapo. Hizi tax 

holiday ziondolewe. Ziondolewe, maana tusiwe tunasema maneno tu, 

tunaweza kupiga maneno tu. Umefika wakati sasa maneno yakae kando, 

vitendo vifanye kazi.  

Mheshimiwa Mwenyekiti, tumeongelea viwanda ambavyo wamechukua 

watu kwa kuvidhoofisha, mpaka leo viwanda vile vipo tu havifanyi kazi. Tanga 

kule vimejaa chungu mzima. Tunapongelea fertilizer kwa mfano pale yaani 

inakuwa kama tunaongea maji tu, na tunayajua mliyoyafanya, tunajua 

mlivyopewa pale fertilizer, vitu ambavyo ni physical, vipo mlivyopewa kutoa 

viwanda vile, ondoeni mawazo hayo msitupeleke mahali mpaka tukayasema 

haya hapa. Mnapewa vijijumba, watu wazima ovyo! Mnapewa kijijumba halafu 

mna dhalilisha nchi hapa. 

Muyafanye hayo! Muende viwanda virudi vifanye kazi. Tanga peke yake, 

asubuhi kuna ndugu yangu ametaja chungu mzima hapa, viwanda ambavyo 

mwanzo vilikuwa vinaonekana kabisa vinaitoa nchi yetu kwenye matatizo. 

Viwanda vya chuma, viwanda vya cement, viwanda vya fertilizer, viwanda vya 

nguo, wakati mmoja vilikuwa 24 vikaendelea mpaka vikabaki viwanda viwili tu. 

 

Sasa badala ya kupigana sana kuanzisha viwanda vipya, na vile vya 

zamani navyo pia viwekewe mikakati ya kuweza kufanya kazi. Wanapokuja 

watu kutaka kuwekeza tuangalie vizuri. Mimi nilipokuwa SADC niliishi kule miaka 

kumi na moja na siku zote nilikuwa napita Johannesburg. Kulikuwa na Mjapani 

mmoja ametunga kitabu anaita Five Quadrants, anaitwa Robert Kiosaki, kile 

kitabu kilikuwa hakikai Johannesburg Airport. Nikija huku nilikuwa naona yale 

yaliyokuwa kwenye kitabu cha Kiosaki ndiyo yalikuwa yakifanyika hapa.  

 

Mheshimiwa Mwenyekiti, wale wanakwenda mahali kwa watu waliolala, 

wanachukua mali zao, wanatumia mali zao halafu wanajineemesha, ndiyo 

yanayotokea kwa watu wanakuja. Wanakuja watu hapa mtu anachukua ardhi 

anapewa asilimia kubwa ya hisa za ardhi, hajatoa senti tano hata moja, 

Mwenyekiti ni yeye, halafu hawekezi chochote anapiga maneno tu, tunakaa 

nao. Tuangalie hayo. 

 

Mheshimiwa Mwenyekiti, tunahitaji watu wa kutoka nje kuja kuwekeza, 

lakini hakuna nchi hata moja ambayo haina misingi ya kuwa watu wawekeze 

kiasi gani. Amerika kwenyewe kunako tudanganya, walipotaka kuuza mashirika 

ya ndege, huruhusiwi kununua zaidi ya asilimia 15 kutoka nje ya Amerika. Sasa 

hapa tunafanya nini? Tunasema hatuna uwezo fine, lakini tuwe tunatafuta ni 

watu gani ambao tunaweza kuwaruhusu kuwekeza kwa asilimia kubwa na ni 

watu gani ambao watuwezi kuwaruhusu kuwekeza kwa asilimia kubwa kwa 

kuona kuwa watatulangua. Lakini pia kama walivyofanya watu wengine, Kenya 

walifanya hivyo kwamba mtu akitaka kuwekeza basi ashirikiane na wazalendo 

ili tujue hata zile asilimia ambazo kampuni imepewa na wazalendo wamo 

ndani.  

 

Mheshimiwa Mwenyekiti, nataka kumalizia kuwa hatuwezi kupiga hatua 

yoyote kama hatuna viwanda. Hatuwezi kupiga hatua yoyote kama hatuna 

biashara! Tukiendelea hivi hata toothpicks zinatoka nje ndiyo zinauzwa hapa, 

hatuwezi kwenda. Vijana wetu watabaki barabarani kuuza ma-toy, ukifika pale 

unaona uchungu wanavyokufuata ili ununue toy, ununue nepi ambayo 

imetengenezwa nje.  Kwa hiyo, wakati wa maneno umekwisha sasa ni wa 

kawati wa vitendo. Wananchi wawezeshwe inavyowezekana kupiga hatua, 

Viwanda… 

 

MWENYEKITI: Nakushuru sana Mheshimiwa Nundu, Mheshimiwa Kayombo! 

Jiandae Mheshimiwa Lucy Owenya. 

MHE. GAUDENCE C. KAYOMBO: Mheshimiwa Mwenyekiti nakushukuru. 

Mimi nianze kumshukuru Mwenyezi Mungu kwa kutupa nafasi siku ya leo ya 

kuongea juu ya Wizara yetu ya Viwanda na Biashara. Lakini pia nimpongeze 

Mkuu wetu wa Mkoa Mheshimiwa Mambungu na DC wangu Senyi Ngaga na 

Mkurugenzi wake kwa kazi wanayochapa kule Mbinga. Lakini pia nimpongeze 

Afisa Elimu wetu ndugu Mkali pamoja na wadau wa elimu Mbinga kwa 

kuandaa mpango mzuri wa elimu mpaka wa kapata kombe hapa Dodoma 

wiki iliyopita. Lakini pia nimpongeze Mtendaji Mkuu wa Tancoal ndugu Tan kwa 

mabadiliko ambayo ameanza kuyafanya kule kwenye Mgodi wa Makaa ya 

Mawe, hasa kwa kuwapa chakula kizuri zaidi wale wafanyakazi. Natarajia 

ataenda zaidi kwenye mimshahara na mambo mengine ya kuweza kuwapa 

motisha wale wafanyakazi kufanya kazi vizuri zaidi. 

 

Mheshimiwa Mwenyekiti, lakini nataka kuongelea juu ya Mradi wenyewe 

wa Ngaka. Hii ni Wizara ya Viwanda na Biashara na viwanda vinahitaji umeme 

na biashara inahitaji umeme. Kule Ngara kuna makaa ya mawe na mission 

statement ya TAMCO inasema hivi, naomba kunukuu: “Tancoal mission is to 

develop a profitable long term thermo-coal energy project at Ngaka to 

generate power and develop employment and training opportunities for 

Tanzanian people.” Hii ndiyo dhima yao. Lakini kwa miaka mitatu sasa 

yamekuwa majadiliano kati ya Tancoal na TANESCO na hayo majadiliano 

hayajazaa matunda mpaka leo. Kwa maoni yangu sijaona Wizara inafanya nini, 

kuona kwamba haya majadiliano yanakwisha wanaingia mkataba wa uuzaji 

wa umeme kati ya Tancoal na TANESCO ili tuweze kupata umeme kule Mbinga 

Vijiji vyote na Mkoa wa Ruvuma. 

 

Sasa hivi Mkoa wa Ruvuma pale Songea kila siku umeme hamna kwa 

sababu yale majenereta ni mabovu na diesel inakuwa shida sana kupatikana. 

Lakini makaa ya mawe yapo, yanasafirishwa kila siku. Tumeambiwa hii ni 

kampuni ya Serikali, lakini Serikali hiyo hiyo haichukui hatua yoyote 

inayoonekana kuona kwamba mtambo huu wa kufua umeme unajengwa pale 

Ngaka. Maombi yangu ni kuona Wizara imefanya hivyo. Lakini pia ningependa 

kumuomba Waziri atembelee kule haraka inavyowezekana ikiwezekana baada 

ya bajeti hii, ili aweze kujionea changamoto zinazotokea kule, moja wapo ni 

hiyo ya umeme, lakini ya pili ni fidia. Kundi la kwanza la wananchi walilipwa 

fidia, lakini wanalalamika kwamba ile fidia walipunjwa na ukiangalia ni kweli, 

Mkuu wa Mkoa ameunga mkono amesema Serikali itawashika mkono. Mpaka 

leo jambo hili halijafanyika na bado kuna chokochoko za chini, kuna wakati 

walipigwa mabomu, sasa tunangoja sijui tupige mabomu ya pili ndiyo tuweze 

kulipa, mimi sielewi! Lakini nilitaka kuona kwamba Waziri anaweza akanusuru 

hali hii kwa umakini ninaoona anao ili hili jambo lisiweze kutokea. 

Mheshimikwa Mwenyekiti, pili, kero nyingine ni barabara. Barabara ile 

yote Rwanda mpaka Ntunduwalo kwenye Mgodi, wananchi walio pembeni 



Nakala ya Mtandao (Online Document) 

172 
 

nyuma zao zina nyufa. Ingefaa wale wananchi waangaliwe walipwe fidia yao ili 

waweze kurudhika kama Watanzania. Lakini pia kutoka Kitai kwenda Rwanda 

hiyo ni barabara ambayo makaa ya mawe yanapita, kote huko ni vumbi 

wananchi walio pembezoni mle wote wana vifua, wanakohoa na afya zao ziko 

hatarini. 

 

Mheshimiwa Mwenyekiti, mgodi huu kiuchumi una maana, lakini mtu ni 

bora zaidi kuliko makaa ya mawe. Kwa hiyo, mimi pendekezo langu ni kwamba 

Wizara ipime, kama inaona watu hawa ni bora zaidi, basi wajenge barabara hii 

kwa kiwango cha lami. Kama watashirikiana na wawekezaji, kama 

watashirikiana na Wizara ya Ujenzi, lakini kwa hakika barabara hii inahitaji 

kuwekwa lami kwa haraka. 

 

Mimi kama Mbunge sitaweza kuvumilia kuona mateso wanayopata wale 

wananchi kuhusu afya zao yanaendelea. Haitakubalika! Lakini mgodi huu uko 

kule Mbinga, makao makuu ya kampuni yapo Dar-es-salaam, lakini ukiangalia 

sehemu nyingi utakuta makao makuu yanakuwa sehemu ambapo ile activity 

inafanyika. Kwa hiyo, ombi langu kwa Wizara, ingeweza  kuongea na wenzetu 

wa NDC waone utaratibu wa kuanza polepole kuhamisha makao makuu 

yakaanza kujengwa katika eneo la mradi kuliko kuyaweka mbali kwa sababu 

kuna faida zake nyingi na nchi yetu itaendelea kwa haraka. Na Mungu 

ameweka makaa ya mawe pale ili paweze kuendelea, siyo paweze kudidimia. 

Haina mantiki ya kuweka makao makuu Dar-es-salaam. 

 

Mheshimiwa Mwenyekiti, lingine hasa nataka kuhamia kwenye Mradi wa 

Makaa ya Mawe Mchuchuma. Ule mradi umepangiwa two billion na share 

holding ya NDC na wale ndugu zetu Wachina ni 20%, share holding ya Tancoal 

na NDC kule Ngaka ni 30%. Kwa nini kunakuwa na hizo double standards? 

Sehemu zingine watu wanapewa hela, lakini katika miradi mingine Serikali 

inajiondoa kabisa na kwa hivyo Serikali inakosa kabisa nguvu katika mradi huu 

wa Tancoal, haina nguvu kabisa, haina meno yoyote, wala haina mwakilishi. 

 

Mheshimiwa Mwenyekiti, pia kuhusu Chuma cha Liganga, tumeambiwa 

humu na hotuba ya Waziri kwamba kitaanza kuchimbwa. Lakini sioni mipango 

ya namna nchi hii itaweza kutumia chuma hicho. Kinachoweza kuonekana kwa 

haraka ni kwamba kitasafirishwa kwenda China. Na hapa tunahitaji viwanda, 

tunahitaji viwanda vya magari na vya aina hiyo vingi sana. Kwanini tusiweke 

mipango ambayo sasa chuma hiki kitakapokuwa kinachimbwa, kitatumika 

hapa nchini katika viwanda vya magari na viwanda vya aina nyingine. (Makofi) 

 

Mheshimiwa Mwenyekiti, baada ya kusema hayo, mimi nakushukuru. 

Lakini namuomba sana Mheshimiwa Waziri akubali kuja Ngaka haraka, aweke 

utaratibu wa haraka wa kuona kwamba hiyo barabara inawekwa lami na 

kuona kwamba hawa wananchi wanalipwa fidia. Baada ya hapo ndiyo 

nitaunga hoja mkono. Ahsante sana. (Makofi) 

 

MWENYEKITI: Nakushukuru sana. Ahsante. Mheshimiwa Owenya, ajiandae 

Mheshimiwa Khatibu Said. 

 

MHE. LUCY P. OWENYA: Mheshimiwa Mwenyekiti, nashukuru. Ili nchi yetu 

iweze kuendelea inahitaji viwanda na biashara ili uchumi wake uweze kukua. 

Lakini cha kusikitisha Serikali bado haijaona umuhimu wa Wizara hii. Hata 

ukiangalia humu ndani Mawaziri waliopo hapa sasa hivi ni wanne tu, Wizara hii 

ni Wizara mtambuka, anahitajiwa Waziri wa Kilimo awe hapa, Waziri wa 

Uwezeshaji awe hapa, Maji awepo, Waziri wa Fedha awepo, Waziri wa Nishati 

awepo! Lakini waliopo hapa ni Mawaziri wanaohusika na Wizara hii. Kwa hiyo, 

Serikali haijaonyesha jinsi gani inaijali Wizara hii. 

 

Mheshimiwa Mwenyekiti, Mheshimiwa Waziri ameandika hotuba yake 

nzuri tu lakini wanampa bilioni 112 zitatoshaje hizi? Haziwezi kutosha! Na kwa 

sababu Serikali haithamini hii Wizara ndiyo maana hata fedha wanazowapa ni 

ndogo. (Makofi) 

Mheshimiwa Mwenyekiti, naomba nianze mchango wangu na viwanda. 

Nchi za Malaysia miaka ya 1980 zilikuwa kama Tanzania, lakini sasa hivi 

zimeendelea kwa sababu ya Viwanda. Lakini hapa kwetu viwanda vile 

vilivyobinafsishwa sasa hivi vingine havifanyi kazi, kama hotuba ya Kambi ya 

Upinzani inavyosema kwamba kuna viwanda 33 vilivyobinafsishwa havifanyi 

kazi. Tunataka kujua sasa hivi Serikali mtachukua hatua gani kwa vile viwanda 

ambavyo havifanyi kazi mpaka sasa hivi? 

 

Mheshimiwa Mwenyekiti, kwa mfano, kiwanda cha General Tyre Arusha. 

Napenda nimpongeze Mbunge wa Arusha Mjini, Mheshimiwa Godbless Lema 

amekuwa akifuatilia sana kiwanda hiki. Bajeti ya mwaka jana Serikali ilisema 

itatenga shilingi bilioni 9 kwa ajili ya kufufua kiwanda kile, lakini mmewapa bilioni 

mbili tu, sasa kiwanda kile kitafufuka kweli? Tukumbuke kwamba kiwanda kile 

ndicho kilichokuwa kinazalisha matairi bora East Africa, lakini mpaka sasa hivi 

hata kwenye bajeti ya Wizara, Mheshimiwa Waziri ukurasa wa 14 amekitaja 

Kiwanda cha General Tyre lakini hamjawatengea fedha hata kwa mwaka huu. 

Sasa tutegemee nini, kiwanda kile kitafufuka kweli? Kwa hiyo, Mheshimiwa 

Waziri nataka ukija utupe majibu, na zile bilioni 10 walizotoa NSSF kwa ajili ya 

General Tyre watalipwa au inakuwaje? Kwa sababu ile ni michango ya 

wanachama, kwa hiyo tunataka tujue fedha zile zinaishia wapi. 

 

 

Mheshimiwa Mwenyekiti, cha pili ni Kiwanda cha Kibo Match Moshi, sasa 

hivi kimefilisika na kiwanda kile kilikuwa ndicho kiwanda ambacho kinakuza 

uchumi wa Moshi na kuleta ajira kwa ajili ya wafanyakazi wa Moshi. Lakini kwa 

sasa hivi kimefilisika na wale wafanyakazi hawajalipwa chochote mpaka sasa 

hivi. Sijui ni kwa jinsi gani Serikali mnaweza mkatusaidia ili watu wale waweze 

kulipwa mafao yao. Na kiwanda kile kimekufa kwa sababu ya bidhaa fake. 

Sasa hivi vinauzwa viberiti vingi sana fake na vinauzwa kwa bei nafuu sana. Kwa 

hiyo, Kibo Match haiwezi ku-compete na hao watu wanaoleta viberiti kutoka 

nje. Tunaomba Serikali iliangalie hilo.  

Mheshimkiwa Mwenyekiti, hii inaenda sambamba na viwanda vya 

magunia pale Moshi. Mohamed Enterprise alisema atakifufua kiwanda kile, 

lakini ameshindwa kwa sababu ya competition ya magunia kutoka India, 

Mohamed Enterprise yeye akifungua kile kiwanda cha Moshi ina maana 

wananchi wa Moshi watapata ajira na bado Watanzania tutapata kodi. Lakini 

sasa hivi tuna-create kazi kule India. Wanaleta magunia kutoka India kwa bei 

nafuu na huyu mzawa ambaye anazalisha magunia hapa anashidwa kuzalisha 

kwa sababu kodi ni kubwa sana, kwa hiyo hawezi kuingia kwenye ushindani, 

mwishowe sasa vile viwanda pale yamebaki tu majengo tunayaangalia pale 

na tulikuwa tukipiga kelele miaka yote hii, sasa sijajua Serikali ina mkakati gani 

kuhakikisha kwamba vile viwanda vilivyopo Moshi vinafufuliwa. 

 

 

Mheshimiwa Mwenyekiti, kiwanda kingine ni kiwanda mama cha 

Machine Tools. Huu umekuwa sasa kama wimbo wa Taifa. Tangu 2005 nikiwa 

Waziri Kivuli wa Viwanda na Biashara, tumekuwa tunalizungumzia hili, kiwanda 

cha Machine Tools Moshi walisema wanatafuta mwekezaji. Mpaka leo mmefikia 

wapi? Maana kile ni kiwanda mama ambacho ni cha kuzalisha viwanda 

vidogo vidogo. Wananchi wa Moshi wanauliza kile kiwanda kitafufuliwa lini?  

 

 

Mheshimiwa Mwenyekiti, naomba sasa nizungumzie Soko la AGOA. 

Wenzetu Wakenya wamewekeza sana kwenye viwanda, wamefaidika na dola 

milioni 292.8, sisi Tanzania tumefaidika na dola milioni 11.8. Hii inatokana na sisi 

kutokuwa na viwanda. Lakini tukiweza kuwawezesha SIDO, mimi napenda 

niwapongeze SIDO, wamejitahidi sana kuhakikisha kwanza viwanda vidogo 

vidogo vinafanya kazi, lakini tuwawezeshe zaidi waweze kwenda kila Wilaya. 

Mfano, kule Tanga tuna matunda mengi sana, vitu vinaweza kuwa processed 

kule, kuna nyanya nyingi zinaozea chini, kuna machungwa, machenza, 

mananazi. Ile Del Monte inakuja inanunua mazao shambani, wanawanyonya 

wakulima, wanapeleka Kenya wanaturudishia sisi juice. Kwa hiyo, hivi viwanda 

vidogo vidogo vikifunguliwa kule kule kwenye Wilaya vitasaidia sana, kwanza 

vitafanya vijana wasikimbilie mjini, pili watazalisha kule kule na tutapata pato 

katika Taifa letu. 

 

Mwisho kabisa kabla kengele haijanigongea ni biashara ya Wamachinga: 

Wamachinga wamekuwa ni watumwa ndani ya nchi yao. Tunaomba 

Wamachinga wafunguliwe barabara au sehemu za kufanyia kazi. Sehemu zote 

duniani mara nyingi wanafanya hivyo. Inaweza ikafungwa barabara fulani kwa 

ajili ya Wamachinga inakuwa ni siku moja, ni siku moja yao ya kufanya biashara, 

wakafanya biashara zao halafu siku nyingine ikafungwa. Kwa hiyo, na wao 

wataona Serikali inawajali. Sasa hivi Wamachinga wamekuwa kama ni 

watumwa ndani ya nchi yao. 

 

Mheshimiwa Mwenyekiti, mwisho kabisa ni TBS iwezeshwe, haina 

wafanyakazi wa kutosha, wasambae, nchi yetu ni kubwa sana waweze 

kwenda mpaka mipakani kule. Maana wenzetu wa TBS wanasema wanahitaji 

ajira karibu watu 524,000 ili waweze kufanyakazi zao vizuri.  

 

Mheshimiwa Mwenyekiti, tumekuwa tunalalamika kwamba bidhaa 

zinaingia fake, lazima ziingie kwa sababu hawana nguvu kazi. Unakuta nyumba 

zinaungua, vifaa vya umeme ni fake na vitu vingi ni fake mpaka vipodozi ni 

fake, akina mama wanaugua, watu wanapata kansa kwa sababu ya vitu fake. 

Unakuta mtu anaenda kununua mafuta ya kupikia, hebu niambie unaenda 

kununua mafuta ya kupikia ni mafuta ya maji, lakini unaona chini yameganda, 

hayo mafuta ni fake! Tunazidi kupata kansa, watu wetu wanazidi kuugua, 

pamoja na kwamba ni kazi ya TFDA… 

 

MWENYEKITI: Nakushukuru sana Mheshimiwa Lucy, sasa namuita 

Mheshimiwa Khatib na mchangiaji wetu wa mwisho atakuwa Mheshimiwa 

Mpina. 

 

MHE. KHATIB SAID HAJI: Mheshimiwa Mwenyekiti, ahsante kwa kunipa 

nafasi na mimi kuwa mchangiaji wa karibu na mwisho. 

Mheshimiwa Mwenyekiti, katika mchango wangu wa leo nataka 

kuzungumzia maeneo ambayo wenzangu wameyagusa sana. Takribani 

wachangiaji wote…, napenda ieleweke kwamba mimi ni Mjumbe wa Kamati 

ya Uchumi, Viwanda na Biashara, bahati nzuri sana kwenye Kamati yetu ya 

Uchumi, Viwanda na Biashara, hakuna hata Mjumbe mmoja ambaye 

hakugusia masuala haya mawili; suala la mradi wa Kurasini na suala la 

wafanyakazi TBS. 

 

Mheshimiwa Mwenyekiti, suala hili limeongelewa, leo nashukuru 

limeongelewa takribani na wazungumzaji wote. Ni bajeti ya tatu mimi 

nimekuwa nikilalamikia suala la Kurasini. Kinachoniuma mimi zaidi siyo kwamba 

tu tunakosa mradi ule mkubwa ambao ni mradi muhimu wa maendeleo ya nchi 

yetu, lakini kinachonitonesha mimi rohoni ni kwamba tayari wameondolewa 

wananchi katika maeneo yale na hawajalipwa haki zao. 

 

Mheshimiwa Mwenyekiti, Serikali inabidi iangalie vizuri sana katika zoezi 

hili, inapoamua kutaka kuchukua eneo lolote la wananchi kwa ajili ya uwekezaji 

ni muhimu na lazima kuanzia sasa ijiangalie uwezo wake wa kifedha. 

Pasipokujiangalia uwezo wa kifedha, isichukue maeneo ya wananchi kwa 

sababu badala yake inakuwa ni lawama na ugomvi mkubwa sana katika nchi 

hii. 

 

Mheshimiwa Mwenyekiti, watu wale waliokuwepo Kurasini ni watu ambao 

takribani maisha yao yote wanategemea nyumba zao zile kama vitega uchumi 

kwa aina mbalimbali, aidha wanapangisha au kwa shughuli nyingine tofauti. 

Lakini kuondolewa kwa watu wale kumewaletea athari kubwa ya kimaisha. 

Mheshimiwa Waziri kadri ulivyosikia wachangiaji wote juu ya suala hili naomba 

tafadhali sana tuletewe majibu ya kuwapa matumaini wananchi wale wa 

Kurasini ili wajue hatima ya hela zao. 

 

Mheshimiwa Mwenyekiti, tuje kwenye suala la TBS: Nalo nalizungumza kwa 

sababu hakuna mchangiaji ambaye ameacha kuligusia suala hili. Uingiaji wa 

bidhaa siziso na viwango katika nchi limekuwa ni suala la kutisha sana, lakini 

ukifuatilia unaambiwa wafanyakazi wa TBS tunazidiwa na Burundi. Burundi 

ambazo zinatoka Tanzania labda sita ina wafanyakazi wengi kuliko Tanzania na 

ukubwa wote huu. Halfu matokeo yake tunawalaumu TBS kwamba bidhaa fake 

zimetapakaa katika nchi. Hii ni kuwaonea tu, tena nasema ni kuwaonea kwa 

sababu leo hii imetajwa takribani mipaka sita ndani ya nchi ambayo haina 

watendaji wa TBS. 

 

Mheshimiwa Mwenyekiti, katika Bandari ya Dar es Salaam pana 

wafanyakazi wasiozidi 10, yaani hawafikii 10, lakini Bandari ya Mombasa ina 

wafanyakazi 130. Hebu jamani tuangalie hapa sisi wenyewe, Bandari ya 

Mombasa ina wafanyakazi 130, Bandari ya Dar es Salaam ina wafanyakazi 10, 

leo unakuja unalaumu hapa kwamba TBS hawatimizi wajibu, hii ni kuwaonea.  

 

Mheshimiwa Mwenyekiti, nataka niseme kwamba mama unaweza 

kumlaumu kama hapiki vizuri nyumbani, lakini wewe mpelekaji umepeleka 

viungo vizuri vya kupikia unachokitaka? Usitake kula vizuri wakati hukutayarisha 

vizuri. Serikali iangalie kuipa TBS uwezo ili waweze kufikia majukumu, hili jambo ni 

la hatari na ni jambo la kutisha. 

 

Mheshimiwa Mwenyekiti, nataka nizungumzie suala la viwanda vya 

textile: Ndani ya nchi yetu kumekuwa na ombwe juu ya viwada hivi, pamoja na 

uwezo mkubwa wa Viwanda vile kuzalisha ajira nchini na pia kuwasaidia 

wakulima wetu kuuza pamba zao, lakini kumekuwa kuna tatizo kubwa sana. Ni 

vizuri sana kuangalia sera yetu ya viwanda. Kwa sababu leo hii haiwezekani 

wafanyabiashara wanatoka hapa wanakwenda China kununua bidhaa za 

nguo, anatumia gharama ya kukaa kule na kuja kulipia ushuru, lakini bado 

nguo anazonunua India, Malyasia, Bangladesh zinakuwa ni rahisi kuliko nguo 

inayotengenezwa pale Mbagala. Hebu tuangalieni tumejikwaa wapi. Lakini 

nadhani sera ya uchumi ya nchi yetu bado ina mashaka, ni vizuri tukajiuliza 

tumekosea wapi ili tuanze hapo kuondoka kwenda mbele. 

 

Mheshimiwa Mwenyekiti, Ndugu Joseph Mhangwa katika andiko lake la 

“CCM nendeni Butiama mkijua ni patakatifu” alisema hivi, “nchi inakwenda bila 

sera maalum za uchumi, ukiulizwa ujamaa utajibiwa ndiyo, lakini 

kinachoendelea ni ubepari, kisha uliza ni ubepari, utajibiwa hapana kwa 

maana Katiba inatambua misingi ya ujamaa na kujitegemea. Lakini hakuna 

harufu, hakuna misingi ya ujamaa na kujitegemea wala harufu yake. Matokeo 

ni kwamba nchi inaendeshwa bila dira wala ramani, na kwa baharia asiyejua 

bandari aendayo hakuna upepo wa bahari utakaokuwa muafaka kwake”. 

 

“CCM nendeni Butiama mkijua ni patakatifu”. Hii sera ya viwanda 

tuiangalie upya ili tujue kama wenzetu wanafanyaje. India kuna maneno 

wanasema kwamba wanasamehewa VAT katika bidhaa zinazozalishwa za 

nguo ndani ya nchi yao, kuanzia wakulima mpaka bidhaa za ma-wholesaler 

wakubwa wale wanapewa msamaha wa VAT, ili kuviwezesha viwanda vile 

vifanye kazi na kuzaa ajira kubwa. Tunaweza kupoteza VAT lakini tuka-gain 

katika biashara ile kubwa na mapato mengine na kuzalisha ajira katika nchi. Ni 

vizuri tuliangalie suala hili kwa uzito wake. 

 

Mheshimiwa Mwenyekiti, pamoja na hilo napenda kuzungumzia kiwanda 

cha Urafiki. Naelewa matatizo mengine yanayotokea, mimi niseme wazi tu, 

Waziri wetu wa Viwanda na Biashara, huyu mtu ni mweledi na ana uwezo 

mkubwa sana wa kuendesha mambo, lakini tatizo ni bajeti ambayo inabana. 

Sasa mpaka tunavyoongea leo hii amepata 56% ya bajeti yake katika Wizara, 

leo unakuja kumlaumu kwamba hana mafanikio katika Wizara yake, kwa kweli 

wakati mwingine tunapeleka lawama zisizostahiki, na mimi sitaki nimlaumu 

nataka nimpongeze na kumpa moyo, jikaze Inshallah tutafanikiwa. 

 

Mheshimiwa Mwenyekiti, nataka niseme kwamba kiwanda cha Urafiki 

kwa hiyo nia nzuri ya Serikali ya kutaka kukifufua kiwanda kile na kutoa ajira na 

faida kwa Tanzania, walipatiwa mkopo wa dola milioni 27, Serikali yetu ilichukua 

kwa Exim Bank ya China kwa ajili ya kufufua kiwanda kile, lakini kilichoendelea 

pale pesa hizi hazikuzaa kile ambacho kilitarajiwa. Tunataka Mheshimiwa Waziri 

ukija hapa utueleze ni nini kilichotokea, wajanja wachache wamekula dola 

milioni 27 na hakuna chochote kinachoonekana kufanyika pale, na kwamba ile 

nia nzuri ambayo mlikuwanayo ya kufufua kiwanda kile haikuleta faida 

iliyotarajiwa. 

 

Mheshimiwa Mwenyekiti, ni aibu na ni fedheha kubwa sana, kwamba 

zinapotolewa pesa za wananchi kwa ajili ya kufanya jambo fulani kwa ajili ya 

maendeleo ya nchi hii wanatokea wajanja na kwa bahati mbaya sana Serikali 

haiwezi kuwashughulikia na kuona matokeo yake ni nini. 

Mheshimiwa Mwenyekiti, juzi katika maswali hapa Mbunge mmoja alitoa 

pendekezo kwamba hawa wezi na mafisadi wanyongwe, lakini hii Katiba yetu 

inakataa. Mimi nasema ifike pahali wanyongwe. Lakini kama hii sheria ya 

kunyonga ina ukakasi, basi tutumie ile sheria ya kiislamu tena haitupi tabu, kama 

fisadi muislamu kata mkono wa kwanza, kata mkono wa pili, akiingia Bungeni 

kama ni Waziri hana mikono halafu anaulizwa kosa ni nini, huyu ameiba mali ya 

umma! Kwa hiyo wale wengine mtajiuliza mimi nikiiba nitakatwa mkono nitakuja 

humu na vipande kama yeye. Ile sheria sisi haitupi tabu maana kwenye kitabu 

kitakatifu cha Quran hiyo sheria imo wala kwetu haina ukakasi na ninyi wenzetu 

muikubali, na nina wasiwasi kwenye Biblia Mheshimiwa Lukuvi imo pia. Lakini hilo 

sina uhakika. 

Mheshimiwa Mwenyekiti, nataka niseme tu ni vizuri sana sasa Serikali 

ikachukua hatua kwa wale wote wanaoifisidi nchi hii, kwa wale wote…, sasa hivi 

hata Mtanzania aliyopo kwenye mimba ya mama yake ana deni sijui dola 

ngapi wallahi raadhim, hii inasikitisha sana. 

 

MWENYEKITI: Ahsante sana Mheshimiwa Khatib! Namuita Mheshimiwa 

Mpina mchangiaji wetu wa mwisho. 

 

MHE. LUHAGA J. MPINA: Mheshimiwa Mwenyekiti, nakushukuru sana kwa 

kunipa nafasi. 

 

Mheshimiwa Mwenyekiti, kama ambavyo wachangiaji wote 

wamekwishakusema hapa kwamba viwanda na biashara ndiyo uti wa mgongo 

wa uchumi wa Taifa, zaidi ya asilimia 90 ya kodi zote za nchi hii zinatoka kwenye 

viwanda na biashara.  

 

Mheshimiwa Mwenyekiti, lakini kama nilivyosema asubuhi kwamba Taifa 

kwa ujumla halijaona kabisa umuhimu wa viwanda na biashara. Kwenye 

mpango wa maendeleo tumeandika mambo mengi sana ambayo yalihitaji 

kutengewa fedha kwa ajili ya kufufua viwanda, kwa ajili ya kuinua biashara 

hapa nchini, lakini mpaka sasa hivi tunavyozungumza hakuna dalili zozote. Na 

nilikuambia kwamba bajeti ya Viwanda na Biashara ya maendeleo ni bilioni 

78.8 peke yake, fedha za maendeleo. Halafu huku tunawadanganya watu 

kwamba tuna mkakati, tuna mpango, tutafanya nini, na hizi bilioni 78, bilioni 

60.4 ni kwa ajili ya kulipa fidia. Kwa hiyo Wizara nzima ya Viwanda na Biashara 

inabakiwa na bilioni 18, na hizo bilioni 18 zinaenda kwenye mashirika 

mbalimbali.  

 

Mheshimiwa Mwenyekiti, sasa huyu Waziri wa Viwanda na Biashara 

anafanyaje kazi kufufua viwanda nchini? Anafanyaje mkakati wa kuhakikisha 

kwamba nchi hii kuna mazingira mazuri ya biashara? Hivyo, hilo tatizo inabidi 

walione, watu wa bajeti wanatakiwa wajue hilo. Lakini vilevile hata hiyo fidia 

nilisema zinatakiwa bilioni 117, Bunge hili lisikubali kuondoka na fedheha, hao 

wananchi walioondolewa kwenye maeneo yao, bilioni 117 hili Bunge linadaiwa, 

eti tunaenda na bilioni 60! Huu ni mzaha mkubwa kwa wananchi wetu. Na mimi 

naomba kabisa Waziri atakaposimama hapa awaambie Mawaziri wenzake hizi 

bilioni 117 zote zipatikane, tukalipe fidia tuondokane na hao wananchi na kisha 

uwekezaji uendelee. 

 

Mheshimiwa Mwenyekiti, kuna hili suala la kodi, wakati nalizungumza 

nilijua kabisa kwamba Waziri hahusiki nalo, hizi za ada mbalimbali ambazo 

zinatozwa, hizi ni kwa ajili ya maseremala, mafundi wetu wa kawaida kabisa, 

mafundi wa kawaida wa Tunduru, wa kule Meatu wanaotengeneza vitanda, 

ushuru wa Serikali umepandishwa kutoka shilingi 6,000/= mpaka 120,000/=. Huo 

ni ushuru, hajaweka yeye bei zake na gharama za material. Kwa hiyo kitanda 

kilichokuwa kinauzwa 100,000/=, sasa kitauzwa 300,000/=. Je wananchi wako 

wapi wa kumudu gharama hizo? Mbao ni za kwao, za nchini hii hii, za kwao 

wala siyo za wapi, kwanini wanauziwa kwa gharama kubwa namna hiyo? 

 

Mheshimiwa Mwenyekiti, lakini hapa utaleta madhara makubwa, 

maseremala hawa, hakuna mtu atakayenunua vitanda, viwanda hivi vitakufa, 

na huyu aliyekuwa anapata mradi ule hakuna kitakachoendelea, lakini bado 

hata Serikali hawatapata chochote. 

 

Mheshimiwa Mwenyekiti, kuna suala la kupima viwanja na kupata hati. 

Nilisema eneo la mita za mraba 2998 gharama ya kupima uwanja na kupata 

hati ilikuwa ni 298,000/= peke yake, sasa imekuwa 8,320,000/=. Kanuni hizi za 

Wizara ya Ardhi, sasa hivi kweli wananchi kama hata ile 298,000/= walikuwa 

hawana uwezo wa kuipata ili wapate hatimiliki, na sisi tunasisitiza kila leo 

wananchi wapate hatimiliki, wapate mikopo, wakubalike kwenye benki! Sasa 

tunawapandishia kutoka 298,000/= mpaka 8,300,000/=, mwananchi gani 

atakayemudu kupata hiyo hatimiliki? Wananchi watakaa, hakuna 

atakayechukua hiyo hatimiliki na Serikali haiwezi kupata mapato. Sasa wao 

Serikali lazima wawe na uelewano wa pamoja wanapoleta vitu hivi, ni vikwazo 

vikubwa sana katika biashara. 

 

Mheshimiwa Mwenyekiti, suala lingine muhimu kabisa kwa mustakabali 

wa Taifa na ambalo ninamuomba sana Waziri wangu atulie wakati analijibu ni 

mustakabali wa uwekezaji hapa nchini. Nchi hii haikubaliki, mtu anakuja na 

pesa zake tu na mkopo wake wa benki mnakuja kumkabidhi mlima mkubwa 

kama wa Mchuchuma, mnakuja kumkabidhi mgodi mkubwa kama wa Liganga 

eti anachukua 80% zote na sisi kama Taifa tunachukua 20%, haikubaliki hii! 

Miradi ya namna hii ambayo bado haijaingiwa, tunazungumza Liganga na 

Mchuchuma, tunazungumza suala la miradi ya Kurasini, tunazungumza miradi 

ya Bagamoyo, lazima tukubaliane, uwepo mpango na mjadala mpana wa 

Kitaifa ambao utatupeleka kwenye uwekezaji huo. Watu wa Liganga na 

Mchuchuma hawajaanza kuwekeza, kwa hiyo mjadala huu haujafungwa, hii 

ajenda ije kwenye Kamati ya Uchumi, Viwanda na Biashara. 

 

MWENYEKITI: Nakushukuru sana Mheshimiwa Mpina kwa mchango wako.  

 

 

MICHANGO KWA MAANDISHI 

 

 MHE. CECILIA D. PARESSO: Mheshimiwa Mwenyekiti, kwanza 

nawapongeza Wizara kwa kazi mnazofanya japo bado kuna changamoto 

nyingi zinayoikabili nchi katika suala la viwanda na biashara, hivyo jitihada zaidi 

bado zinahitajika.   

 

Mheshimiwa Mwenyekiti, katika hotuba ya Msemaji wa Kambi ya Upinzani 

wa Wizara hii ametaja viwanda vilivyotelekezwa, je, ni lini sasa Serikali itarejesha 

viwanda hivyo na kujiwekea mkakati wa kufufua ili kuongeza uzalishaji na pia 

kuongeza na kukuza ajira? 

 

Mheshimiwa Mwenyekiti, nchi nyingi duniani hukua na kuendelea 

kiuchumi kutokana na kuwa na viwanda vya uhakika vinavyozalisha na kutoa 

ajira. Je, ni nini mkakati wa Serikali kuvichukua, kufufua na kuendeleza viwanda 

hivyo?  

 

Suala la kufufua Kiwanda cha General Tyre - Arusha ni lini suala hili 

litatekelezwa kwa haraka na kwa wakati ili kukuza ajira Mkoa wa Arusha? 

 

Mheshimiwa Mwenyekiti, kuhusu bidhaa fake, kumekuwa na ongezeko 

kubwa sana la bidhaa fake hapa nchini na zisizo na ubora unaotakiwa, 

ongezeko limekuwa kubwa sana na hatuoni mkakati thabiti wa Serikali 

kupambana na bidhaa hizo. 

 

Mheshimiwa Mwenyekiti, Serikali ituambie nini mkakati wa kuhakikisha 

bidhaa fake zinadhibitiwa na kutoendelea kuwepo hapa nchini? Naomba 

majibu ya Serikali dhidi ya suala hili linaloendelea kuwa tishio kubwa. 

  MHE. MARIAM N. KISANGI: Mheshimiwa Mwenyekiti, naunga mkono hoja 

kwa kumpongeza Waziri, Naibu Waziri na Katibu Mkuu kwa jinsi ambavyo 

wanaiendesha Wizara kwa uelevu mkubwa sana.   

 

Mheshimiwa Mwenyekiti, changamoto kubwa ni uimarishaji wa viwanda 

vyetu nchini. Kuna viwanda vingi maeneo ya Mbagala, Mkuranga na Kimbiji, 

kwa nini baadhi ya viwanda hivi bado havijafunguliwa mpaka sasa na je, vina 

matatizo gani? 

Mheshimiwa Mwenyekiti, naomba utaratibu ufanyike viwanda vifunguliwe 

kusaidia kupunguza tatizo la ajira nchini kwetu hususani Mkoa wetu wa Dar es 

Salaam na Wilaya ya Temeke. 

 

Mheshimiwa Mwenyekiti, lingine ni uingizaji wa bidhaa fake na hususan 

zile dawa za binadamu ambazo hazina viwango, hii ni hatari sana wataua 

watu. Bidhaa nyingine zinazotoka nje kama nguo, viatu na vifaa vingine vingi 

vinatolewa kama copy kutoka China. Tuangalie eneo hili kwa uangalifu 

mkubwa sana.  

 

Kuhusu uagizaji wa vyakula kutoka nje, ni vyema sasa tuangalie soko la 

ndani na viwanda vya ndani kwanza kabla hatujaingiza vyakula vya nje. 

Mahindi, mpuga, ngano vimejaa mikoani wanatafuta soko kwa nini tuagize?  

 

Mheshimiwa Mwenyekiti, kuhusu ongezeko la viwanda vya cement katika 

Mkoa wa Dar es Salaam, viwanda vimeongezeka na cement ya ndani sasa 

inakosa soko. Kwa nini tunaingiza cement toka nje? Nataka nipate jibu zuri sana 

vinginevyo nitaomba maelezo ya ziada. 

 

Mheshimiwa Mwenyekiti, naunga mkono hoja kwa asilimia mia moja. 

 

MHE. JOHN J. MNYIKA: Mheshimiwa Mwenyekiti, maeneo maalum ya 

uzalishaji na uwekezaji yanatajwa kuwa na mchango mkubwa katika 

maendeleo na mapinduzi ya kiuchumi mfano China. Hata hivyo kama 

nilivyotahadharisha kwa takwimu wakati wa marekebisho ya sheria 

zinazohusiana na uendelezaji wa maeneo maalum ya kuzalisha bidhaa za 

kuuza nje (Export Processing Zone) na maeneo maalum ya uwekezaji kiuchumi 

(Special Economic Zone) mchango mdogo wa SEZ/EPZ unaendelea nchini. 

 

Mheshimiwa Mwenyekiti, mpaka kufikia mwaka 2013/2014 tunaelezwa 

kwamba jumla ya makampuni yanayozalisha chini ya SEZ na EPZ ni 98; mtaji 

uliowekezwa ni dola za Kimarekani bilioni 1.5 ambazo ni takribani bilioni 2.5; 

lakini ajira zilizotolewa moja kwa moja ni 27,000 tu. Ni muhimu Wizara katika 

majumuisho ikaeleza kwa uwekezaji huo, ni kiwango/kiasi gani cha mapato 

ambayo kimepatikana kama kodi kwa Serikali Kuu na Serikali za Mitaa? Ni kiasi 

gani ambacho nchi imewekeza kwenye kujenga miundombinu na gharama 

nyingine? Je, kiwango hicho cha misamaha ya kodi na kiwango hicho cha 

uwekezaji kingefanyika kwa viwanda vidogo vidogo, ni ajira kiasi gani 

zingepatikana na ni mapato kiasi gani yangepatikana kutokana na ongezeko 

la uzalishaji katika uchumi wa nchi? 

 

Mheshimiwa Mwenyekiti, aidha, katika majumuisho Wizara ya Viwanda na 

Biashara na Mamlaka ya Maeneo Maalum ya Kuzalisha Bidhaa za Kuuza Nje 

(EPZA) itoe majibu mahususi kuhusiana na masuala yafuatayo yanayogusa 

moja kwa moja Jimbo la Ubungo:- 

 

Mosi, ofisi yangu iliwasiliana na EPZA kwa ajili ya ama kukutana na 

mamlaka na makampuni yaliyopo eneo la Mabibo External, Jimboni Ubungo au 

kusambaza barua kwa makampuni kwa ajili ya mkutano nilioitisha kukutana na 

makampuni katika Hoteli ya Blue Pearl ikiwa ni sehemu ya wajibu wa Kibunge 

wa kuishauri na kuisimamia Serikali.  Hata hivyo, maofisa wa EPZA waliokutana 

na wasaidizi wangu hawakuwa tayari kutoa ushirikiano. Je ndiyo sera ya Wizara 

na EPZA? 

 

Pili, katika kurekebisha udhaifu huo ni lini Wizara na EPZA watanipatia 

majibu ya maandishi kuhusu masuala niliyohoji mwaka 2011, 2012 na 2013 na ni 

kwa nini Wizara au EPZA katika mwaka 2014 tusifanye ziara ya kikazi pamoja 

katika maeneo ya EPZA na SEZ ya Jimboni? 

 

Mheshimiwa Mwenyekiti, siasa ni uchumi na uchumi ni siasa. Viwanda na 

biashara ni moyo na roho kwa uchumi wa nchi, hivyo  viwanda na biashara ni 

moyo na roho kwa siasa  na nchi. Viwanda na biashara vina mchango mkubwa 

katika maisha ya wananchi. Matatizo ya ongezeko la gharama na ugumu wa 

maisha ya wananchi na umaskini uliokithiri nchini pamoja na kuwa kilimo ndiyo 

sekta kuu nchini yanatokana pia na matatizo katika sekta za viwanda na 

biashara. Matatizo ya urari tenge wa kibiashara (inbalance of payments) na 

utegemezi kwenye bidhaa za kutoka nje sio tu yanapunguza ajira bali pia 

yanachangia katika mfumuko wa bei. Aidha, kudidimia kwa sekta ya viwanda 

kuna athari kwenye sekta ya kilimo pia kutokana na mnyororo wa walishaji na 

thamani (production and valve chain). Hata hivyo mapitio ya utekelezaji kwa 

mwaka 2013/2014 na makadirio yanaonyesha bado Wizara hii haijapewa uzito 

wa kutosha kwa kuzingatia mpango wa maendeleo wa miaka mitano na Dira 

ya Maendeleo ya Taifa 2025. 

 

 Mheshimiwa Mwenyekiti, katika majumuisho, Wizara ya Viwanda na 

Biashara irejee kumbukumbu za Bunge za tarehe 3 Julai, 2012 nilipouliza swali juu 

ya  Kiwanda cha Nguo cha Urafiki, Ubungo Garments, Ubungo Spinning Mills, 

Poly Sacks, Tanzania Sewing Thread, Coastal  Diaries (TOY na Kiwanda cha Zana 

za Kilimo (UFI) na kunipa matokeo ya maamuzi ya Baraza la Mawaziri tu ya 

masuala yote niliyohoji kwa nyakati mbalimbali kati ya mwaka 2011, 2012 na 

2013 kuhusu viwanda vilivyopo eneo la Viwanda Ubungo (Ubungo Industrial 

area). 

 

 Mheshimiwa Mwenyekiti, mikataba ya mauzo na ubinafsishaji wa 

viwanda vya Poly Sacks na Ubungo Garments ivunjwe na badala yake maeneo 

hayo yakabidhiwe kwa Shirika la Viwanda Vidogo Vidogo (SIDO) na 

Halmashauri ya Manispaa ya Kinondoni kwa ajili ya kuanzisha Eneo Maalum la 

Viwanda Vidogo Vidogo na Wazalishaji Wadogo Wadogo (Micro& Small Scale 

Industries Complex Park), hii itachangia katika  uchumi wa nchi na kuongeza 

ajira hususani kwa vijana wa kike na kiume.   

 

 Mheshimiwa Mwenyekiti, Wizara ya Viwanda na Biashara irejee tathmini 

yake ya mwaka 2011 ambayo inaeleza bayana asilimia 88 ya viwanda nchini ni 

ndogo (micro) na asilimia 10.5 ni vidogo (small) lakini unachangia asilimia 27.9 

na ajira milioni 5.2.  Wizara ieleze ni lini itatekeleza ombi langu toka mwaka 

2012? 

 

MHE. RITTA E. KABATI: Mheshimiwa Mwenyekiti, niwapongeze Mawaziri na 

watendaji wa Wizara kwa kuwasilisha bajeti yao ili tuweze kuijadili. 

 

Mheshimiwa Mwenyekiti, yapo mambo ningependa kuainisha na 

kupatiwa ufafanuzi, kwanza ni kuhusu sekta ya viwanda vidogo na biashara. 

Ukisoma katika ukurasa wa 64 wa kitabu cha hotuba ya Mheshimiwa Waziri 

utaona yamezungumziwa malengo ambayo ni pamoja na kuwezesha 

upatikanaji wa maeneo ya kufanyia kazi kwa wajasiriamali wadogo na wakati. 

 

Mheshimiwa Mwenyekiti, pamoja na malengo hayo bado Serikali 

haijaweka wazi wanawasaidia wawekezaji kwa sababu wajasiriamali wengi 

sana bado wanasumbuliwa na askari wa Halmashauri wakati hawajatengewa 

maeneo ya kufanyia biashara.  Tungeomba Mheshimiwa Waziri uweke wazi ni 

Wizara gani inasimamia kama ni TAMISEMI basi kila Halmashauri iweke utaratibu 

wa kuhakikisha inatenga hayo maeneo ya biashara. 

 

 

Mheshimiwa Mwenyekiti, kuhusu kuwawezesha wajasiriamali wadogo na 

wakati kupata masoko ya bidhaa zao ndani na nje ya nchi, wajasiriamali wengi 

wamekuwa wakipata matatizo makubwa sana ya kutafuta masoko ndani na 

nje. Ni vema Serikali katika hayo malengo yake ingewekewa wazi ni kwa vipi 

inatoa elimu na vipi wajasiriamali watafuta hayo masoko. 

Mheshimiwa Mwenyekiti, Mkoa wetu wa Iringa kuna wajasiliamali wengi 

lakini tatizo kubwa ni hawajui jinsi ya kutafuta masoko.  Pia wajasiliamali wengi 

hawana elimu ya biashara na jinsi ya kuwa na biashara zenye viwango kwa ajili 

ya ushindani. 

 

Mheshimiwa Mwenyekiti, kuhusu Mamlaka ya Maeneo ya Kuzalisha 

Bidhaa za Kuuza Nje (EPZA) Serikali kwa nia nzuri imeweza kutenga maeneo ya 

kujenga viwanda kwa ajili ya kuzalisha bidhaa za kuuza nje. 

 

Mheshimiwa Mwenyekiti, katika Mkoa wa Iringa Wilaya ya Kilolo eneo 

limeainishwa muda mrefu sana lakini bado haijaweza kulipa fidia kwa 

wananchi, sasa eneo limetengwa, mwananchi halimsaidii sababu halipwa fidia 

na halitumii pia Serikali itakuja kulipia fidia mara mbili. 

 

Mheshimiwa Mwenyekiti, tulitegemea maeneo haya yangeweza pia 

kusaidia hata ajira kwa vijana wetu kwa kujenga viwanda katika hayo maeneo 

yaliyotengwa. 

 

Mheshimiwa Mwenyekiti, naomba kujua vigezo vinavyotumika katika 

kutenga fedha kwa ajili ya ulipaji wa fidia kwenye maeneo yaliyofanyiwa 

uthamini na vigezo vinavyotumika katika kuanza uthamini kwa maeneo yote 

nchini. 

 

Mheshimiwa Mwenyekiti, kuhusu sekta ya viwanda ningependa kujua 

kuhusu viwanda ambavyo vilikuwa vinafanya kazi baadaye vikabinafsishwa 

lakini kuna baadhi ya viwanda hivyo wawekezaji wakabadilisha matumizi 

tofauti na malengo yaliyotarajiwa. Pia kuna baadhi ya viwanda ambavyo 

wamepewa wawezekaji lakini wakashindwa kufufua, je, Serikali inachukua 

hatua gani mfano Mkoa wa Iringa kulikuwa Kiwanda cha Chai katika Wilaya ya 

Kilolo lakini mpaka leo hatujajua hata hatma ya kiwanda hicho ni nini? 

 

 

Mheshimiwa Mwenyekiti, ningeomba Mheshimiwa Waziri atakapojibu 

atueleza mkakati wa ufufuaji wa viwanda nchini na viwanda walivyopewa 

wawekezaji wakashindwa kuvifufua na wale waliobadilisha matumizi. 

 

Mheshimiwa Mwenyekiti, naomba kuunga mkono hoja. 

 

MHE.  MAGDALENA H. SAKAYA: Mheshimiwa Mwenyekiti, pongezi kwa 

Waziri, Naibu Waziri na wataalam wa Wizara kwa kuandaa hotuba hii na kuleta 

Bungeni. 

 

Mheshimiwa Mwenyekiti, pamoja na juhudi zinazofanywa na Serikali 

kudhibiti bidhaa fake kuingia nchini bado tatizo la bidhaa fake ni kubwa sana, 

bidhaa fake za vyakula bado zinauzwa madukani, vifaa vya umeme na magari 

fake vinauzwa wazi madukani na dawa fake za binadamu kwenye maduka ya 

dawa na vipodozi 

 

Mheshimiwa Mwenyekiti, Serikali idhibiti mipaka zaidi na vichochoro/njia 

za panya ambazo bidhaa zinaingizwa ili kuzibaini kabla ya kuingia sokoni na 

kuleta madhara. TBS wanafanya inspection za kustukiza mara chache sana kiasi 

kwamba wafanyabiashara wanasoma ratiba zao wakikamata bidhaa fake 

wanaweza kukaa zaidi ya miezi mitatu hawajarudi pale. 

Mheshimiwa Mwenyekiti, Serikali ihakikishe inaipa TBS uwezo zaidi wa 

rasilimali fedha na watendaji wenye weledi mkubwa na uchungu na Taifa hili ili 

kuhakikisha bidhaa fake zinazuiwa mpakani. 

 

Mheshimiwa Mwenyekiti, tumeendelea kushuhudia nchi yetu ikitumika 

kama soko la bidhaa kutoka nje ya nchi huku vijana wetu wakizurura kwa 

kukosa kazi/ajira. Hata vitu vidogo kabisa ambavyo havihitaji utaalum wowote 

kwa mfano, toothpicks, cotton buds, viberiti na kadhalika vinatoka nje, kweli hii 

ni aibu kubwa sana. 

 

Mheshimiwa Mwenyekiti, Serikali ina mpango gani kuhakikisha bidhaa 

ndogo ndogo ambazo materials yapo hapa nchini vinatengenezwa hapa 

nchini? 

Mheshimiwa Mwenyekiti, nchi yetu imeruhusu bidhaa zenye ubora duni 

sana kuingizwa kutoka China na hiyo kusababisha kuzagaa kwa bidhaa duni 

kila kona ya nchi hii. Wafanyabiashara wanakwenda China wanatoa order ya 

bidhaa za hali ya chini kwa gharama ndogo nchi imekuwa kama dampo. 

Serikali iieleze Bunge kwa nini hatuna chombo cha kuangalia ubora wa bidhaa 

zilizo madukani na zinazoingia kutoka nje ya nchi? TBS imeshindwa hili wao 

wanaagalia bidhaa fake tu huku bidhaa duni zikiachwa na hivyo wananchi 

kuendelea kuteseka kwa kununua vitu visivyodumu. 

 

Mheshimiwa Mwenyekiti, zaidi ya miaka minne Wabunge tumezungumzia 

suala la wafanyabiashara wa Kichina wanafanya shughuli ndogo ndogo 

kwenye masoko yetu kwa mfano, kuuza maua, karanga, urembo na kadhalika 

katika soko la Kariakoo.  Serikali imewahi kutoa siku 30 kwa Wachina wadogo 

wadogo kuachana na kazi ambazo zinastahili kufanywa na vijana wa 

Kitanzania, lakini mpaka leo wapo na wamezidi kuongezeka.  

 

Serikali ieleze ni kwa nini Wachina hawa wamezagaa Kariakoo wakifanya 

shughuli ndogo ndogo wakati wao wanatakiwa kuwa wawekezaji? 

 

Mheshimiwa Mwenyekiti, zaidi ya asilimia 70 ya tumbaku yote nchini 

inalimwa Mkoa wa Tabora na Serikali inatambua mchango wa zao hili kwenye 

uchumi wa Taifa hili.  Kiwanda cha kusindika tumbaku kipo Morogoro, Serikali 

itueleze mpango wa kupeleka kiwanda cha tumbaku Mkoa wa Tabora 

umefikia wapi? 

 

 

Mheshimiwa Mwenyekiti, kiwanda cha kutengeza nyuzi cha Tabora ni 

kiwanda kilichosaidia sana wakazi wa Mkoa wa Tabora kutoa huduma kwa 

vijana, kina mama na kuinua uchumi wa Mkoa, kiwanda kile kimeachwa pale 

kinaoza na zile mashine zinag‟olewa na kuuzwa kama vyuma chakavu, Serikali 

ina mpango gani na kiwanda hiki muhimu sana kwa uchumi wetu? 

MHE. NAMELOK E. M. SOKOINE: Mheshimiwa Mwenyekiti, nampongeza 

Waziri, Naibu Waziri na watendaji wote katika Wizara kwa juhudi kubwa 

wanazozifanya katika sekta hii. 

 

Mheshimiwa Mwenyekiti, pamoja na pongezi hizo nashauri Wizara ijitahidi 

kuongeza mtaji SIDO. Ili kuweza kuendelea ni muhimu sana SIDO 

wakawezeshwa ili wawafikie wafanyabiashara wadogo ambao ndiyo wengi na 

licha ya hivyo wao wakiwezeshwa ni rahisi kuchangia kwenye Pato la Taifa. 

 

Mheshimiwa Mwenyekiti, Wizara ifanye jitihada za makusudi na kwa 

haraka kufungua ofisi za BRELA katika kila Mkoa au Kanda kuliko hivi sasa. 

 

Mheshimiwa Mwenyekiti, lipo tatizo la bidhaa fake nchini na hili ni jambo 

hatari sana kwa nchi yetu, bidhaa hizo zinahatarisha maisha yetu, kwani TBS na 

TRA wote wapo, inakuwaje bidhaa fake ziletwe hadi ziingie katika mzunguko 

madukani? Zipo dawa, vyakula, vipodozi na hii ni hatari kwa Taifa letu. Wizara 

ina mkakati gani wa kupambana na wafanyabiashara hawa wanaoingiza 

bidhaa hizo? 

 

 Wizara ipitie viwanda vyote vilivyouzwa na kuvirejesha ambavyo 

havijaendelezwa hasa vilivyonunuliwa muda mrefu. Zipo nyumba mali ya 

Wakala wa Meli (NASACO) nazo ziliuzwa kwa watu tofauti lakini hadi hivi sasa 

bado kuna tatizo la wanunuzi kukabidhiwa Title Deeds zao. Je, walionunua 

viwanda hivyo nao wamekwamishwa na mambo kama hayo ya kutopewa hati 

miliki? 

 

Mheshimiwa Mwenyekiti, naunga mkono hoja. 

 

MHE.  ANNAMARY J. MALLAC:  Mheshimiwa Mwenyekiti, nianze na suala la 

viwanda vidogo vidogo. 

 

Mheshimiwa Mwenyekiti, viwanda ni chachu ya maendeleo kiuchumi, 

lakini hatuwezi kuzungumzia viwanda vikubwa na tukasahau viwanda vidogo 

vidogo chini ya SIDO. 

Mheshimiwa Mwenyekiti, SIDO imekuwa ni taasisi yenye msaada mkubwa 

kwa wajasiriamali wadogo na wakati hapo chini. Tunaiomba Serikali ihakikishe 

inaboresha na kuisaidia ili iwakomboe wajasiriamli wadogo wadogo nchini kwa 

kuwapatia elimu ya ujasiriamali, mikopo midogo midogo pale inapohitajika, 

biashara na usindikaji pamoja na kutafuta masoko. 

 

Mheshimiwa Mwenyekiti, tunasema SIDO ni mkombozi, kwa mfano Mkoa 

wa Katavi tunategemea SIDO kutoka Mkoa wa Rukwa. Katavi ni Mkoa mpya na 

ni moja kati ya Mikoa iliyobarikiwa kwa uzalishaji mali kama kilimo, ufagaji na 

kadhalika, lakini wananchi wetu wa Katavi bado wanafanya biashara za 

mbegu za mazao mfano wanapanda mbegu za karanga, wanavuna karanga 

na wanauza karanga, kwa maana ya kupanda mbegu, kuvuna mbegu na 

kuuza mbegu. 

 

Mheshimiwa Mwenyekiti, Serikali ingekuwa imeiwezesha SIDO kuenea 

katika Mikoa maskini kama Katavi, leo hii wananchi wetu wangekuwa na elimu 

ya kutosha ya ujasiriamali badala ya kuuza mahindi wangeuza unga, badala ya 

kuuza karanga kama mbegu wangeuza mafuta na makapi wangeuzia 

wafugaji na kupata faida mara mbili. 

 

Mheshimiwa Mwenyekiti, hata hivyo tunaiomba Serikali iangalie namna 

ya kuiwezesha SIDO kuenea katika Mikoa maskini nchini. 

 

MHE. VITA R. KAWAWA: Mheshimiwa Mwenyekiti, naomba kumpongeza 

Waziri Mheshimiwa Dkt. Abdallah Omari Kigoda na Naibu wake Mheshimiwa 

Mama Janet Mbene, Katibu Mkuu na viongozi wote wa Wizara hii ya Viwanda 

na Biashara. 

 

Mheshimiwa Mwenyekiti, naipongeza Wizara kwa kusimamia vizuri 

mpango wa EPZ na SEZ na umeanza kuonyesha mwanga na ndiyo 

utakaosaidia sana upatikaji wa ajira kwa vijana wetu wengi katika viwanda 

vinavyoendelea kujengwa katika mpango huu, hivyo inapunguza sana tatizo la 

ajira na utegemezi wa bidhaa kutoka nje lakini pia kuongezea vijana wetu ujuzi 

na kipato badala ya wengi wao kuwa wachuuzi wa biashara ndogo ndogo na 

waendesha boda boda. 

 

Mheshimiwa Mwenyekiti, wote tunafamu China kwa mpango huu wa EPZ 

na SEZ ndiyo moja ya eneo liliosaidia sana kukuza uchumi wao na kuuza sana 

nje bidhaa zinazozalishwa katika viwanda vilivyo katika maeneo hayo. Hivyo 

nashauri mpango huu ukazaniwe na maeneo yalioainishwa kufaa kwa EPZA na 

SEZ yalipwe fidia ili utaratibu wa mpango huu ukamilike kama tulivyokusudia. 

 

Mheshimiwa Mwenyekiti, mwisho katika mauzo ya nje na ununuzi wa 

bidhaa nje urari wake (balance of trade) umeonesha kuwa out of our favour, 

lakini pia Wizara mmetupa  mifano michache ya mauzo yetu nje katika nchi 

kubwa lakini katika nchi hizo hamkutupa takwimu za mauzo yetu China na 

manunuzi yetu China urari wake upo vipi? 

 

Mheshimiwa Mwenyekiti, je, Mheshimiwa Waziri anaweza kutueleza 

wakati anajumuisha na aeleze pia fursa ya masoko ya mazao yetu nchini 

China. 

 

Mheshimiwa Mwenyekiti, naunga mkono hoja. 

MHE. MARTHA M. MLATA: Mheshimiwa Mwenyekiti, naomba kutoa 

pongezi kwa watendaji wote wa Wizara hii nikianza na Waziri, Naibu Waziri na 

Katibu Mkuu na Wakurugenzi wa Vitengo na Taasisi zote zilizopo kwenye Wizara 

hii. 

 

Mheshimiwa Mwenyekiti, pamoja na pongezi hizo nina mambo 

machache ya kuzungumzia ili kuboresha utendaji kazi katika Wizara hii. Kuna 

malalamiko kuhusu uzalishwaji wa khanga na vitenge, kwamba size ya khanga 

ni ndogo sana kiasi cha kuwanyima haki watu wenye miili mikubwa kushindwa 

kuvaa khanga hizi. 

 

Mheshimiwa Mwenyekiti, ukizingatia kuwa vazi hili ndilo rasmi kwa 

wanawake walio wengi hasa wale waishio vijijini na ndiyo nguo zao za kazi na 

hata kwenye sherehe au kanisani na msikitini, ombi kwa Wizara iwaombe wenye 

viwanda kuweka size mbalimbali kwa maana ya small, medium na big size.  

 

Mheshimiwa Mwenyekiti, kwa kuwa COSOTA ndicho chombo pekee cha 

kulinda, kudhibiti na kuhakikisha kazi za wasanii hazihujumiwi, pia kuhakikisha 

zinaleta faida kwa wasanii je, kwa nini Wizara isiweke utaratibu wa kutambua 

studio zote na kuzisajili COSOTA au BRELA ili kuweza kudhibiti studio ambazo 

hazifuati maadili yatakayowekwa, kwani kuna studio ambazo zinatoa kazi za 

wasanii ambazo wamefanya kwenye studio hizo na kuendeleza uharamia wa 

kudurufu bila idhini ya msanii na kuuza. 

 

 

Mheshimiwa Mwenyekiti, bajeti ya COSOTA ya mwaka 2013/2014 ilikuwa 

shilingi milioni 40 lakini wakapewa shilingi milioni 10 tu, je, Waziri haoni kuwa 

COSOTA wangeachiwa wao wakasimamia zoezi la sticker za kulinda kazi za 

wasanii kwa kuziuza, isingekuwa ni njia mojawapo ya kujipatia mapato ya 

kuendesha shughuli zao? 

 

 

Mheshimiwa Mwenyekiti, naomba kujua mazungumzo yaliyokuwa 

yafanyike kati ya COSOTA na TRA yamefikia wapi? Naomba jibu la kuridhisha 

vinginevyo Waziri utanisamehe, itabidi niondoke na shilingi yako. 

 

 

MHE. MTUTURA A. MTUTURA: Mheshimiwa Mwenyekiti, naomba niwasilishe 

mchango wangu kwa Wizara hii kama ifuatavyo:- 

 

 

Mheshimiwa Mwenyekiti, katika ukurasa namba 40, Waziri ameliambia 

Bunge kuwa “... Mkoa wa Ruvuma na Pwani wamepata hasara baada ya 

kuuza korosho zao, chini ya bei-dira ya shilingi 1,000/=” 

Mheshimiwa Mwenyekiti, taarifa hii siyo sahihi hata kidogo ukweli ni kama 

ifuatavyo; kwanza korosho zilizouzwa chini ya bei-dira ziliuzwa kupitia mfumo wa 

stakabadhi ya mauzo ghalani katika kipindi cha mwaka 2010/2011 na 

2011/2012, pili, bei-dira kipindi hicho haikuwa shilingi 1,000/= bali shilingi 1,200/= 

na tatu vipindi viwili mfululizo, Mkoa wa Ruvuma umeuza korosho bila kupitia 

mfumo wa stakabadhi ya mazao ghalani kwa mwaka 2012/2013 na 2013/2014 

na hakuna hasara iliyopatikana. 

 

Mheshimiwa Mwenyekiti, mwaka 2012/2013 korosho ziliuzwa kwa shilingi 

1,000/= kwa kilo na mwaka 2013/2014 ziliuzwa kwa shilingi 1,100/= kwa kilo.  

 

Mheshimiwa Mwenyekiti, mfumo wa stakabadhi ya mazao ghalani ni 

mzuri kama itaweza kusimamiwa vizuri na kuondolewa kero zifuatazo, kwanza 

kuondoa tozo nyingi anazobebeshwa mkulima na pili, kuziba mianya yote 

ambayo viongozi wa vyama vya ushirika wananawiri sana ilihali mkulima anazidi 

kukondeana. 

  

Mheshimiwa Mwenyekiti, ahsante sana. 

 

 

MHE. FATUMA A. MIKIDADI: Mheshimiwa Mwenyekiti, natoa pongezi kwa 

bajeti nzuri. 

 

Mheshimiwa Mwenyekiti, nilitaka kufahamu tu ni viwanda vingapi 

vitajengwa Lindi?  Tunafahamu tu viwanda vya Mtwara kutokana na gesi, hivyo 

ni viwanda vingapi vitajengwa? 

 

Mheshimiwa Mwenyekiti, tunaomba watu wa Lindi tuambiwe. 

 

 

MHE. DKT EMMANUEL J. NCHIMBI: Mheshimiwa Mwenyekiti, nianze kwa 

kumpongeza sana Waziri wa Viwanda na Biashara, Mheshimiwa Dkt. Abdallah 

Omari Kigoda na wasaidizi wake kwa kazi kubwa wanayoifanya. 

Mheshimiwa Mwenyekiti, sasa nijielekeze moja kwa moja kwenye hoja 

yangu. Mwaka 2006 Serikali kupitia mpango wa EPZ ilitenga eneo la hekta 5000 

katika Manispaa ya Songea kwa ajili ya mradi huu. Eneo hili lilikuwa mali ya 

wananchi. Utaratibu uliokubaliwa ni wa Serikali kulipa fidia na wananchi 

walitakiwa kusimamisha shughuli zote za maendeleo katika maeneo hayo. 

 

Mheshimiwa Mwenyekiti, uthamini (valuation) ilikamilika mwaka 2008 

ambapo shilingi 3,254,737,622/= zilihitajika kulipa fidia. Kwa miaka nane sasa 

wananchi wamekuwa wakiahidiwa kulipwa fidia bila mafanikio. Mwaka wa 

fedha 2013/2014 Serikali ilitenga fedha hizo kwenye bajeti, cha kusikitisha ni 

kuwa mpaka leo haijalipwa hata senti tano. 

Mheshimiwa Mwenyekiti, naomba Serikali iseme ni lini itatambua kuwa 

miaka inayokaribia kumi sasa inatosha kumnyima mwananchi fursa ya 

kujiendeleza? Nimeipitia hotuba ya bajeti ukurasa wa 67 inaonyesha bajeti ipo 

kwa mwaka 2014/2015, naikumbusha Serikali kuwa fedha hii ipo katika bajeti ya 

mwaka 2013/2014 na mwaka haujaisha hivyo ni muhimu ilipwe yote kabla ya 

Juni 30 kama ilivyoidhinishwa na Bunge. 

 

 

Mheshimiwa Mwenyekiti, nina imani kubwa na Waziri wa Viwanda na 

Biashara Mheshimiwa Dkt. Abdallah Kigoda na natumaini jambo hili litaisha 

mwaka huu wa fedha. Wananchi wa Songea wana shauku kubwa ya kupata 

majibu ya Waziri leo. 

 

 

MHE. OMARI R. NUNDU: Mheshimiwa Mwenyekiti, kasi ya kufufua viwanda 

ambavyo vimefungwa ni ndogo bila kuonekana sababu za msingi. Je, ni lini 

viwanda vifuatavyo Wilayani Tanga vitafufuliwa kikiwemo Kiwanda cha Chuma, 

Kiwanda cha Mbao (zamani kikiitwa Sigh Saw Mills), kutumika ekari 134 zilizopo 

katikati ya jiji kwenye prime area ya kilichokuwa Kiwanda cha Mbolea na 

Kiwanda cha Kilimanjaro Blankets na vingine vingi? 

Mheshimiwa Mwenyekiti, ni lini viwanda hivyo vitatwaliwa na Serikali ili 

tuweze kufanya kazi? Nchi yoyote haiwezi kusonga mbele kimaendeleo kama 

haina viwanda vya kuaminika vya wazalendo wake. Serikali haionekani 

kuwarahisishia mazingira wezeshi, kuweza kuanzisha viwanda na pia 

kuviendeleza, badala yake Serikali huwa inawatoza kodi hata kabla hawajauza 

chochote mara tu wanapojaribu kuanzisha kiwanda katika hali ngumu ikiwemo 

riba kubwa na mikopo ya benki. 

 

Mheshimiwa Mwenyekiti, naishauri Serikali na Wizara hii ziwapatie tax 

holiday viwanda vyote vya wazalendo vinavyoanzishwa. Ni vizuri viwanda hivi 

vya wazalendo vikapewa tax holiday ya miaka mitano, papo hapo tax holiday 

za biashara na viwanda vya nje zikiwemo mahoteli yanayobadilisha badilisha 

umiliki ili ziendelee kukwepa kulipa kodi zikomeshwe mara moja. 

 

MHE. SYLVESTER M. MABUMBA: Mheshimiwa Mwenyekiti, katika ukurasa wa 

nne wa hotuba ameeleza utekelezaji wa mipango ya bajeti kwa mwaka 2014. 

Kwa maelezo yake mpango huo uliopangwa kwa kuzingatia misingi ya 

malengo ya Dira ya Taifa ya Maendeleo 2025, Ilani ya Uchaguzi ya CCM ya 

mwaka 2010, MKUKUTA II, Kilimo Kwanza, Mpango wa Maendeleo wa miaka 

mitano, Mpango Elekezi wa mwaka 2011-2025, Mpango Mkakati wa Wizara 

2011/2012 – 2016 na Matokeo Makubwa Sasa. 

Mheshimiwa Mwenyekiti, kama kweli mipango yote iliyoelezwa hapo juu 

ingezingatiwa kwa vitendo, Serikali yetu isingefanya mzaha au masihara na 

uingizaji wa fedha zilizoidhinishwa na Bunge lako Tukufu. Waziri atuambie kwa 

nini aliridhika na 56% tu ya fedha zote alizoidhinisha? Naiomba Wizara ya Fedha 

na Wizara hii ya Viwanda na Biashara watuambie utekelezaji wa malengo yao 

uliathirika kwa kiwango gani. 

 

Mheshimiwa Mwenyekiti, naunga mkono maoni ya Kamati ya Uchumi, 

Viwanda na Biashara kuitaka Serikali iongeze bajeti kwenye Wizara hii ili ilipe 

fidia wananchi wa Kurasini ambao maeneo yao kuwa ni ya uwekezaji (Kurasini 

Logistics Centre) pia maeneo mengine huko Bagamoyo, Tanga, Songea na 

Kigoma kuwalipa wananchi madai yao kutawawezesha kuwekeza fedha katika 

maeneo mengine na hivyo kuboresha ustawi wa maisha yao. 

 

Mheshimiwa Mwenyekiti, ikumbukwe Uchaguzi Mkuu hapa nchini 

utafanyika mwakani 2015, lakini iwapo tutaingia katika uchaguzi huo huku 

wananchi wengi wanaidai Serikali yetu hali hiyo inaweza kuathiri ushindi wa 

Chama cha Mapinduzi. Kwa muda huu uliobakia Ilani ya CCM ya mwaka 2010 

kuelekea mwaka 2015 itatekelezwa kwa vitendo. 

 

Mheshimiwa Mwenyekiti, Wizara hii ni muhimu kwa kukuza ajira kupitia 

uwekezaji katika viwanda na kufungua fursa nyingi za kibiashara hatimaye 

tutakuza uchumi imara. Napenda kushauri Serikali ifanye maamuzi magumu 

kwamba katika maeneo yote iliyoyatangaza kuwa ya uwekezaji yaani EPZ na 

SEZ yote yawekewe miundombinu inayohitajika kuvutia uwekezaji.  

 

Serikali ni lazima iweke umeme katika maeneo hayo ili wawekezaji 

kuvutiwa au kushirikisha kuwekeza. Vilevile miundombinu ya maji ni muhimu 

kuwekwa kwani ni muhimu kwa viwanda kwa ufanisi. 

 

Mheshimiwa Mwenyekiti, napenda pia kuiomba Serikali yangu kulinda 

haki za Watanzania wanaofanya kazi katika viwanda mbalimbali hapa nchini. 

Serikali iwachukulie hatua kali za kisheria wawekezaji wasiolinda maslahi ya 

watumishi wake. 

 

Mheshimiwa Mwenyekiti, ubora wa vifaa na bidhaa mbalimbali 

zinazozalishwa na viwanda na kuingizwa na wafanyabiahara hapa nchini 

usimamiwe kwa nguvu zote. Naomba sheria ya kulinda mtaji ipewe nguvu ya 

kuadhibu na kufilisi wafanyabiashara wanaoingiza bidhaa fake hapa nchini. 

Vilevile sheria itoe adhabu kali kwa wenye viwanda wanaozalisha bidhaa zilizo 

chini ya viwango au fake ili kunusuru uchumi wa nchi yetu na maisha ya 

Watanzania. 



Nakala ya Mtandao (Online Document) 

192 
 

Mheshimiwa Mwenyekiti, naiomba Serikali kupitia Wizara hii iliambie Bunge 

lako Tukufu ni Watanzania wangapi ambao wamekutwa na bidhaa haramu 

zikiwemo noti bandia hapa nchini? 

 

Mheshimiwa Mwenyekiti, nchi yetu inahitaji kuwekeza katika viwanda ili 

uchumi wetu uweze kukua na hivyo kuweza kufikia Dira 2025, Malengo ya 

Milenia, Mpango wa Matokeo Makubwa Sasa na Malengo ya MKUKUTA II kwa 

vitendo. 

 

Mheshimiwa Mwenyekiti, naomba kuwasilisha, pia naunga mkono hoja.  

 

 MHE. RACHEL R. MASHISHANGA: Mheshimiwa Mwenyekiti, Mkoa wa 

Shinyanga umebarikiwa kupata viwanda vipya kikiwemo Kiwanda cha Ngozi na 

Kusindika Nyama. 

 

 Mheshimiwa Mwenyekiti, Kiwanda cha Ngozi cha Xinghua ambacho 

tayari kimeshaanza kufanya kazi katika mazingira ambayo yanasikitisha, kwanza 

hakijatoa ajira 500 kama Mheshimiwa Waziri alivyoliambia Bunge katika bajeti 

yake mwaka 2013/2014, na pia usindikaji wa ngozi haufanyiki hadi hatua ya 

mwisho yaani finished leather. 

 

 

 Mheshimiwa Mwenyekiti, wafanyakazi wanakausha ngozi kwa kutumia 

mikono, hawana groves, musk wala nini, wanatumia makoleo ya kawaida 

kuchotea chumvi na kumwagia kwenye ngozi na ikishakauka inafungwa tu jinsi 

ilivyo.  

 

Mheshimiwa Mwenyekiti, hali za afya za wafanyakazi hao zipo hatarini 

sana. Naomba Serikali kupitia Wizara ifatilie uendeshaji wa kiwanda hiki, kwani 

nina wasiwasi sijui kama ndiyo yalikuwa matarajio ya Serikali. Kazi zote 

zinazofanyika pale zinafanyika manually, sasa ni kweli Serikali ilikubali mwekezaji 

huyo afanye kazi kwa kutumia zana duni kiasi hicho? Wamepata eneo kubwa 

sana lakini wanafanya usindikaji wa kienyeji kwa nini? Ningeomba majibu katika 

hili. 

 Mheshimiwa Mwenyekiti, Kiwanda cha Nyama kipo Shinyanga lakini 

mpaka leo hakuna kinachoendelea, alichofanya mwekezaji ni kuleta magari 

mawili ya kubebea nyama na kuyatekeleza hapo mpaka leo, hakuna kazi 

inayoendelea. Ni lini sasa kiwanda hiki kitaanza kufanya kazi ili kitoe ajira kwa 

vijana wengi Mkoani Shinyanga na kama mwekezaji ameshindwa kukifunga 

hatua gani atachukuliwa na Serikali? 

 

 

 Mheshimiwa Mwenyekiti, mwaka jana uzalishaji wa nyavu za uvuvi 

uliongezeka kwa asilimia 79.9 kutoka tani 164 mwaka 2011 hadi tani 295  mwaka 

2012 lakini hazina viwango kwani wavuvi wanapozitumia hukamatwa na 

kuchomwa moto. Je viwanda gani hivyo ambavyo bado vinazalisha nyavu hizo 

na kuwauzia wavuvi wetu na baadae zinaonekana ni haramu? Nini kauli ya 

Serikali katika hili? 

 

 

 Mheshimiwa Mwenyekiti, mwisho nilikuwa nataka kujua mkakati wa sera 

ya masoko ya mazao na bidhaa za kilimo umefikia wapi? 

 

 

  MHE. REBECCA M. MNGODO:  Mheshimiwa Mwenyekiti, katika hotuba ya 

Waziri wa Viwanda na Biashara, Mheshimiwa Dkt. Abdallah Kigoda (Mb) 

ukurasa wa 21 aya ya pili kuna maelezo kwamba NDC imekamilisha utafiti 

yakinifu kwa ajili ya kuanzisha viwanda vya kusindika nyama katika Mikoa ya 

Arusha, Dodoma na Pwani, kwa sasa shirika linaendelea na mazungumzo na 

mamlaka mbalimbali kuhusu upatikanaji wa ardhi kwa ajili ya miradi hiyo. 

 

 Mheshimiwa Mwenyekiti, katika uongozi wa awamu ya kwanza wa Hayati 

Baba wa Taifa, Mwalimu Julius K. Nyerere, Watanzania ingawa walikuwa ni Taifa 

changa lililokuwa limetoka kupata Uhuru kutoka kwa wakoloni, lakini wananchi 

walifaidika na viwanda vya kusindika nyama kwa mfano, Tanganyika Packers,  

nyama iliyotumika hapa nchini na pia kuuzwa nje ya nchi. 

 Mheshimiwa Mwenyekiti, ningependa kupata maelezo kutoka kwa 

Mheshimiwa Waziri wa Viwanda ni nini kilivipata viwanda vile vya kusindika 

nyama vya Tanganyika Packers? Ni kwa nini   viwanda hivyo visifufuliwe endapo 

majengo yake bado yapo? Ni kipi rahisi kati ya kukarabati na kuvifufua viwanda 

hivyo au kutafuta ardhi na kujenga upya? 

 

 Mheshimiwa Mwenyekiti, ninaamini viwanda ndiyo njia pekee ya kuweza 

kuinua uchumi wetu kwa kuwapatia ajira idadi kubwa ya wanataaluma vijana 

wetu wanaomaliza na kuhitimu katika vyuo vyetu hapa nchini. 

 

 Mheshimiwa Mwenyekiti, kwa haya machache naomba kuwasilisha.  

 

 MHE. CHARLES J. P. MWIJAGE: Mheshimiwa Mwenyekiti, kupitia maandishi 

nichangie hotuba ya Waziri wa Wizara ya Viwanda, ni sekta muhimu ambayo 

kimsingi kama Taifa hatujaitumia kikamilifu. Wizara hii inazo fursa muhimu 

ambazo tukiweza kuzitumia tunaweza pamoja na manufaa mengi yaliyopo 

tunaweza kutoa shughuli kwa nguvu kazi kubwa ya vijana wa Tanzania. 

 

 Mheshimiwa Mwenyekiti, Serikali kwa kutumia Wizara hii, Wizara ya Elimu 

na Idara ya Mipango, nashauri wafanye kazi kwa karibu ili mitaala 

inayoandaliwa izalishe wahitimu walio tayari kutumia fursa za sekta hii, kama 

Taifa tunalo tatizo la kutoa elimu ya jumla hali inayowafanya wahitimu 

kuhangaika wakitafuta shughuli za kufanya, kupitia taasisi zilizopo chini ya 

Wizara hii wahitimu wapingwe msasa na kuanza shughuli mara moja. 

 

 Mheshimiwa Mwenyekiti, lipo tatizo la wahitimu hata au wachache 

wenye elimu ya biashara kuendelea, moja ya vikwazo imekuwa ni uzito au 

masharti ya taasisi za fedha. Taasisi hizi hazitoi ushirikiano wa kutosha kwa 

wajasiriamali hawa. Nashauri Serikali kupitia VETA, SIDO, TIRDO, CARMATEC na 

vyombo vingine vinavyotoa elimu kwa wajasiriamali vianzishe mfumo wa 

kuwawezesha wajasiriamali kifedha. 

 Mheshimiwa Mwenyekiti, njia rahisi ya kuwaondolea mashaka 

wakopeshaji ni Serikali kupitia taasisi tajwa hapo kuwalea wahitimu. Taasisi kama 

TIB zitakuwa na amani iwapo wakopaji watafanyakazi chini ya usimamizi 

(consutancy) wa taasisi hizo (VETA na wenzake). Busara hapa ni kuanzisha 

mpango huu kwa kutambua maeneo machache kwa kulenga sekta zenye 

mafanikio, mfano wa sekta zenye mafanikio ni ulimaji na ukamuaji wa mafuta 

ya mbegu, utengenezaji wa chupa za kupakia vyakula, uzalishaji wa chakula 

na ufungashaji wake kimasoko. 

 

 

 Mheshimiwa Mwenyekiti, ili kuweza kuleta tija katika shughuli za viwanda 

na biashara ni muhimu kujitahidi kuzalisha zaidi nchini na kuagiza bidhaa kidogo 

toka nje kwa uwiano wa kifedha. Kupitia Wizara hii ni muhimu tuhimize kuanzisha 

viwanda vya nyumbani -cottage industries. Hali hii itasaidia kuepusha hili janga 

la Taifa la kuagiza kila kitu toka nje ya nchi. 

 

 Mheshimiwa Mwenyekiti, mwisho nizungumzie suala la uelewa wa 

wananchi ikiwemo Taarifa ya Kamati ya Bunge ya Uchumi juu ya mwekezaji, ipo 

haja ya Wizara hii au Idara nyingine za Serikali kuchukua hatua za haraka 

kuwaelezea wananchi undani wa mwekezaji. Ni dhahiri watu walio wengi 

hawana uelewa na hatma yake taarifa zinazotolewa au kuzungumzwa ni za 

kupotosha na kulalamika tu. 

 

 

 Mheshimiwa Mwenyekiti, dhana ya mafanikio katika uwekezaji inaleta 

mambo makuu matatu na yanatamkwa kwa kuzingatia umuhimu, kwanza ni 

wazo juu ya shughuli unayotaka kufanya, kwa vipi unaelewa unalotaka kufanya 

na mchakato wa kufikia lengo.  

 

 

Pili ni umakini wako katika wazo hilo na mchakato mzima. Hii inaitwa 

commitment na mwisho ndipo linakuja suala la mtaji au capital. Tatizo la walio 

wengi wanakimbilia capital hata kwa jambo wasilolijua au kuwa na nia nalo. 

 Mheshimiwa Mwenyekiti, ni muhimu kutoa elimu na hamasa kwa 

wananchi kwani hilo wanalotamani linawezekana. Nitoe mifano miwili ya 

kuzingatia dhana ya mafanikio ya uwekezaji.  

 

Mheshimiwa Mwenyekiti, Mgodi wa Dhahabu wa Geita ulitoa zabuni ya 

kuuza mboga kwa wakulima karibu na mgodi huo, pia ilitolewa zabuni ya kuuza 

maziwa kwa mfanyabiashara toka Kanda ya Ziwa.  

 

Mheshimiwa Mwenyekiti, baada ya wazabuni hao kupata fedha kuliko 

walivyotegemea (kipato kikubwa) walizembea katika ubora na muda wa 

kuleta bidhaa na mgodi ukawafuta kazi. Mfano mwingine ni mkulima wa 

mboga toka Kigamboni Dar es Salaam anayetumia mahema ya Green House, 

kijana huyu mazao yake, nyanya, bamia  yanagombaniwa na supermarket 

zote Jijini Dar es Salaam kwa maelezo yake kipato chake ni kikubwa kulingana 

na mtaji uliowekezwa. 

 

 Mheshimiwa Mwenyekiti, bila kujali aina ya sekta, uwekezaji unakuwa na 

mafanikio kama mhusika anauelewa (commitment) na mtaji (capital). 

Wanaolalamikia uwekezaji katika uchimbaji wa mafuta ni vyema waisome vizuri 

sekta hiyo na wajipange kuwekeza kama wanaweza, Tanzania kama nchi 

haina uwezo wa kuwekeza. Hapa tatizo si fedha bali ni hatarisho katika shughuli. 

 

 Mheshimiwa Mwenyekiti, naunga mkono hoja. 

 

 MHE. CHRISTOWAJA G. MTINDA: Mheshimiwa Mwenyekiti, naomba 

kuchangia katika maeneo yafuatayo:- 

 

 Mheshimiwa Mwenyekiti, kwanza ni kuhusu uwekezaji kwa wazawa. 

Kumekuwa na maneno mengi ya kubeza wazawa katika shughuli nzima za 

uwekezaji kwamba hawana mitaji ya kutosha. Mfano mzuri ni katika masuala ya 

madini, gesi, mafuta, utalii, kilimo, simu na ujenzi. Si kweli kwamba hakuna 

wazawa ambao hawana mitaji ya kutosha katika maeneo haya ila ni kukosa 

uzalendo kwa Serikali na kuwaengua wazawa na kuwathamini wageni ambao 

mara nyingi wapo kwa ajili ya kunyonya rasilimali zetu na kutuachia umaskini wa 

kutisha.Hata wanapowekeza (wageni) nafasi za ajira huwa wanapewa wageni 

na wazawa wanapewa kazi ndogo ndogo kama vile kufagia, sekretari, ulinzi na 

kadhalika. Ni kwa nini Serikali haioni umuhimu wa wazawa katika suala la 

uwekezaji? 

  

 Mheshimiwa Mwenyekiti, kuhusu utendaji kazi wa TBS, Shirika la kudhibiti 

ubora wa bidhaa (TBS) haliridhishi katika utendaji kazi wake. Ni kwa nini bado 

kuna bidhaa zisizokidhi kiwango zinaendelea kuingizwa nchini  kwetu? Ni kwa 

nini dawa, vipodozi, chakula, magari na kadhalika fake bado ni tatizo kubwa 

katika nchi yetu? Kwa nini TBS haifanyi kazi yake sawasawa ya kuzuia bidhaa hizi 

kuingia nchini na kuanza kutumika bila kuzuia?  

 

Mheshimiwa Mwenyekiti, tumeshuhudia dawa, vipodozi na bidhaa 

zingine zikiteketezwa kwamba ni sumu lakini mpaka zifike hapa TBS huwa 

inafanya nini? Hao wanaopata madhara wakizitumia huwa wanalipwa na 

nani? TBS chini ya Wizara hii inahitaji ufuatiliaji wa kina kuepusha wananchi 

wake kula na kutumia sumu zinazoingia nchini. 

 

 Mheshimiwa Mwenyekiti, kuhusu matumizi ya mifuko ya plastic, ni kwa nini 

tatizo hili la matumizi ya mifuko ya plastic isiyokidhi viwango halitatafutiwa 

ufumbuzi endelevu? Ni kwa nini Serikali imeendelea kutoa vibali kwa viwanda 

vinavyotengeneza mifuko hii kuendelea kuzalisha bila kuvifungia? Ni kwa nini 

Serikali imeendelea kutoa maneno ya kukemea matumizi ya mifuko ya plastic ili 

hali chanzo ambacho ni viwanda vinavyozalisha havifungiwi au kuchukuliwa 

hatua za kisheria baada ya muda na msamaha kuisha? Nahitaji majibu ya lini 

kwa jambo hilo ambalo linapigwa danadana wakati wenzetu wa Zanzibar 

wamefanikiwa kuzuia mifuko hii ya plastic ambayo madhara yake kwa 

mazingira ni makubwa na ni ya muda mrefu. 

 

 Mheshimiwa Mwenyekiti, kuhusu viwanda vya asali na alizeti Mkoani 

Singida, ni jambo la kujivunia katika Mkoa wa Singida kuwa ni miongoni mwa 

Mikoa inayozalisha alizeti na asali yenye ubora wa hali ya juu Kitaifa na 

Kimataifa. Tatizo lililopo ni kutokuwepo kwa viwanda vikubwa vinavyokidhi 

mahitaji ya wakulima wa alizeti na wavunaji wa asali. Natambua uwepo wa 

kiwanda cha Mount Meru ambacho kwa kweli kinafanya kazi vizuri, tatizo lililopo 

ni uwezo wa kuzalisha mafuta kwa wingi kutokana na kuchelewa kukamilika 

kwa muda uliopangwa.   

 

Naiomba Serikali iharakishe kukamilika kwa kiwanda hiki pamoja na kile 

kilichopo kwamba  vyote kwa pamoja viweze kuzalisha kwa wingi na kusafirisha 

hata nje ya nchi, hasa ukizingatia kwamba mafuta ya alizeti ni bora sana kwa 

walaji na kwa afya ya binadamu kutokana na ukweli kwamba hayana sumu. 

 

 Mheshimiwa Mwenyekiti, ni busara pia kwa Serikali kuona umuhimu wa 

kuanzisha viwanda vya kusindika asali ambayo inazalishwa kwa wingi Singida 

tena ikiwa na ubora wa hali ya juu. Asali ya Singida haina sumu 

inayosababishwa na nicotine toka kwenye tumbaku, hiyo ni bora sana kwa 

mlaji wa rika lolote lile.   

 

Naomba kauli ya Serikali ni lini itaanzisha kiwanda kikubwa cha kusindika 

asali Mkoani Singida na kuwafanya wananchi kuachana na tabia ya kuanika 

asali barabarani ambayo inakosa ubora baada ya kuchomwa na jua kwa 

muda mrefu. 

 Mheshimiwa Mwenyekiti, naomba kuwasilisha. 

 

 MHE. SELEMANI S. JAFO: Mheshimiwa Mwenyekiti, napongeza kwa hotuba 

nzuri.   Naomba kupata ufafanuzi katika maeneo yafuatayo:- 

 

 Mheshimiwa Mwenyekiti, je, ni kweli uwekezaji wa kilimo kikubwa cha 

Michikichi  sambamba na kiwanda cha kukamulia mawese - Serikali inamiliki 

asilimia 20 tu na mwekezaji asilimia 80? Ni kigezo gani kilitumika katika kupanga 

asilimia za uwekezaji huo? Naomba nipate ufafanuzi wa kina, nisipopata 

ufafanuzi wa kina nakusudia kutoa shilingi katika mshahara wa Waziri kwani 

jambo hili linakosa maslahi mapana ya Taifa na Wilaya yangu ya Kisarawe. 

 

 Mheshimiwa Mwenyekiti, nataka kufahamu je, Serikali ina mpango gani 

wa kisera kuhakikisha kwamba tuna timu kabambe ya negotiation  katika 

masuala ya kibiashara? 

 

 Mheshimiwa Mwenyekiti, nitaunga mkono hoja hii baada ya kupata 

maelezo mazuri ya hoja nilizozieleza hapo juu. 

 

 MHE. ESTHER L. MIDIMU:  Mheshimiwa Mwenyekiti, namshukuru Waziri wa 

Viwanda na Biashara Mheshimiwa Dkt. Abdallah Kigoda kwa hotuba yake nzuri. 

 

Mheshimiwa Mwenyekiti, naomba sasa nianze kuchangia. 

 

Mheshimiwa Mwenyekiti, kwa muda mrefu wafanyabiashara wenye 

viwanda vya nguo vya ndani wamekuwa wakiomba kufutiwa kodi ya VAT ili 

waweze kuzalisha kwa gharama inayoweza kushindikana na viwanda vya nje 

kama vile China na nchi zingine zinazoingiza nguo hapa nchini kwa gharama 

nafuu kiasi kwamba nguo tunazozalisha hapa nchini zinakuwa gharama kubwa 

sana, hazinunuliki. 

 

 Mheshimiwa Mwenyekiti, kodi hii ikifutwa viwanda vyetu vitazalisha kwa 

tija na ajira kwa watu wetu itaongezeka na mali ya Tanzania itanunulika kwa 

wingi. 

 

 Mheshimiwa Mwenyekiti, gharama za uzalishaji zikipungua kwenye 

viwanda vyetu vya ndani mauzo yatapanda sana na nina uhakika hata nchi 

jirani wataingiza nguo kutoka Tanzania na hivyo mauzo yatakuwa makubwa. 

Viwanda hivi vinaweza kuliingizia Taifa fedha za kigeni na uchumi wetu 

kuimarika. 

 Mheshimiwa Mwenyekiti, suala la ajira sasa kwa nchi nyingi ni mgogoro. 

Hivyo ni wakati muafaka sasa wa kuimarisha viwanda vya ndani ili viweze kutoa 

ajira nyingi kwa vijana wetu. 

 

 Mheshimiwa Mwenyekiti, mimi natokea Mkoa wa Simiyu Kanda ya Ziwa, 

wajasiriamali wetu wanahangaika kweli kweli, wanabadilisha fedha wanaenda 

Uganda kununua nguo ambazo zinazalishwa China. Waganda wanaagiza 

nguo China zinapitia kwenye Bandari yetu ya Dar es Salaam zinaenda Uganda 

zinalipiwa kodi kwao na bado Watanzania tunaenda kununua huko, tunarudi 

hapa kwetu tunalipa kodi mpakani na bado faida inapatikana kuliko kuuza 

bidhaa inayozalishwa Tanzania. 

 

 Mheshimiwa Mwenyekiti, hii hainiingii akilini mwangu kabisa, ninaomba 

hatua za makusudi zichukuliwe ili kulinda viwanda vya ndani na kulinda ajira 

kwa vijana wetu. 

 

 Mheshimiwa Mwenyekiti, baada ya kusema hayo naunga mkono hoja.   

 

MHE.  MUSTAPHA B. AKUNAAY: Mheshimiwa Mwenyekiti, kuhusu viwanda, 

nchi hii haina viwanda. Wafanyabiashara wengi wamebaki kuuza bidhaa nchi 

nyingine, tumebaki kuwa machinga. Wasomi wetu watapata wapi kazi kama 

hakuna viwanda, Serikali itapata wapi kodi ya PAYE? 

 

Mheshimiwa Mwenyekiti, suala la sukari, kwanza uzalishaji hautoshelezi, 

mahitaji yetu ni tani 590,000 mazalisho tani 300,000 gap (pungufu) ya tani 

200,000; sukari ya nje bei rahisi kwa sababu ya gharama ya uzalishaji na kodi 

inayotozwa na inasemekana bei ya sukari ni shilingi 1000/= hadi 1200/= 

kiwandani lakini bei ya mlaji shilingi 2000/= hadi 2200/=?  Nini Serikali inafanya 

kuwaongeza wawekezaji kwenye viwanda vya sukari na Serikali inafanya nini 

wawekezaji waliopo wasiondoke? 

 

Mheshimiwa Mwenyekiti, kuhusu Electronic Fiscal Device (EFD), pamoja 

na kwamba hii ni fiscal policy watumiaji (wafanyabiashara) wapo chini ya 

Wizara ya Viwanda na Biashara, je, thresh hold ya gross turnover ya shilingi 

milioni 14 ni mtaji au ni mauzo ya mwaka uliopita? 

 

Mheshimiwa Mwenyekiti, suala la virobo jogoo, nashauri kilevi hiki 

kikatazwe kuuzwa kwenye maduka yasiyokuwa na leseni ya kilevi na vipimwe 

na TBS. 

 

MHE. ALI KHAMIS SEIF: Mheshimiwa Mwenyekiti, kuna taarifa kuwa wapo 

wafanyabiashara ambao wamepewa fursa na Serikali ya kuagiza baadhi ya 

bidhaa ambazo zinaashiria kupata upungufu. Mfano wa bidhaa wenyewe ni 

kama saruji na wakati mwingine sukari. Uagizaji huu wafanyabiashara hao 

wanafanya ujanja wa kukwepa ushuru unaostahili. 

 

Mheshimiwa Mwenyekiti, kwa kukwepa ushuru stahiki inakuwa upo 

uwezekano wa bidhaa hizo kama saruji kuuzwa bei ndogo kuliko saruji 

inayozalishwa hapa nchini. Hali hii kama haitadhibitiwa inaweza ikawa ni 

sababu ya kuviua viwanda hapa nchini. Ipo haja kwa Serikali kulidhibiti hili ili 

tuvilinde viwanda vyetu ambavyo vinatoa ajira na mapato kwa wananchi na 

Serikali. 

 

Mheshimiwa Mwenyekiti, Tanzania ni nchi ya pili kuwa na mifugo katika 

Bara la Afrika. Neema hiyo ninahisi haijatumiwa ipasavyo hapa nchini kuhusiana 

na uwepo wa viwanda vya maziwa na ngozi. Pia hakuna viwanda vya 

kutosheleza vya kutengeneza vyama ili itumiwe hapa nchini na sehemu kubwa 

isafirishwe nje ya nchi. 

 

Mheshimiwa Mwenyekiti, ninaamini kama Serikali itahamasisha 

wawekezaji wa ndani na nje ya nchi wakajenga viwanda vya kuzalisha maziwa, 

ngozi na nyama pato la nchi yetu litaongezeka na pia ajira za uhakika 

zitapatikana. Ipo haja Serikali kuliona hili. 

 

Mheshimiwa Mwenyekiti, Tanzania imejaaliwa kuwa na ukanda mkubwa 

(mrefu) wa bahari, pia kuna bahari kuu. Vyote hivyo ni mazalio ya samaki wa 

aina mbalimbali.  Uvuvi wa maji ya bahari bado ni mdogo mno. Hakuna 

kiwanda hata kimoja cha kusanifu samaki wa bahari (maji chumvi). Ipo haja 

Serikali ishawishi na baadaye kudhibiti uwekezaji wa sekta binafsi katika uvuvi 

wa maji chumvi. Ni vizuri pia kushawishi ujenzi wa viwanda vya samaki wa maji 

ya bahari. 

 

MHE. GREGORY G. TEU:  Mheshimiwa Mwenyekiti, namshukuru  

Mheshimiwa Waziri, Naibu, Waziri, Katibu Mkuu, Naibu Katibu Mkuu, wataalam 

wa Wizara pamoja na watumishi wote kwa ushirikiano wao, kazi nzuri ya 

kutekeleza majukumu yao ya kubadilisha nchi yetu, angalau kuiwesesha nchi 

yetu kuwa yenye kipato cha kati “middle income  country” (kufikia mwaka 

2015). Tukiwezeshwa tunaweza, kila upande utimize wajibu wake. 

 

Mheshimiwa Mwenyekiti, naipongeza Wizara kwa kuendelea  kusimamia 

na kuratibu utekelezaji wa programu ya muunganisho wa ujasiriamali vijijini 

(MUVI) ili kuongeza ufanisi wa kuongeza thamani ya bidhaa za mazao 

mbalimbali ili kuboresha kipato cha mahitaji na kupunguza umaskini. 

 

Mheshimiwa Mwenyekiti, katika hotuba ya Mheshimiwa Waziri ukurasa wa 

26 hadi 27, orodha ya mlolongo wa thamani wa bidhaa za mazao yanayoweza 

kuleta ufanisi chini ya programu ya MUVI inajumuisha mazao ya alizeti, mihogo, 

matunda, nyanya, mahindi, serena, ufuta, maharage na mpunga tu. Programu 

hii inategemewa kuisha mwezi Septemba, 2014.  Wizara imeomba muda wa 

programu hii uongezwe. 

 

Mheshimiwa Mwenyekiti, endapo muda wa programu hii utaongezwa je, 

upo uwezekano wa programu hii kutekelezwa katika Mkoa wa Dodoma ili kutoa 

fursa ya kuwezesha kuongeza ufanisi wa mazao ya alizeti na karanga 

yanayozalishwa kwa wingi Mkoani Dodoma? 

 

Mheshimiwa Mwenyekiti, namuomba Waziri na wataalam wake 

waangalie uwezekano wa ujenzi wa makongamano ya uongezaji thamani 

(clusters) katika Jimbo la Mpwapwa ambako mazao ya alizeti na karanga 

hususan maeneo ya Msagali na Chunyu yanastawi kwa wingi sana. 

 

Mheshimiwa Mwenyekiti, ujenzi huu makongano ya uongezaji thamani 

(clusters) katika Jimbo la Mpwapwa yataboresha kipato cha wazalishaji wa 

alizeti na karanga na kupunguza umaskini. 

 

Mheshimiwa Mwenyekiti, naitikia mafanikio mazuri programu hii ya MUVI 

na ombi la kuongeza muda baada ya Septemba, 2014 likubaliwe na Serikali. 

 

 

MHE. DKT. SHUKURU J. KAWAMBWA: Mheshimiwa Mwenyekiti, nitangulie 

kumpongeza Waziri Mheshimiwa Dkt. Abdallah Kigoda, Naibu Waziri, 

Mheshimiwa Janet Mbene, Katibu Mkuu wa watumishi wote wa Wizara kwa 

maandalizi mazuri ya hotuba ya Bajeti na kwa kazi nzuri ya kuchochea 

maendeleo ya nchi yetu kupitia viwanda na biashara. 

 

Mheshimiwa Mwenyekiti, katika Jimbo langu la Bagamoyo tunashukuru 

sana kwa Serikali kutupangia eneo la EPZ na SEZ, hii ni fursa kwetu na kwa Taifa 

kwa ujumla.  Hata hivyo, wananchi wa Bagamoyo hawajatendewa haki wale 

walio katika maeneo ya EPZ pamoja na kuwa wananchi hao walitathminiwa 

tangu mwaka 2008, lakini hadi leo wananchi wengi hawajalipwa fidia zao. 

 

Mheshimiwa Mwenyekiti, mpaka sasa wananchi wanadai jumla ya shilingi 

bilioni 49.5.  Mwaka huu wa fedha 2013/2014 fidia iliyotengwa shilingi bilioni tisa 

lakini mpaka leo zimelipwa shilingi bilioni tatu tu na wala hatuna mategemeo ya 

kulipwa hizo fedha zilizobaki.   Tukumbuke hawa ni wananchi wenye kipato 

chini, wananchi hawa kukopwa kwa miaka sita na Serikali si haki. 

 

Mheshimiwa Mwenyekiti, Waziri anapofanya majumuisho awaambie 

wananchi waathirika wa Bagamoyo katika Vijiji vya Zinga, Kondo, Pande, 

Mlingotini na Kisomo lini watalipwa fidia yao? 

Mheshimiwa Mwenyekiti, nitaunga mkono hoja hii iwapo wananchi 

wangu watapewa jibu zuri. 

 

MHE.  HERBERT J. MNTANGI: Mheshimiwa Mwenyekiti, naipongeza Wizara 

ya Viwanda na Biashara kwa sasa kwa kujenga mfumo elekevu wa kufufua na 

kuendeleza viwanda nchini. 

 

Mheshimiwa Mwenyekiti, napenda pia kutoa ushauri na mapendekezo 

katika maeneo yafuatayo:- 

 

Mheshimiwa Mwenyekiti, ufufuaji wa Kiwanda cha General Tyres Ltd. - 

Arusha, tuongeze jitihada za kuwezesha kupata wabia ili kufufua kiwanda hiki 

muhimu kwa Taifa. Soko la matairi nchini na nchi jirani ni kubwa na linawezesha 

nchi kupata fedha za kigeni.  

 

Pia mashamba ya malighafi ya Kihuhwi Rubber Plantation - Muheza na 

Mang‟ula - Kilombero yapo na yakiendelezwa yatakidhi sehemu kubwa ya 

malighafi ya Kiwanda cha General Tyres Ltd. - Arusha. Basi tusiishie kwenye 

utafiti tu, bali tupate nguvu za kushauri wabia na kuwezesha kiwanda kuanza 

baada ya gharama ambazo NDC imegharamia kwa ukarabati. 

 

Mheshimiwa Mwenyekiti, kuusu suala la mgogoro wa madai ya fidia kwa 

waliokuwa wafanyakazi shamba la mpira la Kihuhwi Rubber Plantation, ndani 

ya Bunge la Jamhuri ya Muungano wa Tanzania Serikali iliahidi kuchukua jukumu 

la kulipa fidia kwa wafanyakazi ambao wawekezaji wa kwanza na wa pili 

waliposhindwa kuwalipa wafanyakazi hao baada ya kuingia mikataba ya 

uendeshaji wa shamba hilo tangu mwaka 1995 hadi sasa mwaka 2014 ambapo 

yupo mwekezaji mpya.   

 

 

Mheshimiwa Mwenyekiti, wafanyakazi walishinda kesi ya madai yao na 

inasikitisha Serikali kudharau maamuzi ya Mahakama ya kuwapa haki ya malipo 

ya madai yao na kutotekeleza ahadi za malipo ndani ya kauli Bungeni. 

Mheshimiwa Mwenyekiti, ili kuboresha uendelezaji wa shamba la mpira 

Kuhuwi, naendelea kushauri Serikali kupitia Wizara ya Viwanda na Biashara 

kuwalipa wafanyakazi hao mafao yao na sasa riba ya ucheleweshaji wa 

malipo hayo kwa miaka mingi. 

 

Mheshimiwa Mwenyekiti, naomba kauli rasmi ya Serikali katika bajeti hii ya 

mwaka 2014/2015 juu ya madai na malipo ya mafao ya waliokuwa 

wafanyakazi wa shamba la mpira la Kihuwi - Mheza. 

 

Ukarabati majengo ya Vyuo vya Biashara (CBE) Dar es Salaam na 

Dodoma, hali ya majengo (madarasa, mabweni na ofisi) katika vyuo hivyo ni 

mbaya sana. Kutokana na ongezeko kubwa la wanafunzi katika vyuo hivyo na 

pia kutokana na kupandishwa daraja katika utoaji wa madaraja ya juu ya elimu 

diploma za awali, sasa ni muhimu zaidi kwa usalama na hadhi ya chuo kufanya 

ukarabati mkubwa, kuongeza mabweni, madarasa na Ofisi katika vyuo vya 

muda mrefu vya CBE - Dar es Salaam na CBE - Dodoma. 

 

Mheshimiwa Mwenyekiti, gharama za kukodisha majengo ya vyuo na ofisi 

hapa Dodoma na idadi kubwa ya wanafunzi kukosa maneo ya malazi ni kigezo 

kikubwa cha umuhimu wa kufanya ukarabati wa haraka na kuongeza uwezo 

wa vyuo hivyo kwa majengo mapya. 

 

Mheshimiwa Mwenyekiti, naunga mkono hoja. 

 

MHE. GAUDENCE C. KAYOMBO: Mheshimiwa Mwenyekiti, pamoja na 

pongezi kwa Waziri na Naibu Waziri pamoja na Katibu Mkuu bado Wizara hii 

imeweza kufanya kazi zaidi na kusaidia ukuaji wa uchumi katika nchi yetu.   

 

Mheshimiwa Mwenyekiti, yangu ni haya yafuatayo:- 

 

Mheshimiwa Mwenyekiti, suala la mradi wa makaa ya mawe (TANCOAL), 

kazi ya kuchimba makaa inafanyika kwa nguvu sana, lakini Wizara inafaa 

iangalie changamoto zifuatazo:- 

Mheshimiwa Mwenyekiti, bado wananchi 450 waliolipwa awali wanayo 

malalamiko na wanaona hawakutendewa haki, RC aliahidi kuwa Serikali 

itaangalia uwezekano wa kuwafuta machozi lakini jambo hili halijafanyika. 

Nashukuru sana kwa malipo ya awamu ya pili na ya tatu.  Ombi langu Waziri 

afike ili aongee na wananchi hawa lakini pia Serikali iangalie namna ya 

kuwafuta machozi wananchi hawa. Kilio chao kina mashiko.  

 

Mheshimiwa Mwenyekiti, nchi ina matatizo makubwa ya umeme. Makaa 

ya mawe haya yangesaidia sana katika kufua umeme. Wanaoathirika ni 

wafanyabiashara ambao wapo chini ya Wizara hii. Wizara haijaonyesha juhudi 

yoyote ya kuona mazungumzo ya TANESCO/TANCOAL yamekamilika haraka. 

Mazungumzo ya miaka mitatu na bado hakuna makubaliano. Ni mazungumzo 

ya aina gani haya ambayo hayana mwisho? Je, Wizara ina timeline ya activity 

hii? 

 

 

Mheshimiwa Mwenyekiti, suala la barabara ya Ruanda – Ntunduwaro (7 

km) na Kitui – Ruanda, hizi ni barabara zinazotumika na magari makubwa 

yabebayo makaa ya mawe. Vumbi ni jingi sana na watu karibu barabara yote 

hiyo wanakohoa. Sijaona dalili za mpango wa ujenzi wa kiwango cha lami, 

jambo ambalo ni la lazima. Wananchi sasa wanalalamika, wakija kuandamana 

Serikali ndiyo inajibu kwa mabomu, Wizara inaweza kuzuia hili kwa kushirikiana 

na wawekezaji kuimarisha barabara hizo kwa lami. Nyumba nyingi katika 

kipande hicho cha Ruanda - Ntunduwaro sasa zina nyufa, napendekeza Wizara 

iende na wataalam wakaangalie kwa haraka. 

 

 

Mheshimiwa Mwenyekiti, pengine jambo hili likiendelea itabidi tufanye 

maamuzi ya kuchagua kati ya kuendelea kuona makaa ya mawe au kusitisha ili 

kulinda afya za wananchi wetu. Natarajia Waziri atachukua hatua zifaazo ili 

tufanikiwe katika yote yaani tupate makaa ya mawe na afya za wananchi 

wetu ziwe nzuri zaidi na ndiyo hapo mradi huu utakuwa socially and 

economically desirable. 

Mheshimiwa Mwenyekiti, kuhusu ubaguzi wa wazi wa utekelezaji wa 

miradi ya NDC, upo mradi chini ya TANCOAL na huo wa Liganga na 

Mchuchuma. Treatment ya miradi hii ni tofauti sana, huu wa TANCOAL NDC 

share holding ni 30/70 lakini hawa hawasaidiwi hata kidogo intial energy wapo 

peke yao na hakuna fedha ya Serikali lakini kule kwa Wachina katika bajeti hii 

zimetengwa shilingi bilioni mbili katika Mchuchuma Coal Project. Hata namna 

ya fidia kwa wananchi ni tofauti. Naomba kupata maelezo ya tofauti hizi. 

 

Mheshimiwa Mwenyekiti, suala la Liganga Iron ni kweli tutachimba 

chuma, napenda kujua tumejipanga namna gani kutumia chuma hicho hapa 

nchini kwa kuanzisha viwanda vya magari na zana za kilimo. 

 

Mheshimiwa Mwenyekiti, kuhusu CARMATEC, ule mpango wa uzalishaji 

matrekta umefikia wapi?  

 

Mheshimiwa Mwenyekiti, idadi ya watumishi TBS ni ndogo sana, naomba 

iongezwe. 

 

MHE. HAMOUD A. JUMAA:  Mheshimiwa Mwenyekiti, napenda kuchukua 

fursa hii kumshukuru Mwenyezi Mungu kwa kunipa nafasi hii nami nichangie 

hotuba hii ya bajeti ya Wizara ya Viwanda, Biashara na Masoko ya mwaka 

2014/2015.   

 

Vilevile nichukue nafasi hii kupongeza Mheshimiwa Waziri pamoja na 

wataalam wake kwa kazi nzuri ya kuandaa bajeti itakayotupeleka kwa kipindi 

cha mwaka mmoja katika utekelezaji wake.   

 

Mheshimiwa Mwenyekiti, napenda kuanza kuchangia hoja hii iliyokuwa 

mbele yetu kama ifuatavyo:- 

 

Mheshimiwa Mwenyekiti, kwanza kabisa napenda kuzungumzia kidogo 

mapinduzi ya viwanda yalipoanza. Mapinduzi ya viwanda kilikuwa ni kipindi 

kutoka karne ya 18 hadi karne ya 19 ambapo mabadiliko makubwa katika 

kilimo, utengenezaji wa bidhaa, uchimbaji wa madini na uchukuzi yalikuwa na 

matokeo makubwa kwa hali ya kiuchumi, kijamii na kitamaduni kuanzia 

Uingereza na hatimaye kuenea Ulaya nzima, Marekani ya Kaskazini na 

mwishowe dunia yote.   

 

Mheshimiwa Mwenyekiti, mwanzo wa mapinduzi ya viwanda kulitokea 

mabadiliko muhimu katika historia ya kibinadamu, karibu kila kipengele cha 

maisha ya kila siku hatimaye yaliathirika kwa njia fulani. Mwanzo na wakati wa 

mwisho wa karne ya 18 mabadiliko ya baadhi ya sehemu za Uingereza yalianza 

na kazi ambazo hapo awali zilikuwa za mkononi na uchumi uliotumia wanyama 

kuendesha kazi ulibadilishwa na uundaji bidhaa ulitengeneza chuma na kuzidi 

kutegemea makaa ya mawe yaliyosafishwa.   

 

Mheshimiwa Mwenyekiti, upanuzi wa biashara uliwezeshwa na 

kuanzishwa kwa mifereji, uboreshaji wa barabara na reli. Kuvumbuliwa kwa 

nguvu za mvuke kuliwezeshwa hasa na makaa ya mawe, matumizi mengi ya 

magurudumu ya maji na mashine za nguvu (hasa katika kutengeneza nguo) 

kulisisimua kuogezeka ukubwa wa uwezo wa uzalishaji. Kuundwa kwa vifaa vya 

mashine ambavyo vilikuwa vya chuma zaidi ya kuunda vifaa katika viwanda 

vingine. Matokeo yalienea kote katika Ulaya Magharibi na Marekani ya 

Kaskazini wakati wa karne ya 19 na hatimaye kuathiri karibu dunia yote, 

mchakato ambao unaendelea katika kuendea kwa viwanda.   

 

Mheshimiwa Mwenyekiti, athari ya matokeo kwa jamii ilikuwa kubwa 

sana. Hadi miaka ya 1980, iliaminika ulimwenguni kote na wasomi wa historia 

kuwa uvumbuzi wa kiteknolojia ulikuwa chanzo muhimu cha mapinduzi ya 

viwanda ni kuwa teknolojia msingi iliyowezesha haya ilikuwa uundaji na 

uboreshaji wa injini ya mvuke.  

 

Hata hivyo, utafiti wa hivi karibuni kuhusu zama za masoko umeibua 

changamoto dhidi ya tafsiri ya jadi ya mapinduzi ya viwanda inayotegemea 

usambazaji. Kuwepo kwa soko kubwa la ndani pia unapaswa kutiliwa maanani 

kama chanzo muhimu cha mapinduzi ya viwanda, hasa katika kuelezea 

mbona yakafanyika nchini Uingereza.  Katika mataifa mengine kama vile 

Ufaransa, masoko yalipasuliwa na kimkoa, mikoa ambayo mara nyingi ilitunza 

ushuru na kodi kwa bidhaa zilizouzwa miongoni mwao. 

 

Mheshimiwa Mwenyekiti, nimetoa maelezo hayo hapo juu kwa ufupi ili 

kuonyesha kuwa ili tuweze kupata maendeleo ya haraka katika sekta 

mbalimbali ni lazima tufike mahali tufanye mapinduzi ya viwanda. Viwanda 

ndiyo njia pekee ambayo itatuletea maendeleo kwa haraka na kukuza uchumi 

wa Taifa letu na pia itatoa ajira nyingi kwa vijana wetu ambao hivi leo 

wanatapatapa huku na kule kutafuta ajira.  

 



Nakala ya Mtandao (Online Document) 

205 
 

Mheshimiwa Mwenyekiti, hapa kwetu tumejionea viwanda vingi sana 

vimekufa vingine vimebinafsishwa na hao wawekezaji kuvitelekeza bila 

kuvifanyia kitu chochote.  Kukua kwa uchumi wa nchi hutegemea vitu vingi 

sana, kwanza nchi yoyote ambayo ina viwanda vingi na kuuza bidhaa 

zipatikanazo katika viwanda vyao nje ya nchi ni lazima uchumi wake na watu 

wake uwe juu, ila nchi ambayo inanunua vitu vyake kutoka nchi za nje hata vile 

vidogo vinaweza kutengenezwa hapa hapa kwetu ni lazima nchi hiyo uchumi 

wake uwe wa kusuasua. Hapo sasa ndiyo tunapokuja kuona umuhimu wa 

mapinduzi ya viwanda.  

 

Mheshimiwa Mwenyekiti, imekuwa kawaida Tanzania kununua ama 

kuagiza nje ya nchi hata vitu vile ambavyo sisi wenyewe tunaweza 

kuvitengeneza, bila kuweka mkakati madhubuti kukabiliana na hili basi 

itachukua miaka mingi sana kuweza kufanya mapinduzi hayo.  

 

Pia imekuwa ni kawaida kwa watu wetu kuzalisha mali ila wao wenyewe 

wamekuwa wana uwezo mdogo wa kufikiri jinsi ya kutafuta masoko nje ya nchi 

na hivyo kuwafanya wenzetu kutoka nchi jirani kuja na kununua mali zetu kama 

mazao na kwenda nayo kwao na kuyasindika na kuyauza nje ilihali kile kitu 

kimetoka hapa kwetu Tanzania. 

 

Mheshimiwa Mwenyekiti, naomba nitoe mfano mdogo sana katika zao la 

kitunguu. Sisi tumekuwa ni walimaji wazuri sana wa vitunguu tena vyenye ubora 

ila kwa wakulima wetu hukosa soko la uhakika na kwa Serikali kutowajengea 

uwezo huo wamekuwa wakiuzia wenzetu kutoka Kenya na wao wamekuwa 

wakisafirisha kuuza nje ya nchi na hivyo kujitangaza kimataifa. Hapa tunaona 

umuhimu mkubwa ulivyo kwa zao hili tu moja nililolizungumzia, hebu tufikirie 

mnunuzi anatoka mbali, nchi jirani kuja kufuata vitunguu na kurudi navyo kwao 

kuviweka katika hali inayofaa na kuvisafirisha na kupata faida kubwa sana.   

 

Naiomba Serikali kuliangalia jambo hili kwa mapana kwa kuwa bila 

kufanya mabadiliko makubwa hatutaweza kufikia malengo ambayo 

tumejiwekea, kila siku tumekuwa ni watu wa mipango lakini kwenye utekelezaji 

tumekuwa ni watu wa kusuasua sana, hivi ni nani anayetukwamisha?  Ikiwa 

Serikali ina mipango mizuri je, iweje isitekelezeke? Hapa kuna tatizo kubwa 

lazima tuliangalie na kulifanyia kazi kama kweli tuna nia ya dhati ya kufanya 

mabadiliko katika sekta nzima ya viwanda. Ifike mahali Serikali iweke mipaka 

baadhi ya vitu kutokuingia nchini, vile vitu vyote ambavyo Watanzania wana 

uwezo navyo kuvizalisha wakiwezeshwa basi tuzuie kuingia nchini ili nasi 

viwanda vyetu viweze kukua na kukuza uchumi wetu wa ndani. 

 

Mheshimiwa Mwenyekiti, sasa naomba nijikite katika suala zima la 

masoko. Hoja yangu hapa ipo katika kufafanua uchumi wa hali ya chini. 

Uzalishaji ni ubadilishaji wa pembejeo kuwa mazao, huu ni mchakato wa 

kiuchumi unaotumia rasilimali kutengeneza bidhaa ambayo inafaa 

kubadilishwa. Michakato hii inaweza kuwa pamoja na utengenezaji, uwekaji 

kwa bohari, usafirishaji kwa meli na kufungasha. Baadhi ya wana uchumi 

hueleza uzalishaji kwa upana kuwa shughuli zote za kiuchumi ila tu matumizi. 

Wao huona kila shughuli ya uchumi ila ununuzi wa mwisho kama aina ya 

uzalishaji.  Uzalishali ni utaratibu na kwa hivyo hutokea katika wakati na mahali. 

Kwa sababu ni dhana ya kufuatana, uzalishaji hupimwa kwa kiwango cha 

mazao kwa kipindi cha muda, kuna vipengele vitatu katika michakato ya 

uzalishaji, vikiwemo kiwango cha bidhaa iliyozalishwa, aina ya biashara 

iliyotengenezwa na usambazaji wa bidhaa iliyozalishwa kwa mithili ya wakati na 

mahali.  

 

Mheshimiwa Mwenyekiti, gharama ya fursa hutoa pendekezo kuwa kwa 

kila chaguo, bei ya kweli ya kiuchumi ni fursa bora zaidi inayofuata. Uchaguzi ni 

lazima ufanywe baina ya matendo mawili yanayotamanika lakini ambayo 

hayawezi kutekelezwa yote kwa pamoja. Imeelezwa kuwa inayoeleza uhusiano 

wa kimsingi baina ya uhaba na chaguo. Wazo la gharama ya fursa huwa na 

jukumu muhimu katika kuhakikisha kuwa rasilimali hutumika kwa ufanisi. Kwa 

hivyo, gharama ya fursa haihusu tu gharama za kihazina au kifedha tu, 

gharama halisi ya zao la kutotwaliwa, wakati uliopotezwa, radhi au faida 

yoyote nyingine ya matumizi inapaswa kuzingatiwa.   

 

Mheshimiwa Mwenyekiti, pembejeo na rasilimali zinazotumiwa katika 

uzalishaji huitwa vipengele vya uzalishaji. Pembejeo zinazoweza kutumika huwa 

kwa kawaida zimewekwa katika makundi sita. Vipengele hivi ni malighafi, 

mashine, huduma za kazi, vifaa vya mtaji, ardhi na kampuni. Kwa muda mfupi, 

kinyume na muda mrefu, kwa uchache kimoja kati ya vipengele hivi vya 

uzalishaji huwa havibadiliki. Mfano ni pamoja na vifaa, nafasi ya viwanda 

inayofaa na wafanyakazi muhimu. Kipengele kinachobadilika katika uzalishaji ni 

kile ambacho kiwango cha matumizi yake kinaweza kubadilishwa kwa urahisi. 

Mfano ni pamoja na matumizi ya nguvu ya umeme, huduma za usafirishaji na 

nyingi za pembejeo za malighafi.   

 

Katika hali ya muda mrefu vipengele hivi vyote vya uzalishaji vinaweza 

kuratibiwa na wasimamizi. Katika hali ya muda mfupi kadri ya utendakazi ya 

kampuni huamua idadi ya juu zaidi cha mazao ambao yanaweza kuzalishwa, 

lakini hali ya muda mrefu, hakuna mpaka wa idadi. Mabadiliko ya muda mrefu 

na muda mfupi huwa na nafasi muhimu katika miundo ya kiuchumi. 

 

Mheshimiwa Mwenyekiti, ufanisi wa kiuchumi hueleza ni vipi mfumo 

unaweza kuzalisha mazao ya kiwango cha juu zaidi yanayohitajika kwa kutumia 

utaratibu fulani wa pembejeo na teknolojia iliyopo. Ufanisi huboreshwa ikiwa 

mazao mengi yanazalishwa pasi na kubadili pembejeo au kwa usemi mwingine 

kiwango cha msuguano au upotevu kinapunguzwa. Wana uchumi hufuata 

ufanisi wa pareto ambao hufikiwa pale mabadiliko hayawezi kumfaidi mtu bila 

kumdhuru mtu mwingine.  

 

 

Ufanisi wa kiuchumi hutumika kuashiria idadi ya dhana ambazo 

zinahusiana. Mfumo unaweza kusemwa kuwa na ufanisi wa kiuchumi iwapo 

hakuna atakayefaidika bila kumdhuru mwingine, mazao mengi zaidi hayawezi 

kupatikana bila kuongeza kiwango cha pembejeo na uzalishaji huhakikisha 

gharama ya chini zaidi iwezekanavyo kwa kiwango.  Fafanuzi hizi za ufanisi 

hazina maana inayofanana barabara. Hata hivyo, zimezungukwa na dhana 

kuwa hakuna kitu zaidi kinachoweza kupatikana kwa kutumia rasilimali zilizopo. 

 

Mheshimiwa Mwenyekiti, mfumuko wa bei na sera ya fedha ni njia ya 

malipo ya mwisho ya bidhaa katika mifumo mingi ya bei na kitengo cha akaunti 

ambacho hutumika kwa kawaida kwa kuweka bei. Hujumuisha sarafu ambazo 

zinashikiliwa na umma sio benki na amana ambazo zinaweza kulipwa na pesa. 

Mfumo huu umeelezwa kuwa mkataba wa kijamii, kama lugha inayofaa mmoja 

kwa sababu inawafaa wengine kwa wakati huo huo. Kama chombo cha 

ubadilishanaji, fedha huwezesha biashara, kazi yake ya kiuchumi inaweza 

kutofautishwa na ubadilishaji wa bidhaa (ubadilishanaji ambao hauhusishi 

fedha). Huku kukiwa na aina tofauti tofauti za bidhaa zinazozalishwa na 

wazalishaji maalum, ubadilishanaji wa bidhaa unaweza kuhitaji bahati 

maradufu ambayo ni ngumu kupata kulingana na vitu vya kubadilisha, kwa 

mfano tufaha na kitabu.   

 

 

Mheshimiwa Mwenyekiti, fedha inaweza kupunguza gharama ya 

ubadilishanaji kwa sababu ya kukubalika kwake kwa urahisi. Hivyo, huwa ni 

nafuu zaidi kwa muuzaji kukubali fedha katika ubadilishanaji kuliko mazao 

ambayo mnunuzi huzalisha.  

 

Katika kiwango cha uchumi, nadharia na ushahidi vinalingana sawasawa 

na uhusiano wa manufaa unaotokana kwa jumla ya usambazaji wa fedha 

kuelekea kwa bei ya siku hiyo na jumla ya mapato na kiwango cha bei ya 

kawaida. Kwa sababu hii, usimamizi wa usambazaji wa fedha ni kipengele 

muhimu cha sera ya kifedha na hivyo kitasaidia ukuaji wa masoko yetu. 

 

Mheshimiwa Mwenyekiti, pia napenda kugusia na kulikumbushia tena 

jambo dogo pale Jimboni kwangu ambalo nililisemea hata katika bajeti 

iliyopita. Mheshimiwa Rais alituahidi kutujengea soko la kisasa Mlandizi na 

kiwanda cha kusindika nyanya, matunda, lakini mpaka leo hakuna utekelezaji 

wa aina yoyote, wananchi wangependa kujua ahadi hiyo ya Mheshimiwa Rais 

imefikia wapo hadi hivi sasa? 

Tunaomba maelezo kutoka kwa Mheshimiwa Waziri wa Viwanda, 

Biashara na Masoko atuambie hizi ahadi za Mheshimiwa Rais zitatekelezeka lini, 

kwani ni muda mrefu umepita na wananchi wanaendelea kupata hasara kwa 

kukosa mahali pa kusindikia mazao yao kipindi chote cha mavuno. Upatikanaji 

wa soko hili utasaidia kukidhi mahitaji ya wananchi wa Kibaha pamoja na 

majirani zake. Ikumbukwe kwamba miradi kama hii inapocheleweshwa 

tunapoteza mapato ambayo yangetokana na ushuru ambao ungetozwa 

kutokana na miradi hiyo.   

 

Vilevile Jimbo la Kibaha Vijijini lina nguvu kazi kubwa ya vijana ambao 

kama wangepatiwa ujuzi ama elimu ya kuanzisha viwanda vidogo vidogo 

ingewasaidia sana kukuza kipato chao kwa kuendeleza miradi hiyo. Sasa 

ninaomba Serikali kupitia Wizara kutupatia majibu ya kero hizo pamoja na 

maombi yetu kwa Serikali juu ya kuwasaidia vijana hawa. 

 

Mheshimiwa Mwenyekiti, naomba kuzungumzia kidogo kuhusu sera ya 

hazina na uratibishaji.  Katika uhasibu wa kitaifa ni mbinu ya kujumlisha 

mkusanyiko wa shughuli za kibiashara katika Taifa.  Akaunti za Taifa ni mifumo ya 

uhasibu wa ncha mbili za kuweka hesabu ambayo hutoa hatua za kiundani 

zilizo na maelezo bayana kama hayo. Akaunti hizi ni pamoja na akaunti za 

kitaifa za mapato na bidhaa ambazo hutoa makadirio ya thamani ya fedha ya 

mazao na mapato kwa mwaka au robo. Hali huruhusu kufuatilia kwa 

utendakazi wa uchumi na vipengele vyake kupitia kwa mizunguko ya kibiashara 

au katika vipindi virefu zaidi. Takwimu za bei zinaweza kuruhusu kutofautisha kwa 

bei ya siku kutoka kwa bei halisi, yaani kurekebisha jumla ya fedha kwa 

mabadiliko ya bei kupitia vipindi vya vyakati. Akaunti za kitaifa hujumuisha pia 

kipimo cha mitaji ya hisa. Utajiri wa Taifa, mtiririko wa mtaji wa kimataifa. 

Maneno kuanguka kwa soko hujumuisha matatizo kadha wa kadha ambayo 

hudhoofisha fikra za kawaida za kiuchumi.  

 

Mheshimiwa Mwenyekiti, ingawa wanauchumi huorodhesha kuanguka 

kwa soko katika makundi tofauti, makundi yafuatayo hupatikana kutokana na 

nakala kuu.  Makundi asili yanayotawala shughuli za soko au dhana 

zinazoambatana na kundi tawala “tendaji” au “la ustadi”, huhusisha ulegevu 

wa ushindani katika kuthibiti wazalishaji.  Tatizo hili huelezwa kama hali ambapo 

ikiwa bidhaa itaendelea kuzalishwa zaidi, basi mapato yanakuwa na kiwango 

cha juu. Hii humaanishwa kuwa hali hii humfaidi tu mzalishaji mmoja. 

Kutolingana kwa habari hutokea pale kikundi kimoja kina maelezo zaidi au bora 

zaidi kuliko kingine. Kuwepo kwa kutolingana kwa habari huzua matatizo kama 

shida za kimaadili na uteuzi mbaya, ambao hutafitiwa katika nadharia ya 

mkataba.  Uchumi wa habari hufungamana na masuala mengi ambayo ni 

pamoja na fedha, bima na sheria ya mkataba na maamuzi chini ya hali za 

hatari na ukosefu wa uhakika. 

Mheshimiwa Mwenyekiti, masoko yasiyokamilika ni jina ambalo hutumika 

katika hali ambapo wanunuzi na wauzi hawana habari ya kutosha kuhusu hali 

ya mwingine ili kuweza kuweka bei ya bidhaa au kutoa huduma ipasavyo. Kwa 

mfano ni kile cha soko la magari yaliyotumika. Wateja wasiokuwa na uwezo wa 

kujua iwapo wananunua limau watasukuma bei ya wastani chini zaidi kuliko ile 

bei inayostahili kuwa ya gari nzuri iliyootumika. Kwa njia hii, bei inaweza 

kutoonyesha thamani ya kweli.  Bidhaa za umma ni bidhaa ambazo zina uhaba 

katika soko la kawaida. Jinsi ya kutambua hali hii ni kuwa watu wanaweza 

kutumia bidhaa hizi pasi na kuzilipia na kuwa zaidi ya mtu mmoja anaweza 

kutumia bidhaa hii kwa wakati mmoja.  Vipengele vya nje husuka pale ambapo 

kuna gharama au faida za juu za kijamii kutoka kwa uzalishaji au utumiaji 

ambavyo havidhihiriki katika bei za soko. Kwa mfano, uchafuzi wa hewa 

unaweza kuzua kipengele cha nje kisichofaa na elimu inaweza kuzuia kipengele 

cha nje kilicho na manufaa (kupungua kwa uhalifu na kadhalika).   

 

Mheshimiwa Mwenyekiti, Serikali mara nyingi hulipisha kodi na kuweka 

vizuizi kwa bidhaa zilizo na vipengele vya nje visivyofaa katika jitihada za 

kurekebisha upotevu wa bei unaosababishwa na vipengele hivi vya nje na hili ni 

jambo zuri sana kwa nchi inayokuwa kimaendeleo kama yetu. Nadharia ya 

kimsingi ya mahitaji na ugavi hutabiri msawazo lakini si kasi ya urekebishaji wa 

mabadiliko ya msawazo kutokana na mabadiliko katika mahitaji na ugavi. 

Katika sehemu nyingi, aina fulani ya kutobadilika kwa bei hukubalika ili kueleza 

sababu ya viwango na wala si bei na kurekebisha kwa muda mfupi mabadiliko 

katika upande wa mahitaji au ule wa ugavi. Hii hujumuisha uchambuzi wa 

kawaida wa maisha ya biashara katika somo la uchumi wa kiwango cha juu. 

Uchambuzi mara nyingi huhusisha sababu za kutobadilika huku kwa bei na 

athari zake katika kufikia msawazo unaokisiwa kwa muda mrefu. Mifano ya 

kutobadilika kwa bei katika masoko fulani ni pamoja na viwango vya 

marupurupu katika soko la ajira na bei zilizowekwa katika masoko ambayo 

hayana ushindani kamili. Ukosefu wa kuimarika kwa uchumi wa kiwango cha 

juu unaozungumziwa hapa, ni chanzo muhimu cha kuanguka kwa soko 

ambapo kupotea kwa uthabiti wa biashara kwa ujumla au mshtuko wa nje 

unaweza kusitisha uzalishaji na usambazaji na hivyo kudhoofisha masoko 

ambayo yalikuwa yameimarika hapo awali.   

 

Mheshimiwa Mwenyekiti, baadhi ya mambo niliyochanganuwa ya 

kiuchumi hushughulika na kuanguka kwa masoko kuliko mengine. Uchumi wa 

sekta ya umma ni mfano mmoja, kwani iwapo masoko huanguka, basi aina 

fulani ya uthabiti au mpango wa Serikali ndilo jibu. Njia nyingi za uchumi za 

kimazingira huhusisha vipengele vya nje au mabaya ya umma.  Aina za sera 

hujumuisha vithibiti ambavyo huonyesha uchambuzi wa gharama-faida au 

ufumbuzi wa masoko ambao hubadili motisha kama vile ada za uchafuzi wa 

mazingira au udhihirishaji upya wa haki za kumiliki mali. 

Mheshimiwa Mwenyekiti, naunga mkono hoja. 

 

MWENYEKITI: Sasa watoa hoja, tunaanza na Naibu Waziri dakika 20 na 

Mheshimiwa Waziri mwenye hoja dakika 40. 

 

NAIBU WAZIRI WA VIWANDA NA BIASHARA: Mheshimiwa Mwenyekiti, 

napenda kukushukuru kwa kunipa nafasi ili niweze kuchangia na kujibu baadhi 

ya hoja zilizojitokeza katika hotuba ya Wizara ya Viwanda na Biashara. Awali ya 

yote naunga mkono hoja iliyo mbele yetu kama ilivyowasilishwa na Mheshimiwa 

Dkt. Abdallah Omar Kigoda (Mb), Waziri wa Viwanda na Biashara kwa mwaka 

wa fedha 2014/15. 

 

Mheshimiwa Mwenyekiti, kwa namna ya pekee napenda kumshukuru 

Rais wa Jamhuri ya Muungano wa Tanzania Mheshimiwa Dkt. Jakaya Mrisho 

Kikwete kwa kuendelea kuniamini na kuniteua kuwa Naibu Waziri katika Wizara 

hii muhimu na nyeti katika Taifa letu. Napenda kumuahidi Mheshimiwa Rais 

kuwa nitaendelea kutekeleza majukumu yangu kwa uadilifu na umakini 

mkubwa ili kuleta matokeo yaliyokusudiwa. 

 

Mheshimiwa Mwenyekiti, napenda nichukue nafasi hii kuwapongeza 

Mheshimiwa Dokta AshaRose Migiro (Mb), kwa kuteuliwa kuwa Mbunge na 

Waziri wa Katiba na Sheria, Mheshimiwa Godfrey William Mgimwa (Mb), 

Mheshimiwa Ridhiwan Jakaya Kikwete kwa kuchaguliwa kuwa Wabunge wa 

Majimbo ya Kalenga na Chalinze mtawaliwa. Pia nawapongeza Waheshimiwa 

Wabunge walioteuliwa na Rais kuwa Mawaziri na Manaibu Mawaziri kuongoza 

Wizara mbalimbali.  

 

Mheshimiwa Mwenyekiti, naomba pia kuwapa pole ndugu na jamaa kwa 

kuondokewa na Wapendwa wetu Mheshimiwa William Agustao Mgimwa 

aliyekuwa Mbunge wa Kalenga na Waziri wa Fedha na Uchumi, Mheshimiwa 

Said Ramadhani Bwanamdogo aliyekuwa Mbunge wa Chalinze. Aidha, natoa 

pole kwa Mheshimiwa Luhaga Mpina (Mb) na Mwenyekiti wetu wa Kamati ya 

Uchumi na Viwanda kwa kuondokewa na kijana wake. Mwenyezi Mungu 

awarehemu na awapumzishe kwa amani, amina. 

 

Mheshimiwa Mwenyekiti, nitumie fursa hii kuwashukuru Waheshimiwa 

Wabunge kwa kutoa ushauri makini wenye kukubaliana na mawasilisho yetu, na 

kuwaomba waunge mkono bajeti ya sekta ya viwanda na biashara na 

kutuombea nyongeza itakapowezekana ili itupe nafasi ya kutekeleza wajibu na 

majukumu yetu kwa mwaka wa fedha 2014/15 kama ilivyokusudiwa. 

 

Mheshimiwa Mwenyekiti, uongozi mzima wa Wizara, taasisi zilizo chini ya 

Wizara na Watumishi wa Wizara hii tumedhamiria na kukusudia kufanya kazi hiyo 

muhimu kwa lengo la kuibadilisha nchi yetu kiuchumi ili tufike nchi ya kipato cha 

kati ifikapo mwaka 2025. 

 

Mheshimiwa Mwenyekiti, kabla ya kujibu hoja za Waheshimiwa Wabunge, 

naomba nizungumzie baadhi ya masuala muhimu ya kisera ambayo kupitia 

Wizara yangu Serikali inapaswa kuzingatia katika kutekeleza majukumu ya 

kuinua uchumi kupitia sekta hii ya viwanda na biashara kama muhimili mkubwa 

wa sekta binafsi katika utekelezaji wa matokeo makubwa sasa na ni lazima 

Serikali kwa kweli ihakikishe kuwa sasa hivi kuna uratibu bora wa kisekta ili 

tuweze kuwa na nguvu ya pamoja katika sekta zinazoshabihiana moja kwa 

moja, yaani sekta ya viwanda, nishati, maji, kilimo, ujenzi na mundombinu na 

kadhalika, katika kupanga, kuratibu nakutekeleza mipango ya kuendeleza 

uchumi ili kufikia matokeo yanayotarajiwa. Hii ni kwa sababu mpaka sasa hivi 

inavyoonekana kila Wizara inajiendesha kivyake au inajipangia kivyake, 

matokeo yake tunapokuja kwenye masuala kama haya sasa tunakuwa hatuna 

ule uhusiano wa moja kwa moja katika mipango na vipaumbele tunavyoviweka 

kwa pamoja. 

 

Mheshimiwa Mwenyekiti, katika kulinda viwanda vyetu dhidi ya ushindani 

usio wa haki, hili ni suala ambalo vilevile tunatakiwa tulifanyie kazi kwa pamoja, 

tunapoweka utaratibu kwa mfano wa kulinda viwanda, basi isiwe tena sekta 

nyingine yenyewe inataka kufungua milango bila utaratibu ambao tunauona 

kuwa utakuwa na ufanisi kwetu. Kwa hiyo haya ni mambo ambayo yote 

tumeyaona na tunafikiri ni muhimu sasa kwa sisi Serikali kukaa na kuyafanyia kazi 

kwa pamoja ili tusiwe tunasigana katika mipango na utekelezaji tunaoufanya. 

 

Mheshimiwa Mwenyekiti, tuna haja ya kuangalia sana suala la viwango 

sahihi vya ushuru ambavyo tunavitoza. Waheshimiwa Wabunge, tangu niingie 

Bunge hili suala hili la ushuru, tozo mbalimbali, kodi au misamaha imekuwa ni 

jambo ambalo limezungumziwa kwa bidii sana na kwa nguvu sana na 

ninaamini kabisa yote ilikuwa ni kwa ajili ya kuboresha uchumi wa nchi yetu. Na 

mimi nikubaliane na Waheshimiwa wote kuwa kwa kweli ifike sasa wakati 

tuangalie hizi tozo au misamaha tunayoitoa je, inajenga uchumi au inadidimiza, 

inajenga uchumi kwa pamoja au unaongeza upande mmoja na kuharibu 

upande mwingine.    

 

 Nalizungumza hili kwa sababu viwanda vidogo vidogo na wajasiriamali 

wadogo wadogo ni wengi sana nchi hii na wao kwa kiasi kikubwa sana 

hawajapata hizi fursa ambazo wazalishaji wakubwa wamekuwa wakizipata.  

Aidha, kwa sababu labda hawana uwakilishi wa kutosha kuja Bungeni 

kulalamika, ama tu kwa sababu tu ya jinsi walivyojipanga. Lakini ni jukumu letu 

sisi sasa kama Wizara ya Viwanda na Biashara kuhakikisha kuwa wajasiriamali 

wadogo na wa kati ambao ndiyo wengi na ambao ndiyo moja kwa moja 

wanagusa maslahi ya wananchi kwa maana ya ajira, kipato na kuondoa 

umaskini wanawekewa mkakati maalum wa kuwasaidia ili maamuzi yote 

yatakayopitiwa basi yahakikishe kuwa hawa hawaathiriki.   

 

 Mheshimiwa Mwenyekiti, kuna viwanda vingi vidogo vidogo vimeathirika 

sana na mifumo ambayo tumeiweka huku juu ya kodi au misamaha.   

Nazungumzia masuala ya mafuta ya kula, nazungumzia vifaa vya elimu kama 

vile chaki na bidhaa nyingine ndogo ndogo zinazozalishwa na wajasiriamali 

wadogo na wa kati.  

Mheshimiwa Mwenyekiti, ningependa vile vile kuwa tunahamasisha 

ununuzi na utumiaji wa bidhaa zinazozalishwa nchini, ifike mahali sasa 

Watanzania tuwe tunajivunia mali zinazozalishwa kwetu. Kwanza itakuwa ni njia 

mojawapo ya kuongeza ufanisi kwa viwanda hivyo, kuwaongezea mapato, 

lakini vile vile kudumisha uchumi wetu.  

 

Mheshimiwa Mwenyekiti, suala pia la kurejesha ushuru wa forodha kwa 

bidhaa zinazoingizwa nchini, lisichukuliwe kuwa ni kuzuia. Lakini vile vile 

liangaliwe kuwa ni jambo ambalo linasaidia viwanda vyetu vya ndani kupata 

ushindani ambao ni wa haki. Kwa hali hii nilikuwa nataka kuwaomba 

Waheshimiwa Wabunge tushirikiane katika kuangalia je, ni maeneo yepi tutoze 

bidhaa zinazotoka nje na ni maeneo yepi tusitoze ili mradi tuhakikishe kuwa 

hayaharibu ushindani, lakini vile vile yanasaidia viwanda vyetu vya ndani.   

 

 Mheshimiwa Mwenyekiti, kuna suala zima la kuainisha sekta za viwanda, 

kilimo na fedha ili kuhamasisha uongezaji wa thamani kwa mazao ya kilimo 

hususani kwa wajasiriamali na kuchangia juhudi za kuondoa umaskini. Hatuwezi 

kuzungumzia maendeleo ya kilimo bila maendeleo ya viwanda. Kilimo 

kinahusiana na viwanda kupitia usindikaji wa mazao ya kilimo ambao 

unazalisha ajira, kuchangia juhudi za kuondoa umaskini na kuboresha maisha 

ya wananchi vijijini na hata mijini. Lakini hili Linawezekana tu iwapo upatikanaji 

wa fedha ujuzi na masoko utakuwa unaelekezwa kwenye jasiriamali husika.     

 

 Mfano, mifuko mbalimbali iliyopo inaweza kutumika kwa jasiriamali 

zilizopo zinazosimamiwa aidha na SIDO, VETA, VIBINDO, TCCIA, USHIRIKA, 

SACCOS, VICOBA na kadhalika. Wajasiriamali walio na sifa ni lazima 

wawezeshwe kifedha.  Tumeona kuwa kwa muda mrefu sasa tatizo la mitaji kwa 

wajasiriamali ni tatizo kubwa. Lakini vile vile tuna mifuko mbalimbali ambayo iko 

kwa ajili ya wajasiriamali. Nafikiri Wizara yangu sasa hivi inataka kuangalia 

uwezekano wa kuratibu mwenendo mzima wa wananchi wanaopata ujuzi na 

mifuko hii ya mitaji iIi kuona ni jinsi gani sasa itatumika moja kwa moja katika 

kuwasaidia wananchi kupata mitaji ya kuendesha shughuli zao.   

 

 Mheshimiwa Mwenyekiti, kuna jukumu vile vile la kuimarisha biashara ya 

kikanda kwa kujenga masoko ya mipakani na vituo vya pamoja vya mipakani. 

Kama nilivyosema hapo mwanzo, changamoto hii ni kubwa, lakini 

itakapotatuliwa itatuletea tija kubwa sana hasa katika kuhakikisha kuwa mazao 

yetu yanauzwa hapa hapa nchini, hayatoroshwi kwenye mipaka yetu na 

yanawekewa utaratibu nzuri wa masoko ambao itahakikisha kuwa wananchi 

hawadhulumiwi mazao yao kwa walanguzi watakaokuwa wakiingia kiholela.    

 

 Mheshimiwa Mwenyekiti, lakini vile vile tutambue kuwa tunapata 

changamoto nyingi sana katika masuala haya kwa sababu ya yale niliyokuwa 

nikiyasema kuwa uratibu au vipaumbele vinasigana. Tunapojenga masoko 

tunategemea huduma mbalimbali zinazoendana na masoko kama 

miundombinu, umeme, maji viende navyo pamoja. Lakini pale itakapokuwa 

sekta zinazohusika vipaumbele vyao haviendani na sisi, basi mara tunapata 

changamoto kuwa masoko yamesimama, lakini hayafanyi kazi.  Kwa hiyo, hili ni 

jambo ambalo nilikuwa nataka kuongelea kwamba ni jambo ambalo 

tunalingatia na tutalifanyia kazi kuhakikisha kuwa tunaoanisha masuala haya 

yote ili kuhakikisha kuwa miundombinu tunayoiweka sisi ya masoko basi inapata 

support ya miundumbinu mingine inayoshirikisha soko hilo kufanya kazi.  

 

Mheshimiwa Mwenyekiti, kuna suala zima la mafunzo stadi kwa ajili 

wataalam mbalimbali wa sekta hii na wajasiriamali wadogo. Hili ni jambo 

ambalo Waheshimiwa Wabunge mmelizungumza sana na kwa kweli 

tunashukuru sana kwa jinsi ambavyo mmetuongoza na kutuelekeza jinsi gaji 

tuboreshe mifumo yetu.    

 

 Mheshimiwa Mwenyekiti, changamoto ambazo zimekuwa zikijitokeza 

katika sekta yetu ya viwanda na biashara ni pamoja na kuongezeka kwa bei ya 

umeme na maji na kukatika mara kwa mara kwa umeme ambavyo vitu vyote 

hivi tunajua moja kwa moja vinaathiri viwanda vyetu, pamoja na matatizo 

mengine ambayo yametajwa ya mitaji na bajeti kuwa ndogo.  

 

Mheshimiwa Mwenyekiti, kumekuwa na ushindani usio wa haki kutokana 

na bidhaa zinazoingizwa nchini ambazo hazilipiwi ushuru, aidha kwa kukwepa 

au kuonyesha thamani ndogo. Hii ni changamoto ambayo tunaiona na 

inatusumbua na tunaileta kwenu kwa sababu ni kitu ambacho lazima tukifanyie 

kazi kwa pamoja, kwa sababu kuna tozo nyingine zimewekwa kisheria na kwa 

vyovyote vile hatuwezi kuzibadilisha sisi kama Wizara bila kuleta kwenu 

Waheshimiwa Wabunge. Kuna masuala pia mitambo chakavu na teknolojia 

duni zinazotumika katika viwanda vyetu, vyote hivi ni vitu ambavyo 

vinatukwamisha katika maendeleo yetu ya viwanda na biashara.  Kuna suala la 

tija ndogo za uzalishaji unaotokana na teknolojia duni hizo pamoja na rasilimali 

watu kutokuwa na utaalam unaohitajika katika viwanda.  

 

Kuna tatizo lingine kubwa ambalo ni la ukosefu wa maeneo ya uwekezaji 

wa viwanda pamoja na miundombinu yake katika maeneo yetu mengi. Hili 

nalo vile vile ni tatizo ambalo linataka co-ordination kati yetu sisi na Wizara ya 

Ardhi au TAMISEMI ambao ndiyo wahusika wakubwa wa maeneo hayo katika 

maeneo ambayo tunataka kuwekeza ya viwanda na biashara za wananchi.    

 

 Mazingira wezeshi na yenyewe ni tatizo moja ambalo tunalipata katika 

sekta yetu ambayo pia inatakiwa ifanyiwe kazi. Na masuala mazima ya linkages 

au mazingira wezeshi kati ya kilimo na usindikaji kwa maana ya viwanda 

ambapo pia vinatakiwa vifanyiwe kazi.  

 

Mheshimiwa Mwenyekiti na Waheshimiwa Wabunge, sasa baada ya 

kutoa changamoto zote hizo, ili tuweze kufikia malengo yetu, Wizara inaomba 

yafuatayo:-  

 

 Tunaomba kuhakikisha kuwa mazingira yenye usawa kwa wanaoanzisha 

viwanda yawepo. Tumeona hapa na Waheshimiwa Wabunge mmeonesha 

waziwazi kuwa wawekezaji wa ndani hawapewi fursa zile zile wanazopewa 

wawekezaji wa nje. Hili ni jambo ambalo tunaomba mtuunge mkono kuwa 

tuangalie jinsi gani tutawawezesha wawekezaji wa ndani kwa maana ya 

viwanda ya ndani, wawekezaji wadogo wadogo, wajasiriamali wadogo 

wadogo ili na wao wapate muda wa kukua kama vile ambavyo wawekezaji 

nje wanavyopewa fursa. (Makofi) 

 

 Tuangalie jinsi gani tutaweza kuziwezesha taasisi zetu ambazo kazi yake 

kubwa ni kuwezesha biashara na viwanda kushamiri nchini ili ziweze kusimamia 

vizuri masuala mazma ya mazingira ya kuanzisha viwanda na biashara nchini.  

Gharama za uendeshaji ambazo ni kubwa sana kwa wawekezaji hasa wa 

ndani nazo pia itabidi tuziangalie ni jinsi gani tuzipunguze kwa sababu ni 

changamoto katika kukuza viwanda na biashara nchini.  Hizi pia zinatokana vile 

vile na masuala mazima ya miundombinu au huduma muhimu zinazotakiwa 

kwenda kwenye viwanda huwa hazipatikani kwa uhakika na kwa hali hiyo 

kuongeza bei ya kuendesha shughuli.  

 

Mheshimi Mwenyekikti, usafirishaji ni eneo ambalo linatusumbua na kwa 

sababu kwa kiasi kikubwa tunategemea barabara badala ya kutumia reli au 

njia nyingine. Tunafahamu kuwa kwenye viwanda usafirishaji ni wa viwango 

vikubwa. Hatutegemei kusafirisha mizigo midogo midogo unapokuwa kwenye 

viwanda au kwenye kusafirisha vitu kutoka vijijini kuja mijini. Sasa kutumia 

barabara peke yake ni suala ambalo limetuletea changamoto kwa sababu ya 

gharama za usafirishaji zinazoendana na barabara na miundombinu yenyewe 

kuwa haitoshelezi kila sehemu ambazo wazalishaji wetu wapo.  

 

Mheshimiwa Mwenyekiti, ujuzi wa uzalishaji wa viwanda tumeuzungumzia 

kuwa ni changamoto nyingine ambayo tunahitaji kuifanyia kazi. Kuna viwanda  

vimeathirika kutokana na ushindani uliowashinda wao kutokana na kuwa 

hawana ujuzi wa kutosha. Nikizungumzia zaidi viwanda vya nguo vimeathirika 

sana kwa hili kutokana na imports zinazotoka nje ambazo zinakuwa na urahisi 

na ubora ambao unaonekana ni bora kuliko za kwetu.  Tafiti za viwanda ni kitu 

ambacho tunahitaji sana kukiboresha, kwa sababu tuna taasisi chini ya Wizara 

yetu ambazo kazi yake kubwa ni kufanya tafiti, lakini kwa sababu ya ufinyu wa 

fedha na taaluma wengi wamekwama kufanya shughuli hizo.  

 

 

Mheshimiwa Mwenyekiti, uendelezaji wa viwanda mama: Tuna mikakati 

ya kuendeleza viwanda mama kama vya Mchuchuma na Liganga ambavyo 

vinatoa rasilimali katika viwanda vya chuma, lakini pesa imekuwa ni tatizo 

kubwa.   

 

 Mheshimiwa Mwenyekiti, ombi letu ni kuwa, kwa sababu hii ni mikakati 

ambayo itawezesha kufungua uchumi wetu kwa haraka zaidi na kwa ukubwa, 

ingekuwa ni vizuri Serikali ikaanza sasa kuona umuhimu wa kuwekeza katika 

viwanda mama hivi ili sasa iwezeshe hata viwanda vingine vidogo na Taasisi 

nyingine na sekta nyingine kufunguka kiuchumi.    

 

Mheshimiwa Mwenyekiti, Kilimanjaro Machine Tools, imetoka 

kuzungumzwa sasa hivi na Mheshimiwa Lucy Owenya, ni eneo muhimu ambalo 

lilikuwa linatakiwa lifufuliwe kwa ajili ya kutengeneza sponge iron ambayo 

baadaye itaendelea kutumika katika kutengeneza nondo. Kwa hiyo, haya yote 

ni maeneo ambayo nataka kusema kuwa tunahitaji sasa Waheshimiwa 

Wabunge mtutetee mtupiganie ili tuweze kuyafanikisha tufufue vitu vyote hivi ili 

uchumi ukue kwa vile ambavyo inategemewa.  

Mheshimiwa Mwenyekiti, baada ya maelezo hayo sasa napenda 

kuchangia kwa kutoa maelezo ya ufafanuzi kwa baadhi ya hoja za 

Waheshimiwa Wabunge zilizotolewa wakati wakichangia hotuba yetu.   

Kulikuwa kuna suala ambalo lilitolewa na Kamati ya Viwanda na Biashara 

ambayo ilichangiwa vile vile na Kambi ya Upinzani na Waheshimiwa wengine 

ambao majina yatawekwa katika Hansard, ambayo ilikuwa inazungumzia 

Serikali kuchelewesha kulipa fidia na uwekezaji maeneo ya EPZ na Special 

Economic Zones tangu mwaka 2007 na kupelekea wananchi kuandamana na 

kwenda mahakamani.  

 

Mheshimiwa Mwenyekiti, Wizara inatambua umuhimu wa kulipa fidia kwa 

maeneo yote ya EPZ na SEZ ambayo tayari yamefanyiwa uthamini, haya ni 

pamoja na maeneo ya miradi mikubwa ya Bagamoyo na Kurasini Logistics 

Centre. Serikali imekuwa ikifanya kila juhudi kuhakikisha kuwa wananchi 

wanalipwa fidia yao kwa wakati muafaka ambapo hadi sasa jumla ya shilingi 

bilioni 70.2 tayari zimetolewa na Serikali kwa ajili ya fidia katika maeneo 

mbalimbali ya EPZ na Special Economic Zones.   

Hata hivyo kutokana na ufinyu wa bajeti ya Serikali imekuwa ni vigumu 

kukamilisha malipo yote. Jumla ya deni linalodaiwa kwa sasa kwa maeneo ya 

Bagamoyo, Tanga, Ruvuma, Kigoma na eneo la Kurasini ni bilioni 119.3 kama 

ambavyo mnafahamu Waheshimiwa. Kutokana na uwezo wa kifedha uliopo 

kwa mwaka ujao wa fedha, Wizara iemetengewa bilioni 60, kiasi cha fidia 

kilichobaki kitaendelea kulipwa kadri fedha itakavyopatikana. Aidha, pale 

ambapo wananchi hucheleweshewa malipo yao hutozwa riba ya asilimia 6 

ambayo inaongezeka kila mwaka. Kwa vyovyote vile bado ni mzigo kwa 

Serikali, lakini hiyo ndiyo hali halisi.   

 

Mheshimiwa Kafulila, alizungumzia kwa nini Serikali haijafanya sanaa na 

muziki kuwa sekta za biashara. Serikali inatambua kuwa sanaa ni biashara.   

Sanaa inajumuisha fani mbalimbali kama vile muziki, filamu, uchongaji, uchoraji, 

mitindo na ngoma. Juhudi za Serikali kupitia COSOTA na BRELA wakishirikiana na 

Shirika la Miliki Bunifu Duniani (WAIPO) walifanya utafiti mwaka 2012 ambao 

unaonesha jinsi gani sanaa inachangia katika kuendeleza na kukuza uchumi wa 

Taifa. Kwa mujibu wa utafiti huo sekta hii inachangia ajira kwa 5.6% na 

mchango wake kenye GDP ni 4.6%.  

 

Kwa umuhimu huo basi, Serikali imechukua hatua ya kurasimisha sekta za 

muziki na filamu inayojumuisha Wizara 3; Wizara ya Viwanda na Biashara, Wizara 

ya Fedha pamoja na Wizara ya Habari, Vijana, Utamaduni na Michezo ambapo 

kwa kupitia taasisi zake COSOTA, TRA BASATA pamoja na Bodi ya Filamu 

imeandaa utaratibu wa pamoja katika urasimishaji.  

 

Pia Serikali imekusanya maoni na mapendekezo kutoka kwa wadau 

mbalimbali ya marekebisho ya Sheria ya Hakimiliki na Hakishiriki ya 219 na 213 

na Sheria za Miliki Ubunifu wa Sheria ya Majina ya Biashara kwa sasa yapo 

katika hatua ya maamuzi Serikalini.  Serikali pia kupitia BRELA na COSOTA inatoa 

elimu na ushauri kwa wadau wa sanaa juu ya kusajili matumizi ya alama za 

biashara na huduma, hakimiliki na hakishiriki na kuandaa mikataba yenye tija ya 

kibiashara. Waraka wa Baraza la Mawaziri wa kurekebisha Sheria ya COSOTA 

umeandaliwa na kuwasilishwa. Wizara itawasilisha mapendekezo ya 

marekebisho ya sheria hiyo mara baada ya kupitishwa na Baraza la Mawaziri.  

 

Mheshimiwa Mwenyekiti, Mheshimiwa Christina Mughwai, Mbunge wa Viti 

Maalum alikuwa na hoja kuwa Serikali inapaswa kusaidia viwanda vidogo vya 

kukamua mafuta ya alizeti kwa maeneo ya Singida na pia ifanye hivyo katika 

zao la asali kuongeza thamani. Wizara kwa kushirikiana na SIDO, Halmashauri ya 

Wilaya ya Singida Vijijini pamoja na wananchi, inamalizia ujenzi wa jengo la 

kongano la alizeti katika kijiji cha Mtinko. Kongano hilo litawezesha wananchi 

kupata huduma mbalimbali za kuendeleza zao la alizeti hasa usindikaji na 

upatikanaji wa masoko kwa bidhaa zitakazozalishwa.  

Kwa upande wa zao la asali Wizara inatoa huduma mbalimbali 

zinazoimarisha mnyonyoro wa thamani wa asali kama vile uanzishwaji wa kituo 

cha mafunzo na uchakataji wa asali. Aidha, shirika limefungua kituo cha  

kukusanya asali Wilayani Manyoni na baadaye kupelekwa kwenye kituo cha 

kuchakata kilichoko katika Mtaa wa viwanda vidogo Singida Mjini. (Makofi)     

 

  Mheshimiwa Mwenyekiti, Kambi Rasmi ya Upinzani ilizungumzia juu ya ni 

lini BRELA itafanyiwa maboresho yaani reforms. BRELA imeishaanza kuboresha 

utendaji wake kwa kuhakikisha huduma za usajili zinatolewa kwa ufanisi na kwa 

muda kwa kutumia mifumo ya kielekroniki ili kutoa huduma kwa njia ya 

mtandao (online registration). Tayari masijala…  

 

Mheshimiwa Mwenyekiti, naomba kuunga mkono hoja.   

 

 MWENYEKITI:  Mheshimiwa Waziri dakika 40.   

 

 WAZIRI WA VIWANDA NA BIASHARA: Mheshimiwa Mwenyekiti, napenda 

kukushukuru kwa dhati, wewe binafsi na Spika wetu wa Bunge kwa kuongoza 

na kusimamia vema Mkutano huu wa kujadili bajeti ya Wizara ya Viwanda na 

Biashara. Nawashukuru pia Waheshimiwa Wabunge wote kwa usikivu na 

uchangiaji ulio makini kwa hoja za maandishi na kwa kuzungumza moja kwa 

moja na Bunge lako tukufu.   

 

 Mheshimiwa Mwenyekiti, natambua na kuthamini dhamira na nia njema 

ya Waheshimiwa Wabunge katika mjadala huu ambao kimsingi ulilenga 

kuboresha mikakati na mbinu za kisekta zitakazotolewa katika mwaka 

2014/2015 na hivyo kutoa mchango unaostahiki kitaifa. Namshukuru sana 

Mheshimiwa Naibu Waziri kwa ufafanuzi wake mzuri katika baadhi ya maeneo 

ambayo yamezungumziwa katika Bunge letu Tukufu.   

 

 Mheshimiwa Mwenyekiti, kwa namna ya pekee naishukuru Kamati ya 

Bunge ya Uchumi, Viwanda na Biashara chini ya Mwenyekiti wake Mheshimiwa 

Luhaga Joelson Mpina, Mbunge wa Kisesa na Makamu wake Mheshimiwa 

Dunstan Kitandula, Mbunge wa Mkinga na Wajumbe wote wa Kamati hii kwa 

busara na ujuzi wao katika kutusaidia kuchangia na kushauri kuhusu maendeleo 

ya sekta hii. Nawahakikishia kwamba siku zote tunaichukulia Kamati yetu hii 

kama ndiyo think tank ya Wizara katika kuboresha utendaji kazi wetu. (Makofi)  

 

Mheshimiwa Mwenyekiti vile vile namshukuru sana Mheshimiwa David 

Kafulila, Mbunge wa Kigoma Kusini, Msemaji wa Kambi Rasmi ya Upinzani wa 

Wizara ya Viwanda na Biashara kwa ushauri wake ambao umebainisha 

mtazamo mbadala kuhusu maendeleo ya sekta ya viwanda na biashara.   

(Makofi)   

 Mheshimiwa Mwenyekiti, tunashukuru kwa pongezi nyingi za utendaji wa 

Wizara na taasisi zetu kutoka kwa Waheshimiwa Wabunge. Kwa kweli 

zinatuhamasisha tufanye kazi kwa bidii. Aidha, Wizara imepokea ushauri na 

michango mingi ambayo ni chachu na changamoto muhimu katika kuimarisha 

sekta ya viwanda, biashara, masoko na viwanda vidogo na biashara ndogo 

katika uchumi wetu.   

 

 Mheshimiwa Mwenyekiti, mawasilisho haya yanatambua na kuzingatia 

pia hoja mbalimbali za sekta yangu zilizojitokeza wakati wa kujadili na kupitisha 

bajeti za Ofisi ya Waziri Mkuu, Ofisi ya Rais na Makamu wa Rais na pia Wizara 

zilizonitangulia kuwasilisha bajeti zao hapa Bungeni. Napenda kuwahakikishia 

Waheshimiwa Wabunge wote kuwa ushauri wenu na maelekezo ya Bunge 

katika kujadili sekta hii tutayazingatia na kuyafanyia kazi ikiwemo kutoa 

mrejesho kwa utekelezaji wake.     

 

 

 Mheshimiwa Mwenyekiti, hoja na michango iliyotolewa na Waheshimiwa   

Wabunge katika kujadili hotuba yangu inaonyesha nia thabiti ya ushirikiano 

Wabunge na Wizara yangu katika kuendeleza Sekta hii muhimu na kusukuma 

mbele gurudumu la maendeleo la Taifa letu. Ninahamasika jinsi mlivyonitia 

nguvu kwa kukubaliana nami katika mambo ya msingi na pia kutetea kwa 

nguvu zenu zote masuala yenye maslahi ya Taifa na wananchi tunaowakilisha 

hapa Bungeni.    

Mheshimiwa Mwenyekiti, kwa ujumla wake, hoja na michango mingi 

iliyotolewa na Kamati ya Kudumu ya Bunge ya Uchumi Viwanda na Biashara na 

zile hoja zilizotolewa na Kambi ya Upinzani na hoja za Waheshimiwa Wabunge 

waliozungumza na kuchangia kwa maandishi zinashabihiana katika maeneo 

mengi na pia zimelenga katika maeneo makuu yafuatayo:- 

 

 Mheshimiwa Mwenyekiti, la kwanza ni eneo la ufinyu wa bajeti, pili ni 

eneo la kulinda viwanda vya ndani, tatu ni uwezo wa TBS kudhibiti bidhaa 

zisizokidhi viwango zinazoingizwa kutoka nje, nne uwekezaji katika maeneo 

maalum ya uzalishaji kwa ajili ya mauzo nje ya nchi, tano suala zima la 

kuongeza thamani kwa mazao yetu ya kilimo na mifugo kama pamba, ngozi, 

nyama, nk.  

 

Mheshimiwa Mwenyekiti, kimsingi ninachotaka kukielezea ni kwamba, 

Wizara yetu kazi yake kubwa ni kusimamia uwekezaji wa mazingira wezeshi 

katika sekta binafsi ili iweze kufanya kazi ya kuwekeza na kufanya biashara. Na 

ndiyo maana katika maelezo yangu katika hotuba yangu nimeelezea umuhimu 

wa kujenga mazingira mazuri ya kuvutia viwanda nchini na kuongeza biashara 

kwa wawekezaji wa ndani na wa nje, na hususan wa ndani, hasa tulipoonesha 

kwamba, karibu 88% ya uendelezaji wa uchumi wetu unafanyika na 

wajasiriamali wadogo.  

Mheshimiwa Mwenyekiti, kitu tunachokiomba ni kuona kwamba, katika ile 

miradi ambayo inaweza ikaibua uchumi wetu haraka, Waheshimiwa Wabunge 

watuunge mkono katika kutengewa fedha. Na hili nalisema kwa sababu, karibu 

kila Mbunge aliyechangia, wote, wamekiri ufinyu wa bajeti katika Wizara ya 

Viwanda na Biashara. (Makofi) 

 

Mheshimiwa Mwenyekiti, umuhimu wa kuibua maeneo nyeti tuliyoyataja 

katika bajeti yetu, kwa kweli ni kuingiza mtaji katika uchumi wetu. Na hili 

nashukuru Waheshimiwa Wabunge wengi wamelitambua. Tukipata fedha 

kwenye miradi yetu ya kimkakati kama Waheshimiwa Wabunge walivyoshauri, 

Kurasini China Tanzania Logistic Centre, kulipa fidia maeneo hayo fidia ya karibu 

shilingi bilioni 53, tutaingiza katika uchumi wetu karibu shilingi bilioni 600. Ni 

dhahiri vilevile miradi ya Bagamoyo EPZ tutakapolipa fidia vilevile tutaingiza 

fedha katika uchumi wetu ambazo zitasaidia katika kujenga maendeleo ya 

kijamii na huduma mbalimbali za kiuchumi.  

 

Mheshimiwa Mwenyekiti, tatizo la TBS limeongelewa sana. Karibu 

Wabunge wote wamezungumzia tatizo la TBS hususan kutokana na 

changamoto ya kutokuwa na watumishi wa kutosha wa kufanya kazi muhimu 

ya kudhibiti tatizo ambalo sasa hivi linaonekana linaweza kuathiri sana uchumi 

wetu wa soko, lakini vilevile hata uchumi wetu kupitia uzalishaji viwandani. Eneo 

hili tutajitahidi kuona kuwa Serikali tunatatua tatizo husika ambalo dhahiri 

linaonekana sasa kuongezeka kwa kasi ambayo hairidhishi.   Waheshimiwa 

Wabunge vilevile wamezungumzia suala la ushirikishwaji wazawa katika 

uwekezaji wa rasilimali nchini. Suala hili tunatambua kwamba ni muhimu na 

katika hotuba yetu tumeelezea wazi hatua mbalimbali tunazozuchukua za 

kuboresha shughuli za wajasiriamali katika maonesho, katika kuwatafutia njia za 

kupata mitaji na nguvukazi, na hii ni dalili ya wazi kwamba azma hiyo 

tunaitekeleza.  

 

Mheshimiwa Mwenyekiti, uboreshaji wa mazingira ya uwekezaji na 

biashara, tunaelewa wazi utarahisisha kwa kiwango kikubwa uwekezaji wa 

wazawa. Na hapa tunapozungumzia wawekezaji, tunazungumzia wawekezaji 

wa ndani na wawekezaji wan je na ndiyo maana katika mwaka 2014/2015 

kupitia Mpango wa BRN suala la Wizara ya Viwanda na Biashara lililoingizwa 

kwa maana ya “LAB” mahususi ni kushughulikia suala zima la uwekezaji na 

uboreshaji wa mazingira ya kufanya biashara. Tutaangalia mambo ya usajili, 

upatikanaji wa leseni na vibali, upatikanaji wa mikopo, upatikanaji wa taarifa 

mbalimbali ambazo zitasaidia wajasiriamali kufanya kazi yao.    

 

Mheshimiwa Mwenyekiti, eneo lingine ambalo limezungumziwa karibu na 

Wabunge wengi ni suala la ulinzi wa viwanda vyetu vya ndani. Suala hili ni 

muhimu sana, lakini lazima tukubaliane Waheshimiwa Wabunge, ili ulinzi wa 

viwanda tuufanye kwa tija na ufanisi tusitafute mikakati ya kulinda viwanda 

vyetu ili kulinda uzembe na inefficiency kwa baadhi ya viwanda vyetu. Hivi sasa 

tuko katika mkakati mkubwa sana wa kuhamasisha uzalishaji wa viwanda vya 

sukari ili uweze kupanuka kama Msemaji wa Kamati ya Fedha na Uchumi na 

hata Waziri Kivuli wa Kambi ya Upinzani. Bado pengo limeendelea kuwa lilelile la 

karibu takribani tani 90,000 la kuziba pengo la sukari, lakini bado hatujapata 

utaratibu ni jinsi gani viwanda vyetu vya sukari vitapanuka, ili kuzalisha zaidi. Na 

ndiyo maana hivi sasa kuna mkakati maalum wa kuchukua maeneo ya Rufiji 

kuanzisha miradi ya sukari, ili tuweze kujitosheleza kwa sukari. (Makofi) 

 

Mheshimiwa Mwenyekiti, tunajitahidi sana katika uwekezaji wa saruji na 

Waheshimiwa Wabunge wote wana habari hii na nina hakika kwamba, baada 

ya muda si mrefu tutaziba pengo la mahitaji ya saruji katika uchumi wetu. Lakini 

hapohapo, katika suala zima la ulinzi wa viwanda vyetu tutashirikiana kwa 

karibu sana na Wizara ya Fedha kuona ni jinsi gani na ni mfumo gani wa kodi 

tunaoweza kuufuata ili kuhakikisha kuwa ulinzi huo wa viwanda unakuwa ni wa 

tija na unakuwa ni ulinzi ambao utaendeleza viwango vya uzalishaji katika 

viwanda vyetu na biashara yetu.  

 

 

Mheshimiwa Mwenyekiti, eneo lingine lililozungumziwa na Waheshimiwa 

Wabunge wengi ni suala la value addition, kwa maana ya kuongeza thamani. 

Eneo hili tumelizungumza sana katika hotuba yetu, tumezungumzia mikakati 

sasa ya kuongeza thamani katika viwanda vyetu vya nguo kwa kuanzisha sekta 

maalum ya kushughulikia viwanda vya nguo na mavazi. Tumeongelea taratibu 

tunazozifanya katika kuboresha sekta ya ngozi, lakini vilevile kwa kuangalia 

kiwango kikubwa cha ufanyaji kazi wa wajasiriamali katika uchumi wetu 

tumeanzisha mpango wa MUVI ambao kazi yake kubwa ni kuhakikisha kwamba 

bidhaa za kilimo na mazao ya kilimo yanayopatikana katika maeneo 

mbalimbali vijijini yanaongezwa thamani kuanzia shambani mpaka 

yanapokwenda sokoni. 

Mheshimiwa Mwenyekiti, nakubaliana sana na Waziri Kivuli, Mheshimiwa 

Kafulila kwamba fursa za biashara tunazo katika nchi yetu. Na ndiyo maana 

nikasema kwamba, moja ya mikakati tunayoitumia ni kujaribu kutumia fursa za 

masoko yetu ya kikanda na kimataifa. Tunatumia kwa kiwango kikubwa 

masoko ya Jumuiya ya Afrika Mashariki, tunatumia kwa kiango kikubwa soko 

letu la SADC, lakini vilevile hivi sasa tunaingia katika utaratibu wa kupanua zaidi 

masoko haya kwa kuwa na utatu kwa maana ya COMESA, SADC na Jumuiya 

ya Afrika Mashariki.  

 

Mheshimiwa Mwenyekiti, kwa hiyo, nakubaliana kwamba, haya ni 

maeneo ambayo tutaongeza fursa za biashara na biashara inapozidi maana 

yake viwanda vinaongezeka, lakini ni lazima tushughulikie structural rigidities, 

kwa maana ya vikwazo vinavyogusa eneo la viwanda na biashara. Na hili 

limeongelewa sana na Waheshimiwa Wabunge. Kuna masuala ya uboreshaji 

wa miundombinu kwa mfano reli, bandari, barabara, nishati, hususan ya 

umeme; na haya Serikali inaendelea kuyafanyia kazi na mfano mzuri 

unajionesha katika ukarabati na ujenzi wa barabara unavyoendelea nchini, 

lakini vilevile utaratibu sasa wa kuamsha gesi ambayo inatoka Mtwara ambayo 

tutaitumia katika viwanda vyetu vingi. Nadhani katika utaratibu huu pamoja na 

jitihada ambazo tutaziweka katika kuendeleza miradi yetu ya makaa ya mawe, 

ule wa Ngaka na vilevile huu wa Mchuchuma na Liganga, tutapunguza kwa 

kiwango kikubwa tatizo la nishati ambalo ni muhimu sana katika maendeleo ya 

viwanda.  

 

Mheshimiwa Mwenyekiti, nilizungumzia mwaka jana na sasa nataka 

kurudia tena, kuhusu safari za Rais wetu, Mheshimiwa Dkt. Kikwete nje ya nchi. 

Mimi nadhani safari hizi zimeleta manufaa makubwa sana katika maendeleo ya 

nchi yetu. Natoa mifano mifupi; Safari za Marekani zimetuletea uendelezaji wa 

mradi wa SAGCOT ambao tulipata zaidi ya dola milioni 900 kutoka kwa 

wafadhili mbalimbali. Safari za Marekani zimetuletea mradi wa Power Africa 

kupitia Rais Obama wa karibu shilingi bilioni 7 kwa nchi kama 6 au 7 kwa Afrika. 

Tulikuwa na ujio wa Waziri Mkuu wa China hapa kama return visit, ilituingizia 

karibu dola za Marekani bilioni 10 ambazo zitaendesha Bandari pamoja na 

Special Economic Zones. (Makofi) 

 

Mheshimiwa Mwenyekiti, lakini vilevile tusisahau kwamba, katika miradi 

mingi ya umeme vijijini na barabara nyingi zilizojengwa na miradi ya maji 

zimetokana na fedha za Millenium Challenge Account ambazo zimetoka huko 

nje. Misaada mingine ya GBS (General Budget Support) kutoka nchi za Jumuiya 

ya Ulaya zinaisaidia sana miradi yetu ya maendeleo na mifano ni mingi tu. Kwa 

hiyo, ningependa kusisitiza kwamba, safari za Rais zinasaidia sana kuleta 

manufaa katika nchi yetu. (Makofi) 

 

Mheshimiwa Mwenyekiti, jambo kubwa lililokuwa linazungumziwa ni suala 

la AGOA. Ni kweli, bado hatujatumia vizuri fursa ya AGOA. Tulianza na dola 

milioni 2 mwaka 2008 na mwaka huu 2012 tumefikia dola milioni 11.8. Mkakati 

tunaoufanya sasa, kwanza ni kuona ni jinsi gani tutaweza kupambana na 

masharti magumu yanayowekwa na soko hili la Marekani kama wanavyofanya 

wenzetu, hasa mikakati ya afya na uasilia wa bidhaa, lakini vilevile sasa 

tunagundua mkakati wa kupitia EPZ kuona kwamba bidhaa zetu tunazisafirisha 

katika soko hili. Nina hakika kwamba, baada ya muda si mrefu tutalitumia vizuri 

soko hili la AGOA ambalo limezungumzwa na Kamati ya Fedha na Uchumi, 

lakini vilevile limezungumzwa na Waziri Kivuli, Mheshimiwa Kafulila. (Makofi) 

 

Mheshimiwa Mwenyekiti, eneo lingine lililojitokeza ni viwanda 

vilivyobinafsishwa. Katika Hotuba ya Kambi ya Upinzani wameorodhesha 

viwanda karibu 35 na zaidi ambavyo vimebinafsishwa. Napenda kutoa taarifa 

pamoja na msisitizo wa Waziri Kivuli kwamba, uchambuzi wa viwanda vyote 

ambavyo vinahitaji kubinafsishwa umekwishafanyika na Serikali imekwishatoa 

maamuzi. Lakini tulivyofanya hivi sasa tumepeleka mapendekezo yale ofisi ya 

AG Chambers kupata legal input kwa sababu viwanda vile vingi utaratibu 

wake wa ubinafsishaji, hususan kupitia mikataba, ilikuwa ni mikataba ya kisheria. 

Kwa hiyo, hili tumelisikia na ninafikiri Waziri Kivuli atakubaliana na mimi kwamba, 

tunalifanyia kazi. 

Mheshimiwa Mwenyekiti, limejitokeza lingine la mkataba kati ya NDC na 

Mradi wa Michikichi, kwamba, kwa nini haukwenda Kigoma na umekwenda 

Kisarawe? Mimi nafikiri ulikwenda Kisarawe ule kwa sababu Halmashauri ya 

Wilaya ya Kisarawe tayari ilikwisha tenga eneo la karibu hekta 10,000 ambazo 

walitaka kutafuta mwekezaji na mara walipompata nadhani tu walichukua hiyo 

fursa ya kuona kwamba, waitumie nafasi hiyo. Na ndiyo maana tunatoa wito 

kwa Halmashauri zote za Wilaya Tanzania kuhakikisha kwamba zinatenga 

maeneo ya kuruhusu uwekezaji katika maeneo yao.  

 

Mheshimiwa Mwenyekiti, kuna suala linajitokeza la Mkataba kati ya NDC 

na Nava Bharat ambao wanafanya kule Kisarawe, kwamba, kwa nini NDC 

imechukua 20% ya shares wakati wale wawekezaji wamechukua 80%? 

 

 

Mheshimiwa Mwenyekiti, Mradi huu unaendeshwa katika misingi ya PPP  

(Public Private Partneship). Mwekezaji wa Singapore anawekeza dola milioni 111 

na NDC wamewekeza shilingi milioni 540. Lakini hata hivyo katika kuangalia 

mkataba NDC wanaweza kuchukua 49% baada ya kuanza uzalishaji. Na hili 

vilevile linaendana na Mradi wa Mchuchuma. Mradi wa Mchuchuma 

unaonesha kwamba tumepata 20%, lakini mkataba ule ambao 

tulikwishaupeleka kwenye Kamati ya Fedha na Uchumi mwaka 2012 ulionesha 

wazi kwamba Serikali inaweza ikachukua 49% baada ya kuanzisha uzalishaji 

katika eneo lile. (Makofi) 

 

Mheshimiwa Mwenyekiti, nakubaliana na Mheshimiwa Gaudence 

Kayombo kwamba Mradi wa Ngaka haukuanzishwa kwa sababu ya kuwaletea 

tabu wananchi. Tumejitahidi sana na Mheshimiwa Gaudence Kayombo 

anafahamu, katika kulipa fidia ya wananchi wale na tayari nimeshawaagiza 

NDC wachunguze kama fidia ile iliyokwishalipwa ilikuwa na upungufu wowote ili 

waifanyie kazi. Na mimi nakubaliana kabisa na Mheshimiwa Gaudence 

Kayombo kwamba nitatembelea Ngaka. (Makofi) 

 

Mheshimiwa Mwenyekiti, napenda kumhakikishia Mheshimiwa Lucy 

Owenya kwamba tayari tumekwishapata mwekezaji ambaye 

ameshatembelea Machine Tools kule Kilimanjaro, na inawezekana kabisa 

tukamu-engage huyo ili kuanzisha utaratibu wa kujenga kiwanda cha matrekta 

na ku-assemble matrekta pale, tayari tumeshaongea naye. (Makofi) 

Mheshimiwa Mwenyekiti, kwa upande wa General Tyre ni kweli kabisa, 

General Tyre tunapata changamoto moja; General Tyre pamoja na bajeti ya 

bilioni 9 tuliyopangiwa mwaka jana, kwa bahati kutokana na ufinyu wa bajeti 

kama ulivyosema, tumepata bilioni 2. Kwa hiyo, tunataraji kwamba, ile backlog 

tutaendeleza ukarabati, hatutasimama. Lakini tuna changamoto moja kubwa 

sana katika kiwanda kile, wakati sisi tunapokiongeza thamani, yuko mwekezaji,  

share holder anaitwa Continental AG wa Ujerumani, kila tunapofanyanaye 

mazungumzo inaonekana kama haoneshi ushirikiano.  

 

Kwa hiyo, tunaogopa tunapoongeza thamani ya kiwanda kile kutokana 

na hali ilivyokuwepo mwanzoni, asije akatokea wakati wowote na kutaka sasa 

kudai hisa nyingi kwa ukarabati ambao hakuufanya yeye. Kwa hiyo, 

tulichofanya kupitia Ofisi ya Mwanasheria Mkuu wa Serikali, Wizara ya Viwanda 

na Biashara na Msajili wa Makampuni (Treasury Registrer), tayari wameshafanya 

mawasiliano na mwekezaji huyu, ameleta mapendekezo yake, nadhani AG 

Chambers wakishayaangalia, suala hili tutalimaliza kabisa na kuona kwamba 

uwekezaji katika General Tyre unaendelea kwa kasi kubwa.  

 

Mheshimiwa Mwenyekiti, tathmini tuliyofanya, kwa kweli General Tyre 

bado ni kiwanda ambacho ni viable katika kuzalisha matairi. Na mtafahamu 

kwamba mimi kama Waziri wa Viwanda na Biashara toka niingie nimefanya 

jitihada kubwa ya kufikia ule ukarabati hata ulipofikia sasa na kwamba, 

inawezekana kabisa tukaenda kwenye hatua ya trial runs kwa kiwanda kile. 

(Makofi) 

 

 Mheshimiwa Mwenyekiti, ni kweli mimi kama Waziri wa Viwanda na 

Biashara napata hisia za kuona ni jinsi gani tutaendeleza sekta yetu ya nguo, 

kwa maana ya viwanda vya nguo. Tunaongea na wawekezaji wa Japan, 

Wanitori ambao wanataka kuanzisha mradi mkubwa wa uzalishaji pamba na 

ujengaji wa viwanda.   

 

Mheshimiwa Mwenyekiti, tumejitahidi kutafuta baadhi ya wawekezaji 

kutoka China, wengine wako Shinyanga nadhani Dar Home textile ni ushahidi 

mkubwa, wale watachambua pamba karibu tani elfu thelathini, lakini vile vile 

kupitia Shirika la wenye Viwanda vya Nguo kwa maana ya TEGMAT, tumekaa 

sasa tuangalie mifumo ya kodi, tuangalie biashara ya nguo inavyoendeshwa ili 

tuone ni jinsi gani tutasaidia viwanda vya nguo. 

 

 Mheshimiwa Mwenyekiti, napenda kuwahakikishia kwamba Bunge letu 

Tukufu litakapoangalia kwa ukaribu zaidi miradi ile ya kimkakati niliyoitaja katika 

hotuba yangu Kurasini, miradi ya Bagamoyo EPZ na miradi ile ya Bandari, 

tunayotaka kuifanyia kazi na vile vile yale maeneo maalum katika Mikoa 

mbalimbali yatatuwezesha kuibua uchumi wetu kwa kasi kubwa sana na 

kupunguza utaratibu wa utafutaji wa mapato hata kwa bajeti zetu za Serikali.   

 

Mheshimiwa Mwenyekiti, tunataka tuingize hela mahali ambapo zitakuwa 

na impact kubwa, tuingize fedha katika uchumi wetu na ndiyo maana 

tunasema basi hata kwa njia yoyote na ndiyo maana nimesema katika hotuba 

yangu, ile fidia ya Kurasini tutaongea na Serikali tujitahidi sana hata ilipwe 

kwenye robo ya kwanza ya mwaka na Wizara ya Fedha itakapotupatia zile 

bilioni kumi na moja, kabla ya mwisho wa mwaka huu nina hakika uzalishaji 

katika eneo lile la Kurasini logistic centre utafanyika kwa ufanisi mkubwa sana. 

 

 Mheshimiwa Mwenyekiti, nawashukuru sana Waheshimiwa Wabunge kwa 

mchango wao, hoja ni nyingi sana, tutazijibu, tutaziandika na kuzileta ili kujibu 

baadhi ya maeneo ambayo kutokana na ufinyu wa muda hatukuweza 

kuyagusa yote. 

 Mheshimiwa Mwenyekiti, naomba kutoa hoja.  (Makofi) 

 

 WAZIRI WA UJENZI: Mheshimiwa Mwenyekiti, naafiki. 

 

(Hoja iliamuliwa na Kuafikiwa) 

 

KAMATI YA MATUMIZI 

 

MATUMIZI YA KAWAIDA 

 

FUNGU 44 – WIZARA YA VIWANDA NA BIASHARA 

 

Kif. 1001- Administration and Human  

    Resource Management …  …  Tshs. 7,722,525,000/= 

 

MWENYEKITI: Waheshimiwa nina majina tayari ambayo nimeshapewa na 

Vyama husika, tunaanza na Mheshimiwa Msigwa! 

 

MHE. PETER S. MSIGWA: Mheshimiwa Mwenyekiti, nikushukuru sana kwa 

kunipa nafasi. Toka mwaka jana katika Wizara hii tumezungumza sana tatizo la 

wafanyabiashara ndogondogo na kuitaka Serikali iweke mikakati madhubuti 

kwa ajili ya kutatua tatizo hili, lakini bado mpaka sasa hatujaona tatizo kubwa. 

Takwimu zinaonesha asilimia sitini na tano ya Watanzania ni watu wanaoishi 

below poverty line. 

 

Mheshimiwa Mwenyekiti, hata takwimu za Kimataifa zinaonesha kwamba 

idadi kubwa ya watu duniani wanahama kutoka vijijini kwenda mijini na asilimia 

karibu themanini ya watu wanaokaa mijini wanakaa kwenye sehemu ambazo 

zimesongamana, hawana huduma nzuri, maisha yao ni ya shida na hili tatizo la 

Wamachinga limekuwa likiendelea katika miji mingi hapa Tanzania, lakini 

mpaka sasa Serikali haijaja na jibu madhubuti la kutatua tatizo hili la 

Wamachinga na wameonekana ni kero katika Taifa hili. 

 

Mheshimiwa Mwenyekiti, namwomba Waziri anipe majibu, ni mikakati 

gani ya makusudi ambayo Serikali imeandaa na mambo mengine alishasema 

mwaka jana ambayo hayajafanyika leo kwa ajili ya kutatua tatizo hili na kama 

hana majibu yanayoeleweka nakusudia kuondoa shilingi katika suala hili. 

 

NAIBU WAZIRI WA VIWANDA NA BIASHARA: Mheshimiwa Mwenyekiti, 

naomba kujibu swali la Mheshimiwa Mchungaji Msigwa kuhusiana na tatizo zima 

la maeneo ya kufanyia biashara wajasiriamali wadogo.  Nakiri kuwa ni tatizo 

ambalo limekuwa likisumbua. Wizara yangu ina mkakati kwanza wa kutumia 

SIDO kwa maana ya kuainisha maeneo mengi zaidi kwa ajili ya kuweka 

industrial state, lakini vile vile kuongea na TAMISEMI kwa ajili ya kuainisha 

maeneo ya miji ambayo yanaweza kuwa rasmi kwa ajili ya ujasiriamali huu, 

lakini vile vile kujaribu kupanua uelewa zaidi wa wale wafanyabiashara 

wenyewe jinsi gani ya kujipanga vizuri zaidi badala ya kufanya biashara katika 

kutangatanga. Kwa hiyo, haya yote tukiyachanganya nafikiri kwa kiasi kikubwa 

yatapunguza matatizo haya.  

 

MHE. PETER S. MSIGWA: Mheshimiwa Mwenyekiti, natoa shilingi majibu 

hayajaniridhisha.  

 

MWENYEKITI:  Haya changia! 

 

MHE. PETER S. MSIGWA:  Nasema hivi, hili tatizo ni tatizo kubwa sana, 

nimezungumza kuhusiana na takwimu zinavyoonesha, idadi ya hawa asilimia 65 

wanakaa kwenye misongamano katika miji yetu, wanaishi kwa shida, hawana 

maji safi, chakula chao hakina uhakika, watoto wao wanacheza kwenye 

marundo ya takataka na bado wanapotafuta ile riziki katika miji yetu, ni hao 

hao wanaokutana tena na mabomu ya Polisi, wanapigwa virungu, 

wanasukumwa katika mitaa na wafanyabiashara wakubwa wakubwa. 

 

Mheshimiwa Mwenyekiti, bado hata hizi biashara ndogo wakifanya ni 

wao ndiyo huwa wanatozwa kodi, ni walipa kodi waaminifu katika kile kidogo 

wanachokipata.  Mwaka jana mmekuja na maswali hayo hayo na mwaka huu 

mnasema mnajipanga, hii si haki. Serikali imeshindwa kabisa kutatua tatizo hili, 

mnakuja na jibu gani watu asilimia 65 siyo watu wachache katika Taifa hili, 

ndiyo nguvu kazi ya nchi hii na Serikali hamna mpango madhubuti kwa hawa, 

mmepanga mipango mikubwa ya wafanyabiashara wachache, lakini hawa 

wana matatizo.  

Mheshimiwa Mwenyekiti, Serikali mnakuja na jibu gani la kutatua tatizo hili, 

kimsingi ni tatizo kubwa ambalo halina majibu, Watanzania hawa ukiangalia 

hata katika Jimbo langu la Iringa Mjini pale wanapata tabu sana kwenye Mitaa 

ya Makorongoni, Kihesa, Mwangata, Ipogolo, Kihesa Kilolo, wanaishi maisha ya 

kukimbizwa kama nyani katika nchi yao.  

 

 

Sasa Serikali mna majibu gani ya kutatua tatizo hili kwa sababu hii ni 

serious business na ninaona Serikali mnasema mmejipanga, mko kwenye 

michakato, mmejaribu kuweka Machinga Complex pale imeshindikana, 

mnatoa majibu ambayo hayatatui tatizo. Kwa hiyo, nawaomba Wabunge bila 

kujali itikadi zetu, hawa Wamachinga ndiyo huwa mnawatumia kwenye kura, 

naomba tusaidiane, tuibane hii Serikali, namna gani inatatua tatizo hili la 

Wamachinga ambao wanahangaika, hakuna majibu sahihi ya kuwasaidia 

wananchi.  

 

Naomba Wabunge mniunge mkono ili tuweze kusaidiana kuibana Serikali 

itoe majibu katika tatizo hili. 

 

 

MHE. MURTAZA A. MANGUNGU: Mheshimiwa Mwenyekiti, nakushukuru 

sana kwa kunipa nafasi niweze kuchangia hoja ya Mheshimiwa Msigwa.  

 

Pamoja na mambo mengine na sera nzuri zilizopo za kuwawezesha 

wananchi, lakini upo mchanganyiko mkubwa sana kwenye utekelezaji wa 

Sheria hizi, mara nyingine hasa katika Jiji la Dar es Salaam maeneo ya 

Mchikichini, Mchafukoge na maeneo ya Kisutu unawafukuza wafanyabiashara. 

Mheshimiwa Mwenyekiti, Wizara ya Viwanda na Biashara inafanya 

jitihada kubwa za kuhakikisha kwamba wananchi wa Tanzania wanashiriki 

katika uchumi wao kwa kufanya biashara.  Mamlaka nyingine kama 

Halmashauri za Miji zinawafukuza wafanyabiashara.  Hili ni jambo ambalo 

halieleweki na halitazamiki. Serikali lazima mkae pamoja kuwe na maamuzi 

ambayo yanawiana, haiwezekani Wizara ya Viwanda na Biashara, Ofisi ya 

Waziri Mkuu, Uwezeshaji inazungumzia kuwawezesha Watanzania, kuna 

mamlaka nyingine za chini zinawafukuza wananchi hawa wasifanye biashara. 

 

Mheshimiwa Mwenyekiti, miji yote mikubwa duniani, ukienda London, 

ukienda New York, ukienda Guangzhou kuna wafanyabiashara wadogo 

wadogo ambao wanafanya hizi biashara.  Tunawanyima fursa Watanzania 

kushiriki katika biashara, tunatoa fursa kwa wageni kuwekeza hata kwenye 

biashara za maduka, hii inawezekana vipi na leseni hizi BRELA wanatoa kuwapa 

wafanyabiashara kuwekezaji, anakujaje mwekezaje hapa akapata uwekezaji 

kwenye nchi yetu na mtaji wa dola 5,000.  Hii ni kuwanyima haki Watanzania, 

lazima tuzungumze lugha moja.  

Mheshimiwa Mwenyekiti, naunga mkono hoja.  

 

MHE. JOHN J. MNYIKA: Mheshimiwa Mwenyekiti, jambo hili ni zito na 

unajua hata kwenye eneo lako la Ilala pale walemavu wafanyabiashara 

wamenyanyaswa sana maeneo ya Karume pale na yanayotokea Ilala 

yanatokea vile vile Ubungo, maeneo ya mataa na majibu ya Mheshimiwa 

Naibu Waziri ni kwamba Serikali kupitia SIDO inatafuta Industrial areas ili ku-

resettle vijana waweze kujiajiri na kadhalika.  

 

Mheshimiwa Mwenyekiti, majibu haya hayaridhishi, ukifikiria kwa mfano Jiji 

la Dar es Salaam, Serikali hii imelipa gharama ya fidia ya mabilioni kwa mfano 

pale eneo la Kimara Baruti, bilioni tatu yaani milioni elfu tatu imelipa fidia, 

imelipa maeneo ya EPZA, hapa tunatenga bajeti ya kwenda kulipa Bagamoyo 

bilioni saba, yaani milioni 7,000 maeneo ya EPZA kwa wafanyabiashara 

wakubwa.  Tunatenga bilioni 53 nyingine yaani milioni elfu hamsini na tatu. 

 

Mheshimiwa Mwenyekiti, tunatenga fedha nyingi kwa wafanyabiashara 

wakubwa, hatutengi pesa kwa ajili ya maeneo ya wafanyabiashara na 

wazalishaji wadogo ambao kimsingi wangeajiri watu wengi zaidi. Kwa hiyo, 

naunga mkono hoja ya Mheshimiwa Msigwa kwamba Serikali haijaja na 

mpango wa maana wa jambo hili na tunahitaji safari hii Serikali itoe 

commitment. 

 

Mheshimiwa Mwenyekiti, kwa Jimbo la Ubungo kwa mfano, kuna 

Viwanda hapa, sijaridhika kabisa na majibu ya Mheshimiwa Waziri, Mheshimiwa 

Waziri anasema wanapeleka kwa Mwanasheria Mkuu wa Serikali aangalie 

mikataba.  Mwaka 2012 mlinijibu hivi hivi, Kiwanda cha Poly Sacks, Kiwanda cha 

Ubungo Garments, vimefungwa kabisa havifanyi kazi, mlisema mnapeleka kwa 

Mwanasheria, mnapeleka Baraza la Mawaziri, leo unarudia kauli ile ile 

Mheshimiwa Waziri.  

 

Mheshimiwa Mwenyekiti, Mheshimiwa Waziri akiendelea na majibu haya 

tutakuwa na mashaka kwamba pengine kwa sababu alishiriki katika 

ubinafsishaji wa viwanda hivi anashindwa kuchukua hatua za haraka. 

 

Mheshimiwa Mwenyekiti, naomba commitment ya Serikali, viwanda vya 

Ubungo ambavyo vimefungwa kwa miaka zaidi ya kumi virudishwe kwa Serikali, 

yatengwe maeneo maalum ya uzalishaji na wafanyabiashara wadogo ili 

tupate maeneo ya uzalishaji kwa vijana wetu, tuweze kupunguza tatizo la 

ukosefu wa ajira. Kwa hiyo, naunga mkono hoja hii kwa sababu inagusa Mkoa 

mzima wa Dar es Salaam na maeneo mbalimbali ya Tanzania. 

MWENYEKITI:  Ahsante.  Mheshimiwa Martha Mlata, mchangiaji wetu wa 

mwisho! 

 

MHE. MARTHA M. MLATA: Mheshimiwa Mwenyekiti, nakushukuru kwa 

sababu na mimi nataka nichangie katika suala hili hasa kwa upande wa 

wafanyabiashara ndogo ndogo kwa upande wa akinamama. Bado pia kuna 

tatizo kubwa sana, pamoja na kwenye Miji, pamoja na kwenye Miji Midogo 

lakini nenda hata Vijijini.  

 

Mheshimiwa Mwenyekiti, ukitoka Mwanza wewe fika pale Shelui, njoo 

Sekenke, njoo Ulemo utakuta akinamama wako barabarani wanahangaika 

hawajui watauzia wapi bidhaa walizonazo. Kwa hiyo, naiomba Wizara ihakikishe 

inaweka mazingira mazuri kwa ajili ya wafanyabiashara wadogo wadogo 

kuweza kufanya biashara zao kwenye maeneo husika.  

 

Mheshimiwa Mwenyekiti, naomba kusema kwamba, hivi kuna tatizo gani 

hasa kwenye Wizara hii. Tukiangalia kwenye nchi za wenzetu unasema Dangote 

anakuja kuweka Kiwanda cha Simenti kikubwa, fine anakuja, lakini ni nani 

aliyeweza kuzalisha Dangote, ni Serikali yenyewe ndiyo iliyoweza kumtengeneza 

Dangote ambaye amekuwa ni milionea anayeweza kuanzisha viwanda na 

kuwaajiri watu wa kwao mpaka wafanyakazi wengine kutoka sehemu 

mbalimbali za hapa duniani. Ninaomba Wizara hii ipewe kipaumbele, 

ukiangalia hata bajeti yenyewe hii haikidhi haya tunayosema.  Ahsante. 

 

MWENYEKITI: Ahsante.  Tunajua una hoja ya msingi, basi inatosha, 

Mheshimiwa Khalifa! 

 

MHE. KHALIFA SULEIMAN KHALIFA: Mheshimiwa Mwenyekiti, nakushukuru 

na niunge mkono hoja ya Mheshimiwa Msigwa. Sidhani kama, nahisi labda 

tujiulize, hivi wale wafanyabiashara ndogo ndogo pale Dar es Salaam 

wanahitaji mtaji? Wale wanahitaji huruma tu ya Serikali. 

 

Mheshimiwa Mwenyekiti, watu mchana wamefukuzwa, usiku wanajibanza 

kwenye baraza, wanachoma mishikaki, wanachoma kuku, wanakuja Askari wa 

Jiji wanawachukua kuku wanawamwaga chini wanaondoka na sanduku.  Ule 

ni udhalilishaji, lazima Serikali wawe wakali kwa mambo kama haya, hata kama 

kweli mna mpango wa kusafisha maeneo, kule si kusafisha maeneo, kule ni 

kuwadhalilisha Watanzania wanyonge wasiokuwa na uwezo. 

 

MWENYEKITI: Mheshimiwa Waziri majibu, nami naunga mkono haya.  

(Kicheko) 

 

Mheshimiwa Waziri kabla hujajibu, hili ni tatizo kubwa sana na vijana wetu 

wana mahitaji kama sisi. Watu wanamwagiwa vitumbua, mimi nimesoma kwa 

vitumbua na maandazi na togwa.  Sasa kama mji sisi wote tunataka mji huu 

uwe msafi, hakuna mtu anataka mji uwe mchafu, lakini kinachofanywa na 

Wakurugenzi ni uonevu, unyanyasaji na dhuluma kwa vijana hawa. Sasa 

Mheshimiwa Waziri jibu lako liwe zuri, haya karibu! 

 

Mheshimiwa Mwanri! 

 

NAIBU WAZIRI, OFISI YA WAZIRI MKUU, TAWALA ZA MIKOA NA SERIKALI ZA 

MITAA (TAMISEMI): Mheshimiwa Mwenyekiti, kwa niaba ya Mheshimiwa Waziri 

wa Viwanda na Biashara, naomba kujibu baadhi ya maswali ambayo 

yameulizwa na Wabunge wenzetu hapa kama ifuatavyo:- 

 

Mheshimiwa Mwenyekiti, kwanza kuhusu mamlaka yenyewe 

inayozungumzwa, ukiangalia Sheria namba saba na Sheria namba nane ya 

mwaka 1987 ambayo ilifanyiwa mabadiliko namba saba na namba nane 

mwaka wa 2002 CAP. 207 na CAP. 208 inatoa mamlaka na madaraka kwa 

Serikali za Mitaa kufanya maamuzi na kuweka mipango katika Halmashauri kwa 

namna watakavyoona inafaa.  

 

Kwa hiyo, kwamba mamlaka hizi hazina haki ya kufanya hivyo, haipo 

hiyo. Ukisoma Katiba ya nchi, ibara ya 145 na ibara ya 146 inaweka mamlaka 

kamili katika Halmashauri ambazo zinazungumzwa hapa hili nataka tuweze 

kuelewana vizuri.  

 

Mheshimiwa Mwenyekiti, la pili, wakati Mheshimiwa Waziri Mkuu 

alipokuwa anajibu hapa, wakati anapitisha hotuba yake hapa na nakumbuka 

tuligawana maeneo, moja ya maeneo ambayo nilipewa kwa maana ya Dar es 

Salaam, lilikuwa ni eneo hili ambalo linazungumziwa.  Nikatoa takwimu na 

mkienda mkiangalia katika hansard mtaona tulionesha Temeke imetenga eneo 

kiasi gani kwa ajili ya hawa vijana ambao tunazungumza na Wamachinga 

ambao tunazungumza.  

 

Mheshimiwa Mwenyekiti, pia tukaonesha Ilala nao tumetenga kiasi gani 

cha maeneo kwa ajili ya shughuli hizo zinazozungumzwa.  Tukaeleza na 

Kinondoni kwamba tumeweka hapa, ukiiangalia iko very clearly stated pale. 

Ninaelewa kinachozungumzwa hapa… 

 

(Hapa Wabunge fulani walikuwa wanaongea  

ongea kuashiria kutoridhika na majibu ya  

Mheshimiwa Naibu Waziri) 

 

 NAIBU WAZIRI, OFISI YA WAZIRI MKUU, TAWALA ZA MIKOA NA SERIKALI ZA 

MITAA (TAMISEMI):  Ndiyo sasa najibu hivyo, naelewa kinachozungumzwa hapa, 

inawezekana kabisa kwamba kinachozungumzwa hapa ni namna zoezi 

lenyewe linavyoendeshwa kama ulivyo underscore hapa, that makes a lot of 

sense na sisi tutafuatilia kwa karibu zaidi. 

 

Mheshimiwa Mwenyekiti, sidhani kwamba Wabunge wanachosema 

hapa ni kwamba, eti wanataka sisi tumwone kijana wetu anatembea na shati 

mkononi, anatoka nalo kutoka Ubungo, anakwenda nalo mpaka Posta, 

anakwenda nalo mpaka Kinondoni, anaondoka anazunguka nalo, ni business 

gani hiyo wala huwezi kuita business, najieleza hapa mimi hapa I am being 

concrete. 

 

MWENYEKITI: Waheshimiwa order, please subirini majibu. 

 

NAIBU WAZIRI, OFISI YA WAZIRI MKUU, TAWALA ZA MIKOA NA SERIKALI ZA 

MITAA (TAMISEMI): Mheshimiwa Mwenyekiti, kwa hiyo ninachoweza kusema 

hapa kwa niaba ya Mheshimiwa Waziri ni kwamba, maeneo haya wala si kwa 

Mikoa, wala si kwa Halmashauri hizo alizozisema, nchi nzima tumetoa 

maelekezo kuelekeza kwamba yatengwe maeneo kwa ajili ya 

wafanyabiashara hizi ndogo ndogo nchi nzima katika Halmashauri zote. 

(Makofi) 

 

 WAZIRI WA VIWANDA NA BIASHARA: Mheshimiwa Mwenyekiti, 

nakubaliana sana na hoja ya Serikali kuangalia ni jinsi gani tunaweza 

kuhakikisha mazingira ya kuwasaidia Wamachinga.  Suala hili liliibuka katika 

Bunge lililopita na nililitolea kauli. Sasa labda nieleze hatua nilizochukua kwa 

sababu Wizara yangu ni facilitative tu katika suala hili, lakini tumekaa pamoja 

na RAS, Ofisi za Iringa, Mbeya, Dodoma, Mwanza, Arusha na Dar es Salaam 

nakukubaliana kwamba ni lazima tutafute maeneo tuwaweke hawa 

wafanyabiashara wa aina hii.  

 

Mheshimiwa Mwenyekiti, nimewasikia Waheshimiwa Wabunge hapa 

wakizungumzia Guangzhou, kule London kuna mtaa mmoja ule unaitwaje sijui, 

Shepherd‟s Bush ndiyo hiyo hiyo, hii ni mitaa ambayo ni maalum kabisa ni kwa 

Wamachinga na wale waliokwenda Guangzhou, sidhani kama wameona watu 

wanakwenda huku, wanakwenda huku, hata ukienda Morocco kuna eneo la 

Wamachinga utaliona kwamba hili ni eneo la Wamachinga, kwa sababu na sisi 

tunataka kufuatilia utaratibu huo. 

 

Mheshimiwa Mwenyekiti, lakini kama halitoshi, nataka nikuhakikishie, 

nimekaa na viongozi wa Wamachinga ofisi kwangu Dar es Salaam, tumekaa 

nao tumepanga mikakati na katika kupanga mikakati hiyo vilevile nimezihusisha 

Wilaya za Mkoa wa Dar es  Salaam kwa sababu kule ndiyo kwenye 

Halmashauri.  Tukaona tufanye utaratibu gani wa kuwaona kwamba 

Wamachinga wanapata sehemu nzuri ili waweze kufanya kazi zake.  

Mheshimiwa Mwenyekiti, hata katika hotuba yangu, hata leo nimesisitiza 

si kwa makusudi, nimesisitiza kwamba tunaomba Mikoa yote itenge maeneo 

maalum kwa ajili ya Wamachinga.  Hili tumelipigia kelele kwa muda mrefu sana, 

kwa hiyo, kilichobaki ni utekelezaji. (Makofi) 

Mheshimiwa Mwenyekiti, napenda kumwambia Mchungaji Msigwa na 

wengine, ile shilingi wasiondoe kwa sababu wajue kwamba vile vile lazima wote 

tukubali, unajua kwa hali ya Wamachinga walivyo Tanzania sasa hivi ili 

kuwaweka pamoja, is an institution building measure, it is profound and far 

reaching, maana hatuwezi kwa wiki mbili Wamachinga wote tukawaweka 

sawasawa, lakini kunatakiwa elimu, kunatakiwa kuwaelewesha, wapi 

watajipatia riziki zao, watafanyaje kazi zao watasomaje watoto wao.  Hata 

mafunzo sasa tumeanza kutoa kwa Wamachinga ili kuona kwamba 

wanafanyaje biashara zao.  

 

Mheshimiwa Mwenyekiti, la mwisho kabisa, kuna baadhi ya Wabunge wa 

Mkoa wa Dar es Salaam nimekutana nao, nikawaambia tusaidiane katika suala 

hili na kuhakikisha kuwa Wamachinga wanapata nafasi nzuri. Mimi kama Waziri 

wa Biashara na Viwanda nataka kuona ni biashara na viwanda, wale 

wanafanya biashara, wanajitafutia riziki.  Kwa hiyo, naomba tusaidiane wote na 

hata katika Halmashauri za Wilaya katika Mabaraza yetu ya Madiwani wengi 

wetu tukiwa ni Madiwani tulifanyie kazi hili, siyo suala la Wizara ya Viwanda na 

Biashara peke yake.  Kwa hiyo, naomba kusema hivyo. 

 

MWENYEKITI: Mheshimiwa Waziri nakubaliana na wewe, lakini mambo 

yanayofanywa Dar es Salaam na mikoani kwingine kwa kweli hawa watendaji 

wa Serikali hata maana ya MKURABITA hawajui.  Unaposema unarasimisha 

biashara za wanyonge, kuuza magari siyo biashara za wanyonge; biashara za 

wanyonge ni hizi hizi tu biscuit, pipi, soksi, shati moja, ndiyo uwezo wao na hawa 

wanataka ku-survive vile vile.  Sasa tunawaacha, tunasingizia usafi, ukiingia Dar 

es Salaam sasa hivi haipitiki, mimi I am sorry nayasema haya, lakini huu ndiyo 

ukweli wenyewe.  (Makofi) 

 

Mheshimiwa Msigwa! 

 

MHE. MCH. PETER S. MSIGWA: Mheshimiwa Mwenyekiti, haya majibu ni 

business as usual na mwaka jana walitujibu hivi hivi.  Kwa hiyo, niwaombe tu 

labda tuamue kwa kura na naamini Wabunge wataniunga mkono kwa sababu 

hili tatizo ambalo nchi nzima tunalo, tunapata tabu, vijana wangu wa Mashine 

Tatu pale wanateseka, Iringa Mjini, ni tabu kweli hawawezi kulisha. 

 

Mheshimiwa Mwenyekiti, niwaombe tu Wabunge tuunge mkono kupinga 

hili suala kwa sababu Serikali haijaja na mpango madhubuti wa kuwasaidia 

hawa ambao ni wengi katika Taifa letu.  Niwaombe tu Wabunge mniunge 

mkono katika suala hili kwa sababu kwa kweli ni jambo la msingi katika Taifa letu 

ili kuifanya Serikali iwe ni work up core, waweke mkakati ambao ni wa msingi na 

tutoke hapa tulipo kwa sababu kwa kweli wananchi wanapata tabu katika 

maisha wanayoishi hapa Tanzania.  

 

MWENYEKITI: Mheshimiwa Lukuvi, kabla hawa watu wanavyofukuzwa 

fukuzwa kuteswa, kuumizwa kufungwa, kuna walemavu najua wametiwa ndani 

kwa chupa moja tu ya maji, hebu toeni kauli kwa vile Serikali katika mamlaka 

zote zilizohusika hazijatenga maeneo.  Sasa kwa vile hazijatenga wapeni ruhusa 

hawa watu wafanye kwa nidhamu, kwa usafi and then ndiyo mhamishe. Haya 

Mheshimiwa Lukuvi! 

 

WAZIRI WA NCHI, OFISI YA WAZIRI MKUU (SERA, URATIBU NA BUNGE): 

Mheshimiwa Mwenyekiti, nashukuru sana.  Najua una uchungu mkubwa sana 

na jambo hili na sisi na tumefanya kazi pamoja Dar es Salaam, najua ulivyokuwa 

unawatetea Wamachinga sana, pale Ilala, walikuwa wanapanga mpaka  pale 

kwa Mkuu wa Mkoa kuanzia saa kumi na moja jioni wanafanya biashara najua 

uchungu wako.  

 

Mheshimiwa Mwenyekiti, nataka kumsihi ndugu yangu Msigwa kwamba 

hiyo shilingi yako ukiitoa… 

 

WABUNGE FULANI:  Ameshatoa. 

 

 WAZIRI WA NCHI, OFISI YA WAZIRI MKUU (SERA, URATIBU NA BUNGE):  

Ameshatoa ndiyo, lakini nawaomba Waheshimiwa Wabunge, kwa maelezo 

aliyotoa Mwenyekiti na maelezo aliyotoa Mheshimiwa Kigoda, utekelezaji wa 

hizi operesheni na utekelezaji wa kutengeneza mazingira ya kuwezesha 

Wamachinga hawa kufanya shughuli zao vizuri, unasimamiwa na TAMISEMI. 

Kwa sababu mazingira na ardhi yote ambayo wanahitaji Wamachinga kufanya 

shughuli iko chini ya TAMISEMI. 

 

Mheshimiwa Mwenyekiti, najua Waziri Mkuu alichoagiza, amewaagiza 

TAMISEMI kuhakikisha kwamba kila eneo katika Tanzania waainishe, walete 

kwake eneo na mpango wao wa namna ya kuwawezesha Wamachinga 

kufanya shughuli zao bila bughudha katika maeneo yote ya Halmashauri ya Miji 

na Majiji, agizo hilo lipo.  

 

Kwa hiyo, ninachoweza kusema hapa ni kwamba, Mheshimiwa Kigoda 

kama alivyosema yeye ni mwezeshaji, nitamsaidia kuhakikisha kwamba agizo 

hili la Mheshimiwa Waziri Mkuu la kuhakikisha kwamba kila Manispaa, kila mji 

pamoja na Iringa wanatenga maeneo na yanajulikana, yaani kila mtu anaona 

kwamba hili ni eneo la kufanya biashara la Wamachinga hata kama ni 

barabara, kwamba barabara hii ya Lumumba inafungwa kila siku ya Jumamosi, 

yaainishwe, yaandikwe, yachapishwe na sisi wote tujue kwamba haya ndiyo 

maeneo rasmi, kwa sababu Wamachinga sehemu kubwa sasa hivi wanajua 

namna ya kupata mikopo yao na wapi kwa kupata mikopo, sehemu kubwa 

wanajua. Kikubwa wanachoomba sasa ni fursa za kufanya biashara, yaani 

maeneo ya kufanya biashara, hilo ndilo kubwa.  

 

Mheshimiwa Mwenyekiti, kwa hiyo, nasema hapa kwamba nitamsaidia 

Mheshimiwa Kigoda mwezeshaji, ili kuhakikisha kwamba agizo la Waziri Mkuu la 

kuhakikisha kila Manispaa, ikishajulikana, sasa tutajua huyo Mkurugenzi gani 

mwendawazimu ambaye anakwenda kuwafukuza watu katika maeneo 

yaliyokubalika ni ya kufanya biashara. Kwa sasa hivi wanaamua tu kwa sababu 

hakuna mtu anayejua kwamba hili ni eneo rasmi, likisharasimishwa kila mtu 

anaweza akajua kwamba maeneo haya yamepangwa rasmi kwa ajili ya 

wafanyabiashara. 

Mheshimiwa Mwenyekiti, nitafanya kazi hiyo ya kuratibu na kuhakikisha 

kwamba maeneo hayo yanajulikana, yanachapishwa na sisi wote tunajua 

kwamba kila mji eneo hili ni rasmi kwa kufanya biashara. 

 

MWENYEKITI: Mheshimiwa Lukuvi, with due respect, hawa watu wana 

njaa, wakijazana Kariakoo siyo kwamba wanapenda, ni shida.  Sasa hawa 

Wakurugenzi ambao mpaka leo zaidi ya miaka miwili agizo la Waziri Mkuu la 

kutafuta maeneo hawajatafuta, mnawachukulia hatua zipi? 

 

La pili, kwa nini mnawafukuza sasa hivi wakati maeneo hayajatengwa, 

hawa watu wakale wapi? Sasa mko tayari kusimamisha zoezi lenu mpaka 

mtakapowapa maeneo. (Makofi) 

 

Mheshimiwa Waziri wa Biashara!  Mnasema tu jamani kwa vile maeneo 

bado na hawa wana njaa wanataka kula, wana mahitaji ya shule, ada, kodi, 

mzunguko wa pesa Kariakoo umeshuka sasa hivi, hakuna pesa. 

 

WAZIRI WA VIWANDA NA BIASHARA: Mheshimiwa Mwenyekiti, 

nilivyokwishasema mwanzoni sisi ni kama Serikali, lakini watekelezaji wakubwa 

wa suala hili ni TAMISEMI, sasa... 

 

MWENYEKITI: Basi nakushukuru Mheshimiwa Waziri.  Mheshimiwa Msigwa 

kabla hujanini, tukipiga kura hoja yako inakufa, nafikiri tushirikiane wote, tuibebe 

hii hoja… 

 

(Hapa Wabunge fulani walikuwa wanaongea  

ongea kuashiria kutoridhika na maelezo ya  

Mheshimiwa Mwenyekiti) 

MWENYEKITI:  Subirini jamani, umesikia Mheshimiwa Msigwa, hili jambo ni 

very serious siyo Dar es Salaam, nchi nzima, hawa wafanyabiashara ndogo 

ndogo walemavu, akinamama lishe wanateswa, wanaumizwa na watu 

wasiokuwa na huruma, hawana pa kukimbilia, kimbilio lao ni sisi tu. (Makofi) 

Sasa nakuomba hili tulibebe sisi na TAMISEMI, tuhakikishe sasa kuwa haya 

maeneo kama vile hayajatengwa na hawa Wakurugenzi maana Waziri Mkuu ni 

Kiongozi wa Serikali, kama hili agizo limetoka siku nyingi mpaka leo 

hawajatenga, hao hawafai, waondoke wote warudi huko wanakotoka.  

 

Sasa nakuomba, turudishe shilingi halafu mimi na wewe na Wabunge 

wote tupambane na Ofisi ya TAMISEMI, tuhakikishe hawa watu wanapata haki 

ya kufanya biashara zao. Mheshimiwa Msigwa. (Makofi) 

 

 

MHE. MCH. PETER S. MSIGWA: Mheshimiwa Mwenyekiti, wazo lako ni nzuri 

sana, lakini nataka tuwe na time frame, lini tutakaa na hao watu, kama tutakaa 

kabla ya Bunge hili kwisha tuondoke na jibu kwa sababu kuna akinamama kule 

Iringa wanamwagiwa vitumbua, kuna vijana wanashindwa kuishi 

wananyang‟anywa soksi, wanyang‟anywa mikanda.  Nataka kama tutapata 

time frame kabla Bunge hili halijakwisha, hii order isimamishwe kwanza, hawa 

watu waendelee kulisha watoto.  Nimesema wanakaa below poverty line 

hawana chakula, watoto wao wanacheza kwenye madampo ya takataka, 

wana matatizo, halafu sisi tumekaa nataka tupate… 

 

MWENYEKITI: Nashukuru. Mheshimiwa wa TAMISEMI kuna muda wowote 

utatupa tuonane, pamoja na mimi na Wabunge wote, subirini! 

  

 

NAIBU WAZIRI WA NCHI, OFISI YA WAZIRI MKUU, TAWALA ZA MIKOA NA 

SERIKALI ZA MITAA (TAMISEMI): Mheshimiwa Mwenyekiti, maelezo ambayo 

aliyatoa Mheshimiwa Waziri Mkuu na ambayo tumeyatoa hapa, ndiyo ambayo 

tunayafanyia kazi, kwa hiyo ndicho ambacho tutakifanya.  Hiki kinachosemwa 

na Waheshimiwa Wabunge tayari kimeshatolewa maelekezo na Serikali 

kwamba, tuhakikishe kwamba kila Halmashauri inatenga maeneo kwa hiyo, 

tutasimamia hilo.  

MWENYEKITI: Mheshimiwa Lukuvi, bado Serikali, kila mtu anamtupia mpira 

mwenzake hapa. 

 

 

WAZIRI WA NCHI, OFISI YA WAZIRI MKUU (SERA, URATIBU NA BUNGE): 

Mheshimiwa Mwenyekiti, mawili tunaweza tukayafanya, tutafanya mawili, la 

kwanza kwa kutumia Kamati yetu ya TAMISEMI tutakaa nao ili tupokee mawazo 

haya ya jumla tuyafanyie kazi.  La pili, tutajitahidi sana kufukuzana na hizi taarifa 

ambazo hazijaja mpaka leo kutoka mikoani zipatikane, tuziunganishe za 



Nakala ya Mtandao (Online Document) 

235 
 

Halmashauri zote za Miji na Majiji ili tuweze  kuzikamilisha, ikiwezekana 

tutafukuzana sana na TAMISEMI ili angalau tuweze kuzipata hizi taarifa kabla ya 

Bunge hili halijakwisha. (Makofi) 

 

 

MWENYEKITI: Eeh! Safi. Mheshimiwa Msigwa! 

 

 

MHE. MCH. PETER S. MSIGWA: Nakubaliana na hilo. (Makofi) 

 

MWENYEKITI: Wabeja. Mheshimiwa Mtemvu! 

 

 

MHE. ABBAS Z. MTEMVU: Mheshimiwa Mwenyekiti, nakushukuru kwa kunipa 

nafasi hii.  Nakwenda kwenye hoja ya EPZ Kurasini.  Wananchi wale tulikwenda 

pale na Mkurugenzi wa EPZ, tulikwenda pale na maofisa wa Wizara ya Ardhi, 

tukawaahidi kwamba mkikubali kupisha mradi wa China-Tanzania Logistics 

Center mnalipwa fidia mara moja, lakini cha kusikitisha hadi leo wananchi wale 

hawajawalipwa.  

 

Mheshimiwa Mwenyekiti, cha kusikitisha zaidi, hata pesa hapa 

zilizotengwa, kwenye bilioni 119, zimetengwa bilioni 70, kwa maana hiyo 

ukichanganya na maeneo yote ya EPZ haiwezekani ikatosheleza kulipa Kurasini 

na wananchi wale wakaondoka.  Namwomba Mheshimiwa Waziri, nina meseji 

nyingi hapa nimemwonyesha Mheshimiwa Shah, Mheshimiwa Iddi kutoka kwa 

wananchi wa Kurasini. 

Naomba Mheshimiwa Waziri mawili, nakusudia kuondoa shilingi wananchi 

wameniambia, lakini mawili, usimame unijibu kwamba unahakikisha bajeti hii, 

wananchi wangu wote wa Kurasini wanalipwa, sivyo usitishe ule mradi. 

  

Mheshimiwa Mwenyekiti, kama sikupata jibu zuri nitaondoa shilingi. 

 

WAZIRI WA VIWANDA NA BIASHARA: Mheshimiwa Mwenyekiti, napenda 

kumjibu Mheshimiwa Mtemvu kama ifuatavyo:- 

 

Suala hili la Kurasini tumelizungumza kwa kina sana hata katika kipindi cha 

kujadiliana na Kamati.  Kwenye Kamati sisi na Kamati tumejadiliana kwamba, 

sasa hivi lazima iwe Kurasini kwanza, kwa nini?  Fedha yote itakayopatikana, 

kwanza ile bilioni 11 itakayotolewa tutaipeleka moja kwa moja Kurasini, lakini 

vilevile tutashirikiana na Serikali kuhakikisha kwamba, mara tutakapotengenewa 

zile fedha za bilioni 53, hatutakwenda kwenye maeneo mengine kwanza ya 

EPZ, kwa sasa tumalize kwanza la Kurasini, halafu tuendelee na mengine, huo 

ndiyo msimamo ambao tumefikia katika Kamati na tutafanya hivyo. 

MHE. ABBAS Z. MTEMVU: Mheshimiwa Mwenyekiti, kwa kauli ya 

Mheshimiwa Waziri, kwanza nimshukuru sana amenihakikishia kwamba, kwanza 

Kurasini, kwa hiyo kwenye hizi pesa zilizotengwa wananchi wangu wa Kurasini 

watalipwa.  Mmenisikia wananchi wangu wa Kurasini, nimefikisha ujumbe wenu.  

Ahsante sana, nakuongezea shilingi, sitoi shilingi. (Kicheko) 

 

MHE. ENG. MOHAMED HABIB MNYAA: Mheshimiwa Mwenyekiti, nashukuru.  

Hoja yangu iko katika uwekezaji mkubwa ambao mpaka sasa hivi hauendi 

katika hali ya kawaida unavyotakiwa kwenda. Uwekezaji wa dola bilioni tatu 

katika mlima huo wa chuma Liganga na Mchuchuma, halafu Serikali kupitia 

NDC ikawa ina asilimia 20 na mgeni akawa na asilimia 80 na wakati huo huo 

hatuendi katika taratibu za wenzetu ambapo sisi Tanzania ni member. 

Mheshimiwa Mwenyekiti, kuna SADC Mineral Resource Barometer 

ambapo ni kigezo cha namna gani rasilimali za nchi zitumike na wawekezaji 

wafanye namna gani.  Tanzania ni moja katika nchi za SADC, leo tumefumbia 

macho, lakini kama hilo silo, kuna mambo ya ushirikishwaji wa wananchi kwa 

maana ya local content Tanzania tumefumbia macho. 

 

Mheshimiwa Mwenyekiti, sasa nataka Mheshimiwa Waziri anieleze na 

atoe ufafanuzi kiasi kwamba hili Bunge lako liridhike, uwekezaji huu ambao uko 

wa siri mikataba yake kufichwa, hailetwi hapa Bungeni ikajadiliwa na wakati 

wao kama Mawaziri wanajua vizuri utaratibu wa dunia, huwezi kuwa na 

uwekezaji wa dola bilioni tatu ikawa mkataba huo Bunge la nchi hiyo 

likafichwa, likawa hawajui. Kwa maana hiyo nazungumzia mambo matatu 

katika shughuli ya uwekezaji ambao napenda Waziri atoe ufafanuzi wa kutosha 

kiasi cha Bunge kuridhika, vinginevyo kusudio la kutoa shilingi ninalo.  

 

Kwa hiyo, atueleze kama makosa tumeshafanya katika mafuta na gesi 

ambapo hivi sasa leo ndiyo Waziri anaandaa Policy ya locally content, leo 

uwekezaji mkubwa wa PSA umeshapita huko, gesi zimeshagunduliwa,  kazi 

zinafanyika, tume-exempt watu kwenye Mikataba ya PSA, tume-exempt VAT, 

wakati taratibu za dunia, hao Walimu wanaotoka  Norway waliotufundisha 

hawa-exempt VAT katika mikataba ya PSA, tumeshafanya makosa mengi leo 

ndiyo Wizara baada ya malumbano hata na wafanyabiashara hapa Tanzania, 

ndiyo Waziri wa Nishati na Madini analeta draft ya Policy ya locally content 

wakati huku tayari tumeshafanya. 

 

Kwa maana hiyo, tusifanye makosa tena katika uwekezaji mkubwa huu 

wa mkaa wa chuma na mkaa wa mawe.  Ningeomba commitment ya Waziri 

atueleze je, katika mradi huu kabla ya kufanya lolote, tutaona Policy ya local 

content katika mineral kule katika chuma na nini?  Tutaona mikataba hiyo 

italetwa Bungeni ili Wabunge washiriki, tuondoe hii 20 percent au 10 percent ya 

watu wanaojiingiza katika mikataba, ambapo katika mradi ule kwamba NDC, 

Serikali iwe na asilimia 20 na utueleze katika ushirikishaji wa wananchi tutafanya 

namna gani?  Nitakapopata majibu ya kutosha ndiyo hapo siwezi kutoa shilingi 

yangu. Vinginevyo na mie nia ya kutoa shilingi ninayo. 

 

Mheshimiwa Mwenyekiti, nakushukuru. 

 

 MWENYEKITI: Mheshimiwa Waziri wa Nishati na Madini. 

 

 WAZIRI WA NISHATI NA MADINI: Mheshimiwa Mwenyekiti, ngoja nijaribu 

kwanza kujibu… 

 

 MWENYEKITI: Endelea Mheshimiwa mwenye hoja! 

 

WAZIRI WA VIWANDA NA BIASHARA: Mheshimiwa Mwenyekiti, kama 

nilivyozungumza katika kumalizia hotuba yangu, wakati nikizungumza na 

Waheshimiwa Wabunge hapa, nilisema kwamba, mkataba wa mradi wa 

Mchuchuma ulikwishapelekwa kwenye Kamati ya Fedha na Uchumi mwaka, 

2012.  

 

Ulisomwa ule na haikueleweka tu, lakini mkataba ule unaonesha 

kwamba, NDC itakuwa na asilimia 49.  Uzalishaji utakapoanza shares za NDC 

zitaongezeka mpaka asilimia 49.  Sasa la kufanya, kwa vile Mheshimiwa Mnyaa 

uko katika Kamati hiyo ya fedha na uchumi, tutatafuta taratibu tu-discuss 

mkataba ule na utaona dhahiri kwamba hautafikia asilimia 49. 

 

WAZIRI WA NISHATI NA MADINI: Mheshimiwa Mwenyekiti, lazima tuelezane 

mambo ya hisa na hii ni biashara ya Kimataifa hata ya Kitaifa. Ukianza na hisa 

za asilimia sabini, mwenzako akawa na hisa za asilimia 30, haimanishi kwamba 

wewe uliyeanza na 70, kama ni mradi wa muda mrefu kwamba unaweza 

ukapata faida ikiwa kama hautaweza kuwekeza, equity, fedha.  

 

Ndugu zangu Waheshimiwa Wabunge na Watanzania wote 

wanaonisikiliza mfano, mzuri kwa Tanzania ni mradi wa Mwadui. Kuna wakati 

tulikuwa asilimia 50 kwa 50, lakini mitambo ikachakaa, ikabidi wanunue 

mitambo mipya. Sasa 50 kwa 50 wengine wanawekeza fedha wewe wa Serikali 

uliyekuwa na hamsini huna cha kuwekeza. Yeye zile fedha akiwekeza ana 

capitalize anazidi kununua hisa.  Kwa hiyo, unaweza ukashuka, ukajikuta 

kwamba una hisa za chini zaidi.  

 

Mheshimiwa Mwenyekiti, uwekezaji ambao ni wa kitaalam wa kibiashara 

ni ule ambao unaanza na hisa chache, unakwenda unapandisha kutokana na 

gawiwo lako dividends, badala ya kuzichukua zile fedha unanunua hisa, 

unaongeza unaongeza. Ndiyo hivyo dunia ya biashara inafanya kazi.  

Sasa nije hili la gesi na mafuta. Kwanza hakuna kosa ambalo limefanyika 

na hii Waheshimiwa Wabunge, nadhani inabidi wote tuwe na muda wa 

kuvifuatilia hivi vitu na kuvisoma. Shirika la Mafuta lilianza mwaka 1969 TPDC, 

Sheria ya kwanza ya Mafuta ni ya mwaka 1980. Sasa ukisema kwamba imekuja 

mwaka huu 2014, siyo sahihi.  Kuna Sheria ya mwaka 1980, halafu kuna taratibu 

za kugawana mapato. 

 

Waheshimiwa Wabunge hiki ndiyo tumejaribu kukieleza na kukieleza, 

nadhani inatulazimu wote tuchukue hizi documents tukajifungie, tusome, halafu 

turudi kuulizana maswali. Ni hivi, kwamba mtu akigundua sasa hivi mafuta na 

gesi, ni kwamba na hizi ni taratibu karibu za dunia nzima.  

 

Mheshimiwa Mwenyekiti, tuna mikataba pale mtu anaweza kuja kuziona 

karibu dunia nzima inakwenda hivyo, akisharudisha fedha zake na ya kwetu 

hapa na ya wapi, karibu ni hivyo, ni kwamba, awe ni Mtanzania amewekeza 

awe ni mtu wa nje amewekeza, mapato ya Serikali yapo pale pale. Kwamba 

huyu aliyewekeza awe ni Mtanzania, awe ni mtu wa nje atapata asilimia 35 na 

TPDC kwa niaba ya Watanzania wote watapata asilimia 65.   

 

Mheshimiwa Mwenyekiti, Mikataba mipya; huyu wa nje aliyewekeza au 

Mtanzania. Maana yake hapo ndiyo tunakosea, tunadhani ni wa nje tu, hiyo 

sheria ni kwa wote, hata huyu Mtanzania kwa sasa hivi atapata asilimia 25 na 

TPDC atapata asilimia 75.  Kwa hiyo, Sheria zipo, ziko wazi na kusema kweli hiyo 

unayosema local content, ni kwamba, rasimu tumewapatia, ni kwa sababu ile 

ilikuwa ni ya gesi na kila tunavyoona tunapanua, hata kwenye nishati tunaweka 

sera, tunafanya nini. 

 

MWENYEKITI: Basi nakushukuru na inatosha.  Mheshimiwa Mnyaa! 

 

MHE. MOHAMED HABIB JUMA MNYAA: Mheshimiwa Mwenyekiti, bado 

sijapatiwa.  Na-declare interest kwamba niko katika Kamati ya Uchumi, 

Viwanda na Biashara, hizo share anazozungumza Mheshimiwa Waziri sijapata 

kuzisikia na Mwenyekiti wangu yupo na kwa maana hiyo interest ya kutoa 

shilingi sasa ninayo ili Wabunge wapate kuni-support, nami nipate kutoa 

ufafanuzi kwa sababu ninao ufafanuzi. Nilizungumzia mikataba, nilizungumzia 

local content, nilizungumzia mikataba kwamba iwe wazi, nilizungumzia shares 

za Serikali kwamba ni 20% kwa 8% na nikazungumzia hiyo local content. Katika 

local content tunaweza tukafafanua kwenye share.  

 

Kwa hiyo, tukizungumza maana ya local content siyo tu kwa services na 

supply of goods, hapana. Tukizungumzia local content kama mradi una share 

asilimia 100, kama mgeni amechukua share asilimia 60, share asilimia 40 NDC 

inaweza ikachukua asilimia 20 na  20 zikatengwa kwa ajili ya wananchi.   

 



Nakala ya Mtandao (Online Document) 

239 
 

Mheshimiwa Mwenyekiti, hiyo equity anayozungumzia Mheshimiwa 

Profesa Muhongo, ndiyo anayozungumzia hapo kwamba, wale wananchi wako 

tayari ku-finance au kununua shares wananchi wakaweza wakashiriki katika 

miradi hii.  Kwa hiyo, hiyo local content inapatikana kwa njia zaidi ya nne 

tofauti. Kuna mifano ya kutosha wenzetu nchi za China katika manunuzi ni zaidi 

ya asilimia 70 na naweza nikatoa mifano mingine. Kwa hiyo, natoa shilingi ili 

jambo hili lichangiwe na Waheshimiwa Wabunge.   

 

Mheshimiwa Mwenyekiti, nakushukuru. 

MWENYEKITI: Mheshimiwa Waziri mama Nagu! 

 

WAZIRI WA NCHI, OFISI YA WAZIRI MKUU, UWEKEZAJI NA UWEZESHAJI: 

Mheshimiwa Mwenyekiti, kwanza niseme kwamba Mheshimiwa Waziri wa 

Viwanda alitoa maelezo mazuri na hoja za Wabunge ni za msingi sana. Kwa 

sababu wote tunachotaka ni nchi yetu inufaike na rasilimali ambazo Mwenyezi 

Mungu ametupa. Sasa nijielekeze kwa Liganga. 

 

Mheshimiwa Mwenyekiti, wakati Serikali na Kampuni ya China ilipokuwa 

inajadiliana mwanzo tulikuwa tumefanya utafiti wa jumla jumla tu, utafiti wa 

kina, ulikuwa haujafanywa. Kwa hiyo, ili mwekezaji aweke hela zake mahali 

ambapo hapana uhakika ilibidi wakati ule kwa mwanzo, tukubali ile shares 

holding baada ya kujua rasilimali ambazo ziko kule Liganga na Mchuchuma, 

sasa na production kuanza, ndiyo tunaweza tukakaa sasa,  tukaangalia ni 

uwiano gani mzuri ambao utafaa na kwa kweli ndipo ilipotokea suala la 

kwamba tutakuwa na asilimia 49.  

 

Kwa hiyo, mtu hawezi kuja kuwekeza hela zake kabla hajafanya utafiti wa 

kina na kampuni hiyo ikafanya utafiti wa kina, ikaja ikaanika matokeo ya ule 

utafiti kwamba Liganga kuna chuma kingi sana ambacho kinaweza kikatumika 

kwa zaidi ya miaka 100. Sasa kutokana na knowledge na taarifa hiyo, sasa tuna 

nguvu ya kuweza kukaa chini na mwekezaji kumwambia kwamba, asilimia ile 20 

ilikuwa ni kuona kwamba Serikali imo na yule aweze kukubali kutoa hela zake 

kufanya utafiti. Kama tungekuta chuma hakipo, yule angepata hasara zaidi 

kuliko sisi wa asilimia 20. Kwa hiyo, kukubali huko kwa Serikali ni kuiweka Serikali 

na nchi yetu katika hali nzuri kabla ya utafiti wa kina. 

 

Mheshimiwa Mwenyekiti, kwa hiyo, naomba Waheshimiwa Wabunge 

wajue kwamba, nchi hii ni yetu sisi sote pamoja na Mawaziri hawa, tunachotaka 

rasimali ziweze kutolewa, ziweze kutumika, zilete faida ya ajira, zilete faida ya 

mapato, zilete faida ya hata Watanzania kushiriki. Kwa hiyo, sasa tuko kwenye 

muda mzuri wa kuweza kujadiliana, lakini kabla ya utafiti wa kina wakati 

tunaingia kwenye majadiliano isingewezekana kwa kweli kusema kwamba sisi 

tuwe na asilimia kubwa zaidi kwa sababu tulikuwa hatujui rasilimali iliyo chini ni 

kaisi gani.  

Ahsante sana namsihi sana… 

 

MWENYEKITI: Mheshimiwa Waziri, kwa hiyo kuna provision humu ya ku-  

revisit haya mambo wakati mambo yameshajipa tayari. 

 

WAZIRI WA NCHI, OFISI YA WAZIRI MKUU, UWEKEZAJI NA UWEZESHAJI: Ni 

kweli   ndiyo provision hiyo ipo na mkataba unaweza ukaonekana kwa Kamati. 

 

MWENYEKITI: Basi nakushukuru. Mheshimiwa Mpina, Mheshimiwa Mnyika 

jiandae! 

 

MHE. LUHANGA J. MPINA: Mheshimiwa Mwenyekiti, suala hili 

tulilozungumza la Liganga na Mchuchuma, tukazungumza na maeneo haya ya 

Bagamoyo SEZ pamoja na Kurasini.  Tunasema… 

 

MWENYEKITI: Hapa kuna issue ya gesi sidhani kama kuna masuala ya 

Mchuchuma tena! 

 

MHE. LUHANGA J. MPINA: Mheshimiwa issue iliyozungumwa ni huu 

mgawanyo wa shares ambazo tunazipata sisi wageni wanapokuja kwenye 

miradi hii mikubwa ya kimkakati.  

 

Mheshimiwa Mwenyekiti, imezungumzwa suala la equity, wewe mtu 

kakukuta na rasimali zako unazo wewe, hii siyo trading. Lazima watu 

watofautishe trading, kama tunataka kufanya biashara ya Kiwanda cha Sukari, 

hapo ndiyo unazungumza suala la equity. Lakini unapozungumza suala la 

madini, unapozungumza suala la mafuta, unapozungumza suala la gesi, 

unazungumza rasilimali za Taifa, unazungumza urithi wa Watanzania wote. Sasa 

hawezi mtu akaja na pesa tu, halafu ukasema unazungumzia pesa. Je, mimi 

haya madini yana thamani gani?  (Makofi) 

Kwa hiyo, ndiyo maana tumeiomba mikataba hii kwa mujibu wa Kanuni 

za Bunge ije kwenye Kamati ya Uchumi, Viwanda na Biashara ili tuweze kuona 

hii mikataba na kisha Bunge zima lishirikishwe. Hawa watu hawajaanza 

kuwekeza na hatuwezi kusema sasa hivi, tulishakosea sana kwenye madini na 

tunalaumiwa popote duniani na Watanzania wanatulaumu sana, hatuwezi 

tukakubali makosa haya tukaingia, huku tunayaona hivi hivi.  

 

Kwa hiyo, sisi hatuna tatizo na mwekezaji, lakini sisi kwa ndani tujifungie, 

tuangalie vizuri uwekezaji huu. Unapozungumza kwamba baadaye tutapata 

asilimia 49, baadaye kwa utaratibu gani?  Ndiyo huo unaosema kwamba, 

unataka sisi baadaye mpaka tuweke fedha, ndiyo tuweze kupata hii asilimia 49, 

lakini je, tunakuuliza tu swali moja, huo mlima wetu ule, huo mgodi wetu wa 

makaa ya mawe una thamani gani katika equity yako unayoizungumza. 

(Makofi) 

 

Mheshimiwa Mwenyekiti, kwa hiyo, nadhani kwamba Bunge hili lisikubali 

tena mikataba ya hovyo namna hii, tu-revise mikataba yote ili tuweze kuingia 

mikataba ambayo itawasaidia Watanzania.  (Makofi) 

 

MWENYEKITI: Mnyika! 

 

 

MHE. JOHN J. MNYIKA: Mheshimiwa Mwenyekiti, naunga mkono hoja ya 

Mheshimiwa Mnyaa na nakubaliana na maelezo ambayo Mheshimiwa Mpina 

amemaliza kueleza.  

 

Mheshimiwa Mwenyekiti, mimi ni Waziri Kivuli wa Nishati na Madini na 

niliomba hii mikataba kwa maandishi ya gesi na hata ya chuma kwa miaka 

kadhaa mfululizo, mpaka sasa mikataba hiyo sijapewa pamoja na Sheria ya 

Kinga, Haki na Madaraka ya Bunge kusema ni haki kwa Wabunge kupewa 

mikataba.  Jambo hili ni zito, kama Kamati ya Bunge na yenyewe inasema 

haijapewa mikataba, ni lazima leo Serikali itoe kauli, ni kwa nini inaficha 

mikataba muhimu ya rasilimali za nchi yetu.  (Makofi) 

Mheshimiwa Mwenyekiti, Mheshimiwa Waziri wa Nishati na Madini, 

Mheshimiwa Profesa Sospeter Muhongo kwa kweli hakusema ukweli, amesema 

uongo kuhusu masuala haya.  Amesema kwamba hakuna matatizo wakati 

Bunge hili hili kwenye sekta ya gesi aliyozungumza, ilipitisha maazimio baada ya 

uchunguzi wa Kamati ya Nishati na Madini, nikiwa Mjumbe kwamba kulikuwa 

kuna matatizo kwenye masuala ya mikataba ya gesi.  (Makofi) 

 

Mheshimiwa Mwenyekiti, amezungumzia masuala ya Mwadui. Kamati ya 

Bomani imeainisha makosa ya mikataba ya Williamson kule Mwadui. Kwa hiyo, 

maana yake ni nini? Kwenye chuma kuna matatizo ya mikataba, kwenye gesi 

kuna matatizo ya mikataba na kwenye rasimali mbalimbali kuna matatizo ya 

mikataba. 

 

Mheshimiwa Mwenyekiti, hili jambo haliwezi tena kuwa siri, Bunge hili 

wakati wa kashfa ya Richmond pamoja na mambo mengine, Bunge lilipitisha 

azimio si kwamba mikataba tu iwe wazi baada ya kusainiwa, Bunge lilipitisha 

maazimio kwamba Serikali kabla ya kuingia mikataba lazima Kamati za Kisekta 

za Bunge ziwe zinahusishwa. (Makofi) 

 

Mheshimiwa Mwenyekiti, toka maazimio yale ya Richmond ya mwaka 

2008, katikati hapa kumesainiwa nyongeza kwenye gesi, kumesainiwa mikataba 

ya nyongeza kwenye masuala ya chuma ya Mchuchuma na Liganga na 

Kamati za Kisekta hazijahusishwa.  Kwa hiyo, hili jambo ni zito na Watanzania 



Nakala ya Mtandao (Online Document) 

242 
 

wanatusikiliza na Watanzania wanajua haya maazimio ya Bunge kwa sababu 

yalifanyika hadharani.  

 

Mheshimiwa Mwenyekiti, tupate kauli ya Serikali si tu mikataba ipelekwe 

kwenye Kamati hii ya Fedha peke yake, mikataba hii kwa sababu ni ya Sekta ya 

Madini ipelekwe vilevile kwenye Kamati ya Bunge ya Nishati na Madini. Hata 

hivyo, Kamati zote hizi zilete taarifa Bungeni juu ya mikataba hii ili uozo wa 

mikataba uweze kurekebishwa.  (Makofi) 

 

Mheshimiwa Mwenyekiti, Mheshimiwa Muhongo amezungumza kuhusu 

gesi, yeye mwenyewe alipoteuliwa kuwa Waziri aliunda Kamati ya Wataalam 

ya TPDC, ikapitia mikataba 26, wakamkabidhi ripoti, nategemea Mheshimiwa 

Muhongo naye ataleta  ripoti, ripoti hizi ziwekwe hadharani na mikataba iletwe 

hapa Bungeni.  (Makofi) 

 

MWENYEKITI: Mheshimiwa Mnyika nakushukuru. Mheshimiwa Waziri wa 

Nishati! 

 

MBUNGE FULANI: Taarifa Mwenyekiti! 

 

MWENYEKITI: Mheshimiwa Waziri wa Nishati, subiri Mheshimiwa Mwijage, 

tutafikia tu muafaka! 

 

WAZIRI WA NISHATI NA MADINI: Mheshimiwa Mwenyekiti, mimi ni mgeni 

hapa, sijui ukiongea kwa nguvu nyingi ndiyo umetoa point lakini ni 

hivi…(Kicheko) 

 

Mheshimiwa Mwenyekiti, ni kwamba hiyo Mikataba iko kwa Spika, ndiyo 

maana nasema watu wapende kusoma, mikataba ya madini mlituomba, 

tumeileta iko ofisini kwa Spika, kama Ofisini kwa Spika, huwezi ukaipata 

mikataba yote, Wizara ya Nishati na Madini haina siri. Unaweza ukaja ukaipata, 

lakini mikataba yote tumeiweka pale. 

 

Mheshimiwa Mwenyekiti, niongee kwa hili kwa mara ya kwanza kabisa sisi 

tumesema, kwa mfano, majadiliano sasa hivi yanafanya tumewaambia 

makampuni kwamba sisi Wizara ya Nishati na Madini, tunataka kuweka 

mikataba kwenye tovuti, kuonyesha kwamba sisi hatuna usiri, tunataka kuweka 

kwenye tovuti, lakini hii mikataba ya nyuma anayosema tumeileta kwa Spika.  

Kama huwezi kwenda kwa Spika bado unaitaka nakukaribisha Ofisini kwangu, 

nitakupatia mikataba yote 26. (Makofi) 

 

MWENYEKITI: Mheshimiwa Lukuvi! Waheshimiwa Bajeti hii inakwisha saa 

moja kasorobo, tunaingia bajeti ya Ujenzi. Mheshimiwa Lukuvi! 

WAZIRI WA NCHI, OFISI YA WAZIRI MKUU, (SERA, URATIBU NA BUNGE): 

Mheshimiwa Mwenyekiti, pamoja na Mheshimiwa Waziri wa Nishati wa Madini 

kusema aliyoyasema, lakini nataka tu nikurudishe nyuma. Tunazungumzia 

Wizara ya Viwanda na Biashara leo, naomba sana tumhukumu leo Mheshimiwa 

Kigoda kwa yale anayosema na yaliyo ndani ya bajeti yake.  Lililo ndani ya 

bajeti yake alilolisema leo ni lile alilouliza Mheshimiwa Mnyaa linalohusu Liganga 

na Mchuchuma. Kwa sababu ndiye anayeshughulika na NDC ambayo ndiyo 

imechukua shares kwa niaba ya wananchi.  

 

Ukimwendea huyu Mheshimiwa Kigoda kwa Bajeti leo mnawahisha 

shughuli na kanuni inakataa, wakati wa Waziri wa Nishati na Madini utakuja.  

Naomba tu mumtendee haki Mheshimiwa Kigoda, kwamba leo tuzungumzie 

Liganga na Mchuchuma kama hoja ya mtoa hoja alivyosema na ndiyo Waziri 

alivyosema. Tusichanganye mikataba yote. 

 

MWENYEKITI: Mheshimiwa Kigoda, halafu Mheshimiwa Mnyaa ajiandae! 

 

WAZIRI WA VIWANDA NA BIASHARA: Mheshimiwa Mwenyekiti, kama 

nilivyosema mwanzo Mkataba huu ulikwishatolewa kwenye Kamati ya Uchumi 

na Fedha, mwaka 2012. Tunaweza tena tukautoa kwenye Kamati muuone.  

 

MWENYEKITI: Mheshimiwa Mnyaa Mikataba iko kwa Spika!  (Kicheko) 

 

MHE. MOHAMED HABIB JUMA MNYAA: Mheshimiwa Mwenyekiti, kwanza 

nianze na hilo la mikataba iko kwa Spika. Katika utaratibu wa Mabunge duniani, 

inategemea nchi na nchi, uwekezaji ambao uko Dola milioni moja na 

kuendelea, ni lazima mikataba kwanza ipelekwe katika Bunge la  nchi hiyo na 

hasa na Common Wealth Practice pia  ujadiliwe na Wabunge waridhike.  Kwa 

hiyo, mikataba kuwa iko Ofisini kwa Spika, siyo hoja, huu uwekezaji mkubwa wa 

Liganga tunachosema, Mkataba kabla ya kukubaliana uletwe hapa. 

 

MWENYEKITI: Waheshimiwa muacheni, ni muda wake huu! 

MHE. MOHAMED HABIB JUMA MNYAA: Uletwe hapa kabla ya kusainiwa, 

tujue terms zote na tukubaliane. Hilo ndilo la kwanza nililosema.  

 

Mheshimiwa Mwenyekiti, nilitoa mifano ya local content, nikasema 

kwamba, tayari tumeshakwenda mchomo katika mikataba ya PSA ambapo iko 

VAT exempted, Tanzania katika practice za hao waliotufundisha, mikataba ya 

PSA haiko VAT exempted.  

 

Hilo kosa la kwanza, tayari tumeshakwenda mchomo katika mikataba ya 

gesi na mafuta, kwamba local content hatujaijumuisha, sasa hivi ndiyo 

tunajipapatua na Mheshiiwa Waziri sijazungumza Sheria ya TPDC imeanzishwa 

mwaka 1969 na sheria gani, aaa, nazungumzia kwamba draft policy ya local 

content ya Wizara ya Nishati na Madini, ndiyo imetoka sasa baada ya 

wananchi kupiga makelele. Tusirudie kosa hili, kwamba huku Mchuchuma na 

Liganga, ni lazima tujue local content, tunasema vipi. 

 

Mheshimiwa Mwenyekiti, tukizungumza local content… 

 

 

MWENYEKITI: Mheshimiwa Mnyaa umejieleza vizuri, una point ya msingi, 

umejieleza vizuri sana na nakubaliana umejieleza vizuri sana. sasa kuna hoja ya 

shilingi, je, unarudisha shilingi yake ili sasa hoja yako uibebe au unataka kupiga 

kura sasa hivi! 

 

MHE. ENG. MOHAMED HABIB JUMA MNYAA: Mheshimiwa Mwenyekiti, 

shilingi hairudi, isipokuwa nipate commitment ya Serikali. 

 

 

MWENYEKITI: Wewe ndiye una-wind up, Waziri amesha-wind up, 

ameshasema, amekubaliana na wewe, mikataba ipo na yuko tayari kukaa na 

wewe kujadili zaidi kwa manufaa ya nchi ya watu wote hii. Sasa imebakia 

wewe, maana hii hoja inahitimishwa na wewe. 

MHE. ENG. MOHAMED HABIB JUMA MNYAA: Mheshimiwa Mwenyekiti, 

Waziri kajibu la mikataba kwamba, yuko tayari kuleta, hajalijibu la local content, 

kwamba ataweza kuleta policy ya local content katika mambo hayo ya 

makaa ya mawe na nini, ili… 

 

MWENYEKITI: Mheshimiwa Mnyaa, ngoja, sasa atakapokuleta mikataba 

hiyo si mtazungumza na hilo? Ndiyo utakuwa na hoja yako itakuwa valid, 

unakwenda nayo hoja yako! Wewe mrudishie shilingi yake, tuendelee, halafu 

nami nitakusaidia hiyo hoja yako.  

 

MHE. ENG. MOHAMED HABIB JUMA MNYAA: Mheshimiwa Mwenyekiti, 

sawa, nitakubana wewe na Waziri kwa commitment hiyo, kwamba, lazima 

mikataba hiyo ya uwekezaji mkubwa ijadiliwe hapa Bungeni na policy ya local 

content ipitishwe kwanza, ushirikishwaji wa wananchi uwepo, kwa maana hiyo, 

nairejesha shilingi.  Ahsante. 

 

MWENYEKITI:  Mheshimiwa Mnyaa, nakushukuru sana.  Mheshimiwa 

Bukwimba! 

 

 

MHE. LOLESIA J. M. BUKWIMBA: Mheshimiwa Mwenyekiti, napenda 

kukushukuru kwa kunipa nafasi ili na mimi niweze kuchangia katika hoja hii. 

Nahitaji suala tu la ufafanuzi kutoka kwa Mheshimiwa Waziri. Mwaka jana katika 

bajeti, niliuliza na Mheshimiwa Waziri aliweza kuji-commit kwamba ataweza 

kuhakikisha kwamba tunapata Kiwanda cha Saruji katika Mkoa mpya wa Geita 

na yeye mwenyewe alikubali na akasema hakuna matatizo na siku zote 

amekuwa akinipa matumaini, kwamba hatua zinaendelea. 

 

Mheshimiwa Mwenyekiti, lakini katika bajeti hii ya leo, nimeangalia kitabu 

kizima, sijaona mahali popote pale ambapo amefanya commitment katika 

bajeti hii. Kwa hiyo, ningependa sasa kupata ufafanuzi kutoka kwa Mheshimiwa 

Waziri kwamba, ni vipi sasa, wananchi wanahitaji kusikia kutoka kwako, kuhusu 

Kiwanda cha Saruji katika Moa mpya wa Geita?  Nahitaji ufafanuzi na maelezo 

kuhusiana na hilo. 

WAZIRI WA VIWANDA NA BIASHARA: Mheshimiwa Mwenyekiti, namshukuru 

sana Mheshimiwa Mbunge Lolesia, kwa kukumbusha hoja ya kuanzisha 

Kiwanda cha Saruji katika Mkoa wa Geita. Niliongea naye, kiwanda kile 

kisingejengwa na Serikali, kiwanda kile kinatakiwa kujengwa na sekta binafsi. 

Ninachomwomba, ashirikiane na Uongozi wa Mkoa wake, watutafutie sehemu 

ambayo tunaweza kupata madini ya lime, yule mwekezaji amesema, kama 

kutapatikana madini ya lime, yeye atakuwa tayari kuja kuwekeza kiwanda. 

 

Sasa nasubiri kupata feedback hiyo, ili niwasiliane na mwekezaji huyu, 

kuona kwamba anawezaje kuanza shughuli zake. Hiyo ndiyo ilikuwa kwa kweli 

tumekubaliana, lakini Serikali, wala hatutaweza kuweka kwenye bajeti ujenzi wa 

kiwanda hicho, kwa sababu sekta binafsi ndiyo watajenga hicho. 

 

(Kifungu kilichotajwa hapo juu kilipitishwa na Kamati  

ya Matumizi bila mabadiliko yoyote) 

 

Kif. 1002 - Finance and Accounts  

      Unit…  …  …  …  …  …  …  …  …Tshs. 438,209,000/= 

Kif. 1003 - Policy and Planning …  …  …  Tshs. 3,301,613,000/= 

Kif. 1004 - Government Communication  

      Unit…  …  …  …  …  …  …  …  … Tshs. 209,251,000/= 

Kif. 1005 - Internal Audit Unit…  …  …  …  …Tshs. 178,759,000/= 

Kif. 1006 - Legal Services Unit…  …  …  …  Tshs. 100,116,000/= 

Kif. 1007 - Management Information  

     System…  …  …  …  …  …  …  … Tshs. 181,566,000/= 

Kif. 1008 - Procurement Management  

      Unit…  …  …  …  …  …  …  …  …Tshs. 234, 493,000/= 

 

(Vifungu vilivyotajwa hapo juu vilipitishwa na Kamati  

ya Matumizi bila mabadiliko yoyote) 

 

Kif. 2001 - Industry…  …  …  …  …  …  …  Tshs. 4,294,840,000/= 

MHE. JOHN J. MNYIKA: Mheshimiwa Mwenyekiti, naomba tu ufafanuzi 

kutoka kwa Wizara, kwenye kasma 270400, ambayo inahusika vile vile na utoaji 

wa ruzuku kwa taasisi mbalimbali, ikiwemo Mamlaka ya Maeneo Maalum ya 

Biashara za Nje kwa maana ya EPZA, ambayo Makao Makuu yapo pale 

Ubungo-Mabibo External. Kiwango cha fedha ambacho kimetengwa hapa, 

kwa mujibu wa ufafanuzi wa kwenye randama, ni kwa ajili ya mishahara peke 

yake ya EPZA.  

 

Nimepitia vile vile kwenye vitabu vyote vya maendeleo, kuna fedha za 

malipo ya fidia, lakini fedha za matumizi ya kawaida, kwa ajili ya EPZA 

hazionekani. Ningependa kupata ufafanuzi, kwa sababu EPZA vile vile ina uhitaji 

wa matumizi ya kawadia ya kuongeza ufanisi wa Mamlaka pale Mabibo 

External. Ningeomba ufafanuzi kutoka kwa Wizara. 

 

MWENYEKITI:  Mheshimiwa Waziri, ufafanuzi! 

 

NAIBU WAZIRI WA VIWANDA NA BIASHARA: Mheshimiwa Mwenyekiti, 

ongezeko hili linatokana na zoezi la kuboresha hizi Taasisi na Mashirika yaliyo 

chini ya Wizara kwa kupitia miundo ya kujenga uwezo wa watumishi, kwa 

maana ya training na kuweka systems. 

 

 

MWENYEKITI: Inatosha, wewe umeshasema inatosha, wewe chochote 

unachosema ili mradi hakutoa shilingi ndiyo limeshakwisha hilo. 

 

(Kifungu kilichotajwa hapo juu kilipitishwa na Kamati  

ya Matumizi bila mabadiliko yoyote) 

 

Kif. 2002 - Small and Medium  

      Enterprises Division …  …  …  ...Tshs. 5,078,369,000/= 

Kif. 3001 - Commerce …  …  …  …  …  … Tshs. 1,993,215,000/= 

 

(Vifungu vilivyotajwa hapo juu vilipitishwa na Kamati  

ya Matumizi bila mabadiliko yoyote) 

 

Kif. 4002 - Commodity Market  

      Development…  …  …  …  …  Tshs. 9,923,134,000/= 

MHE. JOHN J. MNYIKA: Mheshimiwa Mwenyekiti, nakushukuru.  Kasma 

260600, current subsidies Non-Profit Organizations. Kifungu hiki ni kwa ajili ya 

kutoa ruzuku kwa Taasisi mbalimbali zisizotengeneza faida na Taasisi mojawapo 

iliyotajwa ni COSOTA, ambayo inahusika na masuala ya hati miliki na hati shiriki. 

Kiwango cha fedha safari hii kimepungua kutoa shilingi milioni 253 mpaka milioni 

245 tu peke yake na fedha walizotengewa COSOTA, wametengewa fedha za 

mishahara milioni 40, bila fedha za matumizi ya kawaida.  



Nakala ya Mtandao (Online Document) 

247 
 

 

Kwenye miradi ya maendeleo, kuna fedha za mradi maalum tu wa 

TEHAMA, kwenye hati miliki, hati shiriki. Sasa kwenye majumuisho Mheshimiwa 

Waziri ameeleza kazi nzito ambayo iko baadaye ya kurasimisha biashara hii na 

masuala yanayohusiana na hati bunifu na kadhalika. Kazi zote hizi zinahitaji 

fedha za matumizi ya kawaida kufanikisha kazi za haki za wasanii na haki 

nyingine. 

 

Ningependa kupata ufafanuzi, sababu ya kiwango cha fedha cha 

kasma hii kushuka wakati ambapo Wizara imeeleza na Kambi ya Upinzani pia 

imeeleza, kuna kazi nzito huko mbele ya kurasimisha biashara ya sanaa, 

ambayo inaweza kuliingizia pato kubwa Taifa. Ningependa ufafanuzi kutoka 

kwa Wizara. 

 

MWENYEKITIl: Martha Mlata una lolote la kuongeza! 

 

 

MHE. MARTHA M. MLATA:  Mheshimiwa Mwenyekiti, nakushukuru kwa 

kuniona.  Ni kweli ninalo la kuongeza kwa sababu fedha inazotengewa 

COSOTA ni fedha ndogo kutokana na mambo mengi ambayo wameipangia, 

hasa pale wanaposema kwamba wanakwenda kuweka program kwa ajili ya 

kuweka Wanasheria wa kusaidia mikataba kwa ajili ya wasanii na pia kuna 

mradi wa stamp za hakigram kwa ajili ya kuzuia uharamia, ambao unadhulumu 

kazi za wasanii. 

 

Mheshimiwa Mwenyekiti, sasa napenda kujua, kuna siku tano zilitolewa na 

Naibu Waziri, TRA pamoja na COSOTA, je, walikaa? 

NAIBU WAZIRI WA VIWANDA NA BIASHARA: Mheshimiwa Mwenyekiti, 

kupungua kwa kiwango hiki ni kwa sababu watumishi wenyewe wamepungua 

kwa ajili ya wale waliostaafu. Kwa hali hiyo bado fedha za kuendeshea shughuli 

zipo, hizo shughuli muhimu zitaendelea kuendelezwa kama zilivyopangwa, 

isipokuwa kiwango kimebidi kupungua kwa sababu ile gharama za mishahara 

haipo tena, kwa sababu watu wengi wamestaafu. Kwa hiyo, bado kile kiwango 

kitatosheleza kwa zile huduma ambazo zinatakiwa kutolewa. 

 

(Kifungu kilichotajwa hapo juu kilipitishwa na Kamati  

ya Matumizi bila mabadiliko yoyote) 

 

 

MIPANGO   YA   MAENDELEO 

 

FUNGU 44 – WIZARA YA VIWANDA NA BIASHARA 

 

Kif. 1003 - Policy and Planning…  …  …  Tshs. 66,700,607,000/= 

MHE. LUHAGA J. MPINA:  Mheshimiwa Mwenyekiti, katika hotuba yetu 

tumesema kwamba, haya madeni ni ya zamani sana, ni ya toka mwaka 2007, 

wananchi hawa walishafanyiwa uthamini na wakaamrishwa kuondoka kwenye 

maeneo hayo, lakini Serikali imekuwa ikitenga fedha kidogokidogo na fedha 

zinazotengwa hazipelekwi.  

 

Sasa, hapa ukiziangalia kwa ujumla wake zimetengwa bilioni 60, kwa ajili 

ya kulipa fidia hiyo ya wananchi. Deni ni milioni 117, lakini mimi na Kamati yangu 

tulisema kabisa kwamba, hatutaki sasa tena hawa wananchi waendelee kudai 

madeni haya ya zamani kwa kiasi kile. Bilioni 117 kwa bajeti ya nchi, kwa 

mambo muhimu kama haya na sisi wenyewe tunavyojipambanua kwamba 

maeneo haya ya kimkakati lazima tuwekeze tena kwa wakati. Hizi fedha zote 

zilizosalia ni bilioni 57, Serikali itoe bilioni 57 tumalize agenda hii na wananchi 

wapate haki yao, wakaanze maisha yao mapya! 

WAZIRI WA VIWANDA NA BIASHARA: Mheshimiwa Mwenyekiti, hoja ya 

Mheshimiwa Mpina tumeipata na kama tulivyoeleza tutaendelea kuongea na 

Wizara ya Fedha, kuona umuhimu wa kutuongezea fedha ili tunalize deni hili. 

Kwa kweli tumeshasema kwamba, hili ni eneo ambalo, fedha hii ikipatikana, 

impact yake katika uchumi itakuwa ni kubwa sana. Najua Wizara ya Fedha 

itatambua hili, kwa sababu ni Wizara inayotafuta mapato. 

 

(Kifungu kilichotajwa hapo juu kilipitishwa na Kamati  

ya Bunge Zima bila mabadiliko yoyote) 

 

Kif. 2001 - Industry…  …  …  …  …  …  …  Tshs. 6,080,000,000/= 

Kif. 2002 - Small and Medium  

      Enterprises Division…  …  …  …Tshs. 2,769,237,000/= 

 

 

MWENYEKITI: Mheshimiwa Mnyika, unachelewa, haya twende. 

 

MHE. JOHN J. MNYIKA: Mheshimiwa Mwenyekiti, ningeomba tu kwa 

manufaa ya wafanyabishara wenye viwanda vidogovidogo, wazalishaji, kasma 

1208, SMEs Industrial Infrastructure Expansion, imetengewa shilingi milioni 804, 

kwa mujibu wa randama, kiasi hicho cha milioni 804 ni fedha za ndani kwa ajili 

ya kutunisha Mfuko unaotoa mikopo midogo midogo kwa wenye viwanda na 

wafanyabishara wadogo, NEDF, pamoja na shughuli zingine za kuendeleza 

viwanda vidogo kupitia SIDO.  

 

Mheshimiwa Mwenyekiti, Wizara ingetoa ufafanuzi, wafanyabiashara, 

wazalishaji wenye viwanda vidogo vidogo wanapitia utaratibu gani kuweza 

kupata fedha za Mfuko huu kwa fedha hizi ambazo zimetengwa kwa mwaka 

huu wa fedha. 

 

 

WAZIRI WA VIWANDA NA BIASHARA: Mheshimiwa Mwenyekiti, ni kweli 

nakubaliana na Mheshimiwa Mnyika kwamba kuna upungufu hapa, lakini 

upungufu huo wa fedha umetokana na fedha nyingi kuelekezwa kwenye 

kumalizia miradi iliyo hatua ya mwisho na kukamilika, hususan ule wa Tanzania-

China Logistic Center. Kama tulivyokubaliana tunataka kabisa huu mradi 

tuuondoe njiani ili kuibua uchumi wa nchi yetu. 

 

(Kifungu kilichotajwa hapo juu kilipitishwa na Kamati  

ya Bunge Zima bila mabadiliko yoyote) 

 

Kif. 3001 - Commerce…  …  …  …  …  …  …  …  …  ...Tshs. 0/= 

 

Kif. 4002, ukurasa… 

MWENYEKITI: Vipi Mheshimiwa Mangungu?  

 

MURTAZA A. MANGUNGU:  Kifungu 4002. 

 

MWENYEKITI:  Kaa chini. 

 

Kif. 4002 - Community Market  

       Development…  …  …  …  …  Tshs. 3,291,867,000/= 

 

 

MHE. SELEMANI S. JAFO: Mheshimiwa Mwenyekiti, ahsante.  Nataka nipate 

ufafanuzi hapo katika kasma ya 4486, katika fedha za ndani, 1.7 billion, nataka 

kujua kwamba, hii inahusiana na suala zima la kilimo kile cha michikichi 

kilichozungumziwa na Mheshimiwa Waziri?  Ahsante. 

 

WAZIRI WA VIWANDA NA BIASHARA: Mheshimiwa Mwenyekiti, kifungu hiki 

kinahusiana na fedha ambazo tunajengea maghala kutoka Wizara ya Kilimo, 

Chakula na Ushirika. Kile cha michikichi kama nilivyosema mwanzoni, 

mwekezaji, yeye ame-commit dola za Marekani 111 milioni na NDC wame-

commit shilingi 540 milioni. 

 

MHE. MURTAZA A. MANGUNGU:  Mheshimiwa Mwenyekiti, ahsante sana, 

katika hiyo kasma ya 4486, Agricultural Sector Development Program, ilihusu pia 

ujenzi wa masoko. Sasa nataka kujua, hii inahusu ujenzi wa soko la Kisutu 

ambalo sasa hivi limekuwa kama ni flood ya maji machafu na soko la Mlandizi 

na maeneo mengine? Labda Serikali itupe ufafanuzi, ni masoko mangapi 

yatakayojengwa katika kifungu hiki? 

WAZIRI WA VIWANDA NA BIASHARA: Mheshimiwa Mwenyekiti, masoko 

yatakayojengwa katika kifungu hiki ni masoko ni masoko 52, Iringa, Njombe na 

Ruvuma kutokana na fedha za BRN na hii ni kwa sababu ya mradi wa SAGCOT. 

 

(Bunge lilirudia) 

 

TAARIFA 

 

WAZIRI WA VIWANDA NA BIASHARA: Mheshimiwa Mwenyekiti, napenda 

kutoa taarifa kuwa Kamati ya Matumizi imepitia makadirio ya mapato na 

matumizi ya Wizara ya Viwanda na Biashara kwa mwaka 2014/2015, kifungu 

kwa kifungu na kuyapitisha bila marekebisho yoyote.  Naomba sasa Bunge lako 

Tukufu liyakubali makadirio hayo. 

 

Mheshimiwa Mwenyekiti, naomba kutoa hoja.  (Makofi) 

 

WAZIRI WA UJENZI: Mheshimiwa Mwenyekiti, naafiki. 

 

(Hoja ilitolewa iamuliwe) 

(Hoja iliamuliwa na Kuafikiwa) 

 

(Makadirio ya Mapato na Matumizi ya Wizara ya Viwanda na Biashara kwa 

mwaka  

2014/2015 Yalipitishwa na Bunge) 

 

MWENYEKITI: Nakupongeza sana, nawapongeza Wizara kwa kazi nzuri, 

Mheshimiwa Waziri na wewe mchapa kazi na Naibu wako na watendaji wenu, 

lakini na hoja hizi za Wamachinga hizi, tutakuja kulaumiana. (Makofi) 

 

Waheshimiwa Wabunge, kuna wageni ambao tumewapata jioni hii, ni 

Mheshimiwa Modest Jonathan Mero, Balozi wa Tanzania katika Ubalozi wetu wa 

Geneva nchini Uswisi, karibu sana. (Makofi) 

 

Wageni 66 wa Waziri wa Ujenzi Mhehsimiwa Magufuli, ambao ni 

Wakurugenzi, Wakurugenzi Wasaidizi na Wenyeviti wa Bodi za TANROAD, TBA, 

Usanifu wa Majengo ya Ukadiriaji, Wahandisi, Wakandarasi na wengine wote 

waliokuja na Engineer Mussa Iyombe, Katibu Mkuu. 

 

Wageni wa Mheshimiwa Janeth Mbene, Naibu Waziri wa Viwanda na 

Biashara, Elitikisi Macha, mdogo wake, Godwin Zebedayo, mdogo wake, 

Abraham John Mongi, mtoto wake, Stephen John Mongi mtoto wake, Francis 

Macha binamu yake na Christina Mkucha mtoto wake wa kiroho, wote mpo?  

(Makofi) 

HOJA ZA SERIKALI 

 

Makadirio ya Mapato na Matumizi ya Serikali kwa  

Mwaka 2014/2015 – Wizara ya Ujenzi  

Kama yalivyosomwa Bungeni 

 

WAZIRI WA UJENZI: Mheshimiwa Mwenyekiti, kufuatia taarifa iliyowasilishwa 

leo na Mwenyekiti wa Kamati ya Kudumu ya Bunge ya Miundombinu, naomba 

kutoa hoja kwamba Bunge lako Tukufu likubali kupokea na kujadili Taarifa ya 

Utekelezaji wa Mpango na bajeti ya Wizara ya Ujenzi kwa mwaka wa fedha wa 

2013/2014. Aidha, lijadiri na kupitisha mpango wa bajeti ya Wizara ya Ujenzi kwa 

mwaka wa 2014/2015. 

 

Mheshimiwa Mwenyekiti, awali ya yote napenda kumshukuru Mwenyezi 

Mungu kwa kunilinda na kunipa nguvu na kuniwezesha kusimama hapa mbele 

ya Bunge lako Tukufu kuwasilisha bajeti hii ya Wizara ya Ujenzi kwa mwaka wa 

2014/2015. Ni Mungu pekee aliyetulinda kipindi tulipopata ajali ya helikopta 

mnamo tarehe 13 Aprili, 2014 nikiwa pamoja na Viongozi wengine wa Serikali. 

Namshukuru na nawashukuru sana ninyi kwa sala zenu. 

 

Mheshimiwa Mwenyekiti, nachukua fursa hii kumpongeza Mheshimiwa 

Dkt. Jakaya Mrisho Kikwete, Rais wetu, kwa kuwa mstari wa mbele katika 

kutafuta fedha za kutekeleza miradi ya maendeleo. Aidha, nawapongeza 

Mheshimiwa Dkt. Mohammed Gharib Bilal, Makamu wa Rais, Mheshimiwa 

Mizengo Kayanza Peter Pinda, Waziri Mkuu kwa namna ambavyo wamemsaidia 

Mheshimiwa Rais kusimamia kwa kuongoza shughuli zote za Serikali ya Jamhuri 

ya Muungano wa Tanzania. 

 

Mheshimiwa Mwenyekiti, naomba kuchukua nafasi hii kutoa rambirambi 

na salamu za pole kwako wewe Mheshimiwa Mwenyekiti, Spika, Naibu Spika na 

Waheshimiwa Wabunge, familia na ndugu na jamaa na marafiki wa Marehemu 

Dkt. William Mgimwa na Marehemu Said Bwanamdogo waliokuwa Wabunge 

wa Jimbo la Kalenga na Jimbo la Chalinze. Naungana na Waheshimiwa 

Wabunge wenzengu kutoa pole na kumwomba Mwenyezi Mungu aendelee 

kutoa faraja kwa familia na ndugu, na Mwenyezi Mungu aziweke roho za 

Marehemu mahali pema Peponi. Amen. 

 

Mheshimiwa Mwenyekiti, nachukua fursa hii kumpongeza Mheshimiwa 

Godfrey Mgimwa na Mheshimiwa Ridhiwani Kikwete kwa kuchaguliwa kuwa 

Wabunge. (Makofi) 

 

Mheshimiwa Mwenyekiti, nawapongeza Wajumbe wote wa Kamati ya 

Bunge ya Miundombinu chini ya Uongozi wa Mwenyekiti, Mheshimiwa Peter 

Joseph Serukamba na Makamu Mwenyekiti, Profesa Juma Athumani Kapuya 

kwa ushauri wao wenye tija kwenye Sekta ya Ujenzi. Wizara ya Ujenzi inazingatia 

ushauri unaotolewa na Kamati hii pamoja na Wabunge wote katika utekelezaji 

wa majukumu yake. Aidha, nampongeza Mheshimiwa Felix Mkosamali kwa 

kuteuliwa kuwa Waziri Kivuli wa Wizara ya Ujenzi kutoka Kambi ya Upinzani. 

(Makofi) 

 

Mheshimiwa Mwenyekiti, ufafanuzi kuhusu dira, dhima, majukumu, 

malengo na mikakati ya Wizara ya Ujenzi umeainishwa katika kitabu cha 

Hotuba ya Bajeti yangu ukurasa wa nne hadi ukurasa wa saba.  

 

Mheshimiwa Mwenyekiti, sasa nisome Taarifa ya Utekelezaji na Mpango 

wa Bajeti ya Mwaka wa Fedha wa 2013/2014. Katika mwaka wa fedha wa 

2013/2014 Wizara ilipanga kukusanya Sh. 45,047,550/=. Hadi kufikia Aprili, 2014 

Sh. 40,385,200/= zilikuwa zimekusanywa, sawa na asilimia 89.69.  

 

Aidha, Wizara ilitengewa kiasi cha                                                        Sh. 

381,205,760,000/= kwa ajili ya matumizi ya kawaida. Hadi kufikia Aprili, 2014, Sh. 

372,088,829,186.73 zilitolewa na Hazina kwa ajili ya matumizi ya kawaida. Hii ni 

sawa na asilimia 97.61. Kati ya fedha hizo zilizotolewa, Sh. 18,196,824,680/= ni 

kwa ajili ya mishahara ya watumishi wa Wizara na Taasisi zake;       Sh. 

352,114,418,206.73 ni fedha za Mfuko wa Barabara; na  Sh. 1,777,586,300/= ni 

kwa ajili ya matumizi mengineyo ya Wizara na Taasisi zake. 

 

Mheshimiwa Mwenyekiti, katika mwaka wa fedha wa 2013/2014 Wizara 

iliidhinishiwa na Bunge                                                              Sh. 845,125,997,000/= 

kwa ajili ya utekelezaji wa miradi ya maendeleo. Kati ya fedha hizo Sh. 

448,174,599,000 ni fedha za ndani na Sh. 397,051,380,000/= ni fedha za nje. 

Fedha zilizotolewa hadi Aprili, 2014 ni Sh. 604,405,943,800/=, amba zo 

zinajumuisha Sh. 347,328,096,167/= fedha za ndani na                  Sh. 

257,077,887,633/= fedha za nje. Kiasi cha fedha zilizotolewa ni sawa na silimia 

71.52 ya fedha iliyoidhinishwa na Bunge kwa mwaka wa fedha wa 2013/2014. 

 

Mheshimiwa Mwenyekiti, hadi kufikia Aprili, 2014, kwa upande wa 

Barabara kuu jumla ya Kilometa 600.17 kati ya Kilometa 495 zilizopangwa 

kujengwa kwa kiwango cha lami zilikamilika, na kilometa 193.5 kat ya kilometa 

190 zilizopangwa zilikarabatiwa kwa kiwango cha lami.  

 

Kwa upande wa barabara za Mikoa, kilometa 59.25 kati ya kilometa 66.1 

zilijengwa kwa kiwango cha lami, na kilometa 424.5 kati ya kilometa 867.6 

zilifanyiwa ukarabati kwa kiwango cha changarawe.  

 

Mheshimiwa Mwenyekiti, ujenzi wa madaraja manne ya Kikwete katika 

mto Malagalasi, Nangoo, Nanganga na Ruhekeri ulikuwa umekamilika. Aidha, 

ujenzi wa madaraja makubwa sita; Kigamboni, Mbutu, Maligisu, Kavuu, 

Kilombero na Sibiti unaendelea vizuri na usanifu wa daraja la Ruhuhu 

unaendelea.  

 

Mheshimiwa Mwenyekiti, hadi kufikia mwezi Aprili, 2014 jumla ya kilometa 

7,412 kati ya kilometa 11,276.87, na madaraja 836 kati ya madaraja 1,272 ya 

barabara kuu yalifanyiwa matengenezo ya kawaida na ya muda maalum, 

yaani routine and periodic maintenance; na kwa upande wa barabara za 

Mikoa kilometa 14,192 kati ya 24,489.09, na madaraja 707 kati ya madaraja 

1,305 yalifanyiwa matengenezo. Ufafanuzi zaidi kuhusu miradi ya ujenzi na 

ukarabati wa barabara na madaraja umefafanuliwa zaidi katika kitabu cha 

hotuba yangu ukurasa wa 10 hadi wa 71.  

 

Mheshimiwa mwenyekiti, katika mwaka wa fedha wa 2013/2014, Wizara 

imeendelea kutekeleza miradi ya barabara ya kupunguza msongamano wa 

magari katika Jiji la Dar es Salaam yenye urefu wa kilometa 109.35 na 

kuwezesha kukamilika kwa barabara ya Ubongo Bus Terminal – Mabibo - Kigogo 

Roundabout na barabara ya Jeti Kona na Vituka - Devis Kona. Aidha, barabara 

ya Kigogo - Roundabout hadi Bonde la Msimbazi, hadi Twiga Msimbazi Junction, 

mkandarasi anaendelea na kazi ya kujenga kwa kiwango cha lami ambapo 

maendeleo ya Mradi kwa ujumla yamefikia asilimia 75. 

 

Mheshimiwa Mwenyekiti, Barabara ya Tabata Dampo hadi Kigogo na 

Ubungo Maziwa hadi External, kazi za ujenzi kwa kiwango cha lami zinaendelea.  

 

Mheshimiwa Mwenyekiti, mradi wa ujenzi wa miundombinu ya mabasi 

yaendayo haraka unahusisha ujenzi wa barabara kutoka Kimara hadi Kivukoni, 

Kilometa 15.8, Magomeni hadi Morocco Kilometa 3.4, na Fire hadi Kariakoo 

Kilometa 1.7, pamoja na Vituo vya Mabasi 27. Vituo vikubwa, yaani deport vya 

mwisho vitatu katika maeneo ya Kimara, Ubungo na Morocco na madaraja ya 

waenda kwa miguu matatu. Hadi kufikia Aprili, 2014 kazi zilizofanyika ni asilimia 

65.  

 

Aidha, Karakana au Deport ya Jangwani imefikia asilimia 70, na ujenzi wa 

Kituo Kikuu cha mabasi, yaani terminal cha kivukoni umefikia asilimia 95. Pia 

ujenzi wa Kituo Kikuu cha Mabasi Terminal cha Kariakoo, kazi zimeanza, yaani 

mobilization zimeshaanza.  

 

Mheshimiwa Mwenyekiti, ujenzi wa Vituo vya Mlisho, yaani feeder stations 

katika maeneo ya Urafiki, Shekilango, Magomeni, Mapipa, Kinondoni, 

Mwinjuma na Fire, hadi Aprili, 2014 maendeleo ya mradi kwa ujumla ni asilimia 

45.  

Mheshimiwa Mwenyekiti, barabara ya Mbezi Morogoro Road – Malamba 

Mawili – Kinyerezi hadi Banana, mkataba wa mradi huu umesainiwa na 

maandalizi ya ujenzi kwa kiwango cha lami yanaendelea. Barabara ya Tegeta 

– Kibaoni hadi Wazo Hill – Goba – Mbezi Mwisho, kilometa 20, mkataba 

umesainiwa na maandalizi ya ujenzi kwa kiwango cha lami yanaendelea.  

 

Barabara ya Tangi Bovu hadi Goba nayo mkataba umesainiwa na 

maandalizi ya ujenzi kwa kiwango cha lami yanaendelea. Barabara ya Kimara 

Baruti - Msewe kilometa 2.6; barabara hii inasaidia kupunguza msongamano wa 

magari hasa katika barabara ya Morogoro kuingia na kutoka katikati ya Jiji. 

Mkataba umesainiwa na maandalizi ya ujenzi kwa kiwango cha lami 

yanaendelea. 

 

Mheshimiwa Mwenyekiti, barabara ya Kimara – Kilungule - External - 

Mandela Road kilometa tisa, mkataba wa awamu ya kwanza wa makutano ya 

barabara ya External na Mandela hadi Maji Chumvi kilometa tatu, umesainiwa 

na maandalizi ya kuanza ujenzi kwa kiwango cha lami yanaendelea.  

 

Barabara ya Kibamba – Kisopwa, kilometa 12 mkataba wa ujenzi kwa 

kiwango cha lami umesainiwa. Aidha, barabara ya Mwenge - Tegeta – 

Bagamoyo - Msata, daraja la Kigamboni, Tazara fly-over, barabara ya Rangi 

Tatu - Gerezani zipo kwenye hatua mbalimbali za ujenzi.  

 

Wizara pia imenunua kivuko kitakachofanya kazi kati ya Dar es Salaam na 

Bagamoyo ambacho kitawasili mwezi unaokuja, yaani Mwezi Juni, 2014. Pia 

hatua mbalimbali zinachukuliwa na Wizara yangu katika kupunguza 

msongamano katika Miji ya Mwanza, Dodoma, Arusha, Iringa, Morogoro na 

Mbeya.  

 

Mheshimiwa Mwenyekiti, miradi mingine inayotekelezwa katika mwaka 

wa 2013/2014 ni vivuko, nyumba, majengo ya Serikali ambayo utekelezaji wake 

umefafanuliwa katika kitabu changu cha hotuba ya bajeti ukurasa wa 71 hadi 

wa 75, na utekelezaji wa miradi ya usalama barabarani na mazingira, masuala 

mtambuka pamoja na utekelezaji wa Bodi na Taasisi zilizo chini ya Wizara, 

umeoneshwa katika ukurasa wa 75 hadi wa 103. 

 

Mheshimiwa Mwenyekiti, kipindi cha kuanzia Januari hadi Aprili, 2014 nchi 

yetu ilikumbwa na janga la mafuriko yaliyosababishwa na mvua kubwa 

zilizonyesha katika Mikoa yote. Mafuriko haya yalisababisha uharibifu wa 

miundombinu ya usafiri zikiwemo barabara na madaraja. Mikoa 14 iliyokumbwa 

na mafuriko hayo ni pamoja na Dar es Salaam, Pwani, Morogoro, Mbeya, 

Ruvuma, Lindi, Mara, Tanga, Rukwa, Mtwara, Katavi, Dodoma, Iringa na Arusha. 

Wizara kwa kupitia Wakala wa Barabara ulifanya juhudi za kukarabati na 

kuimarisha maeneo yaliyokumbwa na mafuriko hayo na hivi sasa yanapitika na 

wananchi wanapata huduma za usafiri kama kawaida. 

Aidha, maeneo mengine yanaendelea kuboreshwa. Napenda 

kuwahakikishia wananchi kuwa barabara zote zitakarabatiwa ili zirudi katika hali 

yake ya kawaida.  

 

Mheshimiwa Mwenyekiti, aidha, katika mwaka wa fedha wa 2013/2014 

Wizara imeendelea na jitihada za kukabiliana na magari yanayozidisha uzito 

barabarani, athari za uzidishaji wa mizigo ni pamoja na uharibifu wa barabara 

ambazo zimejengwa kwa gharama kubwa. Tatizo hili limeathiri kwa kiwango 

kikubwa barabara hapa nchini, ikizingatiwa takribani asilimia 99.3 ya mizigo 

inayosafirishwa inatumia barabara, asilimia 0.7 iliyobaki ndiyo inatumia usafiri wa 

reli, maji na ndege. 

 

Wizara imeendelea kuwaelimisha wasafirishaji pamoja na kufanya jitihada 

za kudhibiti mianya ya rushwa kwenye mizani. Mizani ya kisasa inayopima uzito 

wa magari yakiwa kwenye mwendo, yaani weigh in motion inaendelea 

kujengwa katika maeneo ya Vigwaza Pwani, Mikese Morogoro na Nzuki Singida. 

Aidha, watumiaji wenye elimu ya Shahada na Stashahada wameajiriwa 

kwenye mizani na kuboreshewa maslahi yao. Watumishi 461 walifukuzwa kazi 

kwenye mizani kwa kukiuka maadili ya kazi kuanzia mwezi Agosti, 2012 hadi 

Aprili, 2014. Nawasihi watumiaji wa barabara, hasa wasafirishaji wazingatie 

Sheria namba 30 ya mwaka 1973 ili barabara zetu ziweze kudumu.  

 

Mheshimiwa Mwenyekiti, Wizara inatarajia kukusanya Sh. 41,123,000/=. 

Bajeti ya matumizi ya kawaida ya Wizara kwa mwaka wa fedha wa 2014/2015 

ni                                                            Sh. 557,483,565,000/=. Kati ya fedha hizo Sh. 

24,338,319,000/= ni kwa ajili ya mishahara ya watumishi, Sh. 6,944,846,000/= ni 

kwa ajili ya matumizi mengineyo ya Wizara na Taasisi, na                 Sh. 

526,200,400,000/= ni fedha za Mfuko wa Barabara.  

 

Mheshimiwa Mwenyekiti, Wizara ya Ujenzi imetengewa jumla ya Sh. 662, 

234,027,000/= kwa ajili ya miradi ya maendeleo. Kati ya fedha hizo Sh. 

450,000,000,000/= ni fedha za ndani na Sh. 212,234,027,000/= ni fedha za nje. 

Mgawanyo wa fedha na maendeleo pamoja na miradi iliyotengewa fedha ni 

kama ilivyooneshwa katika kiambanatisho moja cha kitabu changu cha bajeti.  

 

Mheshimiwa Mwenyekiti, kuhusu miradi ya vivuko na nyumba; ujenzi wa 

maegesho ya vivuko umetengewa                      Sh. 5,990,000,000/= kwa ajili ya 

kazi za ujenzi wa maegesho ya kivuko cha Dar es Salaam hadi Bagamoyo, 

pamoja na upanuzi wa sehemu ya maegesho ya Kigamboni, Ilamba, Majita, 

Bukondo na Zumacheli na maandalizi ya kuanzisha usafiri wa majini katika 

mwambao wa Ziwa Victoria ili kupinguza msongamano katika Jiji la Mwanza. 

 

Mheshimiwa Mwenyekiti, ununuzi wa vivuko vipya umetengewa Shilingi 

milioni  4,512.32 kwa ajili ya ununuzi wa kivuko kitakachofanya kazi kati ya 

Magogoni – Kigamboni. Ununuzi wa mashine za kisasa kukatia tiketi (ticket 

vending machines) kwa ajili ya vivuko vya Kisolya Ilagala na Pangani na ununuzi 

wa vifaa vya karakana ya TEMESA katika Mikoa ya Manyara, Singida, Lindi, 

Mwanza, Kagera na Ruvuma.  

 

Mheshimiwa Mwenyekiti, ukarabati wa vivuko umetengewa Shilingi milioni 

2,102.21 kwa ajili ya kukarabati vivuko vya MV Magogoni, MV Mwanza, Rescue 

Boat, MV Kilomero I, Morogoro na MV Pangani tu, Tanga.  

 

Mheshimiwa Mwenyekiti, ujenzi na ukarabati wa nyumba na majengo ya 

Serikali umetengewa Shilingi milioni 2,689.46 kwa ajili ya kuendelea na ujenzi wa 

nyumba za makazi ya Mkuu wa Wilaya ya Urambo, ujenzi wa nyumba ya Majaji 

katika Mikoa ya Shinyanga, Kagera, Mtwara, Kilimanyaro, Dar es Salaam na 

ujenzi wa jengo la Ofisi ya Mkuu wa Wilaya ya Bariadi awamu ya nne.  

 

Aidha, kuendelea na ujenzi wa uzio na kuweka mfumo wa ulinzi katika 

nyumba za Viongozi wa Serikali zilizopo Mikocheni, Kijitonyama, Msasani 

Peninsula na kufanyia matengenezo na ukarabati na nyumba za Viongozi 

Serikalini.  

 

Mheshimiwa Mwenyekiti, shughuli nyingine ni ukarabati wa karakana za 

TEMESA katika Mikoa ya Mwanza, Arusha, Dar es Salaam, Dodoma na karakana 

za vikosi vya ujenzi.  

 

Barabara ya Dar es Salaam – Chalinze - Morogoro sehemu ya Dar es 

Salaam - Chalinze zimetengwa Sh. 750,000,000/=. Sh. 250,000,000/= kwa ajili ya 

kuendelea na maandalizi ya ujenzi kwa njia sita kwa awamu ya kwanza ya 

mradi huo kiwango cha express way kwa ubia baina ya Serikali na Sekta binafsi 

(Public Private Partnership – PPP). Aidha, kiwango cha Shilingi milioni 500 kwa ajili 

ya kukarabati na kuimarisha back road maintenance sehemu ya Mlandizi - 

Chalinze kilometa 44.24. 

 

Mheshimiwa Mwenyekiti, barabara ya Wazo Hill – Bagamoyo - Msata 

zimetengwa Shilingi  milioni 10,885.240; Shilingi milioni 10,441.10 zimetengwa kwa 

ajili ya kuendelea na ujenzi wa barabara ya Bagamoyo - Msata na Shilingi 

milioni 444.14 kwa ajili ya kukamilisha usanifu wa kina wa barabara ya 

Bagamoyo – Saadani - Tanga.  

 

Mheshimiwa Mwenyekiti barabara ya Usagara – Geta – Kyamora, sehemu 

ya Uyovu -Biharamulo zimetengwa Shilingi milioni 9,800; Shilingi milioni 8,000 kwa 

ajili ya kuendelea na ujenzi wa sehemu ya Uyovu – Biharamulo; kiasi cha Shilingi 

milioni 800 kwa ajili ya ukarabati wa barabara ya Kyamyoro - Buzirayombo na 

kiasi cha Shilingi milioni 1,000 kwa ajili ya malipo ya mwisho ya Mkandarasi kwa 

sehemu ya Geta – Usagara, Lot I na Lot II Kilometa 90.  

 Mheshimiwa Mwenyekiti, Barabara ya Kigoma, Kidahwe – Uvinza – 

Kaliuwa hadi Tabora zimetengewa Shilingi milioni 36,596.34 ambapo Shilingi 

milioni 12,139.53 ni kwa ajili ya kuendelea na maungio ya barabara ya daraja la 

Kikwete katika mto Malagalasi na Shilingi milioni 3,581.950 kwa ajili ya kulipa 

sehemu ya malipo ya mwisho ya Mkandarasi kwa barabara ya Kidahwe – 

Uvinza.  

 

 Mheshimiwa Mwenyekiti, Shilingi milioni 6,337.8 kwa ajili ya kulipa sehemu 

ya malipo ya mwisho ya Mkandarasi wa Barabara ya – Tabora – Ndono; Shilingi 

milioni 7,189.004 kuendelea na ujenzi wa sehemu ya Ndono – Urambo; kiasi cha 

Shilingi milioni 4,848,002 kwa ajili ya sehemu ya Kaliua – Kazirambwa. Kwa 

upande wa barabara ya Uvinza – Malagarasi na Urambo – Kaliua kilometa 33 

na Kazirambwa – Changu, kiasi cha Shilingi milioni 2,000 zimetengewa kwa ajili 

ya kuanza ujenzi. 

 

 Mheshimiwa Mwenyekiti, barabara ya Marangu – Tarakea, Kamangwa – 

Bomang‟ombe, Sanyajuu, Arusha - Moshi, Holili; Same, Himo Marangu; Mombo - 

Lushoto, Kia – Marelani; Kwasadala – Masama – Machame; Kiboroloni, Kihalala, 

Sudini – Kidia, zimetengewa Shilingi milioni 13,133.63. 

 

 Mheshimiwa Spika, barabara ya Nangurukuru – Mbwemkulu, jumla ya 

Shilingi milioni  2,000 zimetengwa. Barabara ya Dodoma – Manyoni, jumla ya 

Shilingi milioni 1,309.28 zimetengwa kwa ajili ya kuendelea na ujenzi wa 

barabara ya mchepuo kuingia Manyoni Mjini, kwa kilometa 4.8 na kulipa 

sehemu ya malipo ya mwisho ya Mkandarasi. Barabara ya Mbwemkulu – 

Mingoyo, zimetengwa kiasi cha Shilingi milioni 535.  

 

 Mheshimiwa Spika, barabara ya Nelson Mandela zimetengwa Shilingi 

milioni 1,500 kwa ajili ya kulipa malipo ya mwisho ya Mkandarasi.  

 

 Aidha, kiasi cha Shilingi milioni 150 zimetengwa kwa ajili ya maandalizi ya 

upanuzi wa barabara ya Nelson Mandela sehemu ya Dar es Salaam Port hadi 

TAZARA, kwa njia sita. 

 

 Mheshimiwa Spika, barabara ya Dumila hadi Kilosa, imetengewa, Shilingi 

milioni 8,000 kwa ajili ya kulipa madai ya Mkandarasi na kuendelea na ujenzi wa 

sehemu ya Ludewa hadi Kilosa. Wakati Barabara ya Sumbawanga – Matai hadi 

Kasanga, imetengewa kiasi cha Shilingi  milioni 10,241.37 kwa ajili ya kuendelea 

na kazi ujenzi kwa kiwango cha lami. 

 

 Mheshimiwa Mwenyekiti, ujenzi wa Madaraja ya Kirumi – Nangoo, Sibiti, 

Maligisu, Kilombero, Kavuu, Mbutu, Luhwekeli, Luhuhu, Momba, Simiyu, Wami, 

Luwekeli Two na ununuzi wa emergency mobile bridge parts zimetengewa 

Shilingi milioni 25,500. Barabara ya New Baamoyo, imetengewa Shilingi milioni 

14,500, wakati barabara ya Kyaka Bugene, yenye jumla ya kometa 59.1, jumla 

ya Shilingi milioni 6,037.53 zimetengwa.  

 

Mheshimiwa Mwenyekiti, Barabara ya Isaka – Lusahunga; Lusahunga - 

Rusumo, na Nyakasanza – Kobelo zimetengwa Shilingi milioni 20,520.58. Aidha, 

barabara ya Manyoni – Itigi Tabora, zimetengwa Shilingi milioni 21,499.57. Shilingi 

milioni 10,000 kwa ajili ya kuendelea na Ujenzi wa Tabora – Nyahua, Shilingi 

milioni 10,296.57 kwa sehemu ya Manyoni – Itigi, Chaya. Kwa upande wa 

barabara ya Nyahua – Chaya, zimetengwa zaidi ya Shilingi milioni 1,200 ili 

kuanza ujenzi wa kiwango cha lami. 

 

 Mheshimiwa Mwenyekiti, barabra ya Korogwe – Handeni, Shilingi milioni 

6,356.73 zimetengwa na baraara ya Handeni – Mkata, zimetengwa jumla ya 

Shilingi milioni 4,484.7, kwa ajili ya kulipa sehemu ya madai ya Mkandarasi.  

Mheshimiwa Mwenyekiti, barabara za Mikoa zimetenge Shilingi milioni 

31,915.27 na hii ni kwa Mikoa yote 25. Orodha ya Miradi ya barabara za Mikoa 

kwa kutumia fedha za Bajeti ya Maendeleo imeonyeshwa katika kiambatanisho 

Na. 2 kwenye kitabu changu cha hotuba ya Bajeti. 

 

 Mheshimiwa Mwenyekiti, barabara ya Mwandiga – Manyovu, 

imetengewa Shilingi milioni 500 na daraja la Umoja limetengewa Shilingi milioni 

500 kwa kulipa sehemu ya malipo ya mwisho ya Wakandarasi.  

 

Mheshimiwa Mwenyekiti, barabara ya kuondoa msongamano Dar es 

Salaam kilometa 109.35, zimetengewa Shilingi milioni 28,945.00. Kiasi cha Shilingi 

milioni 605 kwa ajili ya kukamilisha kazi zilizobakia kwa barabra ya Kawawa 

Round About, Msimbazi Valley, Jangwani, Twiga Junction.  

 

Shilingi milioni 1,290 kwa ajili ya kulipa sehemu ya madai ya Wakandarasi 

wa barabara ya Jet Corner – Hadi Vituka Devis Corner; Shilingi milioni 2,500 kwa 

ajili ya kuanza ujenzi barabara ya Ubungo – Maziwa, External na Tabata Dampo 

– Kigogo; Shilingi milioni 5,000 kwa ajili ya kuanza ujenzi wa barabara ya Kimara 

– Kilungule - External; Shilingi milioni 6,000 ni kwa ajili ya barabara ya Mbezi, 

Maramba Mawili, Kinyerezi, Banana; Shilingi milioni 5,000 ni kwa ajili ya barabara 

ya Tegeta Kibaoni – Wazo Hill, Goba – Mbezi, Morogoro Road; na Shilingi milioni 

3,000 ni kwa ajili ya barabara ya Tangibovu – Goba; Shilingi 1,500 ni kwa ajili ya 

barabara ya Kimara – Baruti - Msewe – Changanyikeni; Shilingi milioni 1,500 ni 

ajjili ya barabara ya Kibamba – Msopwa; Shilingi milioni 1,000 ni kwa ajili ya 

barabara ya Banana – Kitunda - Kivule – Msongola.  

 

Shilingi milioni 1,500 ni kwa ajili ya barabara ya Ardhi hadi Makongo. 

Aidha, kiasi cha Shilingi milioni 50 zitatumika kufuatilia na kusimamia ujenzi wa 

miundombinu ya mabasi yaendayo haraka (bus rapid transit infrastructure) 

 Mheshimiwa Mwenyekiti, ujenzi wa Fly Over Dar es Salaam, na barabara 

za maingilio zimetengewa Shilingi milioni 19,150 ambapo Shilingi milioni 16,000 ni 

kwa ajili ya kuanza ujenzi wa Fly Over ya TAZARA na Shilingi milioni 3,000 ni kwa 

ajili ya maboresho ya Makutano ya Chang‟ombe – Ubungo – Uhasibu – Kamata 

– Magomeni – Mwenge – Tabata – Mandela na Morocco ambayo yamekuwa 

yakileta kero kwa ajili ya msongamano.  

 

 Kiasi cha Shilingi milioni 150 zitatumika kwa ajili ya maandalizi ya upanuzi 

wa barabara ya TAZARA hadi kwenda Uwanja wa Ndege wa Julius Kambarage 

Nyerere International Airport kwa njia sita. 

 

 Mheshimiwa Mwenyekiti, barabara ya Ndundu – Somanga, imetegnewa 

jumla ya Shilingi milioni 5,287.74, wakati barabara ya Kidatu – Ifakara – Lupilo, 

Malinye – Londo – Lumecha, Songea imetengewa Shilingi milioni 1,600 kwa ajili 

ya kuanza upembuzi yakinifu na usanifu wa kina kwa ajili ya kujenga kwa 

kiwango cha lami. (Makofi) 

 

 Mheshimiwa Mwenyekiti, barabara ya Tabora – Ipole – Koga – Mpanda, 

imetengewa Shilingi milioni 7,260; Shilingi milioni 2,560 ni kwa ajili ya kuanza ujenzi 

kwa kiwango cha lami kwa sehemu ya Mpanda - Koga – Ipole, na Shilingi milioni 

4,700 kwa sehemu ya Tabora – Sikonge - Ipole, kilometa 90 wakati tukisubiri pia 

fedha nyingine kutoka African Development Bank. 

 

 Mheshimiwa Mwenyekiti, barabara ya Makutano – Nata – Mugomu - 

Loliondo – Mtowa Mbu, zimetengwa Shilingi milioni 9,617.63, ambapo jumla ya 

Shilingi milioni 5,617.63 ni kwa ajili ya kuendelea na ujenzi wa kiwango cha lami, 

kwa sehemu ya Makutano – Sanzate, na Shilingi milioni 4,000 kwa ajili ya kuanza 

ujenzi kwa kiwango cha lami kwa sehemu ya Mto wa Mbu hadi Loliondo. 

(Makofi) 

 

 Mheshimiwa Mwenyekiti, barabara ya Ibada – Itungi Port, zimetengwa 

Shilingi milioni 1,000 kwa ajili ya kuendelea na ukarabati wa barabara ya Ibanda 

– Itungi, Kiwira Port sehemu ya  Kajunjumule – Kiwira yenye urefu wa kilometa 

5.6. (Makofi) 

 Mheshimiwa Mwenyekiti, barabara ya Nzega – Tabora zimetengwa 

Shilingi milioni 13,169.34 ambapo Shilingi milioni 6,696.04 ni kwa ajili ya kuendelea 

na ujenzi wa sehemu ya Nzega Puge, na Shilingi milioni 6,473.3 kwa ajili ya 

sehemu ya Puge – Tabora. 

 

 Mheshimiwa Mwenyekiti, barabara ya Sumbawanga – Mpanda – Uvinza, 

zimetengwa jumla ya Shilingi milioni 28,800,587.2 ambapo Shilingi milioni 8,850.94 

ni kwa ajili ya kuendelea na kazi za ujenzi kwa sehemu ya Sumbawanga Kanazi; 

Shilingi milioni 8,850.94 kwa sehemu ya Kanazi – Kizi – Kibaoni; Shilingi milioni 

6,617.63 kwa sehemu ya Kizi – Stalike – Mpanda; Shilingi milioni 4,539.21 ni kwa 

ajili ya kuanza ujenzi wa sehemu ya Mpanda – Mishamo kilometa 100 na Tenda 

zimetangazwa wiki iliyopita. 

 

 Mheshimiwa Mwenyekiti, barabara ya Nyaguge – Musoma, na Mchepuo 

wa Usagara – Kisesa, zimetengwa jumla ya Shilingi milioni 19,235.26 ambapo 

Shilingi milioni 2,500 zitatumika kuendelea na barabara ya Nyaguge – Simiyu – 

Mara Boarder; kiasi cha Shilingi milioni 7,235.260 kwa ajili ya ukarabati wa 

sehemu ya Simiyu – Mara – Boarder Musoma; kiasi cha Shilingi milioni 4,000 kwa 

sehemu ya barabara ya Kisesa Bypass. Aidha, kiasi cha Shilingi milioni 4,500 ni 

kwa ajili ya ujenzi wa Nansio – Kisyoria, Bunda Nyamuswa, sehemu ya Kisrora – 

Bunda kilometa 50; na Shilingi milioni 1,000 kwa ajili ya kuanza ujenzi wa sehemu 

ya Nyamuswa - Bunda. (Makofi) 

 

 Mheshimiwa Mwenyekiti, barabara ya Magole – Turiani kilometa 48.8, 

jumla ya Shilingi milioni 6,156.84 zimetengwa kwa ajili ya kuendelea na ujenzi. 

Barabara ya Mwigumbi – Maswa – Bariadi – Lamadi; Bariadi – Lamadi kilometa 

71.8 zimetengwa Shilingi milioni 10,965.65; Shilingi milioni 6,465.65 kwa ajili ya 

barabara ya Bariadi – Lamadi, na kiasi cha Shilingi milioni 4,500 kwa ajili ya 

kuanza ujenzi wa barabara Mwingumbi – Maswa Bariadi, na zabuni 

zimetangazwa kwa sehemu ya Mwigumbi hadi Maswa. 

 

 Mheshimiwa Mwenyekiti, barabara ya Tabora – Ipole – Rungwa, 

zimetengwa Shilingi milioni 50 kwa ajili ya kukamilisha upembuzi yakinifu na 

usanifu wa kina. Barabara ya Kidahwe – Kasulu – Kibondo – Nyakanazi, 

zimetengwa jumla ya Shilingi milioni 10,000 kwa ajili ya kuendelea na ujenzi wa 

kilometa 100 za barabara Kidahwe – Kasulu – Kibondo – Nyakanazi kwa 

kiwango cha Lami. Mikataba ya Ujenzi kwa sehemu ya Kidahwe – Kasulu na 

Nyakanazi – Kibondo umekwishasainiwa na Wakandarasi wako kwenye 

maeneo ya kazi kwa ajili ya kufanya ujenzi. (Makofi) 

 

 Mheshimiwa Mwenyekiti barabara ya kuingia Uwanja wa Ndege wa 

Mafia, Mafia Airport Access Road, jumla ya Shilingi milioni 2,471.17 zimetengwa 

kwa ajili ya kuendelea na ujenzi kwa kiwango cha Lami. Barabara ya Chuo 

Kikuu cha Dar es Salalam, jumla ya Shilingi milioni 3,000zimetengwa kwa ajili ya 

kuendelea na ujenzi kwa kiwango cha lami. (Makofi) 

 

 Mheshimiwa Mswenyekiti, Daraja la Kigamboni, barabara za Maingilio 

kwenye daraja, zimetengwa Shilingi milioni 7,451.56 ambapo Shilingi milioni 

4,900,515.6 ni kwa ajili ya kuendelea na kazi ya ujenzi wa daraja, na Shilingi 

milioni 2,500 kwa ajilii ya kuanza ujenzi wa barabara ya maingilio ya Mji Mwema 

hadi Vijibweni kilometa 10. 

 Mheshimiwa Mwenyekiti, ujenzi wa njia za magari mazito na maegesho 

ya dharura kwa ajili ya kuimarisha barabara katika ukanda wa kati zimetengwa 

Shilingi milioni 200, na barabaa ya Pugu sehemu ya Uwanja wa Ndege wa Julius 

Nyerere hadi Pugu jumla ya Shilingi milioni 150 zimetengwa kwa ajili ya kuanza 

usanifu na kuipanua barabara hiyo kwa njia sita. (Makofi) 

 

Mheshimiwa Mwenyekiti, kupanua barabara ya Kimara - Kibaha, 

ikijumuisha na madaraja ya Kibamba, Kiluvya, na Mpigi jumla Shilingi milioni 250, 

zimetengwa kwa ajili ya kaunza usanifu. 

 

 Mheshimiwa Mwenyekiti, barabara ya Kisarawe – Mlandizi, jumla ya 

Shilingi milioni 400 zimetengwa kwa ajili ya kuanza usanifu na kujengwa kwa 

kiwango cha lami. Aidha, upanuzi wa bandari ya Bandari; ujenzi wa barabara 

ya Dockyard na Mivinjeni; jumla ya Shilingi milioni 50,000,000/= zimetengwa kwa 

ajili ya maandalizi ya ujenzi. 

 

 Mheshimiwa Mwenyekiti, barabara ya Pugu – Kifuru, Mbezi Mwisho, Mpigi 

– Magohe - Bunju, kuwa njia tatu, Shilingi milioni 1,000 zimetengwa ambapo 

jumla ya Shilingi milioni 500 ni kwa ajili ya kuanza usanifu wa sehemu ya Pugu – 

Kifuru - Mbezi Mwisho na Shilingi milioni 500 ni kwa ajili ya kuanza usanifu wa 

sehemu ya Mbezi Mwisho – Magohe – Mpiji hadi Bunju. 

 

 Mheshimiwa Mwenyekiti, kujenga mizani mipya karibu na Bandari ya Dare 

es Salaam zimetengwa Shilingi milioni 100 kwa ajili ya maandalizi ya usanifu. 

Aidha, barabara ya Tunduma - Sumbawanga, Shilingi milioni 1,057.88 ambapo 

Shilingi milioni 57.88 ni kwa ajili ya kuhamisha miundombinu katika eneo la 

Tunduma – Sumbawanga, na kiasi cha Shilingi milioni 1,000 ni kwa ajii ya kuanza 

ujenzi wa sehemu ya Tunduma Mjini kwa kiwango cha lami. 

 

  Mheshimiwa Mwenyekiti, barabara ya Kagoma – Lusahunga, Shilingi 

milioni 9,600  zimetengwa kulipa sehemu ya madai ya Makandarasi, wakati 

barabara ya Arusha – Namanga, zimetengwa Shilingi milioni 4,517.12. 

 

Mheshimiwa Mwenyekiti, barabara ya Singida – Babati – Minjingu – 

Arusha, imetengwa Shilingi milioni 10,444.83 kwa ajili ya kuendelea na ukarabati 

wa barabra ya Mijingu hadi Arusha yenye urefu wa kilometa 98, na baabara ya 

Dare es Salaam – Mbagala – Gerezani, sehemu ya Kamata – Benderatatu, 

zimetengwa jumla ya Shilingi milioni 8,000 kwa ajili ya kukamilisha ulipaji wa fidia 

na kuanza ujenzi wa sehemu ya Kamata – Bendera Tatu kwa njia nne. (Makofi) 

 

 Mheshimiwa Mwenyekiti, barabara ya Msimba – Ruaha – Ikokoto – 

Mafinga, zimetengwwa jumla ya Shilingi milioni 43,284.28 ambapo Shilingi milioni 

4,160.513 ni kwa ajili ya kulipa sehemu ya madai ya Mkandarasi wa barabara ya 

Iringa – Mafinga na Shilingi milioni 34,844.527 ni kwa ajili ya ukarabati wa 

barabara ya Mafinga - Igawa yenye urefu wa kilometa 137.9. Aidha, Shilingi 

milioni 500 ni kwa ajili ya kufanya maadalizi ya barabara ya Igawa – Madibira - 

Mafinga. Shilingi milioni 2,800,023.24 ni kwa ajili ya ujenzi wa Njombe – Nduramo 

- Makete, na Shilingi milioni 1,000 kwa ajili ya ujenzi wa Njombe – Lupembe – 

Madeke. 

 

 Mheshimiwa Mwenyekiti, barabara ya Korogwe – Mkumbara – Same 

imetengewa Shilingi milioni 15,200. Barabara ya Mbeya – Makongoroso, 

zimetengwa Shilingi milioni 13,340.12 ambapo Shilingi milioni 6,528.78 ni kwa ajili 

ya kuendelea na ujenzi kwa sehemu ya Mbeya – Rwanjiro; Shilingi milioni 5,008 

kwa sehemu ya Mbeya – Rwanjiro; Shilingi milioni 1,495.5 kwa sehemu ya 

Chunya – Makongorosi. Aidha, Shilingi milioni 307.84 kumalizia deni la 

Mkandarasi Mshauri aliyefanya kazi ya usanifu wa kina wa sehemu ya 

Makongorosi – Ruangwa – Itigi hadi Mkiwa. 

 

 Mheshimiwa Mwenyekiti, barabara ya Chalinze – Segera – Tanga, Shilingi 

milioni 3,500, ambapo Sh. 2,500 ni kwa ajili ya kulipa sehemu ya madai ya 

Makandarasi, na sehemu ya Kitumbi – Segera, Tanga. Aidha, Sh. 1,000 ni kwa 

ajili ya kuendelea na ujenzi wa barabara ya Msoga – Msolwa – Chalinze by 

pass. 

 

 Mheshimiwa Mwenyekiti, barabara ya Itone – Ludewa, Manda, jumla ya 

Shilingi milioni 4,400 zimetengwa kwa ajili ya kuanza ujenzi wa sehemu ya 

kilometa ya 50 za barabara ya Itone – Ludewa hadi Manda. Daraja la Ruvu 

Chini, kwenye barabra ya Bagamoyo – Msata, zimetengwa Shilingi milioni 700. 

 

 Mheshimiwa Mwenyekiti, barabara ya Dodoma – Mtera - Iringa, 

zimetengwa Shilingi milioni 21,739.31 na barabara ya Dodoma – Kondoa – 

Babati, zimetengwa jumla ya Shilingi milioni 28,392.41; Barabara ya Masasi – 

Songea – Mbambabay, zimetengwa Shilingi milioni 64,383.08 ambapo Shilingi 

milioni 10,533.88 ni kwa ajili ya kuendelea na ujenzi wa Mangaka – Nakapanya.  

 

Shilingi milioni 10,532.507 ni kwa ajili ya Nakapanya – Tunduru; Shilingi 

milioni 10,532.93 kwa sehemu ya Mangaka – Mtamba Swala. Shilingi milioni 

10,567.32 kwa sehemu ya Tunduru – Matemanga; Shilingi milioni 10,679.20 kwa 

Matemanga – Kilimasera; Shilingi milioni 10,679.18 kwa sehemu ya Kilima Sera – 

Namtumbo.  

 

Aidha, fedha kwa ajili ya gharama za usimamizi na ufuatiliaji wa Miradi 

katika kipindi cha uangalizi ni Shilingi milioni 17 kwa barabara ya Songea – 

Namtumbo, na Shilingi milioni 17 kwa barabara ya Peramiho – Mbinga. Shilingi 

milioni 2,000.324 ni kwa ajili ya kuanza ujenzi wa kiwango cha lami, kwa sehemu 

ya Mbinga hadi Mbambabay. na Shilingi milioni 2,500 kwa ajili ya maandalizi ya 

ujenzi kwa kiwango cha lami kwa barabara ya kutoka Masasi Newala hadi 

Mtwara. (Makofi) 

 

Mheshimiwa Mwenyekiti, ujenzi wa Makao Makuu ya Wakala 

umetengewa Shilingi milioni 2,900 kwa ajili ya kuanza ujenzi wa Ofisi za Mkoa za 

Dar es Salaam, Katavi, Geita, Simiyu, Njombe na Lindi. (Makofi) 

 

Mheshimiwa Mwenyekiti, barabara ya kuingia kwenye Chuo cha Uongozi, 

pamoja barabara zilizoko ndani ya Chuo hicho, jumla ya Shilingi milioni 1,500 

zimetengwa kwa ajili ya kuanza maandalizi ya ujenzi kwa kiwango cha lami.  

 

 Mheshimiwa Mwenyekiti, mradi wsa Usalama Barabarani, zimetengwa 

jumla ya Shilingi milioni 4,899; Usalama, Mazingira na Marekebisho ya Mfumo ni 

Shilingi milioni 720; Menejimenti ya Utunzajii wa Mazinfgira, Shilingi milioni 502.34 

ambapo mchanganuo wa miradi yote hii na kazi zitakazofanyika zimeainishwa 

katika kitabu cha hotuba yangu katika ukurasa wa 155 hadi wa 158. 

 

 Mheshimiwa Mwenyekiti, katika mwaka wa fedha wa 2014/2015, Mfuko 

wa Barabara unatarajiwa kukusanya jumla ya Sh.751,700,000,000/=. 

Mchanganuo wa fedha za Mfuko wa Barabara zilizotengwa kwa ajili ya Wizara 

ya Ujenzi, umeonyeshwa katika kiambatanisho Namba tatu. 

 Mheshimiwa Mwenyekiti, maelezo ya Miradi ya barabara na shughuli 

nyingine zinazotekelezwa kwa kutumia fedha za Mfuko wa Barabara kwa 

mwaka wa fedha wa 2014/2015, yameainishwa kwenye Kitabu cha Hotuba ya 

Bajeti ukurasa 159 hadi 175. Aidha, fedha za matengenezo ya barabara kuu na 

barabara za Mikoa kwa mwaka wa fedha wa 2014/2015 kwa kutumia fedha za 

Mfuko wa barabara, ni jumla ya Sh. 669,494,900,000/=.  

 

Mchanganuo wa Mpango huo wa matengenezo umefafanuliwa kutoka 

ukurasa wa 175 hadi 179, na katika viambatanisho Namba 5(a) hadi 

viambatanisho Namba 5 (e) katika kitabu cha Hotuba hii ya Bajeti, kwa sababu 

nisingeliweza kuvisoma vyote hapa. 

 

 Mheshimiwa Mwenyekiti, sasa nizungumzie kuhusu Mpango wa Utekelezaji 

kazi katika Taarifa zilizo chini ya Wizara kwa mwaka wa fedha wa 2014/2015. 

Shughuli zitakazofanywa na Wakala wa Barabara (TANROAD), Wakala wa 

Majengo (TBA), Wakala wa Ufundi na Umeme (TEMESA) na Bodi ya Mfuko wa 

Barabara zimefafanuliwa katika kitabu cha hotuba ya bajeti ukurasa wa 179 

hadi 183.  

 

Mheshimiwa Mwenyekiti, Bodi ya Usajili wa Wahandisi imepanga kusajili 

Wahandisi 800, Mafundi Sanifu 200 na kampuni za ushauri wa Kihandisi 25. Bodi 

pia itasimamia Mpango wa Mafunzo kwa Vitendo kwa Wahandisi wanaomaliza 

Chuo Kikuu 692, ambapo Wahandisi wahitimu 442 ni wanaoendelea na 250 

watakaokuwa wapya. Vilevile Bodi itaendelea na kuwaapisha Wahandisi 

wataalamu na Wahandisi Washauri wote waliosajiliwa na wanaoendelea 

kusajiliwa ili kuhakikisha kuwa Wahandisi wanatekeleza majukumu yao kwa 

weledi na kwa kuzingatia sheria. Hivyo, Waheshimiwa Wabunge wenye fani ya 

Uhandisi mnaombwa mjitokeze kwa ajili ya viapo hivyo muhimu katika fani za 

Uhandisi. 

 

Mheshimiwa Mwenyekiti, Bodi ya Usajili wa Wabunifu Majengo na 

Wakadiriaji Majenzi inatarajia kusajili Wabunifu Majengo 25, Wakadiriaji Majenzi 

35, Kampuni 25 za Wabunifu Majengo na 10 za Wakadiriaji Majenzi. Aidha, Bodi 

itaendelea kukagua shughuli za wataalamu hao kwenye miradi iliyopo nchini 

inayostahili kukaguliwa kwa mujibu wa sheria. 

 

Mheshimiwa Mwenyekiti, Bodi ya Usajili wa Makandarasi imepanga kusajili 

jumla ya Makandarasi 834 wa fani mbalimbali pamoja na kukagua miradi ya 

ujenzi 2,500. Aidha, Bodi itaendesha kozi tano za mafunzo kwa makandarasi 

katika Mikoa ya Dar es Salaam, Tanga, Mara, Rukwa na Dodoma. Bodi pia 

itaendeleza mfuko maalum wa kutoa dhamana ya kusaidia Makandarasi 

wadogo wadogo na wa kati unaoitwa Contractors Assistance Fund. Jitihada za 

kuwahamasisha Wakandarasi Wazalendo kujiunga ili kuomba zabuni kwa 

mfumo wa ubia na mkutano wa mafunzo ya utekelezaji wa miradi kwa ubia 

kwa Makandarasi wa Kanda ya Kusini utafanyika Mjini Iringa. 

 

Mheshimiwa Mwenyekiti, shughuli za Taasisi nyingine chini ya Wizara 

yangu kama vile Baraza la Taifa la Ujenzi, Vikosi vya Ujenzi, Chuo cha Ujenzi 

Morogoro, Chuo cha Matumizi ya Teknolojia Stahiki ya Nguvukazi, yaani 

Appropriate Technology Institute - ATI cha Mbeya, Kituo cha Usambazaji wa 

Teknolojia katika Sekta ya Uchukuzi, yaani Tanzania Transportation Technology 

Transfer Centre na Masuala Mtambuka ya Maendeleo ya Raslimali Watu, 

Habari, Elimu na Mawasiliano, Ushirikishwaji wa Wanawake katika kazi za 

Barabara nchini, mikakati ya kupambana na UKIMWI, Kudhibiti Rushwa na 

Mapitio ya Sera ya Ujenzi zimeainishwa katika kitabu cha hotuba ya Bajeti 

ukurasa wa 186 hadi 192. 

 

Mheshimiwa Mwenyekiti, kwa niaba ya Wizara ya Ujenzi, napenda 

kuwashukuru kwa dhati wale wote walioshirikiana nasi katika kipindi cha mwaka 

wa fedha wa 2013/2014 katika kutimiza malengo yetu. Shukrani za pekee 

ziwaendee washirika wa maendeleo walioendelea kushirikiana nasi katika 

kutekeleza program na mipango yetu katika kuendeleza Sekta ya Ujenzi.  

 

Washirika hao ni pamoja na Abhu Dhabi, Denmark, Japan, Korea, 

Marekani, Uingereza, Benki ya Maendeleo ya Afrika, Benki ya Dunia, Benki ya 

Kiarabu ya Maendeleo ya Afrika, Jumuiya ya Afrika Mashariki, Jumuiya ya Nchi 

za Ulaya, Shirika la Maendeleo la Marekani, Kuwait Fund, SIDA, OPEC Fund na 

wengi ambao sikuwataja hapa. (Makofi) 

 

Mheshimiwa Mwenyekiti, nitakuwa mchoyo wa fadhila nisipowashukuru 

Viongozi wenzangu katika Wizara nikianzia na Mheshimiwa Eng. Gerson H. 

Lwenge, Mbunge na Naibu Waziri, Eng. Luhaji Mussa I. Iyombe Katibu Mkuu wa 

Wizara na Eng. Joseph Nyamuhanga Naibu Katibu Mkuu na Wakurugenzi. 

Aidha, nawashukuru Wenyeviti wa Bodi ambazo kuna TBA, TEMESA, Contractors 

Registration Board, Engineers Registration Board, Architecture and Con 

Surveyor’s Board, Road Fund na Bodi ya TANROAD. (Makofi) 

 

Aidha, nawashukuru Watendaji wakuu wa TEMESA, TANROAD, TBA na 

Taasisi zilizo chini ya Wizara. Wakuu wa Vitengo pamoja na wafanyakazi wote 

wa Wizara ya Ujenzi na Taasisi zake kwa kujituma na kujitolea kwa juhudi usiku 

na mchana na kwa kutumia maarifa yao yote katika kutekeleza malengo na 

majukumu ya Wizara na kutekeleza Ilani ya Chama cha Mapindizi. (Makofi) 

 

Mheshimiwa Mwenyekiti, tunawashukuru Wadau wote wa Sekta ya Ujenzi 

na hasa Sekta Binafsi ambao wametupa ushirikiano wa kutosha katika 

kuendeleza sekta hii. Aidha, nachukua fursa hii kuvipongeza vyombo 

mbalimbali vya habari kwa ushirikiano wao na jinsi ambavyo vimekuwa 

vikifuatilia na kutoa taarifa za shughuli zinazohusiana na malengo, sera, sheria 

na kanuni mbalimbali zinazosimamiwa na Wizara ya Ujenzi. Shukrani zangu za 

dhati pia nazitoa kwa Mpigachapa Mkuu wa Serikali na Wafanyakazi wote wa 

Ofisi ya Mpigachapa Mkuu wa Serikali kwa kuchapa hotuba hii. (Makofi) 

 

Mheshimiwa Mwenyekiti, kwa namna ya pekee nawashukuru wapiga 

kura wangu wa Jimbo la Uchaguzi la Chato. Kweli nawashukuru sana! 

Wamekuwa wavumilivu, wamenisaidia sana, lakini mbali ya kunisaidia 

wameendelea kuniombea. Napenda kuwahakikishia kwamba nitaendelea 

kushirikiana na wao katika kuleta maendeleo ya Jimbo la Chato lakini na la nchi 

nzima. Pia, nawashukuru kwa uvumilifu wao kwa kipindi chote ninapotekeleza 

majukumu ya kitaifa.  

 

Mheshimiwa Mwenyekiti, hotuba yangu hii inapatikana pia katika tovuti 

ya Wizara ya Ujenzi ambayo ni www.mow.go.tz. (Makofi) 

 

Mheshimiwa Mwenyekiti, ili Wizara iweze kutekeleza majukumu yake ya 

kuendeleza Sekta ya Ujenzi, naomba kutoa hoja kwamba Bunge lako Tukufu 

liidhinishe jumla ya Sh. 1,219,717,592,000/=. Narudia ili kusudi Waheshimiwa 

Wabunge wazipitishe haraka haraka. Sh. trilioni 1,219,717,592,000/= kwa ajili ya 

matumizi ya Wizara kwa mwaka wa fedha wa 2014/2015. Kati ya Fedha hizo Sh. 

557,483,565,000/= ni kwa ajili ya matumizi ya kawaida ambazo zitajumlisha Sh. 

24,338,319,000/= za mishahara ya watumishi, Sh. 6,944,846,000/= za matumizi 

mengineyo, yaani OC na Sh. 526,200,400,000/= za Mfuko wa Barabara.    Bajeti 

ya miradi ya maendeleo ni                                                        Sh. 

662,234,027,000/=; kati ya fedha hizo Shilingi bilioni 450 ni fedha za ndani na Sh. 

212,234,027,000/= ni fedha za nje. 

 

Mheshimiwa Mwenyekiti, baada ya mazungumzo haya yote na baada 

ya summary ya maelezo haya yote, kwa kufafanua kwa haraka haraka 

naomba sasa Bunge lako likubali kupitisha hizi fedha ili ziende zikafanye kazi 

kama nilivyoeleza, Sh. 1,219,717,592,000/=. 

 

Mheshimiwa Mwenyekiti, naomba kutoa hoja. (Makofi) 

 

WAZIRI WA VIWANDA NA BIASHARA: Mheshimiwa Mwenyekiti, naafiki! 

 

(Hoja ilitolewa iasmuliwe) 

 

MWENYEKITI: Hoja imeungwa mkono. Mheshimiwa Magufuli sijasikia Uhuru 

hapo! Barabara ya Uhuru, Mheshimiwa Magufuli! Nimesikia tu Nyakatazo na 

Kiburugwa. 

WAZIRI WA UJENZI: Mheshimiwa Mwenyekiti, wala usiwe na wasiwasi kwa 

sababu kuna fedha zimetengwa kwa ajili ya emergence na barabara yako ya 

Uhuru itatumika pamoja na barabara nyingine uliyoniandikia ya Kilomita 0.5 ya 

kutengenezwa kwa kiwango cha lami. 

 

MWENYEKITI: Nakushukuru sana. Wewe ni mchapakazi bwana, halafu 

nimependa staili yako kwamba unasoma halafu una-display mambo 

uliyoyafanya katika screen. (Makofi) 

 

Siku nyingine tutawaomba TAMISEMi watuoneshe wanavyofukuza 

Machinga njiani huko. (Kicheko/Makofi) 

 

Hotuba ya Makadirio ya Mapato na Matumizi kwa  

Mwaka 2014/2015 - Wizara ya Ujenzi  

Kama  Ilivyowasilishwa Mezani 

 

HOTUBA YA WAZIRI WA UJENZI, MHE. DKT. JOHN POMBE MAGUFULI (MB), 

AKIWASILISHA BUNGENI MPANGO WA MAENDELEO NA MAKADIRIO YA 

MAPATO NA MATUMIZI YA FEDHA KWA MWAKA WA  

FEDHA 2014/2015 

 

A. UTANGULIZI 

 

1. Mheshimiwa Spika, kufuatia taarifa iliyowasilishwa leo na Mwenyekiti wa 

Kamati ya Kudumu ya Bunge ya Miundombinu, naomba kutoa hoja kwamba 

Bunge lako Tukufu likubali kupokea na kujadili Taarifa ya Utekelezaji wa Mpango 

na Bajeti ya Wizara ya Ujenzi kwa mwaka wa fedha 2013/14. Aidha, lijadili na 

kupitisha Mpango na Bajeti ya Wizara ya Ujenzi kwa mwaka wa fedha 2014/15. 

 

2. Mheshimiwa Spika, awali ya yote napenda kumshukuru Mwenyezi Mungu 

kwa kunilinda na kunipa nguvu na kuniwezesha kusimama hapa mbele ya 

Bunge lako Tukufu kuwasilisha bajeti hii ya Wizara ya Ujenzi kwa mwaka wa 

fedha 2014/2015. Ni Mungu pekee aliyetulinda kipindi tulipopata ajali ya 

helikopta mnamo tarehe 13 Aprili, 2014 nikiwa pamoja na Viongozi wengine wa 

Serikali.  Ninawashukuru sana kwa sala zenu. 

 

3. Mheshimiwa Spika, nachukua fursa hii kumpongeza Mheshimiwa Dkt. 

Jakaya Mrisho Kikwete, Rais wa wetu, kwa kuwa mstari wa mbele katika 

kutafuta fedha za kutekeleza miradi ya maendeleo.   Aidha, nawapongeza 

Mheshimiwa Dkt. Mohamed Gharib Bilali, Makamu wa Rais, Mheshimiwa 

Mizengo Kayanza Peter Pinda, Waziri Mkuu kwa namna ambavyo wamemsaidia 

Mheshimiwa Rais kusimamia na kuongoza shughuli zote za Serikali ya Jamhuri ya 

Muungano wa Tanzania.  

 

4. Mheshimiwa Spika, naomba kuchukua nafasi hii kutoa rambirambi na 

salamu za pole kwako wewe Mheshimiwa Spika, Waheshimiwa wabunge, 

familia, ndugu, jamaa na marafiki wa marehemu Dkt. William Mgimwa na 

Marehemu Saidi Bwanamdogo, waliokuwa Wabunge wa Jimbo la Kalenga na 

Jimbo la Chalinze. Naungana na Waheshimiwa Wabunge wenzangu kutoa 

pole na kumwomba Mwenyezi Mungu aendelee kutoa faraja kwa familia na 

ndugu. Mwenyezi Mungu aziweke roho za marehemu mahali pema peponi, 

Amina.  

 

5. Mheshimiwa Spika, nachukua fursa hii kuwapongeza Mheshimiwa Godfrey Mgimwa 

(Mb.) na Mheshimiwa Ridhiwani Kikwete (Mb.), kwa kuchaguliwa kuwa Wabunge. 

 

6. Mheshimiwa Spika, nawapongeza wajumbe wote wa Kamati ya Bunge ya 

Miundombinu chini ya uongozi wa Mwenyekiti Mheshimiwa Peter Joseph 

Serukamba (Mb.) na Makamu Mwenyekiti Mheshimiwa Profesa Juma Athumani 

Kapuya (Mb.) kwa ushauri wao wenye tija kwenye sekta ya Ujenzi. Wizara ya 

Ujenzi inazingatia ushauri unaotolewa na Kamati hii pamoja na Wabunge wote 

katika utekelezaji wa majukumu yake. Aidha, nampongeza Mhe. Felix Mkosamali 

(Mb) kwa kuteuliwa kuwa Waziri Kivuli wa Wizara ya Ujenzi toka Kambi ya Upinzani. 

 

7.  Mheshimiwa Spika, ufafanuzi kuhusu Dira, Dhima, Majukumu, Malengo na 

Mikakati ya Wizara Ujenzi umeainishwa katika Kitabu cha Hotuba ya Bajeti 

ukurasa wa 4 - 7.   

B: TAARIFA YA UTEKELEZAJI WA MPANGO NA BAJETI YA MWAKA WA FEDHA 

2013/14 

 

8. Mheshimiwa Spika, katika mwaka wa fedha 2013/14, Wizara ilipanga 

kukusanya Shilingi 45,047,550.00. Hadi kufikia Aprili, 2014 Shilingi 40,385,200.00 

zilikuwa zimekusanywa (sawa na asilimia 89.65). Aidha, Wizara ilitengewa kiasi 

cha Shilingi 381,205,760,000.00 kwa ajili ya Matumizi ya Kawaida. Hadi kufikia 

Aprili 2014, Shilingi 372,088,829,186.73 zilitolewa na HAZINA kwa ajili ya Matumizi 

ya Kawaida (sawa na  asilimia 97.61). Kati ya fedha hizo zilizotolewa, Shilingi 

18,196,824,680.00 ni kwa ajili ya Mishahara ya Watumishi wa Wizara na Taasisi 

zake, Shilingi 352,114,418,206.73 ni fedha za Mfuko wa Barabara na Shilingi 

1,777,586,300.00 ni kwa ajili ya Matumizi Mengineyo ya Wizara na Taasisi zake.  

 

9. Mheshimiwa Spika, katika mwaka wa fedha 2013/14, Wizara iliidhinishiwa 

na Bunge Shilingi 845,125,979,000.00 kwa ajili ya utekelezaji wa miradi ya 

maendeleo. Kati ya fedha hizo, Shilingi 448,174,599,000.00 ni fedha za ndani na 

Shilingi 397,051,380,000.00 ni fedha za nje. Fedha zilizotolewa hadi Aprili, 2014 ni 

Shilingi 604,405,943,800.00 ambazo zinajumuisha Shilingi 347,328,096,167.00 

fedha za ndani na Shilingi 257,077,847,633.00 fedha za nje. Kiasi cha fedha 

zilizotolewa ni sawa na asilimia 71.52 ya fedha iliyoidhinishwa na Bunge kwa 

mwaka wa fedha 2013/14.  

 

10. Mheshimiwa Spika, hadi kufikia Aprili, 2014, kwa upande wa barabara 

kuu, jumla ya kilomita 600.17 kati ya kilomita 495 zilizopangwa kujengwa kwa 

kiwango cha lami zilikamilika na kilomita 193.5 kati ya kilomita 190.00 

zilizopangwa zilikarabatiwa kwa kiwango cha lami.  Kwa upande wa barabara 

za mikoa kilomita 59.25 kati ya kilomita 66.1 zilijenga kwa kiwango cha lami na 

kilomita 424.5 kati ya kilomita 867.6 zilifanyiwa ukarabati kwa kiwango cha 

changarawe. 

 

11. Mheshimiwa Spika, ujenzi wa Madaraja manne (4) ya Kikwete katika Mto 

Malagarasi, Nangoo, Nanganga na Ruhekei ulikuwa umekamilika.  Aidha, ujenzi 

wa madaraja makubwa 6 (Kigamboni, Mbutu, Maligisu, Kavuu, Kilombero na 

Sibiti) unaendelea vizuri na usanifu wa daraja la Ruhuhu unaendelea. 

 

12. Mheshimiwa Spika, hadi kufikia Mwezi Aprili, 2014 jumla ya km 7,412 kati 

ya km 11,276.87 na madaraja 836 kati ya 1,272 ya barabara kuu yalifanyiwa 

matengenezo ya kawaida na ya muda maalum (routine and periodic 

maintenance) na kwa upande wa barabara za mikoa km 14,192 kati ya 

24,489.09 na madaraja 707 kati ya 1,305 yalifanyiwa matengenezo.  Ufafanuzi 

zaidi kuhusu Miradi ya Ujenzi na Ukarabati wa Barabara na Madaraja 

umefafanuliwa zaidi katika Kitabu cha Hotuba ya Bajeti Ukurasa 10 - 71. 

13. Mheshimiwa Spika, katika mwaka wa fedha 2013/14 Wizara imeendelea 

kutekeleza miradi ya barabara za kupunguza msongamano wa magari katika 

jiji la Dar es Salaam zenye urefu wa kilometa 109.35 na kuwezesha kukamilika 

kwa Barabara ya Ubungo Bus Terminal – Mabibo – Kigogo Round About (km 6.4) 

na barabara ya Jet Corner – Vituka – Devis Corner (km 10.30). Aidha, Barabara 

ya Kigogo Round About – Bonde la Msimbazi – Twiga/Msimbazi Jct (km 2.7); 

Mkandarasi anaendelea na kazi ya kujenga kwa kiwango cha lami ambapo 

maendeleo ya mradi kwa ujumla yamefikia asilimia 75. 

14. Mheshimiwa Spika, barabara ya Tabata Dampo – Kigogo (km 1.65) na 

Ubungo Maziwa - External (km 2.25)  kazi za ujenzi kwa kiwango cha lami 

zinaendelea. 

 

15. Mheshimiwa Spika, Mradi wa Ujenzi wa Miundombinu ya Mabasi 

Yaendayo Haraka unahusisha ujenzi wa barabara kutoka Kimara hadi Kivukoni 

(km 15.8), Magomeni hadi Morocco (km 3.4) na Fire hadi Kariakoo km (1.7) 

pamoja na vituo vya mabasi 27, vituo vikubwa (depots) vya mwisho vitatu 

katika maeneo ya Kimara, Ubungo na Morocco na madaraja ya waenda kwa 

miguu matatu. Hadi kufikia Aprili, 2014, kazi zilizofanyika ni asilimia 65.  

 

Aidha, Karakana (Depot) ya Jangwani; imefikia asilimia 70 na Ujenzi wa Kituo 

Kikuu cha Mabasi (Terminal) cha Kivukoni umefika asilimia 95. Pia Ujenzi wa 

Kituo Kikuu cha Mabasi (Terminal) cha Kariakoo kazi zimeanza (mobilization). 

 

16. Mheshimiwa Spika, Ujenzi wa Vituo vya Mlisho (Feeder Stations) katika 

maeneo ya Urafiki, Shekilango, Magomeni Mapipa, Kinondoni, Mwinyijuma na 

Fire, hadi Aprili, 2014, maendeleo ya mradi kwa jumla ni asilimia 45. 

 

 

17. Mheshimiwa Spika, Barabara ya Mbezi (Morogoro Road) – Malamba 

Mawili – Kinyerezi - Banana (km 14); mkataba wa mradi huu umesainiwa na 

maandalizi ya ujenzi kwa kiwango cha lami yanaendelea.   

 

Barabara ya Tegeta  Kibaoni - Wazo Hill – Goba - Mbezi Mwisho (km 20); 

mkataba umesainiwa na maandalizi ya ujenzi kwa kiwango cha lami 

yanaendelea.  

 

Barabara ya Tangi Bovu-Goba (km 9); nayo mkataba umesainiwa na 

maandalizi ya ujenzi kwa kiwango cha lami yanaendelea. 

  

Barabara ya Kimara Baruti-Msewe (km 2.6); Barabara hii inasaidia kupunguza 

msongamano wa magari hasa katika barabara ya Morogoro kuingia na kutoka 

katikati ya jiji. Mkataba umesainiwa na maandalizi ya ujenzi kwa kiwango cha 

lami yanaendelea.  

18. Mheshimiwa Spika, Barabara ya Kimara – Kilungule - External Mandela 

Road (km 9); mkataba wa awamu ya kwanza wa makutano ya barabara ya 

External na Mandela hadi Maji Chumvi (km 3.0) umesainiwa na maandalizi ya 

kuanza ujenzi kwa kiwango cha lami yanaendelea.  

 

Barabara ya Kibamba – Kisopwa (km 12.0); Mkataba wa ujenzi kwa kiwango 

cha lami umesainiwa.  Aidha, barabara ya Mwenge – Tegeta, Bagamoyo – 

Msata, Daraja la Kigamboni, Tazara flyover na Barabara ya Rangi Tatu – 

Gerezani zipo kwenye hatua mbalimbali za ujenzi. Wizara pia imenunua kivuko 

kitakachofanya kazi kati ya Dar es Salaam – Bagamoyo ambacho kitawasili 

nchini Juni, 2014. Pia hatua mbalimbali zinachukuliwa na Wizara yangu katika 

kupunguza misongamano katika miji ya Mwanza, Dodoma, Arusha, Iringa, 

Morogoro na Mbeya.  

 

19. Mheshimiwa Spika, miradi mingine iliyotekelezwa katika mwaka 2013/14 ni 

vivuko, nyumba na majengo ya Serikali ambayo utekelezaji wake 

umefafanuliwa katika Kitabu changu cha Hotuba ya Bajeti ukurasa 71 – 75 na 

utekelezaji wa miradi ya usalama barabarani na mazingira, masuala 

mtambuka pamoja na Utekelezaji wa Bodi na Taasisi zilizo chini ya Wizara 

umeonyeshwa katika ukurasa 75 -103.  

 

20. Mheshimiwa Spika, katika kipindi cha kuanzia Januari – Aprili, 2014 nchi 

yetu ilikumbwa  na janga la mafuriko yaliyosababishwa na mvua kubwa 

zilizonyesha katika mikoa yote.  Mafuriko hayo yalisababisha uharibifu wa 

miundombinu ya usafiri zikiwemo barabara na madaraja.  Mikoa 14 

iliyokumbwa na mafuriko hayo ni pamoja na Dar es Salaam, Pwani, Morogoro, 

Mbeya, Ruvuma, Lindi, Mara, Tanga, Rukwa, Mtwara, Katavi, Dodoma, Iringa na 

Arusha.  Wizara kwa kupitia Wakala wa Barabara ilifanya juhudi za kukarabati 

na kuimarisha maeneo yaliyokumbwa na mafuriko hayo na hivi sasa yanapitika 

na wananchi wanapata huduma za usafiri kama kawaida.  Aidha, maeneo 

mengine yanaendelea kuboreshwa. Napenda kuwahakikishia Wananchi kuwa 

barabara zote zitakarabatiwa ili zirudi katika hali yake ya kawaida. 

 

21. Mheshimiwa Spika, Aidha katika mwaka wa fedha 2013/14 Wizara 

imeendelea na jitihada za kukabiliana na magari yanayozidisha uzito 

barabarani.  Athari za uzidishaji wa mizigo ni pamoja na uharibifu wa barabara 

ambazo zimejengwa kwa gharama kubwa.  Tatizo hili limeathiri kwa kiwango 

kikubwa barabara hapa nchini ikizingatiwa takribani asilimia 99.3 ya mizigo 

inayosafirishwa inatumia barabara.  Wizara imeendelea kuwaelimisha 

wasafirishaji pamoja na kufanya jitihada za kudhibiti mianya ya rushwa kwenye 

mizani.  Mizani ya kisasa inayopima uzito wa magari yakiwa kwenye mwendo  

(Weigh-In-Motion) inaendelea kujengwa katika maeneo ya Vigwaza (Pwani), 

Mikese (Morogoro) na Nzuki (Singida).  Aidha, Watumishi wenye elimu za 

Shahada na Stashahada wameajiriwa kwenye mizani na kuboreshewa maslahi 

yao.  Watumishi 461 walifukuzwa kazi kwenye mizani kwa kukiuka maadili ya kazi 

kuanzia Agosti, 2012 hadi Aprili, 2014. Nawasihi Watumiaji wa Barabara hasa 

Wasafirishaji wazingatie Sheria Na. 30 ya Mwaka 1973 ili barabara zetu zidumu.   

 

C: MAKADIRIO YA  MPANGO NA BAJETI KWA MWAKA WA FEDHA 2014/15 

 

22. Mheshimiwa Spika, Wizara inatarajia kukusanya Shilingi 41,123,000.00. 

Bajeti ya Matumizi ya Kawaida ya Wizara kwa mwaka wa fedha 2014/15, ni 

Shilingi 557,483,565,000.00. Kati ya fedha hizo, Shilingi 24,338,319,000.00 ni kwa 

ajili ya Mishahara ya Watumishi, Shilingi 6,944,846,000.00 ni kwa ajili ya Matumizi 

Mengineyo ya Wizara na Taasisi, na Shilingi 526,200,400,000.00 ni fedha za 

Mfuko wa Barabara. 

 

23. Mheshimiwa Spika, Wizara ya Ujenzi imetengewa jumla ya Shilingi 

662,234,027,000.00. kwa ajili ya miradi ya maendeleo. Kati ya fedha hizo, Shilingi  

450,000,000,000.00 ni fedha za ndani na Shilingi 212,234,027,000.00 ni fedha za 

nje. Mgawanyo wa fedha za maendeleo pamoja na miradi iliyotengewa fedha 

ni kama inavyooneshwa katika Kiambatisho Na.1.  

 

MIRADI YA VIVUKO NA NYUMBA ZA SERIKALI 

 

24. Mheshimiwa Spika, Ujenzi wa Maegesho ya Vivuko umetengewa 

Shilingi Milioni 5,990.00  kwa ajili ya  kazi za ujenzi wa maegesho ya kivuko cha 

Dar es Salaam – Bagamoyo pamoja na upanuzi wa sehemu ya Maegesho ya 

Kigamboni, Iramba – Majita,  Bukondo na Zumacheli, na maandalizi ya 

kuanzisha usafiri wa majini katika  mwambao wa ziwa Victoria ili kupunguza 

msongamano katika Jiji la Mwanza.  

 

25. Mheshimiwa Spika, Ununuzi wa Vivuko Vipya umetengewa Shilingi 

milioni 4,512.32 kwa ajili ya ununuzi wa kivuko kitakachofanya kazi kati ya 

Magogoni – Kigamboni, ununuzi wa mashine za kisasa za kukatia tiketi (ticket 

vending machines) kwa ajili ya vivuko vya Kisorya, Ilagala na Pangani na 

ununuzi wa vifaa vya karakana za TEMESA katika mikoa ya Manyara, Singida, 

Lindi, Mwanza, Kagera na Ruvuma. 

 

26. Mheshimiwa Spika, Ukarabati Wa Vivuko umetengewa Shilingi milioni 

2,102.21 kwa ajili ya kukarabati vivuko vya MV Magogoni, MV Mwanza,  „Tug 

boat‟ MV Kiu- Morogoro  na MV Pangani II- Tanga. 

 

27. Mheshimiwa Spika, Ujenzi na Ukarabati wa Nyumba na Majengo ya 

Serikali  umetengewa Shilingi milioni 2,689.46 kwa ajili ya kuendelea na ujenzi 

wa nyumba ya makazi ya Mkuu wa Wilaya ya Urambo na ujenzi wa nyumba za 

Majaji  katika Mikoa ya Shinyanga (1), Kagera (1), Mtwara (1), Kilimanjaro (1) na 

Dar es Salaam (1), na ujenzi wa jengo la Ofisi ya Mkuu wa Wilaya ya  Bariadi 

(awamu ya nne). Aidha, kuendelea na ujenzi wa uzio na kuweka mfumo wa 

ulinzi katika nyumba za viongozi wa Serikali zilizopo Mikocheni, Kijitonyama na 

Msasani Peninsular, kufanyia matengenezo na ukarabati wa nyumba za 

viongozi wa Serikali. 

 

28. Mheshimiwa Spika, shughuli nyingine ni ukarabati wa Karakana za 

TEMESA katika Mikoa ya Mwanza, Arusha, Dar es Salaam, Dodoma na karakana 

za Vikosi vya Ujenzi. 

 

MIRADI YA BARABARA NA MADARAJA 

 

29. Mheshimiwa Spika, barabara ya Dar es Salaam – Chalinze – Morogoro 

(Km 200) sehemu ya Dar es Salaam – Chalinze (Km 100) zimetengwa Shilingi 

milioni 750.00. Shilingi milioni 250 kwa ajili ya kuendelea na maandalizi ya ujenzi 

kwa njia sita wa Awamu ya Kwanza ya mradi huo kiwango cha “Expressway” 

kwa ubia baina ya Serikali na Sekta Binafsi (Public Private Partnership – PPP). 

Aidha, Kiasi cha Shilingi milioni 500.00 zimetengwa kwa ajili ya kukarabati na 

kuimarisha (Backlog Maintenance) sehemu ya Mlandizi – Chalinze (km 44.24). 

 

30. Mheshimiwa Spika, barabara ya Wazo Hill – Bagamoyo – Msata 

zimetengwa Shilingi Milioni 10,885.24. Shilingi milioni 10,441.10 zimetengwa kwa 

ajili ya kuendelea na ujenzi wa barabara ya Bagamoyo – Msata (km 64). Shilingi 

milioni 444.14 kwa ajili ya kukamilisha usanifu wa kina kwa barabara ya 

Bagamoyo – Sadani – Tanga (km 178). 

 

31. Mheshimiwa Spika, barabara ya Usagara – Geita – Kyamyorwa (km 

422)   sehemu ya Uyovu – Biharamulo (km 112) zimetengwa shilingi milioni 

9,800.00. Shilingi milioni 8,000.00 kwa ajili ya kuendelea na  ujenzi wa sehemu ya 

Uyovu – Biharamulo (km 112), kiasi cha Shilingi  milioni 800.00 kwa ajili ya 

ukarabati wa barabara ya Kyamyorwa –Buzirayombo (km120) na kiasi cha 

Shilingi milioni 1,000.00 kwa ajili ya malipo ya mwisho ya mkandarasi kwa 

sehemu ya Geita - Usagara (lot 1 na 2) (km 90). 

 

32. Mheshimiwa Spika, barabara ya Kigoma – Kidahwe – Uvinza – Kaliua – 

Tabora (Km 430) zimetengwa shilingi milioni 36,596.34 ambapo Shilingi milioni 

12,139.53 kwa ajili ya kuendelea na maungio ya barabara za Daraja la Kikwete 

katika Mto Malagalasi na Shilingi milioni 3,581.95 kwa ajili ya kulipa sehemu ya 

malipo ya mwisho ya mkandarasi wa barabara ya Kidahwe-Uvinza (km 76.6).   

 

33. Mheshimiwa Spika, Shilingi milioni 6,837.80 kwa ajili ya kulipa sehemu 

ya malipo ya mwisho ya mkandarasi wa barabara ya Tabora - Ndono (km 42), 

Shilingi milioni 7,189.04 kuendelea na ujenzi sehemu ya Ndono -Urambo (km 52) 

na kiasi cha Shilingi milioni 4,848.02 kwa ajili ya sehemu ya Kaliua – Kazilambwa 

(km 56). Kwa upande wa barabara ya Uvinza – Malagarasi (km 51), Urambo – 

Kaliua (km 33) na Kazilambwa – Chagu (km 40) kiasi cha Shilingi milioni 2,000 

zimetengwa. 

 

34. Mheshimiwa Spika, barabara ya Marangu – Tarakea – Kamwanga/ 

Bomang’ombe – Sanya Juu (km 173), Arusha Moshi – Holili (km 140), Same – 

Himo – Marangu na Mombo – Lushoto (km 132), KIA – Mererani (km 26), Kwa 

Sadala – Masama – Machame Jct (km 15.5) na Kiboroloni – Kiharara – Tsudini – 

Kidia (km 10.80) zimetengwa jumla shilingi milioni 13,133.63.   

 

35. Mheshimiwa Spika, barabara ya Nangurukuru – Mbwemkulu (km 95) 

jumla ya Shilingi milioni 2,000.00 zimetengwa. 

 

36. Mheshimiwa Spika, barabara ya Dodoma – Manyoni (km 127) jumla ya 

Shilingi milioni 1,309.28 zimetengwa kwa ajili ya kuendelea na ujenzi wa 

barabara ya mchepuo kuingia Manyoni mjini (km 4.8) na kulipa sehemu ya 

malipo ya mwisho ya Mkandarasi. 

 

37. Mheshimiwa Spika, barabara ya Mbwemkuru – Mingoyo (km 95) 

imetengewa kiasi cha Shilingi milioni 535.00. 

 

 

38. Mheshimiwa Spika, barabara ya Nelson Mandela (km15.6) 

imetengewa Shilingi milioni 1,500.00 kwa ajili ya kulipa malipo ya mwisho ya 

mkandarasi. Aidha, kiasi cha Shilingi milioni 150.00 kimetengwa kwa ajili ya 

maandalizi ya upanuzi wa barabara ya Nelson Mandela sehemu ya Dar Port – 

TAZARA (km 6.0) kuwa njia sita.  

 

39. Mheshimiwa Spika, barabara ya Dumila – Kilosa (km 78) imetengewa 

Shilingi milioni 8,000.00 kwa ajili ya kulipa madai ya Mkandarasi na kuendelea 

na ujenzi wa sehemu ya Rudewa-Kilosa (km 24). 

 

40. Mheshimiwa Spika, barabara ya Sumbawanga – Matai -Kasanga Port 

(km. 112)  imetengewa kiasi cha Shilingi  milioni 10,241.37 kwa ajili ya kuendelea 

na kazi za ujenzi.  

41. Mheshimiwa Spika, Ujenzi wa Madaraja ya Kirumi (Mara), Nangoo, 

Sibiti, Maligisu (Mwanza), Kilombero, Kavuu, Mbutu, Ruhekei, Ruhuhu (Ruvuma), 

Momba, Simiyu, Wami, Lukuledi II na  ununuzi wa Emergency Mabey Bridge 

Parts zimetengwa Shilingi milioni  25,500.00.  

 

42. Mheshimiwa Spika, barabara ya New Bagamoyo (Kawawa Jct – 

Tegeta km 17.1) zimetengwa Shilingi Milioni 14,500.00 wakati barabara ya 

Kyaka – Bugene (km 59.1) jumla ya Shilingi milioni 6,037.53 zimetengwa.  

43. Mheshimiwa Spika, barabara ya Isaka – Lusahunga (km 242), 

Lusahunga – Rusumo na Nyakasanza – Kobero (km 150) zimetengwa Shilingi 

milioni 20,520.480. Aidha, barabara ya Manyoni - Itigi – Tabora (km 264) 

zimetengwa Shilingi milioni 21,499.57. Shilingi milioni 10,000.00 kwa ajili ya 

kuendelea na ujenzi kwa sehemu ya Tabora – Nyahua na Shilingi milioni 

10,299.57  kwa sehemu ya Manyoni – Itigi – Chaya. Kwa upande wa barabara 

ya Nyahua - Chaya (km 90) zimetengwa Shilingi milioni 1,200.00 ili kuanza ujenzi 

kwa kiwango cha lami. 

 

 

44. Mheshimiwa Spika, barabara ya Korogwe – Handeni (km 65) Shilingi 

milioni 6,356.73 zimetengwa na Barabara ya Handeni – Mkata (km 54) 

zimetengwa Shilingi Milioni 4,484.75 kwa ajili ya kulipa sehemu ya madai ya 

mkandarasi.   

 

45. Mheshimiwa Spika, barabara za Mikoa zimetengewa Shilingi Milioni 

31,915.27. Orodha ya miradi ya barabara za mikoa kwa kutumia fedha za Bajeti 

ya Maendeleo imeonyeshwa katika Kiambatisho Na. 2 kwenye kitabu changu 

cha Hotuba ya Bajeti. 

 

46. Mheshimiwa Spika, barabara ya Mwandiga – Manyovu (km 60) 

imetengewa Shilingi milioni 500.00 na Daraja la Umoja limetengewa Shilingi 

milioni 500.00 kwa ajili ya kulipa sehemu ya malipo ya mwisho ya  mkandarasi.   

47. Mheshimiwa Spika, barabara za Kuondoa Msongamano Dar es 

salaam (km 109.35) zimetengwa shilingi milioni 28,945.00. Kiasi cha Shilingi 

milioni 605.00 kwa ajili ya kukamilisha kazi zilizobakia kwa barabara ya Kawawa 

Roundabout - Msimbazi Valley – Jangwani/Twiga Jct. Shilingi milioni 1,290.00 

kwa ajili ya kulipa sehemu ya madai ya mkandarasi wa barabara ya Jet Corner 

– Vituka - Devis Corner, Shilingi milioni 2,500.00 kwa ajili ya kuanza ujenzi 

barabara ya Ubungo – Maziwa – External na Tabata Dampo – Kigogo, Shilingi 

milioni 5,000.00 kwa ajili ya kuanza ujenzi wa barabara ya Kimara – Kilungule – 

External, Shilingi milioni 6,000.00 kwa ajili ya barabara ya Mbezi – 

Malambamawili – Kinyerezi – Banana, Shilingi milioni 5,000.00 kwa ajili ya 

barabara ya Tegeta – Kibaoni – Wazo Hill – Goba – Mbezi (Morogoro Road). 

Shilingi milioni 3,000.00 ni kwa ajili ya barabara ya Tangi Bovu – Goba,  Shilingi 

milioni 1,500.00 kwa ajili ya barabara ya Kimara Baruti – Msewe – 

Changanyikeni, Shilingi milioni 1,500.00 kwa ajili ya barabara ya Kibamba – 

Kisopwa, Shilingi milioni 1,000.00 kwa ajili ya barabara Banana – Kitunda – Kivule 

– Msongola (km 14.7) na Shilingi milioni 1,500.00 kwa ajili ya barabara ya Ardhi – 

Makongo. Aidha,  kiasi cha Shilingi milioni 50.00 zitatumika kufuatilia na 

kusimamia ujenzi wa miundombinu ya Mabasi Yaendayo Haraka (Bus Rapid 

Transit Infrastructure).    

48. Mheshimiwa Spika, ujenzi wa flyovers Dar es Salaam na Barabara za 

maingilio zimetengewa Shilingi milioni 19,150.00 ambapo Shilingi milioni 

16,000.00 ni kwa ajili ya kuanza ujenzi wa „Flyover‟  ya TAZARA na  Shilingi milioni 

3,000.00  kwa ajili ya maboresho ya makutano ya Chang‟ombe, Ubungo, 

Uhasibu, KAMATA, Magomeni, Mwenge, Tabata/Mandela na Morocco. Kiasi 

cha Shilingi milioni 150.00 zitatumika kwa ajili ya maandalizi ya upanuzi wa 

barabara TAZARA – JNIA (km 6.0) kuwa njia sita. 

 

49. Mheshimiwa Spika, barabara ya Ndundu - Somanga (km 60) 

imetengewa  Shilingi milioni  5,287.74 wakati barabara ya Kidatu – Ifakara – 

Lupilo – Malinyi – Londo – Lumecha/Songea (km 396) imetengewa Shilingi 

milioni 1,600.00 kwa ajili ya kuanza upembuzi yakinifu na usanifu wa kina.  

 

50. Mheshimiwa Spika, barabara ya Tabora – Ipole – Koga – Mpanda (km 

351.40) imetengewa Shilingi milioni 7,260.00. Shilingi milioni 2,560.00 ni kwa ajili 

ya kuanza ujenzi kwa kiwango cha lami  sehemu ya Mpanda – Koga – Ipole (km 

261.40) na Shilingi milioni 4,700.00 kwa sehemu ya Tabora - Sikonge  - Ipole (km 

90.00). 

 

51. Mheshimiwa Spika, barabara ya Makutano – Natta – Mugumu/ 

Loliondo – Mto wa Mbu (km 452) zimetengwa Shilingi milioni 9,617.63 ambapo 

jumla ya Shilingi milioni  5,617.63 ni kwa ajili ya kuendelea na ujenzi kwa kiwango 

cha lami kwa sehemu ya Makutano -Sanzate (km 50) na Shilingi milioni  4,000.00   

kwa ajili ya kuanza ujenzi kwa kiwango cha lami sehemu ya Mto wa Mbu – 

Loliondo (km 213). 

 

52. Mheshimiwa Spika, barabara ya  Ibanda – Itungi/Kiwira Port (km 26) 

zimetengwa Shilingi milioni 1,000.00 kwa ajili ya kuendelea na ukarabati wa 

barabara ya Ibanda – Itungi/Kiwira Port sehemu ya Kajunjumele – Kiwira Port 

(km 5.6).   

53. Mheshimiwa Spika, barabara ya Nzega – Tabora (km 115) zimetengwa 

Shilingi milioni 13,169.34 ambapo Shilingi milioni 6,696.04 ni kwa ajili ya 

kuendelea na ujenzi wa sehemu ya Nzega – Puge na Shilingi milioni 6,473.30 

kwa ajili ya sehemu ya Puge – Tabora. 

 

 

54. Mheshimiwa Spika, barabara ya Sumbawanga – Mpanda – Uvinza (km 

440.4) zimetengwa Shilingi milioni 28,858.72 ambapo Shilingi milioni 8,850.94 ni 

kwa ajili ya kuendelea na kazi ya ujenzi wa sehemu ya Sumbawanga-Kanazi, 

Shilingi milioni 8,850.94 kwa sehemu ya Kanazi-Kizi-Kibaoni na Shilingi milioni 

6,617.63 kwa sehemu ya Kizi-Sitalike-Mpanda. Shilingi milioni 4,539.21 ni kwa ajili 

ya kuanza ujenzi wa sehemu ya Mpanda-Mishamo (km 100).  

55. Mheshimiwa Spika, barabara ya Nyanguge – Musoma (km 183) na 

Mchepuo wa Usagara – Kisesa (km 17) zimetengwa Shilingi milioni 19,235.26 

ambapo Shilingi milioni 2,500.00 zitatumika kuendelea na kazi ya ukarabati wa 

barabara ya Nyanguge – Simiyu/Mara Border (km 85.5), kiasi cha Shilingi 

7,235.26 kwa ajili ya ukarabati wa sehemu ya Simiyu /Mara Border – Musoma 

(km 80). Kiasi cha Shilingi milioni 4,000.00 kwa sehemu ya barabara ya Kisesa – 

Usagara Bypass. Aidha, kiasi cha Shilingi milioni 4,500.00 kwa ajili ya ujenzi wa 

barabara ya Nansio - Kisorya – Bunda - Nyamuswa sehemu ya Kisorya - Bunda 

(km 50) na Shilingi milioni 1,000.00 kwa ajili ya kuanza ujenzi sehemu  ya 

Nyamuswa - Bunda. 

 

 

56. Mheshimiwa Spika, barabara ya Magole – Mziha (Magole – Turiani km 

48.8) jumla ya Shilingi milioni 6,156.84 zimetengwa kwa ajili ya kuendelea na 

ujenzi.  

 

57. Mheshimiwa Spika, barabara ya Mwigumbi – Maswa – Bariadi – 

Lamadi (km 171.8) (Bariadi – Lamadi km 71.8) zimetengwa Shilingi Milioni 

10,965.65. Shilingi milioni 6,465.65 kwa ajili ya barabara ya Bariadi – Lamadi (km 

71.8) na  kiasi cha Shilingi milioni 4,500.00 kwa ajili ya kuanza ujenzi wa  barabara 

ya Mwigumbi - Maswa - Bariadi (km 100). Zabuni zimetangazwa kwa sehemu ya 

Mwigumbi – Maswa. 

 

 

58. Mheshimiwa Spika, barabara ya Tabora – Ipole – Rungwa (Ipole – 

Rungwa km 95) imetengewa Shilingi milioni 50.00. kwa ajili ya kukamilisha 

upembuzi yakinifu na usanifu wa kina. 

 

59. Mheshimiwa Spika, barabara ya Kidahwe – Kasulu – Kibondo - 

Nyakanazi (km 310) jumla ya Shilingi milioni 10,000.00 zimetengwa kwa ajili ya 

kuendelea na ujenzi wa kilomita 100 za barabara ya Kidahwe – Kasulu – 

Kibondo – Nyakanazi (km 310) kwa kiwango cha lami. Mikataba ya ujenzi kwa 

sehemu ya Kidahwe – Kasulu (km 50) na Nyakanazi – Kibondo (km 50) 

imekwishasainiwa na makandarasi wako kwenye maeneo ya kazi (sites) kwa ajili 

ya ujenzi.  

60. Mheshimiwa Spika, barabara ya kuingia uwanja wa ndege wa Mafia 

(Mafia Airport Access Road km 14) jumla ya Shilingi milioni 2,471.17 zimetengwa 

kwa ajili ya kuendelea na ujenzi kwa kiwango cha lami. 

 

61. Mheshimiwa Spika, barabara ya Chuo Kikuu cha Dodoma (km 12) 

jumla ya Shilingi milioni 3,000.00 zimetengwa kwa ajili ya kuendelea na ujenzi 

kwa kiwango cha lami.  

62. Mheshimiwa Spika, daraja la Kigamboni na barabara za maingilio ya 

kwenye daraja zimetengwa Shilingi milioni 7,451.56 ambapo Shilingi milioni 

4,951.56 ni kwa ajili ya kuendelea na kazi ya ujenzi wa daraja, na Shilingi milioni 

2,500.00 kwa ajili ya kuanza ujenzi wa barabara ya maingilio ya  Mjimwema – 

Vijibweni (km 10). 

  

63. Mheshimiwa Spika, ujenzi wa njia za magari mazito na maegesho ya 

dharura kwa ajili ya kuimarisha barabara katika ukanda wa kati Shilingi milioni 

200.00 zimetengwa.  

 

64. Mheshimiwa Spika, barabara ya PUGU sehemu ya JNIA – Pugu (km 

8.0) jumla ya Shilingi milioni 150.00 zimetengwa kwa ajili ya kuanza usanifu ili 

kuipanua kuwa njia sita.    

65. Mheshimiwa Spika, kuipanua barabara ya Kimara – Kibaha  

ikijumuisha madaraja ya Kibamba, Kiluvya na Mpiji jumla ya Shilingi milioni 

250.00 zimetengwa kwa ajili ya kuanza usanifu.  

 

66. Mheshimiwa Spika, barabara ya Kisarawe – Mlandizi (km 52) jumla ya 

Shilingi milioni 400.00 zimetengwa kwa ajili ya kuanza usanifu wa kujenga kwa 

kwa kiwango cha lami. Aidha, upanuzi wa barabara ya Bandari (km 1.2), ujenzi 

wa barabara ya Dockyard (km 0.7) na Mivinjeni (km 1.0) jumla ya Shilingi milioni 

50.00 zimetengwa kwa ajili ya maandalizi ya ujenzi. 

 

67. Mheshimiwa Spika, barabara ya Pugu – Kifuru – Mbezi Mwisho – Mpiji 

Magoe – Bunju (km 34) kuwa njia tatu Shilingi milioni 1000.00 zimetengwa 

ambapo jumla ya Shilingi milioni 500.00 ni kwa ajili ya kuanza usanifu wa sehemu 

ya Pugu – Kifuru – Mbezi Mwisho (km 12.7) na Shilingi milioni 500.00 ni kwa ajili ya 

kuanza usanifu wa sehemu ya Mbezi Mwisho – Magoe Mpiji – Bunju (km 21.3).  

 

68. Mheshimiwa Spika, kujenga mizani mipya karibu na bandari ya Dar es 

Salaam Shilingi milioni 100.00 zimetengwa kwa ajili ya maandalizi ya usanifu. 

Aidha, barabara ya Tunduma – Sumbawanga (km 224.81) Shilingi milioni 

1,057.88 zimetengwa ambapo Shilingi milioni 57.88 ni kwa ajili ya kuhamisha 

miundombinu katika eneo la Tunduma – Sumbawanga na kiasi cha Shilingi 

milioni 1,000.00 kwa ajili ya kuanza ujenzi wa sehemu ya Tunduma mjini (km 1.6). 

 

69. Mheshimiwa Spika, barabara ya Kagoma – Lusahunga (km 154) 

Shilingi milioni 9,600.00 zimetengwa kulipa sehemu ya madai ya mkandarasi 

wakati barabara ya Arusha – Namanga (km 105) imetengewa Shilingi milioni 

4,517.12.  

 

70. Mheshimiwa Spika, barabara ya Singida – Babati – Minjingu – Arusha 

(km 321.5) imetengewa shilingi milioni 10,444.83 kwa ajili ya kuendelea na  

ukarabati wa barabara ya Minjingu hadi Arusha yenye urefu wa kilomita 98 na 

barabara ya Dar es salaam – Mbagala (Kilwa Road) – Gerezani (sehemu ya 

Kamata – Bendera Tatu km 1.5) imetengewa Shilingi milioni 8,000.00 kwa ajili ya  

kukamilisha ulipaji fidia na kuanza ujenzi wa sehemu ya  KAMATA – Bendera Tatu 

(km 1.5).   

 

71. Mheshimiwa Spika, barabara ya Msimba – Ruaha/Ikokoto Mafinga 

(km 517.40) zimetengwa Shilingi milioni 43,284.28 ambapo Shilingi milioni 

4,016.513  ni kwa ajili ya kulipa sehemu ya madai ya mkandarasi barabara ya 

Iringa – Mafinga (Km 68.9); Shilingi milioni 34,844.527  kwa ajili ya ukarabati wa 

barabara ya Mafinga-Igawa yenye urefu wa kilometa 137.9. Aidha, Shilingi 

milioni 500 kwa ajili ya kufanya maandalizi ya ujenzi wa  barabara ya Igawa-

Madibira-Mafinga, Shilingi milioni 2,823.24 kwa ajili ya ujenzi wa Njombe-

Ndulamo-Makete, na Shilingi milioni 1,000.00 kwa ajili ya ujenzi wa Njombe-

Lupembe-Madeke.   

 

72. Mheshimiwa Spika, barabara ya Korogwe - Mkumbara –Same (km 

172) imetengewa shilingi milioni 15,200.00. 

 

73. Mheshimiwa Spika, barabara ya Mbeya - Makongolosi (km 115) 

shilingi milioni 13,340.12 ambapo Shilingi milioni 6,528.78 kwa ajili ya kuendelea 

na ujenzi kwa sehemu ya Mbeya-Lwanjilo; Shilingi milioni 5,008.00 kwa sehemu 

ya Lwanjilo-Chunya na Shilingi milioni 1,495.50 kwa sehemu ya Chunya – 

Makongolosi. Aidha, Shilingi milioni 307.84  kumalizia deni la Mhandisi Mshauri 

aliyefanya kazi ya usanifu wa kina wa sehemu ya Makongolosi – Rungwa – Itigi – 

Mkiwa.   

 

74. Mheshimiwa Spika, barabara ya Chalinze – Segera – Tanga (km 248) 

zimetengwa shilingi milioni 3,500.00 ambapo Shilingi milioni 2,500.00  kwa ajili ya 

kulipa sehemu ya madai ya mkandarasi wa sehemu ya Kitumbi-Segera-Tanga. 

Aidha, Shilingi milioni 1,000.00 ni kwa ajili ya kuendelea na ujenzi wa barabara 

ya Msoga – Msolwa (Chalinze Bypass). 

 

75. Mheshimiwa Spika, barabara ya Itoni – Ludewa – Manda (km 211) 

jumla ya Shilingi milioni 4,400.00 zimetengwa kwa ajili ya kuanza ujenzi wa 

sehemu ya kilometa 50 za barabara ya Itoni – Ludewa – Manda. 

 

76. Mheshimiwa Spika, Daraja la Ruvu Chini kwenye barabara ya 

Bagamoyo – Msata Shilingi milioni 700.00 zimetengwa.  

   

77. Mheshimiwa Spika, barabara ya Dodoma – Mtera – Iringa (km 260) 

imetengewa Shilingi milioni 21,739.31 na barabara ya Dodoma – Kondoa – 

Babati (km 261) zimetengwa Shilingi milioni 28,392.41. 

78. Mheshimiwa Spika, barabara ya Masasi- Songea – Mbamba Bay (km 

659.7) zimetengwa Shilingi milioni 68,383.08 ambapo Shilingi milioni 10,533.88 

kwa ajili ya kuendelea na ujenzi Mangaka-Nakapanya; Shilingi milioni 10,532.57 

kwa Nakapanya – Tunduru;  Shilingi milioni 10,532.93 kwa sehemu ya Mangaka-

Mtambaswala; na Shilingi milioni 10,567.32 kwa Tunduru-Matemanga; Shilingi 

milioni 10,679.20 kwa Matemanga-Kilimasera; Shilingi milioni 10,679.18 kwa 

Kilimasera – Namtumbo. Aidha, fedha kwa ajili ya gharama za usimamizi na 

ufuatiliaji wa mradi katika kipindi cha uangalizi ni Shilingi milioni 17.00 kwa 

barabara ya Songea – Namtumbo na Shilingi milioni 17.00 kwa barabara ya  

Peramiho – Mbinga. Shilingi milioni 2,324.00 ni kwa ajili ya kuanza ujenzi kwa 

kiwango cha lami sehemu ya Mbinga-Mbamba Bay, na Shilingi milioni 2,500.00 

kwa ajili ya maandalizi ya ujenzi wa  barabara ya Masasi - Newala – Mtwara.  

 

79. Mheshimiwa Spika, Ujenzi Makao Makuu ya Wakala wa Barabara 

pamoja ujenzi wa Ofisi za mikoa ya Dar es Salaam, Katavi, Geita, Simiyu, 

Njombe na Lindi, jumla ya Shilingi milioni 2,934.35 zimetengwa kwa ajili ya 

kuanza kazi ya ujenzi. 

 

80. Mheshimiwa Spika, barabara ya kuingia kwenye Chuo cha Uongozi 

pamoja na barabara zilizoko ndani ya Chuo hicho jumla ya Shilingi milioni 

1,500.00 zimetengwa kwa ajili ya kuanza maandalizi. 

 

81. Mheshimiwa Spika, mradi wa Usalama Barabarani zimetengwa Shilingi 

milioni 4,899.00; Usalama, Mazingira na Marekebisho ya Mfumo - Shilingi milioni 

720.00; Menejimenti na Utunzaji wa Mazingira  – Shilingi milioni 502.34 ambapo 

mchanganuo wa miradi yote hii na kazi zitakazofanyika zimeainishwa katika 

Kitabu cha Hotuba yangu Ukurasa 155 - 158.  

 

FEDHA ZA MFUKO WA BARABARA KWA MWAKA WA FEDHA 2014/15 

 

82. Mheshimiwa Spika, katika mwaka wa fedha 2014/15, Mfuko wa Barabara 

unatarajiwa kukusanya jumla ya Shilingi 751,700,000,000.00. Mchanganuo wa 

fedha za Mfuko wa Barabara zilizotengwa kwa ajili ya Wizara ya Ujenzi 

umeonyeshwa katika Kiambatanisho Na. 3.  

 

83. Mheshimiwa Spika, maelezo ya miradi ya barabara na shughuli zingine 

zinazotekelezwa kwa kutumia fedha za Mfuko wa Barabara kwa mwaka wa 

fedha 2014/15 yameainishwa kwenye Kitabu cha Hotuba ya Bajeti ukurasa 159 

- 175. Aidha, fedha  za matengenezo ya barabara kuu na barabara za mikoa 

kwa mwaka wa fedha 2014/15 kwa kutumia fedha za Mfuko wa Barabara ni 

jumla ya Shilingi 469,494,900,00.00. Mchanganuo wa mpango huo wa 

matengenezo umefafanuliwa katika ukurasa 175 - 179 na katika Viambatisho 

Na. 5A hadi 5E katika Kitabu cha Hotuba ya Bajeti. 

MPANGO WA UTEKELEZAJI KAZI KATIKA TAASISI ZILIZO CHINI YA WIZARA KWA 

MWAKA WA FEDHA 2014/15 

  

84. Mheshimiwa Spika, shughuli zitakazofanywa na Wakala wa Barabara 

(TANROADS), Wakala wa Majengo ya Serikali (TBA), Wakala wa Ufundi na 

Umeme (TEMESA) na Bodi ya Mfuko wa Barabara  zimefafanuliwa katika Kitabu 

cha Hotuba ya Bajeti Ukurasa 179 - 183.  

 

85. Mheshimiwa Spika, Bodi ya Usajili wa Wahandisi imepanga kusajili 

Wahandisi 800, Mafundi Sanifu 200 na Kampuni za Ushauri wa Kihandisi 25. Bodi 

pia itasimamia mpango wa mafunzo kwa vitendo kwa wahandisi wahitimu 692 

ambapo wahandisi wahitimu 442 ni wanaoendelea na 250 watakuwa wapya. 

Vile vile bodi itaendelea kuwaapisha wahandisi wataalamu na wahandisi 

washauri wote waliosajiliwa na wanaoendelea kusajiliwa ili kuhakikisha kuwa 

wahandisi wanatekeleza majukumu yao kwa weledi na kuzingatia sheria. Hivyo 

Waheshimiwa Wabunge wenye fani ya uhandisi mnaombwa mjitokeze kwa ajili 

ya viapo hivyo muhimu katika fani ya uhandisi. 

 

86. Mheshimiwa Spika,  Bodi ya Usajili wa Wabunifu Majengo na Wakadiriaji 

Majenzi inatarajia kusajili  Wabunifu Majengo 25, Wakadiriaji Majenzi  35, 

Kampuni 24 za Wabunifu Majengo na 10 za Wakadiriaji Majenzi. Aidha, Bodi 

itaendelea kukagua shughuli za wataalamu hao kwenye miradi iliyopo nchini 

inayostahili kukaguliwa kwa mujibu wa sheria.   

 

87. Mheshimiwa Spika, Bodi ya Usajili wa Makandarasi imepanga kusajili 

jumla ya Makandarasi 834 wa fani mbalimbali  pamoja na kukagua miradi ya 

ujenzi 2,500.   Aidha, Bodi itaendesha kozi tano za mafunzo kwa makandarasi 

katika mikoa ya Dar es Salaam, Tanga, Mara, Rukwa na Dodoma. Bodi pia 

itaendeleza Mfuko Maalum wa Kutoa Dhamana ya Kusaidia Makandarasi 

Wadogo na wa Kati (Contractors Assistance Fund), jitihada za kuhamasisha 

makandarasi wazalendo kujiunga ili kuomba zabuni kwa mfumo wa ubia na 

mkutano wa mafunzo ya utekelezaji wa miradi kwa ubia kwa makandarasi wa 

Kanda ya Kusini utafanyika mjini Iringa. 

 

88. Mheshimiwa Spika, shughuli za Taasisi nyingine chini ya Wizara yangu 

kama vile Baraza la Taifa la Ujenzi, Vikosi vya Ujenzi, Chuo cha Ujenzi  

Morogoro, Chuo cha Matumizi ya Teknolojia Stahiki ya Nguvukazi (Appropriate 

Technology Training Institute – ATTI) cha Mbeya, Kituo cha Usambazaji wa 

Teknolojia Katika Sekta ya Uchukuzi (Tanzania Transportation Technology 

Transfer Centre) na Masuala Mtambuka ya Maendeleo ya Rasilimali Watu, 

Habari, Elimu na Mawasiliano, Ushirikishwaji wa Wanawake Katika Kazi za 

Barabara Nchini, Mikakati ya Kupambana na UKIMWI, Kudhibiti Rushwa na 

Mapitio ya Sera ya Ujenzi zimeainishwa katika Kitabu cha Hotuba ya Bajeti 

ukurasa 186 - 192  

SHUKURANI   

 

89. Mheshimiwa Spika,  kwa niaba ya Wizara ya Ujenzi, napenda 

kuwashukuru kwa dhati wale wote walioshirikiana nasi katika kipindi cha mwaka 

wa fedha 2013/14 katika kutimiza malengo yetu. Shukrani za pekee ziwaendee 

Washirika wa Maendeleo walioendelea kushirikiana nasi katika kutekeleza 

programu na mipango yetu katika kuendeleza Sekta ya Ujenzi. Washirika hao ni 

pamoja na Abu Dhabi, Denmark (DANIDA), Japan (JICA), Korea, Marekani 

(MCC), Uingereza (DFID), Benki ya Maendeleo ya Afrika (ADB), Benki ya Dunia 

(WB), Benki ya Kiarabu ya Maendeleo ya Afrika (BADEA), Jumuiya ya Afrika 

Mashariki, Jumuiya ya Nchi za Ulaya (EU), Shirika la Maendeleo la Marekani 

(USAID), Kuwait Fund, SIDA na OPEC Fund.  

 

90. Mheshimiwa Spika, nitakuwa mchoyo wa fadhila nisipowashukuru 

viongozi wenzangu katika Wizara nikianzia na Mhe. Eng. Gerson H. Lwenge 

(Mb.), Naibu Waziri; Eng. Mussa I. Iyombe, Katibu Mkuu  na Eng. Joseph M. 

Nyamhanga, Naibu Katibu Mkuu na Wakurugenzi. Aidha, ninawashukuru 

Wenyeviti wa Bodi na Watendaji Wakuu wa Taasisi zilizo chini ya Wizara, Wakuu 

wa Vitengo pamoja na wafanyakazi wote wa Wizara ya Ujenzi na Taasisi zake, 

kwa kujituma na kujitolea kwa juhudi na maarifa katika kutekeleza malengo  na 

majukumu ya Wizara yetu.  

 

91. Mheshimiwa Spika, tunawashukuru wadau wote wa sekta ya ujenzi, na 

hasa sekta binafsi, ambao wametupa ushirikiano wa kutosha katika kuendeleza 

sekta hii. Aidha, nachukua fursa hii kuvipongeza vyombo mbalimbali vya habari 

kwa ushirikiano wao na jinsi ambavyo vimekuwa vikifuatilia na kutoa taarifa za 

shughuli zinazohusiana na malengo, sera, sheria na kanuni mbalimbali 

zinazosimamiwa na Wizara ya Ujenzi. Shukrani zangu za dhati pia nazitoa kwa 

Mpigachapa Mkuu wa Serikali na Wafanyakazi wote wa Ofisi ya Mpigachapa 

Mkuu wa Serikali kwa kuchapa hotuba hii. 

 

92. Mheshimiwa Spika, kwa namna ya pekee nawashukuru wapiga kura 

wangu wa Jimbo la Uchaguzi la Chato kwa ushirikiano wanaonipatia na 

uvumilivu wao kipindi chote ninapotekeleza majukumu ya Kitaifa. 

 

93. Mheshimiwa Spika, hotuba yangu hii inapatikana katika tovuti ya Wizara 

ya Ujenzi - (www.mow.go.tz). 

 

MAOMBI YA FEDHA KATIKA MWAKA WA FEDHA 2014/15 

 

94. Mheshimiwa Spika,  ili Wizara iweze kutekeleza majukumu yake ya 

kuendeleza sekta ya ujenzi, naomba kutoa hoja kwamba Bunge lako Tukufu 

liidhinishe jumla ya Shilingi 1,219,717,592,000.00 kwa  ajili ya matumizi ya Wizara 

kwa mwaka wa fedha 2014/15. Kati ya fedha hizo, Shilingi 557,483,565,000.00 ni 

kwa ajili ya Matumizi ya Kawaida ambazo zinajumuisha Shilingi 24,338,319,000.00 

za mishahara ya Watumishi (PE), Shilingi 6,944,846,000.00 za matumizi 

mengineyo (OC) na Shilingi 526,200,400,000.00 za Mfuko wa Barabara. 

 

Bajeti ya  Miradi ya Maendeleo  ni Shilingi 662,234,027,000.00.  Kati ya fedha 

hizo, Shilingi 450,000,000,000.00 ni fedha za ndani na Shilingi 212,234,027,000.00 

ni fedha za nje. 

 

MUHTASARI WA BAJETI YA WIZARA YA UJENZI KWA MWAKA 2014/15 

                A.     Matumizi ya Kawaida 

MAELEZO                                                        KIASI (SHILINGI) 

Mishahara                                                   24,338,319,000.00 

Mfuko wa Barabara                                 526,200,400,000.00 

Matumizi Mengineyo                                   6,944,846,000.00 

Jumla Fedha za Matumizi ya Kawaida 557,483,565,000.00 

                       B.   Fedha za Maendeleo 

Fedha za Ndani za Miradi ya Maendeleo 450,000,000,000.00 

Fedha za Nje za Miradi ya Maendeleo       212,234,027,000.00 

Jumla Fedha za Maendeleo          662,234,027,000.00 

JUMLA YA FEDHA ZA MATUMIZI YA  

KAWAIDA NA MAENDELEO       1,219,717,592,000.00 

95. Mheshimiwa Spika, naomba kutoa hoja. 

MWENYEKITI: Mheshimiwa Serukamba, Mwenyekiti au Mwakilishi wake! 

 

Taarifa ya Mwenyekiti wa Kamati ya Miundombinu kuhusu Makadirio ya Mapato 

na Matumizi ya Wizara ya Ujenzi kwa mwaka 2014/2015 kama ilivyosomwa 

Bungeni 

 

MHE. MTUTURA A. MTUTURA – k.n.y. MWENYEKITI WA KAMATI YA 

MIUNDOMBINU: Mheshimiwa Mwenyekiti, kwa mujibu wa kanuni ya 99(9) ya 

Kanuni za Bunge toleo la 2013 na kanuni ya 116 (11) naomba kuchukua fursa hii 

kuwasilisha mbele ya Bunge lako Tukufu maoni ya Kamati ya Bunge ya 

Miundombinu kuhusu utekelezaji wa bajeti ya Wizara ya Ujenzi kwa mwaka wa 



Nakala ya Mtandao (Online Document) 

283 
 

fedha 2013/2014 pamoja na maoni ya Kamati kuhusu makadirio ya mapato na 

matumizi kwa mwaka huu wa 2014/2015. 

 

Mheshimiwa Mwenyekiti, awali ya yote kwa niaba ya Kamati yangu 

napenda kutoa salamu za pole kwa wananchi waliokumbwa na janga la 

mafuriko ambayo yamesababisha maafa makubwa na vifo. Kubomolewa 

nyumba zao na kuharibu miundombinu ya usafiri zikiwemo barabara na 

madaraja. Aidha, tunatoa pole kwa wafiwa kwa kifo cha Mheshimiwa Said 

Bwanamdogo ambaye alikuwa ni Mwanakamati mwenzetu. 

 

 Kamati inaipongeza Wizara ya Ujenzi kwa kazi kubwa waliyofanya ya 

kuhakikisha sehemu nyingi na hasa madaraja zilifanyiwa kazi haraka na kuweza 

kurudisha mawasiliano kwa haraka. Ni matumaini ya Kamati kwamba Serikali 

kupitia Wizara ya Ujenzi itafanya ukarabati na kuimarisha maeneo yote 

yaliyokumbwa na mafuriko ili yaweze kupitika na wananchi waweze kuendelea 

na shughuli zao kama kawaida. 

 

Mheshimiwa Mwenyekiti, Kamati ilipokea taarifa ya utekelezaji wa 

majukumu ya Wizara ya Ujenzi kwa mwaka wa fedha 2013/2014 na kuchambua 

utekelezaji wa maagizo ya Kamati kwa kipindi hicho. 

 

Mheshimiwa Mwenyekiti, wakati wa kupitia na kuchambua taarifa za 

utekelezaji wa bajeti ya Wizara ya Ujenzi ya mwaka 2013/2014, Kamati ilitoa 

maoni na ushauri mbalimbali kwa Serikali. Napenda kuliarifu Bunge lako Tukufu 

kuwa kwa kiasi kikubwa Serikali imefanya kazi ya ushauri na maagizo 

yaliyotolewa na Kamati isipokuwa katika maeneo ambayo utekelezaji wake 

ulikwamishwa kutokana na ukosefu wa fedha.  

 

Mheshimiwa Mwenyekiti, mapitio ya utekelezaji wa mpango wa bajeti wa 

mwaka 2013/2014, makusanyo ya mapato. Katika mwaka wa fedha wa 

2013/2014, Wizara ilipanga kukusanya Sh. 45,043,550/= kupitia Idara zake zote 

zenye vyanzo vya mapato. Hadi kufikia mwezi Aprili, 2014 jumla ya Sh. 

40,385,200/= zilikuwa zimekusanywa. 

  

Mheshimiwa Mwenyekiti, Wizara ilijiwekea lengo la kukusanya Sh. 

504,306,000,000/= za Mfuko wa Barabara ambapo hadi kufikia Aprili, 2014 kiasi 

cha                                                      Sh. 496,220,000,000/= sawa na asilimia 98 za 

malengo ya mwaka wa fedha 2013/2014 zilikuwa zimekusanywa.  

 

 Mheshimiwa Mwenyekiti, katika mwaka wa fedha 2013/2014 Wizara ya 

Ujenzi ilitengewa Sh. 381,205,760,000/= kwa ajili ya matumizi ya kawaida. Katika 

fedha hizi,                               Sh. 21,211,514/= ni kwa ajili ya mishahara ya 

watumishi wa Wizara na Taasisi zake. Sh. 500,353,049,400,000/= ni fedha za 

mfuko wa barabara na Sh. 6,944,846,000/= ni kwa ajili ya matumizi mengineyo.  

Hadi kufikia mwezi Aprili, 2014  Sh. 372,088,829,186.73 zilikuwa zimetolewa 

sawa na asilimia 97.61ya kiasi chote kilichokuwa kimepangwa. Kati ya hizo Sh. 

18,196,824,680/= sawa na asilimia 85.79 ni kwa ajili ya mishahara. Sh. 

352,144,418,206.73 sawa na asilimia 99.74 ni kwa ajili ya mfuko wa barabara na 

Sh. 1,777,586,300/= sawa na asilimia 22.6 ni za matumizi mengineyo. 

Mheshimiwa Mwenyekiti, Wizara ya Ujenzi kwa mwaka wa fedha 

2013/2014 ilitengewa Sh. 845,125,979,000/= ambapo kati ya fedha hizi Sh. 

448,174,599,000/= zilikuwa ni fedha za ndani na Sh. 397,051,380,000/= zilikuwa ni 

fedha za nje.  

 

 Hadi kufikia mwezi Aprili, 2014 Sh. 349,328,096,167/= ni fedha za ndani 

zilikuwa zimetolewa sawa na asilimia 88.59 za kiasi chote cha fedha zilizokuwa 

zimetengwa. Aidha, kwa fedha za nje hadi kufikia mwezi Aprili, 2014 kati ya                                   

Sh. 397,051,380,000/= ni Sh. 120,846,909,465.72 tu ndizo zilikuwa zimetolewa sawa 

na asilimia 30.42. 

 

 Ni ushaui wa Kamati kuwa Wizara izingatie miradi yote muhimu kwa 

kutenga fedha za ndani ambazo udhibiti wake upo mikononi mwetu kuliko 

fedha za nje. 

 

 Mheshimiwa Mwenyekiti, maoni na ushauri wa Kamati kuhusu fedha za 

miradi ya maendeleo; kama tulivyosema hapo awali kwamba fedha za 

maendeleo kutoka nje zimekuwa hazina uhakika. Kamati inashauri tena kama 

ambavyo imekuwa ikiishauri Serikali ipunguze utegemezi wa fedha kutoka nje 

kwa sababu ni kwa muda sasa fedha zinazopatikana kutoka kwa Wahisani ni 

asilimia ndogo na haziji kwa wakati, hivyo kudumaza miradi ambayo 

imepangwa kutumia fedha hizo.  

 

Donald Kaberuka, Rais wa Benki ya Maendeleo ya Afrika aliwahi kusema 

“Aid is only a means to an end, indeed, if aid is truly effective it will progressively 

do itself out of job, effective aid should not foster dependence.” 

 

 Kwa tafsiri isiyo rasmi, alisema, “msaada ni njia pekee ya kutatua 

matatizo, msaada wa kweli ni ule wenye kuleta maendeleo, msaada wenye 

kuleta ufanisi haupaswi kuendeleza utegemezi.” 

 

Mheshimiwa Mwenyekiti, hali ya barabara jijini Dar es Salaam na 

msongamano; Mvua kubwa zilizonyesha Dar es Salaam zimefanya hali ya 

barabara kuwa mbaya zaidi hata barabara ambazo zilikuwa zimetengenezwa 

na Manispaa ya Jiji pamoja na TANROAD Mkoa wa Dar es Salaam kuwa 

zimeharibika sana.  

Mheshimiwa Mwenyekiti, kwa miaka kadhaa Kamati imekuwa ikitoa 

ushauri kuhusu jinsi ya kutatua matatizo ya msongamano Dar es Salaam. Dar es 

Salaam ni Jiji kubwa na la kibiashara na linakaridiriwa asilimia 75 ya mapato ya 

Taifa yanakusanywa Dar es Salaam. Watu wamekuwa wakitumia muda mrefu 

karibu masaa sita kwa siku barabarani bila kuzalisha. Huu ni upotevu mkubwa 

sana wa mapato.  

 

Kamati imekuwa ikiishauri Serikali itafute fungu maalum kwa ajili ya 

kutatua msongamano wa magari Dar es Salaam, kwa sababu ni dhahiri 

kwamba Serikali haiwezi kutatua matatizo ya msongamano wa Dar es Salaam 

kwa kutumia fedha ndogo inayoitenga kwenye bajeti. Nchi nyingi duniani 

ikiwemo wenzetu Wakenya, wametatua tatizo la msongamano wa magari 

katika Miji mikubwa kwa kutenga fedha maalum na kujenga barabara za juu, 

yaani flying overs kwa maungano ya barabara nyeti za ndani ya Jiji na 

zinazokwenda nje ya Jiji. 

 

 Mheshimiwa Mwenyekiti, Kamati inakubaliana na kuanzishwa kwa usafiri 

wa boti kutoka Bagamoyo hadi Dar es Salaam, lakini usafiri huo wa boti hauwezi 

kutatua kero ya msongamano wa magari katika maeneo yote ya Dar es 

Salaam. Bado Kamati inasisitiza upanuzi wa Daraja la Salenda, Gerezani na 

makutano ya Barabara ya Nyerere na Chang‟ombe, Ubungo, Fire, Morocco, 

Mwenge mengine mengi. Hii iende sambamba na kutengenezwa kwa 

barabara za pete, yaani ring roads na barabara mrisho (feeder roads). 

 

Mheshimiwa Mwenyekiti, ni muhimu Serikali ikaamua sasa kwa sababu 

kadri inavyoendelea, gharama za utatuzi wa msongamano zinaendelea 

kuongezeka. 

 

Mheshimiwa Mwenyekiti, Kamati inaipongeza Serikali kwa kuanzisha 

barabara nyingi za mzunguko katika harakati za kuendelea kutatua tatizo la 

msongamano Dar es Salaam. Hata hivyo, barabara hizi, nyingi hazijakamilika, 

zikiwemo barabara za Mbezi - Malambamawili, Tegeta Kibaoni - Mbezi Mwisho, 

Tangi Bovu - Goba, barabara ya Kimara Baruti - Msewe, Kibamba – Kisopwa - 

Kimara Kilungule - External Mandela Road, Kibamba hadi Mloganzila na Ardhi - 

Makongo - Goba.  

 

Kamati inashauri barabara za pete (ring roads) zitiliwe mkazo ili kufungua 

Jiji la Dar es Salaam kwa maeneo mengi ambayo yana matatizo sugu ya 

msongamano. 

 

Mheshimiwa Mwenyekiti, barabara ya Morogoro kwa ajili ya mradi wa 

mabasi yaendayo kasi Jijini Dar-es-Salaam bado haijakamilika, lakini Kamati 

inaipongeza Wizara kwa kusikiliza kilio cha wananchi wa Dar-es-Salaam kwa 

kufungua kwa matumizi maalum sehemu ambazo barabara imekamilika. Hata 

hivyo, Kamati inashauri mradi uharakishwe kumaliza sehemu nyeti ambazo ndizo 

zinaleta matatizo makubwa ya msongamano ikiwemo makutano ya Ubungo, 

Magomeni Mchangani na Fire ili barabara hizi ziweze kupitika kwa urahisi hasa 

nyakati za asubuhi na jioni watu wanapokwenda kazini na kurudi majumbani. 

 

Mheshimiwa Mwenyekiti, Kamati inatoa pongezi kwa Serikali kukamilisha 

baadhi ya miradi ya barabara kwa kiwango cha lami. Kati ya barabara 

zilizokamilika kujengwa kwa kiwango cha lami ni Songea - Mbinga, Songea - 

Namtumbo, Uvinza - Kidawe, Tarakea – Rongai - Kimwaga, Tarakea - Rombo 

Mkuu, Marangu - Rombo Mkuu, Kilacha - Mwika, Dumila - Rudewa, Korogwe - 

Handeni, Tunduma - Sumbawanga, Kagoma – Biharamulo - Lusahunga na 

Arusha- Namanga.  

 

Mheshimiwa Mwenyekiti, pamoja na juhudi hizo baadhi ya miradi ya 

ujenzi wa barabara imechukua muda mrefu kiasi ambacho wananchi wa 

maeneo hayo wanaona kama wamesahaulika. Mfano mzuri wa barabara 

ambazo zimechukuwa muda mrefu kukamilishwa ni Ndundu - Somanga 

kilometa 60, ambayo sehemu iliyobaki imekuwa na adha kubwa kwa wananchi 

wanaokwenda kusini mwa Tanzania. (Makofi) 

Mheshimiwa Mwenyekiti, naomba nirudie tena sehemu hiyo. Mfano mzuri 

ni wa barabara ya kutoka Ndundu - Somanga kilomita 60 ambayo sehemu 

iliyobaki imekuwa na adha kubwa kwa wananchi wanaokwenda Kusini mwa 

Tanzania, ikiwa ni pamoja na Mikoa ya Lindi, Mtwara na Ruvuma, Tunduru huko. 

(Makofi) 

 

Kamati inaitaka Serikali kulielezea Bunge lako sababu zinazosababisha 

barabara hii isikamilike. Vilevile, Kamati inaitaka Serikali itoe tamko katika Bunge 

lako Tukufu kueleza lini kwa uhakika barabara hii itakamilika kwani wananchi 

wamechoka kusikia ahadi za Serikali mwaka nenda rudi kuhusu kukamilishwa 

kwa barabara hii. (Makofi) 

 

Mheshimiwa Mwenyekiti, kumekuwa na malalamiko kadhaa kuhusu 

viwango vya baadhi ya barabara, kwa mfano, Mlandizi - Chalinze na Morogoro 

– Dodoma, ambapo lami katika barabara hizo ni mbaya sana; zimeweka 

matuta ya urefu ya hatari na zinaweza kusababisha ajali mbaya. Kumetolewa 

maelezo kwamba barabara hizo zinaharibika kwa sababu ya kuongeza uzito 

kwa magari ya uchukuzi wa mizigo.  

 

Kamati haikubaliani na maelezo hayo kwa sababu magari hayo hayo 

yanayopita Mlandizi - Chalinze ni magari hayo hayo yanayopita barabara ya 

Chalinze - Morogoro, lakini wakati barabara ya Malandizi - Chalinze imeharibika 

na kutengenezwa mara kadhaa wakati barabara ya Chalinze - Morogoro 

haijaharibika kwa zaidi ya miaka kumi toka itengenezwe. Kamati inaitaka 

Wizara kuliangalia kwa undani suala hili.  



Nakala ya Mtandao (Online Document) 

287 
 

 

Aidha, Kamati inahoji kama kuna Wahandisi katika Wizara hii wenye 

taaluma ya lami za kujengea barabara (tarmac engineers) wa kusimamia 

makandarasi wajenzi wa barabara hii, thamani ya fedha (value for money) 

zinazolipwa ionekane. 

 

Mheshimiwa Mwenyekiti, matuta na mizani za barabarani. Barabara ni 

maendeleo kwa sababu zinatumika katika usafirishaji na uchukuzi; zinafungua 

milango ya maendeleo kwa mijini na vijijini.  

 

Kumekuwa na malalamiko mengi kutoka kwa watumiaji wa barabara 

kuhusu matuta ya barabarani kwa magari madogo pamoja na makubwa kwa 

sababu matuta haya yanaleta uharibifu wa magari ambapo fedha nyingi za 

kigeni zinatumika kununulia vipuri. Lakini matuta hayo pia yameleta mgongano 

na msuguano baina ya wachukuzi na Watendaji wa Wizara hii na kutishia ustawi 

wa Sekta ya Uchukuzi ambayo ni muhimu kwa matumizi ya Bandari yetu kwa 

nchi za jirani ambazo zimekuwa zikitumia bandari yetu na kukuza uchumi wetu. 

 

Mheshimiwa Mwenyekiti, kuna makampuni maarufu na makubwa ya 

uchukuzi ya nje ambayo yamekuwa yanatumia bandari yetu na yametishia 

kuhama kwa sababu nyingi ikiwemo adha wanazopata barabarani. Kamati 

inatambua umuhimu mkubwa wa kulinda barabara zetu ambazo zimejengwa 

kwa kutumia fedha nyingi za Umma. Kamati inaunga mkono hatua kali za 

kisheria zinazochukuliwa kwa wanaoharibu barabara zetu kwa maslahi binafsi 

ya kuongeza mizigo kwa makusudi ili kujitengenezea kipato. 

 

Mheshimiwa Mwenyekiti, Kamati ilitembea kwa barabara tangu Dar es 

Salaam hadi D.R.C, ikiwa na lengo la kujionea malalamiko mbalimbali ya 

wachukuzi kuhusu matuta na mizani. Wachukuzi wamekuwa wakilalamika 

kuambiwa wamezidisha uzito katika mizani ya tatu au ya nne wakati gari lina 

lakili ya mzigo ya transit yaani mizigo inayokwenda nje ya nchi. Katika mizani 

kadhaa za awali gari lilinaonekana kuwa lenye uzito sawa.  

 

Sababu kubwa ambazo tulielezwa ni kwamba mizani mbalimbali kuhusu 

ongezeko la uzito kwa mizigo ambayo imepimwa na kuwekwa lakili (seal) 

bandarini kuwa ni kuhama kwa mizigo toka upande mmoja wa gari na 

kuelekea upande mwingine kunasababishwa na matuta; magari kuongeza 

mafuta (diesel) kwenye matangi ya mafuta ya magari hayo. 

 

Mheshimiwa Mwenyekiti, sababu nyingine ni kutokea hitilafu kwa magari 

yanayotumia upepo kwenye ubebaji wa mizigo (air suspension booster).  

 

 Kamati inakubaliana na kosa la hitilafu za magari yanayotumia upepo 

kwenye ubebaji wa mizigo kwamba haipaswi kuwepo hitilafu hiyo. Lakini Kamati 

inahoji, ni kwanini mchukuzi uhukumiwe kwa kosa linalotokana na kuwepo kwa 

matuta yanayosababisha mzigo kuhama?  

 

Mheshimiwa Mwenyekiti, katika hotuba yetu ya mwaka 2013 tulizungumza 

sana kuhusu adha ya matuta, na tulitaka Wizara itoe elimu kwa Umma kuhusu 

utumiaji bora wa barabara na kupunguza ajali za barabarani bila kuongeza 

matuta, na matuta yaliyokuwepo yapunguzwe au kujengwa kwa viwango 

ambavyo havitaleta madhara au yaondolewe kabisa. 

 

Mheshimiwa Mwenyekiti, wakati kwa upande wa Tanzania kati ya Dar – 

es- Salaam na Tunduma kulikuwa na matuta mengi sana, upande wa Tunduma 

mpaka Ndola mpakani mwa Tanzania… 

 

MWENYEKITI: Mheshimiwa dakika moja tu. Waheshimiwa Wabunge, kwa 

mamlaka mliyotupa, naongeza nusu saa ili kuwapa nafasi upande wa Upinzani 

wamalize.  

 

 MHE. MTUTURA A. MTUTURA – k.n.y MWENYEKITI WA KAMATI YA 

MIUNDOMBINU: Mheshimiwa Mwenyekiti, mpakani mwa Tanzania na DRC 

kulikuwa hakuna tuta hata moja. Kilichokuwepo ni matuta madogo madogo 

yanayoitwa rasta katika sehemu mbili tu za makutano makubwa ya barabara. 

Lakini pia kulikuwa na ripoti ya kutokuwa na ajali za mara kwa mara hasa 

zinazohusu vyombo vya uchukuzi wa abiria kama mabasi. 

 

Kamati ilitaka Wizara ielekeze nguvu zake katika kuelimisha wananchi 

kuhusu sheria za barabarani na kuepuka ajali na siyo kuongeza matuta kama 

ambayo imekuwa ikifanya. 

 

Mheshimiwa Mwenyekiti, Kamati pia inaitaka Wizara aidha, kuondoa 

matuta au kuyarekebisha ili yawe katika kiwango kinachokubalika.  

 

Aidha, Kamati pia inaitaka Wizara iwe na mawasiliano ya karibu na 

Wizara nyingine hususan Wizara ya Uchukuzi ili kuwa na utatuzi wa pamoja 

kwenye matumizi ya barabara badala ya hali ilivyo sasa ambapo kila mmoja 

anafanya kazi peke yake. Ikumbukwe kwamba Wizara hizi zilikuwa chini ya 

Wizara moja, ingawa kila moja ina eneo pana la kushughulikia, lakini ukweli ni 

kuwa zinategemeana sana kwa ufanisi na maendeleo ya nchi yetu. 

 

Mheshimiwa Mwenyekiti, madeni ya miradi ya ujenzi wa barabara. 

Kamati ilijulishwa kuwa hadi kufikia Januari, 2014 madeni ya Makandarasi na 

Wahandisi Washauri wa Miradi ya barabara yalikuwa Sh. 663,870,970,636.26. 

Wizara ya fedha ililipa Sh. 212,144,706,500/= kutoka katika fedha za ndani na 

kufanya deni lililosalia kuwa Sh. 451,726,264,136.26.  

Kamati inashauri Serikali kulipa fedha hizo kabla ya mwaka huu wa fedha 

kwisha, ama sivyo fedha zilizoombwa kwa ajili ya miradi ya barabara kwa 

mwaka 2014/2015 zitakuwa ni kiini macho tu kwa sababu fedha yote itatumika 

kulipia madeni tu na hakuna mradi utakaoweza kutekelezwa kwa kutumia 

fedha za ndani.  

 

Mheshimiwa Mwenyekiti, Wakala wa Majengo Tanzania. Majukumu 

makuu ya Wakala wa Majengo ni kuhakikisha upatikanaji wa makazi ya 

viongozi na Watumishi wa Serikali. Kamati inawapongeza Wakala wa Majengo 

kwa kujenga nyumba na kuwakopesha watumishi mbalimbali wa Serikali ili 

kuwapatia makazi bora.  

 

 Kamati inashauri kuwa Wakala ujihusishe na usanifu wa majengo, 

uchoraji ramani na uendelezaji wa viwanja vyake ambavyo vingi viko katika 

sehemu nyeti katika Miji mbalimbali ya Tanzania hususan Dar es Salaam ili 

kuongeza makusanyo ya Wizara. Hata hivyo, pamoja na pongezi hizi za Wakala 

kuingia ubia na wawekezaji, Wakala unakumbushwa kuzingatia lengo na 

madhumni ya uwepo wake kwa kuwapatia watumishi wa Serikali makazi bora.  

 

Hivyo basi, pamoja na kuitaka Wakala kujiendesha kwa faida, ni lazima 

itenge asilimia nzuri kwa kuwapatia wafanyakazi wa Serikali nyumba za kuishi. 

 

Mheshimiwa Mwenyekiti, nyumba za Serikali waliuziwa wafanyakazi 

ambao ni watumishi wa Serikali ili kuwasaidia kupata makazi bora kwa bei na 

masharti nafuu. Masharti ya kuuziwa nyumba hizo ilikuwa ni pamoja na 

kutobadili matumizi ya nyumba hizo ili yabaki makazi kwa muda usiopungua 

miaka 25.  

 

Kamati inajiuliza, ni kweli watumishi hao walikuwa na shida ya nyumba za 

makazi na bado wanazitumia kwa ajili ya makazi? Au Serikali ilikuwa inawapa 

mtaji na siyo makazi? Tunajiuliza maswali haya kwa sababu ukiangalia kwa 

mfano Jiji la Dar es Salaaam, maeneo hayo ya Viongozi yamegeuzwa kuwa 

Klabu za Usiku (night club), baa, hoteli na kubadilisha matumizi yake na 

kujengwa maghorofa makubwa ya kupangisha.  

 

Kamati inahoji, ni kwa nini mtumishi aliyeuziwa nyumba kwa sababu 

tulizotaja hapo juu apewe tena nyumba za kuishi na Serikali? Mtumishi huyu kwa 

maana nyingine amepewa nyumba mara mbili. Serikali pia iwabaini watumishi 

wote waliouziwa nyumba kwa ajili ya makazi ili wasipewe nyumba nyingine na 

Serikali na badala yake wepewe wale tu ambao hawakuuziwa nyumba za 

Serikali. (Makofi) 

  

Kamati inashauri… 

MWENYEKITI: Mheshimiwa Mtutura, nakuomba nenda ukurasa wa 15 

uombe fedha, muda umekwisha. Tafadhali sana nakuomba nenda ukurasa wa 

15!  

 

MHE. MTUTURA A. MTUTURA – k.n.y MWENYEKITI WA KAMATI YA 

MIUNDOMBINU: Mheshimiwa Mwenyekiti, tunaomba hotuba yetu iingie kama 

ilivyo. 

 

 

Mheshimiwa Mwenyekiti, katika mwaka wa fedha 2014/ 2015 Wizara ya 

Ujenzi inaomba kuidhinishiwa jumla ya Sh. 1,219,717,592,000/=.  

 

 

Kati ya hizo, Sh. 557,483,565,000/= ni fedha za matumizi ya kawaida 

ambapo Sh. 24,338,319,000/= ni kwa ajili ya Mishahara ya Watumishi. Sh. 

6,944,846,000/= ni matumizi mengineyo na Sh. 526,200,400,000/= ni fedha za 

Mfuko wa Barabara.  

 

 

Aidha, Wizara ya Ujenzi imetengewa jumla ya Sh. 662,234,027,000/= ikiwa 

ni fedha za miradi ya maendeleo. Kati ya fedha hizo Sh. 450,000,000,000/= ni 

fedha za ndani na Sh. 212,234,027,000/= ni fedha nje. 

 

 

Mheshimiwa Mwenyekiti, Kamati ilipitia na kujadili kwa kina Makadirio ya 

Bajeti ya Wizara ya Ujenzi, kifungu kwa kifungu, sasa naliomba Bunge lako 

Tukufu kujadili na kuyapitisha maombi ya fedha kwa Wizara hii ili iweze 

kutekeleza majukumu yake ipasavyo kwa mwaka wa fedha 2014/2015.  

 

 

Mheshimiwa Mwenyekiti, mwisho, kwa niaba ya Kamati namshukuru sana 

Mheshimiwa Dkt. John P. Magufuli, Waziri wa Ujenzi, akisaidiwa na Mheshimiwa 

Eng. Gerson H. Lwenge na Katibu Mkuu, Alhaji Eng. Musa Yombe. (Makofi) 

 

 

MWENYEKITI: Nakushukuru sana Mheshimiwa.  

 

 

Hotuba ya Makadirio ya Mapato na Matumizi kwa mwaka 2014/2015 –  Wizara 

ya Ujenzi, kama  

ilivyowasilishwa Mezani 

 

TAARIFA YA KAMATI YA BUNGE YA MIUNDOMBINU KUHUSU UTEKELEZAJI WA 

BAJETI YA WIZARA YA UJENZI KWA MWAKA WA FEDHA 2013/2014, PAMOJA NA 

MAONI YA KAMATI KUHUSU MAKADIRIO YA MAPATO NA MATAUMIZI YA WIZARA 

HIYO KWA MWAKA WA FEDHA 2014/2015 

 

 

1.0 UTANGULIZI 

 

 

Mheshimiwa Spika, Kwa mujibu wa Kanuni ya 99 (9) ya Kanuni za Bunge, 

Toleo la 2013 na Kanuni ya 116 (11), naomba kuchukuwa fursa hii kuwasilisha 

mbele ya Bunge lako Tukufu maoni ya Kamati ya Bunge ya Miundombinu, 

kuhusu utekelezaji wa Bajeti ya Wizara ya Ujenzi kwa Mwaka wa Fedha 

2013/2014 pamoja na maoni ya Kamati kuhusu makadirio ya mapato na 

matumizi ya Wizara hii kwa Mwaka wa Fedha wa 2014/2015. 

 

 

Mheshimiwa Spika, awali ya yote kwa niaba ya Kamati yangu napenda 

kutoa salaam za pole kwa wananchi waliokumbwa na janga la mafuriko 

ambayo yamesababisha maafa makubwa ya vifo, kubomokewa nyumba na 

kuharibu miundombini ya usafiri zikiwemo barabara na madaraja.  

 

Kamati inaipongeza Wizara ya Ujenzi kwa kazi kubwa waliofanya ya 

kuhakikisha sehemu nyingi hasa madaraja zilifanyiwa kazi haraka na kuweza 

kurudisha mawasiliano kwa haraka.  

 

Ni matumaini ya Kamati kwamba Serikali kupitia Wizara ya ujenzi itafanya 

ukararabati na kuimarisha maeneo yote yaliyokumbwa na mafuriko ili yaweze 

kupitika na wananchi waweze kuendelea na shughuli zao kama kawaida. 

2.0     UTEKELEZAJI WA USHAURI WA KAMATI ULIOTOLEWA WAKATI WA KUJADILI 

BAJETI YA WIZARA YA UJENZI KWA MWAKA 2013/2014 

 

 

Mheshimiwa Spika, Kamati ilipokea taarifa ya utekelezaji wa majukumu 

ya Wizara ya Ujenzi kwa mwaka wa fedha 2013/2014, na kuchambua 

utekelezaji wa maagizo ya Kamati kwa kipindi hicho. 

 

 

Mheshimiwa Spika, Wakati wa kupitia na kuchambua Taarifa ya 

Utekelezaji wa Bajeti ya Wizara ya Ujenzi kwa Mwaka wa Fedha 2013/2014, 

Kamati ilitoa maoni na ushauri mbalimbali kwa Serikali. Napenda kuliarifu Bunge 

lako Tukufu kuwa, Kwa kiasi kikubwa Serikali imefanyia kazi ushauri na maagizo 

yaliyotolewa na Kamati isipokuwa katika maeneo ambayo utekelezaji wake 

ulikwamishwa kutokana na ukosefu wa fedha. 

3.0      MAPITIO YA UTEKELEZAJI WA MPANGO NA BAJETI YA MWAKA 2013/2014 

 

3.1  Makusanyo wa Mapato 

 

Mheshimiwa Spika, katika mwaka wa fedha 2013/2014 Wizara ilipanga 

kukusanya shilingi milioni 45,047,550.00 kupitia idara zake zenye vyanzo vya 

mapato. Hadi kufikia mwezi Aprili, 2014 jumla ya shilingi milioni 40,385,200 

zilikuwa zimekusanywa. 

 

3.2.  Fedha za Mfuko wa Barabara 

 

Mheshimiwa Spika, Wizara ilijiwekea lengo la kukusanya shilingi bilioni 

504.306 za Mfuko wa barabara ambapo hadi kufikia Aprili, 2014 kiasi cha shilingi 

shilingi bilioni 496.220 sawa na asilimia 98.4 ya malengo ya mwaka wa fedha 

2013/2014 zilikusanywa.  

 

3.3  Bajeti ya Matumizi ya Kawaida 

 

Mheshimiwa Spika, katika mwaka wa fedha wa 2013/2014, Wizara ya 

Ujenzi ilitengewa shilingi bilioni 381,205,760,000.00 kwa ajili ya matumizi ya 

Kawaida, Kati ya fedha hizi shilingi bilioni 21,211,514,000.00 ni kwa ajili ya 

Mishahara ya watumishi wa Wizara na Taasisi; shilingi bilioni 353,049,400,000.00 

ni fedha za mfuko wa barabara na shilingi bilioni 6,944,846,000.00 ni kwa ajili ya 

matumizi mengineyo. 

 

Hadi kufikia mwezi Aprili 2014, shilingi bilioni 372,088,829,186.73 zilikuwa 

zimetolewa sawa na asilimia 97.61 ya kiasi chote kilichokuwa kimepangwa. Kati 

ya hizo shilingi bilioni 18,196,824,680.00 sawa na asilimia 85.79 kwa ajili ya 

Mishahara, shilingi bilioni 352,144,418,206.73 sawa na asilimia 99.74 kwa ajili ya 

mfuko wa barabara na shilingi bilioni 1,777,586,300.00 sawa na asilimia 22.6 za 

matumizi mengineyo.  

 

 

3.4  Utekelezaji wa Bajeti Miradi ya Maendeleo 2013/2014 

 

Mheshimiwa Spika, Wizara ya Ujenzi kwa mwaka wa fedha 2013/2014 

ilitengewa shilingi bilioni 845,125,979,000.00 ambapo kati ya fedha hizi shilingi 

bilioni 448,174,599,000.00 zilikuwa fedha za ndani na shilingi bilioni 

397,051,380,000.00 zilikuwa fedha za nje.  

 

 

Hadi kufikia mwezi Aprili, 2014 shilingi bilioni 347,328,096,167.00 za fedha 

za ndani zilikuwa zimetolewa sawa na asilimia 88.59 ya kiasi chote cha fedha 

zilizokuwa zimetengwa. Aidha, kwa fedha za nje hadi kufikia Mwezi Aprili, 2014 

kati ya shilingi bilioni 397,051,380,000.00, ni shilingi bilioni 120,846,909,465.72 tu 

ndio zilizotolewa sawa na asilimia 30.43. Ni ushauri wa Kamati kuwa Wizara 

izingatie Miradi yote muhimu kwa kutenga fedha za ndani ambazo udhibiti 

wake uko mikononi kwetu kuliko fedha za nje. 

 

4.0  MAONI NA USHAURI WA KAMATI 

 

4.1  Fedha za Miradi ya Maendeleo 

 

Mheshimiwa Spika, kama tulivyosema hapo awali kwamba fedha za 

maendeleo kutoka nje zimekuwa hazina uhakika, Kamati inashauri tena kama 

ambavyo imekuwa ikiishauri Serikali upunguze utegemezi wa fedha kutoka nje 

kwa sababu ni kwa muda sasa fedha zinazopatikana kutoka kwa wahisani ni 

asilimia ndogo na haziji kwa wakati hivyo kudumaza miradi ambayo 

imepangwa kutumia fedha hizo. Donald Kaberuka Rais wa Bank ya Maendeleo 

ya Afrika aliwahi kusema “Aid is only a means to an end. Indeed, if aid is truly 

effective, it will progressively do itself out of a job. Effective aid should not foster 

dependence” kwa tafsiri isiyo rasmi alisema msaada ni njia pekee ya kutatua 

matatizo, Msaada wa kweli ni ule wenye kuleta maendeleo, Msaada wenye 

kuleta ufanisi haupaswi kuendeleza utegemezi.  

 

4.2  Hali ya Barabara 

 

4.2.1   Hali ya Barabara Jijini Dar es Salaam  

na Msongamano. 

 

Mheshimiwa Spika, mvua kubwa zilizonyesha Dar es Salaam zimefanya 

hali ya barabara kuwa mbaya zaidi hata barabara ambazo zilikuwa 

zimetengenezwa na manispaa za jiji pamoja na TANROAD Mkoa wa Dar es 

Salaam kuwa zimeharibika sana.  

Mheshimiwa Spika, kwa miaka kadhaa Kamati imekuwa ikitoa ushauri 

kuhusu jinsi ya kutatua tatizo la msongamano Dar es Salaam. Dar es Salam ni mji 

mkubwa wa kibiashara na inakadiriwa asilimia 75 ya mapato ya Taifa 

yanakusanywa Dar es Salaaam. Watu wamekuwa wakitumia muda mrefu 

karibu masaa sita kwa siku barabarani bila kuzalisha, hii ni upotevu mkubwa 

sana wa mapato.  

 

Kamati imekuwa ikiishauri Serikali itafute fungu maalum kwa ajili ya 

kutatua msongamano wa magari Dar es Salaam, kwa sababu ni dhahiri 

kwamba Serikali haiwezi kutatua matatizo ya msongamano ya Dar es Salaam 

kwa kutumia fedha ndogo inayotengwa kwenye bajeti. Nchi nyingi duniani 

ikiwemo wenzetu wa Kenya wametatua tatizo la msongamano wa magari 

katika miji mikubwa kwa kutenga fedha maalum na kujenga barabara za juu 

(fly over) kwenye maungano ya barabara nyeti za ndani ya jiji na zinazokwenda 

nje ya jiji.  

 

Kamati inakubaliana na kuanzishwa kwa usafiri wa boti kutoka Bagamoyo 

hadi Dar es Salaam, lakini usafiri huo wa boti hauwezi kutatua kero za 

msongamano wa magari katika maeneo yote ya Dar es Salaam. Bado Kamati 

inasisitiza upanuzi wa Daraja la Salender, Gerezani na makutano ya barabara 

ya Nyerere na Changombe, Ubungo, Fire, Morroco, Mwenge na mengine 

mengi. Hii iende sambamba na kutengenezwa kwa barabara za pete (ring 

roads) na barabara mlisho (feeder roads). 

 

Mheshimiwa Spika, ni muhimu Serikali ikaamua sasa kwasababu kadri 

inavyochelewa gharama za utatuzi wa msongamano zinaendelea kuongezeka. 

 

Mheshimiwa Spika, Kamati inaipongeza Serikali kwa kuanzisha barabara 

nyingi za mzunguko katika harakati za kuendelea kutatua tatizo la 

msongamano Dar es Salaam. Hata hivyo barabara hizi nyingi hazijamalizika 

zikiwemo barabara za Mbezi- Malambamawili, Tegeta Kibaoni-Mbezi Mwisho, 

Tanki Bovu- Goba, Kimara Baruti- Msewe, Kibamba –Kisopwa, Kimara Kilungule- 

External Mandela road, Kibamba- Mloganzila na Ardhi- Makongo- Goba.  

 

Kamati inashauri barabara za Pete (ring roads) zitiliwe mkazo ili kufungua 

jiji la Dar es Salaam kwa maeneo mengi ambayo yana matatizo sugu ya 

msongamano. 

 

Mheshimiwa Spika, barabara ya Morogoro kwa ajili ya mradi wa mabasi 

yaendayo kasi jijini Dar-es-Salaam bado haijakamilika, lakini Kamati inapongeza 

Wizara kwa kusikiliza kilio cha wananchi wa Dar-es-Salaam kwa kufungua kwa 

matumizi  sehemu ambazo barabara imekamilika. Hata hivyo, Kamati inashauri 

mradi uharakishe kumaliza sehemu nyeti ambazo ndizo zinaleta matatizo 

makubwa ya msongamano ikiwemo makutano ya Ubungo, Magomeni 

Mchangani na Fire ili barabara hizo ziweze kupitika kwa urahisi hasa nyakati za 

asubuhi na jioni watu wanapokwenda kazini na kurudi majumbani. 

 

4.2.2 Hali ya Barabara Nchini 

 

Mheshimiwa Spika, Kamati inatoa pongezi kwa Serikali kukamilisha 

baadhi ya miradi ya barabara kwa kiwango cha lami. Kati ya barabara 

zilizokamilika kujengwa kwa kiwango cha lami ni  Songea- Mbambabay, 

Songea- Namtumbo, Uvinza- Kidawe, Tarakea-Rongai-Kamwaga, Tarakea- 

Rombo Mkuu, Marangu- Rombo Mkuu, Kilacha-Mwika, Dumila- Rudewa, 

Korogwe-Handeni, Tunduma-Sumbawanga, Kagoma-Biharamulo-Lusahunga na 

Arusha- Namanga.  

Mheshimiwa Spika, Pamoja na juhudi hizo baadhi ya miradi ya ujenzi wa 

barabara imechukuwa muda mrefu kiasi ambacho wananchi wa maeneo 

hayo wanaona kama wamesahaulika. Mfano mzuri wa barabara ambazo 

zimechukuwa muda mrefu kukamilishwa ni Ndundu-Somanga (Km 60) ambayo 

sehemu iliyobaki imekuwa na adha kubwa kwa wananchi wanaokwenda Kusini 

mwa Tanzania ikiwa ni pamoja na mikoa ya Lindi, Mtwara na Ruvuma.  

 

Kamati inaitaka Serikali kulielezea Bunge lako sababu zinazosababisha 

barabara hii isikamilike. Vilevile Kamati inaitaka Serikali itoe tamko katika Bunge 

lako tukufu kueleza lini kwa uhakika barabara hii itakamilika kwani Wananchi 

wamechoka kusikia ahadi za Serikali mwaka nenda mwaka rudi kuhusu 

kukamilishwa kwa barabara hii.  

 

Mheshimiwa Spika, kumekuwa na malalamiko kadhaa kuhusu viwango 

vya baadhi ya barabara kwa mfano, Mlandizi-Chalinze na Morogoro-Dodoma, 

ambapo lami katika barabara hizo ni mbaya sana, zimeweka matuta ya urefu 

ya hatari na zinaweza kusababisha ajali mbaya. Kumetolewa maelezo kwamba 

barabara hizo zinaharibika kwa sababu ya kuongeza uzito kwa magari ya 

uchukuzi wa mizigo. Kamati haikubaliani na maelezo hayo kwa sababu magari 

hayo hayo yanayopita Mlandizi- Chalinze ni magari hayo hayo yanayopita 

barabara ya Chalinze-Morogoro, lakini wakati barabara ya Malandizi-Chalinze 

imeharibika na kutengenezwa mara kadhaa wakati barabara ya Chalinze 

Morogoro haijaharaibika kwa zaidi ya miaka kumi toka itengenezwe. Kamati 

inaitaka Wizara kuliangalia kwa undani swala hili.  

 

Aidha, Kamati inahoji kama kuna wahandisi katika Wizara hii wenye 

taaluma ya lami za kujengea barabara (tarmac engineers) wa kuwasimamia 

makandarasi wajenzi wa barabara ili thamani ya fedha (value for money) 

zinazolipwa ionekane. 

 

4.2.3 Matuta na Mizani za Barabarani 

 

Mheshimiwa Spika, barabara ni maendeleo kwa sababu barabara 

zinatumika katika usafirishaji na uchukuzi, zinafungua milango ya maendeleo 

kwa mijini na vijijini.  

 

Kumekuwa na malalamiko mengi kutoka kwa watumiaji wa barabara 

kuhusu matuta ya barabarani kwa magari madogo pamoja na makubwa kwa 

sababu matuta hayo yanaleta uharibifu wa magari ambapo fedha nyingi za 

kigeni zinatumika kununulia vipuri. Lakini matuta hayo pia yameleta mgongano 

na msuguano baina ya wachukuzi na watendaji wa Wizara hii na kutishia ustawi 

wa sekta ya uchukuzi ambayo ni muhimu kwa matumizi ya Bandari yetu kwa 

nchi za jirani ambazo zimekuwa zikitumia bandari yetu na kukuza uchumi wetu. 

Mheshimiwa Spika, Kuna makampuni maarufu na makubwa ya uchukuzi 

ya nje ambayo yamekuwa yanatumia bandari yetu na yametishia kuhama kwa 

sababu nyingi ikiwemo adha wanazopata barabarani. Kamati inatambua 

umuhimu mkubwa wa kulinda barabara zetu ambazo zimejengwa kwa kutumia 

fedha nyingi za umma. Kamati inaunga mkono hatua kali za kisheria 

zinazochukuliwa kwa wanaoharibu barabara zetu kwa maslahi binafsi ya 

kuongeza mizigo kwa makusudi ili kujiongezea kipato. 

 

Mheshimiwa Spika, Kamati ilitembea kwa barabara tangu Dar es Salaam 

hadi D.R.C, ikiwa na lengo la kujionea malalamiko mbalimbali ya wachukuzi 

kuhusu matuta na mizani.  

 

Wachukuzi wamekuwa wakilalamika kuambiwa wamezidisha uzito katika 

mizani ya tatu au ya nne wakati gari lina lakili ya mzigo wa (transit) na katika 

mizani kadhaa za awali gari lilionekana kuwa lenye uzito sawa. Sababu kubwa 

ambazo tulielezwa kwenye mizani mbalimbali kuhusu ongezeko la uzito kwa 

mizigo ambayo imepimwa na kuwekwa lakiri (seal) bandarini kuwa ni kuhama 

kwa mizigo toka upande mmoja wa gari, kucheza na kwenda upande 

mwingine kunakosababishwa na matuta; magari kuongeza mafuta (diesel) 

kwenye matangi ya mafuta ya gari yenyewe na sababu nyingine ni kutokea 

hitilafu kwa magari yanayotumia upepo kwenye ubebaji wa mizigo (air 

suspension booster).   

 

Kamati inakubaliana na kosa la hitilafu ya magari yanayotumia upepo 

kwenye ubebaji wa mizigo kwamba haipaswi kuwepo hitilafu hiyo, lakini Kamati 

inahoji ni kwanini mchukuzi uhukumiwe kwa kosa linalotokana na kuwepo kwa 

matuta yanayosababisha mzigo kuhama?   

 

Mheshimiwa Spika, katika hotuba yetu ya mwaka jana tulizungumza sana 

kuhusu adha ya matuta, na tulitaka Wizara itoe elimu kwa umma kuhusu 

utumiaji bora wa barabara na kupunguza ajali za barabarani bila kuongeza 

matuta na matuta yaliyokuwepo yapunguzwe, kujengwa kwa viwango 

ambavyo havitaleta madhara au yaondolewe kabisa. 

 

Mheshimiwa Spika, wakati kwa upande wa Tanzania kati ya Dar-es-

Salaam na Tunduma kulikuwa na matuta mengi sana, upande wa Tunduma 

mpaka Ndola mpakani mwa Tanzania na DRC kulikuwa hakuna tuta hata moja. 

Kilichokuwepo ni matuta madogo yanayoitwa rasta katika sehemu mbili tu za 

makutano makubwa ya barabara. Lakini pia kulikuwa na ripoti ya kutokuwa na 

ajali za mara kwa mara hasa zinazohusu vyombo vya uchukuzi wa abiria kama 

mabasi. Kamati ilitaka Wizara ielekeze nguvu zake katika kuelimisha wananchi 

kuhusu sheria za barabarani na kuepuka ajali na sio kuongeza matuta kama 

ambayo imekuwa ikifanyika. 

Mheshimiwa Spika, Kamati pia inaitaka Wizara aidha kuondoa matuta au 

kuyarekebisha ili yawe katika kiwango kinachokubalika. Aidha, Kamati pia 

inaitaka Wizara iwe na mawasiliano ya karibu na Wizara zingine hususani Wizara 

ya Uchukuzi ili kuwa na utatuzi wa pamoja kwenye matumizi ya barabara 

badala ya hali ilivyo sasa ambapo kila mmoja anafanya kazi peke yake. 

Ikumbukwe kuwa Wizara hizi zilikuwa chini ya Wizara moja, ingawa kila moja ina 

eneo pana la kushughulikia lakini ukweli ni kuwa zinategemeana sana kwa 

ufanisi na maendeleo ya nchi yetu. 

 

4.2.4 Madeni ya Miradi ya ujenzi wa Barabara  

 

Mheshimiwa Spika, Kamati ilijulishwa kuwa hadi kufikia Januari 2014 

madeni ya Makandarasi na Wahandisi Washauri wa Miradi ya barabara 

yalikuwa shilingi bilioni 663,870,970, 636.26. Wizara ya fedha ililipa shilingi bilioni 

212,144,706,500.00 kutoka katika fedha za ndani na kufanya deni lililosalia kuwa 

shilingi bilioni 451,726,264,136.26.  Kamati inashauri Serikali kulipa fedha hizi 

kabla ya mwaka huu wa fedha kuisha, ama sivyo fedha zilizoombwa kwa ajili ya 

miradi ya barabara kwa mwaka 2014/2015 zitakuwa ni kiini macho tu kwa 

sababu fedha yote itatumika kulipia madeni tu na hakuna mradi utakaoweza 

kutekelezwa kwa kutumia fedha za ndani.  

 

4.3  Wakala wa Majengo Tanzania  

 

Mheshimiwa Spika, majukumu makuu ya Wakala wa Majengo ni 

kuhakikisha upatikanaji wa makazi ya viongozi na Watumishi wa Serikali. Kamati 

inawapongeza Wakala wa Majengo kwa kujenga nyumba na kuwakopesha 

watumishi mbalimbali wa Serikali ili kuwapatia makazi bora.  Kamati inashauri 

kuwa Wakala ujihusishe na usanifu wa majengo, uchoraji ramani na uendelezaji 

wa viwanja vyake ambavyo vingi viko katika sehemu nyeti katika miji 

mbalimbali ya Tanzania hususan Dar es Salaam ili kuongeza makusanyo ya 

Wizara. Hata hivyo, pamoja na pongezi hizi za Wakala kuingia ubia na 

wawekezaji, Wakala unakumbushwa kuzingatia lengo na madhumni ya uwepo 

wake kwa kuwapatia watumishi wa Serikali makazi bora. Hivyo basi, pamoja na 

kuitaka Wakala kujiendesha kwa faida ni lazima itenge asilimia nzuri kwa 

kuwapatia wafanyakazi wa serikali nyumba za kuishi. 

 

Mheshimiwa Spika, nyumba za Serikali waliuziwa wafanyakazi, watumishi 

wa Serikali ili kuwasaidia kupata makazi bora kwa bei na masharti nafuu. 

Masharti ya kuuziwa nyumba hizo ilikuwa ni pamoja na kutobadili matumizi ya 

nyumba hizo ili yabaki makazi kwa muda usiopungua miaka ishirini na tano.  

 

Kamati inajiuliza ni kweli watumishi hao walikuwa na shida ya nyumba za 

makazi? Na bado wanazitumia kwa ajili ya makazi yao? Au Serikali ilikuwa 

inawapa mtaji na si makazi? Tunajiuliza maswali haya kwa sababu ukiangalia 

kwa mfano jijini Dar es Salaaam maeneo hayo ya viongozi yamegeuzwa kuwa 

klabu za usiku (night club), mabaa, mahoteli na kubadilisha matumizi yake na 

kujengwa maghorofa makubwa ya kupangisha. Kamati inahoji ni kwa nini 

mtumishi aliyeuziwa nyumba kwa sababu tulizotaja hapo juu apewe tena 

nyumba za kuishi na serikali! Mtumishi huyu kwa maana nyingine anapewa 

nyumba mara mbili. Serikali pia iwabaini watumishi wote waliouziwa nyumba 

kwa ajili ya makazi ili wasipewe nyumba nyingine ya serikali na badala yake 

wepewe wale tu ambao hawakuuziwa nyumba za serikali.  

 

Kamati inashauri umefika wakati Serikali ipitie upya mikataba ya nyumba 

hizi ili kubaini nyumba zilizobadilishwa matumizi ambazo hazitumiki kama makazi 

kama ilivyokusudiwa, ili zitakazobainika kukiuka mikataba ya kuuziwa nyumba 

hizo zirudishwe Serikalini. 

4.4  Bodi ya Mfuko wa Barabara 

 

Mheshimiwa Spika, kati ya majukumu ya Bodi ya Mfuko wa Barabara ni 

pamoja na kumshauri Waziri wa Ujenzi kuhusu aina ya mapato, kurekebisha 

kanuni za ukusanyaji wa tozo na kuhakikisha kwamba mapato yote kwa ajili ya 

Mfuko yanakusanywa na kuwekwa kwenye Akaunti ya Mfuko.Vilevile kufuatilia 

fedha zilizogawiwa na kuhakikisha zinatumika kwa mujibu wa sheria iliyoanzisha 

Mfuko.  

 

Kamati inaipongeza Bodi ya Mfuko wa Barabara kwa kuweza kukusanya 

kiasi kikubwa cha fedha kulingana na kiasi kilichokadiriwa kukusanywa. Kamati 

inashauri fedha hizi zitumike vizuri hasa katika ujenzi wa barabara ili thamani ya 

fedha (Value for Money) kwa barabara zinazojengwa iweze kuonekana.  

 

4.5  Bodi ya Usajili wa Wabunifu Majengo na    Wakadiriaji wa Majenzi 

 

Mheshimiwa Spika, majukumu makuu ya Bodi hii ni kusajili, kusimamia, 

kuangalia na kuratibu mwenendo wa Wabunifu Majengo na Wakadiriaji 

Majenzi na Kampuni zinazohusiana na fani hizo. Aidha, bodi hii ina majukumu ya 

kukagua sehemu zinakofanyika shughuli za ujenzi ili kuhakikisha kuwa shughuli 

zote za majenzi zinasimamiwa na wataalam waliosajiliwa kwa mujibu wa sheria. 

 

Mheshimiwa Spika, Kamati inashauri Bodi hizi zifanye kazi zake kwa ufanisi 

ili kuleta tija kwani kwa sasa kumekuwa na changamoto kubwa katika viwango 

vinavyotumika katika majengo hasa nyumba za ghorofa. Aidha, ili kuhakikisha 

Bodi inafanya kazi ipasavyo wataalam wapewe nafasi za kwenda kujifunza na 

kufanya utafiti nchi zilizoendelea ili kuboresha na kujenga majengo ya kisasa na 

yenye ubora unaotakiwa. 

Vilevile, Bodi ijitangaze na kutengeneza ramani na michoro ya majengo 

ya kisasa, hii itaweza kuongezea kipato kwani wananchi wengi wamekuwa 

wakihitaji michoro ya majengo ya kisasa.  

  5.0  MAOMBI YA FEDHA KWA MWAKA WA FEDHA 2014/2015 

 

 

Mheshimiwa Spika, katika Mwaka wa Fedha 2014/ 2015 Wizara ya Ujenzi 

inaomba kuidhinishiwa jumla ya shilingi trilioni 1,219,717,592,000.00. Kati ya hizo: 

 

 

(a) Shilingi bilioni 557,483,565,000.00 ni fedha za Matumizi ya Kawaida 

ambapo shilingi bilioni 24,338,319,000.00 kwa ajili ya Mishahara ya Watumishi, 

shilingi bilioni 6,944,846,000.00 ni Matumizi Mengineyo na shilingi bilioni 

526,200,400,000.00 ni fedha za Mfuko wa Barabara.  

 

(b)  Aidha, Wizara ya Ujenzi imetengewa jumla ya shilingi bilioni 

662,234,027,000.00 ikiwa ni fedha za Miradi ya Maendeleo kati ya fedha hizo 

shilingi bilioni 450,000,000,000.00 ni fedha za ndani na shilingi bilioni 

212,234,027,000.00 ni fedha nje. 

 

Mheshimiwa Spika, Kamati ilipitia na kujadili kwa kina Makadirio ya Bajeti 

ya Wizara ya Ujenzi kifungu kwa kifungu, na sasa inaliomba Bunge lako tukufu 

kuyajadili na kuyapitisha maombi ya Fedha kwa Wizara hii ili iweze kutekeleza 

majukumu yake ipasavyo kwa mwaka wa fedha 2014/2015. 

  

6.0  HITIMISHO 

 

Mheshimiwa Spika, kwa niaba ya Kamati ninamshukuru Mhe. Dkt. John P. 

Magufuli, Mb, Waziri wa Ujenzi, akisaidiwa na Naibu wake Mhe. Eng. Gerson H. 

Lwenge, Mb, Katibu Mkuu Balozi Herbert E. Mrango, Naibu Katibu Mkuu Dkt. Eng. 

John Ndunguru,   watendaji, watalaam wa Taasisi zilizo chini ya Wizara hii kwa 

ushirikiano, ushauri na utaalam ambao kwa kiwango kikubwa umeiwezesha 

Kamati kutekeleza majukumu yake na kuwasilisha Taarifa hii leo katika Bunge 

lako Tukufu.  

 

Mheshimiwa Spika, naomba niwashukuru Wajumbe wenzangu wa Kamati 

hii kwa busara zao, hasa kwa kutekeleza kazi za Kamati kwa umahiri na umakini 

mkubwa. Kwa nafasi ya kipekee napenda kuwatambua kwa kuwataja majina 

kama ifuatavyo:- 

 

 

1. Mhe. Peter Joseph Serukamba, Mb   - Mwenyekiti 

2. Mhe. Prof. Juma Athuman Kapuya, Mb - M/Mwenyekiti 

3. Mhe. Maryam Salum Msabaha, Mb  - Mjumbe 

4. Mhe. Hussein Mussa Mzee, Mb  - Mjumbe 

5. Mhe. Zarina Shamte Madabida, Mb  - Mjumbe 

6. Mhe. Innocent Edward Kalogeris, Mb - Mjumbe 

7. Mhe.Rebecca Michael Mngodo, Mb  - Mjumbe 

8. Mhe.Aliko Nikusuma Kibona, Mb         - Mjumbe 

9. Mhe.Eng. Ramo M.  Makani, Mb         - Mjumbe 

10. Mhe.Ahmed Mabkhut Shabiby, Mb    - Mjumbe 

11. Mhe.Dkt. Pudenciana W. Kikwembe, Mb-Mjumbe 

12. Mhe.Mussa Haji Kombo, Mb               - Mjumbe 

13. Mhe.Mtutura Abdallah Mtutura, Mb   - Mjumbe 

14. Mhe.Abdul Rajab Mteketa, Mb           - Mjumbe 

15. Mhe.Elizabeth Nkunda Batenga, Mb - Mjumbe 

16. Mhe.Suleman Masoud Nchambi, Mb - Mjumbe 

17. Mhe.Said Amour Arfi, Mb                     - Mjumbe 

18. Horoub Mohamed Shamis                   - Mjumbe 

19. Mhe. Ritta Enespher Kabati, Mb         - Mjumbe 

 

 

Mheshimiwa Spika, mwisho nachukua fursa hii pia kumshukuru Katibu wa 

Bunge Dkt. Thomas Didimu Kashillilah kwa kuiwezesha Kamati wakati wote 

ilipokuwa inatekeleza majukumu yake.  

  

 

Vilevile makatibu wa Kamati Ndugu Hosiana John na Ndugu Francisca 

Haule kwa kuihudumia Kamati wakati wote hadi Taarifa hii kukamilika.  

 

Nawashukuru pia Watendaji wote wa Ofisi ya Bunge kwa ushirikiano wao 

mzuri wa kuiwezesha Kamati yangu kutekeleza majukumu yake ipasavyo.  

 

Mheshimiwa Spika, kwa niaba ya Wajumbe wa Kamati ya Bunge ya 

Miundombinu, naomba sasa kuwasilisha mbele ya Bunge lako Tukufu na 

ninaunga mkono Hoja.  

 

Peter J. Serukamba, Mb 

MWENYEKITI 

KAMATI YA BUNGE YA MIUNDOMBINU 

20 Mei, 2014 

 

MWENYEKITI: Sasa namwita Msemaji wa Kambi ya Upinzani, Mheshimiwa 

Mkosamali. (Makofi)  

 

Taarifa ya Msemaji Mkuu wa Kambi Rasmi ya Upinzani Bungeni kwa Wizara ya 

Ujenzi, kuhusu Makadirio ya Mapato na Matumizi ya Wizara hiyo kwa mwaka  

2014/2015  

Kama   Ilivyosomwa Bungeni 

 

MHE. FELIX FRANCIS MKOSAMALI - MSEMAJI MKUU WA KAMBI RASMI YA 

UPINZANI KWA WIZARA YA UJENZI: Mheshimiwa Mwenyekiti, kwa mujibu wa 

kanuni ya 99(9) ya Kanuni za kudumu za Bunge, toleo la mwaka 2013 naomba 

kuwasilisha maoni ya Kambi Rasmi ya Upinzani Bungeni kuhusu bajeti ya Wizara 

ya Ujenzi kwa mwaka 2014/2015.  

 

Mheshimiwa Mwenyekiti, Wizara ya Ujenzi kutokana na muundo wake wa 

kiutawala, ina majukumu yafuatayo: kusimamia Sekta ya Ujenzi ambayo 

inajumuisha barabara kuu na barabara za Mikoa, vivuko, nyumba na majengo 

ya Serikali.  

 

Mheshimiwa Mwenyekiti, aidha, Wizara ina jukumu la kusimamia Taasisi 

mbalimbali zinazohusika na Sekta ya Ujenzi. Taasisi hizo ni pamoja na Wakala wa 

Barabara, Wakala wa Majengo ya Serikali, Wakala wa Ufundi Umeme, Bodi ya 

Mfuko wa Barabara, Baraza la Taifa la Ujenzi, Bodi ya Usajili Makandarasi, Bodi 

ya Usajili wa Wahandisi, Bodi ya Usajili wa Wabunifu Majengo na Wakadiriaji 

Majenzi. Pia Wizara inasimamia Chuo cha Ujenzi, Morogoro na Chuo cha 

Matumizi stahiki ya nguvukazi. 

Mheshimiwa Mwenyekiti, kwa mujibu wa Sheria ya Barabara ya mwaka 

2007, mtandao wa barabara una jumla ya kilomita 86,472 ambazo zinajumuisha 

barabara kuu na barabara za Mikoa. Mtandao wa barabara ulio chini ya 

Wakala wa Barabara nchini TANROADS, una jumla ya kilometa 34,333 

unaohusisha Barabara Kuu (km 12,204) na Barabara za Mikoa (km 22,126). 

Aidha, takwimu zinaonyesha kuwa mtandao wa Barabara za lami zilizo chini ya 

Wakala wa Barabara zimeongezeka kutoka kilometa 4,149 mwaka 2003 hadi 

kufikia kilometa 7,300 mwaka 2013. Hivi sasa zaidi ya kilometa 11,154 ziko katika 

hatua mbalimbali za ujenzi kwa kiwango cha lami. 

 

Mheshimiwa Mwenyekiti, takwimu zinaendelea kuonyesha kuwa 

barabara zenye hali nzuri zimeongezeka kutoka 14% Machi 2003 hadi 39% Juni 

2013. Aidha, barabara zenye hali ya wastani zimeongezeka kutoka 37% Machi, 

2003 hadi 47% Juni, 2013. Kwa ujumla asilimia 21 ya mtandao wa barabara wa 

nchi nzima ndiyo umewekewa lami. Hivyo asilimia 79 bado ni barabara za 

udongo au changarawe. Hali hii inapelekea kuwa barabara zetu zinahitaji 

matengenezo ya mara kwa mara kuziweka katika hali nzuri, jambo 

linaloigharimu Serikali yetu fedha nyingi. (Makofi) 

 

Mheshimiwa Mwenyekiti, Kambi Rasmi ya Upinzani Bungeni inaitaka 

Serikali kueleza imetumia kiasi gani cha fedha kujenga barabara za asilimia 21% 

kwa miaka 50 ya uhuru na 79% zikiwa bado zikiwa bado kwenye hali ya vumbi 

na udongo. (Makofi) 

Mheshimiwa Mwenyekiti, kuna taarifa zinazokua zinatolewa kwa 

mbwembwe na kusherehesha ili kuwafurahisha wananchi kwamba nchi zima 

imejaa lami, lakini ukweli ni kwamba asilimia 21 tu ndizo zimeshawekewa lami na 

asilimia 79 bado ni barabara za vumbi, udongo na changarawe hali 

inayowakera watumiaji wa barabara hizo. (Makofi) 

 

 Mheshimiwa Mwenyekiti, mfano mzuri ni barabara ya Nangurukulu - 

Liwale yenye ukubwa wa kilometa 173 inayounganisha Migeregere, Mitole, 

Njinjo, Miguruwe, Liwale na Nachingwea, ambayo licha ya madai kwamba 

imekuwa inakarabatiwa, ukweli ni kwamba ukarabati haufanyiki ipasavyo hasa 

kwenye maeneo korofi.  

 

Mheshimiwa Mwenyekiti, kumekuwa na urahisi wa kujifurahisha, kujikweza 

na kuchekesha watu kwa kutaja kilometa zenye lami ambazo ni asilimia 21 tu 

kwa mujibu wa takwimu ya barabara zilizo chini ya Wakala wa Barabara 

TANROADS ambazo zimeshawekewa lami. Hivyo basi, ni muhimu kwa watu 

wanaoeleza mafanikio hayo ya asilimia 21 tu za barabara kwa zaidi ya miaka 

50, wajiulize maswali yafuatayo:- 

 

(1) Barabara hizo zinatugharimu kiasi gani kuzijenga? 

 

(2) Barabara hizi zitakaa kwa muda gani bila kubomolewa na kujengwa 

upya? 

 

(3) Barabara hizi zinazopitisha magari yanayozidisha uzito, zitadumu kwa 

muda gani? Kwa kupitisha magari hayo, tunamfurahisha nani kwa kujipa 

sifa kwamba tumejenga barabara ambazo zitadumu kwa muda mfupi? 

(Makofi) 

 

  Mheshimiwa Mwenyekiti, kwa mtu mwenye kutafakari kwa kina na 

kutazama nchi yake muda mrefu (long term plans) kwa zaidi ya miaka 50 

anaweza kujibu maswali hayo kama ifuatavyo:- 

 

 

  Mheshima Mwenyekiti, kwa swali la kwanza kwamba barabara 

zinagharimu kiasi gani cha fedha? Ni wazi kwamba kilomita moja ya barabara 

ya lami inajengwa kwa kiwango cha Shilingi milioni 600 mpaka Shilingi bilioni 

moja, fedha za Kitanzania. Kama awamu ya nne ya Uongozi wa CCM imejenga 

barabara kwa kiwango cha lami zaidi ya kilomita 2,093.8 kama alivyoeleza 

Waziri Mkuu wakati akihitimisha hotuba yake ya mwaka 2014/2015. Ni dhahiri 

kwamba tumetumia fedha nyingi sana za walipa kodi. 

Mheshimiwa Mwenyekiti, tunaweza kujibu swali linalofuata kwamba 

barabara hizi zitakaa kwa mda gani bila kubomolewa na kujengwa upya? 

 



Nakala ya Mtandao (Online Document) 

303 
 

Mheshimiwa Mwenyekiti, Serikali ya CCM imekua na utaratibu mbovu wa 

kujenga barabara kwa gharama kubwa kuangalia mahitaji ya muda mfupi na 

wakati huo huo kuzibomoa kisha kuzijenga upya baada ya muda mfupi bila 

kuzingatia gharama zilizotumika kukamilisha ujenzi wa barabara hizo. Mfano wa 

barabara za Jiji la Dar es Salaam zimekuwa zikijengwa na kubomolewa mara 

kwa mara kwa kuzingatia mahitaji ya muda mfupi bila kuangalia mahitaji ya 

muda mrefu.  

 

Ujenzi wa barabara ya Morogoro toka ulipokamilika kwa mara ya 

kwanza, hata mkopo wa Serikali ilikuwa haijamaliza kulipa, ikabomolewa yote 

na sasa inajengwa upya. Ni kiasi gani cha hasara kwa Watanzania ambacho 

wamekipata?  

 

Mheshimiwa Mwenyekiti, jambo la kusikitisha ni kwamba Barabara nyingi 

katika nchi hii zinafanyiwa ukarabati hata kabla ya kumaliza miaka mitatu na 

nyingine zikiwa bado zina madeni mengi sana. (Makofi) 

 

Mheshimiwa Mwenyekiti, Kambi Rasmi ya Upinzani, inamtaka Mheshimiwa 

Waziri wa Ujenzi alieleze Bunge hili kabla ya ujenzi wa mradi barabara za mabasi 

yaendayo kasi, mkopo wa ujenzi wa barabara ya Ubungo ulikuwa umelipwa 

kwa kiasi gani?  

 

Kipindi cha mradi Maalum wa ujenzi wa Barabara mwaka 2000 mpaka 

2011 Serikali iliamua kutenga kila mwezi kiasi cha Shilingi bilioni 1.84 kwa ajili ya 

kujenga barabara kwa kiwango cha lami. Utaratibu huu wa kutenga kiasi cha 

fedha kila mwezi kinasaidia kuondoa au kuzuia rushwa, kwani kitendo ambacho 

kinafanyika sasa hivi cha kulundika fedha nyingi kwa ajili ya miradi ambayo iko 

kwenye makaratasi tu, unakuta hata mradi wenyewe uko kwenye hatua 

ambayo hailingani na thamani ya fedha inayotolewa. 

Mheshimiwa Mwenyekiti, hivi karibuni Wakala wa Mabasi ya Haraka 

(DART), uliueleza ujumbe kwa Wabunge wa mtandao wa Benki ya Dunia (WB) 

na Shirika la Fedha la Kimataifa (IMF) kwamba Mradi wa Mabasi ya Haraka 

(DART) unakabiliwa na upungufu wa Shilingi bilioni 100 na kwamba DART 

inakusudia kupeleka maombi mengine Benki ya Dunia kukopa kiwango hicho 

cha nyongeza. 

 

Mheshimiwa Mwenyekiti, kumekuwepo na taarifa tofauti tofauti juu ya 

gharama za mradi huu, huku taarifa za hivi karibuni zikieleza kwamba gharama 

za mradi ni Dola milioni 290 ambazo ni zaidi ya Shilingi bilioni 460 za Kitanzania. 

Itakumbukwa awali kwamba mradi huu ulitengewa Dola za Marekani milioni 

190, mwaka 2003. Benki ya Dunia iliongeza dola milioni 100 nyingine. Hali hii 

inaacha maswali kuhusu kuongezeka mara kwa mara kwa gharama za ujenzi. 

Mheshimiwa Mwenyekiti, Kambi Rasmi ya Upinzani Bungeni inataka 

ufafanuzi juu ya ongezeko hili la Shilingi bilioni 100 ni la shughuli gani?  

 

 

Mheshimiwa Mwenyekiti, uamuzi wa Waziri Mkuu, Mheshimiwa Mizengo 

Pinda kuruhusu malori makubwa ya mizigo kuendelea kuzidisha uzito wa mizigo, 

umetajwa kuwa ni hatari na utaisababishia hasara ya mamilioni Serikali yetu. 

Hasara hiyo inatokana na uharibifu wa barabara za lami ambao unachangiwa 

kwa kiasi kikubwa cha malori yanayozidisha uzito wa mizigo kinyume na kanuni 

7 (3) ya Sheria ya Usalama Barabarani ya 2001.  

 

 

Matakwa ya Sheria Na. 30 ya 1973 na kanuni Namba 30 ya mwaka 2001 

iliyotangazwa kwenye Gazeti la Serikali Namba 30 la tarehe 9 Februari, 2001 

iliyoanza kutumika tarehe 24 Januari, 2001 inafafanua uzito wa magari 

unaotakiwa. Kipengele cha saba cha sheria hiyo kinaeleza kwamba magari 

yote yenye uzito kuanzia tani 3.5 na kuendelea na aina ya makosa ya uzidishaji 

uzito, ambapo kifungu cha (2), (3) na (4) vinafafanua matumizi ya uzito uliozidi 

asilimia tano. 

Mheshimiwa Mwenyekiti, Waziri wa Ujenzi Mheshimiwa Magufuli aliwahi 

kunukuliwa akisema, ataendelea kusimamia Sheria ya Barabara namba 30 ya 

mwaka 1973 hadi anaingia kaburini kwa kuhakikisha hakuna magari ambayo 

yanazidisha uzito na kuharibu barabara. Namnukuu Mheshimiwa John Pombe 

Maghufuli: “Nchini Ujerumani, uzito wa magari ni tani 40, Uingereza tani 40, 

Ufaransa tani 40, Urusi tani 38, lakini Tanzania tani 56. Wakati mwingine 

tunakamata hadi tani 96.” Alisema Mheshimiwa Magufuli. Hata hivyo, ujasiri wa 

Dkt. Magufuli ulizimwa na amri ya Waziri Mkuu, Mheshimiwa Mizengo Pinda, 

aliyetengua agizo la Waziri huyo na kuamua kuruhusu magari yaliyozidi uzito 

kuendelea kuharibu barabara. (Makofi) 

 

Mheshimiwa Mwenyekiti, ujenzi wa barabara unatumia gharama kubwa 

na hata ukarabati wake umekuwa ukitengewa mabilioni ya fedha za 

walipakodi kutokana na uharibifu unaofanywa. Mathalani katika bajeti yake ya 

2013/2014, Serikali kupitia Wizara ya Ujenzi, ilitenga kiasi cha Shilingi bilioni 

314.535 kwa ajili ya mpango wa matengenezo ya barabara kuu na barabara 

za Mikoa.  Kiasi hicho cha fedha ambacho ni zaidi ya robo ya bajeti nzima ya 

Wizara hiyo kwa mwaka, kinatosheleza kujenga barabara mpya ya lami yenye 

urefu wa kilometa zipatazo 315, kwa makadirio ya kilometa moja kugharimu 

Shilingi bilioni moja. Katika mwaka huu wa fedha, bajeti nzima ya Wizara ya 

Ujenzi ni Shilingi trilioni 1.2. 

 

Mheshimiwa Mwenyekiti, Kambi Rasmi ya Upinzani inapenda kuelewa, hivi 

katika kuingilia tatizo hili la amri iliyotolewa na Mheshimiwa Waziri mwenye 

dhamana ya barabara kulikuwa na mashauriano au ilikuwa ni wakubwa 

kuvuana ngua hadharani? Katika utendaji wa namna hii: Je, Watanzania 

watarajie tija kutoka kwenye Serikali yao?  

 

Baba wa Taifa aliwahi kusema, Serikali makini ni yenye kuwa na kauli moja 

na uwajibikaji wa pamoja (collective responsibility). Aidha, Kambi Rasmi ya 

Upinzani Bungeni inamtaka Waziri Mkuu alithibitishie Bunge kwamba yeye na 

marafiki zake na Viongozi wa CCM wanamiliki malori, pia wana share 

mbalimbali kwenye kampuni za Malori, ndiyo maana imekuwa rahisi kwa yeye 

kuruhusu uzidishaji wa mizigo katika Malori na kuunga mkono uharibifu wa 

barabara zetu zilizojengwa kwa jasho la walalahoi ili yeye na marafiki zake 

wazidi kuneemeka na kukubali uhalibifu wa barabara kwa maslahi yao binafsi 

na malori yao. (Makofi) 

 

Mheshimiwa Mwenyekiti, kwa upande mwingine Kambi Rasmi ya Upinzani 

Bungeni inamtaka Waziri husika wa Ujenzi kujiuzulu (individual responsibility) kwa 

kushindwa kusimamia kauli zake alizozisema katika Bunge lako Tukufu. Kwani 

amekua akidai yeye ni mtu wa kusimamia sheria hata kufikia kubomoa nyumba 

za watu bila kuwalipa fidia; iweje yeye asiwajibike kwa kushindwa kusimamia 

Matakwa ya sheria iliyopitishwa na Bunge lako Tukufu Sheria Na. 30 ya 1973 na 

kanuni Namba 30 ya 2001 iliyotangazwa kwenye Gazeti la Serikali tangazo 

Namba 30 la Februari 9, 2001 iliyoanza kutumika Januari 24, 2001, inafafanua 

uzito wa magari unaotakiwa?  

 

Mheshimiwa Mwenyekiti, Kambi Rasmi ya Upinzani inataka majibu kutoka 

kwa Serikali kuhusu ripoti ya Mdhibiti na Mkuguzi Mkuu wa Hesabu za Serikali 

kuhusu ukosefu wa vifaa vya ufatiliaji utendaji katika Mizani, yaani CCTV 

Camera. Nanukuu ripoti ya Mkaguzi Mkuu wa Hesabu za Serikali ya mwaka 

ulioishia tarehe 30 June, 2013 alisema: “ukaguzi ulibaini kuwa CCTV Camera 

zilikua bado hazijawekwa katika baadhi ya vituo kama ifuatavyo:- 

 

(a) Namanga na Makuyuni (Arusha); 

 

(b) Mikese, Kihonda na Mikumi(Morogoro); 

 

(c) Uyole na Mpemba (Mbeya); na 

 

(d) Makambako (Iringa). 

 

Vifaa vya ufatiliaji utendaji vinatakiwa kuwepo katika mizani yote ili 

kuboresha uwazi na uwajibikaji katika utendaji wa Serikali. Serikali haina budi 

kuhakikisha vifaa vya ufatiliaji na utendaji vinawekwa katika vituo vyote vya 

mizani nchini. Hivyo basi, Kambi Rasmi ya Upinzani Bungeni inataka majibu, ni lini 

vifaa hivi vya ufuatiliaji utendaji (CCTV Camera) vitawekwa katika vituo vyote 

vya mizani ili kuboresha uwazi na uwajibikaji na kuongoza mapato ya Serikali? 

(Makofi) 

 

Mheshimiwa Mwenyekiti, kuhusu kutenga fedha kwa ajili ya ujenzi wa 

barabara lakini ujenzi wa barabara hauanzi wala kutelekezwa. Kumekuwa na 

utaratibu wa kupitisha fedha kwa ajili ya ujenzi wa barabara kila mwaka lakini 

ujenzi hauanzi. Mfano wa hiyo ni barabara ya Nyakanazi – Kibondo – Kidahwe 

yenye urefu wa kilometa 310, imekua ikitengewa fedha kwa takribani miaka 

mitano sasa, lakini ujenzi haujawahi kuanza.  

 

Mheshimiwa Mwenyekiti, kwa mwaka wa fedha  2010/2011 zilitengwa 

Shilingi bilioni 6.2, mwaka 2011/2012 zilitengwa Shilingi bilioni 2.3, 2012/2013 

zilitengwa Shilingi bilioni 3.5, mwka 2013/2014 zilitengwa Shilingi bilioni 10, na 

mwaka 2014/2015 zimetengwa Shilingi bilioni 10. (Makofi) 

 

Mheshimiwa Mwenyekiti, licha ya kutengewa fedha kila mwaka lakini 

haijajengwa hata kilometa moja. Kambi Rasmi ya Upinzani inauliza, na Serikali 

itueleze ni kwa nini barabara hii haijajengwa mpaka leo?  

 

Barabara ya Nundu Somanga yenye kilometa 60 imekuwa ikitengewa 

fedha mara kwa mara bila ujenzi kukamilika, hali inayoleta adha kubwa kwa 

wananchi wa Lindi, Mtwara na Ruvuma. Barabara ya Goba – Mbezi – 

Marambamawili – Kinyerezi  imekuwa inatengewe fedha lakini ujenzi haujaanza 

licha ya Waziri kutoa ahadi kwamba ujenzi ungeanza mwezi wa Kwanza na 

barabara nyingine nyingi.  

 

Mheshimiwa Mwenyekiti, kuhusu songamano wa magari kwenye majiji; 

Kambi Rasmi ya Upinzani inaitaka Serikali itueleze mipango yake ya muda mrefu 

na muda mfupi ya kujenga flyover katika Majiji yetu ili kuepukana na adha ya 

msongamano wa magari, kwani ujenzi wa flyovers ndiyo suluhisho la kuondoa 

msongamano katika Majiji yetu na Miji inayoendelea. Kwa mfano, Kambi Rasmi 

ya Upinzani kwa jiji la Dar es Salaam inaamiini kunapaswa kujengwa flyover 

kwenye maeneo kama Ubungo, Magomeni, Mwenge, Tazara, Salenda Bridge, 

Morocco na kadhalika. 

 

Mheshimiwa Mwenyekiti, aidha, katika Majiji ya Mwanza na Miji mingine 

inayokua kama Arusha na mingine, Serikali ina mpango gani wa kujenga flyover 

katika Miji hiyo? Kwani ongezeko la watu ni kubwa na msongamano unakua 

kwa kasi sana hasa kwa miaka michache ijayo. Aidha, kama Majiji ya Nairobi 

na Accra wameweza kuwa na flyovers za kutosha, jambo hili linashindikana vipi 

kwa nchi kama Tanzania ambayo ni tajiri na ina rasilimali za kutosha? 

 



Nakala ya Mtandao (Online Document) 

307 
 

Mheshimiwa Mwenyekiti, Kambi Rasmi ya Upinzani Bungeni, mwaka jana 

tuliishauri Serikali kuanzisha wakala wa Barabara Vijijini. Tunarudia tena, nanukuu 

hotuba yetu ya mwaka jana. 

 

“Mheshimiwa Mwenyekiti, tunatambua barabara vijijini zinasimamiwa na 

Halmashauri zetu ambazo nyingi hazina uwezo mkubwa wa kifedha na pia 

hutengewa fedha kidogo na mfuko wa barabara kulingana na kazi kubwa 

wanayotakiwa kufanya ya kuhakikisha barabara zinapitika katika kipindi chote 

cha mwaka mzima. Aidha, wana ukosefu mkubwa wa nyenzo na wataalam. 

Kutokana na umuhimu wa barabara hizi kwa uchumi wa wananchi wetu 

ambao wanaishi vijijini, kwa mara nyingine tena, Kambi Rasmi ya Upinzani 

inapenda kuishauri Serikali na kupendekeza kuwepo kwa Wakala wa Barabara 

Vijijini (Rural Roads Agency) kwa ajili ya usimamizi, ufanisi na ujenzi wa barabara 

bora vijijini”.  

 

Mheshimiwa Mwenyekiti, kuna ulazima wa kuanzishwa kwa Wakala wa 

Barabara Vijijini ili kusimamia matumizi ya mabilioni ya fedha zinazotolewa kila 

mwaka lakini hazionyeshi kama zinafanya kazi kulingana na thamani ya fedha 

zinazotolewa. Aidha, aina ya barabara na madaraja vinavyojengwa 

haviendani na fedha zinazotengwa. Kwa mujibu wa taarifa ya mdhibiti na 

Mkaguzi Mkuu wa Hesabu za Serilkali (CAG) iliyochunguza kama Serikali kupitia 

Ofisi ya Waziri Mkuu Tawala za Mikoa na Serikali za Mitaa (TAMISEMI) na 

Sekretarieti za Mikoa zina mfumo madhubuti wa kusimamia mikataba ya miradi 

ya ujenzi katika Serikali za Mitaa ili kupunguza ucheleweshaji, ongezeko la 

gharama na kasoro za ubora katika miradi ya maendeleo iliyokamilika. 

 

Mheshimiwa Mwenyekiti, kwa mujibu wa taarifa ya Waziri iliyowasilishwa 

kwenye Kamati ya Miundombinu inaonyesha kuwa, mfuko wa Barabara katika 

mwaka wa fedha 2013/2014 Mfuko uligawanya fedha zilizokusanywa kwa kiasi 

cha Sh. 162,904,367,814/= kwenda TAMISEMI. Hizi ni fedha nyingi, kama zilitumika 

vyema, ni lazima tija ionekane. Mfano mwingine ni Mbunge wa Jimbo la 

Morogoro Mjini kutishia kuishtaki Halmashauri ya Manispaa ya Morogoro kwa 

Kamati ya Kudumu ya Bunge ya Hesabu za Serikali za Mitaa kutokana na 

watalaam wake kushindwa kusimamia vyema miradi ya ujenzi wa madaraja ya 

waenda kwa miguu katika mito ya Mzinga na Kilala iliyogharimu kiasi cha 

Shilingi milioni 13.9 

 

Mheshimiwa Mwenyekiti, Ukaguzi uligundua mapungufu yafuatayo:- 

 

 (i) Makadirio ya muda na gharama za kukamilisha miradi ya ujenzi siyo 

sahihi katika Serikali za Mitaa; 

 

 (ii) Ukosefu wa utaratibu wa kuhakikisha ubora wa kazi katika hatua za 

maandalizi ya miradi; 

 (iii) Kuchelewa kukamilishwa kwa miradi katika ngazi za Serikali za Mitaa; 

 

 (iv) Serikali za Halmashauri za Mitaa hazipangilii ipasavyo manunuzi ya 

makandarasi; na 

 

 

 (v) Kuna idadi kubwa ya miradi iliyopangwa kutekelezwa ukilinganisha na 

fedha zilizotolewa na Serikali. Ndiyo maana Kambi Rasmi ya Upinzani tunasisitiza 

uanzishwaji wa Wakala wa Barabara Vijijini. (Makofi) 

Mheshimiwa Mwenyekiti, Majukumu ya TEMESA ni kushughulikia 

matengenezo ya magari, mitambo, pikipiki, mifumo ya umeme, majokofu, 

viyoyozi na elektroniki kwa Serikali na Sekta Binafsi. Aidha, Wakala unaendesha 

kusimamia Vivuko vya Serikali na ukodishaji wa magari na mitambo ya kusaga 

kokoto (Stone Crushers) na kutoa ushauri wa kitaalamu katika Nyanja 

mbalimbali za kihandisi. 

 

Mheshimiwa MwenyekitKwa mujibu wa taarifa za Wizara, inaonyesha 

kuwa kwa mwaka wa fedha 2013/2014, Wakala ulikuwa na malengo manane, 

baadhi ya malengo hayo ni:- 

 

(a) Kununua boti moja mpya ya uokoaji kwa ajili ya kivuko cha 

Magogoni - Kigamboni, kununua kivuko kipya kitakachotoa huduma kati ya 

mwambao wa Bahari ya Hindi (Dar na Bagamoyo) pamoja na kukamilisha 

manunuzi ya Vivuko vya Kahunda/Maisome (Mkoa wa Geita) na Itungi Port 

(Mkoa wa Mbeya); 

 

(b) Kukamilisha ukarabati wa Vivuko vya MV. Chato, MV. Magogoni, 

MV. Geita, MV. Kombe I na MV. Kilombero I; 

 

(c) Kusimamia na kuendesha Vivuko vya Serikali ili viweze kutoa 

huduma bora na salama kwa wananchi; 

 

(d) Kuendeleza mpango wa kukarabati karakana na kuzipatia 

vitendea kazi vya kisasa; na 

 

(e) Ukodishaji wa mitambo mbalimbali pamoja na magari maalum ya 

Viongozi. 

 

 

Mheshimiwa Mwenyekiti, aidha, kwa mujibu wa randama, Taarifa ya 

Utekelezaji wa Malengo ya mwaka wa fedha 2013/2014 inaonyesha kwamba 

Taasisi hii haikufuata malengo ambayo ilikuwa imejipangia kwa kwenda 

kununua vivuko ambavvyo havikuwa kwenye plan, ndiyo maana Mdhibiti na 

Mkaguzi Mkuu wa Hesabu za Serikali katika taarifa yake anasema, Serikaki 

imekuwa haiko makini katika mipango yake, yaani inadequate planning.  

 

Mheshimiwa Mwenyekiti, kwa mujibu wa Taarifa ya Ukaguzi Maalum ya 

CAG ya mwaka wa fedha 2004/2005, Wizara iliingia Mkataba na Kampuni ya 

Sinnautic International ya Uholanzi kwa ajili ya kununua Kivuko cha kufanya kazi 

kati ya kigongo - Busisi kwa gharama ya Euro 2,483,441. 

 

Mheshimiwa Mwenyekiti, Ukaguzi maalumu ulibaini mapungufu 

yafuatayo:- 

 

(a) Uongozi wa Wizara ya Ujenzi kutosimamia kwa karibu mkataba wa 

ununuzi wa kivuko. Mtendaji Mkuu wa Wizara ambaye ndiye Afisa Masuuli 

hakuwa anafuatilia mwenendo na maendeleo ya taratibu za ununuzi wa 

kivuko; 

(b) Ukaguzi uligundua kulikuwepo na mabadiliko katika Mkataba bila 

idhini ya Afisa Masuuli ambaye ndiye Mtendaji Mkuu wa Wizara. Hivyo 

mabadiliko  yaliyofanyika katika mkataba hayakuwa sawasawa; 

 

(c) Mzabuni bado hajakabidhi rasmi kivuko kwa Wizara ya Ujenzi 

kulingana na mkataba Na. 10014 wa mwaka 2004/2005; 

 

(d) Upotevu wa kiasi cha Sh. 29,402,347/=; 

 

(e) Mzabuni alishindwa kuleta kivuko kwa wakati kulingana na masharti 

ya mkataba; na 

 

 

(f) Katibu Mkuu hakuteua Kamati ya Mapokezi ya Kivuko kulingana na 

Sheria na Kanuni za Manunuzi ya Umma.  

 

Mheshimiwa Mwenyekiti, Kambi Rasmi ya Upinzani inaitaka Serikali kutoa 

maelezo mbele ya Bunge hili kwamba imechukua hatua gani dhidi ya 

kurekebisha mapungufu yaliyobainishwa na Mdhibiti na Mkaguzi Mkuu wa 

Hesabu za Serikali katika manunuzi ya kivuko hiki? 

Mheshimiwa Spika, upo ukiukwaji mkubwa wa haki za binadamu, Katiba 

na Sheria unaoendelea katika ujenzi wa barabara mpya katika sehemu nyingi 

za nchi yetu. Wanavijiji na wananchi wanaoishi sehemu ambazo ni za zamani 

zilizokuwa ni Vijiji vya Ujamaa, hupachikwa majina na kuitwa wavamizi wa 

hifadhi za barabara pale TANROAD inapohitaji ardhi fulani kwa ujenzi wa 

barabara mpya.  

 

Mheshimiwa Mwenyekiti, kifungu cha 27 cha Kanuni za Sheria ya 

Barabara Na. 13 ya 2007 zilizopitishwa kupitia Tangazo la Serikali Na. 21 la tarehe 

23 Januari, 2009 zinatamka kuwa Waziri wa Ujenzi akihitaji ardhi kwa maendeleo 

ya barabara, afanye mawasiliano na Waziri mwenye dhamana ya ardhi, 

ambaye anapaswa kuanzisha mchakato wa kufanya tathmini ya mali za 

wananchi kwa lengo la kuwalipa fidia ili ardhi hiyo iweze kuhifadhiwa kwa 

maana ya hifadhi ya barabara. Kanuni hizo pia zinatamka kuwa miezi sita 

baada ya wananchi kulipwa fidia ndipo mamlaka za barabara kwa mara ya 

kwanza zitaingia katika ardhi husika ama kuwataka wananchi waondoke au 

wasiendeleze tena. 

 

Mheshimiwa Mwenyekiti, Ibara ya 24 ya Katiba ya nchi ya mwaka 1977 

inawapatia wananchi haki ya kumiliki mali. Kambi Rasmi ya Upinzani Bungeni 

inahoji kama utaratibu huu huwa unafuatwa na kwa nini kumekuwa kuna 

ukiukwaji wa Sheria haki za binadamu na Katiba ya nchi?  

 

 

Mheshimiwa Mwenyekiti, Bodi ya Wabunifu wa Majengo na Wakadiriaji 

Majenzi ni Mamlaka iliyoanzishwa na Sheria ya the Architects and Quality 

Surveyors (Registration) Act Cap. 269 R.E 2002. Majukumu yake ni la kusajili, 

kusimamia, kuangalia na kuratibu mwenendo wa Wabunifu Majengo, 

Wakadiriaji Majenzi na Makampuni yanayoshauriana na fani hizo. 

  

 Mheshimiwa Mwenyekiti, baada kuanguka jingo lenye ghorofa 16 Mtaa 

wa Indira Ghandi, Kamati ya watu saba iliyoundwa kuchunguza mfumo mzima 

katika Sekta ya Ujenzi hapa nchini, imeongezewa muda wa wiki mbili baada ya 

kushindwa kukamilisha kazi yake kutokana na kukosa nyaraka mbalimbali.  

 

Kadhalika, Kamati hiyo ilichunguza mapendekezo ya Tume ya Waziri 

Mkuu wa zamani, Mheshimiwa Edward Lowassa, ya mwaka 2009 iliyoundwa 

kuchunguza ghorofa lililoporomoka eneo la Chang‟ombe Jijini Dar es Salaam ili 

kuona kama kilichopendekezwa kimekamilika.  

 

Kambi Rasmi ya Upinzani inataka majibu kwamba ripoti ya Tume ya 

Mwaka 2006 na Tume zote zilizoundwa zimefanyiwa kazi kwa kiwango gani? 

 

Mheshimiwa Mwenyekiti, kwasababu ya muda naomba yote yaingie 

kwenye Hansard na kwenda kwenye hitimisho.  

 

Mheshimiwa Mwenyekiti, mwisho, mshikamano tulionao Vyama vya 

NCCR-Mageuzi, CHADEMA na CUF ni nguzo muhimu katika kuwatetea 

wananchi.  

 

Kwa hiyo, nawapongeza Viongozi wa Vyama vinavyoongowa na 

Wabunge hawa kuunda umoja wa Katiba ya Wananchi (UKAWA) ili kuweza 

kuwatetea wananchi ndani na nje ya Bunge lako Tukufu. Kwani licha ya CCM 

kutaka kuwalaghai wananchi kupitia Wizara hii kwamba imefanya mambo 

mengi kwa kudai kwamba tumejenga barabara nyingi ambazo zitadumu kwa 

muda mfupi kama alivyofanya Waziri wa Ujenzi mwaka 2013 wakati akihitimisha 

hoja yake, kwa kulinganisha barabara za Tanzania na nchi ya Burundi bila 

kuhusianisha wingi wa rasilimali tulizonazo, ukubwa wa nchi yetu na uchache 

wa rasilimali za nchi za Rwanda na Burundi.  

 

Kambi Rasmi ya Upinzani inataka majibu sahihi ya hoja zote zilizoulizwa 

katika hutuba hii na siyo kuleta vichekesho na mbwembwe zisizokuwa na 

msingi. Baada ya kusema hayo, namshukuru Mheshimiwa Waziri wa Ujenzi kwa 

kunipongeza, nipo tayari nitakabiliana naye na namwomba aendelee kuchapa 

kazi, tutashirikina kwa pamoja. 

Mheshimiwa Mwenyekiti, nakushukuru sana. (Makofi/Kicheko) 

 

Taarifa ya Msemaji Mkuu wa Kambi Rasmi ya Upinzani Bungeni kwa Wizara ya 

Ujenzi, kuhusu Makadirio ya Mapato na Matumizi ya Wizara hiyo kwa mwaka 

2014/2015 kama ilivyowasilishwa Mezani 

 

HOTUBA YA MHESHIMIWA FELIX FRANCIS MKOSAMALI (MB) MSEMAJI MKUU WA 

KAMBI RASMI YA UPINZANI-WIZARA YA UJENZI KUHUSU MAKADIRIO YA MAPATO 

NA MATUMIZI YA WIZARA KWA MWAKA WA FEDHA 2014/2015 

 

1. UTANGULIZI 

Mheshimiwa Spika, Kwa muljibu wa kanuni ya 99(9) ya Kanuni za kudumu za 

Bunge, toleo la mwaka 2013 naomba kuwasilisha maoni ya kambi Rasmi ya 

Upinzani Bungeni kuhusu bajeti ya wizara ya ujenzi kwa mwaka 2014/2015.  

 

Mheshimiwa Spika, Wizara ya Ujenzi, kutokana na muundo wake wa kiutawala, 

ina majukumu yafuatayo: kusimamia sekta ya ujenzi ambayo inajumuisha 

Barabara Kuu na Barabara za Mikoa, Vivuko, Nyumba na Majengo ya Serikali.  

 

Mheshimiwa Spika, Aidha, Wizara ina jukumu la kusimamia Taasisi mbalimbali 

zinazohusika na sekta ya Ujenzi, taasisi hizo ni pamoja na wakala wa Barabara, 

wakala wa majengo ya Serikali, wakala wa ufundi umeme, bodi ya mfuko wa 

barabara, baraza la taifa la ujenzi, bodi ya usajili makandarasi, bodi ya usajili wa 

wahandisi, bodi ya usajili wa wabunifu majengo na wakadiriaji majenzi. Pia 

wizara inasimamia chuo cha ujenzi Morogoro na chuo cha Matumizi stahiki ya 

nguvukazi. 

 

2. MTANDAO WA BARABARA 

Mheshimiwa Spika, Kwa mujibu wa Sheria ya Barabara ya Mwaka 2007 

mtandao wa barabara una jumla ya kilomita 86,472 ambazo zinajumuisha 

barabara kuu na barabara za mikoa. Mtandao wa barabara ulio chini ya 

wakala wa barabara nchini TANROADS una jumla ya kilometa 34,333 

unaohusisha Barabara Kuu(km 12,204) na Barabara za Mikoa (km 22,126). 

Aidha, takwimu zinaonyesha kuwa mtandao wa Barabara za lami zilizo chini ya 

Wakala wa Barabara zimeongezeka kutoka kilometa 4,149 mwaka 2003 hadi 

kufikia kilometa 7,300 mwaka 2013. Hivi sasa zaidi ya kilometa 11,154 ziko katika 

hatua mbalimbali za ujenzi kwa kiwango cha lami. 

 

Mheshimiwa Spika, Takwimu zinaendelea kuonyesha kuwa barabara zenye hali 

nzuri zimeongezeka kutoka 14% Machi 2003 hadi 39% Juni 2013.  Aidha, 

barabara zenye hali ya wastani zimeongezeka kutoka 37% Machi 2003 hadi 47% 

Juni 2013. Kwa ujumla asilimia 21 % ya mtandao wa barabara wa nchi nzima 

ndiyo umewekewa lami, hivyo asilimia 79% bado ni barabara za udongo au 

changarawe.  Hali hii inapelekea kuwa barabara zetu zinahitaji matengenezo 

ya mara kwa mara kuziweka katika hali nzuri, jambo linalogharimu Serikali yetu 

fedha nyingi.  

 

Mheshimiwa Spika, Kambi Rasmi ya Upinzani Bungeni inaitaka serikali kueleza 

imetumia kiasi gani cha fedha za walipa kodi kujenga barabara hizo kwa 

kiwango cha lami. 

 

Mheshimiwa Spika, Kuna taarifa zinazokua zinatolewa kwa mbwembwe na 

kusherehesha ili kuwafurahisha wananchi kwamba nchi zima imejaa lami lakin 

ukweli ni kwamba asilimia 21tu ndio zimekwisha wekewa lami na asilimia 79 

bado ni barabara za vumbi, udongo na changarawe hali inayowakera 

watumiaji wa barabara hizo.  

 

 

Mheshimiwa Spika, Mfano mzuri ni barabara ya Nangurukulu Liwale yenye 

ukubwa wa kilometa 173 inayounganisha Migeregere, Mitole, Njinjo, Miguruwe, 

Liwale na Nachingwea, ambayo licha ya madai kwamba inakarabatiwa ukweli 

ni kwamba ukarabati haufanyiki ipasavyo kwenye maeneo korofi.  

 

Mheshimiwa Spika, Kumekua na urahisi wa kujifurahisha, kujikweza na 

kuchekesha watu kwa kutaja kilometa zenye lami ambazo ni asilimia 21 tu kwa 

mujibu wa takwimu ya barabara zilizo chini ya wakala wa barabara TANROADS 

zilizokwisha kamilika kwa kiwango cha lami huku asilimia 79 zikiwa bado katika 

hali tete ya vumbi,matope ,changarawe,mashimo na mawe. 

 

Mheshimiwa Spika, Hivyo basi ni muhimu wahusika wanaoeleza mafanikio hayo 

ya asilimia 21tu ya barabara zenye lami ambazo zimetumia gharama kubwa za 

pesa za walipa kodi wanyonge, kujiuliza maswali yafuatayo:- 

 

(4) Barabara hizo zinatugharimu kiasi gani kuzijenga. 

(5) Barabara hizi zitakaa kwa muda gani bila kubomolewa, na kujengwa 

upya? 

 

(6) Barabara hizi zinazopitisha magari yanayozidisha uzito zitadumu kwa 

muda gani? Na kwa kupitisha magari hayo tunamfurahisha nani kujipa 

sifa ya kwamba tumejenga barabara ambazo zitadumu kwa mda mfupi? 

 

 

 Mheshiwa Spika, kwa mtu mwenye kutafakari kwa kina na kutazama muelekeo 

wa taifa kwa mda mrefu (long term plans) kwa zaidi ya miaka hamsini anaweza 

kujibu maswali hayo kama ifuatavyo:- 

 

 

Mheshima Spika, swali la kwanza kwamba barabara zinagharimu kiasi gani cha 

fedha ni wazi kwamba kilomita 1 ya barabara inayojengwa kwa kiwango cha 

lami inagharimu kati ya shilling milioni 600 hadi bilioni 1fedha za kitanzania. 

Kama awamu ya nne ya uongozi wa ccm imejenga barabara kwa kiwango 

cha lami zenye kilomita 2,093.8 kama alivyoeleza Wazri Mkuu wakati akihitimisha 

hotuba yake ya mwaka 2014/20151 ni dhahiri kwamba watakua wametumia 

fedha nyingi sana za walipa kodi. 

__________________________________ 

1 Taarifa Rasmi za Bunge-Hansard ya Tarehe 9.5.2014 

Mheshimiwa Spika, tunaweza kujibu swali linalofata kwamba barabara hizi 

zitakaa kwa mda gani bila kubomolewa na kujengwa upya. Mheshimiwa spika 

serikali ya ccm imekua na utaratibu mbovu wa kujenga barabara kwa 

gharama kubwa kuangalia mahitaji ya mda mfupi na wakati huo na kuzibomoa 

kisha kuzijenga upya baada ya muda mfupi bila kuzingatia gharama zilizotumia 

kukamilisha ujenzi wa barabara hizo. Mfano wa barabara hizo ni kama 

ifuatavyo:- 

 

Barabara katika jiji la Dar es salaam zimekua zikijengwa na kubomorewa mara 

kwa mara bila kuzingatia gharama zilizo tumika kuzijenga barabara hizo awali. 

Kwa sababu ujenzi wake umekua unazingatia mahitaji ya wakati husika bila 

kuangalia wakat ujao. 

 

Mfano mwingine ni ujenzi wa barabara ya Morogoro, toka ulipokamilika kwa 

mara ya kwanza hata mkopo Serikali ilikuwa haijamaliza au kuanza kulipa, 

ikabomolewa yote na sasa imejengwa upya. Ni kiasi gani cha hasara kwa 

watanzania?  

 

Mheshimiwa Spika, Jambo la kusikitisha ni kwamba Barabara nyingi katika nchi 

hii zinafanyiwa ukarabati hata kabla ya kumaliza miaka mitatu toka zimalizike 

na kukamilika kujengwa. 

Mheshimiwa Spika, Kambi Rasmi ya Upinzani, inamtaka Mheshimiwa Waziri wa 

Ujenzi alieleze Bunge hili kabla ya ujenzi wa mradi barabara za mabasi 

yaendayo kasi, mkopo wa ujenzi wa barabara ya ubungo  ulikuwa umelipwa 

kwa kiasi gani? 

 

Mheshimiwa Spika, Kipindi cha mradi Maalum wa ujenzi wa Barabara mwaka 

2000 hadi 2011 serikali iliamua kutenga kila mwezi kiasi cha shilingi bilioni 1.84 

kwa ajili ya kujenga barabara kwa kiwango cha lami2. 

 

_____________________________ 

2Miaka 50 ya Uhuru wa Tanzania Bara-Sekta ya Ujenzi 

Utaratibu huu wa kutenga kiasi cha fedha kila mwezi kinasaidia kuondoa au 

kuzuia rushwa, kwani kitendo ambacho kinafanyika sasa hivi cha kurundika 

fedha nyingi kwa ajili ya miradi ambayo iko kwenye makaratasi tu pengine 

unakuta hata mradi wenyewe uko kwenye hatua ambayo hailingani na 

thamani ya fedha inayotolewa. 

 

Mheshimiwa Spika, hivi karibuni wakala wa mabasi ya haraka(DART) uliueleza 

ujumbe kwa wabunge wa mtandao wa Benki ya Dunia(WB) na Shirika la Fedha 

la Kimataifa(IMF) kwamba mradi wa mabasi ya haraka(DART) unakabiliwa na 

upungufu wa shilingi bilioni 100 na kwamba  DART inakusudia kupeleka maombi 

mengine kwa Benki ya Dunia kukopa kiwango hicho cha nyongeza. 

 

Mheshimiwa Spika, kumekuwepo na taarifa tofauti tofauti juu ya gharama za 

mradi huu, huku taarifa za hivi karibuni zikieleza kwamba gharama za mradi ni 

dola za Marekani milioni 290 ambazo ni zaidi ya billion 460 za Kitanzania. 

Itakumbukwa kwamba awali mradi ulitengewa dola za marekani milioni 190, 

mwaka 2003, Benki ya Dunia iliongeza dola milioni 100 zingine. Hali hii inaacha 

maswali kuhusu kuongezeka mara kwa mara kwa gharama za ujenzi. 

 

Mheshimiwa Spika, kambi rasmi ya upinzani Bungeni inataka ufafanuzi juu ya 

gharama halisi za mradi? Na hilo ongezeko la bilioni 100 ni kwa shughuli gani?   

 

MAGARI YANAYOZIDISHA UZITO, MIZANI NA UHARIBIFU WA BARABARA 

 

Mheshimiwa Spika, Uamuzi wa Waziri Mkuu Mizengo Pinda kuruhusu malori 

makubwa ya mizigo yaendelee kuzidisha uzito wa mizigo, umetajwa kuwa ni 

hatari na utaisababishia Serikali hasara ya mamilioni ya fedha. 

 

Hasara hiyo inatokana na uharibifu wa barabara za lami ambao unachangiwa 

kwa kiasi kikubwa cha malori yanayozidisha uzito wa mizigo kinyume na kanuni 

7 (3) ya Sheria ya Usalama Barabarani ya 2001. 

Mheshimiwa Spika, Matakwa ya sheria  Sheria Na. 30 ya 1973 na kanuni Namba 

30 ya 2001 iliyotangazwa kwenye Gazeti la Serikali tangazo Namba 30 la tarehe 

9 Februari , 2001 iliyoanza kutumika tarehe 24 Januari 2001 inafafanua uzito wa 

magari unaotakiwa. Kipengele cha saba cha sheria hiyo kinaeleza magari yote 

yenye uzito kuanzia tani 3.5 na kuendelea na aina ya makosa ya uzidishaji uzito, 

ambapo kifungu cha 2, 3 na 4 vinafafanua matumizi ya uzito uliozidi asilimia 

tano. 

 

Mheshimiwa Spika, Waziri wa ujenzi Mhe. Magufuli aliwahi kunukuliwa akisema 

ataendelea kusimamia sheria ya barabara namba 30 ya mwaka 1973, hadi 

anaingia kaburini kwa kuhakikisha hakuna magari ambayo yanazidisha uzito na 

kuharibu barabara. Namnukuu Mh John Pombe Maghufuli“Nchini Ujerumani, 

uzito wa magari yote ni tani 40, Uingereza tani 40, Ufaransa tani 40, Urusi tani 38 

lakini Tanzania tani 56, wakati mwingine tunakamata hadi tani 96,” 

alisema,Magufuli. 

 

Mheshimiwa Spika, Hata hivyo, ujasiri wa Dk Magufuli ulizimwa na amri ya Waziri 

Mkuu Mizengo Pinda, aliyetengua agizo la waziri huyo na kuamua kuruhusu 

magari yenye uzito uliopitiliza kuendelea kuharibu barabara. 

 

Mheshimiwa Spika, Ujenzi wa barabara unatumia  gharama kubwa na hata 

ukarabati wake umekuwa ukitengewa mabilioni ya fedha za walipakodi 

kutokana na uharibifu unaofanywa.   

 

Mathalani katika bajeti yake ya 2013/14, Serikali kupitia Wizara ya Ujenzi, ilitenga 

kiasi cha Sh bilioni 314.535 kwa ajili ya mpango wa matengenezo ya barabara 

kuu na  

Barabara za Mikoa. 

 

Mheshimiwa Spika, Kiasi hicho cha fedha ambacho ni zaidi ya robo ya bajeti 

nzima ya wizara hiyo kwa mwaka, kinatosheleza kujenga barabara mpya ya 

lami yenye urefu wa kilometa zipatazo 315, kwa makadirio ya kilometa moja 

kugharimu Sh1 bilioni. Katika mwaka huu wa fedha, bajeti nzima ya Wizara ya 

Ujenzi ni Sh trilioni 1.226. 

 

Mheshimiwa Spika, Kambi Rasmi ya Upinzani inapenda kuelewa hivi katika 

kuingilia tatizo hili la amri iliyotolewa na Mhe. Waziri mwenye dhamana ya 

barabara kulikuwa na mashauriano au ilikuwa ni wakubwa kuvuana ngua 

hadharani? Katika utendaji wa namna hii je watanzania watarajie tija kutoka 

kwa Serikali yao? Baba wa taifa aliwahi kusema serikali makini ni yenye kuwa na 

kauli moja na uwajibikaji wa pamoja (collective responsibility). 

 

Mheshimiwa Spika, aidha kambi rasmi ya upinzani inamtaka waziri mkuu 

alithibitishie bunge kwamba yeye na marafiki zake na viongozi wa CCM 

wanamiliki maroli pia wana share katika makampuni mbalimbali na hivyo ndo 

maana imekua rahisi kwa yeye kuruhusu uzidishaji wa mizigo katika maroli na 

kuunga mkono uharibifu wa barabara zetu zilizojengwa kwa jasho la walalahoi 

ili yeye na marafiki zake wazidi kuneemeka na kukubali uhalibifu wa barabara 

kwa maslai yao binafsi na maroli yao. 

 

Mheshimiwa Spika, Kwa upande mwingine Kambi Rasmi ya Upinzani inamtaka 

waziri husika wa ujenzi Mh Magufuli ajiuzuru (individual responsibility) kwa 

kushindwa kusimamia kauli zake alizozisema katika bunge lako tukufu. Kwani 

amekua akidai yeye ni mtu wa kusimamia sheria hata kufikia kubomoa nyumba 

za watu bila kuwalipa fidia iweje yeye asiwajibike kwa kushindwa kusimamia  

Matakwa ya sharia Na. 30 ya 1973 na kanuni Namba 30 ya 2001 iliyotangazwa 

kwenye Gazeti la Serikali tangazo Namba 30 la Februari 9, 2001 ilianza kutumika 

Januari 24, 2001 inafafanua uzito wa magari unaotakiwa? 

 

Mheshimiwa Spika, Kambi Rasimi ya Upinzani inataka maijbu kutoka kwa serikali 

kuhusu ripoti ya mdhibiti na mkuguzi mkuu wa serikali kuhusu ukosefu wa vifaa 

vya ufatiliaji utendaji katika vituo vya mizani(CCTV kamera). Nanukuu ripoti ya 

mkaguzi mkuu wa serikali ya mwaka ulioishia tar 30 June 2013 alisema “ukaguzi 

ulibaini kuwa CCTV kamera zilikua bado hazijawekwa katika baadhi ya vituo 

kama:- 

 

(a) Namanga na Makuyuni (Arusha); 

 

(b) Mikese, Kihonda na Mikumi (Morogoro); 

 

(c) Uyole na Mpemba (Mbeya); 

 

(d) Makambako (Iringa); 

 

Vifaa vya ufuatiliaji utendaji vinatakiwa kuwepo katika mizani yote ili 

kuboresha uwazi na uwajibikaji katika utendaji. Serikali haina budi kuhakikisha 

vifaa vya ufatiliaji na utendaji vinawekwa katika vituo vyote vya mizani 

nchini.Hivyo basi Kambi Rasimi ya Upinzani bungeni inataka maijibu ni lini vifaa 

hivi vya ufatiliaji utendaji(CCTV kamera) vitawekwa katika vituo vyote vya 

mizani ili kuboresha uwazi na uwajibikaji na kutuongozea mapato. 

 

3.    KUTENGA  FEDHA KWA AJILI YA UJENZI WA BARABARA LAKINI UJENZI WA  

BARABARA HAUANZI WALA KUTEKELEZWA 

 

Mheshimiwa Spika, kumekua na utaratibu wa kupitisha fedha kwa ajiri ya ujenzi 

wa barabara kila mwaka lakini ujenzi hauanzi wala kutekelezeka mfano 

Barabara ya Nyakanazi Kidahwe yenye urefu wa kilometa 310 imekua 

ikitengewa fedha kwa takribani miaka mitano sasa lakini ujenzi haujanza. Mfano 

mwaka:- 

 

2010/2011 zilitengwa  Tshs bilioni 6.2, 

2011/2012 zilitengwa Tshs bilioni 2.3 

2012/2013 zilitengwa Tshs bilioni 3.5 

2013/2014 zilitengwa Tshs bilioni 10 

2014/2015 zimetengwa Tshs bilioni 10 

 

Mheshimiwa Spika,licha ya kutengewa fedha kila mwaka lakini hata kilometa 

moja haijajengwa. Je huu ni usanii au ni nini?  

Barabara ya Nundu Somanga yenye kilometa 60 imekua ikitengewa fedha 

mara kwa mara bila ujenzi kukamilika hali inayoleta adha kubwa kwa wananchi 

wa Lindi, Mtwara na Ruvuma. Barabara ya Goba-Mbezi-Marambamawili-

Kinyerezi imekuwa inatengewe fedha lakini ujenzi haujaanza licha ya Waziri 

kutoa ahadi kwamba mwezi wa Kwanza ujenzi utaanza. 

 

 

4. MSONGAMANO WA MAGARI KWENYE MAJIJI 

 

Mheshimiwa Spika, Kambi Rasmi ya Upinzani inaitaka serikali itueleze mipango 

yake ya muda mrefu na muda mfupi ya kujenga flyover katika majiji yetu ili 

kuepukana na adha ya msongamano wa magari, kwani ujenzi wa flyover ndio 

suruhisho la kuondoa msongamano katika majiji yetu na miji inayoendelea. Kwa 

mfano kambi rasmi ya upinzani inaamini kwamba kwa jiji la Dar es salaam 

serikali inapaswa kujenga flyover kwenye maeneo kama Ubungo, Magomeni, 

Mwenge, Tazara, Sarenda Bridge, Moroco n.k 

 

Aidha, Mheshimiwa Spika, katika majiji ya Mwanza, Arusha na miji mingine 

inayokuwa serikali inampango gani wa kujenga flyover katika miji hiyo kwani 

ongezeko la watu ni kubwa na msongamano utakua mkubwa sana miaka 

michache ijayo. 

 

Aidha kama majiji ya Nairobi na Accra wameweza kuwa na flyover za kutosha 

jambo hili linashindikana vipi kwa nchi kama Tanzania ambayo ni tajiri wa 

rasilimali za kutosha? 

 

5. WAKALA WA BARABARA VIJIJINI 

Mheshimiwa Spika, Kambi Rasmi ya Upinzani Bungeni, mwaka jana tuliishauri 

Serikali kuanzisha wakala wa Barabara vijijini, tunarudia tena, nanukuu, 

“Mheshimiwa Spika, tunatambua barabara vijijini zinasimamiwa na Halmashauri 

zetu ambazo nyingi hazina uwezo mkubwa wa kifedha na pia hutengewa fedha 

kidogo na mfuko wa barabara kulingana na kazi kubwa wanayotakiwa 

kufanya ya kuhakikisha kuwa barabara zinapitika katika kipindi chote cha 



Nakala ya Mtandao (Online Document) 

318 
 

mwaka mzima, Aidha wana ukosefu mkubwa wa nyenzo na wataalam. 

Kutokana na umuhimu wa barabara hizi kwa uchumi wa wananchi wetu ambao 

wanaishi vijijini, kwa mara nyingine tena Kambi Rasmi ya Upinzani inapenda 

kuishauri Serikali na kupendekeza kuwepo na WAKALA WA BARABARA VIJIJINI 

(RURAL ROADS AGENCY) kwa ajili ya usimamizi, ufanisi na ujenzi wa barabara 

bora vijijini”.  

 

 

Mheshimiwa Spika, Kuna ulazima wa kuanzishwa kwa Wakala wa Barabara 

Vijijini ili kusimamia matumizi ya mabilioni ya fedha zinazotolewa kila mwaka 

lakini hazionyeshi kama zinafanya kazi kulingana na thamani ya fedha 

zinazotolewa. Aidha aina ya barabara na madaraja vinavyojengwa haviendani 

na fedha zinazotengwa.  

 

Mheshimiwa Spika, Kwa mujibu wa taarifa ya mdhibiti na mkaguzi mkuu wa 

hesabu za serilkali (CAG) iliochunguza kama Serikali kupitia Ofisi ya Waziri Mkuu 

Tawala za Mikoa na Serikali za Mitaa (TAMISEMI) na Sekretarieti za Mikoa zina 

mfumo madhubuti wa kusimamia mikataba ya miradi ya ujenzi katika Serikali za 

Mitaa ili kupunguza ucheleweshaji, ongezeko la gharama na kasoro za ubora 

katika miradi ya maendeleo iliyokamilika. 

 

 

Mheshimiwa Spika, Kwa mujibu wa taarifa ya Waziri iliyowasilishwa kwenye 

Kamati ya MIUNDOMBINU inaonyesha kuwa, mfuko wa Barabara katika mwaka 

wa fedha 2013/2014 Mfuko uligawanya fedha zilizokusanywa, kiasi cha shilingi 

162,904,367,814.00 kwenda TAMISEMI. Hizi ni fedha nyingi kama zilitumika vyema 

ni lazima tija ionekane. 

 

Mheshimiwa Spika, Mfano mzuri ni MBUNGE wa jimbo la Morogoro Mjini kutishia 

kuishtaki halmashauri ya Manispaa ya Morogoro kwa Kamati ya kudumu ya 

bunge ya mahesabu za serikali za mitaa kutokana na watalaam wake 

kushindwa kusimamia vyema miradi ya ujenzi wa madaraja ya waenda kwa 

miguu katika mito ya Mzinga na Kilala iliyoghalimu kiasi cha sh sh. Milioni 13.9 

Mheshimiwa Spika, Ukaguzi uligundua mapungufu yafuatayo: 

 

(i) Makadirio ya muda na gharama za kukamilisha miradi ya ujenzi si ya uhalisia; 

 

(ii) Ukosefu wa utaratibu wa kuhakikisha ubora wa kazi katika hatua za 

maandalizi ya miradi; 

 

(iii) Kuchelewa kukamilisha miradi; 

 

(iv) Serikali za Halmashauri za Mitaa hazipangilii ipasavyo manunuzi ya 

makandarasi. 

(v) Kuna idadi kubwa ya Miradi iliyopangwa kutekelezwa ukilinganisha na fedha 

zilizoidhinishwa na Serikali. 

 

6. TAASISI ZILIZOCHINI YA WIZARA 

 

6.1 WAKALA WA UFUNDI NA UMEME-TEMESA 

Mheshimiwa Spika, Majukumu ya TEMESA ni kushughulikia matengenezo ya 

magari, mitambo,pikipiki, mifumo ya umeme,majokofu,viyoyozi na elektroniki 

kwa Serikali na sekta binafsi. Aidha, Wakala unaendesha na kusimamia vivuko 

vya Serikali na ukodishaji wa magari na mitambo ya kusaga kokoto (Stone 

Crushers) na kutoa ushauri wa kitaalamu katika Nyanja mbalimbali za kihandisi. 

 

Mheshimiwa Spika, Kwa mujibu wa taarifa za Wizara, inaonyesha kuwa kwa 

mwaka wa fedha 2013/2014, Wakala ulikuwa na malengo manane, baadhi ya 

malengo hayo ni: 

 

(f) Kununua boti moja mpya ya uokoaji kwa ajili ya kivuko cha Magogoni-

Kigamboni, kununua kivuko kipya kitakacho toa huduma kati ya 

mwambao wa Bahari ya  Hindi (Dar na Bagamoyo) pamoja na 

kukamilisha manunuzi ya vivuko vya Kahunda/Maisome (Mkoa wa Geita) 

na Itungi Port (Mkoa wa Mbeya) 

 

(g) Kukamilisha ukarabati wa Vivuko vya MV Chato, MV Magogoni, MV-

Geita, MV-Kome I na MV-Kilombero I. 

(h) Kusimamia na kuendesha vivuko vya Serikali ili viweze kutoa  huduma 

bora na salama kwa wananchi, 

 

(i) Kuendeleza mpango wa kukarabati karakana na kuzipatia vitendea kazi 

vya kisasa. 

 

(j) Ukodishwaji wa mitambo mbalimbali pamoja na magari maalum ya 

viongozi. 

 

Mheshimiwa Spika, Aidha, kwa mujibu wa Randama, taarifa ya Utekelezaji wa 

malengo ya mwaka wa fedha 2013/14  inaonyesha kuwa, kwa upande wa 

ununuzi wa vivuko kazi zilizofanyika ni pamoja na Ujenzi wa kivuko cha MV-

Malagarasi mkoani Kigoma umekamilika na kuzinduliwa tarehe 25/10/2013. 

Kambi Rasmi ya Upinzani imepitia malengo ya Wakala kwa kipindi tajwa lakini 

haikuonyesha kuwa ununuzi wa Kivuko hicho ulikuwa kwenye malengo. Hivyo 

basi, Kambi Rasmi ya Upinzani inakubaliana na Mkaguzi Mkuu wa Hesabu za 

Serikali katika taarifa yake3 kuwa madhaifu makubwa ya Serikali ni kutokuwa 

makini na mipango yake (Inadequate Planning).  

Mheshimiwa Spika, Jambo hili sio tu linaukumba wakala huu, bali pia katika 

wizara nzima. Bahati nzuri ni kwamba kwa mujibu wa takwimu za raslimali watu, 

Wizara hii ina wataalamu wengi sana katika Nyanja mbalimbali lakini tunaweza 

kudiriki kusema kuwa wizara hii ndiyo inailetea hasara nchi kuliko wizara zote. 

 

Mheshimiwa Spika, Kwa mujibu wa taarifu ya Ukaguzi Maalum ya CAG ya 

mwaka wa fedha 2004/2005, Wizara iliingia Mkataba na kampuni ya Sinnautic 

International ya Uholanzi kwa ajili ya kununua kivuko cha kufanya kazi kati ya 

kigongo - Busisi kwa gharama ya Euro 2,483,441. 

 

Mheshimiwa Spika, Ukaguzi maalumu ulibaini mapungufu yafuatayo:- 

_______________________________ 

3General report on the performance and specialized audits for the period 

ending 31st  March,2014 

(a) Uongozi wa Wizara ya Ujenzi kutosimamia kwa karibu mkataba wa 

ununuzi wa kivuko. Mtendaji mkuu wa Wizara ambaye ndiye Afisa Masuuli 

hakuwa anafuatilia mwenendo na maendeleo ya taratibu za ununuzi wa 

kivuko.  

 

(b) Kulikuwepo mabadiliko katika mkataba bila idhini ya Afisa Masuuli 

ambaye ndiye mtendaji Mkuu wa Wizara na wala idhini ya bodi ya 

ununuzi (Tender Board) ambayo ndio ingeruhusu mabadiliko katika 

mkataba. 

  

(c) Mzabuni bado hajakabidhi rasmi kivuko kwa Wizara ya Ujenzi kulingana 

na mkataba Na. 10014/2004/05 wa ununuzi wa kivuko cha Misungwi, 

ingawaje kivuko hiki kimeshaanza kutumika.  

 

(d) Upotevu wa kiasi cha Sh. 29,402,371.80 zilizotumika kugomboa vipuri hewa 

uliotokana na kuhamisha jukumu la ugomboaji wa vipuri kutoka kwa 

mzabuni kwenda Wizara ya Ujenzi kinyemela na kinyume na mkataba.  

 

(e) Mzabuni alishindwa kuleta kivuko kwa wakati kulingana na masharti ya 

mkataba.  

 

(f) Katibu Mkuu hakuteua kamati ya mapokezi ya kivuko kulingana na sheria 

na kanuni za manunuzi ya umma.  

 

Mheshimiwa Spika, Kambi Rasmi ingependa kuelewa gharama halisi iliyotumika 

kwa kutengeneza jumla ya magari 6,252 ya Serikali, kwani taarifa zilizopo ni 

kwamba gharama zinazotumika kutengeneza magari ya Serikali ni kubwa mno 

kwa kulinganisha na gharama halisi za matengenezo. Mheshimiwa Spika, kwa 



Nakala ya Mtandao (Online Document) 

321 
 

kusema hivyo najua ninaeleweka vyema kwani kuna ujanja wa mjini 

unaotumika na mwisho hasara inaingia Serikalini. 

 

Mheshimiwa Spika, Serikali ilikwisha sema kuhusu ununuzi wa magari, ninaomba 

kunukuu kauli ya Mheshimiwa Waziri Mkuu hapa Bungeni wakati akiahirisha 

mkutano wa 9 mwaka 2012, alisema; “Mheshimiwa Spika, mtakumbuka kuwa 

kwa mara kadhaa ndani ya Bunge lako Tukufu nimekuwa nikieleza nia ya 

Serikali ya kubana matumizi yasiyo ya lazima wakati wa utekelezaji wa Bajeti 

ya Serikali. Nchi yetu ni Nchi Maskini hivyo, hatuna budi kutumia kiasi kidogo 

cha fedha zilizopo kuondokana na umaskini huo na kuwa Nchi yenye angalau 

Uchumi wa Kati. Kwa mfano, nimekuwa nikizungumzia kupunguza ununuzi wa 

Magari ya Kifahari kama vile Toyota Landcruiser VX. Zipo Toyota Landruiser VX 

8- High Specifications na Toyota Landruiser VX 8-Standard. Bei ya VX 8- High 

Specifications ni zaidi ya Shilingi 300,000,000 kwa gari moja. Kiasi hicho pekee 

kinatosha kujenga Zahanati moja na Nyumba mbili za Watumishi.  

 

Aidha, kiasi hicho kinatosha kujenga Nyumba 6 za Watumishi wa Vituo vya Afya 

au kujenga Madarasa 17 ya Shule za Msingi. Kiasi hichohicho kinatosha 

kununua Madawati 2,500 ya kukaliwa na Wanafunzi watatu watatu, au kununua 

Vifaa vya Maabara katika Shule za Sekondari, n.k. Hivyo, mtaona kuwa 

tukiacha kununua gari moja la VX-8 tunaweza kusaidia jamii ya Watanzania 

kwa kiasi kikubwa zaidi. 

 

Mheshimiwa Spika, kwa hiyo, ili kubana matumizi tumekuwa tukichukua hatua 

mbalimbali zifuatazo: i) Hivi sasa tunaandaa Mwongozo wa Ununuzi wa Samani 

za Serikali; na ii) Tumeanza mchakato wa kuwa na viwango maalum vya 

magari ya Serikali kwa kuzingatia uwezo wa kiuchumi na Madaraja ya 

Watumishi wa Umma.  Aidha, Maagizo yangu kwa Watendaji wote wa Serikali 

katika ngazi zote ni kuzingatia Bajeti iliyoidhinishwa na Bunge na kuendelea 

kuwa na nidhamu katika matumizi kwa kuzingatia Sheria, Kanuni na Taratibu za 

Matumizi ya Serikali”.  

 

Mheshimiwa Spika, Imetubidi kunukuu kauli hiyo, kwa maana kwamba Wizara 

hii ndiyo yenye dhamana ya kuhakikisha Serikali inafanya manunuzi kulingana 

na sheria na kanuni zilizopo, je ni kwa kiwango gani agizo hilo la Mheshimiwa 

Waziri Mkuu, limetekelezwa na Wizara yako? Na toka litolewe hapa BUNGENI ni 

kiasi gani kimeokolewa kwa manunuzi ya magari? 

6.1 WAKALA WA BARABARA-TANROADS 

 

Mheshimiwa Spika, Majukumu makuu ya TANROADS ni ujenzi na utunzaji wa 

barabara, alama na samani za barabara, kusimamia usalama barabarani kwa 

kuwaelimisha madereva juu ya kuzingatia sheria za barabarani ili kupunguza 

ajali, kudhibiti uzito wa magari ili kuhakikisha kuwa  barabara zinaendelea 

kudumu kwa muda mrefu na pia kusimamia hifadhi ya barabara. 

Mheshimiwa Spika, Kwa mwaka wa fedha 2013/14, Wakala uliendelea 

kusimamia kazi za kukarabati, kujenga na kufanya matengenezo ya barabara 

kuu ba barabara za mikoa zenye urefu wa kilimeta 35,000. 

Mheshimiwa Spika, Kazi hizo zilihusisha matengenezo ya kawaida kilometa 

30,656, matengenezo ya muda maalum kilometa 5,109.9 na madaraja 2,577. 

Aidha, ujenzi na ukarabati wa barabara kuu kwa kiwango cha lami ni kilometa 

495 na kilometa 190 ni ukarabati kiwango cha lami. 

 

Mheshimiwa Spika, Kambi Rasmi ya Upinzani inamwomba Mheshimiwa Waziri 

awaeleze Waheshimiwa Wabunge hizi kilometa 505.67 zilizokamilika kwa 

kiwango cha lami ziko maeneo yapi ya nchi yetu. Au kwa lugha nyinginen itoe 

mchanguo wa barabara hizo na zimetumia kiasi gani, ili Bunge hili tukufu 

lijiridhishe. 

 

Mheshimiwa Spika, Kambi Rambi ya Upinzani, inapenda kuelewa barabara 

ikishajengwa kwa viwango vya Tanzania inatakiwa ikae kwa muda gani kabla 

ya kuanza ukarabati kama hakuna maafa ya mafutiko? Kwani maandishi 

yanaonyesha kuwa barabara ya Singida-Igunga eneo la Shelui ilianza 

kukarabatiwa muda mfupi tu baada au kabala ya kukabidhiwa. Je ujenzi wa 

barabara kwa kiwango hiki ziko ngapi hapa nchini?  

 

Mheshimiwa Spika, Aidha, kazi nyingine iliyotekelezwa ni ile ya kudhibiti uzito wa 

magari, hadi kufikia mwezi April, 2014 magari yapato 2,405,602 yalikuwa 

yamepimwa ambapo kati ya hayo 652,236 yalikuwa yamezidisha uzito. Hii ni 

asilimia 27 ya magari yote yaliyopimwa. Mheshimiwa Spika, hapo awali suala hili 

limeelezwa kwa kina. 

 

6.2  TANROADS NA BOMOA BOMOA 

 

Mheshimiwa Spika,Upo ukiukwaji mkubwa wa haki za binadamu, katiba na 

sheria unaoendelea katika ujenzi wa barabara mpya katika sehemu nyingi za 

nchi yetu. Wanavijiji na wananchi wanaoishi sehemu ambazo zamani zilikuwa ni 

vijiji vya ujamaa hupachikwa majina na kuitwa wavamizi wa hifadhi za 

barabara pale Tanroads inapohitaji ardhi fulani kwa ujenzi wa barabara mpya.  

 

Mheshimiwa Spika, Sababu mbali mbali hutolewa kama vile michoro ya 

barabara husika ni ya tangu enzi za mjerumani, mdachi, mkoloni n.k.ambapo 

watumishi wa Tanroads huingia akatika ardhi ambazo wananchi waligawiwa 

vijijini na kuwapora ardhi hiyo, kuingia katika makazi yao na kuweka alama za X, 

BOMOA, ONDOA na kisha kuwabomolea wananchi makazi yao pasipo 

kuwalipa fidia stahiki kwa mujibu wa sheria.  

Mheshimiwa Spika, Najiuliza ni jukumu la Wizara ya Ujenzi au Tanroads kutwaa 

ardhi toka kwa wananchi kwa ajili ya maendeleo ya barabara au vitendo 

vinavyofanyika ni kuwakosesha wananchi haki zao kwa mujibu wa katiba na 

sheria zilizotungwa na bunge hili?  

 

Mheshimiwa Spika Ibara ya 27 ya Kanuni za Sheria ya Barabara Na. 13 ya 2007 

zilizopitishwa kupitia Tangazo la Serikali Na 21 la tarehe 23 Januari, 2009 

zinatamka kuwa Waziri wa Ujenzi akihitaji ardhi kwa maendeleo ya barabara 

afanye mawasiliano na Waziri mwenye dhamana ya ardhi, ambaye anapaswa 

kuanzisha mchakato wa kufanya tathmini ya mali za wananchi kwa lengo la 

kuwalipa fidia ili ardhi hiyo iweze kuhifadhiwa kwa maan ya hifadhi ya 

barabara. Kanuni hizo pia zinatamka kuwa miezi 6 (sita) baada ya wananchi 

kulipwa fidia ndipo mamlaka za barabara kwa mara ya kwanza zitaingia katika 

ardhi husika ama kuwataka wananchi waondoke au wasiendeleze tena. 

Mheshimiwa Spika, Kifungu 24 cha Katiba ya nchi kinawapatia wananchi haki 

ya kumiliki mali, Napenda kujua, je utaratibu wa ibara ya 27 ya Kanuni 

zilizotajwa hapo juu ulizingatiwa kikamilifu wakati nyumba zinzowapatia 

wananchi makazi nchi nzima zilipoingiliwa na watumishi wa Tanroads na 

kuwekewa alama na maandishi mbali mbali niliyokwishakuyataja hapo juu? 

 

Mheshimiwa Spika, Kifungu 27 (2) cha Kanuni za Sheria ya Barabara Na. 13 ya 

2007 zilizopitishwa kupitia Tangazo la Serikali Na 21 la tarehe 23 Januari, 2009 

zinatamka wazi kuwa mwenye mamlaka ya kuhifadhi ardhi inayotakiwa na 

Wizara ya Ujenzi kwa maendeleo ya barabara ni Waziri wa Ardhi. Ningependa 

kupata ufafanuzi ufuatao:- 

 

 

(a) Ardhi mita 7, mali ya wananchi iliyoongezwa kuwa hifadhi ya barabara 

tokea mwaka 2011hadi sasa ndani yake zikiwemo nyumba na makazi ya 

wananchi vimetwaliwa kwa mujibu wa Sheria? 

 

(b) JeWizara ya Ujenzi iliwahi kufanya ili mchakato wa kuhifadhi ardhi kiyo 

kwa maana ya hifadhi ya barabara uanzishwe kwa mujibu wa sheria? 

 

(c) Je uthamini wa mali za wananchi ulifanyika?  

 

(d) Je kwa wale wanaotakiwa kulipwa fidia, alama za X, ziliwekwa baada ya 

kulipwa fidia au la?  

 

(e) Kama walilipwa fidia ni kweli mamlaka za barabara ziliingia katika makazi 

ya wananchi miezi 6 (sita) baada ya kulipwa fidia, au ziliingia hata pasipo 

kulipwa fidia? 

(f) Kama hawajalipwa fidia alama za X na maandishi hayo yaliyopo, 

yamewekwa na nani na kwa malengo gani? Kwa kuwa mamlaka za 

barabara zinatakiwa kuingia katika ardhi husika miezi 6 baada ya 

wananchi kulipwa fidia? 

6.1 BODI YA USAJILI WA WABUNIFU MAJENGO NA WAKADIRIAJI MAJENZI 

(AQRB)  

 

Mheshimiwa Spika, Majukumu ya bodi hii ni kusajili, kusimamia, kuangalia na 

kuratibu mwenendo wa wabunifu Majengo na Wakadiriaji Majenzi na Kampuni 

za ushauri zinazohusiana na fani hizo. Aidha, Bodi ya wabunifu wa majengo na 

wakadiriaji Majenzi  ni mamlaka iliyoanzishwa  na sheria Na. 16/1997 ( the 

Architects and Quality  Surveyors (Registration) Act { Cap. 269 R.E  2002) na 

mwaka 2010. Ina jukumu la kukagua sehemu zinakofanyika shughuli za ujenzi ili 

kuhakikisha kwamba shughuli zote na gharama za majenzi zinasimamiwa na 

wataalamu waliosajiliwa kwa mujibu wa sheria za nchi. 

 

 

Mheshimiwa Spika, Kambi Rasmi ya Upinzani katika hotuba zetu za miaka ya 

nyuma tumekuwa tukiuliza na kuomba kupatiwa taarifa ya uchunguzi wa ujenzi 

wa maghorofa hapa nchini lakini Serikali haijawahi kueleza tatizo nini. 

 

Mheshimiwa Spika, Baada kuanguka jingo lenye ghorofa 16 mtaa wa Indira 

Ghandi, “Kamati ya watu saba4 iliyoundwa kuchunguza mfumo mzima katika 

sekta ya ujenzi hapa nchini, imeongezewa muda wa wiki mbili baada ya 

kushindwa kukamilisha kazi yake kutokana na kukosa nyaraka mbalimbali. 

Kadhalika, kamati hiyo inachunguza mapendekezo ya Tume ya Waziri Mkuu wa 

zamani, Edward Lowassa, ya mwaka 2006 iliyoundwa kuchunguza ghorofa 

lililoporomoka eneo la Chang’ombe jijini Dar es Salaam ili kuona 

kilichopendekezwa kama kimetekelezwa”. 

 

 

Mheshimiwa Spika, Kwa mujibu wa taarifa hiyo, utendaji wa Serikali unakuwaje 

hapa, Kamati zinaundwa kuchunguza utekelezaji wa mapendekezo ya Tume, 

badala ya Serikali kutekeleza mapendekezo ya Tume ya Waziri Mkuu. 

 

____________________________ 

4 Gazeti la Nipashe, 3 May, 2013 

Kambi Rasmi ya Upinzani inamtaka Mhe Waziri kulieleza Bunge utekelezaji wa 

mapendekezo ya Tume yanayohusu ujenzi wa maghorofa katika nchi yetu 

yametekelezwa kwa muda gani na taarifa hizo lini litawekwa wazi kwa 

wananchi?  

Mheshimiwa Spika, Taasisi ya Wahandisi Tanzania (IET), ilitaka serikali kuweka 

kando masuala ya siasa inapopewa ushauri wa kitalaam ili kuepuka majanga 

mbalimbali kwa taifa yakiwamo ya kuanguka kwa maghorofa. Ripoti ya Tume 

ya Lowassa ilibainisha kuwa zaidi ya maghorofa 100 jijini Dar es Salaam 

yamejengwa chini ya kiwango. Mwaka jana jengo la ghorofa 16 kuporomoka 

wakati likiendelea kujengwa kwenye makutano ya barabara ya Morogoro na 

Indira Gandhi jijini Dar es Salaam na kuua watu 36. 

 

Mheshimiwa Spika, Kambi Rasmi ya Upinzani, inaamini Wizara hii inaendeshwa 

na Mtu Makini, je ni kwa vipi mtu huyo makini anashindwa kufuata ushauri wa 

kitaalam unaotolewa? 

 

Mheshimiwa Spika, Naomba ninukuuu,hoja iliyotolewa na Mhe Waziri katika 

hotuba yake ya nyuma na maswali ya Kambi Rasmi ya Upinzani kwa mwaka 

jana “Mheshimiwa Spika, wakati waziri anawasilisha hotuba yake ya bajeti kwa 

mwaka wa fedha uliopita alisema kuwa, naomba kunukuu “Bodi itafanya 

ukaguzi wa kina katika taasisi za elimu ya juu zinazofundisha uhandisi ili kubaini 

kama vyuo hivyo vina sifa stahiki za kufundisha wahandisi na iwapo wahadhiri 

wanaofundisha wahandisi wamesajiliwa na Bodi” (Hotuba ya bajeti ya waziri wa 

ujenzi 2012/2013, uk 162). Mheshimiwa Spika, kutokana na nukuu hiyo hapo juu 

ni dhahiri kuwa wizara na waziri wana hofu na aina ya vyuo vinavyotoa elimu ya 

uhandisi na pia wana hofu na wahadhiri ambao wanajukumu la kufundisha 

wahandisi hapa nchini kuwa hawana viwango vinavyotakiwa, Kambi rasmi ya 

upinzani, tunataka kujua ukaguzi huo ulifanyika katika vyuo gani na hali ikoje na 

ni hatua gani zilichukuliwa dhidi ya vyuo ambavyo wahandisi na wahadhiri 

walikutwa hawana sifa sitahiki, kwani tumeendelea kushuhudia maafa 

yanayotokana na kazi mbalimbali zinazofanywa na wahandisi hapa nchini 

mwetu”. 

Mheshimiwa Spika, Sio hilo tu, kwakuwa Bodi hii kwa muktadha wake inahusika 

pia na kuangalia thamani halisi ya fedha zinalipwa katika tasnia ya ujenzi 

kulinganisha na kazi iliyo au inayofanyika. Hili limekuwa ni tatizo kubwa hasa kwa 

wakandarasi wanaofanya kazi katika halmashauri zetu, ambapo fedha nyingi 

zinatumika lakini thamani ya fedha hailingani na kazi za ujenzi zinazofanyika. 

 

Kambi Rasmi ya Upinzani inaitaka Bodi hii isiishie Makao Makuu ya Mikoa tu bali 

pia iende hadi ngazi za kata kwani ufisadi wa ujenzi ndiko unakofanyika. 

  

7.  MAPITIO YA BAJETI 2013/2014 

8.1 Bajeti ya matumizi ya kawaida. 

 

Mheshima Spika, kwa mwaka wa fedha 2013/2014 wizara ilitengewa shilling 

billion 381,205,760,000.00 kwa ajili ya matumizi ya kawaida ambapo hadi kufikia 

mwezi Aprili2014 shiling bilioni 372,088,829,186.73 zilikua zimetolewa sawa na 

asilimia 97.61 ya kiasi chote kilichokua kimepangwa. 

 8.2.  Bajeti ya miradi ya maendeleo 

Mheshimiwa Spika, kwa bajeti ya maendeleo, wizara ilitengewa shilingi bilioni 

845,125,979,000.00 ambapo kati ya fedha hizo shilling bilioni 448,174,599,000.00 

zilikua fedha za ndani na shilingi bilioni 397,051,380,000.00 zilikua fedha za nje. 

Hadi kufikia mwezi April 2014 shilingi bilioni 347,328,096,167.00 ya fedha za ndani 

zilikua zimetolewa sawa na asilimia 88.59 ya kiasi chote cha fedha za ndani 

zilizokua zimetengwa. 

 

8.3. Makadirio ya bajeti 2014/2015 

 

8.3.1 Makadirio ya matumizi ya kawaida 

 

 Mheshiwa Spika, kwa mwaka wa fedha wa 2014/2015 wizara imetengewa 

jumla ya shilling bilioni 381,205,760,000.00 kwa ajili ya matumizi ya kawaida. Kati 

ya fedha hizi shilingi bilioni 24,338,319,000.00 ni kwa ajili ya mishahara ya 

watumishi, shilling bilioni 526,200,400,000 ni fedha za mfuko wa barabara na 

shilling bilioni 6,944,846,000 kwa ajili ya matumizi mengineyo. 

 

 

8.3.2. Makadirio ya bajeti ya miradi ya maendeleo kwa mwaka wa fedha 

2014/2015. 

 

Mheshimiwa Spika, katika mwaka wa fedha wa 2014/2015, wizara ya ujenzi 

imetengewa jumla ya shilling bilioni 662,234,027,000.00 kwa ajili ya kutekeleza 

miradi ya maendeleo. Kati ya fedha hizo shilling billion 450,000,000,000.00 ni 

fedha za ndani na shilling 212,234,027,000.00 ni fedha za nje. 

 

 

Mheshimiwa Spika, kambi rasimi ya upinzazani bungeni inahoji kama bajeti hii 

ina uhalisia kwani kwa mwaka wa fedha 2013/2014 kati ya shilingi bilioni 

397,051,380.00 ambazo ni fedha za nje zilizokua zimetengwa kwa ajili ya miradi 

ya maendeleo, ni shilingi billion 120,846,909,465.72 tu zilizotolewa sawa na 

asilimia 30.43 ya bajeti yote ya nje iliyotajwa.  

 

 

8.3.3 Madeni yanayo ikabiri wizara ya ujenzi  

 

Mheshimiwa Spika, Katika robo ya kwanza ya mwaka wa fedha 2013/2014, 

shilling bilioni 132,183,389,667.00 zililipwa ikiwa ni madeni ya wakandarasi na 

wahandisi washauri wa miradi ya barabara. Hadi kufikia Januari, 2014 madeni 

ya makandarasi na washauri yalikua ni shilingi bilioni 663,870,970,636.26 ambapo 

deni hili lilipunguzwa kiasi cha shilingi billion 212,144,706,500.00 na hivyo kufanya 

deni lililobaki kuwa shilingi 451,726,264,136.26. 

Mheshimiwa Spika kuendelea kuwa na madeni hayo yanaongeza riba na 

yanaipa hasara taifa Aidha kambi rasimi ya upinzani bungeni inaendelea 

kutaka kupata ufafanuzi kutoka kwa serikali lini itakua imekamilisha malipo ya 

madeni hayo. 

 

8. HITIMISHO 

 

Mheshimiwa Spika, mshikamano tulionao vyama vya NCCR Mageuzi, 

CHADEMA, na CUF ni nguzo muhimu katika kuwatetea wananchi, kwa hivyo 

nawapongeza viongozi wakuu wa vyama na wabunge wote wa upinzani wa 

vyama husika kwa kuunda umoja wa katiba ya Wananchi(UKAWA) ili kuweza 

kuwatetea wananchi ndani na nje ya bunge lako tukufu. Kwani licha ya CCM 

kutaka kuwalaghai wananchi kupitia wizara hii kwamba imefanya mambo 

mengi kwa kudai kwamba tumejenga barabara nyingi ambazo zitadumu kwa 

muda mfupi kama alivyo fanya waziri wa ujenzi mwaka jana wakati akihitimisha 

hoja yake kwa kulinganisha barabara za Tanzania, Burundi na Rwanda bila 

kuhusianisha wingi wa rasilimali tulizonazo na ukubwa wa nchi yetu na udogo 

pia uchache wa rasilimali katika nchi tajwa. 

 

 Hivyo Kambi Rasmi ya Upinzani inataka majibu sahihi ya hoja zote 

zilizoulizwa katika hutuba hii na sio kuleta vichekesho na mbwembwe zisizo kuwa 

na msingi. 

 

Mheshima Spika, baada ya kusema hayo kwa niaba ya Kambi Rasmi ya 

Upinzani bungeni naomba kuwasilisha. 

 

 

 

……………………………………. 

Felix Francis Mkosamali (Mb) 

Msemaji Mkuu wa Kambi Rasmi ya Upinzani Bungeni - Wizara ya ujenzi 

20.05.2014 

 

MWENYEKITI: Mheshimiwa Magufuli, kwa kweli unafanya kazi nzuri. Huu 

Mfuko wa barabara mmekusanya mpaka sasa hivi asilimia 99.4 na nina uhakika 

by June mtafika zaidi ya asilimia 100.  Lakini jaribuni kutazama utaratibu 

mwingine wa Road Toll, mnaweza mkajipatia another One Trilion kwa mwaka 

mkisimamia vizuri Road Toll katika barabara zetu na itasaidia kuongeza 

barabara nyingine. Lakini nishukuru tu kwamba barabara ya Uhuru ipo na zile 

nyingine mnazosema zipo na barabara za Dar es Salaam kwa ujumla 

tumeziona.  

Waheshimiwa Wabunge, kuna tangazo la kushiriki kwenye Mkutano wa 

Kampeni za kuunga mkono juhudi za uzazi salama. Club ya Kibunge ya Uzazi 

Salama Parliamentary Group for Safe Motherhood kwa kushirikiana na 

Muungano wa Uzazi Salama (White Ribbon Alliance for Safe Motherhood) 

wameandaa Mkutano wa kuunga mkono juhudi za kupunguza vifo vya Mama 

na Mtoto wakati wa kujifungua.  

 

Mkutano huu utafanyika Ukumbi wa Msekwa tarehe 21 Mei, 2014 saa 7.00 

mchana. Aidha, kila Mbunge anaombwa kuchukua Tshirts za kuvaa kwenye 

Mkutano huo hapo mapokezi. Tafadhali naomba Wabunge wote washiriki 

katika Mkutano huo; Wajibika Mama Aishi. 

 

Waheshimiwa Wabunge, shughuli zetu za leo zote zimekamilika. Kesho 

tutakuwa na michango moja moja, kwa hiyo, tutapata nafasi ya kuongeza 

Wabunge wengine kuweza kuchangia. 

 

Nawashukuru wote kwa kushiriki vizuri, namshukuru Waziri wa Ujenzi, Waziri 

wa biashara lakini kikubwa niwashukuru nyie Wabunge kwa ushirikiano ambao 

mnaipa Meza. Naahirisha shughuli za Bunge mpaka kesho saa tatu asubuhi.  

 

 

(Saa 2.28 usiku Bunge liliahirishwa hadi Siku ya Jumatano,  

Tarehe 21 Mei, 2014 Saa tatu Asubuhi) 

 

  

 

 

 

 

 

 

 

 

 

 

  

 

 

 

 

 


